
 
 
 

 
 

ᓄᓇᕗᑦ ᑲᓇᑕᒥ 

 
ᓄᓇᕗᑦ ᒪᓕᒐᓕᐅᕐᕕᖓ 

 
 
 
 

ᐱᖓᓲᔪᖅᑐᐊ ᑲᑎᒪᓂᖅ ᓯᕗᓪᓕᖅᐹᖅ ᒪᓕᒐᓕᐅᖅᑎᑦ 
  
 

 
 

ᒪᓕᒐᓕᐅᖅᑏᑦ ᑲᑎᒪᐅᑎᕕᓂᖏᑦ 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 12 
 

ᐱᖓᔪᐊᑦ, ᒪᐃ 08, 2002 
 

ᖁᑉᐱᕐᓂᓖᑦ 516-602 
 

ᐃᖃᓗᐃᑦ 
 

ᐅᖃᖅᑎ : ᑲᕕᓐ ᐅᑉᐳᕋᐃᐊᓐ, ᒪᓕᒐᓕᐅᖅᑎ 



ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
 ᑭᕙᓐ ᐅ'ᐳᕋᐃᐊᓐ 

(ᐊᕐᕕᐊᑦ)  
 

ᐆᕕᑎ ᐊᓚᑲᓐᓄᐊᖅ 
(ᐊᑯᓪᓕᖅ) 

 
ᐃᓄᑭ ᐃᖅᑭᑦᑐᖅ 

(ᐊᒥᑦᑐᖅ) 
ᐃᒃᓯᕙᐅᑕᑉ ᑐᖏᓕᖓ, 

ᑲᑎᒪᔨᕋᓛᓄᑦ 
 

ᔪᕋᐃᐊᔅ ᐳᑭᕐᓇᖅ 
(ᓇᑦᓯᓕᒃ) 

ᐅᖃᖅᑎᐅᑉ ᑐᖏᓕᖓ, 
 

ᒋᓕᓐ ᒪᒃᓚᐃᓐ 
(ᖃᒪᓂᖅᑐᐊᖅ) 

 
ᒥᓂᔅᑕ ᑭᐅᓪᕕᓐ ᐃᖕ 
(ᐃᖃᓗᑦᑑᑦᑎᐊᖅ) 

ᓯᕗᓕᖅᑎᐅᑉ ᑐᓪᓕᐊ, ᒥᓂᔅᑕ 
ᑮᓇᐅᔭᓕᕆᓂᕐᒧᑦ, ᒥᓂᔅᑕ 

ᓄᓇᕗᒃ ᐃᓪᓗᓕᕆᔨᕐᔪᐊᒃᑯᓐᓄᑦ, 
ᒐᕙᒪᒃᑯᑦ ᑲᑎᒪᔨᖓᓐᓂᑦ 

ᓯᕗᓕᖅᑎ 
 

ᒥᓂᔅᑕ ᐲᑕ ᑲᑦᑐᖅ 
(ᓴᓂᑭᓗᐊᖅ) 

ᒥᓂᔅᑕ ᓴᓇᔪᓕᕆᔨᒃᑯᓐᓄᑦ 
 

 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 

 
ᒥᓂᔅᑕ ᐄᑐᐊᖅ ᐳᑯ 

(ᐃᖃᓗᐃᑦ ᑲᓇᓐᓇᖓᓂ) 
ᒥᓂᔅᑕ ᐋᓐᓂᐊᖅᑐᓕᕆᔨᓄᑦ 
ᐃᓅᓯᓕᕆᔨᒃᑯᓄᓪᓗ, ᒥᓂᔅᑕ 

ᓄᓇᕗᒥ ᐃᑯᒻᒪᖅᑯᑎᓕᕆᔨᒃᑯᓐᓄᑦ 
 

ᒥᓂᔅᑕ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ, ᒥᓂᔅᑕ ᒐᕙᒪᒃᑯᑦ 
ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ, 
ᒥᓂᔅᑕ ᒪᓕᒐᓕᕆᔨᒃᑯᓐᓄᑦ 

 
ᑖᓄᑦ Hᐊᕕᐅᔭᖅ 

(ᖁᓪᓗᒃᑐᖅ) 
 

ᔭᐃᒥᓯ ᐊᕐᕚᓪᓗᒃ 
(ᓇᓄᓕᒃ) 

 
ᒥᓂᔅᑕ ᐲᑕ ᕿᓚᕝᕙ 

(ᐸᓐᓂᖅᑑᖅ) 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ   

ᒥᓂᔅᑕ ᔮᒃ ᐊᓇᕈᐊᖅ 
(ᑲᖏᖅᖠᓂᐅᑉ ᑐᓄᕕᐊᓂ) 

ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ 
 

ᒥᓂᔅᑕ ᒪᓃᑦᑐᖅ ᑖᒻᓴᓐ 
(ᑲᖏᖅᖠᓂᐅᑉ ᓂᒋᐊᓂ - 

ᑎᑭᕋᕐᔪᐊᖅ) 
ᒥᓂᔅᑕ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ 
 

ᒥᓂᔅᑕ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐃᑯᐱᕝᕕᓕᕆᔨᒃᑯᓐᓄᑦ 
 

ᔫᐱ ᓄᑕᕋᖅ 
(ᑐᓄᓂᖅ) 

 
ᑕᐃᕕᑎ ᐃᒃᑲᕐᕆᐊᓗᒃ 

(ᐅᖅᑯᕐᒥᐅᑦ) 
ᐃᒃᓯᕙᐅᑕᐅᑉ ᑐᖏᓕᖓ, 

ᑲᑎᒪᔨᕋᓛᓄᑦ 
 

ᕇᐱᑲ ᐅᐃᓕᐊᓐᔅ 
  

ᐊᐅᓚᑦᑎᔩᑦ 
ᐊᓪᓚᑦᑎ 
ᔮᓐ ᑯᐊᒃ 

ᐊᒡᓚᑦᑎᐅ 
ᑐᖏᓕᐊ 

ᓕᐅᓇ ᐊᒡᓘᑲᖅ   

ᑲᑎᒪᔨᕋᓛᓄᑦ ᐊᓪᓚᑦᑎ 
ᓈᓐᓯ ᑐᐱᖅ  

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 
 
 

ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ .......................................................................................................................................................... 516 

ᐱᔪᓐᓇᕐᓂᕐᒥᒃ ᐊᑐᕈᒪᓂᖅ .................................................................................................................................................................. 516 

ᒥᓂᔅᑕᐃᑦ ᐅᖃᐅᓯᖏᑦ ........................................................................................................................................................................ 518 

ᒪᓕᒐᓕᐅᖅᑏᑦ ᐅᖃᐅᓯᖏᑦ ............................................................................................................................................................... 520 

ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ ....................................................................................................................... 526 

ᐅᖃᐅᓯᒃᑯᑦ ᐊᐱᖅᑯᑎᑦ ....................................................................................................................................................................... 529 

ᑲᑎᒪᔨᕋᓛᓂᑦ ᐱᒋᐊᖅᑎᑕᐃᑦ ............................................................................................................................................................ 548 

ᐃᓱᒪᒃᓴᕐᓯᐅᕈᑎᒃᓴᐃᑦ ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᒃᓴᐃᑦ ᐊᓯᖏᓪᓗ ..................................................................................... 549 

ᑲᑎᒪᔨᕋᓛ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ ................................................................................................................................ 601 

ᑲᑎᒪᔾᔪᑎᒃᓴᐃᑦ ..................................................................................................................................................................................... 601 

 



ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 
 
ᐱᖓᔪᐊᑦ, ᒪᐃ 8, 2002 ................................................................................................................................................................... 516 

ᐅ. 

ᒥᓂᔅᑕᐃᑦ ᐅᓂᒃᑳᖏᑦ 
 
028-1(6): ᐃᓛᒃᑰᖓᔪᑦ ᑲᑎᒪᔩᑦ ᖃᐅᔨᓴᖅᑐᑦ ᐃᖃᓗᒃᑕᐅᔪᓐᓇᖅᑐᓂᑦ (ᐊᑭᓱᒃ) ................................................................. 518 
029-1(6): ᐊᑯᓂᒃ ᐃᖅᑲᓇᐃᔭᕐᓯᒪᓂᖏᓐᓄᑦ ᐃᓕᑕᕆᔭᐅᔾᔪᓯᐊᖅᑐᑦ - ᑭᕙᓪᓕᖅ (ᕿᓚᕝᕙᖅ) ........................................ 519 
030-1(6): ᓄᓇᕗᒻᒥᐅᑦ ᐃᓚᐅᖃᑕᐅᓂᖏᑦ ᑲᑎᒪᓂᕐᒧᑦ 2002 (ᐊᓇᕈᐊᖅ) ......................................................................... 519 

 

ᐊ. 

ᒪᓕᒐᓕᐅᖅᑏᑦ ᐅᓂᒃᑳᖏᑦ 
 
104–1(6): ᒪᓕᒐᖏᑦ ᐊᒻᒪ ᐃᖅᑲᖅᑐᐃᕕᓕᕆᓂᕐᒧᐊᖓᔪᑦ ᒪᓕᒃᑐᑦ ᐱᖅᑯᓯᕐᒧᑦ ᐱᐅᓯᑐᖃᕐᒧᓪᓗ (ᐃᒃᑲᕐᕆᐊᓗᒃ) ........ 520 
105-1(6): ᐊᖕᓕᑲᓐᑯᑦ ᑲᑎᒪᓂᖓ (ᐳᑭᕐᓇᒃ) ................................................................................................................................ 521 
106-1(6): ᑲᑎᒪᓂᐅᖃᑦᑕᖅᑐᑦ ᖁᑦᑎᒃᑐᕐᒥ (ᐅᐃᓕᐊᒻᔅ) ............................................................................................................ 522 
107-1(6): ᓄᓇᕘᒥᑦ ᑐᕌᒐᐅᔪᑦ ᑉᕌᓐᑕᓐ-ᒥ (ᐊᓇᕈᐊᖅ) .............................................................................................................. 523 
108-1(6): ᒪᑐᐃᙶᕐᕕᖃᕐᓂᖅ ᑐᓴᐅᒪᖃᑎᒌᑦᑎᐊᕋᓱᓐᓂᕐᒧᑦ ᑭᒡᒐᖅᑐᖅᑕᒥᒃ (ᐃᖅᑭᑦᑐᖅ) ................................................ 523 
109-1(6): ᕈᐃᔭ ᐸᐃᖕᒃ ᐃᑲᔫᑎᖃᕐᓂᕆᓚᐅᖅᑕᖏᑦ ᐅᑭᐅᖅᑕᖅᑐᒥ ᐱᙳᐊᕕᔾᔪᐊᕐᓂᖃᖅᑎᓪᓗᒋᑦ - ᒪᒃᑯᑐᕕᒃ (ᐲᑯ)

 ................................................................................................................................................................................................................. 524 
110-1(6): ᐃᖅᑲᓇᐃᔭᖅᑎᓄᑦ ᑲᑐᑦᔨᖃᑎᒋᑦ ᑲᑎᒪᓂᖓ ᐃᖃᓗᓐᓂ (ᑖᒻᓴᓐ) ....................................................................... 525 
111-1(6): ᐃᖃᓗᓕᐅᑎᓂᖅ ᑲᖏᖅᖠᓂᕐᒥ ( ............................................................................................................................... 526 

 

ᐱ.  

ᐅᖃᒃᑯᑦ ᐊᐱᖅᑯᑎᑦ 
 
124–1(6): ᐊᔾᔨᒌᖏᓐᓂᖏᑦ ᑮᓇᐅᔭᑐᐃᓐᓇᐃᑦ ᐊᒻᒪ ᑮᓇᐅᔭᖁᑎᑖᖑᕙᓪᓕᐊᔪᑦ ᑮᓇᐅᔭᐃᑦ ᐅᓂᒃᑳᓕᐊᖑᓯᒪᓂᖏᑦ  ...... 

 (ᑐᑐ) .......................................................................................................................................................................................... 529 
125-1(6): ᖃᓄᐃᓕᖓᓕᕐᓂᖏᑦ ᐋᔩᖃᑎᒌᓐᓂᕐᒧᑦ ᐃᓪᓗᓕᒐᕐᔪᒻᒥ ᐋᓐᓂᐊᕐᕕᐅᔪᒥ (ᐊᕐᕚᕐᓗᒃ) ...................................... 531 
126-1(6): ᐊᐅᓪᓚᑎᑦᑎᓂᖅ ᐃᒥᐋᓗᓐᓂᑦ ᑎᑎᖅᑲᓂᐊᕐᕕᒃᑯᑦ (ᐅᐃᓕᐊᒻᔅ) ........................................................................... 533 



127-1(6): ᐋᖅᑭᐅᒪᓐᓇᑎᑦᑎᒐᓱᓐᓂᑦ ᖁᐊᒃᑯᐅᔪᓂᑦ ᓄᓇᓕᓐᓂ (ᓄᑕᕋᒃ) ............................................................................. 534 
128-1(6): ᐅᖃᖃᑎᖃᖃᑦᑕᕐᓂᖅ ᓄᑖᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒧᑦ (ᐃᒃᑲᕐᕆᐊᓗᒃ) .......................................... 536 
129-1(6): ᐱᒡᒐᓇᕐᓂᖓᑦ ᐅᑕᖅᑭᒋᐊᖃᕐᓗᑎᑦ ᖃᖓᑦᑕᐅᑏᑦ ᐋᓐᓂᐊᕕᓕᐊᖅᓯᒪᔪᓄᑦ (ᐃᖅᑭᑦᑐᖅ) ............................... 537 
130-1(6): ᐊᑯᓂᐅᖏᑦᑐᒨᖓᔪᑦ ᓇᓪᓕᐅᒃᑯᒫᑦ ᐃᒪᕐᒥᐅᑕᓄᑦ ᐊᐅᓚᓂᐅᔪᓄᑦ (ᐊᕐᕚᕐᓗᒃ) ................................................. 540 
131-1(6): ᑮᓇᐅᔭᖃᖅᑎᑕᐅᓂᖏᑦ ᓄᓇᓖᑦ ᖁᐊᒃᑯᕕᖏᑦ (ᓄᑕᕋᒃ) ...................................................................................... 541 
132-1(6): ᒪᓕᒐᐃᑦ ᓄᓇᕗᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐ̀ᓄᖓᔪᑦ ᐋᓐᓂᐊᕕᓄᑦ ᐊᐅᓪᓚᕆᐊᖃᖅᐸᑦᑐᓄᑦ  .................... 

 (ᐅᐃᓕᐊᒻᔅ) ............................................................................................................................................................................... 542 
133-1(6): ᑭᐅᓂᕐᒧᑦ ᑐᑭᓯᒋᐊᕋᓱᐊᕐᓗᓂ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᒃᓴᒥ (ᑐᑐ) ........................................................... 545 
134-1(6): ᓄᓇᓕᓐᓂ ᒥᑦᑕᕖᑦ (ᐃᒃᑲᕐᕆᐊᓗᒃ) ............................................................................................................................. 547 

 

ᐳ. 

ᒪᓕᒐᒃᓴᓂᑦ 
 
ᒪᓕᒃᓴᖅ 8, ᒪᓕᒐᖅ ᐋᖅᑭᒋᐊᕆᔾᔪᑕᐅᔪᖅ ᐅᑎᖅᑕᑉᐸᒃᑯᑦ ᑮᓇᐅᔭᓄᑦ ᒪᓕᒐᖅ - ᖃᐅᔨᒃᑲᐃᔾᔪᖅ (ᑲᑦᑐᒃ) ..................... 548 

ᒪᓕᒐᒃᓴᖅ 7, ᐊᑐᖅᑐᐊᕋᔅᓴᓂᑦ ᐊᖏᖅᑕᐅᔾᔪᑎᒃ ᒪᓕᒐᖅ 2002-2003 - ᖃᐅᔨᒃᑲᐃᔾᔪᑎᒃ (ᐃᖕ) .................................... 548 

ᒪᓕᒐᒃᓴᖅ 6, ᑮᓇᐅᔭᖅᑐᕈᑎᒃᓴᓄᑦ ᒪᓕᒐᔅᓴᓄᑦ 2, 2002-2003-ᐃᓱᒪᒃᓴᕐᓯᐅᕈᑎᒃᓴᐃᑦ ᑲᑎᒪᔨᕋᓛᓄᑦ ......................... 549 



ᐱᖓᔪᐊᑦ, ᒪᐃ 8, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

516 

ᐃᖃᓗᐃᑦ, ᓄᓇᕗᑦ 
ᐱᖓᔪᐊᑦ, ᒪᐃ 8, 2002 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᒃ ᐊᑭᓱᒃ, ᒥᓂᔅᑕ ᔮᒃ ᐊᓇᕈᐊᖅ, ᔭᐃᒥᓯ ᐊᕐᕚᕐᓗᒃ, ᑕᐃᕕᑎ ᐃᒃᑲᕐᕆᐊᓗᒃ, ᐃᓄᑭ ᐃᖅᑭᑦᑐᖅ, 
ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᔫᐱ ᓄᑕᕋᖅ, ᒥᓂᔅᑕ ᑭᐅᓪᕕᓐ ᐃᖕ, ᐅᖃᖅᑎ 
ᑭᕙᓐ ᐅ'ᐳᕋᐃᐊᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, ᒥᓂᔅᑕ ᒪᓃᑦᑐᖅ 
ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᐅᐃᓕᐊᒻᔅ, ᑐᒃᓯᐊᑎᑦᑎᓚᐅᕇᑦ? 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓪᓗᒃᑯᑦ, ᐅᓐᓄᓴᒃᑯᑦ ᓯᕗᓕᖅᑏ ᒪᓕᒐᓕᐅᖅᑏᓪᓗ, ᐳᓛᖅᑏᓪᓗ. ᒥᓂᔅᑕ ᕿᓚᕝᕚ. 
 

ᐱᔪᓐᓇᕐᓂᕐᒥᒃ ᐊᑐᕈᒪᓂᖅ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᓪᓗᓂ ᓇᖏᖅᓯᕗᖓ ᐱᔪᓐᓇᐅᑎᒐ 
ᐊᑐᕐᓗᒍ ᐱᓕᕆᔪᒪᓪᓗᖓ ᒪᓕᒐᒃᓴᖅ 1ᒥᒃ ᐃᓕᓐᓂᐊᓂᕐᒧᑦ ᒪᓕᒐᒃᓴᖅ, ᓴᖅᑭᖅᑎᑕᐅᓯᒪᔪᒥ ᐅᖃᐅᓯᐅᔪᖅ 
ᑐᑐᒧᑦ ᐃᒃᐸᒃᓴᖅ. ᑎᑎᖅᑲᒃ ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᖏᓐᓃᓐᖔᖅᑐᖅ ᐊᖓᔪᖅᑳᕆᔭᐅᔪᓄᑦ. 
ᑐᑭᓯᓐᓂᓗᖅᑕᐅᓯᒪᔪᑦ ᓇᓗᓇᐃᖅᑕᐅᔭᕆᐊᖃᖅᑰᖅᑐᑦ ᒪᓕᒐᒃᓴᖅ 1ᒧᐊᖓᔪᑎᒍᑦ. 
 
ᑎᑎᖅᑲᒃ ᐅᖃᐅᓯᖃᖅᐳᖅ ᐊᑐᓂ ᐃᓕᓐᓂᐊᖅᑎᓄᑦ ᐃᓕᓐᓂᐊᕈᑏᑦ ᐊᑐᕋᔭᕐᒪᑕ ᑭᓯᐊᓂ ᐊᖑᒻᒪᑎᓐᖏᑦᑐᓄᑦ 
ᐊᖑᒻᒪᑎᓂᖅᓴᓄᑦ ᑐᕌᖓᔾᔮᓇᑎᑦ. ᑕᒪᓐᓇ ᓱᓕᔫᒐᓗᐊᖅ ᑭᓯᐊᓂ ᐱᔾᔪᑎᖓ ᐅᖃᖅᓯᒪᓐᖏᒻᒪᑦ. 
ᐃᓕᓐᓂᐊᕈᑎᑦ ᐸᕐᓇᑕᐅᕙᑉᐳᑦ ᑭᓯᐊᓂ ᐃᓕᓐᓂᐊᖅᑎᓄᑦ ᐃᓗᐊᓐᖏᓕᐅᕈᑎᖃᒻᒪᕆᑦᑐᓄᑦ, ᑕᐃᒃᑯᐊ 
ᐊᖑᒻᒪᑎᒍᓐᓇᓐᖏᑦᑐᓄᑦ ᐃᓕᓐᓂᐊᕈᑎᓂᑦ ᐱᔭᕆᐊᓕᓐᓂᑦ. ᓯᕗᕋᓯᓐᓂᖅᓴᐃᓪᓕ ᐱᔭᕆᐊᓕᓐᓂᑦ 
ᐱᔪᓐᓇᖅᐸᒻᒪᑕ ᐃᒻᒪᖃᓗ ᐱᓕᕆᐊᒃᓴᖅᑖᒃᑲᓐᓂᕈᓐᓇᖅᑐᑎᑦ. ᐱᕚᓪᓕᕈᑎᒃᓴᓂᑦ ᐱᔭᕆᐊᖃᖔᖅᐳᓪᓕ 
ᐱᓐᖏᖔᕐᓗᑎᑦ ᐃᓕᓐᓂᐊᕈᑎᓂᑦ ᐸᕐᓇᐅᑎᓂᑦ. ᓯᒃᓯᐊᓐ 10ᖓᓂ ᒪᓕᒐᒃᓴᖅ 1ᒥ ᐱᕕᖃᖅᑎᑦᑎᕗᖅ 
ᐱᓇᓱᐊᒐᒧᑦ ᐋᖅᑭᒋᐊᕆᓂᕐᒥᒃ ᐊᒻᒪ ᓯᕗᕋᓱᓐᓂᖅᓴᖅᓯᐅᑎᓂᑦ ᐃᓕᓐᓂᐊᖅᑎᓄᑦ ᐱᔭᕆᐊᖃᖅᑐᓄᑦ. 
 
ᑎᑎᖅᑲᒥ ᐃᓱᒫᓘᑎᖃᖅᐳᑦ ᓱᕈᓯᕐᓂᑦ ᐃᓕᓐᓂᐊᖃᑦᑕᕆᐊᖃᓕᖅᑎᑕᐅᔪᓂᑦ ᑕᓪᓕᒪᓂᑦ ᐅᑭᐅᖃᓕᕈᑎᑦ. 
ᒪᓕᒐᓚᐅᖅᑐᒥ ᑕᒪᓐᓇ ᓂᕈᐊᕈᑕᐅᔪᓐᓇᖅᐸᓚᐅᖅᑐᖅ. ᑕᒪᑐᒧᓐᖓ ᐃᓱᒫᓘᑕᐅᓚᐅᖅᐳᖅ ᐊᖓᔪᖅᑳᕆᔭᐅᔪᑦ 
ᓂᕈᐊᕈᓐᓇᖅᑎᑕᐅᔪᓐᓃᕐᒪᑕ ᐊᕐᕌᒍᒃᑲᓂᕐᒥᒃ ᐊᖏᕐᕋᒦᑎᑦᑎᔪᓐᓇᕐᓂᕐᒥᒃ ᐱᔪᓐᓇᖅᓯᓕᕈᓐᓇᕋᓱᒋᓐᖏᒃᑯᑎᑦ 
ᕿᑐᕐᖓᒥᓂᒃ. ᐊᒻᒪᓗ ᐅᖃᖅᑕᐅᓯᒪᒻᒥᔪᖅ ᐃᓕᓐᓂᐊᕆᐊᖃᕆᐊᖃᕐᓂᕐᒥᒃ ᐅᑭᐅᖃᕋᓱᓕᕐᓂᖏᓐᓂᑦ 18ᓂᑦ 
ᐅᖁᒪᐃᓗᐊᕐᒪᑦ ᐊᖓᔪᖅᑳᕆᔭᓄᑦ. 
 
ᐅᖃᖅᑏ, ᑖᒃᑯᐊ ᐊᑐᓕᒐᒃᓴᓕᐊᖑᓚᐅᖅᑐᑦ ᑲᑐᔾᔨᔪᓄᑦ ᐱᓕᕆᖃᑎᒌᖑᖅᑎᑕᐅᓯᒪᔪᓄᑦ. ᖃᐅᔨᒪᕗᒍᑦ 
ᐃᓕᓐᓂᐊᓕᓐᖏᑦᑐᓂᑦ ᐃᓕᓐᓂᐊᕐᓂᖃᖅᑎᑦᑎᓂᐅᑉ ᐱᒻᒪᕆᐅᓂᖓᓂᒃ. ᐱᓕᕆᖃᑎᒌᖑᔪᑦ 
ᐱᒻᒪᕆᐅᓇᓱᒋᑦᑎᓚᐅᖅᐳᑦ ᓱᕈᓯᓕᒫᑦ ᐃᓱᓕᒍᓐᓇᖅᓯᔪᓐᓇᕆᐊᖃᕐᓂᖏᓐᓂᑦ ᐃᓕᓐᓂᐊᓂᕐᒥᓂᑦ. ᒪᒃᑯᒃᑐᑦ 
ᒪᐅᓇᑐᐃᓐᓇᖅ ᓄᖅᑲᖃᑦᑕᕐᓂᖏᑦ 16ᖑᓕᖅᑎᓪᓗᒋᑦ ᐊᐴᑎᖅᑰᔨᕗᖅ ᑕᒪᑐᒥᓐᖓ ᑐᕌᒐᒥᒃ. 18ᓂ  

ᐅᑭᐅᖃᕆᐊᖃᖅᐸᑦ ᖃᐅᔨᔾᔪᑕᐅᒐᔭᖅᐳᖅ ᐊᖓᔪᖅᑳᕆᔭᓄᑦ ᒪᒃᑯᒃᑐᓄᓪᓗ ᐃᓕᓐᓂᐊᕐᓂᐅᑉ 
ᐱᔭᕆᐊᖃᒻᒪᕆᓐᓂᖓᓂᒃ. 
 
ᐊᑦᑕᓇᖅᑕᐃᓕᓂᕐᒧᑦ ᐃᓱᒫᓘᑎᑦ ᐅᖃᐅᓯᐅᓚᐅᖅᐳᑦ ᑎᑎᖅᑲᒥ ᐊᓂᑎᑕᐅᓯᒪᔪᓄᑦ. ᒪᓕᒐᒃᓴᖅ 1 ᐊᑖᓂ 
ᐃᓕᓐᓂᐊᖅᑐᓕᕆᔨᒃᑯᑦ, ᐃᓕᓐᓂᐊᕐᕕᐅᑉ ᐅᖃᐅᔾᔪᐃᔨᖓ ᐊᒻᒪ ᐃᓕᓐᓂᐊᖅᑎᐅᑉ ᐊᖓᔪᖅᑳᖓ 
ᐅᖃᖃᑎᒋᔭᐅᔭᕆᐊᖃᕐᓂᖏᓐᓂᑦ ᐊᓂᑎᑕᐅᔪᖃᓚᐅᓐᖏᑎᓪᓗᒍ. ᑭᓯᐊᓂᓕ ᒪᓕᒐᒃᓴᖅ 1 
ᐊᑦᑕᓇᖅᑕᐃᓕᓂᕐᒥᒃ ᐱᓕᕆᑲᐅᑎᒋᒻᒪᑦ. ᓯᒃᓯᐊᓐ 36ᖓᓂ ᐱᔪᓐᓇᑎᑦᑎᕗᖅ ᐃᓕᓐᓂᐊᕐᕕᐅᑉ 
ᐊᖓᔪᖅᑳᖓᓐᓂᒃ ᓄᖅᑲᑎᑦᑎᑲᐅᑎᒋᔪᓐᓇᖅᑎᑕᐅᓪᓗᑎᑦ ᐃᓕᓐᓂᐊᖅᑎᒥᒃ ᐅᖃᖃᑎᖃᕆᐊᖃᓐᖏᓪᓗᓂ 
ᑎᒥᑦᑎᒍᑦ ᐃᓱᒪᑦᑎᒍᓪᓘᓐᓃᑦ ᐊᑦᑕᓇᖅᑐᖃᕐᓂᐊᕈᓂ ᐊᓯᖏᓐᓄᑦ ᐃᓕᓐᓂᐊᖅᑎᓄᑦ. ᑖᓐᓇᓗ ᐊᖓᔪᖅᑳᖅ 
ᓄᖅᑲᖅᑎᑦᑎᑲᐅᑎᒋᔪᓐᓇᖅᑐᖅ ᐃᓕᓐᓂᐊᖅᑎ ᖃᓄᐃᑎᑦᑎᒍᓂ ᐅᓗᕆᐊᓇᓪᓚᑦᑖᖅᑐᒥᒃ ᐊᓯᖏᓐᓄᑦ 
ᐃᓕᓐᓂᐊᖅᑎᓄᑦ ᐃᖅᑲᓇᐃᔭᖅᑎᓄᓪᓘᓐᓃᑦ. 
 
(ᑐᓵᔨ ᓄᖅᑲᖅᐳᖅ) ᐃᓱᒫᓘᑕᐅᓚᐅᖅᐳᑦ ᐅᖃᐅᓯᕐᒥᒃ ᐃᓕᓐᓂᐊᕐᓂᖅ ᐊᒻᒪ ᐅᐃᕖᑎᑐᑦ ᐃᓕᓐᓂᐊᕐᓂᖅ. 
ᑎᑎᖅᑲᒃ ᐅᖃᐅᓯᖃᖅᐳᖅ ᓱᓕᔪᒥᒃ ᐊᐃᑉᐹᓂᒃ ᐃᓕᓐᓂᐊᕐᓂᖅᑕᖃᕐᒪᑦ ᖃᓪᓗᓈᑐᑦ, ᐃᓄᒃᑎᑐᑦ ᐊᒻᒪ 
ᐃᓄᐃᓐᓇᖅᑐᓐ ᒪᓕᒃᑐᒍ ᐃᓕᓐᓂᐊᕕᒻᒥ ᐃᓕᓐᓂᐊᕈᑕᐅᔪᖅ ᐅᖃᐅᓯᖅ. ᖁᕕᐊᓱᒃᐳᖓ ᐅᖃᕆᐊᒃᓴᖅ 
ᐱᓕᕆᓇᓱᒃᑲᑦᑕ ᑕᒪᓐᓇ ᐃᑲᔪᖅᑐᕆᐊᕈᒪᓪᓗᑎᒃᑯ ᐃᓕᓐᓂᐊᕈᑎᓕᐅᖅᐸᓪᓕᐊᓂᑎᒍᑦ ᐊᐃᑉᐹᓂᒃ 
ᐃᓕᓐᓂᐊᕐᓂᕐᒧᑦ ᐊᒻᒪ ᐃᓕᓴᐃᔨᒃᓴᓂᑦ ᐱᓕᒻᒪᖅᓴᐃᓂᑎᒍᑦ. 
 
ᐅᖃᖅᑏ, ᖁᕕᐊᓱᒻᒪᕆᑉᐳᖓ ᒪᓕᒐᒃᓴᖅ 1 ᓇᓗᓇᐃᔭᐃᒻᒪᑦ ᐃᓄᒃᑎᑐᑦ ᐃᓄᐃᓐᓇᖅᑐᓪᓘᓐᓃᑦ 
ᐊᑐᐃᓐᓇᐅᑎᑕᐅᒻᒪᑦ ᓯᕗᓪᓕᐅᓗᓂ ᐊᐃᑉᐸᕆᔭᐅᓗᓂᓘᓐᓃᑦ ᐅᖃᐅᓯᐅᓗᓂ ᐃᓕᓐᓂᐊᕐᕕᓕᒫᓂ. 
ᑕᐃᒪᓐᓇᐃᑦᑕᕆᐊᖃᖅᐳᖅ ᑎᑭᓐᓂᐊᕈᑦᑎᒍ ᕿᖓᐅᒻᒥ ᐱᓕᕆᐊᒃᓴᓄᑦ ᑐᕌᒐᕆᔭᐅᔪᖅ ᒪᕐᕉᓐᓂᒃ 
ᐅᖃᐅᓯᖃᓕᕐᓂᒃᓴᒥᒃ ᐃᓄᒃᑎᑐᑦ ᐊᒻᒪ ᖃᓪᓗᓈᑎᑐᑦ. 
 
ᕿᖓᐅᒻᒥ ᐱᓕᕆᐊᒃᓴᖅ ᐅᖃᖅᓯᒪᒻᒥᔪᖅᑕᐅᖅ ᐃᓕᓐᓂᐊᖅᑏᑦ ᐱᔪᓐᓇᖅᓯᕙᓪᓕᐊᒋᐊᖃᕐᒪᑕ 
ᐱᓕᕆᖃᑕᐅᔪᓐᓇᓂᕐᒥᒃ ᐅᐃᕖᑎᑐᑦ. ᓯᒃᓯᐊᓐ 72 ᒪᓕᒐᒃᓴᖅ 1ᒥ ᑕᒪᑐᒥᓐᖓ ᐱᔪᓐᓇᑎᑦᑎᕗᖅ 
ᐱᖓᔪᒋᔭᐅᓗᓂ ᐃᓕᓐᓂᐊᕈᑕᐅᔪᓐᓇᕐᓂᖓᓂᒃ ᐃᓕᓐᓂᐊᕕᓐᓂ. ᓯᒃᓯᐊᓐ 71 ᒪᓕᒐᒃᓴᒥ 
ᐱᕕᖃᖅᑎᑦᑎᒻᒥᔪᖅᑕᐅᖅ ᐅᐃᕖᑦ ᐅᖃᐅᓯᖓᓐᓂᒃ ᐃᓕᓐᓂᐊᕐᓂᖃᕐᓂᕐᒥᒃ ᑐᑭᓕᐊᕈᑕᐅᓗᓂ ᑲᓇᑕᒥ 
ᐱᔪᓐᓇᐅᑎᒋᔭᐅᔪᑦ ᐃᓄᓕᒫᓄᑦ. 
 
(ᑐᓵᔨᑎᒍᑦ) ᐃᓱᒫᓘᑕᐅᓚᐅᖅᐳᑦ ᐅᖃᐅᓰᑦ ᐊᑐᖅᑕᐅᓂᖏᑦ ᓲᕐᓗ "ᐅᑭᐅᖃᑎᒌᑦ" ᒪᓕᒐᒃᓴᖅ 1 ᓯᒃᓯᐊᓐᖏᑕ 
ᐃᓚᖓᓐᓂᒃ ᐊᑐᐃᓐᓇᖃᕐᓂᕐᒨᖓᔪᑦ ᐃᓕᓐᓂᐊᓂᕐᒧᑦ. ᑲᖐᒋᔭᐅᓚᐅᖅᐳᖅ ᐃᓕᓐᓂᐊᖅᑏᑦ ᒍᓚᐃᒧᑦ 
ᑐᓪᓕᐊᓄᑦ ᓯᕗᒧᐊᖅᑎᑕᐅᖃᑦᑕᕋᔭᕐᒪᑕ ᐅᑭᐅᖃᑎᒥᓂᑦ ᒪᓕᓪᓗᑎᑦ ᖃᓄᐃᒐᓗᐊᖅᐸᑕᓘᓐᓃᑦ 
ᐊᔪᓐᖏᓐᓂᖏᑦ ᐱᔪᓐᓇᕐᓂᖏᓪᓗ. 
 
ᐅᖃᖅᑏ, ᓯᒃᓯᐊᓐ 9 ᒪᓕᒐᒃᓴᖅ 1ᒥ ᐅᖃᐅᓯᖃᖅᐳᖅ ᓱᕈᓯᓕᒫᑦ ᐱᔪᓐᓇᐅᑎᖃᕐᓂᖏᓐᓂᑦ 
ᐊᑐᐃᓐᓇᖃᕐᓂᕐᒥᒃ ᐃᓕᓐᓂᐊᕈᑎᓂᑦ ᑕᒫᖅᑕᖅᑐᑎᒍᑦ ᐅᑭᐅᖃᑎᒋᔭᒥᓂᑦ. ᐃᒪᓐᓇᒃ ᑐᑭᖃᖅᑎᑦᑎᔪᖅ 
ᐆᑦᑑᑎᒋᓗᒍ 16ᓂᒃ ᐅᑭᐅᓕᒃ ᒥᑭᔫᑎᓄᑦ ᐃᓕᓐᓂᐊᕆᐊᕐᓂᖓ ᑐᑭᖃᕋᔭᓐᖏᒻᒪᑦ, ᖃᓄᐃᑦᑑᒐᓗᐊᕈᓂ 
ᐃᓕᓐᓂᐊᖅᑕᖓ. ᑐᕌᖓᓂᖃᓐᖏᑦᑐᖅ ᒍᓚᐃᑦ ᓇᓪᓕᐊᓐᓂᒃ ᑲᔪᓯᓂᖓᓂᒃ ᐊᔪᕐᓂᖓᓂᓪᓘᓐᓃᑦ. ᑕᒪᓐᓇ 
ᐃᓕᓐᓂᐊᖅᑐᓕᕆᓂᕐᒧᑦ ᐊᑐᐊᒐᐅᔪᖅ ᐱᓕᕆᐊᒍᓐᖏᑦᑐᖅ ᒪᓕᒐᒃᓴᖅ 1ᒥ. 
 
ᑎᑎᖅᑲᒃ ᐅᖃᖅᓯᒪᕗᖅ ᐃᓕᓐᓂᐊᕐᕖᑦ ᐊᑐᖅᑕᐅᓂᖏᑦ ᓄᓇᓕᓐᓂ ᐃᓱᒪᖅᓲᑕᐅᒻᒪᑦ ᒥᓂᔅᑕᒧᑦ, ᓄᓇᓕᓐᓂ 
ᐃᓕᓐᓂᐊᖅᑐᓕᕆᔩᑦ ᐊᖅᓵᑕᐅᓇᕋᖅᑕᐅᓪᓗᑎᑦ. ᒪᓕᒐᒃᓴᖅ 1 ᑕᐃᒪᓐᓇᐃᑎᑦᑎᖏᑦᑐᖅ. 
ᐃᒫᑦᑎᐊᖑᑐᐃᓐᓇᖅᑐᖅ ᐃᓕᓐᓂᐊᕐᕖᑦ ᒐᕙᒪᒃᑯᓐᓄᑦ ᐱᖁᑎᒋᔭᐅᒻᒪᑕ. ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ 
ᓱᓕ ᐋᖅᑮᖏᓐᓇᕐᓂᐊᖅᐳᑦ ᓄᓇᓕᓐᓂ ᐊᑐᖅᑕᐅᓂᕆᔭᖏᓐᓂᑦ. ᓯᒃᓯᐊᓐ 83 ᒪᓕᒐᖅ ᓄᑖᒥ 
ᐱᔪᓐᓇᑎᑦᑎᕗᖅ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᖏᖃᑎᒌᓕᐅᕈᓐᓇᕐᓂᖏᓐᓂᑦ ᐃᓕᓐᓂᐊᕐᕖᑦ 
ᐊᑐᖅᑕᐅᓂᒃᓴᖏᓐᓄᑦ ᓄᓇᓕᓐᓂ. 

ᐅᖃᖅᑏ, ᖁᔭᓐᓇᒦᒃ ᓇᓗᓇᐃᖅᓯᒋᐊᕈᓐᓇᖅᑎᑕᐅᒐᒪ ᑖᒃᑯᓂᓐᖓ ᒪᓕᒐᒃᓴᖅ 1ᒧᑦ ᑐᕌᖓᔪᓂᑦ 
ᑎᑎᖅᑲᐅᓚᐅᖅᑐᖅ ᓴᖅᑭᑕᐅᓚᐅᖅᑐᒧᑦ ᑐᕌᖓᔪᓂᑦ ᐃᒃᐸᒃᓴᖅ. 
 
ᐅᖃᖅᑎ: ᒥᓂᔅᑕ ᕿᓚᕝᕚ, ᐱᔪᓐᓇᐅᑎᓐᓂᒃ ᐊᒧᓯᓃᑦ ᓇᓗᓇᐃᖅᐸᕗᑦ ᐊᒻᒪ ᕿᒥᕐᕈᔭᐅᓂᐊᖅᑐᓂ ᐊᒻᒪ 
ᐱᔭᕆᐊᖃᖅᐸᑦ ᐅᑎᕐᕕᒋᓂᐊᖅᑕᕗᑦ ᒪᓕᒐᓕᐅᕐᕕᒻᒥ. ᐅᖃᐅᓯᕆᔭᕕᑦ ᓇᓕᖅᑲᖓᓂᒃ ᐱᔭᕆᐊᖃᕐᓂᐊᖅᑐᒍᑦ 
ᐱᔨᑲᑖᑎᒍᑦ ᓴᖅᑭᑕᐅᖁᓪᓗᒍ. 
 
ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᓈᓴᐅᑖ 2, ᒥᓂᔅᑕᐃᑦ ᐅᓂᒃᑳᖏᑦ. ᒥᓂᔅᑕ ᐊᑭᓱᒃ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 028-1(6): ᐃᓛᒃᑰᖓᔪᑦ ᑲᑎᒪᔩᑦ ᖃᐅᔨᓴᖅᑐᑦ ᐃᖃᓗᒃᑕᐅᔪᓐᓇᖅᑐᓂᑦ 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐅᓐᓄᓴᒃᑯᑦ, ᐊᒻᒪᓗ ᒪᓕᒐᓕᐅᖅᑎᐅᖃᑎᓐᓄᑦ 
ᐊᒻᒪᓗ ᑕᑯᕋᓐᓈᕆᐊᖅᑐᖅᓯᒪᔪᓄᑦ ᓂᕈᐊᖅᑕᐅᕕᓐᓂᒃ ᑭᓐᖓᕐᓂ ᑭᒻᒥᕈᒻᒥᒃᓗ. 
 
(ᑐᓵᔨ ᓄᖅᑲᖅᐳᖅ) ᐅᖃᖅᑏ, ᐅᑭᐅᖑᓕᓵᖅᑐᓂ ᒥᓂᔅᑕᐅᕝᕕᖁᑎᒐ ᓯᕗᒧᐊᒻᒪᕆᒃᓯᒪᕗᑦ ᓄᓇᕗᑦ 
ᐃᒪᖁᑎᖓᑕ ᐃᖃᓗᖁᑎᖏᓐᓂᑦ ᐱᕙᓪᓕᐊᔭᖅᑕᐅᓂᖏᓐᓂᑦ. ᐅᓪᓗᒥ ᓇᖏᖅᓯᔾᔪᑎᖃᖅᐳᖓ 
ᑐᓴᖅᑎᑦᑎᔪᒪᓪᓗᖓ ᐃᓛᒃᑰᖓᔪᑦ ᑲᑎᒪᔩᑦ ᖃᐅᔨᓴᖅᑐᑦ ᐃᖃᓗᒃᑕᐅᔪᓐᓇᖅᑐᓂᑦ ᐅᓂᒃᑳᓕᐊᒥᓂᖓᓐᓂᒃ. 
 
ᐃᒪᕐᒥᐅᑕᓕᕆᔨᒃᑯᓐᓄᑦ ᑖᒃᑯᐊ ᑎᓕᐅᖅᑕᐅᓯᒪᔪᑦ ᕿᒥᕐᕈᖁᔭᐅᓯᒪᕗᑦ ᐋᖅᑭᒃᑕᐅᕙᒃᑐᓂᑦ ᓄᑖᓂᑦ 
ᐃᓚᒋᐊᕈᑕᐅᔪᓂᓪᓘᓐᓃᑦ ᑮᓇᐅᔭᓕᐅᕈᑕᐅᔪᒃᓴᓂᑦ ᐃᖃᓗᒐᓱᓐᓂᕐᒧᑦ ᐃᓚᒋᐊᖅᑕᐅᓚᐅᖅᑐᓂᑦ ᐊᖏᔪᒥᒃ 
ᑎᑭᑎᑕᐅᕙᒃᑐᓂᑦ, ᓄᑖᒥᓘᓐᓃᑦ ᐃᖃᓗᒐᓱᕝᕕᐅᔪᒥ ᑕᕆᐅᖅᔪᐊᕐᒥ. 
 
ᐊᕐᕌᒎᓚᐅᖅᑑᑉ ᓄᓐᖑᐊᓂ ᑖᒃᑯᐊ ᑲᑎᖃᑎᒋᔪᓐᓇᓚᐅᖅᓯᒪᕙᒃᑲ ᐊᑐᓕᒐᒃᓴᓕᐅᓚᐅᓐᖏᑎᓪᓗᒋᑦ. 
ᑲᑎᒪᓂᑦᑎᓐᓂ ᐅᖃᐅᓯᕆᓚᐅᖅᐸᒃᑲ ᐱᓪᓗᐊᑕᕆᔭᐅᔪᓂᑦ ᓄᓇᕗᒥ ᐃᖃᓗᒐᓱᓐᓂᐅᔪᒥ, ᐱᓗᐊᖅᑐᒥᒃ 
ᑰᑕᓕᐊᖓᔪᑦ ᓚᐃᓴᓐᓰᓪᓗ ᐱᔭᕆᐊᖃᖅᑐᑦ. 
 
ᐅᖃᖅᑏ, ᑲᑎᒪᔩᑦ ᕿᒥᕐᕈᓂᖃᓚᐅᖅᐳᑦ ᓄᓇᕗᒥ ᐱᔪᓂᑦ ᐊᔾᔨᐅᓐᖏᓐᓂᕆᔭᖓᓂᒃ ᑕᕆᐅᖅᔪᐊᕐᒥ 
ᐃᖃᓗᒐᓱᓐᓂᐅᔪᒥ, ᐃᓕᑕᖅᓯᓪᓗᑎᑦ ᓄᓇᕗᑦ ᐊᑐᐃᓐᓇᖃᓐᖏᓂᖅᓴᐅᒻᒪᑦ ᐃᖃᓗᒃᑕᐅᔪᓐᓇᖅᑐᓂᑦ 
ᐊᕙᓗᓪᓗᐊᖓᓃᑦᑐᓂᑦ ᑕᐃᒪᓐᓇᑐᑦ ᑕᕆᐅᖅᔪᐊᕐᒥ ᐳᕌᕕᓐᓯᑎᑐᑦ. ᑖᒃᑯᐊ ᐊᑐᓕᒐᒃᓴᓕᐅᓕᓚᐅᖅᐳᑦ 
ᓄᓇᕗᒥᐅᑕᐅᓐᖏᑦᑐᑦ ᐱᑎᑕᐅᒃᑲᓐᓂᖅᑕᐅᖁᓇᒋᑦ ᐃᒪᐅᔪᓂᑦ ᐊᕙᓗᐃᔪᓂᑦ ᓄᓇᕗᒥᒃ ᑎᐅᕆᑐᐊᕆᐊ 
ᐊᑐᐃᓐᓇᖃᖅᑎᑕᐅᓚᐅᓐᖏᑎᓪᓗᒋᑦ ᐊᖏᔪᒥᒃ ᐃᖃᓗᖁᑎᖏᓐᓂᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᑕᐃᒫᑦᑎᐊᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ, ᑕᑯᓐᓇᕋᒃᑭᓪᓕ ᓴᓇᔭᐅᓯᒪᔪᑦ ᐊᑐᓕᖁᔭᐅᓚᐅᖅᑐᑦ ᐃᖕᒥᒃᑰᖅᑐᑦᖅ ᑲᑎᓯᒪᓪᓗᑎᒃ ᐅᖃᐅᓯᖃᖅᑐᑦ 
ᑭᓇᒃᑯᑦ ᐃᖃᓗᒐᓱᐊᕈᓐᓇᕐᓂᖏᓐᓂᒃ ᐃᒪᕐᓂ ᑐᓐᖓᕕᐅᔪ ᐱᒋᐊᕈᑎᒻᒪᕆᐅᒻᒪᑦ ᒪᓕᓪᓗᒋᑦ ᐃᓱᒪᒋᔭᐅᓂᖏᑦ 
ᓴᓂᓕᕇᑦᑐᑦ. ᐅᖃᖅᑎ, ᐅᖃᐅᓯᖃᒃᑲᓐᓂᕐᓂᐊᖅᑐᒍᑦ ᐃᓚᒃᑯᖓᓗᑎᒃᕐ ᑲᑎᒪᓂᐊᔪᒪᖅᑐᒥᒃ ᑲᓇᑕᐅᑉ  

ᑲᓇᓐᓇᖓᑕ ᐃᒪᖓᓂ ᑲᑎᒪᔨᐅᔪᑦ ᐃᖃᓗᓕᕆᓂᕐᒧᑦ ᒥᓂᔅᑕᐅᔪᑦ ᐊᒻᒪᓗ ᑐᓴᖅᑎᒃᑲᓐᓂᕐᓱᒪᕆᕙᒃᓯ 
ᖃᓄᐃᓕᐅᓕᕐᓂᖏᓐᓂᒃ ᑕᐃᒃᑯᐊ ᑲᑎᒪᔭᕇᕐᓯᒪᓕᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕᐃᑦ ᐅᖃᐅᓯᖏᑦ 029-1(6): ᐊᑯᓂᒃ ᐃᖅᑲᓇᐃᔭᕐᓯᒪᓂᖏᓐᓄᑦ ᐃᓕᑕᕆᔭᐅᔾᔪᓯᐊᖅᑐᑦ - 
ᑭᕙᓪᓕᖅ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒃᓱᐊᓗᒃ ᖁᕕᐊᓱᒃᐳᖓ ᐅᖃᖅᑎ. ᒪᓐᓇᐅᔪᖅ 
ᐃᓕᑕᕐᓯᔪᒪᔪᖓ ᐊᒃᓱᕈᐃᓐᓇᕐᓂᖏᓐᓂᒃ ᐃᑲᔪᕐᓂᖏᓐᓂᒃ ᓄᓇᕗᑦ ᒐᕙᒪᒃᑯᖏᑕ ᐱᖁᑎᖏᓐᓂᒃ 
ᐱᐅᓂᖅᐸᐅᔪᓂᒃ, ᐃᖅᑲᓇᐃᔭᖅᑎᖏᑦ. 
 
ᓄᓇᕗᑦ ᒐᕙᒪᒃᑯᖏᑦ ᐃᓕᑕᕐᓯᔪᑦ ᐊᒻᒪᓗ ᐅᒃᐱᕈᓱᒃᑐᑎᒃ ᐃᑲᔪᖃᑦᑕᕐᓂᖏᓐᓂᒃ ᐃᖅᑲᓇᐃᔭᖅᑎᐅᔪᑦ ᐊᑯᓂᒃ 
ᐃᖅᑲᓇᐃᔭᕐᓯᒪᓕᖅᑐᑦ ᓄᖅᑲᓚᐅᕐᓯᒪᓇᑎᒃ. ᐅᖃᖅᑎ, ᓄᖑᑉᐸᓪᓕᐊᓕᖅᑎᓪᓗᒍ 2001 ᐊᒻᒪᓗ ᑕᒫᓂ 
ᐅᐱᕐᖓᒃᓵᖅ, ᑲᑎᑦᑐᒋᑦ 165 ᐃᖅᑲᓇᐃᔭᖅᑎᐅᔪᑦ ᑭᕙᓪᓕᕐᒥ ᐱᑎᑕᐅᓚᐅᖅᑐᑦ ᐃᓕᑕᕆᔭᐅᔾᔪᑎᓐᓂᒃ 
ᐃᖅᑲᓇᐃᔭᖅᑎᐅᖤᖏᓐᓄᑦ ᓄᓇᕗᒻᒥ ᒐᕙᒪᒃᑯᖏᓐᓄᑦ. 
 
ᐊᑯᓂᒃ ᐃᖅᑲᓇᐃᔭᖅᑎᐅᓯᒪᔪᓄᑦ ᖁᕕᐊᓱᒍᑎᖃᓚᐅᖅᑐᑦ ᓄᓇᓕᓕᒫᓂ ᑭᕙᓪᓕᕐᒥ. ᐃᖅᑲᓇᐃᔭᖃᑦᑕᕐᓯᒪᔪᑦ 
ᐅᑭᐅᓂᒃ 5, 10, 15, 20, 25 ᐊᒻᒪᓗ 30 ᑐᓂᔭᐅᓚᐅᖅᑐᑦ ᐃᓕᑕᕆᔭᐅᔾᔪᑎᓂᒃ. ᖁᕕᐊᓱᒍᑎᖃᖅᑐᑦ 
ᐅᖃᓪᓚᒃᑐᖃᖃᑦᑕᓚᐅᖅᑐᑦ, ᐃᓕᖅᑯᓯᑐᖃᖅᑎᒍᑦ ᑕᑯᓐᓇᖅᑎᑦᑎᓂᖅ ᐊᒻᒪᓗ ᓂᕆᔭᒃᓴᖃᖅᑐᑎᒃ. 
 
ᐅᖃᖅᑎ, ᒫᓐᓇᐅᔪᖅ ᐃᓕᑕᕐᓯᓂᖃᕈᒪᔪᖓ ᐃᑲᔪᕐᓯᒪᓂᖓᓂᒃ ᔨ ᕕᓂᐅᓪ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓂᑦ 
ᐊᒻᒪᓗ ᐊᓐᔨᓕᓐ ᓯᒥᒃ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᓪᓗᓕᒐᕐᔪᒻᒥ, ᐃᖅᑲᓇᐃ ᐃᖅᑲᓇᐃᔭᕐᓯᒪᔪᒃ ᐅᑭᐅᓂᒃ 
30-ᓂᒃ ᐊᒻᒪᓗ 25-ᓂᒃ. 
 
ᐅᖃᖅᑎ, ᐊᑯᓂᒃ ᐃᖅᑲᓇᐃᔭᕐᓯᒪᓂᐅᔪᑦ ᑐᓂᔭᐅᓂᐊᕐᒥᔪᑦ ᓄᓇᕗᓕᒫᒥ ᑕᒫᓂ ᐊᕐᕋᒍᒥ ᐊᒻᒪᓗ 
ᐃᖅᑲᓇᐃᔭᖅᑐᓕᕆᔨᒃᑯᑦ ᕿᓂᖅᐸᓪᓕᐊᓇᓱᐊᖅᑐᑦ ᓄᑖᖑᔪᓂᒃ ᐃᓕᑕᕐᓯᔾᔪᑎᒃᓴᐅᔪᓂᒃ ᐃᑲᔪᕐᓯᒪᓂᖏᓐᓂᒃ 
ᐃᖅᑲᓇᐃᔭᖅᑎᐅᔪᑦ. ᐊᑐᓐᓂᖃᓪᓚᕆᒻᒪᑦ, ᐅᖃᖅᑎ, ᐃᓕᑕᕐᓯᓂᖃᕐᓗᑕ ᐃᖅᑲᓇᐃᔭᑦᑎᖃᐊᕐᓂᖏᓐᓄᑦ 
ᐊᒃᓱᕈᕐᓯᒪᓂᖏᓐᓄᒃ ᓄᓇᕗᑦ ᒐᕙᒪᒃᑯᖏᑦ ᐊᑲᕐᕆᓗᑎᒃ ᐊᒻᒪᓗ ᐊᑲᐅᓂᕐᓴᐅᔪᓐᓇᕐᓗᑎᒃ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᓇᕈᐊᖅ. 
 
ᒥᓂᔅᑕᐃᑦ ᐅᖃᐅᓯᖏᑦ 030-1(6): ᓄᓇᕗᒻᒥᐅᑦ ᐃᓚᐅᖃᑕᐅᓂᖏᑦ ᑲᑎᒪᓂᕐᒧᑦ 2002 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᓇᓱᐊᕈᓯᖓᓂ ᐄᐳᕈᓪ 22, 2002 ᑲᑎᒪᓂᕐᒧᑦ 
ᓯᕗᓕᖅᑎᐅᔪᓐᓇᓚᐅᕋᒪ ᓄᓇᕗᑦ ᐃᓚᐅᖃᑕᐅᓂᖓᓄᑦ ᑲᑎᑭᒪᓂᕐᒧᑦ 2002 ᐳᕋᓐᑕᓐ, ᒪᓂᑐᑉᐸᒥ. 

ᓄᓇᕗᒻᒥᖔᕐᓯᒪᔪᒃ 80-ᐸᓗᓚᐅᖅᑐᑦ ᑭᒡᒐᖅᑐᐃᓪᓗᑎᒃ 7-ᖑᔪᓂᒃ ᑭᕙᓪᓕᕐᒥ ᒪᑯᓇᓐᖓᕐᓯᒪᔪᑦ 
ᓂᕈᐊᖅᑕᐅᓯᒪᔪᑦ, Hᐊᒻᓚᒃᑯᑦ ᐊᖓᔪᖅᑲᐅᑎᖏᑦ, ᐱᓕᕆᕕᒻᒥ ᑭᒡᒐᖅᑐᐃᔪᑦ ᐊᒻᒪᓗ 15-ᖑᔪᑦ ᐅᕕᒃᑲᐅᔪᑦ 
ᐊᒻᒪᓗ ᒐᕙᒪᒃᑯᓃᓐᖓᖅᑐᑦ. 
 
ᐱᐅᒋᔭᐅᓚᐅᓐᖑᐊᓚᐅᕐᒥᔪᖅ ᐃᓐᖏᖅᑕᐅᓂᖓ ᐅ ᑲᓇᑕ ᖃᓪᓗᓈᑎᑐᑦ, ᐅᐃᕕᑎᑐᑦ ᐊᒻᒪ ᐃᓄᒃᑎᑐᑦ. 
ᒪᒃᑯᒃᑐᑦ ᓄᓇᕘᒥᐅᑕᐃᑦ ᐱᖃᑕᐅᓚᐅᕐᒪᑕ ᑕᕝᕙᓂ ᑉᕌᓐᑕᓐ ᓯᓚᑦᑐᖅᓴᕐᕕᒡᔪᐊᕐᒥᑦ ᐃᙱᖅᑎᖏᓐᓄᑦ.  
 
(ᑐᓵᔨᑎᒎᕈᓐᓃᖅᑐᑎᒃ) ᒪᒃᑯᒃᑐᖁᑎᕗᑦ ᐱᖃᑕᐅᓚᐅᕆᕗᑦ ᓄᑲᖅᑏᑦ ᐃᓱᓕᑦᑎᓯᒪᔪᑦ ᐱᙳᐊᖅᑎᓪᓗᒋᑦ, 
ᐱᙳᐊᖃᑎᒌᑦᑎᐊᕐᓂᕐᒧᑦ, ᐊᒻᒪ ᐊᓯᖏᓐᓄᑦ ᐊᒻᒪᓗᖅᑐᒥ ᑭᐳᒥ ᑲᑎᒪᖃᑎᒌᓐᓂᖃᖅᑎᓪᓗᒋᑦ ᒪᒃᑯᒃᑐᕗᑦ 
ᒫᓂᑑᕙᐅᑉ ᐃᓄᒋᐊᓗᐊᖏᓐᓂᖓᓂᙶᖅᑐᑦ. ᓄᓇᕘᒥᐅᑕᐃᑦ ᒪᒃᑯᒃᑐᑦ ᖁᙱᐊᖅᑕᐅᓚᐅᕆᓪᓗᑎᒃ 
ᒪᕐᕈᐊᖅᑎᖅᑐᑎᒃ ᓵᑦᑎᐊᖓᓐᓂᒃ 300-ᖑᔪᐃᑦ ᑕᑯᓐᓇᕆᐊᖅᓯᒪᔪᑦ. ᐱᓪᓗᐊᑕᐅᓚᐅᕐᒥᔪᖅ ᒪᒃᑯᒃᑐᖁᑎᕗᑦ 
ᑕᑯᒃᓴᐅᑎᑕᐅᑎᓪᓗᒋᑦ ᓄᓇᕘᒥᑦ ᐱᖅᑯᓯᑐᖃᕐᒥᓂᒃ ᐊᒻᒪ ᒫᓐᓇᕐᓂᓴᕐᓂᑦ ᐊᓐᓄᕌᓂᑦ 
ᑕᑯᔭᒐᖃᖅᑎᑦᑎᑎᓪᓗᒋᑦ.  
 
ᐅᐱᒍᓱᒃᐳᖓ ᐊᖏᑲᑎᒌᒍᒻᒥᒃ ᑲᔪᓯᑎᑦᑎᓂᐊᕐᓂᕐᒧᑦ ᐊᑎᓕᐅᖃᑕᐅᓚᐅᕋᒪ ᒥᓂᔅᑕ ᐲᑯ 
ᐊᑎᓕᐅᕋᔭᖅᑕᕋᓗᐊᖓᒍᑦ ᐊᑎᓕᐅᖃᑎᒋᓪᓗᒍ ᒥᓂᔅᑕ ᕝᕇᓴᓐ ᒫᓂᑑᕙᒥᐅᑕᖅ ᐅᑭᐅᖅᑕᖅᑐᒥ ᐆᒻᒪᖅᑯᑎᑦ 
ᐸᕐᓇᒍᑕᐅᓯᒪᓂᖓᓄᑦ.  
 
(ᑐᓵᔨᑎᒍᑦ) ᒪᑐᔭᐅᓕᖅᑎᓪᓗᒍ ᑲᑎᖃᑎᒌᓐᓂᐅᔪᖅ, ᓄᓇᕘᒥᙶᖅᑐᓂᑦ ᐃᖃᓗᖕᓂᑦ, ᑐᒃᑐᒥᓂᕐᓂᑦ, ᐊᒻᒪ 
ᐅᒥᖕᒪᒥᓂᕐᓂᑦ ᒪᒃᑯᒃᑐᖁᑎᕗᑦ ᕿᓚᐅᔾᔭᖅᑎᓪᓗᒋᑦ ᑲᑕᔾᔭᖅᑎᓪᓗᒋᓪᓗ. ᕉᔪ ᕗᐊᕋᒻ 2002-ᒥ ᐊᒃᓱᐊᓗ 
ᑲᔪᓯᓂᖃᑦᑎᐊᓚᐅᖅᑐᓂ ᐅᐱᒍᓱᑦᑎᐊᖅᐳᖓ ᑲᔪᓯᑎᑦᑎᔨᐅᔪᓐᓇᓚᐅᕋᒪ ᓄᓇᕘᒥᑦ ᑐᕌᒐᕆᓇᓱᒃᑕᖓᓂ. 
ᖁᔭᓐᓇᒦᖅᐳᒍᑦ ᓄᓇᓕᕐᔪᐊᖓᓄᑦ ᑉᕌᓐᑕᓐ ᑐᙵᓱᒃᑎᑦᑎᑦᑎᐊᓚᐅᕐᓕᖏᓐᓄᑦ ᐊᒻᒪ ᐅᕙᑦᑎᓐᓂᒃ 
ᓴᖅᑭᖅᑎᑦᑎᔪᓐᓇᖅᑎᑦᑎᓚᐅᕐᒪᑕ ᓄᓇᕘᑉ ᐱᖅᑯᓯᖓᓐᓂᒃ, ᐅᖃᐅᓯᖓᓐᓂᒃ, ᓂᕿᖏᓐᓂᑦ, ᐊᒻᒪ ᐊᓐᓄᕌᖏᓐᓂᑦ.  
 
ᑕᐃᒫᖅᐸᓪᓕᐊᓕᕐᓗᖓ, ᐃᓚᖏᑦ ᓄᓇᕘᒥᙶᖅᑐᑦ ᑕᑯᓐᓇᕈᓐᓇᖅᓯᓚᐅᕆᕗᑦ ᔪᐊᑕᓐ ᑐᑐ ᐱᙳᐊᖅᑎᓪᓗᒍ 
ᖁᕕᐊᒋᔭᕕᔾᔪᐊᕌᓘᓚᐅᖅᑐᓂ. ᐊᓇᐅᒋᐊᖅᑕᐅᓲᖅ ᐊᒃᑐᑐᐊᕌᖓᒍ, ᐃᓄᒋᐊᕌᓗᐃᑦ ᖁᕕᐊᑦᑕᖃᑦᑕᓚᐅᖅᐳᑦ 
ᓵᓚᒃᓴᖅᑎᑦᑎᓪᓗᓂ ᐴᖅᓯᖕᒪᑦ ᐃᒡᓗᐊᓘᑉ ᖁᓛ ᑲᑕᓐᓂᐊᖅᑰᔨᒻᒪᕆᓕᓚᐅᖅᑐᓂ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 2. ᒪᓕᒐᓕᐅᖅᑏᑦ ᐅᓂᒃᑳᖏᑦ. ᓱᓕ ᒪᓕᒐᓕᐅᖅᑎᓂᑦ ᐅᓂᒃᑳᒃᓴᖃᖅᑐᖃᖅᐸ. 
ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᓂᒃᑳᖏᑦ. ᐃᒃᑲᕐᕆᐊᓗᒃ. 
 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 104–1(6): ᒪᓕᒐᖏᑦ ᐊᒻᒪ ᐃᖅᑲᖅᑐᐃᕕᓕᕆᓂᕐᒧᐊᖓᔪᑦ ᒪᓕᒃᑐᑦ 
ᐱᖅᑯᓯᕐᒧᑦ ᐱᐅᓯᑐᖃᕐᒧᓪᓗ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓅᓪᓗᖓ, ᒪᓕᓐᓂᐊᕋᒪ 
ᐅᖃᐅᔾᔨᖅᓱᖅᑕᐅᓂᕆᖃᑦᑕᖅᓯᒪᔭᓐᓂᒃ ᐱᖅᑯᓯᑐᖃᕐᓂᒡᓗ ᐅᖃᓕᒫᖏᓪᓗᖓ ᐸᕐᓇᒃᑕᐅᓯᒪᔪᓂᑦ 
ᑎᑎᕋᖅᓯᒪᔪᓂᑦ ᒪᓕᒐᓕᐅᖅᑎᐅᓪᓗᖓ ᒪᓕᒐᓕᐅᕐᕕᒻᒥ, ᑭᓯᐊᓂ ᐅᖃᐅᓯᖅᑎᒍᑦ ᐅᖃᑲᐃᓐᓇᕐᓂᐊᖅᑐᖓ.  
 
ᐅᖃᖅᑏ, ᐊᕐᕌᒍᑕᒫᑦ ᑕᐃᒪᐃᖏᓐᓇᓲᖑᒻᒪᑦ, ᒪᓕᒐᖃᐅᕋᑦᑕ ᐋᖅᑭᒃᓱᖅᑕᐅᓯᒪᔪᓂᑦ ᒥᓂᔅᑕᐅᕝᕕᖓᓄᑦ 
ᐃᖅᑲᖅᑐᐃᕕᓕᕆᔨᒃᑯᑦ ᐃᖅᑲᖅᑐᐃᕕᒃᑎᒍᑦ ᓄᑖᙳᕆᐊᖅᑕᐅᓲᖑᓪᓗᑎᒃ ᐊᕐᕌᒍᑕᒫᑦ. ᓄᑖᓂᑦ 
ᐱᓕᕆᔾᔪᓯᕐᓂᑦ ᓴᖅᑭᑦᑎᖃᑦᑕᖅᑎᓪᓗᒋᑦ ᐃᖅᑲᖅᑐᐃᕕᓕᕆᓂᕐᒧᐊᖓᔪᓂᑦ, ᐊᑐᖃᑦᑕᕐᒪᑕ ᓱᓕ ᐅᕙᑦᑎᓐᓄᑦ 
ᐋᓪᓛᓗᖕᓂᑦ. ᐅᓪᓗᒥᐅᓕᕐᑐᖅ ᓄᓇᕘᑉ ᒐᕙᒪᒃᑯᖏᐅᓪᓗᑕ, ᐱᔪᓐᓇᕐᕕᖃᕋᑦᑕ ᐊᒻᒪ ᐅᖃᕈᓐᓇᕐᕕᖃᖅᑐᑕ 
ᐃᓱᒫᓘᑎᒋᔭᑦᑎᓐᓂ. 

ᓄᓇᕘᒥᐅᑕᐅᓪᓗᑕ ᑲᓇᑕᒥ, ᐱᐅᒃᓴᙲᓐᓇᐅᔭᕐᓂᐊᕐᒪᑕ ᐱᔪᒪᔭᖏᓐᓂᑦ ᑐᒃᓯᕌᕆᔭᖏᓐᓂᒡᓗ ᐃᓄᐃᑦ? 
ᑲᑕᒃᓴᐃᖏᓐᓇᖃᑦᑕᕐᓂᐊᖅᐳᖅᑲᐃ ᑐᕌᒐᕆᔪᒪᔭᖏᓐᓂᑦ ᐱᓇᓱᒃᑎᓪᓗᒋᑦ ᓄᓇᕘᒥᐅᑦ? ᑲᑕᒃᓴᐃᖃᑦᑕᕐᓂᖅ 
ᑲᓇᑕᒥᐅᑦ ᐊᑐᐊᒐᕆᔭᕆᐊᖃᖅᑕᖏᓐᓂᑦ ᓄᓇᕘᒧᑦ ᐱᐅᖏᒃᑲᓗᐊᕐᒪᑦ;  
ᐋᓐᓂᕐᓇᕐᒪᑦ ᐊᒻᒪ ᓄᒫᓇᖅᑐᓂ ᐊᓯᖏᓐᓄᑦ ᐊᐅᓚᑕᐅᔪᓂᑦ ᑲᑕᒃᓴᐃᑎᓪᓗᒋᑦ ᑲᓇᑕᒥ, ᑕᒪᓐᓇ 
ᐅᔾᔨᕆᓇᓱᖃᑦᑕᕆᐊᖃᖅᑕᕗᑦ ᑕᒪᓐᓇ ᓄᓇᖃᖅᑰᔨᙱᑎᑕᐅᖃᑦᑕᕐᓂᕆᔭᕗᑦ ᓇᒻᒥᓂᖅ ᓄᓇᑦᑎᓐᓂ.  
 
ᐱᖅᑯᓯᕗᑦ ᐊᒻᒪ ᐱᐅᓯᕗᑦ ᑕᑯᒃᓴᐅᖏᓐᓇᖏᒻᒪᑦ ᓄᓇᕐᔪᐊᕐᒥᐅᖃᑎᑦᑎᓐᓄᑦ, ᐅᐱᒋᔭᐅᑦᑎᐊᕐᓗᓂᓗ 
ᐱᖏᒻᒪᑦ. ᒫᓐᓇᐅᔪᖅ ᓴᖅᑭᔮᖅᑎᓐᓇᓱᓐᓂᖅᓴᕆᓕᕋᑦᑎᒍᑦ ᑕᑯᒃᓴᐅᑦᑎᐊᖁᒐᑦᑎᒍᑦ 
ᐊᕝᕕᐊᕈᑎᑕᖃᐅᖃᑦᑕᖅᑐᓂᓗ ᐱᖅᑯᓯᕗᑦ ᐱᐅᓯᕗᓪᓗ ᑕᑯᒃᓴᐅᑎᓐᓇᓱᒃᑲᓗᐊᕌᖓᑦᑎᒍᑦ 
ᓴᖅᑭᔮᖅᑎᒃᑲᓐᓂᕋᓱᒃᑐᑎᒍᑦ ᐊᔪᖏᓐᓂᕗᑦ ᐱᐅᓯᑐᖃᖅᐳᓪᓗ ᐊᑑᑎᖃᑦᑎᐊᖅᑐᑦ ᐃᓄᖕᓄᑦ. 
ᐅᔾᔨᕈᓱᑦᑎᐊᖃᑦᑕᕆᐊᖃᖅᐳᒍᑦ ᑕᒪᒃᑯᓂᖓ, ᐱᓗᐊᖅᑐᒥ ᑭᓱᑐᐃᓐᓇᕐᓂᑦ ᐱᓕᕆᐊᖃᖅᑎᓪᓗᑕ.  
 
ᐱᑦᑎᐊᓕᓇᓱᑦᑎᐊᖃᑦᑕᕆᐊᖃᖅᐳᒍᑦ ᐱᓕᕆᐊᖃᖅᑎᓪᓗᑕ ᑕᒪᑐᒥᖓ ᖃᐅᔨᒪᔪᐃᓐᓇᐅᓪᓗᑕᓗ ᖃᓄᐃᑦᑐᓂᑦ 
ᐃᓅᓯᖃᕐᒪᖔᑦᑕ. ᐊᒻᒪᑦᑕᐅᖅ, ᖃᐅᔨᒪᓪᓗᑕ ᐊᓯᑦᑎᓐᓄᑦ ᖃᓄᐃᓕᐅᖅᑕᐅᖃᑦᑕᖅᓯᒪᒻᒪᖔᑦᑕ, 
ᖃᐅᔨᒪᔪᐃᓐᓇᐅᒐᑦᑕ ᐃᓅᖏᑦᑐᓄᑦ ᖃᓄᐃᓕᐅᖅᑕᐅᖃᑦᑕᖅᓯᒪᒻᒪᖔᑦᑕ, ᐱᓗᐊᖅᑐᒥ ᑭᒃᑯᑐᐃᓐᓇᕐᓄᑦ 
ᓄᓇᓕᖕᓄᐊᖃᑦᑕᖅᑐᓄᑦ ᐊᓯᖏᓐᓂᑦ ᑲᓇᑕᐅᑉ. ᐅᓪᓗᒥᒧᑦ ᑎᑭᑦᑐᒍ.  
 
ᑕᐃᒪ ᑎᑎᕋᖅᓯᒪᖕᒪᑦ ᓄᓇᖁᑎᑖᕋᓱᓐᓂᕐᒧᑦ ᐊᖏᖃᑎᒋᒍᑕᐅᓯᒪᔪᑎᒍᑦ, ᒐᕙᒪᒃᑯᑦ ᐋᖅᑭᒃᑕᐅᓚᐅᖅᓯᒪᖕᒪᑕ 
ᓄᓇᖁᑎᑖᕋᓱᓐᓂᕐᒧᑦ ᐊᖏᖃᑎᒌᒍᑎᑎᒍᑦ ᐊᓯᔾᔨᖅᑕᐅᖃᑦᑕᖅᓯᒪᓪᓗᓂᓗ ᐋᖅᑭᒃᓯᒪᓂᖓ ᐊᖏᖃᑎᒌᒍᑎᒥᒃ 
ᓱᓕ ᐊᑎᓕᐅᕈᑕᐅᔪᖃᓚᐅᖏᒻᒪᕆᒃᑎᓪᓗᒍ. ᑖᒃᑯᐊ ᒪᓕᒐᒃᓴᙳᖅᑎᑕᐅᓇᓱᒃᑐᑦ, ᒪᓕᒐᐅᕙᒌᖅᑐᑦ ᐊᒻᒪ 
ᐊᔾᔨᒌᖏᑦᑐᑦ ᒪᓕᒐᖏᑦ ᓄᓇᕘᑉ ᒐᕙᒪᒃᑯᖏᑕ. 
 
ᐃᓗᐊᒍᑦ ᓄᓇᕘᑉ ᒐᕙᒪᒃᑯᖏᑕ ᒥᓂᔅᑕᐅᕝᕕᖓᑕ ᐱᖅᑯᓯᓕᕆᓂᕐᒧᑦ, ᐅᖃᐅᓯᓕᕆᕐᓂᒧᑦ, ᐃᓐᓇᕐᓄᑦ ᐊᒻᒪ 
ᒪᒃᑯᒃᑐᓄᑦ ᐸᕐᓇᒃᑕᐅᓯᒪᔪᑦ ᒥᑭᓪᓕᒋᐊᖅᑕᐅᖃᑦᑕᕆᐊᖃᖏᒻᒪᑕ ᖃᔅᓰᓐᓇᕈᕆᐊᖅᑕᐅᖃᑦᑕᖏᓪᓗᑎᒡᓗ 
ᐊᖏᔪᒥᒃ ᓯᕗᓂᒃᓴᑦᑎᓐᓄᑦ ᐊᑐᕈᑎᔪᒃᓴᐅᑕᐅᖕᒪᑕ. ᑕᒪᓐᓇ ᑲᒪᒋᓐᖏᒃᑯᑦᑎᒍᑦ, ᑲᑕᑦᑎᑦᑎᓂᐊᖅᑐᖅ 
ᐃᓕᖅᑯᓯᑦᑎᓐᓂᒃ ᐊᒻᒪᓗ ᐃᓕᖅᑯᓯᑐᖃᐅᔪᓂᒃ ᐊᒻᒪᓗ ᐊᓯᖏᓐᓂᒃ ᐃᓕᖅᑯᓯᐅᔪᓂᒃ ᐊᑐᖃᑦᑕᖓᕐᓂᐊᖅᑐᑕ. 
 
ᐊᑐᐃᓐᓇᕆᐊᖃᖅᑕᕗᑦ ᐃᓕᖅᑯᓯᕆᔭᕗᑦ ᐊᒻᒪᓗ ᐊᑐᖅᐸᓚᐅᖅᑕᕗᑦ ᑕᑯᑎᑦᑎᓗᑕ ᓯᓚᕐᔪᐊᒥ 
ᑐᑭᓯᔪᓐᓇᕐᓂᐊᕐᒪᑕ ᐃᓕᖅᑯᓯᑦᑎᓐᓂᒃ. ᓴᖅᑭᓚᐅᕋᑦᑕ ᒐᕙᒪᑦᑎᓐᓂᒃ ᓴᐃᓕᑦᑎᐊᖅᑐᑕ ᐅᐱᓐᓇᕋᓂ ᐃᓄᐃᑦ 
ᐅᓇᑕᓚᐅᕐᓯᒪᓐᖏᒻᒪᑕ ᐊᒻᒪᓗ ᑭᖑᕙᕆᔭᒥᓂᒃ ᐊᑭᕋᖅᑐᑎᖁᔨᕙᓚᐅᓐᖏᒻᒪᑕ. ᑕᐃᒪᑐᐃᓐᓇᖅ 
ᑐᖁᕋᐃᓱᖏᓐᖏᓇᑦᑕ, ᐊᒻᒪᓗ ᑕᐃᒫᒃ ᐱᕈᖅᑎᑕᐅᓚᐅᕐᓯᒪᓐᖏᓇᑦᑕ. 
 
ᑕᐃᒪᓕ ᐃᓅᒐᑦᑕ ᓴᐃᓕᖓᓪᓗᑕ ᐊᒻᒪᓗ ᑕᒫᓂ ᓄᓇᕗᒻᒥ ᐅᓇᑕᖅᑐᖃᓚᐅᕐᓯᒪᓐᖏᒻᒪᑦ, ᓄᓇᕗᑦ 
ᒐᕙᒪᒃᑯᖏᑦ ᑲᒪᔪᓐᓇᕆᐊᖃᕋᓗᐊᕐᒪᑕ ᐱᒻᒪᕆᐅᓱᒋᔭᒥᓐᓂᒃ, ᑲᒪᒋᔭᖃᕐᓂᐊᕐᓗᑎᒃ ᓯᕗᓪᓕᐅᑦᔭᐅᖁᔭᒥᓐᓂᒃ, 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐳᑭᕐᓇᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 105-1(6): ᐊᖕᓕᑲᓐᑯᑦ ᑲᑎᒪᓂᖓ 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ. ᓱᕈᓯᐅᓂᕆᕙᓚᐅᖅᑕᕐᓄᑦ ᐅᑎᑲᐃᓐᓇᕐᓂᐊᕋᒪ. 
ᐅᑭᐅᓂᒃ ᐊᒥᓱᓂᒃ ᐊᒻᒪᓗ ᒫᓐᓇᐅᓕᓴᐅᓕᖅᑐᓄᑦ ᑐᓵᓪᓗᓂ, ᓱᖅᑯᐃᓱᒃᑐᐊ ᐊᔪᕆᕐᓱᐃᔨᓂᒃ ᐊᖕᓕᑲᓐᑯᓐᓄᑦ  

ᐊᒻᒪᓗ ᐃᒃᓯᕋᕐᔪᐊᓄᑦ ᑕᐅᕙᓐᖓ ᑕᕆᐅᑉ ᐊᑭᐊᓂᒃ ᑎᑭᖃᑦᑕᕐᓯᒪᔪᓂᒃ. 
 
ᐊᖓᔪᖅᑳᕆᔭᕗᑦ, ᐅᒃᐱᓐᓂᕐᒧᑦ ᓵᒋᐊᓐᖓᕋᒥ, ᐅᓂᒃᑲᐅᑕᐅᓂᖓ ᔨᓱᓯ Xᑐᓯ ᐊᑕᓂᕐᒥᒃ ᐊᒻᒪᓗ ᐱᐅᓕᔨᒥ, 
ᐊᒥᓱᑦ ᐃᓄᐃᑦ ᓴᒋᐊᓚᐅᕐᒪᑕ ᒪᕐᕈᓪᓗᐊᑕᐅᔪᓐᓄᑦ ᐅᒃᐱᓐᓂᐅᔪᓄᑦ ᑕᕝᕗᓇ ᐃᓄᐃᑦ 
ᐊᑭᑦᑐᕋᐅᑎᒋᐊᓯᓚᐅᖅᐳᑦ. ᐊᓈᓇᒐ ᐃᒃᓯᕋᕐᔪᐊᕈᓚᐅᕐᒪᑦ ᐊᒻᒪᓗ ᕿᑐᕐᖓᖏᑦ ᒪᓕᒃᓴᖅᑐᑎᒃ ᐊᒻᒪᓗ 
ᐅᒃᐱᓐᓂᐅᔪᖅ ᓴᖅᑭᑕᐅᓪᓗᓂ ᐊᒻᒪᓗ ᓴᒋᐊᕐᕕᒋᓪᓗᓂᐅᒃ. 
 
ᐱᒋᐊᖅᑐᑎᑦ 1950-ᒥᑦ, ᐊᔪᕆᕐᓱᐃᔨᐅᔪᑦ ᑲᒪᔨᐅᑎᑕᐅᖃᑦᑕᓚᐅᕐᒪᑕ ᐃᓕᓐᓂᐊᕐᕕᐅᔪᓄᑦ. ᖃᐅᔨᒪᔪᖓ 
ᑕᐃᒃᑯᐊ ᐸᓯᔭᐅᖃᑦᑕᕐᓯᒪᔪᑦ ᐱᕋᔭᒃᓯᒪᓂᕋᖅᑕᐅᓪᓗᑎᒃ, ᑭᓯᐊᓂᓕᑦᑕᐅᖅ ᐃᖅᑲᐅᒪᔭᕆᐊᖃᕐᒥᒍᑦ, 
ᐊᑭᓱᕈᖃᑦᑕᓚᐅᕐᒪᑕ ᐊᒻᒪᓗ ᐃᑲᔪᕋᓱᐊᖅᐸᒃᑐᑎᒃ ᐃᓄᓐᓂᒃ. ᐊᒻᒪᓗ ᐃᓄᐃᑦ ᑕᒪᐅᓇ ᐃᑲᔪᖅᑕᐅᓯᒪᓪᓗᑎᒃ. 
ᐊᑲᐅᓐᖏᓕᐅᕈᑎᖃᖃᑦᑕᓚᐅᕋᓗᐊᖅᑎᓪᓗᒋᑦ ᑕᒪᒃᑯᓇᓐᖓ ᐃᓕᓐᓂᐊᕐᕕᐅᔪᓂᒃ, ᐋᓐᓂᐊᔪᓂᒃ 
ᐃᑲᔪᖃᑦᑕᓚᐅᕐᒥᔪᑦ ᓱᕐᓗ ᑲᐱᓯᓪᓗᑎᒃ ᐊᒻᒪᓗ ᕿᒧᒃᓯᖃᑦᑕᓚᐅᖅᑐᑎᒃ ᐊᔪᕆᕐᓱᐃᔭᖅᑐᖅᑐᑎᒃ ᓄᓇᓕᐅᔪᓄᑦ. 
 
ᑕᒪᓐᓇ ᐱᔾᔪᑎᒋᓪᓗᒍ, ᐅᓪᓗᒥᐅᔪᖅ ᓱᓕ ᐅᒃᐱᖅᑐᑦ ᐊᔪᕆᕐᓱᐃᕙᒃᑐ. ᐅᓪᓗᒥ ᓇᖏᕐᓯᕗᖓ 
ᑲᑎᒪᓂᐅᕋᑖᓚᐅᖅᑐᒧᑦ ᑕᖅᑭᐅᓚᐅᖅᑐᒥ, ᐱᓇᓱᐸᖁᓯᑦ ᐊᐱᓱᑲᓪᓚᐅᔪᑦ ᐊᓂᒍᖅᑐᑦ ᐃᓚᖏᑦ 
ᓄᓇᖁᑎᒋᔭᒃᑲᑦ ᑕᓗᕐᔪᐊᖅ, ᐊᔪᕆᕐᓱᐃᔨᕐᔪᐊᖃᕕᖏᑦ ᑲᑎᒪᓚᐅᖅᑐᑦ. ᑕᐃᒃᑯᐊ ᑎᑭᑎᑦᑎᓚᐅᖅᑐᑦ ᑯᐸᐃᑉ 
ᑕᕐᕋᖓᓂᒃ, ᖃᒪᓂᑦᑐᐊᕐᒥᑦ, ᓇᐅᔭᓂᑦ, ᑯᒐᕈᕐᒥᒃ, ᐃᒃᐱᐊᕐᔪᒻᒥᒃ ᐊᒻᒪᓗ ᐅᓗᒃᓴᖅᑐᒥᑦ. 
 
ᑕᐃᒃᑯᐊ ᐊᖕᓕᑲᓐᑯᑦ ᑲᑎᒪᓂᖓ ᐱᒻᒪᕆᐅᓚᐅᖅᐳᖅ ᐅᕙᖓ ᓄᓇᖁᑎᖏᓐᓄᒃ ᐊᒻᒪ ᐃᓄᓐᓄ 
ᐃᓚᐅᖃᑕᐅᓚᐅᖅᑐᓄᑦ ᑲᑎᒪᓚᐅᕐᒪᑕ ᑐᑭᓯᒋᐊᒃᑲᓐᓂᕐᓂᐊᓗᑎᒃ ᐊᒻᒪ ᖃᐅᔨᒪᓪᓗᖓ ᓄᓕᐊᕋ ᑲᒧᑕᐅᔭᒃᑯᑦ 
ᐃᖏᕐᕋᓚᐅᖅᑐᖅ ᐃᑲᕐᕋᓂ 6-ᓂᒃ ᑲᑎᒪᖃᑕᐅᔭᖅᑐᖅᑐᓂ ᐊᒻᒪᓗ ᐊᒃᓱᐊᓗᒃ ᖁᕕᐊᒃᐳᖓ ᓄᓕᐊᕋ 
ᐃᓚᐅᖃᑕᐅᔪᓐᓇᓚᐅᕐᒪᑦ ᐃᖏᕐᕋᖓᓗᐊᖅᑐᓂ ᐃᑲᕐᕋᓂᒃ 6-ᓂᒃ. 
 
ᐅᖃᖅᑎ, ᐃᓕᑕᕆᔪᒪᔭᒃᑲ ᐃᓄᖏᑦ ᑕᓗᕐᔪᐊᕐᒥᐅᑦ ᐃᓚᐅᖃᑕᐅᓚᐅᕐᓂᖏᓐᓂᒃ ᑕᒪᒃᓱᒧᖓ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 106-1(6): ᑲᑎᒪᓂᐅᖃᑦᑕᖅᑐᑦ ᖁᑦᑎᒃᑐᕐᒥ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᕐᓯᔪᖓ ᖁᔭᒋᔪᒪᓪᓗᒋᑦ ᒪᓕᒐᓕᐅᖅᑎᐅᖃᑎᒃᑲ. 
ᐃᖅᑯᓪᓕᓚᐅᕐᓯᒪᒐᓗᐊᕋᒪ ᐅᑭᐊᒃᓴᒃᑯᑦ ᑲᑎᒪᓂᑦᑎᓐᓄᑦ ᖃᐅᓱᐃᑦᑐᒥᒍᒪᓪᓗᖓ ᐊᒻᒪᓗ ᖁᔭᒋᔪᒪᔭᒃᑲ 
ᒪᓕᒐᓕᐅᖅᑎᐅᖃᑎᒃᑲ ᐃᓱᖃᕆᐊᕈᓐᓇᓚᐅᕐᒪᑕ. ᓂᕈᐊᓚᐅᕋᑦᑕ ᓄᓇᐅᔪᒥᒃ ᑭᓯᐊᓂᓕ 
ᐃᓱᒪᒋᐊᕈᓐᓇᓚᐅᕐᒪᑕ ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᕈᒪᔭᒃᑲ 
 
ᑐᓐᖓᓱᒃᑎᑦᑐᒪᒻᒥᔭᒃᑲ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᑲᑎᒪᓂᖓᓄᑦ ᖃᐅᓱᐃᑦᑐᒥᒃ ᐊᒻᒪᓗ 
ᑐᓐᖓᓱᒃᑎᑕᐅᓂᐊᖅᑐᒃᓴᐅᕗᑦ ᐊᒻᒪᓗ ᑕᑉᐸᓐᓇ ᑲᔾᔭᓇᖅᑐᐊᓗᒻᒪᑦ ᓯᓚᖓ ᐃᒪᐃᓕᖅᑎᓪᓗᒍ, ᐱᓗᐊᖅᑐᒥ 
ᒪᐃᖑᑎᓪᓗᒍ. ᕿᑭᖅᑕᓂ ᐃᓄᐃᑦ ᑲᑐᑦᔨᖃᑎᒋᖏ ᐊᐅᓱᐃᑦᑐᒨᓚᕐᒥᔪᑦ ᐊᒻᒪᓗ ᖃᐅᔨᒪᔪᖓ ᐊᒃᓱᐊᓗᒃᑕᐅᖅ 
ᓄᓇᖓ ᑲᔾᔭᓇᕐᖓ ᐊᒻᒪᓗ ᑕᑉᐸᓂ ᓇᑦᑎᐊᕐᓯᐅᖃᑦᑕᓛᖅᑐᑦ. ᖁᔭᓐᓇᒦᒃ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 107-1(6): ᓄᓇᕘᒥᑦ ᑐᕌᒐᐅᔪᑦ ᑉᕌᓐᑕᓐ-ᒥ 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᐅᓯᖃᖅᑲᐅᒐᒪ ᐱᔾᔪᑎᒋᓪᓗᒍ 
ᓄᓇᕘᒥᑦ ᑐᕌᒐᐅᔪᑦ ᑉᕌᓐᑕᓐ-ᒥ ᑭᒥᐊᓂ ᖁᔭᓐᓇᒦᕈᒪᔭᒃᑲ ᓄᓇᑦᑎᓐᓂᕐᒥᐅᑦ ᐱᖃᑕᐅᑦᑎᐊᓚᐅᕐᓂᖏᓐᓄᑦ 
ᑕᑯᔭᒐᖃᖅᑎᑦᑎᑎᓪᓗᒋᑦ ᑉᕌᓐᑕᓐ-ᒥ. ᐊᒻᒪᑦᑕᐅᖅ, ᑲᑐᔾᔨᖃᑎᒌᖕᓂᐅᓚᐅᕐᑐᖅ ᐸᕐᓇᒃᑕᐅᑦᑎᐊᖅᓯᒪᓚᐅᕐᒪᑦ 
ᑭᕙᓪᓕᕐᒥᑦ ᑲᑐᔾᔨᔩᑦ ᑕᑯᔭᒐᖃᖅᑎᑦᑎᓪᓗᑎᒃ.  
 
ᓂᕆᕕᔾᔪᐊᓚᐅᖅᑐᑎᒃ ᓄᓇᑦᑎᓐᓂ ᓂᕿᓕᐅᖅᑎᒻᒪᕆᐅᔪᑦ ᓂᕆᕕᔾᔪᐊᖅᑎᑦᑎᔪᓐᓇᓚᐅᕐᒪᑕ. ᓯᕗᓕᖅᑎ 
ᑎᐅᕗ ᐅᐸᒍᑎᓯᒪᓚᐅᖅᑐᓂ ᐊᒻᒪ ᒫᓂᑑᕙᐅᑉ ᒪᓕᒐᓕᐅᖅᑎᖏᑦ, ᐃᓚᒋᔭᐅᓪᓗᑎᒃ ᓇᖕᒥᓂᕐᓱᖅᑐᑦ 
ᐅᐱᒋᔭᖃᑦᑎᐊᓚᐅᖅᐳᑦ ᓂᕿᖓᓐᓂᒃ ᐊᓐᓄᕌᖏᓐᓂᒡᓗ ᓄᓇᕘᒥᐅᑦ, ᓯᕗᓕᖅᑎ ᐅᐸᖁᔨᓚᐅᖅᑐᓂ 
ᓯᕗᓕᖅᑎᑦᑎᓐᓂ, ᐅᑲᓕᑉᒥᒃ.  
 
ᐅᐱᒋᔭᖃᑦᑎᐊᓚᐅᖅᐳᑦ ᐸᕐᓇᒃᓯᓯᒪᓂᕆᓚᐅᖅᑕᑦᑎᓐᓂ ᑕᔅᓱᒥᖓ ᖃᓄᐃᓕᐅᖅᑎᑦᑎᓂᐅᔪᒥᒃ, 
ᐊᑐᐃᓐᓇᕆᔭᐅᓚᐅᖅᑐᓪᓗ, ᐃᓚᖃᖅᑐᑎᒃ ᓂᕿᓂᑦ ᐊᓐᓄᕌᕈᓯᑐᖃᕐᓂᓪᓗ ᖁᕕᐊᒋᔭᐅᑦᑎᐊᓚᐅᖅᐳᑦ ᐊᒻᒪ 
ᐃᓚᖏᑦ ᓂᐅᕕᐊᖑᒻᒪᕆᓚᐅᖅᑐᑎᒃ, ᐅᕝᕙᓘᓐᓃᑦ ᑎᑭᓴᐃᖃᑦᑕᒻᒪᕆᓚᐅᖅᐳᑦ ᐊᑐᐃᓐᓇᕆᔭᐅᓚᐅᖅᑐᑦ 
ᐊᔾᔨᖏᓐᓂᑦ. ᐊᑐᐃᓐᓇᕆᔭᐅᓚᐅᖅᑐᑦ ᖃᖏᕐᖠᓂᕐᒥᙶᑐᐃᓐᓇᓚᐅᖏᒻᒪᑕ ᐆᒃᑑᑎᒋᔪᓐᓇᖅᐸᕋ ᔮᒃ ᑭᒃᑭᖅ 
ᐊᓐᓄᕌᓕᐊᕆᖃᑦᑕᖅᑕᖏᑦ, ᓂᐅᕕᖅᑐᖃᖃᑦᑕᖅᑐᖁᑎᖃᐅᕐᒪᑦ, ᓴᓇᐅᒐᐃᓐᓇᖏᓐᓂᑦ 
ᐃᑲᔫᑎᖃᕈᓐᓇᓚᐅᖅᑐᑎᒃ. 
 
ᐅᖃᕈᒪᔪᖓ ᐅᐱᒍᓱᑦᑎᐊᓚᐅᕐᓂᓐᓂᒃ ᑭᕙᓪᓕᕐᒥᐅᓂᑦ ᐊᒻᒪ ᑲᖏᕐᖠᓂᕐᒥᐅᓂᑦ ᐱᖃᑕᐅᓚᐅᖅᑐᓂᑦ ᑕᕝᕙᓂ 
ᑕᑯᔭᒐᖃᖅᑎᑦᑎᓂᐅᔪᒥᒃ. ᐊᒻᒪᑦᑕᐅᖅ, ᐅᐱᒋᑦᑎᐊᕆᕙᕋ ᔪᐊᑕᓐ ᑐᑐ ᐊᒥᓱᓄᑦ ᐅᐱᒋᔭᐅᖃᑦᑕᕐᒪᑦ ᐊᒻᒪ 
ᖃᐅᓕᔨᒪᐃᓐᓇᕋᒃᑯ ᑕᐃᒪᙵᓂ ᓯᖅᑰᖅᑎᒎᓚᐅᖅᓯᒪᖕᒪᑦ ᐊᒻᒪ ᐱᕈᖅᓴᕙᓪᓕᐊᑎᓪᓗᒍ. ᐱᐅᔪᒥᒃ 
ᐅᖃᐅᓯᐅᑎᓪᓗᒍ ᔪᐊᑕᓐ ᓄᓇᓕᑦᑕ ᓄᓇᕘᓪᓗ ᓯᓚᑖᓂᙶᖅᑐᒧᑦ, ᐅᐱᒋᖃᑦᑕᖅᐸᕋ. ᖁᔭᓐᓇᒦᕌᓗᒃ 
ᐅᖃᕈᓐᓇᖅᑎᑕᐅᒐᒪ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᓂᒃᑳᖏᑦ, ᐃᖅᑭᑦᑐᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 108-1(6): ᒪᑐᐃᙶᕐᕕᖃᕐᓂᖅ ᑐᓴᐅᒪᖃᑎᒌᑦᑎᐊᕋᓱᓐᓂᕐᒧᑦ 
ᑭᒡᒐᖅᑐᖅᑕᒥᒃ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓂᑯᕕᑦᑐᖓ ᐅᓪᓗᒥ ᐅᖃᐅᓯᖃᕋᓱᒃᑐᖓ 
ᐅᖃᐅᓯᕆᔭᕆᐊᒃᓴᖅ ᖁᕕᐊᒋᔭᓐᓂᑦ, ᐱᓗᐊᖅᑐᐊᓗᖕᓂᑦ ᐅᖃᐅᓯᖃᙱᖔᕐᓗᖓ. ᒪᓕᒐᓕᐅᖅᑏᑦ 
ᖁᐃᓕᖅᑕᓕᖁᖏᓐᓇᒃᑭᑦ ᐊᐱᖅᓱᕐᓂᐊᕋᓱᒋᔭᐅᓐᓈᕐᓗᖓ ᐊᒃᓱᕈᕐᓇᖅᑐᓂᑦ, ᐊᑏ ᓴᐃᓕᑦᑎᐊᑐᐃᓐᓇᕆᔅᓯ. 
ᑭᓯᐊᓂ ᒪᓕᒐᓕᐅᖅᑎᐅᓪᓗᑕ, ᑭᒡᒐᖅᑐᐃᒐᑦᑕ ᓄᓇᓕᖕᓂᑦ ᐊᒻᒪ ᐊᒃᓱᕈᕈᑎᒋᕙᒃᑐᑎᒍᑦ ᐃᓱᒫᓘᑎᖏᓐᓂᑦ 
ᑐᓴᖅᑎᑦᑎᔾᔪᑎᖃᕋᓱᒃᑐᑕ.  
 
ᐅᔾᔨᕆᔪᒪᔭᒃᑲ ᑭᒡᒐᖅᑐᖅᑕᒃᑲ ᑕᑯᓐᓇᑐᐃᓐᓇᕆᐊᖃᕐᒪᑕ ᐃᖅᑲᐅᒪᓂᕋᕈᒪᓪᓗᒋᑦ ᓕᓐᑕᒃᑯᑦ ᕿᑐᕐᖓᒃᑲᓗ 
ᐊᖏᕐᕋᖅᓯᒪᔪᑦ ᐃᒡᓗᓕᖕᒥᑦ. ᒧᕇᓯ ᐃᓚᖏᓪᓗ. ᐅᔾᔨᕆᔭᐅᔪᒪᔪᐃᓐᓇᐅᖕᒪᑕ ᑲᑎᒪᓂᖃᖅᑎᓪᓗᑕ ᑕᑯᓐᓇᕋᒥᒃ. 
ᐅᖃᐅᔾᔭᐅᓚᐅᖏᓐᓇᓲᖑᒐᑦᑕ ᑏᕖᒃᑯᑦ ᖁᖓᒍᓐᓇᑦᑎᐊᖏᓐᓂᑦᑎᓐᓂ. ᑕᐃᒫᒃ ᐅᖃᐅᔾᔭᐅᖃᑦᑕᕋᑦᑕ  

ᑭᒡᒐᖅᑐᖅᑕᓐᓂᒃ ᐅᖃᖁᔭᐅᓲᖑᒐᒪ, ᒪᑐᐃᙶᕐᕕᖃᑦᑎᐊᖅᐳᖓ.  
 
ᑐᓴᖅᓴᐅᓂᐊᖅᑐᒃᓴᐅᒻᒪᑦ ᓄᓇᓕᖏᓐᓂᑦ ᓴᓂᕋᔭᐅᑉ ᐃᒡᓗᓕᖕᒥᑦ ᐅᖃᓕᖅᑭᒃᑲᓐᓂᕈᒪᔪᖓ 
ᒪᑐᐃᙶᑦᑎᐊᕐᓂᕐᓂᑦ ᐅᖃᐅᓯᒃᓴᖏᓐᓄᑦ, ᐃᓱᒫᓘᑎᖏᓐᓄᑦ ᐅᕝᕙᓘᓐᓃᑦ ᐊᑲᕆᙱᑕᖃᖅᐸᑕ. ᖁᔭᓐᓇᒦᒃ, 
ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᓂᒃᑳᖏᑦ. ᐲᑯ.  
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 109-1(6): ᕈᐃᔭ ᐸᐃᖕᒃ ᐃᑲᔫᑎᖃᕐᓂᕆᓚᐅᖅᑕᖏᑦ ᐅᑭᐅᖅᑕᖅᑐᒥ 
ᐱᙳᐊᕕᔾᔪᐊᕐᓂᖃᖅᑎᓪᓗᒋᑦ - ᒪᒃᑯᑐᕕᒃ 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᕙᓂ ᑐᓴᖅᑎᑦᑎᔪᒪᔪᖓ ᒪᓕᒐᓕᐅᕐᕕᒻᒥ 
ᐱᔾᔪᑎᒋᓪᓗᒍ ᓄᑖᖅ ᒪᒃᑯᒃᑐᓄᑦ ᑐᕌᖓᔪᖅ ᐱᓂᐊᒐᒃᓴᐅᔪᖅ ᐊᐅᓚᑕᐅᔪᖅ ᑕᒫᓂ ᐃᖃᓗᖕᓂ.  
 
ᐅᑭᐅᖅᑕᖅᑐᒥ ᐱᙵᐊᕕᔾᔪᐊᕐᓂᖃᖅᑎᓪᓗᒋᑦ, ᐅᖃᖅᑏ, ᕈᐃᔭ ᐸᐃᖕᒃ ᑲᓇᑕᒥ ᐃᑲᔫᑎᖃᓚᐅᕐᒪᑕ 
$40,000-ᓂᑦ ᐊᕐᕌᒍᑦ ᒪᕐᕉᒃ ᐃᓗᐊᓂ ᒪᒃᑯᒃᑐᓄᑦ ᑕᒫᓂ ᐃᖃᓗᖕᓂ. ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓂᐊᕐᒪᑕ 
ᐃᑲᔪᖅᓯᕈᑕᐅᓗᑎᒃ ᑎᑎᖅᑭᕆᓂᕐᒥᑦ ᐊᒻᒪ ᐱᕙᓪᓕᐊᑎᑦᑎᓂᕐᒧᑦ ᐊᑐᐃᓐᓇᖃᕐᕕᐅᔪᒧᑦ ᓂᕿᓕᐅᕐᓂᕐᒧᓪᓗ 
ᐊᒻᒪ ᓂᕿᑦᑎᐊᕙᓕᕆᓂᕐᒧᑦ ᓄᓇᑦᑎᓐᓂ.  
 
ᐅᖃᖅᑏ, ᒪᒃᑯᑐᕕᒃ ᐊᑐᐃᓐᓇᐅᓕᕐᒪᑕ ᓂᕿᑦᑎᐊᕙᓕᕆᓂᕐᒧᑦ ᐊᒻᒪ ᓂᕿᓕᐅᕐᓂᕐᒧᑦ 
ᐱᓕᒻᒪᒃᓴᑎᑦᑎᖃᑦᑕᖅᑐᑎᒃ ᒪᒃᑯᒃᑐᓄᑦ ᐊᕐᕌᒍᖃᖅᑐᓄᑦ 13-ᓂ 18-ᓄᑦ ᑎᑭᑦᑐᒍ. ᓂᕿᓕᐅᖅᐸᒃᑐᑯᑦ 6-ᖑᔪᑦ 
ᐅᕕᒃᑲᐅᔪᑦ, ᐊᑕᐅᓯᕐᒥ ᑲᒪᔨᖃᖅᑐᑎᒃ ᐊᒻᒪᓗ ᐊᑭᓕᖅᓱᑕᐅᓐᖏᑦᑐᒥᒃ ᐃᑲᔪᖅᑐᒥᒃ ᑲᒪᔪᖅ ᑖᒃᑯᓄᖓ 
ᐃᓕᓐᓂᐊᖅᑐᓂᒃ. ᐅᖃᖅᑎ, ᐃᓕᓐᓂᐊᖅᑐᑦ 6-ᖑᔪᑦ ᑕᓪᓕᒪᓂ ᐱᓇᓱᐊᕈᓯᕐᓂᒃ. ᑕᒪᓐᓇ ᐃᓕᓐᓂᐊᕐᓂᐅᔪᖅ 
ᑲᔪᓯᓐᓇᖅᑐᖅ ᐊᕐᕋᒍᑕᒫᑦ. 
 
ᐅᖃᖅᑎ, ᓯᕗᓪᓕᖅᐹᖓᓂ ᐱᓇᓱᐊᕈᓯᕐᒥ, ᐅᕕᒃᑲᐅᔪᖅ ᓴᖅᑭᓚᐅᖅᑐᑦ ᐱᔭᕆᐊᑭᑦᑐᒥᒃ, ᓂᕿᑦᑎᐊᕙᐅᔪᓂᒃ 
ᐃᒻᒥᓐᓄᑦ ᐊᒻᒪᓗ ᐃᓕᓐᓂᐊᖅᑎᑕᐅᓪᓗᑎᒃ ᑎᓴᒪᓄᑦ ᓂᕿᑦᑎᐊᕙᐅᔪᓄᑦ ᐊᕕᒃᑐᕐᓯᒪᓂᖏᓐᓂᒃ 
ᐃᑲᔪᖅᑕᐅᓪᓗᑎᒃ ᓄᓇᕗᒻ ᓂᕿᑦᑎᐊᕙᓐᓄᑦ ᒪᓕᒃᑕᐅᕙᒃᑐᒥᒃ ᓴᑭᑕᐅᓚᐅᖅᑐᖅ, ᖃᐅᔨᒪᒐᕕᑦ ᐅᖃᖅᑎ, 
ᐋᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪᓗ ᐃᓄᓕᕆᔨᒃᑯᓐᓂᑦ. 
 
ᐅᖃᖅᑎ, ᐱᓇᓱᐊᕈᓯᐅᔪᓂ ᑎᓴᒪᓂ, ᐅᕕᒃᑲᐅᔪᖅ ᐃᓕᓐᓂᐊᖅᑎᑕᐅᓂᐊᖅᑐᑦ ᐊᔪᓐᖏᓐᓂᕐᒥᒃ 
ᐊᒃᑕᓇᓐᖏᑦᑐᓂᒃ ᓂᕿᓕᐅᕐᓂᕐᒥᒃ, ᒪᓕᓪᓗᑎᒃ ᓂᕿᓕᐅᕆᐅᓴᓂᕐᒧᑦ, ᐅᒃᑐᖃᑦᑕᓂᕐᒧᑦ, ᐱᖃᓯᐅᑦᔨᓂᕐᒧᑦ 
ᓂᕿᑦᑎᐊᕙᐅᔪᓂᒃ ᓂᕿᓕᐊᖑᔪᓂᒃ, ᐅᖃᓕᒫᕐᓂᕐᒥᒃ ᓂᕿᑦ ᐳᖏᓐᓂ ᑎᑎᕋᕐᓯᒪᔪᓂᒃ ᐊᒻᒪᓗ 
ᓴᓗᒻᒪᕐᓴᐃᓂᕐᒥᒃ. 
 
ᐃᓕᓐᓂᐊᕆᕋᐃᒻᒪᑕ, ᐅᕕᒃᑲᐅᔪᖅ ᓂᕆᖃᑎᒋᓕᖃᑦᑕᖅᑐᖅ ᓂᕿᓕᐅᖅᑕᒥᓂᕐᒥᓂ. ᑕᐃᒃᑯᐊ ᓂᕿᓕᐊᖑᔪᑦ 
ᖃᐅᑉᐸᒧᑦ ᑐᑯᒪᓗᒋᑦ ᐱᔭᐅᔪᒃᓴᑲᒪᖑᓗᑎᒃ ᑕᐃᒃᑯᐊ ᐃᓕᓐᓂᐊᕈᑎᒥᓂᒃ ᑲᒪᔭᕆᐊᖃᖅᐸᒃᑐᑦ ᑕᒪᑎᓪᓗᒋᑦ 
ᐱᔭᐅᔪᒃᓴᐅᓗᑎᒃ ᑕᐃᑲᓂᑦᑕᐅᖅ ᒪᒃᑯᑦᑐᒃᑯᕕᒻᒥᖃᑦᑕᕐᒪᑕ. ᑕᒪᒃᑯᐊ ᐊᒃᓱᐊᓗᒃ ᖁᕕᐊᒋᔭᐅᕙᒃᑐᑎᒃ 
ᑕᐃᒪᐃᓪᓗᐊᖏᓐᓂᑦ. 
 
ᐅᖃᖅᑎ, ᓂᕆᔭᒃᓴᐅᔪᑦ ᓴᓇᔭᐅᓯᒪᔪᑦ ᐅᕕᒃᑲᐅᔪᓄᑦ ᐃᒪᐃᑦᑐᓂᒃ ᓂᕆᔭᒃᓴᖃᖅᑐᑎᒃ ᐲᑦᓴ, ᑯᑯᐃᑦ, ᔪᒍᑦ, 
ᖁᐊᑦ ᓯᕐᓇᖅᑐᑦ, ᐃᒥᒐᒃᓴᐃᑦ ᖁᐊᖅᑎᓯᒪᔪᑦ, ᓴᐃᓂᓯᑎᑐᑦ ᐅᓯᒪᔪᑦ ᑐᑐᒥᓂ ᐊᒻᒪᓗ ᐊᓚᓯᑦ, ᐃᖅᑲᓗᐃᑦ 
ᐃᓚᐅᕐᓯᒪᔪᑦ, ᓯᕐᓇᑐᑦ ᑲᑎᓐᖓᔪᑦ ᐊᒻᒪᓗ ᑯᑯᓕᒃ ᑲᐃᒃ. 

ᐅᖃᖅᑎ, ᑕᒪᓐᓇ ᐱᓕᕆᐊᖑᔪᖅ ᐱᓇᓱᐊᕈᓯ ᐱᖓᔪᖓᓂᓕᖅᑐᖅ ᐊᒻᒪᓗ ᑲᔪᓯᑦᑎᐊᕐᓂᐊᖅᑐᔭᖅᑐᓂ. 
ᐊᒃᓱᐊᓗᒃ ᐅᕕᒃᑲᐅᔪᑦ ᕿᓚᓇᖅᐸᒃᑐᑦ ᐃᓕᓐᓂᐊᕐᓂᕐᒥᓂᒃ ᐊᒻᒪᓗ ᖁᕕᐊᓱᒃᑎᐊᖅᑐᑎᒃ ᖃᐅᔨᕙᓪᓕᐊᓪᓗᑎᒃ  
ᐊᔪᓐᖏᓕᓴᖅᑕᒥᓂᒃ ᑕᕝᕙᓂ ᒪᒃᑯᑦᑐᒃᑯᕕᒻᒥ. ᑕᒪᓐᓇ ᐃᓕᓐᓂᐊᕐᓂᐅᔪᖅ ᐃᒻᒥᓂᒃ 
ᐅᑉᐱᕆᓐᓂᓴᐅᔪᓐᓇᖅᑎᑦᑎᕗᖅ ᐅᕕᑲᐅᔪᓂᒃ ᐊᒻᒪᓗ ᐅᖃᖅᑎ, ᐃᓕᓐᓂᐊᖅᑎᑕᐅᓗᑎᒃ ᐃᓄᓯᕐᒥ 
ᐊᑐᕈᓐᓇᓂᐊᖅᑕᖏᓐᓂᒃ. ᐅᖃᖅᑎ, ᐊᒻᒪᓗ ᐅᕕᒃᑲᐅᔪᑦ ᓴᖅᑭᕙᓪᓕᐊᓇᓱᐊᖅᑐᑦ ᑕᒪᒃᑯᓄᖓ 
ᖃᕋᓴᐅᔭᓕᕆᓂᕐᒧᑦ ᐃᓕᓐᓂᐊᕈᑕᐅᔪᓐᓇᕐᓂᐊᖅᑐᓂᒃ. 
 
ᐱᕕᒃᓴᖃᕐᓂᕐᓂ, ᐅᖃᖅᑏ, ᖁᔭᓐᓇᒦᒃᑲᓐᓂᕈᒪᕙᒃᑲ ᕈᐃᔭ ᐸᐃᓐᑯᑦ ᐊᒻᒪ ᐱᒃᑯᒋᓗᒋᑦ ᒪᒃᑯᒃᑐᖁᑎᕗᑦ 
ᐱᒋᐊᖅᑎᑕᒥᒃ ᑕᒪᑐᒥᓐᖓ ᐊᒻᒪ ᐃᖃᓗᐃᑦ ᓯᑎᒃᑯᖓᑦ ᑕᒪᓐᓇ ᐊᑑᑎᖃᖅᑐᖅ ᓴᖅᑭᖅᑎᑕᐅᔪᓐᓇᕐᓂᖓᓂᒃ. 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐲᑯ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓱᓕ ᒪᓕᒐᓕᐅᖅᓄᑦ ᐅᖃᐅᓯᒃᓴᓕᖅᑕᖃᒃᑲᓂᖃ. 
ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 110-1(6): ᐃᖅᑲᓇᐃᔭᖅᑎᓄᑦ ᑲᑐᑦᔨᖃᑎᒋᑦ ᑲᑎᒪᓂᖓ ᐃᖃᓗᓐᓂ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᓇᖏᕐᓯᔪᒪᔪᖓ ᑲᔪᓯᑦᑎᐊᓚᐅᖅᑐᒥᒃ ᑲᑎᒪᓂᐅᔪᒥᒃ ᐅᕙᓂ 
ᐃᖃᓗᓐᓂ ᐱᓇᓱᐊᕈᓯᐅᑉ ᓄᓐᖑᕆᓚᐅᖅᑕᖓᓂ. 
 
ᑲᓇᑕᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ ᑲᑐᑦᔨᖃᑎᒌᖏᑦ ᑲᓇᑕᒥ ᑭᒡᒐᖅᑐᐃᒻᒪᑕ ᐊᒥᓱᕐᔪᐊᕌᓗᓐᓂᒃ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᓂᒃ ᑲᓇᑕᓕᒫᒥᒃ. ᑕᒪᒃᑯᐊ ᐊᖑᑕᐅᔪᑦ ᐊᒻᒪᓗ ᐊᕐᓇᐃᑦ ᐱᔨᑦᑎᖅᐸᒃᑐᑦ 
ᐊᑐᖅᑐᒻᒪᕆᓐᓂᒃ ᐱᔨᑦᓯᖅᑐ ᓄᓇᓕᐅᔪᓂ ᑲᓇᑕᒥ ᐊᕕᒃᑐᕐᓯᒪᔪᓂ ᐅᑭᐅᖅᑕᖅᑐᒥᓗ ᐊᕕᒃᑐᕐᓯᒪᔪᓂ. 
ᐅᑭᐅᖅᑕᖅᑐᒥ, ᓄᓇᕗᑦ ᐃᖅᑲᓇᐃᔭᖅᑎᖏᓐᓄᑦ ᑲᑐᑦᔨᖃᑎᒋᖏᑦ ᐃᓚᒋᔭᐅᖃᑕᐅᒻᒥᒻᒪᑕ ᑲᓇᑕᒥ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᓄᑦ ᑲᑐᑦᔨᖃᑎᒋᑦ ᑲᓇᑕᒥ. ᐅᖓᑖᓂ 2700 ᓄᓇᕗᒻᒥᐅᑦ ᐃᓚᒋᔭᐅᒻᒪᖅ 
ᓄᓇᕗᒻᒥ ᐃᖅᑲᓇᐃᔭᖅᑎᓄᑦ ᑲᑐᑦᔨᖃᑎᒌᖏᓐᓄᑦ. ᐃᓚᒋᒐᑦᑎᒍᑦ, ᐱᖃᓐᓇᕆᓪᓗᒋᑦ ᐊᒻᒪᓗ 
ᓴᓂᓪᓕᕆᓪᓗᒋᑦ. 
 
ᑕᐃᒃᑯᐊ ᐃᓄᐃᑦ ᑐᕚᕆᕋᑦᑎᒍᑦ ᐸᕐᓇᒐᓱᐊᖅᑐᑕ ᑕᕝᕙᓂ ᒪᓕᒐᓕᐅᕐᕕᒻᒥ ᓴᖅᑭᖁᓪᓗᒋᑦ ᓄᓇᑦᑎᓐᓂ. 
ᐅᖃᖅᑎ, ᐃᓚᖓᑦ ᐊᑐᓕᖁᔭᐅᓚᐅᖅᑐᖅ ᐊᖏᖅᑕᐅᓚᐅᖅᑐᖅ ᑕᒫᓂ ᐱᓇᓱᐊᕈᓯᕐᒥᒃ ᐅᑭᐅᖅᑕᖅᑯᒥ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ ᑲᑐᑦᔨᖃᑎᒌᖏᓐᓄᑦ ᑲᑎᒪᓂᐅᔪᒥ ᐃᖃᓗᓐᓂ ᐱᒋᐊᖅᑎᑦᑎᓚᐅᖅᑐᑦ 
ᓴᖅᑭᓂᐊᕐᓗᑎᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ ᑲᑐᑦᔨᖃᑎᒌᖏᓐᓄᑦ ᐊᕕᒃᑐᕐᓯᒪᔪᒥ ᐊᓪᓚᕝᕕᖕᒥᒃ 
ᓄᓇᕗᒻᒥ. 
 
ᑕᒪᓐᓇ ᐱᒋᐊᕈᑎᑦᑎᐊᕙᒻᒪᕆᐅᒻᒪᑦ ᐊᒻᒪᓗ ᐅᑭᐅᖅᑕᖅᑐᒥ ᓂᐱᒋᔭᐅᔪᓂᒃ ᓴᓐᖓᑎᑦᑎᑲᓐᓂᓂᐊᖅᑐᒥᒃ 
ᐊᒻᒪᓗ ᓴᓐᖓᑎᑦᑎᑲᓐᓂᓂᐊᖅᑐᓂ ᑐᓐᖓᕕᖃᕐᓂᖏᓐᓄᑦ ᑲᑐᑦᔨᖃᑎᒌᑦ. ᐅᖃᖅᑎ, ᖁᕕᐊᓱᓚᐅᖅᐳᖓ 
ᑲᑎᒪᔪᓄᑦ ᐅᐸᒍᓐᓇᕐᓯᓚᐅᕋᒪ ᐱᓇᓱᐊᕈᓯᐅᑉ ᓄᓐᖑᐊᓂ ᐊᒻᒪᓗ ᑕᑯᓪᓗᒋᑦ ᐃᓚᒋᔭᐅᔪᑦ ᓴᓐᖏᓂᖏᓐᓂᒃ. 
 
ᐊᒃᓱᕈᑦᑎᐊᕐᒪᑕ ᑲᔪᓯᓂᐊᕐᓗᑎᒃ ᐱᓕᕆᐊᖏᓐᓂᒃ ᐱᔪᓐᓇᐅᑎᒥᓂᒃ ᐊᑐᕈᓐᓇᕐᓗᑎᒃ ᐃᖅᑲᓇᐃᔭᖅᑎᒋᔭᕗᑦ 
ᐊᒻᒪᓗ ᐃᑲᔪᕐᓂᐊᕐᓗᑎᒃ ᐊᑯᓂᒧᑦ, ᑲᔪᓯᑦᑎᐊᕐᓂᐊᖅᑐᒥᒃ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓱᓕ ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑖᒻᓴᓐ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 111-1(6): ᐃᖃᓗᓕᐅᑎᓂᖅ ᑲᖏᖅᖠᓂᕐᒥ 
 
ᒥᓂᔅᑕ ᒪᓃᑦᑐ ᑖᒻᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᖃᓗᓕᐅᑎᔪᖃᓚᐅᕐᒪᑦ ᑲᖏᖅᖠᓂᕐᒥ 
ᐱᓇᓱᐊᕈᓯᐅᑉ ᓄᓐᖑᐊᓂ. ᐊᒃᓱᐊᓗᒃ ᑐᓱᓚᐅᕋᓗᐊᖅᑐᖓ ᐃᖃᓗᓕᐅᑎᖃᑕᐅᔪᓂᒃ. 
ᑕᐅᕙᓂᖓᕈᒪᓚᐅᕋᓗᐊᖅᑐᖓ. ᑲᖏᖅᖠᓂᕐᒥᐅᑦ ᐊᐅᓪᓚᕈᓐᓇᕐᓯᓚᐅᕐᒪᑕ ᐊᒻᒪᓗ ᑕᐃᒃᑯᐊ ᖁᔭᓐᓇᒥᕈᒪᔭᒃᑲ 
ᑲᑎᒪᔨᕋᓚᖑᔪᑦ ᐋᖅᑭᒃᓱᐃᓚᐅᖅᑐᑦ ᐃᖃᓗᓕᐅᑎᓂᕐᒥᒃ, ᐊᒥᓱᒻᒪᕆᓐᓂᒃ ᒪᓕᒋᐊᖃᓚᐅᕋᓗᐊᖅᑎᓪᓗᒋᑦ. 
 
ᐃᑲᔪᖅᑐᑦ ᓄᓇᓕᐅᔪᓂᒃ ᑎᒥᒥᒍᑦ ᐊᔪᕈᑎᖃᖅᑐᓂᒃ ᐊᒻᒪᓗ ᐃᓗᓯᕐᓗᒃᑐᓂᒃ. ᐊᐅᓪᓚᕈᓐᓇᕐᒪᑕ ᐊᒻᒪᓗ 
ᐊᐅᓪᓚᕐᓯᒪᖃᑎᖃᕈᓐᓇᖅᑐᑎᒃ ᕿᑐᕐᖓᒥᓂᒃ ᑕᐃᒪᓕ ᖁᔭᓐᓇᒦᕈᒪᔭᒃᑲ ᑲᑎᒪᔨᕋᓛᖑᔪᑦ. ᖁᔭᓐᓇᒦᕈᒪᒻᒥᔭᒃᑲ 
ᐊᓈᓇᐅᔪᑦ ᐊᓈᓇᐅᑉ ᐅᓪᓗᕆᓚᓕᕐᒥᒻᒪᒍ ᐱᓇᓱᐊᕈᓯᐅᑉ ᓄᓐᖑᐊᓂ. ᕿᑐᕐᖓᒥᓂᒃ 
ᐊᓐᓄᕌᕐᓯᒪᑎᑦᑎᑦᑎᐊᓚᐅᕐᒪᑕ ᐃᖃᓗᓕᐅᑎᑎᓪᓗᒋᑦ ᐊᒻᒪᓗ ᓂᕆᑎᑦᑎᔪᓐᓇᖅᑐᑎᒃ ᕿᑐᕐᖓᒥᓐᓂᒃ ᐊᒻᒪᓗ 
ᐊᐅᓚᓴᖅᑐᑎᒃ ᐊᒻᒪᓗ ᐊᒃᓱᐊᓗᒃ ᑐᓱᓚᐅᖅᐳᖓ. 
 
ᐅᖃᖅᑏ, ᐅᖃᖃᑎᖃᓚᐅᕋᒪ ᐊᑦᑕᓪᓚᕆᓐᓄᑦ ᐃᑉᐸᔅᓴᖅ, ᐱᖃᑎᐋᓪᓗᒻᒪᑦᑕᐅᖅ ᐸᓂᒃᑲᐅᑉ ᓄᓕᐊᕆᓪᓗᓂᐅ.  
ᐃᖃᓗᑦᑕᐅᔪᖃᓚᐅᖅᑯ ᑕᑭᓂᖓ ᐆᑦᑑᑦ ᐊᑕᐅᓯᐅᓗᐊᖅᑐᖅ, ᐅᓇ ᐃᕕᓵᕈᑦ ᐊᖏᔪᒻᒪᕆᐅᓚᐅᖅᑯ, 
ᑕᑭᓂᖃᖅᑐᓂ ᑎᓴᒪᐸᓗᐃᑦ ᐃᓯᒐᐃᑦ.  ᖃᓄᐋᓗᓪᓕᖏᐊ ᐃᓚᖏᑦ ᐃᓄᐃᑦ ᐊᒧᓯᒍᓐᓇᐸᑉᐳᑦ ᐃᒫᒃ 
ᐊᖏᑎᒋᔪᐋᓗᓐᓂ, ᐊᖏᓪᓕᒍᓐᓇᕕᐅᑎᒻᒪᑕ.  ᖁᕕᐊᒋᒻᒪᕆᑉᐸᒃᑲ ᓄᓇᓕᒥᐅᑦ.  ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᒪᓕᒐᓕᐅᖅᑏᑦ ᐅᖃᐅᓯᖏᑦ.  ᐅᖃᐅᓯᔅᓴᖅᑕᖃᖅᑲ ᒪᓕᒐᓕᐅᖅᑎᓂᑦ.  ᑲᑎᒪᔾᔪᑎᔅᓴᖅ 4.  
ᐅᑎᕆᐊᖅᑯᒍᑦ ᐊᐱᖅᑯᓯᓄᑦ.  ᑲᑎᒪᔾᔪᑎᔅᓴᖅ 5.  ᐃᓕᓴᕆᔭᐅᓂᖅ ᒪᓕᒐᓕᐅᕐᕕᓕᐊᖅᓯᒪᔪᓂᑦ.  ᐱᑯ. 
 

ᑲᑎᒪᔾᔪᑎᔅᓴᖅ 5:  ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 

ᒥᓂᔅᑕ ᐱᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᖁᕕᐊᒋᒻᒪᕆᑉᐸᕋ ᐅᓪᓗᒥ ᖃᐅᔨᒃᑲᐅᑎᒋᐊᔅᓴᖅ 
ᒪᓕᒐᓕᐅᕐᕕᒻᒧᑦ, ᐱᖃᑎᒋᔭᐅᔪᖅ ᓄᓇᕗᒻᒥ.  ᐃᓚᔅᓴᕐᓇᓂᖅᐹᖑᖃᑕᐅᔪᖅ ᑮᓇᖓ ᒐᕙᒪᓕᕆᓂᕐᒥᑦ 
ᐅᑭᐅᖅᑕᕐᑐᒥ ᐊᕐᕌᒎᓂ ᐊᕙᑎᓂᑦ, ᒥᔅᑕ ᑑᓂ ᐅᐃᑦᕗᑦ, ᐅᖃᖅᑎᐅᔪᖅ, ᒪᓕᒐᓕᐅᕐᕕᒻᒥ ᓄᓇᑦᓯᐊᕐᒥ. 
 
ᐅᖃᖅᑏ, ᑲᑎᒪᔨᐅᑎᓪᓗᖓ ᔭᓗᓇᐃᒥ, ᒥᔅᑕ ᐅᐃᑦᕗᓪᓗ, 7:30-ᐸᓗᒻᒥ, ᐅᓛᑕᒫᐸᓗᒃ, ᑲᑎᖃᑎᒌᑉᐸᔪᔪᒍᒃ 
ᑎᒻ ᕼᐅᐊᑕᓐ ᑳᐲᖃᕐᕕᒻᒥ.  ᒥᔅᑕ ᐅᐃᑦᕗᑦ ᐊᒥᓱᑲᓪᓚᐅᓕᖅᑯᑦ ᐱᓕᕆᐊᕆᓯᒪᔭᖏᑦ. 
 
ᒥᔅᑕ ᐅᐃᑦᕗᑦ ᐊᑕᐅᓯᐊᖅᑐᓂᖓ ᐅᖃᐅᑎᒋᐊᓚᐅᖅᓯᒪᕚᖓ.  ᐅᖃᓚᐅᖅᓯᒪᕗᖅ, "ᒐᕙᒪᓕᕆᓂᐊᕈᕕᑦ, 
ᑭᒃᑯᑐᐃᓐᓇᐃᑦ ᑭᒡᒐᑐᖅᑕᓐᓂ ᖃᕿᐊᔅᓴᕐᓂᐅᓴᑐᐃᓐᓇᖅᑯᑦ ᒪᓕᒐᓕᐅᖅᑎᐅᑎᓪᓗᑎᑦ.  ᒥᓂᔅᑕᕈᕈᕕᑦ, 
ᑐᖏᓕᕆᔭᐃᑦ ᐊᒻᒪᓗ ᐃᑲᔪᖅᑎᖓ ᐊᔪᓐᖏᓂᖅᓴᐅᓂᐅᓴᕗᖅ ᒥᓂᔅᑕᒥᑦ." 
 
ᑕᒪᓐᓇ ᐅᑉᐱᕆᓪᓚᕆᓚᐅᕐᖓᒍ ᐊᒻᒪᓗ ᒫᓐᓇ ᖁᔭᓐᓇᒦᕈᒪᕙᕋ ᒪᓕᒐᓕᐅᕐᕕᑎᓐᓂ ᒥᔅᑕ ᐅᐃᑦᕗᑦ 
ᐅᖃᐅᑎᒋᐊᓚᐅᖅᓯᒪᓂᖓᒍᑦ ᐊᒥᓱᐊᖅᑎᖅᑐᓂ ᐊᒻᒪᓗ ᑐᓐᖑᓱᑦᑎᑉᐸᕋ ᐊᒻᒪᓗ ᖁᔭᓐᓇᒦᖅᑐᒍ 
ᒪᐅᓐᖓᕈᓐᓇᕐᓂᕆᓚᐅᖅᑕᖓᓄᑦ ᒥᔅᑕ ᐋᕐᓗᖅᑑ ᐃᓗᕕᖅᑕᐅᓂᖓᓄᑦ ᐊᒻᒪᓗ ᒪᐅᖓ ᐅᑐᕈᓐᓇᕐᓂᖓᓄᑦ 
ᓄᓇᕗᒻᒧᑦ ᐊᒻᒪᓗ ᖃᐃᔨᓐᓇᕐᓂᖓᓄᑦ ᓯᕗᓪᓕᖅᐹᒥ ᒪᓕᒐᓕᐅᖅᕕᑦᑎᓐᓄᑦ ᓄᑖᒧᑦ.  ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ:  ᖁᔭᓐᓇᒦ, ᐱᑯ.  ᐃᓕᓴᕆᔭᐅᑎᑦᑕᐅᓂᐊᖅᑐᒋᕋᑖᕋᓗᐊᖅᑐᖓ.  ᑐᓐᖓᓱᒋᑦ ᒪᓕᒐᓕᐅᕐᕕᑎᓐᓄᑦ, 
ᐅᖃᖅᑏ.  ᑲᑎᒪᔾᔪᑎᔅᓴ 5.  ᐃᓕᓴᕆᔭᐅᓂᖅ ᒪᓕᒐᓕᐅᕐᕕᓕᐊᖅᓯᒪᔪᓂᑦ.  ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᑐᓐᖓᓱᑦᑎᑦᑎᔪᒪᒋᕗᒐ ᐊᒻᒪᓗ 
ᐃᓕᓴᖅᓯᔪᒪᓪᓗᖓ.  (ᑐᓵᔨᖃᕐᓂᖅ ᓄᖑᑦᑐᖅ).  ᑐᓐᖓᓱᑦᑎᑎᔪᒪᕗᖓ ᐃᓄᑦᑎᐊᕙᖅᐹᓪᓘᓐᓂᒃ ᐊᓯᐊᓂᑦ 
ᕿᑭᑕᒦᓐᖓᖅᓯᒪᔫᓂᒃ, ᒥᑭᓂᖅᓴᒥᓪᓕ ᕿᑭᖅᑕᒥᑦ, ᐳᕆᓐᔅ ᐃᐊᑦᕗᖅ ᐊᐃᓚᓐ.  ᑕᓐᓇ 
ᐱᓐᖑᐊᖃᑎᒋᔪᓐᓇᓚᐅᖅᑕᕋ ᐊᖅᓴᕋᓛᕐᒥᑦ ᐴᖅᓯᒐᓱᑦᑎᓪᓗᓄᑦ ᐊᒻᒪᓗ ᐊᖅᓴᕋᓛᖏᑦ ᔭᒐᑕᐃᓐᓇᕆᐊᑐᒋᑦ, 
ᐱᔮᖅᑯᑕᐅᓐᖏᑦᑐᒥᑦ.  ᖃᐅᔨᒪᓐᖏᓚᖓ ᐱᓐᖑᐊᖃᑎᒋᔪᓐᓇᓛᒪᖔᒃᑯᑦ.  ᑕᓐᓇ ᑲᑎᒪᔨᐅᖃᑕᐅᔪᖅ ᒨᕆᐅᓪ-
ᕗᐊᑐᓐ ᕙᐃ-ᒥ ᐳᕆᓐᔅ ᐃᐊᑦᕗᑦ ᐊᐃᓚᓐᒥ, ᒥᔅᑕ ᑭᐊᕙᓐ ᒪᒃᐋᑕᒻᔅ. 
>>ᐸᑦᑕᑐᖅᑐᑦ 
 
ᑕᓐᓇ ᐅᕙᓃᑦᑐᖅ ᑲᓇᑕᐅᑉ ᑲᓇᓐᓇᖓᓂᑦ ᐃᒪᖓᑕ ᐆᒪᔪᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᓯᓚᑦᑐᓴᕐᕕᒻᒥ, ᐅᐃᐊᓐ 
ᕼᐆᐳ ᐊᒻᒪᓗ ᐋᓕᕝ ᑰᒻᔅ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ)  ᑕᒪᐅᖓ ᐃᑲᔪᕆᐊᖅᑐᖅᓯᒪᕗᑦ ᐃᖃᓗᓕᕆᓂᕐᒥᑦ ᐊᒻᒪᓗ ᐃᓕᓐᓂᐊᓂᕐᒥᑦ.  ᐋᖅᑮᔪᒪᕗᑦ 
ᐱᐅᓂᖅᓴᒥᑦ ᐊᒻᒪᓗ ᖃᓂᓐᓂᕐᓴᒥᑦ ᐃᖅᑲᓇᐃᔭᖃᑎᒌᓐᓂᕐᒥᑦ ᐅᕙᑦᑎᓐᓂ.  ᑖᒃᑯᐊ 
ᐃᖅᑲᓇᐃᔭᖃᑎᒌᑦᑎᐊᖏᓐᓇᓂᐊᖅᑲᕗᑦ ᓯᕗᓂᑦᑎᐊᓂᑦᑎᓐᓂ ᐊᒻᒪᓗ ᓂᕆᐅᒋᑦᑎᐊᓂᐊᖅᐸᕋ.  ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᑐᓐᖓᓱᒋᑦ ᒪᓕᒐᓕᐅᕐᕕᑎᓐᓄᑦ.  ᑕᑯᔪᒥᓇᐃᓐᓇᖅᑯ ᐃᓂᓐᓂ ᑲᓇᑕᐅᑉ 
ᑲᓇᓐᓇᖓᓂᓃᓐᖔᖅᑐᓂᑦ.  ᑲᑎᒪᔾᔪᑎᔅᓴᖅ 5.  ᐃᓕᓴᕆᔭᐅᓂᖅ ᒪᓕᒐᓕᐅᕐᕕᓕᐊᖅᓯᒪᔪᓂᑦ.  ᑲᑐᒃ. 
 
ᒥᓂᔅᑕ ᐲᑕ ᑲᑐᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐃᓕᓴᕐᓯᔪᒪᒋᕗᖓ ᒪᓕᒐᓕᐅᕐᕕᑎᓐᓄᑦ, ᑖᓐᓇ 
ᐃᓚᒋᔭᐅᓕᖅᑐᖅ ᓴᓂᑭᓗᐊᕐᒥᐅᓄᑦ.  ᐃᑲᔪᖅᑎᒐ, ᔮᓂ  ᒫᓂᖕ ᐃᑲᔪᖅᑎᒐ ᓴᓂᑭᓗᐊᕐᒥ.  ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ:  ᑲᑎᒪᔾᔪᑎᔅᓴᖅ 5.  ᐃᓕᓴᕆᔭᐅᓂᖅ ᒪᓕᒐᓕᐅᕐᕕᓕᐊᖅᓯᒪᔪᓂᑦ.  ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ):  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, (ᑐᓵᔨᖃᕐᓂᖅ ᓄᖃᖅᑐ)  ᐃᓕᓴᔅᓯᒍᒪᒋᕗᖓ 
ᐊᑯᓂᐊᓗᒃ ᐱᖃᑎᒋᓕᖅᑕᓐᓂ, ᒥᔅᑕ ᑑᓂ ᐅᐃᑦᕗᑦ.  ᐃᓕᓐᓂᐊᕆᐊᖃᑎᒋᓚᐅᖅᓯᒪᔭᕋ ᐅᐊᑦᑎᐊᕈᒻᒪᕆᐊᓗᒃ 
ᐱᖃᑎᒋᓪᓗᒋᒃ ᒥᔅᑕ ᑲᒃᕕ ᐊᒻᒪᓗ ᐃᐊᑐᓪ ᕙᓚᓐᑎᓐ ᕗᐊᑦ ᓯᒥᑦ-ᒥ.  ᑐᓐᖓᓱᑦᑎᒍᒪᕙᕋ ᒥᔅᑕ ᐅᐃᑦᕗᑦ, 
ᐃᒻᒪᑐᖄᓗᒃ ᐃᓕᓐᓂᐊᕆᐊᖃᑎᒋᓚᐅᖅᓯᒪᒐᒃᑯ, ᐃᓚᒋᓪᓗᒍ ᑳᒃᕗᐃ, ᐊᒻᒪ ᐃᐊᑐᓪ ᑉᓛᓐᑎᓐ ᕗᐊᑦ ᓯᒥᑦ-ᒥ. 
ᑐᙵᓱᖁᔭᕋ ᐅᐃᑦᕗᐊᑦ. ᑑᓂᐅᑎᖃᑦᑕᓚᐅᖅᓯᒪᔭᕋᓗᐊᕋ ᑭᓯᐊᓂ ᒫᓐᓇᓕᕐᑐᖅ ᒥᔅᑑᑎᖃᑦᑕᓕᖅᑕᕋ.  
 
ᑕᐃᔅᓱᒪᓂ, 1972-ᖑᑎᓪᓗᒍ ᐊᕐᕌᒍᑎᐊᕙᐅᓚᐅᖅᓯᒪᕗᖅ ᐃᓕᓐᓂᐊᕆᐊᕋᑦᑕ. ᑐᙵᓱᑦᑎᐊᕆᑦ ᐅᐃᑦᕗᐊᑦ. 
ᖁᔭᓐᓇᒦᒃ, ᐅᖃᖅᑏ.  

>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᑕᖅᓯᓂᖅ ᒪᓕᒐᓕᐅᕐᕕᐅᑉ ᐳᓛᕐᕕᖓᓃᑦᑐᓂᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐃᓕᑕᕆᔭᐅᒌᖅᑲᐅᓪᓗᓂ ᓴᓂᑭᓗᐊᕐᒥᐅᑦ 
ᒪᓕᒐᓕᐅᖅᑎᖓᓐᓄᑦ, ᑭᓯᐊᓂ ᐃᓕᑕᕆᔪᒪᔭᕋ ᔮᓂ ᒫᓂᖕ ᐃᖅᓱᖅᑑᕐᒥᐅᑕᐅᓚᐅᖅᓯᒪᔪᖅ, ᐃᖅᑲᓇᐃᔭᖅᑐᖅ 
ᒥᕝᕕᖕᒥ.  
 
ᐋᒡᒋᓯ 1994-ᕈᔪᒻᒥᐅᓚᐅᖅᓯᒪᓪᓗᓂ ᑕᐃᔅᓱᒪᓂᓗ ᐅᖅᓱᖅᑑᕐᒦᑎᓪᓗᒍ ᖃᐅᔨᓚᐅᖅᓯᒪᓪᓗᑕ 
ᑯᒃᑭᑦᑕᐹᒃᑲᐅᓂᖓᓂᒃ ᐃᓕᑎᓚᐅᖅᓯᒪᓪᓗᓂᒋᑦ ᕿᑐᕐᖓᒃᑲ ᐅᔪᕈᒐᓗ ᑯᒃᑭᑦᑕᐹᕐᓂᕐᒥᑦ. ᑕᑯᔪᓐᓇᕈᓂᒋᑦ 
ᑯᒃᑭᑕᐹᖅᑎᓪᓗᒋᑦ ᐅᐱᒋᑦᑎᐊᕋᔭᖅᑕᒃᓴᕆᓪᓗᓂᒋᑦ ᑯᒃᑭᑦᑕᐹᕈᓐᓇᑦᑎᐊᓕᖅᑎᓪᓗᒋᑦ. ᑕᐃᒪᐃᒻᒪᑦ, 
ᖁᔭᓐᓇᒦᕈᒪᔭᕋ ᔮᓂ ᒫᓂᖕ ᑐᙵᓱᑦᑎᐊᖁᓪᓗᒍᓗ ᒪᓕᒐᓕᐅᕐᕕᒻᒥ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᙵᓱᒋᑦ ᐳᓛᕐᕕᖕᒥ. ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ ᐳᓛᕐᕕᖕᒧᑦ. 
ᐃᓕᑕᖅᓯᒍᒪᖃᐃ ᑭᒡᒐᖅᑐᐃᓂᓐᓄᑦ ᐃᑲᔪᖅᑎᒋᔭᓐᓂᒃ ᒫᓐᓇ ᐲᑰᑉ ᐃᓕᑕᕆᓚᐅᖏᓐᓂᖓᓂᐅᒃ. 
 
>>ᐃᓪᓚᖅᑐᑎᒃ 
 
ᐱᖃᓐᓂᕆᑦᑎᐊᖅᑕᕋ, ᑕᐃᔮᓐ ᐃᖕᒪᒃ ᐊᕐᕕᐊᕐᒥᐅᑕᖅ. ᑕᐃᔮᓐ.  
 
>>ᐸᑦᑕᑐᖅᑐᑦ 
 
ᐃᓕᑕᖅᓯᔪᒪᔪᖓ ᐱᖃᓐᓂᕆᑦᑎᐊᖅᑕᓐᓂᒃ, ᐱᖃᓐᓂᕆᓛᕆᖅᑰᖅᑕᕋ. ᖃᐅᔨᒪᓕᓚᐅᖅᓯᒪᔭᕋ 
ᐃᓅᓚᐅᖅᑎᓐᓇᖓ ᓱᓕ. ᖃᐅᔨᒪᖃᑦᑕᐅᑎᓚᐅᖅᓯᒪᒐᓐᓄᑦ ᐃᓅᓚᐅᖅᑎᓐᓇᓄᒃ ᓱᓕ. 
ᑕᕝᕙᓂᑦᑕᐃᓐᓈᖃᑎᒋᓚᐅᖅᓯᒪᔭᕋ ᑭᓯᐊᓂ ᐱᕕᑭᑦᑐᒥᒃ ᐃᓅᓚᐅᖅᑎᓐᓇᓄᒃ.  
 
ᓇᓗᓇᐃᙵᕈᒪᔭᕋ ᒪᕐᕈᓕᐊᖑᖃᑎᒐ ᑰᒃ ᐆᑉᕋᐃᔭᓐ. ᑰᒃ.  
 
>>ᐸᑦᑕᑐᖅᑐᑦ 
 
ᑲᑎᒪᔾᔪᑎᒃᓴᖅ 6. ᐅᖃᐅᓯᖅᑎᒍᑦ ᐊᐱᖅᑯᓰᑦ. 5-ᒦᑉᐱᑕ ᓱᓕ? ᐱᔭᕇᖅᑐᒋᑲᐃᓐᓇᖅᑐᖓᓕ. ᑲᑎᒪᔾᔪᑎᒃᓴᖅ 
5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ ᐳᓛᕐᕕᖕᒧᑦ. ᐃᒃᑲᕐᕆᐊᓗᒃ.  
 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᔪᖓ ᑲᑎᒪᔨᐅᖃᑎᒋᓚᐅᖅᓯᒪᔭᓐᓂᒃ ᐃᓄᐃᑦ 
ᑕᐱᕇᒃᓴᑦ ᑲᓇᑕᒃᑰᕙᒃᑎᓪᓗᒋᑦ. ᔭᐃᐱᑎ ᓄᙵᖅ ᐅᕙᓃᒻᒪᑦ, ᐃᓕᑕᕆᔪᒪᔭᕋ. ᑐᙵᓱᒋᑦ ᐳᓛᕐᕕᖕᒥ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᑕᖅᓯᓂᖅ ᒪᓕᒐᓕᐅᕐᕕᐅᑉ ᐳᓛᕐᕕᖓᓃᑦᑐᓂᑦ. ᑲᑦᑐᒃ. 

ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᖕᒥᔪᖓ ᑖᔅᓱᒥᖓᑦᑕᐃᓐᓇᖅ, ᔭᐃᐱᑎᒥᒃ, ᑐᙵᓱᒋᑦ 
ᐳᓛᕐᕕᖕᒥ. ᖁᔭᓐᓇᒦᒃ, ᓄᓇᕘᒧᐊᕐᓂᕋᕕᑦ ᐊᒻᒪ ᒪᓕᒐᓕᐅᕐᕕᑦᑎᓐᓄᑦ. ᐅᐊᑦᑎᐊᕈ ᑕᑯᓂᐊᕆᕗᒍᑦ. 
ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᙵᓱᒋᑦ ᐳᓛᕐᕕᖕᒥ. ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ ᒪᓕᒐᓕᐅᕐᕕᐅᑉ ᐳᓛᕐᕕᖓᓃᑦᑐᓂᑦ. 
ᐊᓇᕈᐊᖅ.  
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᕆᔪᒪᖕᒥᔭᕋ ᔭᐃᐱᑎ ᓄᙵᖅ. 
ᐋᑐᕚᒧᐊᕐᓂᑕᒫᑦ, ᑲᑎᖃᑦᑕᓚᕋᑦᑕ ᐋᑐᕚᒥᑦ ᐅᖃᐅᓐᓇᖃᑦᑕᔪᓪᓗᓂ ᓄᓇᕘᒥᑦ ᓂᕈᐊᒐᒃᓴᐅᔪᒪᓂᕋᖅᑐᓂ. 
ᐅᖃᔪᓪᓗᓂ ᑕᐃᒪᐃᑦᑐᓐᓇᕐᓂᕋᖅᑐᓂ ᓅᒃᑯᓂ ᕿᑭᖅᑕᑯᓗᖕᒧᑦ ᓄᓇᖓᑦᑕ ᓯᓚᑎᑦᑎᐊᖓᓃᑦᑐᒧᑦ 
ᓄᓇᕘᒥᐅᑕᐅᓕᑉᓗᓂ.  
 
ᖃᐅᔨᒪᓪᓗᖓ ᑕᐃᒪᐃᓚᐅᖏᓐᓂᓐᓂᒃ, ᐊᑏ ᓅᓐᓇᓱᖕᓂᐊᖅᐳᑎᑦ ᓂᕈᐊᒐᒃᓴᐅᓛᕋᕕᑦ ᓄᓇᕘᒧᑦ ᖃᖓᑭᐊᖅ. 
ᐅᑕᖅᑭᕗᖓ ᓱᓕ ᓅᓛᕐᓂᓐᓄᑦ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᑕᖅᓯᓂᖅ ᒪᓕᒐᓕᐅᕐᕕᐅᑉ ᐳᓛᕐᕕᖓᓃᑦᑐᓂᑦ. ᑲᑎᒪᔾᔪᑎᒃᓴᖅ 6. ᐅᖃᐅᓯᖅᑎᒍᑦ ᐊᐱᖅᑯᓰᑦ. 
ᑐᑐ. 
 

ᑲᑎᒪᐅᑎᑦᓴ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 124–1(6): ᐊᔾᔨᒌᖏᓐᓂᖏᑦ ᑮᓇᐅᔭᑐᐃᓐᓇᐃᑦ ᐊᒻᒪ ᑮᓇᐅᔭᖁᑎᑖᖑᕙᓪᓕᐊᔪᑦ ᑮᓇᐅᔭᐃᑦ 
ᐅᓂᒃᑳᓕᐊᖑᓯᒪᓂᖏᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᓯᕆᓂᐊᖅᑕᕋ ᑐᕌᖓᔪᖅ ᒥᓂᔅᑕᖓᓐᓄᑦ ᑮᓇᐅᔭᓕᕆᔨᒃᑯᑦ. 
ᐅᖃᖅᑏ, ᐱᓇᓱᐊᕈᓯᕆᓚᐅᖅᑕᑦᑎᓐᓂ ᒥᓂᔅᑕ ᐅᖃᐅᓯᖃᓚᐅᕐᒪᑦ ᑮᓇᐅᔭᐃᑦ ᒥᒃᓵᓄᑦ ᐅᖃᓪᓚᓕᖅᑎᓪᓗᒍ 
ᓂᕆᐅᓐᓂᕋᖅᑐᓂ ᑮᓇᐅᔭᖅᑖᖑᓛᖅᑐᓂ ᐊᐅᓚᓂᕐᒧᐊᖓᔪᓂᑦ ᐊᒥᐊᒃᑰᓂᑰᔪᓂᑦ 1.6 ᒥᓕᐊᓐ ᑖᓚᐅᓪᓗᑎᒃ 
ᐊᕐᕌᒎᓂᐊᖅᑐᒧᑦ ᐊᒡᒋᖅᑐᒧᑦ.  
 
ᑐᑭᓯᐊᕗᖓ ᒐᕙᒪᒃᑯᑦ ᑮᓇᐅᔭᖏᑕ ᐅᓂᒃᑳᖏᑦ ᐸᕐᓇᑕᐅᕙᒻᒪᑕ ᑲᑎᑕᐅᓗᑎᑦ ᑮᓇᐅᔭᓕᕆᓂᕐᒧᑦ 
ᐃᓕᖅᑯᓯᐅᕙᒃᑐᑦ ᒐᕙᒪᓄᑦ ᐊᑐᖅᑕᐅᓪᓗᑎᑦ. ᓇᕿᑦᑕᖅᑕᐅᕙᑉᐳᑦ ᒐᕙᒪᓄᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᓄᑦ 
ᑲᓇᑕᒥ ᑮᓇᐅᔭᓂᑦ ᖃᐅᔨᓴᖅᑎᒃᑯᓐᓂ. 
 
ᒥᓂᔅᑕ ᐊᐱᕆᔪᒪᔭᕋ ᐅᖁᕈᓐᓇᕐᒪᖔᖅ ᐊᔾᔨᐅᓐᖏᔾᔪᑕᐅᔪᓂᑦ ᑲᑎᑕᐅᓯᒪᔪᑦ ᐅᓂᒃᑳᓂᑦ ᐊᑐᖅᐸᒃᑕᕗᑦ ᐊᒻᒪ 
ᑮᓇᐅᔭᐃᑦ ᐃᖏᕐᕋᓂᖓᑎᒍᑦ ᐃᓕᖅᑯᓯᐅᔪᒥᒃ ᑮᓇᐅᔭᖅᑐᕈᑎᑦᑕ ᐊᑐᓲᖓᓐᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑮᓇᐅᔭᓕᕆᓂᕐᒧᑦ ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑲᑎᑕᐅᓯᒪᔪᑦ ᐅᓂᒃᑳᑦ ᐱᖃᓯᐅᑎᕙᑉᐳᑦ 
ᑎᒥᐅᔪᓕᒫᓂᑦ ᒐᕙᒪᒃᑯᑦ ᐱᖏᓐᓂᑦ ᐱᖃᓯᐅᑦᑐᒋᑦ ᑯᐊᐳᕇᓴᐃᑦ, ᓇᒻᒥᓂᖃᖅᑐᓄᑦ ᐊᑐᖅᑐᐊᖅᑎᑦᑎᔨᒃᑯᑦ,  

ᓄᓇᕗᒥ ᐱᕙᓪᓕᐊᔭᐃᔨᒃᑯᑦ, ᓄᓇᕗᒥ ᓯᓚᑦᑐᓴᕐᕕᒃᑯᑦ, ᑎᒥᓕᒫᓂᓛᒃ ᑮᓇᐅᔭᖃᖅᑎᑦᑎᕙᒃᑕᕗᑦ, 
ᐃᒡᓗᓕᕆᔨᖅᔪᐊᒃᑯᓪᓗ. 
 
ᑕᕝᕙ ᐱᔾᔪᑎᒋᔭᕗᑦ ᑲᑎᓯᒪᔪᒥᒃ ᐅᓂᒃᑳᒥᒃ ᐊᑐᖃᑦᑕᓂᑦᑎᓐᓂᑦ ᒐᕙᒪᒃᑯᑦ ᐊᐅᓚᓂᓕᒫᖏᓐᓄᑦ. ᑮᓇᐅᔭᐃᑦ 
ᐃᖏᕐᕋᓂᖏᑎᒍᓪᓕ ᐊᒻᒪ ᑮᓇᐅᔭᓕᕆᓂᕗᑦ ᑐᓐᖓᕕᖃᕐᓂᖓᓂᒃ ᑮᓇᐅᔭᖅᑐᕈᑎᒃᓴᑦᑎᓐᓂᑦ ᒫᓐᓇᐅᔪᖅ 
ᐊᔾᔨᐅᓐᖏᓐᓂᖃᕐᒪᑦ ᐅᓂᒃᑳᖅᑕᐅᓂᖏᓐᓂᑦ, ᐃᓄᓕᒫᖅᓯᐅᑎᑦ ᐊᒻᒪ ᒐᕙᒪᒃᑯᑦ ᑮᓇᐅᔭᖁᑎᖏᓐᓂᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑎᑦ ᑐᑑ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐊᐱᕆᓇᓱᖃᑖᖅᑐᖓ ᑭᓲᒻᒪᖔᑕ ᐊᔾᔨᐅᓐᖏᓐᓂᖏᑦ; ᖃᐅᔨᒪᕗᖓ 
ᐊᔾᔨᐅᓐᖏᓐᓂᖅᑕᖃᕐᒪᑦ. ᐊᐱᕆᔪᒪᔪᖓ ᐅᓂᒃᑳᕈᓐᓇᕐᒪᖔᖅ ᓱᓇᐅᒻᒪᖔᖅ ᐊᔾᔨᐅᓐᖏᓐᓂᖏᑦ? ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᐅᖃᖅᑏ ᖁᔭᓐᓇᒦᒃ. ᐅᖃᖅᑏ, ᖃᐅᔨᒪᔪᒻᒪᕆᐅᓐᖏᓚᖓ ᑮᓇᐅᔭᓕᕆᔨᐅᓂᕐᒥᒃ. 
ᐃᓚᖓᓂᒃ ᐃᓕᓯᒪᓂᖃᕋᓗᐊᖅᑐᖓ. ᐃᖅᑲᓇᐃᔭᖅᑎᖁᑎᒃᑲ ᐅᓂᒃᑳᖁᕈᓐᓇᖅᑕᕋᓗᐊᒃᑲ 
ᐊᔾᔨᐅᓐᖏᓐᓂᖏᓐᓂᑦ. ᐃᓛᒃᑰᖓᔪᒻᒪᕆᐅᓂᖓᓂᒃ ᑐᑭᓯᐊᓯᒪᔭᑎᒍᑦ, ᑮᓇᐅᔭᓕᕆᔨᒃᑯᑦ 
ᑮᓇᐅᔭᖅᑐᕈᑎᒃᓴᖏᓐᓄᑦ ᑎᑭᒃᑯᑕ. 
 
ᐅᕝᕙᓘᓐᓃᑦ ᐅᓂᒃᑳᒥᒃ ᐅᐸᓗᖓᐃᔭᖅᑕᐅᑎᑦᑎᔪᓐᓇᖅᑐᖓ ᒪᓕᒐᓕᐅᖅᑎᒧᑦ ᐱᔪᒪᒍᓂ ᑮᓇᐅᔭᓕᕆᔨᒃᑯᑦ 
ᐊᖓᔪᖅᑳᒻᒪᕆᖓᓐᓂᒃ ᓄᓇᕗᑦ ᒐᕙᒪᒃᑯᓐᓂ ᑕᒪᑐᒨᓇ ᐱᖁᔨᒍᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑖ. ᐃᓚᒋᐊᕈᑎᑦ ᑐᑑ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐃᖅᑲᐅᒪᔭᕋ ᓱᓕᑉᐸᑦ, ᒥᓂᔅᑕᐅᕝᕕᒻᒥᐅᑕᐃᑦ ᑲᑎᖃᑎᒋᒐᑦᑎᒍ ᐊᒻᒪ 
ᑮᓇᐅᔭᓕᕆᓂᕐᒧᑦ ᖃᐅᔨᓴᖅᑎᒻᒪᕆ, ᐃᓚᖓᑦ ᐊᔾᔨᐅᓐᖏᓐᓂᕋᖅᑕᐅᓚᐅᖅᑐᖅ ᑮᓇᐃᔭᐃᑦ 
ᐃᖏᕐᕋᓂᖏᓐᓄᐊᖓᔪᑦ, ᑕᐃᒪᓐᓇᐃᑦᑐᓪᓗᐊᑕᐅᓚᐅᖅᑐᖅ, ᑮᓇᐅᔭᐃᑦ ᐃᖏᕐᕋᓂᕆᔭᖏᑦ, ᐊᒻᒪ ᐃᓄᓕᒫᓄᑦ 
ᑮᓇᐃᔭᐃᑦ ᑲᔪᓯᕙᓪᓕᐊᓂᑎᒍᑦ ᐃᓕᖅᑯᖃᖅᐸᒃᑐᑦ. 
 
ᒥᓂᔅᑕ ᐊᐱᕆᔪᒪᔭᕋ ᑐᓴᒐᒃᓴᐃᑦ ᒫᓐᓇ ᒪᓕᒃᑐᒋᑦ ᑐᓂᕐᕈᑎᒋᓯᒪᔭᖏᑦ ᐅᕙᑦᑎᓐᓄᑦ ᑮᓇᐅᔭᖅᑐᕈᑎᒃᓴᓄᑦ 
ᐅᓂᒃᑳᕆᓚᐅᖅᑕᖓᓂ, ᖃᓄᐃᓕᖓᓕᕋᔭᓚᐅᖅᐱᑕ ᑲᔪᓯᕙᓪᓕᐊᓂᑎᒍᑦ ᐱᖔᖅᓯᒪᓐᓂᖅᐸᑕ ᑮᓇᐅᔭᐃᑦ 
ᐃᖏᕐᕋᓂᖏᑦ ᐊᑐᓐᖏᖔᕐᓗᒋᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑖ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪᐃᓛᒃ ᐃᖅᑲᓇᐃᔭᖅᑎᖁᑎᒃᑲ 
ᐅᓂᒃᑳᖁᒍᓐᓇᖅᑕᒃᑲ ᒪᓕᒐᓕᐅᖅᑎᒧᑦ, ᐃᓛᐃᓛᑦ ᓇᓪᓕᐊᓐᓄᑐᐃᓐᓇᖅ ᒪᓕᒐᓕᐅᖅᑎᓄᑦ ᑕᒪᑐᒥᓐᖓ. 
ᑭᓯᐊᓂ ᐅᖃᕈᓐᓇᖅᑐᖓ ᒫᓐᓇ ᐱᖅᔪᐊᖅᑕᖃᕐᒪᑦ ᐊᑐᖅᑐᐊᒐᐃᑦ ᖃᓄᐃᓕᖓᑎᑕᐅᕙᓐᓂᖏᓐᓂᑦ 
ᑮᓇᐅᔭᓕᕆᓂᑎᒍᑦ ᐱᔭᕆᐊᑐᓂᖓᓄᑦ ᐃᒪᓐᓇᒃ ᐊᓪᓚᑦᑐᐃᖁᔭᐅᓯᒪᒐᑦᑕ ᐊᑐᖅᑐᐊᒐᓕᒫᑦᑎᓐᓂᑦ 
ᒫᓐᓇᓂᓴᕐᒧᐊᖓᔪᒥᒃ ᐊᑭᖃᖅᑎᑕᐅᖁᔭᐅᓪᓗᑕ, ᑕᑯᓐᓇᖅᑐᒍ ᐊᑐᖅᑐᐊᒐᒧᑦ ᐊᑎᓕᐅᕐᓂᐊᓕᕐᓂᕗᑦ ᐊᒻᒪ 
ᑎᒍᓗᒋᑦ ᐱᖁᑏᑦ ᐊᑐᖅᑐᐊᒐᒦᑦᑐᑦ. 

ᑭᓯᐊᓂᑦᑕᐅᖅ ᑕᑯᒃᓴᐅᑎᑦᑎᒍᓐᓇᖅᑎᑕᐅᓐᖏᓇᑦᑕ ᐱᖁᑎᓂᑦ ᒫᓐᓇᓂᓴᕐᓄᐊᖓᔪᑎᒍᑦ, ᑕᐃᒪᓐᓇᐃᒻᓐᒪᑦ 
ᐊᖏᔪᒥᒃ ᐊᔾᔨᐅᓐᖏᓐᓂᖅᑕᖃᖅᐳᖅ ᐃᓕᖅᑯᓯᕆᔭᐅᕙᓐᖏᑦᑐᒥᒃ ᖃᓄᐃᓕᖓᓂᕆᔭᑦᑎᓐᓄᑦ ᐊᒻᒪ 
ᓇᓕᖅᑭᐅᑎᓗᒋᑦ ᐊᓯᑦᑕ ᐊᐅᓚᑕᐅᕝᕕᐅᔪᓂᑦ ᐋᖅᑭᒃᑕᐅᓯᒪᔪᑦ ᓄᓇᕗᒧᑦ ᒪᓕᒐᖅᑎᒍᑦ. 
 
ᒪᓕᒋᐊᖃᖅᑎᑕᐅᓯᒪᕗᒍᑦ ᑲᓇᑕᒥ ᑮᓇᐅᔭᓕᕆᔨᒃᑯᑦ ᐃᓕᓐᓂᐊᕐᕕᖓᑕ ᑐᕌᒐᓕᐊᖏᓐᓂᑦ, ᐊᒻᒪ ᑕᒪᓐᓇ 
ᐃᓕᖅᑯᓯᕆᔭᐅᕙᒐᓂ ᐊᓯᑦᑕ ᐊᐅᓚᑕᐅᕝᕕᖏᓐᓂᑦ. ᑕᒪᓐᓇ ᑲᒪᒋᓇᓱᒃᑐᕗᑦ ᑮᓇᐅᔭᓂᑦ ᖃᐅᔨᓴᖅᑎᒻᒪᕆᒃᑯᑦ 
ᑎᑎᕋᕐᕕᖓᑎᒍᑦ ᒫᓐᓇ ᓂᓪᓕᐊᓂᑦᑎᓐᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑖ. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᕈᑦ ᑐᑑ. ᐃᓛᓐᓂᒃ 
ᓇᓗᖃᑦᑕᕋᒪ ᐃᓚᒋᐊᖅᓯᔪᒪᒻᒪᖔᖅᐱᑦ ᓇᓗᓇᐃᕐᕕᒋᖃᑦᑕᕈᓐᓇᕈᕕᓐᖓ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐱᔭᕇᖅᓯᓗᐊᖅᐸᓐᖏᑦᑐᖓ ᑭᖑᓪᓕᖅᐹᒥᒃ ᐃᓚᒋᐊᖅᓯᔪᓐᓇᕐᓂᕐᓄᑦ 
ᑎᑭᐅᑎᓚᐅᓐᖏᓂᕐᓂ. ᖃᐅᔨᔪᒪᑐᐃᓐᓇᖅᑐᖓ ᒥᓂᔅᑕ ᐅᐸᓗᖓᐃᔭᐃᒡᒐᐃᒍᓐᓇᕋᔭᕐᒪᖔᖅ 
ᑐᓴᕐᕕᒋᔪᓐᓇᕋᔭᖅᑕᑦᑎᓐᓂᑦ ᑲᑎᑉᐸᓪᓕᐊᔪᖅ ᐊᒥᐊᑯᓕᐊᕗᑦ ᐊᑭᓕᒃᓴᖅᑖᕗᓪᓘᓐᓃᑦ ᓱᓇᐅᒐᔭᕐᓂᖓᓂᒃ 
20ᔾ2-2003 ᓄᓐᖑᐊᓂ ᑲᑎᓯᒪᔪᖅᑎᒍᑦ ᑲᓇᑕᒥ ᑮᓇᐅᔭᓕᕆᓂᕐᒧᑦ ᐃᓕᓐᓂᐊᕐᕕᐅᑉ ᐋᖅᑭᒃᓯᒪᖓᑎᒍᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᐸᓗᖓᐃᔭᕐᓯᒪᔪᖓ ᓴᖅᑭᕆᐊᖏᓐᓂᒃ ᑕᒪᒃᑮᒃ 
ᐊᔾᔨᒋᓐᖏᓐᓂᐅᔪᒃ ᑕᕝᕙᓂ ᓂᕆᐅᒋᔭᐅᓚᐅᖅᑐᑦ ᒥᒃᓴᐅᓴᒃᓯᒪᔭᕗᑦ ᒪᓕᒃᑐᒋᑦ ᐊᒻᒪᓗ ᑮᓇᐅᔭᖏᑕ 
ᖃᓄᐃᓕᖓᓂᖏᓐᓄᑦ ᓴᖅᑭᑕᐅᓯᒪᔪᑦ ᑕᕝᕗᖓ ᒪᓕᒐᓕᐅᕐᕕᒻᒧᑦ ᒪᓕᓪᓗᒋᑦ ᑲᓇᑕᒥ ᑮᓇᐅᔭᓂᒃ 
ᖃᐅᔨᓴᖅᑎᓄᑦ ᑲᑐᑦᔨᖃᑎᒌᖏᓐᓄᑦ ᒪᓕᒃᑕᐅᔭᕆᐊᖃᖅᑐᓂᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕚᕐᓗᒃ 
 
ᐊᐱᖅᑯᑦ 125-1(6): ᖃᓄᐃᓕᖓᓕᕐᓂᖏᑦ ᐋᔩᖃᑎᒌᓐᓂᕐᒧᑦ ᐃᓪᓗᓕᒐᕐᔪᒻᒥ ᐋᓐᓂᐊᕐᕕᐅᔪᒥ 
 
ᐊᕐᕚᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓂᐱᒐ ᐃᓕᖅᑯᓯᕐᓱᖏᒻᒪᑦ. ᐅᓇ ᐊᐱᖅᑯᑕᐅᔪᖅ ᒥᓂᔅᑕᒧᑦ 
ᑲᒪᔪᒧᑦ ᐋᓐᓂᐊᖅᑐᓕᕆᔨᒃᑯᓐᓄᑦ. ᖁᔭᓐᓇᒦᓚᐅᖅᑕᕋᓗᐊᕋ ᐸᕐᓇᐸᓪᓕᐊᓕᖅᑎᓪᓗᒋᑦ ᓴᓇᔭᐅᓂᐊᕐᓂᖏᓐᓄᑦ 
ᐋᓐᓂᐊᕐᕕᐅᔪᖅ ᐃᓗᓯᕐᓗᒃᑐᓄᑦ ᐃᓪᓗᓕᒐᕐᔪᒻᒥ ᐊᒻᒪᓗ ᖁᔭᓐᓇᒦᓚᐅᕐᒥᔭᕋ ᑭᒡᒐᖅᑐᐃᓪᓗᖓ 
ᐃᓪᓗᓕᒐᕐᔪᒻᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᑭᓯᐊᓂᓕ, ᐅᓪᓗᒥᒧᑦ ᐊᐱᖅᓱᖃᑦᑕᕐᓯᒪᒐᒪ ᐋᓐᓂᐊᕐᕕᒻᒧᑦ ᐋᔨᖃᑎᒋᒍᑕᐅᔪᒧᑦ ᐃᓪᓗᓕᒐᕐᔪᒻᒧᑦ ᑭᓯᐊᓂᓕ 
ᖃᓄᐃᓕᐅᕐᓯᒪᓕᕐᒪᖔᑕ ᖃᐅᔨᒋᐊᕐᓯᒪᓐᖏᑦᑐᑦ ᑕᐃᓐᓇ ᐱᓕᕆᐊᖑᔪᖅ ᑲᔪᓯᓂᐊᕐᒪᖔᖅ ᐅᕝᕙᓘᓐᓃᑦ 
ᑕᐃᓐᓇ ᐃᓪᓗ ᐱᒋᔭᐅᓂᐊᕐᒪᖔᖅ ᒐᕙᒪᒋᔭᑦᑎᓐᓂᒃ. ᒥᓂᔅᑕᐅᔪᖅ ᐅᖃᕆᐊᕈᓐᓇᖅᐸ ᖃᓄᐃᓕᖓᓕᕐᒪᖔᑕ 
ᑕᒪᒃᑯᓱᒧᖓ ᐱᕙᓪᓕᐊᓂᐅᔪᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑮᓇᐅᔭᓕᕆᔨᒃᑯᑦ ᐃᓚᖃᖅᑐᑎᒃ ᓴᓇᔪᓕᕆᔨᒃᑯᓐᓂᑦ 
ᐱᔭᕇᕋᑖᓚᐅᖅᑐᑦ ᖃᐅᔨᓴᕐᓂᕐᒥᒃ ᐊᑐᖅᑐᐊᖅᑕᐅᓗᓂ ᑐᒃᓯᕋᐅᑕᐅᔪᒧᑦ ᑐᓂᔭᐅᓯᒪᓕᖅᑐᖅᑦ ᐊᒻᒪᓗ 
ᐅᖃᖅᑎ, ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᑦ ᐱᕙᓪᓕᐊᓇᓱᐊᓕᖅᑐᑦ ᐱᔨᑦᓯᓂᕐᒧᑦ ᑳᓐᑐᕌᒃᓴᐅᔪᒥᒃ 
ᐃᓪᓗᓕᒐᕐᔪᒻᒥ ᐱᕙᓪᓕᐊᓂᕐᒧᑦ ᑯᐊᐳᕆᓴᒃᑯᓐᓄᑦ ᑕᕝᕙᖓᓪᓗ ᐊᐃᒃᐸᖓᓄᕆᐊᕈᓐᓇᕐᓯᒐᔭᖅᑐᑎᒃ. 

ᐱᖃᓯᐅᑦᔨᒐᔭᖅᑐᖅ ᐅᖃᖅᑎ, ᑎᑎᕋᐅᔭᕐᓯᒪᓂᖏᓐᓂᒃ ᐊᒻᒪᓗ ᓇᓗᓇᐃᕐᓯᒪᓂᕐᓴᐅᔪᓂᒃ ᐱᓕᕆᐊᖑᔪᒧᑦ. 
ᑕᐃᒪᓕ ᐅᒃᐱᕈᓱᒃᑐᐊ ᑕᒪᓐᓇ ᐊᒃᓱᐊᓗᒃ ᑐᓴᕈᒥᓇᕐᒪᑦ ᐃᓪᓗᓕᒐᕐᔪᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᐃᕝᕕᑦ ᑭᒡᒍᑎᖓᓄᑦ. ᑎᑎᕋᐅᔭᕐᓯᒪᔪᑦ ᑕᐃᒃᑯᐊ 
ᐱᔾᔪᑎᖃᖅᑐᑦ ᓱᓪᓗᓕᖏᓐᓄᑦ, ᓄᑭᓪᓚᐅᑎᖏᓐᓄᑦ ᐊᒻᒪᓗ ᐊᓯᖏᓐᓄᑦ ᑕᐃᒃᓱᒧᖓ ᐃᓪᓗᒧᑦ. ᐊᐱᕆᔪᒪᔪᖓ 
ᑭᓇᒃᑯᑦ ᑎᑎᕋᐅᔭᓚᕐᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᒪᓕᒐᓕᐅᖅᑎ ᓱᓕᔪᖅ. ᑭᖑᓪᓕᐅᔪᖅ ᑖᒃᓱᒧᖓ 
ᐱᓕᕆᐊᒧᑦ ᐃᓪᓗᓕᒐᕐᔪᒻᒥ ᐋᓐᓂᐊᕐᕕᐅᔪᒥ ᑭᖑᕝᕕᐅᑎᔪᒫᕐᓂᐊᕐᒪᑦ ᐱᑐᖃᐅᔪᒥᒃ ᐃᓗᓯᕐᓗᒃᑐᓄᑦ 
ᐋᓐᓂᐊᕐᕕᐅᔪᒥᒃ, ᕿᒥᕐᕈᓂᐊᖅᑐᑦ ᑎᑎᕋᐅᔭᖅᑕᐅᓂᖏᓐᓄᑦ ᐊᒻᒪᓗ ᐱᖃᓯᐅᑦᔨᓂᐊᕆᓪᓗᑎᒃ 
ᖃᓄᐃᓕᖓᓂᖓᓄᑦ ᐃᓪᓗᑉ. 
 
ᐅᒃᑐᑎᒋᓪᓗᒍ, ᐅᖃᖅᑎ, ᓄᒃᑭᓪᓚᐅᑎᓄᑦ ᒪᓕᒋᐊᖃᖅᑐᑦ, ᓄᑭᓪᓚᐅᑎᖏᑦ, ᐅᖃᖅᑎ, 
ᓴᕕᕋᔭᓕᕐᓱᕆᐊᖃᕐᓂᐊᕐᒪᖔᑦ ᐊᓯᖏᓪᓗ. ᑕᒪᒃᑯᐊ ᑎᑎᕋᐅᔭᖅᑕᐅᔭᕆᐊᖃᕐᒥᒻᒪᑕ. 
 
ᐅᖃᖅᑎ, ᑕᒪᓐᓇ ᐱᓕᕆᐊᕆᕙᓪᓕᐊᔭᕗᑦ, ᐅᖃᖅᑲᐅᒐᒪ ᕿᒥᕐᕈᕙᓪᓕᐊᔪᒍᑦ ᐱᔨᑦᓯᓂᕐᒧᑦ ᑳᓐᑐᕌᖑᔪᒥᒃ ᐊᒻᒪ 
ᓂᕆᐅᒃᑐᒍᑦ ᕿᓚᒥᒃᑯᑦ ᑕᐃᒃᑯᐊ ᑐᓂᓯᒪᓂᐊᕐᓗᒋᑦ ᐃᓪᓗᓕᒐᕐᔪᒻᒥ ᐱᕙᓪᓕᐊᓂᕐᒧᑦ ᑯᐊᐳᕆᓴᒃᑯᓐᓄᑦ 
ᐅᓪᓗᓂ ᐊᒥᓱᓐᖏᑦᑐᓂ. 
 
ᐊᒻᒪᓗ ᓱᓕ, ᐅᖃᖅᑎ, ᑕᒪᒃᑯᐊ ᑐᓴᒐᒃᓴᐅᔪᑦ ᐃᓪᓗᓕᒐᕐᔪᒻᒥᐅᓄᑦ ᐅᑕᖅᑭᔭᐅᓯᒪᒻᒪᑕ, ᐊᑯᓂᑲᓪᓚᐅᔪᖅ, 
ᐊᒻᒪᓗ ᖁᕕᐊᓱᒃᐳᒍ ᐅᖃᕈᓐᓇᕐᓯᒐᑦᑕ ᑕᒪᒃᓱᒥᖓ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑏᑦ. ᐃᓚᒋᐊᕈᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒃᓱᐊᓗᒃ ᑐᓴᕈᒥᓇᖅᑐᑦ ᒥᓂᔅᑕᐅᑉ ᐅᖃᐅᓯᕆᔭᖏᑦ. ᑕᐃᒪᓕ 
ᐊᐱᕆᔪᒪᓕᕆᕙᕋ ᖃᖓᒃᑯᑦ ᑕᐃᓐᓇ ᐅᒥᐊᕐᔪᐊᒃᑯᖅᑕᐅᓂᒃᓴᖓᓄᑦ. ᑎᑭᕝᕕᒃᓴᖃᖅᐸᓪᓚᐃᔪᖅ ᐊᒡᒋᓯ 25, 
ᐅᐸᓗᓗᐊᕋᔭᓐᖏᑦᑐᖅ ᑕᒫᓂ ᓴᓇᔭᐅᒋᐊᖅᐸᑦ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᓚᖓᑦ ᐃᓱᒪᓗᒍᑎᒋᖃᑦᑕᕐᓯᒪᔭᕗᑦ ᑖᒃᓱᒧᐊ 
ᐱᓕᕆᐊᒧᑦ, ᐊᒻᒪᓗ  ᒥᓂᔅᑕ ᐃᖕ, ᐊᒻᒪᓗ ᐅᕙᖓ ᒫᓐᓇᐅᔪᖅ ᐅᖃᕈᓐᓇᕐᓗᑕ ᑐᓴᕐᓴᐅᓂᑦᑎᓐᓂᒃ 
ᖁᔭᓐᓇᒦᕐᓗᒍ ᒥᓂᔅᑕ ᐃᖕ ᐊᒻᒪᓗ ᐃᖅᑲᓇᐃᔭᖅᑎᖏᑦ ᑐᐊᕕᐊᖃᕐᓂᖏᓐᓄᑦ ᕿᒥᕐᕈᓂᕐᒧᑦ ᐊᑐᖅᑐᐊᓂᕐᒧᑦ 
ᖃᓄᐃᓕᒋᐊᕈᑎᒃᓴᐅᔪᓂᒃ ᐊᑐᐃᓐᓇᐅᑎᑕᐅᓚᐅᖅᑐᓂᒃ ᐅᕙᑦᑎᓐᓄᑦ ᑮᓇᐅᔭᓕᕆᔨᒃᑯᓐᓂᑦ. 
 
ᐅᒃᐱᕈᓱᒃᑐᒍ, ᐅᖃᖅᑎ, ᑕᒪᓐᓇ ᐊᓐᖑᑎᔪᓐᓇᓂᐊᖅᐸᓪᓚᐃᔭᕗᑦ ᐅᒥᐊᕐᔪᐊᒧᑦ ᑕᐃᓐᓇ ᐃᓪᓗᔪᖅ 
ᑲᔪᓯᔪᓐᓇᕐᓂᐊᕐᒪᑦ. ᐊᒻᒪᓗ ᓱᓕ, ᐅᖃᖅᑎ, ᑕᐃᒪᓕ ᒪᓕᒃᑲᔭᖅᐳᖅ ᐊᑎᓕᐅᖅᑕᐅᓗᓂ ᐱᔨᑦᓯᓂᕐᒧᑦ  

ᑲᓐᑐᕌᖑᔪᖅ ᐊᒻᒪᓗ ᓱᓕ ᓂᕆᐅᓐᓂᖃᑦᑎᐊᖅᐳᒍ ᑕᒪᓐᓇ ᑲᒪᒋᔭᐅᔪᓐᓇᕐᓂᐊᕐᒪᑦ ᐅᓪᓗᓐᓂᒃ ᒪᕐᕈᓐᓂᓗᓐᓂ. 
 
ᑕᐃᒪᐃᓐᓂᐊᖅᐸᑦ, ᐅᖃᖅᑎ, ᑕᒪᒃᑯᐊ ᐱᔭᕆᐊᓕᑦ ᐱᓂᐊᖅᑕᕗᑦ ᐊᒻᒪᓗ ᐃᓂᒃᓴᖃᕐᓂᐊᖅᑐᓂ ᐅᒥᐊᕐᔪᐊᒃᑯᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᓰ.  ᐅᖃᐅᓯᒃᑯᑦ ᐊᐱᖅᑯᓰᑦ. ᐅᐃᓕᐊᒻᔅ. 
 
ᐊᐱᖅᑯᑦ 126-1(6): ᐊᐅᓪᓚᑎᑦᑎᓂᖅ ᐃᒥᐋᓗᓐᓂᑦ ᑎᑎᖅᑲᓂᐊᕐᕕᒃᑯᑦ 
 
ᐅᐃᓕᐊᒻᔅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐊᐱᖅᑯᓯᕆᓂᐅᓴᔭᕋ ᒥᓂᔅᑕᒧᑦ ᑲᒪᔪᒧᑦ ᐃᒥᐋᓗᒻᒥᑦ 
ᐱᖁᔭᒧᑦ.  ᐱᕙᓪᓕᐊᔪᓂᑦ, ᐅᖃᖅᓯᒪᔪᑕᖃᓚᐅᕐᖓᑦ ᐱᓇᓱᐊᕈᓯᐅᓚᐅᖅᑐᒥ ᐊᒻᒪᓗ ᐱᔾᔪᑎᖃᖅᑐᓂ 
ᑎᑎᖅᑲᓂᐊᕐᕕᒃᑯᑦ ᐊᑐᖅᑕᐅᓂᖓᓄᑦ ᐃᒥᐋᓗᓐᓂ. 
 
ᐊᐱᖅᑯᓯᕋ, ᐅᖃᖅᑏ, ᒥᓂᔅᑕᐅᔪᒧᑦ ᑲᒪᔪᒧᑦ, ᐊᒻᒪᓗ ᖃᐅᔨᔪᒪᕗᖓ ᐅᖃᖃᑎᖃᓚᐅᕐᒪᖔᖅ 
ᑎᑎᖅᑲᓂᐊᕐᕕᑯᓐᓂ ᐊᒻᒪᓗ ᓯᕗᓕᐅᖅᑎᖏᓐᓂ ᑎᑎᖅᑲᓂᐊᕐᕕᒃᑯ ᐊᐅᓪᓚᑎᑦᑎᖃᑦᑕᖁᓐᖏᓪᓗᒋᑦ 
ᐃᒥᐋᓘᔪᓂᑦ ᑎᑎᖅᑲᓂᐊᕐᕕᒃᑯᑎᒍᑦ. 
 
ᐃᓚᖏᑦ ᓄᓇᓖᑦ ᐃᒥᐋᓗᖃᕆᐊᖃᓐᖏᑦᑐᑦ ᐅᕝᕙᓘᓐᓃᑦ ᐊᐅᓚᑕᐅᔾᔪᑎᓖᑦ ᒪᓕᓪᓗᒍ ᐱᖁᔭᐅᔪᖅ, ᐊᒻᒪᓗ 
ᑎᑎᖅᑲᓂᐊᕐᕕᒃᑯᑎᒍᑦ ᐊᐅᓪᓚᑎᑦᑎᔪᓐᓇᕐᒪᖔᑦᑕ, ᑕᒪᓐᓇ ᓱᕋᑦᑎᓂᐊᕐᖓᑦ ᐋᖅᑭᑦᑕᐅᓯᒪᔪᖅ ᐃᒥᐋᓗᐃᑦ 
ᐊᐅᓚᑕᐅᓂᖏᑦ ᐊᔅᓱᕉᑎᒋᓯᒪᒻᒪᕆᑦᑕᕗᑦ ᐋᖅᑭᑦᑕᐅᓯᒪᓪᓗᑎ ᐅᓪᓗᒥᒧᑦ.  ᖁᔭᓐᓇᒦᒃ. 
 
ᐅᖃᖅᑎ:  ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᖃᐅᔨᒪᓐᖏᓚᖓᓕ ᐅᖃᐅᓯᕆᕋᑖᖅᑕᖏᓐᓂ 
ᑲᑎᒪᔨᐅᔫᑉ, ᑭᓯᐊᓂᓕ ᐅᖃᖃᑎᖃᓚᐅᖅᓯᒪᓐᖏᓚᖓ ᑲᓇᑕᐅᑉ, ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒃᑲ ᑲᓇᑕᒥ 
ᑎᑎᖅᑲᓂᐊᕐᕕᑯᓐᓂ ᐊᐅᓪᓚᑎᑦᑎᓂᕐᒥᑦ ᑭᓯᐊᓂᓕ ᖃᐅᔨᒋᐊᕐᕕᐅᔪᓐᓇᖅᑯᑦ ᑐᑭᓯᒋᐊᒃᑲᓂᑐᐊᕈᒪ 
ᑲᑎᒪᔨᐅᔪᒥ.  ᖁᔭᓐᓇᒦᒃ. 
 
ᐅᖃᖅᑎ:  ᐅᖃᐅᓯᒃᑯᑦ ᐊᐱᖅᑯᓰᑦ.  ᐃᓚᒋᐊᕈᑏᑦ.  ᐅᐃᓕᐊᒻᔅ. 
 
ᐅᐃᓕᐊᒻᔅ:  ᖁᔭᓐᓇᒦᒃ, ᐅᖃᖅᑏ.  ᑖᔅᓱᒥᖓ ᐃᓱᒪᖅᓴᕐᓯᐅᕆᐊᖃᖅᑯᑦ ᖃᓄᖅ ᖃᐅᔨᓴᖅᑕᐅᔪᓐᓇᕐᒪᖔᑕ 
ᐃᒥᐋᓗᓐᓂ ᐊᐅᓪᓚᖅᑎᑕᐅᔪᑦ ᑎᑎᖅᑲᓂᐊᕐᕕᒃᑯᑎᒍᑦ. 
 
ᐊᒻᒪᓗᑦᑕᐅ,  ᒐᕙᒪᐅᓪᓗᑕ ᑮᓇᐅᔭᓕᐊᖅᐸᑉᐳᒍᑦ 10-ᒥᓕᐊᓐ-ᐸᓗᓐᓂᑦ ᐃᒥᐋᓗᒻᒥᑦ ᐊᒻᒪᓗ ᓯᒡᒐᓕᐊᓂᑦ.  
ᑕᒪᓐᓇ ᐊᑦᑐᐃᓂᖃᕐᓂᐊᕐᖓᑦ, ᒐᕙᒪᕗᑦ ᖃᐅᔨᒪᔭᕆᐊᖃᕐᓂᐊᖅᑯᑦ ᑕᒪᔅᓱᒥᖓ. 
 
ᑕᒪᓐᓇ ᐱᒻᒪᕆᐅᒻᒪᑦ ᖃᐅᔨᓴᖅᑕᐅᔭᕆᐊᖃᕐᓂᐊᖅᑐᖅ.  ᒐᕙᒪᐅᔪᖅ ᐅᖃᐅᔾᔩᒋᐊᖃᕐᓂᐊᖅᑯᑦ ᓄᓇᓕᓐᓂ 
ᖃᓄᐃᓕᐅᓪᓚᕆᓐᓂᐊᕐᒪᖔᑕ ᐊᒻᒪᓗ ᑭᐅᔭᐅᔪᒪᓂᐊᖅᑐᖓ ᐊᐱᖅᑯᓯᕆᔭᓐᓂ ᓄᖃᓚᐅᓐᖏᓂᑦᑎᓐᓂ 
ᑲᑎᒪᕕᔾᔪᐊᑎᓪᓗᑕ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ. 
 

 



ᐱᖓᔪᐊᑦ, ᒪᐃ 8, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

534 

ᒥᓂᔅᑕ ᑭᐅᓪᕙᓐ ᐃᖕ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ,  ᒪᓕᒋᐊᓕᓐᓂ ᐊᑐᕐᓇᓂ ᐊᐅᓪᓚᑎᑦᑎᓂᖅ 
ᐃᒥᐋᓗᒻᒥᑦ ᐊᑲᐅᓐᖏᓕᐅᕈᑎᖃᕐᓂᐊᕐᖓᑦ ᐊᒻᒪᓗ ᖃᓄᖅᑑᕆᖅᑕᐅᑎᒋᒐᓱᓐᓂᐊᖅᑲᕗᑦ.  ᖁᔭᓐᓇᒦᒃ, 
ᐅᖃᖅᑏ. 
ᐅᖃᖅᑎ:  ᖁᔭᓐᓇᒦ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᓰᑦ.  ᓄᑕᕋᖅ. 
 
ᐊᐱᖅᑯᑦ 127-1(6): ᐋᖅᑭᐅᒪᓐᓇᑎᑦᑎᒐᓱᓐᓂᑦ ᖁᐊᒃᑯᐅᔪᓂᑦ ᓄᓇᓕᓐᓂ 
 
ᓄᑕᕋᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐅᓇ ᐊᐱᖅᑯᓯᕆᓂᐊᖅᑕᕋ ᒥᓂᔅᑕᒧᑦ ᑲᒪᔪᒧᑦ 
ᓴᓇᔪᓕᕆᔨᒃᑯᓐᓂ. 
 
ᓄᓇᓕᓕᒫ 26-ᖑᔪᑦ ᓄᓇᕗᒻᒥ, ᐅᑉᐱᕈᓱᑉᐳᖓ ᖁᐊᒃᑯᕕᓖᓐᓇᐅᔪᔅᓴᐅᒻᒪᑕ ᓄᓇᖏᓐᓂ 
ᐊᑐᖅᑕᐅᔪᓐᓇᖅᑐᓂ ᓂᕿᓄᑦ ᐊᒻᒪᓗ ᐊᑐᖅᑕᐅᓪᓗᑎᑦ ᐆᒪᔪᕐᓂᐊᖅᑎᐅᔪᓄᑦ.  ᓴᓇᔪᓕᕆᔨᒃᑯᑦ 
ᑲᒪᔨᐅᓐᖏᑐᐃᓐᓇᕆᐊᓖᑦ ᑭᓯᐊᓂ ᐊᐱᕆᔪᒪᕙᕋ ᒥᓂᔅᑕᐅᔪᖅ ᑖᒃᑯᐊ ᖁᐊᒃᑯᕕᐅᔪᑦ ᓱᕋᓐᓂᖅᑲᑕ 
ᐅᕝᕙᓘᓐᓃᑦ ᐋᖅᑭᐅᒪᑎᑕᐅᔭᕆᐊᖃᖅᑲᑕ ᖁᐊᒃᑯᕕᐅᔪᑦ, ᓴᓇᔪᓕᕆᔨᒃᑯᓐᓂ ᐊᖏᑦᑕᐅᖅᑳᕆᐊᖃᕋᔭᖅᑲᑦ 
ᓴᓇᔭᐅᓚᐅᓐᖏᓐᓂᖏᓐᓂ ᑐᐊᕕᕐᓇᖅᑐᖃᖅᑎᓪᓗᒍ.  ᑭᓱ ᐊᑐᖅᑕᐅᕙᑉᐸᑦ ᐋᖅᑭᐅᒪᑎᑦᑎᓂᕐᒥᑦ 
ᖁᐊᒃᑯᕕᓐᓂᑦ, ᐱᓗᐊᖅᑐᒥ ᑐᐊᕕᕐᓇᖅᑐᖃᖅᑎᓪᓗᒍ?  ᖁᔭᓐᓇᒦᒃ. 
 
ᐅᖃᖅᑎ:  ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᑭᐅᔾᔪᑎᒋᓗᒍ ᒪᓕᒐᓕᐅᖅᑎᐅᑉ ᐊᐱᖅᑯᓯᖓᓄᑦ, 
ᓱᕋᑦᑐᖃᕐᓂᖅᑲᑦ ᐅᕝᕙᓘᓐᓃᑦ ᐋᖅᑭᐅᒪᑎᑕᐅᔭᕆᐊᖃᖅᑲᑦ ᖁᐊᒃᑯᕕᓐᓄᑦ ᓄᓇᓕᓐᓂ, ᓴᓇᔪᓕᕆᔨᒃᑯᑦ 
ᐅᖃᐅᔾᔭᐅᔪᓐᓇᑎᐊᖅᑯᑦ ᖃᓄᐃᓐᓂᖓᓄᑦ, ᓇᓕᐊᓐᓄᑐᐃᓐᓇ ᓄᓇᓕᓐᓂ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐃᓚᒋᐊᕈᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᑲᐃᓐᓇᖏᑦᑐᖓ ᖃᐅᔨᓇᓱᒃᑐᖓ 
ᐋᖅᑭᒃᑕᐅᕌᕐᔪᒋᐊᖃᖅᑐᒥᑦ. ᓱᕋᑦᑎᐊᒻᒪᕆᒻᒪᖔᑦ ᑕᐃᓐᓇ, ᖁᐊᒃᑯᕕᒃ ᓱᕋᑦᑎᐊᒻᒪᕆᓚᐅᕐᒪᖔᑦ ᐅᕝᕙᓘᓐᓃᑦ 
ᐊᑐᕋᒃᓴᐅᔪᓐᓃᑦᑎᐊᒻᒪᕆᒻᒪᖔᑦ. ᖃᓄᕐᓕ ᐸᕐᓇᒃᓯᓯᒪᕕᓯ ᐊᓯᔾᔨᖅᑕᐅᓂᐊᕐᓂᖓᓄᑦ ᖁᐊᒃᑯᕕᐅᑉ? 
ᑐᐊᕕᕐᓇᖅᑐᓄᑦ ᑐᕌᖓᔪᓂᑦ ᑮᓇᐅᔭᖁᑎᖃᖅᐱᓯ ᐊᑐᖅᑕᐅᔪᓐᓇᕋᔭᖅᑐᓂ ᐊᓯᔾᔨᖅᑕᐅᓂᕆᓂᐊᖅᑕᖏᓐᓄᑦ 
ᑖᒃᑯᐊ ᐃᒡᓗᖁᑏᑦ? ᖁᐊᒃᑯᕕᖕᓂᑐᐊᖅ ᐅᖃᐅᓯᖃᖏᑦᑐᖓ. ᖁᔭᓐᓇᒦᒃ.  
 
ᐅᖃᖅᑎ: ᒥᓂᔅᑖ.  
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒃᑲᔭᕐᑐᖅ ᑭᓲᓂᖓᓂᒃ ᓱᕋᒃᑑᑉ. 
ᑕᑯᓇᒋᐊᖃᕋᔭᖅᑐᒍᑦ ᖃᓄᐃᓕᖓᓂᖓᓂᒃ ᐅᕝᕙᓘᓐᓃᑦ ᖃᓄᐃᓕᖓᓂᖓᓂᒃ ᐃᓱᒪᒃᓴᖅᓯᐅᕈᑎᒋᓕᕐᓗᑎᒍᑦ. 
ᖃᐅᔨᒪᓇᖓ ᐊᑐᐊᒐᖃᕐᒪᖔᑦᑕ ᑐᕌᖓᔪᓂᑦ ᓄᓇᓖᑦ ᖁᐊᒃᑯᕕᖏᓐᓄᑦ. ᐊᓯᔾᔨᖅᑕᐅᔪᖃᓚᐅᖅᓯᒪᒻᒪᖔᑦ 
ᖁᐊᒃᑯᕕᖕᒥᒃ, ᖃᐅᔨᓇᓱᒋᐊᖃᕋᔭᖅᑐᒍᑦ ᖃᓄᐃᓕᖓᓂᖓᓐᓂᒃ ᐅᕝᕙᓘᓐᓃᑦ ᖃᓄᐃᓕᖓᓂᖓᓂᒃ 
ᐊᔾᔨᒌᖏᑦᑐᑦ ᒪᓕᒡᓗᒋᑦ. ᖃᐅᔨᒋᐊᒃᑲᓐᓂᕋᓱᖕᓂᐊᖅᐳᖓ ᐅᑎᕐᕕᒋᓛᕐᓗᒍ ᒪᓕᒐᓕᐅᖅᑎ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᐃᓚᒋᐊᕈᑦ. ᓄᑕᕌᖅ.  

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᐅᒪᔭᖃᖅᐱᑦ ᓱᕋᒃᑐᖃᓚᐅᖅᓯᒪᒻᒪᖔᑦ ᖁᐊᒃᑯᕕᖕᓂᑦ 26-
ᖑᔪᓂᑦ ᓄᓇᓕᐅᔪᓂᑦ? ᖁᔭᓐᓇᒦᒃ.  
 
ᐅᖃᖅᑎ: ᒥᓂᔅᑖ.  
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᒧᑦ ᑐᓴᓚᐅᖅᓯᒪᖏᑦᑐᖓ 
ᐊᑲᐅᙱᓕᐅᕈᑎᖃᖅᑐᒥᓂᕐᓂᑦ. ᑖᓐᓇ ᐃᓚᒋᔭᐅᔪᖅ ᐃᓱᒫᓘᑕᐅᖃᑦᑕᖅᓯᒪᔪᓄᑦ ᒫᓐᓇ ᑲᒪᒋᔭᕆᔭᓐᓂᒃ 
ᑲᒪᒋᔭᖃᓕᕆᐊᓚᐅᖅᑎᓐᓇᖓ. ᒫᓐᓇᒧᑦ, ᖃᐅᔨᒪᔭᖃᕐᓇᖓ ᓄᓇᓕᐅᔪᓂᑦ ᖁᐊᒃᑯᕕᖕᓂᑦ ᓱᕋᒃᑐᒥᓂᕐᓂᑦ. 
ᖁᔭᓐᓇᒦᒃ.  
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑎ. ᓄᑕᕋᖅ.  
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᓕᖅᑭᒃᑲᓐᓂᐊᕐᔪᖕᓂᐊᖅᑐᖓ. ᐱᔾᔪᑎᒋᔪᓐᓇᖅᑕᕋ ᒥᑦᑎᒪᑕᓕᖕᒥ 
ᖁᐊᒃᑯᕕᒋᔭᐅᔫᑉ ᒥᒃᓵᓄᑦ; ᑐᓴᓚᐅᕋᒪ ᐱᓕᕆᐊᖑᒋᐊᒃᓴᖓᓂᒃ. ᐊᐱᕆᔾᔪᑎᖃᓗᐊᖅᑐᖓ ᑕᒪᑐᒥᖓ 
ᖃᐅᔨᓇᓱᒃᑐᖓ ᒥᑦᑎᒪᑕᓕᖕᒥ ᑐᓴᖅᑎᑦᑎᓚᐅᕆᐊᒃᓴᖏᓐᓂᑦ ᒥᓂᔅᑕᐅᕝᕕᔅᓯᓐᓂ ᖁᐊᒃᑯᕕᖓᑕ ᒥᒃᓵᓄᑦ.  
 
ᐊᕐᕌᓂ ᐅᐱᕐᖔᒃᑯᑦ ᖁᐊᒃᑯᕕᒃ ᓱᕋᓚᐅᖅᓯᒪᖕᒪᑦ ᐃᓗᐊᓃᑦᑐᓕᒫᑦ ᐃᒋᐅᖅᑲᖅᑕᐅᔭᕆᐊᖃᓕᓚᐅᖅᓯᒪᓪᓗᑎᒃ 
ᖁᐊᒃᑯᕕᒃ ᓱᕋᑦᑎᐊᒻᒪᕆᔪᖕᒪᑦ. ᐃᓗᐊᓃᑦᑐᓕᒫᑦ ᐊᐅᖕᓂᖅᑐᑎᒃ ᓂᕿᓪᓚᑖᑦ ᓱᕈᑐᐃᓐᓇᖅᑐᑎᒃ 
ᑐᓴᖃᑖᓚᐅᖅᑐᖓᓗ ᐊᑐᖅᑕᐅᒃᑲᓐᓂᕈᓐᓇᕈᓐᓃᕆᐊᒃᓴᖓᓂᒃ ᓂᕿᓪᓚᑦᑖᑦ ᐃᓗᐊᓃᑦᑐᓕᒫᑦ 
ᐃᒋᐅᖅᑲᖅᑕᐅᒃᑲᓐᓂᕆᐊᖃᕐᓂᐊᓕᕆᓪᓗᑎᒃ.  
 
ᒥᓂᔅᑕᐅᕝᕕᔅᓯᓐᓄᑦ ᐊᓯᔾᔨᖅᑕᐅᔪᓐᓇᖅᐸ ᖁᐊᒃᑯᕕᐊᓗᐊ ᑐᐊᕕᕐᓇᖅᑑᑎᑕᐅᓗᓂ? ᐊᔪᕐᓇᖏᑉᐸᑦ ᒥᓂᔅᑕ 
ᐃᖅᑲᓇᐃᔭᖅᑎᖁᑎᖏᓐᓂᑦ ᐱᓕᕆᐊᖃᖁᔨᖁᔭᕋᓗᐊᕋ ᒥᑦᑎᒪᑕᓕᖕᒥ ᖁᐊᒃᑯᕕᐊᓗᒋᔭᐅᔪᒥᒃ ᐱᓵᓕᓗᑎᒃ.  
 
ᐃᓚᖓ ᐆᒪᔪᕐᓂᐊᖅᑎᒃᑯᑦ ᐊᓪᓚᒡᕕᖓᑕ ᐊᑕᖕᒪᑦ ᖁᐊᒃᑯᕕᐊᓗᖕᒧᑦ ᑮᓇᐅᔭᖅᑖᖅᐸᓪᓕᐊᔾᔪᑕᐅᖃᑦᑕᖅᑐᓂᓗ 
ᓂᐅᕐᕈᑕᐅᖃᑦᑕᕐᓂᖏᓐᓄᑦ ᓂᖀᑦ ᐊᒻᒪ ᓄᓇᓕᖕᓄᑦ ᑐᕌᖓᓪᓗᓂ ᑖᓐᓇ ᖁᐊᒃᑯᕕᐅᖕᒪᑦ. 
ᐊᔭᐅᖅᑐᕈᒪᔭᕋᓗᐊᕋ ᒥᓂᔅᑕ ᐱᓕᕆᐊᖃᕆᐊᖁᓗᒍ ᑖᔅᓱᒥᖓ ᖁᐊᒃᑯᕕᐊᓗᖕᒥᒃ ᐱᓵᓕᒋᐊᕐᓗᓂ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᑲᑦᑐᒃ.  
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓚᖏᑦ ᖁᐊᒃᑯᕕᒋᔭᐅᔪᑦ ᓄᓇᓕᖕᓂ 
ᐊᐅᓚᑕᐅᖕᒪᑕ ᓇᒻᒥᓂᕆᔭᐅᓪᓗᑎᒡᓗ ᕼᐋᒪᓚᒃᑯᑦ ᑲᑎᒪᔨᖏᓐᓄᑦ.  ᒥᓂᔅᑕᐅᕝᕕᖓ ᓴᓇᔪᓕᕆᔨᒃᑯᑦ 
ᐱᔨᑦᓯᖅᑏᓪᓗ ᑮᓇᐅᔭᖃᖅᑎᑦᑎᔪᓐᓇᖏᒻᒪᑕ ᐋᖅᑭᐅᒪᐃᓐᓇᖅᑎᑕᐅᓇᓱᖕᓂᖏᓐᓄᑦ ᐃᒡᓗᖁᑏᑦ. 
 
ᐃᑲᔪᕈᓐᓇᖅᑐᒍᑦ ᐱᓕᕆᕕᐅᓪᓗᑕ, ᑭᓯᐊᓂᓕ ᑲᒪᒋᔭᐅᒻᒪᑕ ᕼᐊᒻᓚᒃᑯᑦ ᑲᑎᒪᔨᖏᓐᓂᒃ ᑕᐃᒪᓕ ᑲᒪᒐᔭᖅᐳᑦ 
ᕼᐊᒻᓚᒃᑯᑦ ᑲᒪᔭᕆᐊᖃᕐᓂᐊᖅᐳ ᓄᓇᓕᓐᓂ ᖁᐊᒃᑯᕕᐅᔪᓂᒃ, ᓇᒻᒥᓂᕆᑉᐸᒍ. ᑭᓯᐊᓂ ᐱᓕᕆᕕᒋᔭᕗᑦ 
ᐃᑲᔪᕈᓐᓇᖅᑐᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑐᓐᖓᓱᒃᑎᑐᒪᔭᒃᑲ ᑎᐅᕆ ᕙᒃᔅ ᐃᓕᓐᓂᐊᖅᑐ ᐃᓄᒃᓱᒃ ᐃᓕᓐᓂᐊᕐᕕᖓᓂᒃ 
ᐊᒻᒪᓗ ᐃᓕᓴᐃᔨᖓ, ᓂᒃ ᓂᐅᐱᕆ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. 
 
>>ᐸᑦᑕᑐᖅᑐᑦ 

ᒪᓕᒐᓕᐅᖅᑎᐅᔪᑦ ᖃᐅᔨᒪᓂᐊᖅᐳᑦ ᐊᓯᑦᔨᕐᓯᒪᒻᒪᑦ  ᓯᕿᓐᖑᔭᑦᑎᓐᓂᒃ. ᑲᒪᓇᓱᐊᕋᑦᑕ ᑕᒪᒃᓱᒥᖓ ᐊᒻᒪᓗ 
ᐊᒥᐊᒃᑯᖃᓕᖅᑐᒍᑦ 36-ᒥᓂᔅᒥᒃ. ᑕᒪᓐᓇ ᓇᒻᒪᒃᐸᓗᒃᑐᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 128-1(6): ᐅᖃᖃᑎᖃᖃᑦᑕᕐᓂᖅ ᓄᑖᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒧᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑎ. ᐊᐱᕆᓂᐊᖅᐳᖓ ᒥᓂᔅᑕᒧᑦ ᑲᒪᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᒃᓴᐅᔪᒥᒃ. 
 
ᐊᑕᐅᓯᐊᕈᓐᓂᕋᑕ ᑐᓴᖅᐸᒃᑐᑕ ᐃᓱᒪᓗᒍᑎᒋᔭᐅᔪᓂᒃ ᐃᓄᓐᓂᒃ ᓂᓪᓕᐊᔪᓂᒃ ᑕᐃᒃᓱᒧᖓ ᒪᓕᒐᒃᓴᐅᔪᒧᑦ. 
ᐊᓪᓛᑦ ᐱᔭᕆᓚᐅᓐᖏᒻᒪᕆᑦᑎᓪᓗᒍ, ᑐᓴᖃᑦᑕᓕᓚᐅᕋᑦᑕ ᐃᓱᒪᓗᒍᑎᒋᔭᖑᔪᓂᒃ ᑎᑎᕋᖅᑕᐅᕙᓪᓕᐊᓂᖓᓄᑦ 
ᒪᓕᒐᕐᒧᑦ ᐳᓚᕋᓚᐅᖅᑎᓐᓇᒋᓪᓗᓐᓂᑦ. ᑕᐃᒃᑯᐊ ᓄᓇᓕᐅᔪᑦ ᐊᑐᓂᑦ ᐅᖃᖃᑎᒋᖅᑲᑦᑕᕐᓂᐊᖅᐱᓯᐅᒃ 
ᖃᓄᐃᑦᑐᓂᒃ ᐃᓱᒪᓴᓗᒍᑎᖃᕐᒪᖔᑕ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒧᑦ. 
 
ᓄᓇᓕᐅᔪᑦ ᐅᖃᖃᑎᒋᖃᑦᑕᕐᓂᐊᖅᐱᓯᐅᒃ ᓄᓇᕗᒻᒥ ᓄᓇᓕᐅᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᒃᑲᕐᕆᐊᓗᒃ, ᐃᕝᕕᑦ ᐊᐱᖅᑯᑎᖓᓄᑦ ᑕᐃᒪᓕ ᑲᒪᔭᕆᖃᓕᖅᐳᑦ ᑲᑎᒪᔨᕋᓛᖑᔪᑦ, ᑕᐃᓐᓇᖃᐃ 
ᐊᐱᖅᑯᑎᒋᔭᐃᑦ ᐊᐱᖅᑯᓯᕆᒍᕕᐅᒃ ᐊᓯᐊᓄᑦ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᓄᖓ ᑲᑎᒪᔨᕋᓛᖑᔪᓄᑦ ᐃᓚᒋᔭᐅᔪᖓ. 
ᐊᐱᖅᑯᑎᖓ ᐅᖃᐅᓯᖓ ᐊᓯᑦᔨᐊᔪᓪᓗᒍ ᐅᖃᐅᓯᕆᓂᐊᖅᐸᕋ. ᑕᐃᒪᓕ ᑲᑎᒪᔨᕋᓛᓄᑦ 
ᑲᒪᒋᔭᐅᓕᕋᓗᐊᖅᑎᓪᓗᒍ ᒥᓂᔅᑕᐅᒐᕕᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑕᐃᒪᓕ ᐱᓕᕆᖃᑎᖃᖃᑦᑕᕐᓂᐊᖅᑭᑦ 
ᓄᓇᓕᐅᔪᓂᒃ ᑲᒪᒋᔭᐅᓗᓂ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑐ. ᑕᒪᓐᓇ ᕿᒥᕐᕈᓂᐅᔪᖅ ᑕᐃᓐᖓᑦ 
ᐱᒋᐊᖅᑕᐅᓚᐅᕐᓯᒪᒻᒪᑦ ᒥᓂᔅᑕᐅᓚᐅᕐᓯᒪᔪᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐱᒋᐊᖅᑕᐅᓚᐅᖅᑎᓪᓗᒋᑦ 
ᐋᖅᑭᓱᖅᑕᐅᓂᖓᓂᑦ ᐱᖁᔭᔅᓴᐅᔪᖅ ᓄᓇᓕᓕᒫᑦ ᐱᖃᑕᐅᑎᑕᐅᓚᐅᖅᑯᑦ ᐊᒻᒪᓗ ᐅᖃᐅᔾᔭᐅᓪᓗᑎᑦᑎ 
ᐱᖃᑕᐅᔪᓐᓇᕐᓂᖏᓐᓂ ᑕᒪᓐᓇ ᐋᖅᑭᑦᑕᐅᕙᓪᓕᐊᓂᖓᓂ ᐱᖁᔭᔅᓴᐅᔪᒥᑦ.  ᐃᓱᒫᓘᑎᒋᔭᐅᔪᑦ ᐊᒻᒪᓗ 
ᐅᖃᐅᓯᐅᒋᐊᕐᓂᐅᔪᑦ ᐱᔭᐅᓚᐅᖅᑎᓪᓗᒋᑦ ᓄᓇᓕᓐᓂ, ᐊᒻᒪᓗ ᐅᓪᓗᒥᒧᑦ ᐱᖃᑕᐅᑎᑕᐅᖏᓐᓇᖅᑐᑎᑦ 
ᐊᒻᒪᓗ ᐅᓂᒃᑳᓕᐅᕈᑎᐅᔪᖅ ᐊᑐᐃᓐᓇᐅᑎᓕᖅᑲᕗᑦ.  ᖁᔭᓐᓇᒦᒃ. 
 
ᐅᖃᖅᑎ:  ᐃᓚᒋᐊᕈᑎᐅᔪᖅ ᐊᐱᖅᑯᓰᑦ.  ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᓇᐃᑦᑐᒥᑦ ᐊᐱᕆᔪᒪᓪᓗᒍ ᒥᓂᔅᑕᐅᔪᖅ ᑲᒪᔪᖅ 
ᐃᓕᓐᓂᐊᕐᑐᓕᕆᔨᒃᑯᑦ, ᑕᒪᓐᓇ ᐱᖁᔭᐅᔪᖅ, ᐊᒻᒪᓗ ᓇᓪᓗᓐᖏᓚᖓ ᐃᓱᒫᓘᑎᑕᖃᕐᓂᐊᕐᖓᑦ 
ᓇᓕᐊᓐᓂᑐᐃᓐᓇᖅ ᓄᓇᓕᐅᔪᓂᑦ, ᐃᓕᖅᑯᓯᖏᓐᓂ ᒪᓕᓪᓗᑎ.  
 
ᐃᒻᒪᖄ ᓄᓇᓕᓕᒫᑦ ᐃᓱᒫᓘᑎᒥᓂᑦ ᐅᖃᖅᓯᒪᓕᕈᑎᑦ, ᒥᓂᔅᑕᐅᕝᕕᓯ ᖃᓄᐃᓗᕐᓂᐊᖅᐸᑦ ᖃᐅᔨᓯᒪᓕᕈᑦᑎ 
ᐅᖃᖃᑎᖃᑎᒌᓐᓂᐅᔪᒥᒃ. ᐅᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ. 

ᐅᖃᖅᑎ:  ᒥᓂᔅᑕ ᕿᓚᕝᕙᖅ, ᑖᓐᓇ ᑲᖐᓱᑐᐃᓐᓇᖅᑐᓂ ᐊᐱᕆᔪᖅ ᑭᓯᐊᓂᓕ ᑭᐅᒐᓱᒍᒪᒍᕕᐅᒃ.  ᑲᔪᓯᒋᑦ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ.  ᐃᒻᒪᖃ, ᑐᑭᓯᑎᑦᑎᒋᐊᕈᓐᓇᖅᑯᖓ 
ᑲᑎᒪᔨᐅᖃᑎᓐᓄᑦ ᑲᑎᒪᔨᕋᓛᑦ ᖃᐅᔨᓴᓕᕐᖓᑕ ᐱᖁᔭᒥ, ᑭᓯᐊᓂᓕ ᖃᐅᔨᓵᖑᓚᐅᖅᑎᓪᓗᒍ ᐊᒻᒪᓗ 
ᑐᑭᓯᒋᐊᓚᐅᖅᑎᓪᓗᒋᑦ ᑭᓯᐊᓂᓕ ᕿᒥᕐᕈᔪᓐᓇᖅᑲᕗᑦ ᐋᖅᑭᒋᐊᖅᑕᐅᖁᔭᐅᔪᑦ ᒪᓕᓪᓗᒍ ᑲᑎᒪᔨᕋᓛᑦ 
ᐅᓂᒃᑳᓕᐊᖓᑎᒍᑦ ᐱᓕᕆᐊᕆᓕᕈᓐᓇᑕᐃᓐᓇᖅᑲᕗᑦ ᑕᐃᒪᐃᓚᐅᖅᑎᓪᓗᒍ ᐊᒻᒪᓗ ᓂᕆᐅᑉᐳᖓ 
ᐋᖅᑭᒋᐊᖅᑕᐅᓂᖏᓐᓂ ᑐᑭᓯᒋᐊᓚᐅᖅᑎᓪᓗᒋᑦ.  ᖁᔭᓐᓇᒦᒃ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᓰᑦ.  ᐃᕿᑦᑐᖅ. 
 
ᐊᐱᖅᑯᑦ 129-1(6): ᐱᒡᒐᓇᕐᓂᖓᑦ ᐅᑕᖅᑭᒋᐊᖃᕐᓗᑎᑦ ᖃᖓᑦᑕᐅᑏᑦ ᐋᓐᓂᐊᕕᓕᐊᖅᓯᒪᔪᓄᑦ 
 
ᐃᕿᑦᑐᖅ (ᑐᓵᔨᑎᒍᑦ):  ᖁᔭᓐᓇᒦᒃ,  ᐅᖃᖅᑏᓄ.  ᐊᐱᖅᑯᓯᕆᔪᒪᕙᕋ ᐱᖃᑎᓐᓄᓐ, ᒥᓂᔅᑕᐅᔪᖅ ᑲᒪᔪᒧᑦ 
ᐋᓐᓂᐊᖅᑐᓕᕆᔨᒃᑯᓐᓂ.  ᑭᒡᒐᑐᕐᑕᓐᓂ, ᓄᓇᓕᐅᔫᒃ ᐃᓪᓗᓕᒃ ᐊᒻᒪᓗ ᓴᓂᕋᔭᒃ, ᐊᑕᐅᓯᑐᐊᕐᒥᑦ 
ᖃᖓᑕᓲᖃᖅᑎᑦᑎᔨᖃᕋᑦᑕ ᐊᐅᓪᓚᐸᑦᑐᒥᑦ ᑖᒃᑯᓄᖓ ᓄᓇᓕᓐᓄᑦ. 
 
ᐊᑲᐅᓐᖏᓕᐅᕈᑎᖃᖅᑯ ᐋᓐᓂᐊᕕᓕᐊᖅᓯᒪᔪᓄᑦ ᐊᖏᕐᕋᐸᓪᓕᐊᒐᓱᑦᑐᓂᑦ ᐅᐱᓐᓇᕋᓂ ᓯᕙᑖᕐᕕᐅᑎᓪᓗᒍ 
ᖃᖓᑦᑕᐅᓯᓕᕆᔨᒃᑯᑦ ᒪᑐᓯᒪᕙᒻᒪᑕ ᓘᑦᑖᓄᑦ ᑕᑯᔭᐅᓚᐅᕋᓗᐊᖅᑎᓪᓗᒋᑦ ᐊᑕᐅᓯᕐᒥᑦ ᐅᓪᓗᒥ 
ᑕᒫᓃᒃᑲᓐᓂᕆᐊᖃᓲᖑᕗᑦ. 
 
ᐊᐃᑉᐸᖓᑦᑕᐅᖅ, ᖃᖓᑕᓲᖃᕐᓂᑕᒫᑦ, ᐊᐅᓪᓚᖐᓐᓇᖅᑐᖃᕐᓂᐅᓴᑐᐃᓐᓇᖅᑯ ᖃᖓᑦᑕᐅᑎᖃᕐᓂᖏᓐᓄᑦ 
ᐅᑕᖅᑭᒋᐊᖃᕐᓗᓂ ᖃᖓᑕᓲᖅ ᑕᑕᒐᐃᒻᒪᑦ ᐊᒻᒪᓗ ᑕᒪᓐᓇ ᐊᑲᐅᓐᖏᓕᐅᕈᑎᖃᖅᑯ ᑖᒃᑯᓄᖓ 
ᓄᓇᖁᑎᓐᓄᑦ ᐊᒻᒪᓗᑦᑕᐅᖅ ᓄᓇᖃᖅᑐᓄᑦ ᐃᓪᓗᓕᒻᒥ. 
 
ᖃᓄᕐᓕ, ᖃᓄᐃᓕᐅᕆᐊᖃᖅᑲᓕ ᐅᕝᕙᓘᓐᓃᑦ ᖃᓄᒃ ᑲᒪᒋᔭᕆᐊᖃᖅᐸᑦ ᐋᓐᓂᐊᕕᓕᐊᖅᓯᒪᔪᑦ.  
ᐊᑭᑭᓐᓂᖅᓴᐅᕚ ᖃᖓᑦᑕᐅᑎᖃᖅᑎᑦᑐᒋᑦ ᐅᑕᖅᑭᔾᔪᑎᓕᒻᒥᑦ ᐅᕝᕙᓘᓐᓃᑦ ᐊᑭᑭᓐᓂᖅᓴᐅᕙ, ᓇᓗᕗᖓ 
ᐊᑭᑭᓐᓂᖅᓴᐅᒻᒪᖔᖅ ᐋᓐᓂᐊᕕᓕᐊᖅᓯᒪᔪᑦ ᑕᒫᓃᑎᒃᑲᓂᖅᑐᒋᑦ ᐃᖃᓗᓐᓂ ᐅᓪᓗᒥ ᐊᑕᐅᓯᕐᒥᑦ. 
 
ᐊᐱᕆᔪᒪᕗᖓ ᖃᖓᑕᓲᓕᕆᔨᒃᑯᑦ ᖃᖓᑦᑕᐅᑎᖏᑦ ᐋᖅᑭᑦᑕᐅᓯᒪᒻᒪᖔᑕ ᐋᓐᓂᐊᕕᓕᐊᖅᑐᓄᑦ ᒪᐅᖓ.  
ᖁᔭᓐᓇᒦᒃ. 
 
ᐅᖃᖅᑎ:  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᒪᓕᒐᓕᐅᖅᑎ ᓱᓕᕗᖅ.  ᐊᒥᓱᑲᓪᓚᓐᓂ 
ᐊᑲᐅᔅᓴᖏᑦᑐᓂᑦ ᐅᖃᐅᔾᔭᐅᓯᒪᓕᖅᑯᒍᑦ ᐋᓐᓂᐊᕕᓕᐊᖅᓯᒪᔪᓄᑦ ᓴᓂᕆᔭᒻᒥ ᐊᒻᒪᓗ ᐃᓪᓗᓕᒻᒥ, 
ᐊᒻᒪᓗᑦᑕᐅᖅ ᐊᓯᖏᓐᓂ ᓄᓇᓕᓐᓂ ᕿᒪᑦᑕᐅᖃᑦᑕᖅᑐᓂᑦ ᐅᕝᕙᓘᓐᓃᑦ ᐅᑎᑦᑕᐅᑎᒋᓯᒪᓐᖏᑦᑐᓂᑦ 
ᐊᖏᕐᕋᕋᓱᑦᑐᑎᑦ ᐱᔾᔪᑎᒋᓪᓗᒍ ᖃᖓᑦᑕᐅᑎᖏᓐᓄᑦ. 
 
ᐅᖃᖅᑏ,  ᒫᓐᓇᐅᔪᕐᓕ,  ᐊᑐᐃᓐᓇᐅᑎᑦᑎᕙᑉᐳᒍᑦ ᐅᑎᐅᑎᖃᓐᖏᑦᑐᓂᑦ ᐋᓐᓂᐊᕕᓕᐊᖅᑐᓄᑦ ᓄᓇᖏᓐᓂ 
ᐊᐅᓪᓚᖅᑐᓂᑦ ᓇᒧᑐᐃᓐᓇᖅ ᐋᓐᓂᐊᕕᓕᐊᕐᕕᖓᓄᑦ, ᓇᓕᐊᓐᓂᑐᐃᓐᓇᖅ ᕿᑭᖅᑖᓗᒻᒥ ᐅᕝᕙᓘᓐᓃᑦ 
ᐃᖃᓗᓐᓄᑦ ᐋᑑᕚᒧᓪᓘᓐᓃᑦ. 

ᑕᒪᓐᓇ ᐱᔾᔪᑎᒋᔭᖓ  ᐅᑎᐅᑎᖃᑦᑕᐅᑎᒋᓐᖏᑦᑐᓂᑦ ᖃᖓᑦᑕᐅᑎᓂᑦ ᐅᖃᖅᑏ, ᖃᐅᔨᒪᓐᖏᓇᑦᑎᒍ 
ᖃᖓᒃᑯᑦ ᐱᔭᕇᕋᔭᕐᒪᖔᑕ ᑕᑯᔭᐅᕕᔅᓴᖓᓂ ᐊᒻᒪᓗ ᖃᓄᑎᒋ ᐃᓄᒃ ᐅᐸᔅᓯᒪᒋᐊᖃᕋᔭᕐᒪᖔᒍ. 
 
ᐅᖃᖅᑏ, ᑕᐃᒪᓐᖓᑦ, ᓇᒡᒐᔾᔭᐅᒥ ᐅᓪᓗᑐᐃᓐᓇᕐᒧᑦ, ᖃᖓᑦᑕᐅᑎᖃᕐᑎᑦᑎᔨᒃᑯᑦ ᐊᓪᓚᕝᕕᖓ 
ᒪᑐᐃᖓᕙᑉᐳᖅ.  ᐊᒻᒪᓗ, ᐅᖃᖅᑏ, ᖃᐅᔨᓴᕐᓂᐅᔪᖅ ᐊᐅᓪᓚᖃᑦᑕᖅᑎᓂᕐᒥᑦ ᐃᖅᑲᓇᐃᔭᖃᑎᖃᖅᑐᑕ 
KPMG-ᑯᓐᓂᑦ ᐅᖃᐅᓯᐅᓚᐅᑦᑐᒥᑦ ᒪᓕᒐᓕᐅᕐᕕᑎᓐᓂ, ᓂᕆᐅᒃᑲᓗᐊᖅᑐᖓ ᐅᖃᖅᑏ, 
ᐱᓇᓱᐊᕈᓯᐅᓂᐊᖅᑐᒥ ᐱᓯᒪᓂᐊᕆᐊᑦᓴᖅ ᐅᓂᒃᑳᓕᐊᖑᒋᐊᓐᖓᖅᓯᒪᔪᓂᒃ. ᐊᒻᒪᓗ ᐅᖃᖅᑏ, ᒪᓕᒐᓕᐅᖅᑎ 
ᐅᖃᕋᑖᖅᑲᐅᒻᒪᑦ, ᑕᒪᓐᓇ ᐃᓚᒋᔭᐅᔪᖅ ᕿᒥᕐᕈᔭᑦᑎᓐᓄᑦ ᖃᓄᖅ ᐊᑲᐅᓂᖅᐸᐅᒐᔭᕐᒪᖔᖅ 
ᐋᓐᓂᐊᕕᓕᐊᖅᑐᓄᑦ ᐱᔨᑦᓯᕋᕐᓂᖅ. 
 
ᐅᖃᕆᐊᒃᑲᓐᓂᕈᒪᔪᖓ ᐅᖃᖅᑏ, ᐊᑭᖓ ᐱᔾᔪᑕᐅᓐᖏᑦᑐᖅ ᔭᒐᓯᒪᔪᓄᑦ ᖃᖓᑦᑕᐅᑎᓄᑦ. ᒪᓕᒐᓕᐅᖅᑎ 
ᑕᐃᒫᑦᓯᐊᖅ ᐅᖃᖅᑐᖅ. ᐃᖅᑲᓇᐃᔭᖅᑎᑖᕈᓐᓇᖅᓯᒪᓐᖏᑦᑐᒍᑦ ᖃᖓᑦᑕᐅᑎᓕᕆᒍᓐᓇᕋᔭᖅᑐᒥᒃ 
ᐱᓇᓱᐊᕈᓯᐅᑉ ᓄᓐᖑᐊᓂ ᑕᒪᓐᓇᓗ ᓈᒻᒪᒐᓂ. 
 
ᑕᒪᓐᓇ ᕿᒥᕐᕈᔭᕗᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐊᐱᖅᑯᑎᑦᓴᐃᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᐊᑲᐃᓪᓕᐅᕈᑕᐅᔪᖅ ᐱᒻᒪᕆᐊᓗᒃ 
ᐋᓐᓂᐊᕕᓕᐊᖅᓯᒪᕙᑦᑐᓄᑦ ᐊᑕᐅᓯᐊᕐᓗᑎᒃ ᑕᑯᔭᑦᓴᒫᖑᓪᓗᑎᒃ. ᑕᑯᑦᓴᐅᓪᓚᕆᑦᑐᖅ ᐋᓐᓂᐊᕕᓕᐊᖅᑐᑦ 
ᐋᓐᓂᐊᔪᐊᓘᓗᐊᕋᑎᒃ ᑕᑯᕕᑦᓴᖃᓲᖑᒻᒪᑕ ᓘᑦᑖᕐᔪᐊᕐᒥᒃ, ᑕᒪᓐᓇ ᐱᓇᐃᓗᑕᐅᓐᖏᑦᑐᖅ. ᓇᓗᓇᕈᑎᑐᐊᖓᓕ 
ᖃᖓ ᐱᔭᕇᖅᑕᐅᒐᔭᕐᓂᖓ ᓘᑦᑖᕐᔪᐊᕐᒧᑦ. 
 
ᖃᐅᔨᖅᑲᐅᒐᒪ ᖃᑦᓯᒃᑭᐊᖅ ᐃᓄᐃᑦ ᓴᓂᕋᔭᓕᐊᖅᐸᓪᓕᐊᔪᑦ ᐊᒻᒪᓗ ᐃᓪᓗᓕᒻᒧᑦ, ᐃᓚᖏᑦ 
ᐋᓐᓂᐊᕕᓕᐊᖅᓯᒪᔪᑦ ᕿᒪᑦᑕᐅᓂᕐᒪᑕ ᐅᓪᓗᒥ. ᐅᖃᖅᑏ, ᐊᐱᕆᒍᒪᔭᕋ ᒥᓂᔅᑕ , ᐋᓐᓂᐊᕕᓕᐊᖅᑐᑦ 
ᑕᑯᓂᐊᕐᓂᖅᐸᑕ ᓘᑦᑖᕐᔪᐊᕐᒥᒃ ᐅᓐᓄᐊᖏᓐᓇᖅ ᐅᓪᓗᐃᓇᕐᓗ, ᐃᓱᒪᖅᑲᐅᒐᒪ ᖃᓄᑭᐊᖅ ᐊᑭᖃᖅᑎᒋᑦᑕᖅᑲ 
ᐋᓐᓂᐊᕕᓕᐊᖅᓯᒪᔪᖅ ᕿᒪᑦᑕᐅᑉᐸᑦ ᑕᐃᒫᒃ. ᖁᔭᓐᓇᒦᒃ ᐅᖃᖅᑏ. 
 
ᐃᑦᓯᕙᐅᑕᖅ: ᒥᓂᔅᑕ ᐱᑯ. 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎ ᐅᖃᐅᓯᖃᕐᒪᑦ ᐊᑕᐅᓯᐅᓐᖏᑦᑐᒥᒃ 
ᐱᒻᒪᕆᐹᓗᒻᒥᒃ ᐃᖏᕐᕋᔾᔪᑎᐅᕙᑦᑐᑦ ᒥᑦᓵᓄᑦ. ᐅᖃᖅᑏ, 25%-ᖓ ᑮᓇᐅᔭᐃᑦ ᐸᕐᓇᓯᒪᔪ.ᓅᖓᔪᑦ 
ᐃᖏᕐᕋᔾᔪᑎᓄᑦ ᑐᕌᖓᔪᑦ ᑕᒪᓐᓇᓗ ᖃᐅᔨᒪᔭᐅᓪᓗᓂ ᒪᓕᒐᓕᐅᖅᑎᓄᑦ. 
 
ᐃᓄᐃᓴᓪᓕᒋᐊᕈᓐᓇᐸᓪᓚᐃᔭᕋᓗᐊᕗᑦ ᐊᑲᐅᓂᖅᓴᒥᒃ ᖃᖓᑦᑕᐅᓯᖅᑐᐃᓂᖃᕈᑦᑕ ᐊᐅᓪᓚᖏᓐᓂᖓᓂ ᐊᒻᒪᓗ 
ᐊᐅᓪᓚᓚᐅᖅᑎᓪᓗᒍ ᐋᓐᓂᐊᕕᓕᐊᖅᑐᖅ. ᐊᑭᒋᔭᖓ ᒫᓐᓇ ᐱᖃᓯᐅᔾᔨᔪᖅ, ᐋᓐᓂᐊᕕᓕᐊᖅᑐᒥᒃ 
ᐋᑐᕚᒦᑦᑐᖃᕆᐊᖃᖅᐸᑦ ᐃᖃᓗᓐᓂ ᐅᐃᓂᐲᒥᓘᓐᓃᑦ ᐅᓗᖅ ᐊᑕᐅᓯᖅ ᐅᖓᑖᓄᑦ, 
ᐊᑭᓕᖅᑐᕆᐊᖃᕐᒥᒐᑦᑎᒍ ᑐᔪᕐᒥᐅᑕᐅᔪᖅ ᐅᖃᖅᑏ, ᑐᔪᕐᒥᐅᑎᖏᑦ ᓂᕆᔾᔪᑎᖏᑦ ᐊᓯᖏᓪᓗ. 
 
ᐊᒻᒪᓗ ᐅᖃᖅᑏ, ᐊᒻᒪᓗ ᓱᓕ ᐊᑭᒋᒻᒥᔭᖓᑦᑕᐅᖅ ᐅᑎᕈᑎᖓᑕ ᐊᒻᒪᓗ ᐊᐅᓪᓚᕐᓂᖓᑕ. ᑕᐃᒪᐃᒻᒪᑦ, 
ᐅᖃᖅᑏ, ᑕᒪᒃᑯᐊ ᐊᑭᒋᔭᐅᔪᑦ ᐃᓚᒍᑦᓯᐅᑎᔪᒻᒪᕆᐅᒻᒪᑕ ᐃᓘᓐᓈᒍᑦ ᐋᓐᓂᐊᕕᓕᐊᖅᑐᓄᑦ ᐊᑭᒋᔭᐅᔪᓄᑦ. 

ᐅᖃᖅᑏ, KPMH-ᒥᒃ ᕿᒥᕐᕈᓂᐅᔪᖅ ᕿᒥᕐᕈᓂᖃᖅᑐᖅ, ᐃᓚᒋᔭᐅᓪᓗᓂ, ᐆᑦᑑᑎᒋᓗᒍ, ᐊᑐᐃᓐᓇᖃᕐᓂᖅ 
ᖁᕐᕕᓐᓂᒃ ᖃᖓᑕᔫᓂ, ᑕᒪᓐᓇ ᐅᖃᐅᓯᐅᓯᒪᒻᒥᔪᖅ ᒪᓕᒐᓕᐅᕐᕕᒻᒥ ᐅᖃᖅᑏ, ᑕᐃᒪᐃᓕᖓᓪᓚᕆᑦᑐᖅ 
ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑲᐅᔭᖓ ᑕᐃᒫᒃ ᐋᓐᓂᐊᕕᓕᐊᖅᓯᒪᔨᐊᕗᑦ ᕿᒪᑦᑕᐅᓚᕿᖃᑦᑕᒻᑯᑦ. ᐅᖃᖅᑏ, 
ᑭᒡᒐᖅᑐᐃᔨᐅᒐᒪ ᕘᔅᑦ ᐃᐊᒃᑯᓐᓂᒃ, ᑖᒃᑯᐊᓗ ᑳᑦᑐᓛᑦᑕᐅᓯᒪᓪᓗᑎᒃ ᐋᓐᓂᐊᕕᓕᐊᖅᑕᕐᓂᕐᒧᑦ ᕿᑭᖅᑖᓘᑉ 
ᒥᑦᓵᓂ ᐱᔾᔪᑕᐅᓪᓗᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑲᑎᒪᔨᖏᑦ ᐊᐃᕙᖃᑎᖃᓚᐅᖅᓯᒪᒻᒪᑕ 
ᐅᑯᐊ ᒐᕙᒪᒃᑯᑦ ᐱᒋᐊᓚᐅᖅᑎᓐᓇᒋᑦ. 
 
ᐅᖃᖅᑏ, ᑐᑭᓯᔪᖓ ᐅᓪᓗᒥ, ᐋᓐᓂᐊᕕᓕᐊᖅᓯᒪᔪᑦ ᕿᒪᑦᑕ ᐅᖃᑦᑕᕆᐊᖃᓐᖏᒋᐊᖏᑕ. ᐅᑎᕈᑎᑦᓴᓂᒃ 
ᖃᖓᑦᑕᐅᑎᖃᓐᖏᑦᑐᑦ; ᐊᑕᖏᕐᓗᓂ ᐊᑭᓕᖅᓯᒪᔪᒥᒃ ᖃᖓᑦᑕᐅᑎᖃᕆᐊᓖᑦ ᐅᑎᒧᓪᓗ 
ᐃᑭᒍᓐᓇᖃᑦᑕᖁᓪᓗᒋ. ᐅᖃᐅᔾᔭᐅᖃᑦᑕᓚᐅᕋᑦᑕᐃᓛᒃ ᑕᕝᕙᓂ ᐱᓇᓱᐊᕈᓯᕐᒥ ᕿᒪᑦᑕᐅᔪᖃᖃᑦᑕᕆᐊᖓ 
ᐊᒻᒪᓗ ᒥᔅᑕ ᐅᖃᖅᑏ, ᑕᒪᓐᓇ ᕿᒥᕐᕈᔭᕗᑦ ᒫᓐᓇ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐊᐱᖅᑯᑎᑦᓴᐃᑦ. ᐃᓚᒋᐊᕈᑎᑦᓴᐃᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᖃᖅᑐᖓ ᐊᑕᐅᓯᕐᒥᒃ ᐋᓐᓂᐊᕕᓕᐊᖅᑐᒥᒃ, 
ᐊᑕᐅᓯᖅ ᐋᓐᓂᐊᕕᓕᐊᖅᑐᖅ ᐅᕙᓃᑉᐸᑦ ᐅᓪᓗᕐᒥᒃ ᐊᑕᐅᓯᕐᒥᒃ, ᑐᔪᕐᒥᐅᑎᖏᑦ ᓂᕆᔾᔪᑎᖏᓪᓗ, ᖃᓄᑎᒋ 
ᐊᑭᖃᖅᑲ ᐅᓪᓗᕐᒧᑦ ᐊᑕᐅᓯᕐᒧᑦ ᕿᒪᑦᑕᐅᑐᐊᖅᐸᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐱᑯ. 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑏ. ᑐᓐᖓᕕᖃᖅᑐᖅ ᐅᖃᖅᑏ, ᑕᒻᒫᑎᕐᕕᒻᒦᑉᐸᑦ 
ᐋᓐᓂᐊᕕᓕᐊᖅᓯᒪᔪᖅ, ᑖᒃᑯᐊ ᐊᑭᒋᔭᐅᔪᑦ ᐊᑭᓕᖅᑐᖅᑕᐅᔪᑦ ᓄᓇᕗᒻᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. 
ᐅᖃᖅᑏ, ᑕᒻᒫᑎᕐᕕᒃ ᑕᑕᑐᐊᖅᐸᑦ, ᑕᐃᑲᓂ, ᐋᓐᓂᐊᕕᒻᒥ, ᐋᓐᓂᐊᕕᓕᐊᖅᓯᒪᔪᖅ ᖃᑯᖅᑕᒥᒃ ᐸᐃᑉᐹᒥᒃ 
ᐊᐃᑦᑐᖅᑕᐅᓲᖅ ᐊᖏᕐᕋᕆᔭᐅᔪᓕᐊᕈᑎᓕᖅᓱᒍ ᑐᔪᕐᒥᕕᒻᒥᓄᑦ, ᑐᔪᕐᒥᐅᓯᐊᖃᑦᑕᐸᓪᓚᐃᔪᓂᒃᑯᐊ $40 
ᐅᓪᓗᖅ ᐊᑕᐅᓯᖅ.  
 
ᑕᐃᒪᐃᒻᒪᑦ ᑐᓐᖓᕕᖃᖅᑐᖅ ᐊᑭᖓ ᑐᔪᕐᒥᕕᖓᓂᒃ. ᑕᒪᓐᓇ ᐊᑭᖓᑕ ᑐᓐᖓᕕᖓ. ᑖᒃᑯᐊ 
ᐊᑭᓕᖅᑐᑦᓴᒫᖑᒌᖅᑐᑦ ᓄᓇᕗᒻᒥ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᖏᖃᑎᒌᒍᑎᖓᒍᑦ ᐊᖏᖃᑎᖃᖅᓱᑎᒃ 
ᒐᕙᒪᑐᖃᒃᑯᓐᓂᒃ. ᖁᔭᓐᓇᒦᒃ ᐅᖃᖅᑏ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑖ.. ᐊᐱᖅᑯᑎᑦᓴᐃᑦ. ᐃᓚᒋᐊᕈᑎᑦᓴᐃᑦ. ᑭᖑᓪᓕᖅᐹᒥ ᐃᓚᒋᐊᕈᑎᑦᓴᐃᑦ. 
ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓇᒦᒃ ᐅᖃᖅᑏ.  ᐄ, ᖁᔭᓐᓇᒦᒃ ᐱᕕᖃᖅᑎᒐᕕᓐᖓ ᑭᖑᓪᓕᖅᐹᒧᑦ 
ᐊᐱᖅᑯᑎᑦᓴᓐᓄᑦ. ᐅᖃᖅᑏ, ᐋᓐᓂᐊᕕᓕᐊᖅᓯᒪᔪᑦ ᕿᒪᑦᑕᐅᓚᐅᖅᑐᖅ ᐊᕐᕌᒍᒥ ᑲᑎᑎᕈᕕᒋᑦ, 
ᐊᒥᓱᑲᓪᓛᓗᐃᑦ. ᐋᓐᓂᐊᕕᓕᐊᖅᓯᒪᔪᑦ ᕿᒪᑦᑕᒥᓃᑦ, ᒥᓂᔅᑕ ᑐᓴᖅᑎᑦᓯᒍᓐᓇᖅᑐᑦᓴᐅᔪᖅ ᖃᑦᓯᐅᓂᕐᒪᖔᑕ 
ᐋᓐᓂᐊᕕᓕᐊᖅᓯᒪᔪᑦ ᕿᒪᑦᑕᒥᓃᑦ ᕿᑭᖅᑖᓘᑉ ᒥᑦᓵᓂ ᐊᕐᕌᒍᓕᒫᒥ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐱᑯ. 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ ᐅᖃᖅᑏ. ᒥᔅᑕ ᐅᖃᖅᑏ ᒪᓕᒐᓕᐅᖅᑎ ᐃᑲᔪᖅᓯᔨᓕᐹᓗᒃ ᐊᐱᖅᑯᑕᐅᔪᒧᑦ 
ᐅᓪᓗᒥ. ᐅᖃᖅᑏ, ᐱᔭᕆᐊᑐᔪᐹᓘᒐᔭᖅᑐᖅ ᑐᓴᕋᓱᐊᕆᐊᑦᓴᖅ ᕿᒪᑦᑕᐅᔪᒥᓂᓕᒫᓂᒃ ᐋᓐᓂᐊᕕᓕᐊᖅᓯᒪᔪᓂᒃ. 
ᑐᓐᖓᕕᖃᕐᒥᒻᒪᑦ ᖃᓄᖅ ᕿᒪᑦᑕᐅᓂᒥᓂᖏᓐᓂᒃ. ᕿᒪᑦᑕᐅᓂᖅᑲᑦ ᐅᖃᖅᑏ, ᖃᖓᑕᔫᖅ  

ᐊᐅᓚᐅᓪᓗᐊᕿᓂᖓᓄᑦ? ᕿᒪᑦᑕᐅᓂᖅᑲᑦ ᓯᓚ ᐱᔾᔪᑕᐅᓪᓗᓂ, ᐅᕝᕙᓘᓐᓃᑦ ᕿᒪᑦᑕᐅᓂᖅᑲᑦ 
ᑕᑕᐅᔾᔭᐅᓐᓂᕋᒥᒃ ᑕᑕᖏᑉᐸᑦ ᑭᓯᐊᓂ ᐃᑭᒍᒫᕐᓂᐊᖅᓯᒪᑦᓱᑎᒃ? 
 
ᐅᖃᖅᑏ, ᑕᒪᒃᑯᐊ ᑐᓴᕋᑦᓴᐃᑦ ᐱᔭᕆᐊᖃᕋᔭᖅᑐᑦ ᐃᓘᓐᓇᒐᓚᑎᒃ ᖃᖓᑕᔫᓕᕆᔨᒃᑯᓐᓂᒃ ᐊᒻᒪᓗ ᑐᑭᓯᔪᖓ 
ᐅᖃᖅᑏ, ᑐᑭᓯᔪᐃᓐᓇᒐᓚᐅᒻᒪᑕ ᒪᓕᒐᓕᐅᖅᑏᑦ ᐅᕙᓂ, ᖃᖓᑕᔫᓕᕆᔩᑦ ᑎᑎᕋᖅᓯᒪᔪᖁᑎᖃᓲᖑᓐᖏᑦᑐᑦ 
ᖃᑦᓯ ᖃᖓᑕᔫᑦ ᑲᔪᓯᓐᖏᒻᒪᖔᑕ ᐊᒻᒪᓗ ᖃᑦᓯᑦ ᐊᐅᓪᓚᕆᐊᓖᑦ ᕿᒪᑦᑕᐅᓂᕐᒪᖔᑕ. 
 
ᐅᖃᕈᓐᓇᕋᓗᐊᖅᑐᖓ, ᐅᖃᖅᑏ, ᒪᓕᒐᓕᐅᖅᑎ ᓱᓕᔪᖅ. ᑕᒪᓐᓇ ᓈᒻᒪᒋᔭᐅᖃᑦᑕᕐᓯᒪᓐᖏᑦᑐᖅ 
ᕿᑭᖅᑖᓗᒻᒥᑐᐃᓐᓇᐅᖏᑦᑐᖅ, ᑭᓯᐊᓂᑦᑕᐅᖅ ᑭᕙᓪᓕᕐᒥᒃ ᐊᒻᒪᓗ ᕿᑎᕐᒥᐅᓂᒃ. ᐅᖃᖅᑏ, 
ᐋᓐᓂᐊᕕᓕᐊᖅᓯᒪᔪᓂᒃ ᕿᒪᑦᑕᐅᔨᐊᖃᖃᑦᑕᕐᓯᒪᒻᒥᔪᒍᑦ ᓱᓇᑐᐃᓐᓇᐃᑦ ᐱᔾᔪᑕᐅᓪᓗᑎᒃ ᐋᑐᕚᒧᑦ, ᔭᓗᓇᐃᒧᑦ 
ᐊᒻᒪᓗ ᐃᐊᑦᒪᓐᑕᓐᒧᑦ, ᑰᔾᔪᐊᕌᓗᒻᒧᑦ ᐃᖃᓗᓐᓄᑦ ᐊᒻᒪᓗ ᐋᑐᕚᒧᑦ. 
 
ᐅᖃᖅᑏ, ᐊᑐᐃᓐᓇᐅᑎᑦᓯᒍᓐᓇᖏᑦᑐᖓ ᑐᓴᖅᑕᐅᒍᒪᔪᓂᒃ ᒪᓕᒐᓕᐅᖅᑎᒧᑦ. ᑭᓯᐊᓂᓕ, ᐅᖃᖅᑏ, 
ᑕᐃᒫᖏᓛᒃ ᐱᓛᕐᓂᐊᕇᖅᑲᐅᒐᒪ ᒪᓕᒐᓕᐅᖅᑎᒧᑦ, ᓅᓪᓗᒍ ᑖᓐᓇ ᐃᖏᕐᕋᔾᔪᑎᓕᕆᓂᕐᒧᑦ ᖃᐅᔨᓴᕐᓂᖅ, 
ᐃᓗᓕᖅᑯᖅᑐᔪᑲᓪᓚᐅᖅᓱᓂ ᐅᓂᒃᑳᖅ, ᐊᒻᒪᓗ ᕿᒥᕐᕈᓂᖃᖅᓱᓂ ᐃᓚᖏᓐᓂᒃ ᒪᓕᒐᓕᐅᖅᑎᐅᑉ 
ᐅᖃᐅᓯᕆᔭᖏᓐᓂᒃ ᐅᕙᓂ ᑲᑎᒪᕕᒻᒥ. ᑐᓂᒪᒍᓐᓇᖅᑐᖓ ᑕᕝᕗᖓ, ᒥᓂᔅᑕᐃᑦ ᕿᒥᕐᕈᓚᐅᖅᑕᖓᓂ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᑦᑖ. ᐊᐱᖅᑯᑎᑦᓴᐃᑦ. ᐊᕐᕚᓪᓗᒃ. 
 
ᐊᐱᖅᑯᑦ 130-1(6): ᐊᑯᓂᐅᖏᑦᑐᒨᖓᔪᑦ ᓇᓪᓕᐅᒃᑯᒫᑦ ᐃᒪᕐᒥᐅᑕᓄᑦ ᐊᐅᓚᓂᐅᔪᓄᑦ 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᒍᒪᔭᕋ ᒥᓂᔅᑕ ᑎᒍᒥᐊᖅᑐᖅ ᐃᑯᐱᑦᑐᓕᕆᓂᕐᒥᒃ. 
ᐊᐱᕆᖃᑦᑕᕐᓯᒪᒐᓗᐊᕋᒪ ᑭᖑᓂᑦᑎᓐᓂ ᓇᓪᓕᐅᒃᑯᒫᖃᖅᑎᑦᓯᓂᕐᒧᑦ ᐅᒥᐊᖅᑐᖅᑎᓄᑦ, ᐅᕝᕙᓘᓐᓃᑦ 
ᐅᒥᐊᓕᑦᑕᐅᔪᓄᑦ ᐊᒻᒪᓗ WCB-ᑯᑦ ᐊᑐᐊᒐᖓᑦ ᑐᑯᒧᖓᔪᖅ ᐊᖑᓇᓱᐊᖅᑏᑦ ᓇᓪᓕᐅᒃᑯᒫᖏᓐᓄᑦ, ᒥᓂᔅᑕ 
ᐅᖃᖅᑲᐅᔪᖅ ᑭᐅᓂᐊᕐᓂᕋᖅᓱᓂ. 
 
ᐅᒥᐊᖅᑐᖃᑦᑕᓲᖑᒐᑦᑕ ᑕᖅᑭᕐᓂᒃ ᐱᖓᓱᐃᓐᓇᕐᓂᒃ ᐊᕐᕌᒎᑉ ᐃᓗᐊᓂ ᐊᒻᒪᓗ ᑖᒃᑯᐊ ᐊᖑᓇᓱᐊᖅᑏᑦ 
ᓂᐅᕕᓲᖑᒻᒪᑕ ᓇᓪᓕᐅᒃᑯᒫᕐᓂᒃ ᑕᖅᑭᓄᑦ 12-ᓄᑦ. ᒥᓂᔅᑕ ᐅᖃᖅᑲᐅᒻᒪᑦ ᑭᐅᒐᔭᕐᓂᕋᖅᓱᓂ, ᑰᑦ 
ᑰᑉᐸᓪᓕᐊᓯᒪᓕᕇᕐᒪᑕ ᐊᒻᒪᓗ ᐅᒥᐊᖅᑐᕐᓇᖅᓯᓛᓕᕆᓪᓗᓂ. 
 
ᒥᓂᔅᑕ ᐅᕙᓐᓄᑦ ᑭᐅᒍᓐᓇᑐᑦᓴᐅᔪᖅ ᑲᑎᒪᓂᖅ ᓄᖅᑲᓚᐅᓐᖏᓐᓂᖓᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐊᐱᖅᑯᑎᑦᓴᑦᓯᐊᕚᓗᒻᒥᒃ ᐊᐱᕆᔪᑎᑦ. ᐄ, 
ᐱᓇᓱᐊᕈᓯᐅᓂᐊᖅᑐᒥ ᑲᑎᒪᔨᕋᓛᓂᒃ ᑲᑎᖃᑎᖃᓛᖅᑐᖓ. ᑕᐃᑲᓂ ᑭᐅᒍᓐᓇᓛᖅᑕᕋ ᑖᓐᓇ 
ᐊᐱᖅᑯᑎᒋᔭᐃᑦ. ᑖᒃᑯᐊ ᑐᓴᕋᑦᓴᐅᔪᑦ ᐱᖃᓯᐅᔾᔨᒻᒪᑕ ᑮᓇᐅᔭᓂᒃ ᓇᓚᐅᑦᓵᖅᑕᐅᓯᒪᔪᓂᒃ ᓄᓇᕗᒻᒥ 
ᐳᓚᕋᑦᑐᓕᕆᓂᕐᒧᑦ. ᐅᖃᐅᓯᕆᓛᖅᑕᒃᑲ ᓇᓚᐅᑦᓵᖅᑕᐅᓯᒪᔪᑦ ᐳᓚᕋᑦᑐᓕᕆᓂᕐᒨᖓᔪᑦ. ᑕᐃᑲᓂ 
ᑭᐅᒍᓐᓇᓛᖅᑕᒋᑦ ᐊᐅᓚᔾᔪᑎᓄᑦ ᓴᓇᒋᐊᓕᓐᓄᓪᓗ ᓇᓚᐅᑦᓵᖅᑕᑎᓐᓄᑦ. 

ᑕᐃᒪᐃᒻᒪᑦ ᑕᕝᕗᖓ ᐊᐱᖅᑯᑎᖓᓄᑦ ᒪᓕᒐᓕᐅᖅᑎᐅᑉ, ᕿᒥᕐᕈᓂᐊᕈᑦᑕ ᐅᒥᐊᕐᓂᒃ, ᐆᑦᑑᑎᒋᓗᒋᑦ 
ᐅᒥᐊᒻᒪᕇᑦ, ᖃᓄᖅ ᐃᑲᔪᖅᓯᒍᓐᓇᕐᒪᖔᑦᑕ ᐅᒥᐊᒻᒪᕇᑦ ᐅᒥᐊᓕᑦᑕᖏᓐᓂᒃ. ᑲᑎᒪᔨᕋᓛᑦ ᓵᖓᓃᓕᕈᒪ, 
ᑭᐅᒍᓐᓇᓛᖅᑕᕋ ᓇᓄᓕᐅᑉ ᐊᐱᖅᑯᑎᖓ ᑕᐃᑲᓂ, ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑖ. ᐊᐱᖅᑯᑎᑦᓴᐃᑦ. ᐊᐱᖅᑯᑎᑦᓴᐃᑦ. ᓄᑕᕋᖅ. 
 
ᐊᐱᖅᑯᑦ 131-1(6): ᑮᓇᐅᔭᖃᖅᑎᑕᐅᓂᖏᑦ ᓄᓇᓖᑦ ᖁᐊᒃᑯᕕᖏᑦ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᐅᓯᖃᕐᓂᐊᖅᑐᖓ ᓄᓇᓕᓐᓂ ᖁᐊᒃᑯᕕᓐᓂᒃ. ᐊᐱᖅᑯᑎᒐ 
ᓄᓇᓕᓐᓂ ᒐᕙᒪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖓᓐᓄᑦ ᑐᕌᖅᑐᖅ. 
 
ᐊᐱᖅᑯᑎᒋᖅᑲᐅᔭᕋ ᓴᓇᔪᓕᕆᔨᒃᑯᓐᓄᑦ ᐱᔨᑦᓯᖅᑎᓕᕆᔨᒃᑯᓪᓗ ᒥᓂᔅᑕᖓᓐᓄᑦ, ᑐ̀ᕌᖅᑎᑕᐅᖁᔭᐅᖅᑲᐅᒻᒪᑦ 
ᒥᓂᔅᑕᒧᑦ ᓄᓇᓕᓐᓂ ᒐᕙᒪᓕᕆᔨᓄᑦ ᐃᖏᕐᕋᔫᓕᕆᔨᓄᓪᓗ. 
 
ᓴᓇᔪᓕᕆᔨᒃᑯᑦ ᒥᓂᔅᑕᖓᑦ ᐊᐱᕆᖅᑲᐅᔭᕋ ᑕᐃᓐᓇ ᖁᐊᒃᑯᕕᒃ ᓱᕋᓐᓂᑯ ᑕᐅᖅᓯᖅᑕᐅᔪᓐᓇᕐᒪᖔᖅ.  
ᐃᓕᓐᓄᑦ ᑐᕌᖅᑎᖅᓯᖁᔭᐅᖅᑲᐅᔪᖓ ᑕᒪᑐᒥᖓ ᑲᒪᓂᕋᖅᑕᐅᑦᓱᓯ. 
 
ᐊᐱᕆᓚᐅᖅᓯᒪᒐᒃᑭᑦ ᐱᓕᕆᖃᑎᒋᔭᑎᑦ ᓄᑖᕐᒥᒃ ᖁᐊᒃᑯᕕᑦᑖᕈᑎᑦᓴᓂᒃ ᐱᑎᑦᓯᒍᓐᓇᕐᒪᖔᑕ, 
ᑖᑦᓱᒥᖓᑦᓴᐃᓐᓇᖅ ᐊᐱᕆᓕᕆᕙᒋᑦ, ᑮᓇᐅᔭᖅᑕᖃᕐᒪᖔᖅ ᓄᑖᒥᒃ ᖁᐊᒃᑯᕕᑦᑖᕈᑎᑦᓴᒥᒃ ᑕᐅᖅᓯᐅᑎᑦᔪᑦᓴᒥᒃ 
ᑕᐃᑦᓱᒧᖓ ᓱᕋᑦᓯᒪᔪᒧᑦ. ᖁᔭᓐᓇᒦᑦ, ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᑦ, ᐅᖃᖅᑏ.  ᓄᓇᓕᓐᓂ ᒐᕙᒪᒃᑯᑦ ᑮᓇᐅᔭᖁᑎᖏᓐᓂ, 
ᓇᓪᓕᑐᐃᓐᓇᖏᓐᓂ, ᑮᓇᐅᔭᖅᑕᖃᓐᖏᑦᑐᖅ ᓄᓇᓕᓐᓄᑦ ᖁᐊᒃᑯᕕᑦᑖᕈᑕᐅᔪᓐᓇᕋᔭᖅᑐᓂᒃ ᑖᒃᑯᓇᓂ 
ᐸᕐᓇᓯᒪᔪᓂ ᐊᑭᑐᔪᓄᑦ, ᕼᐋᒻᓚᑦᑯᑦ ᓯᕗᓪᓕᐅᔾᔨᒍᒫᕐᓂᐊᖅᓯᒪᔭᖏᓐᓄᑦ ᐃᓚᒋᔭᐅᒍᓐᓇᖅᑑᒐᓗᐊᑦ ᐊᒻᒪᓗ 
ᕼᐋᒻᓚᑦᑯᓐᓄᑦ ᓯᕗᓪᓕᐅᔾᔭᐅᑎᑕᐅᑉᐸᑦ, ᑮᓇᐅᔭᓂᒃ ᐱᑎᑕᐅᒍᓐᓇᖅᓯᒐᔭᖅᑐᑦ. 
 
ᒫᓐᓇᑯᓪᓕ ᑮᓇᐅᔭᖅᑕᖃᓐᖏᑦᑐᖅ ᓄᓇᓕᓐᓄᑦ ᖁᐊᒃᑯᕕᑦᑖᕈᑎᑦᓴᓂᒃ ᐊᑭᑐᔫᑎᓄᑦ ᐸᕐᓇᑕᐅᓯᒪᔪᓂ.  
ᓴᓇᒍᓐᓇᕋᓗᐊᖅᑐᒍᑦ ᓄᓇᓖᑦ ᒐᕙᒪᒃᑯᓪᓘᓐᓃᑦ ᐃᓪᓗᖁᑎᑦᓴᖏᓐᓂᒃ, ᓲᕐᓗ ᒪᑯᓂᖓ ᐋᓐᓂᐊᕕᓂᒃ 
ᐃᓕᓐᓂᐊᕐᕕᓂᓪᓘᓐᓃᑦ ᑕᒪᒃᑯᓄᖓ ᓴᓂᕐ̀ᕙᔭᐅᒪᒌᕐᒪᑕ ᑮᓇᐅᔭᐃᑦ ᐸᕐᓇᓯᒪᔪᒃᑯᑦ ᐊᑭᑐᔫᑎᓄᑦ.  ᑮᓇᐅᔭᓂᒃ  
ᓴᓂᕐᕙᐃᓯᒪᓐᖏᑦᑐᒍᑦ ᓄᓇᓕᓐᓄᑦ ᖁᐊᒃᑯᕕᑦᑖᕈᑎᑦᑕᓂᒃ ᒫᓐᓇᒃᑯᑦ ᐊᒻᒪᓗᖃᐃ ᑕᒪᓐᓇ 
ᖃᐅᔨᓴᖅᑕᐅᒍᓐᓇᖅᑐᖅ. 
 
ᑖᓐᓇᓕ ᓯᕗᓪᓕᐅᔾᔭᐅᒍᒫᕐᓂᐊᓂᖅᐸᑦ ᕼᐋᒻᓚᑦᑯᓐᓄᑦ, ᓴᓂᕐᕙᐃᒐᔭᖅᑐᒍᑦ ᑮᓇᐅᔭᓂᒃ ᐱᓕᕆᔾᔪᑕᐅᒐᔭᖅᑐᓂᒃ 
ᑕᒪᑐᒥᖓ ᐊᒻᒪᓗ ᒫᓐᓇᒃᑯᑦ ᐅᖃᕈᓐᓇᕐᓇᖓ ᖃᑦᓯᕌᕈᓇᐅᒐᔭᕐᒪᖔᖅ ᑕᐃᒪᐃᑦᑐᖅ ᐃᓪᓗ.  ᐃᓛᖃᐃᑦ $5 
ᕼᐋᓐᓇᓚᑦᑕᐅᓴᓂᒃ ᓴᓂᕐᕙᐃᒋᐊᖃᕋᔭᖅᑐᒍᑦ ᑕᒪᑐᒥᖓ ᐱᓕᕆᔾᔪᑕᐅᒐᔭᖅᑐᓂᒃ ᓇᓚᐅᑦᓵᑐᐃᓐᓇᖅᓱᒋᑦ 
ᐊᑭᒋᔭᐅᒐᔭᓐᖑᐊᖅᑐᑦ. 
 
ᒫᓐᓇᒃᑯᓪᓕ ᑮᓇᐅᔭᖅᑕᖃᓐᖏᑦᓯᐊᖅᑐᖅ ᐊᒻᒪᓗ ᑕᐃᒪᐃᑦᑐᑦ ᐃᓪᓗᐃᑦ ᐃᓕᑕᕆᔭᐅᒪᒐᑎᑦ ᐃᓪᓗᒻᒪᕆᖁᑎᑐᑦ 
ᓄᓇᓕᓐᓄᑦ.  ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ:  ᐃᓚᒋᐊᕈᑦ,ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐅᕙᑦᓯᐊᕈ ᐊᐱᕆᖅᑲᐅᔪᖓ ᓄᓇᓕᓐᓄᑦ ᖁᐊᒃᑯᕕᒻᒥᒃ ᓱᕋᑦᑐᖃᕋᔭᕐᓂᖅᐸᑦ, 
ᑮᓇᐅᔭᖅᑕᖃᕋᔭᕐᒪᖔᖅ ᖁᐊᒃᑯᕕᑦᑖᕈᑕᐅᒐᔭᖅᑐᓂᒃ ᑕᐅᖅᓯᐅᑎᔪᒥᒃ.  ᓴᓇᔪᓕᕆᔨᒃᑯᑦ ᒥᓂᔅᑕᖓᑦ ᐊᒻᒪᓗ  
ᓄᓇᓕᓐᓂ ᒐᕙᒪᓕᕆᔨᒃᑯᑦ ᐃᖏᕐᕋᔫᓕᕆᔨᒃᑯᓪᓗ ᒥᓂᔅᑕᖓᑦ ᑎᓕᓯᒍᓐᓇᖅᐸᑎᒃ ᐃᖅᑲᓇᐃᔭᖅᑎᒥᓐᓂᒃ 
ᒥᑦᑎᒪᑕᓕᖕ̀ᒧᖁᓗᒋᒃ ᑕᑯᓂᐊᕐᓗᑎᒃ ᓄᓇᓖᑦ ᖁᐊᒃᑯᕕᖓᓐᓂᒃ, ᐃᖅᑲᓇᐃᔭᖅᑏᑦ ᑕᑯᔪᓐᓇᖅᓯᒐᔭᖅᑐᑦ 
ᓱᓇᐃᑦ ᓱᕋᑦᓯᒪᒻᒪᖔᑕ. 
 
ᒪᓕᓪᓗᒍ ᖃᓄᐃᓐᓂᕆᔭᖅ, ᓇᓪᓕᐅᒃᑯᒫᑦ ᐊᑭᓕᐅᑎᔪᓐᓇᕋᔭᖅᐸᑦ ᑕᐃᒪᐃᑦᑐᒧᑦ ᐃᓪᓗᒧᑦ?  ᖃᐅᔨᒪᔪᖓ 
ᕿᒥᕐᕈᒐᔭᖅᐸᑕ ᑕᐃᑦᓱᒥᖓ ᐃᓪᓗᒥᒃ ᐊᒻᒪᓗ ᓇᓖᕌᕋᑦᓴᓕᒫᒥᓐᓂᒃ, ᑲᒪᒋᔭᐅᒍᓐᓇᖅᑐᖅ. 
 
ᑕᐃᓐᓇ ᓱᕋᓚᐅᖅᓯᒪᖕᒪᑦ ᐊᕐᕌᓂ ᓯᕗᓪᓕᐅᔾᔭᐅᒐᔭᕐᓂᖅᐸᑦ ᑲᒪᒋᔭᐅᒐᔭᖅᑐᑦᓴᐅᔪᒥᓂᐅᒐᓗᐊᖅ ᓇᓄᕋᖁᑎᒐ 
ᐃᒋᑕᐅᒋᐊᖃᓕᓚᐅᕐᒪᑦ ᓱᕋᓚᐅᕐᓂᑯᖓᓄᑦ.  ᑐᓴᓚᐅᕐᒥᔪᖓ ᐱᐅᒍᓐᓃᖃᑦᑕᓕᕐᒥᒋᐊᖓ.  ᕼᐋᒻᓚᑦᑯᑦ 
ᐃᑲᔪᖅᑕᐅᒍᒪᔪᑦ ᑕᐅᖅ̀ᓯᒐᓱᐊᖅᑎᓪᓗᒋᑦ ᖁᐊᒃᑯᕕᒻᒥᒃ ᐊᒻᒪᓗ ᑖᓐᓇ ᑲᒪᒋᔭᐅᒋᐊᖃᖅᓱᓂ ᐃᓄᐃᑦ 
ᐊᓯᐅᔨᓐᖏᓐᓂᖏᓐᓂ ᖁᐊᖃᕐᕕᑦᓴᑐᐊᖓᓐᓂᒃ ᐊᐅᔭᒃᑯᑦ ᐊᖑᔭᒥᓂᕐᒥᓐᓂᒃ. 
 
ᒥᓂᔅᑕ ᑕᒪᑐᒥᖓ ᖃᐅᔨᒋᐊᑦᓯᐊᕈᓐᓇᖅᑲ, ̀ᐅᒪ ᐃᒡᓘᑉ ᓯᓚᑖᒍᑦ?  ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᑖᒻᑉᓴᓐ. 
 
ᒥᓂᔅᑕ ᒥᓂᔅᑕ ᑖᒻᑉᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᓴᓇᔪᓕᕆᔨᒃᑯᓐᓄᑦ 
ᐅᖃᓚᐅᖅᓯᒪᔫᒐᓗᐊᖅ  ᑖᑦᓱᒥᖓ ᒥᑦᑎᒪᑕᓕᐅᑉ ᖁᐊᒃᑯᕕᖓᓂᒃ ᕿᒥᕐᕈᔭᐅᓂᐊᕐᓂᕋᐃᓪᓗᓂ 
ᐃᖅᑲᓇᐃᔭᖅᑎᖁᑎᒥᓄᑦ ᑭᓯᐊᓂᓕ ᒥᓂᔅᑕᐅᓪᓗᖓ ᓄᓇᓕᓐᓂ ᒐᕙᒪᓕᕆᔨᓄᑦ ᐃᖏᕐᕋᔫᓕᕆᔨᒃᑯᓄᓪᓗ 
ᖃᐅᔨᒋᐊᕐᓂᐊᖅᑐᖓ ᖃᓄᖅ 
ᐃᑲᔪᕈᓐᓇᕐᒪᖔᑦᑕ ᑕᐃᒪᐃᑦᑐᒧᑦ ᐊᑲᐃᓪᓕᐅᕈᑕᐅᔪᒧᑦ ᓄᓇᓕᓐᓄᑦ ᐊᒻᒪᓗ ᐃᖅᑲᓇᐃᔭᖅᑎᒃᑲ 
ᐱᓕᕆᖃᑎᒋᓂᐊᖅᑕᒃᑲ ᑕᒪᓐᓇ ᑲᒪᒋᒋᐊᕐᓗᒍ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐅᖃᐅᓯᒃᑯᑦ ᐊᐱᖅᑯᑏᑦ.  ᒥᔅ ᐅᐃᓕᐊᒻᔅ. 
 
ᐊᐱᖅᑯᑦ 132-1(6): ᒪᓕᒐᐃᑦ ᓄᓇᕗᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐ̀ᓄᖓᔪᑦ ᐋᓐᓂᐊᕕᓄᑦ 
ᐊᐅᓪᓚᕆᐊᖃᖅᐸᑦᑐᓄᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐊᐱᖅᑯᑎᒐ ᑐᕌᖅᑎᑕᕋ ᒥᓂᔅᑕᒧᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ. 
 
ᐊᐱᖅᑯᑎᒐ ᐅᓇ, ᖃᓄᐃᑦᑐᓂᒃ ᐊᑐᐊᒐᕐᓂᒃ ᒪᓕᒐᕐᓂᓪᓘᓐᓃᑦ ᐃᓐᓂᖅᓯᒪᔪᖃᖅᑲ ᐊᓐᓂᐊᕕᒻᒧᑦ 
ᐊᐅᓪᓚᖃᑦᑕᕆᐊᓕᓐᓄᑦ ᑐᕌᖓᔪᓂᒃ ᖃᓪᓗᓇᐅᔭᕈᓐᓇᖏᑦᑐᑦ ᐃᓄᐃᑦ ᐊᐅᓪᓚᕆᐊᖃᖃᑦᑕᑎᓪᓗᒋᑦ, ᓄᓇᕗᒥ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᑐᔪᕐᒥᕕᒻᒦᒍᓐᓇᖅᑎᑕᐅᕙᑦᑎᓪᓗᒋᑦ?  ᖃᓄᐃᑦᑐᓂᒃ ᐃᖅᑲᓇᐃᔭᖅᑎᖏᑦ 
ᒪᓕᒐᖃᖅᑲᑦ ᑐᕌᖓᔪᓂᒃ ᐋᓐᓂᐊᕕᒻᒧᑦ ᐊᐅᓪᓚᖃᑦᑕᓂᐊᖅᑐᓄᑦ ᑐᔪᕐᒥᖃᑦᑕᓂᐊᖅᑐᓄᓪᓗ?  ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ:  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏᑦ, ᐊᕐᕌᓂ ᐅᖓᑖᓂ ᓴᖅᑮᓚᐅᖅᓯᒪᔪᒍᑦ ᒪᓕᒐᕐᒥᒃ 
ᑐᕌᖓᔪᒥᒃ ᐸᖅᑭᔨᒋᔭᐅᖃᑦᑕᓂᐊᖅᑐᓄᑦ ᐋᓐᓂᐊᕕᓕᐊᖅᑐᓂᒃ. ᑖᒃᑯᓇᓂ ᒪᓕᒐᕐᓂ ᑲᔪᓯᑎᑕᐅᓚᐅᖅᓯᒪᔪᓂᒃ 
ᒐᕙᒪᒃᑯᑦ ᓯᕗᓕᖅᑎᖏᓐᓄᑦ, ᐅᖃᖅᑏᑦ, ᐊᔾᔨᒌᓐᖏᑦᑐᓂᒃ ᐊᑐᐊᒐᖃᖅᑐᒍᑦ ᓇᓗᓇᐃᖅᓯᔪᓂᒃ 
ᖃᓄᐃᑦᑐᑐᐃᓐᓇᕐᓂᒃ ᑐᕌᖓᔪᓂᒃ ᐊᐅᓪᓚᖃᑦᑕᕆᐊᓕᓐᓄᑦ. ᐱᓗᐊᖅᑐᒥᒃ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖁᑎᖏᓐᓄᑦ, ᐅᖃᖅᑏ, ᒐᕙᒪᒃᑯᑦ ᐃᖅᑲᓇᐃᔭᖅᑎᖁᑎᖏᑦ ᐊᑭᓕᐅᔾᔭᐅᖃᑦᑕᖅᑐᖅ 

ᓇᓗᓇᐃᒃᑯᑕᖃᖃᑕᐅᒻᒪᑕ ᐆᔭᐅᔭᒥᒃ ᐊᒻᒪᓗ ᑖᒃᑯᑎᒎ̀ᒋᓇ, ᐅᖃᖅᑏᑦ, ᓇᒻᒥᓂᖅ ᐊᑭᓕᖅᑐᐃᔾᔪᑎᒥᓃᑦ 
ᐋᓐᓂᐊᕕᓕᐊᖅᓯᒪᔪᓄᑦ ᐅᑎᖅᑎᑕᐅᕙᑦᑐᑦ ᐃᖅᑲᓇᐃᔭᖅᑎᒧᑦ. 
 
ᐅᖃᖅᑏ, ᐃᓄᓐᓄᑦ ᓄᓇᕗᒦᑦᑐᓄᑦ ᐊᑭᓕᐅᔾᔭᐅᒍᓐᓇᖏᑦᑐᓄᑦ, ᓲᕐᓗ ᓇᓗᓇᐃᒃᑯᑕᖃᓐᖏᑦᑐᑦ ᐆᔭᐅᔭᒥᒃ, 
ᑖᒃᑯᐊ ᐊᑭᓕᐅᔾᔭᐅᒍᒫᕐᓂᐊᖅᓯᒪᔪᑦ ᐃᑲᔫᓯᐊᑦᓴᑎᒍᑦ, ᑮᓇᐅᔭᖃᖅᑎᑕᐅᕙᑦᑐᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ. 
 
ᑕᐃᒪᐃᑦᑐᖃᓕᕋᐃᒻᒪᑦ, ᐅᖃᖅᑏ, ᑕᐃᒃᑯᐊ ᐋᓐᓂᐊᕕᓕᐊᖅᓯᒪᔪᑦ ᐃᓂᑦᓴᖃᖅᑎᑕᑦ ᓄᓇᕗᒥ ᒐᕙᒪᒃᑯᓐᓄᑦ 
ᑐᔪᕐᒥᕕᓂ ᓲᑦᓱᓪ ᒫᓂᑑᕙᒥ, ᐃᖃᓗᓐᓂ, ᐋᑐᐋᒥ, ᐃᑦᒪᓐᑕᓐᒥ, ᔭᓗᓇᐃᕝᒥᓗ, ᐊᒻᒪᓗ ᐅᖃᖅᑏ, ᐅᐃᓂᐲᒡᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ.  ᐃᓚᒋᐊᕈᑦ, ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑏ.  ᐃᓛᖃᐃ ᑐᑭᓯᓇᑦᓯᐊᕐᓂᖏᓪᓚᖓ.  ᐊᐱᖅᑯᑎᒋᒃᑲᓐᓂᕐᓂᐊᕋᒃᑯ. 
ᓱᓇᐅᕙᑦ ᒪᓕᒐᖅ ᑐᕌᖓᔪᖅ ᐃᓄᓐᓄᑦ ᐊᐅᓪᓚᖅᓯᒪᔪᓄᑦ ᐋᓐᓂᐊᕕᒻᒧᑦ ᐃᖅᑲᓇᐃᔭᖅᑎᒋᔭᓄᑦ ᓄᓇᕗᒥ 
ᒐᕙᒪᒃᑯᓐᓄᑦ?  ᑐᔪᕐᒥᕕᒻᒦᓪᓚᕆᒋᐊᖃᖅᑳᑦ?  ᐅᓇ ᐆᑦᑑᑎᒋᓗᒍ, ᐃᓄᒃ ᖃᓪᓗᓇᐅᔭᕈᓐᓇᑦᓯᐊᖏᑉᐸᑕ, 
ᐃᓛᓐᓂᒃᑯᑦ ᐊᑲᖅᓴᐸᓐᖏᒻᒪᑕ ᑐᔪᕐᒥᕕᓃᒋᐊᖃᓕᕋᐃᒐᒥᒃ ᕼᐆᑎᐅᓪᓂ. 
 
ᒪᓕᒐᕘᑦ ᐱᕕᖃᖅᑎᑦᓯᑦᓯᐊᓐᖏᓚᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᕼᐆᑎᐅᓪᒦᒋᐊᖃᕐᓂᕋᐃᓪᓗᑎᒃ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᖃᓄᐃᑦᑐᖃᖃᑦᑕᖅᓯᒪᒻᒪᑦ ᑭᖑᓂᑦᑎᓐᓂ ᐊᒻᒪᓗ 
ᖃᓄᐃᑦᑑᓂᖓᒍᑦ ᐋᓐᓂᐊᕕᓕᐊᖅᑑᑉ, ᓯᕗᓪᓕᖅ̀ᐸᖅ ᐊᑐᐊᒐᖅ, ᐅᖃᖅᑏ, ᓴᓇᓯᒪᔭᕗᑦ ᓄᓇᕗᒥ 
ᒐᕙᒪᒃᑯᓐᓄᑦ, ᐊᑲᕐᕆᑎᑦᓯᒍᑕᐅᒋᐊᖅᓯᒪᔪᑦ ᐋᓐᓂᐊᕕᓄᑦ ᐊᐅᓪᓚᕆᐊᖃᖅᐸᑦᑐᓂᒃ, ᐱᕕᓕᒫᒃᑯᑦ. 
 
ᐅᖃᖅᑏ, ᑕᐃᒫᒃ ᐅᖃᕋᑖᕐᓗᖓ, ᐋᓐᓂᐊᕕᒻᒧᑦ ᐊᐅᓪᓚᖅᑐᖅ ᐃᖅᑲᓇᐃᔭᖅᑎᒋᔭᐅᑉᐸᑦ ᓄᓇᕗᒥ 
ᒐᕙᒪᒃᑯᓐᓄᑦ, ᐃᓱᒪᖅᓱᕈᓐᓇᑦᓯᐊᖅᑐᖅ, ᑕᐃᒫᒃ ᐅᖃᖅᑲᐅᒻᒥᒐᒪ ᐅᓪᓗᒥᒋᐊᖅ, ᕼᐆᑎᐅᓪᒦᒍᒪᓐᓂᕈᑎᒃ.  
ᐃᓄᒃ ᖃᓪᓗᓇᐅᔭᕈᓐᓇᓂᓐᖏᑉᐸᑦ, ᐅᖃᖅᑎ, ᑖᒃᑯᐊ ᐊᑭᓕᐅᔾᔭᐅᒍᒫᕐᓂᐊᖅᓯᒪᓐᖏᑦᑐᓄᑦ ᐃᑲᔫᑏᑦ 
ᐊᖅᑯᑕᐅᓗᑎᒃ ᐸᖅᑭᔨᒋᔭᐅᒐᔭᖅᑐᖅ ᖃᖓᑦᑕᐅᓯᖃᓯᐅᑎᔭᐅᒐᔭᖅᑐᖅ. 
 
ᐅᖃᖅᑏ, ᐃᓄᒻᒥᒃ ᐊᑲᖅᓴᖅᑐᖃᕐᓂᖏᑉᐸᑦ ᕼᐆᑎᐅᓪᒦᓐᓂᕐᒥᓂᒃ, ᓄᓇᒥᓐᓂᒃ ᐊᐅᓪᓚᕐᓂᐊᓕᕈᑎᒃ 
ᕿᓄᒍᓐᓇᖅᑐᑦ ᑐᔪᕐᒥᕕᒻᒦᒍᓗᑎᒃ ᓇᓪᓕᑐᐃᓐᓇᖏᓐᓂᒃ ᓄᓇᓕᓐᓂ ᑐᔪᕐᒥᕕᖁᑎᖃᕐᕕᑎᓐᓂ.  ᖁᔭᓐᓇᒦᒃ, 
ᐅᖃᖅᑏ. 
 
ᑕᐃᒪᐃᑦᑎᓪᓗᒍ, ᐅᖃᖅᑏ, ᐊᖏᕋᔭᖅᑕᕗᑦ ᐋᓐᓂᐊᕕᓕᐊᕆᐊᓕᒃ,  ᑕᐃᒪᐃᒻᒪᑦ, ᐅᖃᖅᑏ, ᑕᒪᓐᓇ 
ᐃᓚᐃᓐᓈᕐᓂᐅᖏᑦᑐᖅ.  ᒪᓕᑦᓱᒋᑦ ᖃᓄᐃᑦᑑᓂᖏᑦ ᑭᓐ̀ᖑᒪᓇᖅᑐᓪᓗ ᐋᓐᓂᐊᕕᓕᐊᖅᑐᒧᑦ.  ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᐃᓚᒋᐊᕈᑦ, ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᑐᓴᖅᑕᐅᖁᒥᓇᖅᑐᖅ ᐃᓄᓐᓄᑦ ᓄᓇᓕᓐᓃᑦᑐᓄᑦ ᐃᓱᒪᕙᒻᒪᑕ 
ᕼᐆᑎᐅᓪᒥ ᑐᔪᕐᒥᑦᓴᐃᓐᓇᕆᐊᖃᖅᑐᕆᑦᓱᑎᒃ ᑕᒃ̀ᑯᓕ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᒋᔭᐅᒐᒥᒃ.  ᖁᕕᐊᑦᑐᖓ 
ᐃᓱᒪᖅᓱᕈᓐᓇᖅᑎᑕᐅᒻᒪᑕ.   

ᑕᒪᓐᓇᖃᐃᑦ ᑐᓴᖅᑕᐅᑎᒋᐊᓕᒃ ᐋᓐᓂᐊᕕᓕᒫᓄᑦ ᖃᐅᔨᒪᑎᑦᓯᖁᓪᓗᒋᑦ ᐃᓄᓐᓂ ᐃᓱᒪᖅᓱᕈᓐᓇᕐᓂᖏᑕ 
ᒥᑦᓵᓄᑦ.  ᖁᔭᒧᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ.  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᓱᓕᔪᑎᑦ ᐊᒻᒪᓗ ᐊᐱᖅᑯᑎᑦ ᐱᐅᔪᐊᓗᒃ. ᐅᖃᖅᑎ, 
ᑐᐊᕕᕐᓗᖓ, ᑐᑭᓯᔭᐅᓯᒪᑦᓯᐊᖁᔭᕋ ᐅᓇ ᐊᒥᓲᓂᖅᓴᐃᑦ ᒥᑦᓵᓄᑦ, ᑐᔪᕐᒥᕕᐅᑎᑕᐅᕙᑦᑐᑦ ᑐᕌᖓᔪᑦ 
ᐊᑭᓕᐅᔾᔭᐅᒍᒫᕐᓂᐊᖅᓯᒪᓐᖏᑦᑐᓄᑦ ᐋᓐᓂᐊᕕᓕᐊᕆᐊᓕᓐᓄᑦ, ᑐᕌᖓᔪᑦ ᐃᓄᓐᓄᑦ 
ᓇᓗᓇᐃᒃᑯᑕᖃᓐᖏᑦᑐᓄᑦ, ᐊᓯᐊᒍᑦ ᐊᑭᓕᐅᑎᑦᓴᖃᓐᖏᑦᑐᓄᑦ. 
 
ᐅᖃᖅᑏ, ᐊᒥᓱᓂᒃ ᑐᔪᕐᒥᔪᖃᕈᒪᒐᔭᕐᓂᖅᐸᑦ ᐋᓐᓂᐊᕕᓕᐊᖅᐸᑦᑐᓄᑦ ᑐᔪᕐᖕᒥᕕᐅᑎᑕᒥ ᐃᓱᒪᖅᓱᕈᓐᓇᖅᑐᓂᒃ 
ᓇᓛᒍᑦ ᐆᔭᐅᔭᐃᑦ ᓇᓗᓇᐃᒃᑯᑕᐃᑦ, ᐊᐅᓪᓚᕐᓂᐊᓕᕈᑎᒃ, ᐊᐅᓪᓚᓕᕈᑎᒃ ᓄᓇᒥᓐᓂᒃ, ᐋᓐᓂᐊᓯᐅᖅᑏᑦ 
ᑎᓕᓯᔾᔪᑎᓕᐅᕋᔭᖅᑐᖅ.  ᑕᐃᒪᐃᒻᒪᑦ ᖃᓪᓗᓇᐅᔭᕈᓐᓇᖏᑦᑐᖅ, ᐆᑦᑑᑎᒋᓗᒍ, ᐃᓐᓇᑐᖃᕐᒥᓪᓘᓐᓃᑦ 
ᒐᕙᒪᒃᑯᓐᓂ ᐃᖅᑲᓇᐃᔭᖅᑎᒥᒃ. 
 
ᑕᐃᒃᓱᒪᓂᐅᑎᓪᓗᒍ, ᐅᖃᖅᑎ, ᑐᓴᖅᑎᑕᐅᕙᒃᑐᑦ ᑐᔪᕐᒥᕕᒻᒥᒍᒪᒃᐸᑕ ᑐᔪᕐᒥᕕᒻᒥᒍᓐᓇᖅᑐᑦ 
ᐋᓐᓂᐊᕐᕕᓕᐊᕐᓯᒪᔪᑦ. ᑕᑯᔪᒪᒐᔭᓐᖏᓐᓇᑦᑕ ᐅᖃᖅᑎ, ᑕᒪᒃᑯᐊ ᐋᓐᓂᐊᕐᕕᓕᐊᖅᑐᓕᒪᑦ 
ᐋᓐᓂᐊᕐᕕᓕᐊᕐᓯᒪᔪᓄᑦ ᑐᔪᕐᒥᕕᒻᒥᓪᓗᑎᒃ ᑐᔪᕐᒥᔪᓐᓇᑎᓪᓗᒋᑦ ᑐᔪᕐᒥᕕᓪᓚᕆᐅᔪᓂᒃ ᑕᐃᒃᑯᐊ 
ᓇᓪᓕᐅᒃᑯᒪᖃᕐᒪᑕ ᒍᕆᓐ ᓯᐅᓪᑯᑦ. 
 
ᑕᐃᒪᓕ ᒪᓕᒐᓕᐅᖅᑎᐅᔪᖅ ᑕᒻᒪᓐᖏᑦᑐᖅ, ᐱᓕᕆᕕᐅᓗᓂᖃᐃ ᐅᖃᖃᑎᖃᖃᑦᑕᑲᓐᓂᕆᐊᖃᖅᑐᒍᑦ 
ᐊᒃᓱᕈᕐᓗᑕ, ᒪᓕᒐᓕᐅᕐᕕᒻᒥᑐᐃᓐᓇᐅᖏᑦᑐᖅ ᑐᓂᓯᖃᑦᑕᕈᓐᓇᕐᓗᑕ ᖃᓄᐃᓕᐅᕐᓂᑎᓐᓂᒃ ᑭᕙᓪᓕᕐᒥ 
ᐊᑲᐅᓐᖏᓕᐅᕈᑕᐅᔪᓂᒃ ᐊᐅᓪᓚᖃᑦᑕᕐᓂᕐᒧᑦ. 
 
ᐅᖃᖅᑎ, ᑕᒪᓐᓇ ᑕᑯᒋᐊᑦᑎᐊᕈᓐᓇᖅᑕᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ ᐅᖃᖅᑎ. ᐊᒥᓲᓗᐊᓐᖏᑦᑐᑦ ᐋᓐᓂᐊᕐᕕᓕᐊᖅᑐᓄᑦ ᑐᔪᕐᒥᕕᒻᒥᒍᒪᕙᓪᓚᐃᕙᒃᑐᑦ ᐊᒻᒪ 
ᐊᒥᓱᑦ ᖁᕕᐊᓱᓐᓂᕐᓴᐅᕙᒃᑐᑦ ᐊᖏᕐᕋᕆᔭᐅᔪᓂ ᑐᔪᕐᒥᔭᕆᐊᒃᓴᖅ ᐃᒪᐃᑦᑐᓂ ᑐᔪᕐᒥᕕᓐᓂ ᐅᖃᕈᓐᓇᕈᑎᒃ 
ᖃᓪᓗᓈᑎᑐᑦ, ᑎᑭᓴᐃᔪᓐᓇᖅᑐᑎᒃ ᐊᒻᒪᓗ ᐅᖃᓚᖃᑦᑕᕈᓐᓇᖅᑐᑎᒃ, ᐅᖃᓚᐅᒻᒥᒃ ᐊᑐᕈᓐᓇᕐᓗᑎᒃ 
ᐊᓯᖏᓂᓪᓗ. 
 
ᑕᐃᒪᐃᒻᒪᓪᓕ ᐊᑐᕙᒥ, ᐅᐊᓂᐸᐃᒻᒥ, ᐃᐊᑦᒪᓐᑕᓐᒥᓗᖃᐃ ᕿᑎᕐᒥᐅᓄᑦ. ᑕᒪᓐᓇ ᐅᖃᐅᓯᕆᔭᐅᖃᑦᑕᓱᖑᒻᒪ 
ᑐᔪᕐᒥᕕᓪᓚᕆᒻᒥᒋᐊᖃᖅᑎᓪᓗᒋᑦ ᑲᑉᐱᐊᓇᕈᔪᒃᑐᓴᐅᒻᒪᑦ ᑐᔪᕐᒥᕕᒻᒥᒋᐊᒃᓴᖅ ᐊᑐᕙᒥ 
ᖃᓪᓗᓇᐅᔭᕈᓐᓇᑎᐊᖏᓪᓗᓂ, ᐊᓪᓚᑦ ᖃᓪᓗᓇᐅᔭᕈᓐᓇᕋᓗᐊᖅᑐᓂ ᓱᔪᕐᔪᔭᕐᖓ ᐃᓕᖓᓇᓂ 
ᑐᔪᕐᒥᕕᒻᒥᑦᑐᓂ. 
 
ᖁᔭᓐᓇᒥᒃ, ᐅᖃᖅᑎ ᐊᒻᒪᓗ ᑕᒪᓐᓇ ᑐᑭᓯᒋᐊᕈᑎᒃᓴᐅᔪᖅ ᐃᑲᔪᕐᓂᖃᖅᑐᖅ ᐃᓄᓕᒪᓄᑦ ᓄᓇᓕᐅᔪᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᓴᑐᐃᓐᓇᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 

ᐊᐱᖅᑯᑦ 133-1(6): ᑭᐅᓂᕐᒧᑦ ᑐᑭᓯᒋᐊᕋᓱᐊᕐᓗᓂ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᒃᓴᒥ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᒥᓂᔅᑕᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐅᖃᖅᑦᑎ, ᖁᔭᓐᓇᒦᕈᒪᔭᕋ 
ᒥᓂᔅᑕᐅᔪᖅ ᐅᖃᐅᓯᕆᖅᑲᐅᔭᖏᓐᓄᑦ ᐅᐊᑦᑎᐊᕈ ᐊᒻᒪᓗ ᑐᓴᕈᒪᕙᕋ ᖃᓄᐃᓕᖓᑎᓐᓂᐊᕐᒪᖔᖅᐱᐅᒃ. 
 
ᐅᖃᖅᑎ, ᐅᓪᓗᕐᒥᒃ ᐊᑕᐅᓯᕐᒥ ᐊᑯᓂᐅᓂᖃᓚᐅᖅᑐᖅ ᒥᓂᔅᑕᐅᔪᖅ ᑭᐅᓇᓱᐊᖅᑐᓂᒃ ᐊᒻᒪᓗ 
ᓇᓗᓇᐃᓯᓇᓱᐊᖅᑐᓂ ᐃᓱᒪᓗᒍᑕᐅᔪᒥᒃ ᐱᔾᔪᑎᖃᖅᑐᒥᒃ ᒪᓕᒐᕐᒧᑦ ᐊᒻᒪᓗ ᒪᓕᒐᓕᐅᖅᑎᐅᔪᑦ 
ᖃᐅᔨᒪᑦᑎᐊᕐᒪᑕ ᐱᓇᓱᐊᕈᓯᐅᓚᐅᖅᑐᒥᒃ ᐊᑯᓂᑲᓪᓚᐅᓕᖅᑐᕐᓗ ᐅᕙᓐᓄᑐᐃᓐᓇᐅᖏᑦᑐᖅ ᑭᓯᐊᓂᑦᑕᐅᖅ 
ᑲᑎᒪᔨᕋᓚᓄᑦ ᐊᐱᖅᓱᖃᑦᑕᓚᐅᕐᒥᔪᑦ ᑕᒃᓱᒥᖓᓪᓗᐊᖅ ᑐᑭᓯᒋᐊᕈᒪᓪᓗᑎᒃ. 
 
ᐊᐱᕆᓚᐅᖅᑕᕋ ᒥᓂᔅᑕᐅᔪᖅ ᒪᓕᒐᓕᐅᕐᕕᒻᒥ ᐱᓇᓱᐊᕈᓯᐅᓚᐅᖅᑐᒥ ᐊᒻᒪᓗ ᐅᖃᑦᑕᓯᓐᓇᓕᓚᐅᖅᑐᓂ 
ᑐᑭᓯᑎᑦᑎᒋᐊᕐᓂᐊᕐᓂᕋᖅᑐᓂ. ᐃᒪᐃᑦᑐᔭᖅᑐ ᐱᔪᒪᑐᐊᕈᓂ ᑕᐃᒃᑯᐊ ᑐᓴᖅᑎᑦᑎᔾᔪᑎᒃᓴᐃᑦ ᐱᔪᓐᓇᖅᑕᖏ 
ᐱᔪᒪᓕᑐᐊᕈᓂᒋᑦ. 
 
ᓇᓗᓇᐃᕐᓯᔪᓐᓇᖅᐸ ᐅᕙᑦᑎᓄᑦ, ᐅᖃᓚᐅᖅᑐᖅ ᖃᐃᑦᑎᓂᐊᕐᓂᕋᖅᑐᓂ, ᓇᓗᓇᐃᕐᓯᔪᓐᓇᖅᐸ ᖃᖓ., 
ᓇᓗᓇᐃᕐᓯᔪᓐᓇᖅᐸ ᖃᖓ. ᑕᑯᓐᓇᖅᑐᒍᑦ ᐅᐊᑦᑎᐊᕈ ᑭᐅᔾᔪᑎᒋᖅᑲᐅᔭᖓ, ᑕᒪᓐᓇ 
ᑐᑭᓯᒋᐊᑲᐅᖅᑐᕈᓐᓇᕐᖓᒍᑦ. ᑕᒪᒃᓱᒥᖓ ᐊᖏᕐᓯᒪᔪᓐᓇᖅᑦᐸ ᒪᓕᒐᓕᐅᖅᑎᓄᑦ ᑐᓂᓯᔭᕆᐊᒃᓴᖅ 
ᒪᓕᒐᓕᐅᕐᕕᒻᒧᑦ ᓄᖅᑲᓚᐅᓐᖏᓐᓂᖓᓂ ᑲᑎᒪᓂᖅᐳᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ  
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᔪᖅ ᐊᐱᕆᔪᒪᔭᕋ ᑭᓱᒥᒃ 
ᐅᖃᐅᓯᖃᕐᒪᖔᖅ. ᖃᐅᔨᒪᓐᖏᓪᓗᒍ ᑭᓱᒥᒃ ᑐᒃᓯᕋᕋᓗᐊᕐᒪᖔᖅ ᑭᐅᓪᓚᕆᒍᓐᓇᖏᓐᓇᒃᑯᑦ 
ᒪᓕᒐᓕᐅᖅᑎᐅᔪᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒥᒃ, ᒥᓂᔅᑕ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᒃᑲᓐᓂᕆᐊᖃᖅᑕᕋᖃᐃ. ᐊᐱᕆᓯᒪᔪᒍᑦ ᐊᒻᒪ ᐊᐱᕆᓯᒪᔪᖓ, 
ᑲᑎᒪᔨᕋᓚᖑᔪᑦ ᐊᐱᕆᓯᒪᔪᑦ, ᑭᐅᔭᐅᔪᒪᓪᓗᑕ ᐃᓕᓐᓂᐊᖅᑐᓕᕆᔨᒃᑯᑦ ᐱᓯᒪᓕᖅᑕᖏᓐᓂᒃ 
ᐅᖃᖃᑎᖃᖃᑦᑕᓚᐅᖅᑐᑎᒃ, ᖃᓄᐃᓕᐅᓚᐅᕐᓂᖏᓐᓂᒃ ᐊᒻᒪᓗ ᑎᑎᕋᕐᓯᒪᔪᓂᒃ ᐊᓯᑦᔨᕈᑕᐅᓂᐊᖅᑐᓂᒃ 
ᐊᒻᒪᓗ ᖃᓄᐃᑦᑐᓂᐊᕐᒪᖔ ᐊᓯᑦᔨᕈᑕᐅᔪᑦ ᐱᑐᖃᕐᒥᒃ ᒪᓕᒐᕐᒥᒃ ᓄᑕᒧᑦ ᒪᓕᒐᕐᒧᑦ ᑐᓂᓂᐊᖅᑕᖏ 
ᐅᕙᑦᑎᓄᑦ. 
 
ᖃᐅᔨᒍᒪᒐᓗᐊᖅᑐᖓ ᖃᓄᑎᒋ, ᑐᑭᓯᑎᑦᑎᒋᐊᕈᓐᓇᕐᓂᐊᕐᒪᖔᖅ ᒪᓕᒐᓕᐅᖅᑏᑦ ᑲᑎᒪᓂᖓ 
ᓄᖅᑲᓚᐅᓐᖏᓐᓂᖓᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᒫᓐᓇᒧᑦ, ᑐᒃᓯᕋᕐᕕᐅᓪᓚᕆᒃᓯᒪᓐᖏᓐᓇᒪ ᑲᑎᒪᔨᕋᓚᖑᔪᓂᒃ ᑕᒪᒃᑯᓂᖓ 
ᑐᑭᓯᒋᐊᕈᑎᒃᓴᐅᔪᓂᒃ ᐱᔭᕆᐊᖃᕐᓂᐊᖅᑕᒥᓂᒃ ᐅᖃᖃᑎᖃᓚᐅᖅᑎᓪᓗᑕ. ᓱᖅᑯᐃᓱᒃᑐᖓ, ᑕᒪᓐᓇ 
ᒪᓕᒐᓕᐅᕐᕕᒻᒥ ᓴᖅᑭᕐᒪᑦ, ᐅᖃᐅᑎᓚᐅᖅᑕᒃᑲ ᑐᓴᖅᑎᑦᑎᒋᐊᕈᒪᑐᐃᓐᓇᖅᑐᐊᖓ 
ᐅᖃᖃᑎᖃᖃᑦᑕᓚᐅᖅᑎᓪᓗᒋᑦ, ᒪᑐᐃᖓᔪᒥ ᐊᒻᒪᓗ ᒪᓕᓪᓗᑎᒃ ᑲᑎᒪᔨᕋᓚᖑᔪᑦ ᒪᓕᒋᐊᖃᖅᑕᖏᓐᓂᒃ. 

ᑭᓯᐊᓂᓕ ᐅᐸᓗᖓᐃᔭᕐᓯᒪᕗᖓ ᐅᖓᑕᓂᐅᓐᖏᑦᑐᖅ, ᐅᓪᓗ ᐃᓱᐊᓂ ᐅᓂᒃᑲᕆᐊᒃᓴᖅ ᐊᑕᖏᔪᓂᒃ 
ᒪᓕᒐᓕᐅᖅᑎᓄᑦ ᖃᓄᐃᑦᑐᓂᒃ ᐊᓯᑦᔨᖅᑐᖃᕐᓂᐊᕐᒪᖔᖅ, ᐊᒻᒪᓗ ᑐᑭᓯᒋᐊᕈᑎᒃᓴᐅᔪᓂᒃ ᑐᓂᔭᐅᓯᒪᔪᓂᒃ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐃᓚᒋᐊᕈᑦ. ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᕿᒥᕐᕈᓂᐅᒐᔭᕐᑐᖅ ᓄᖅᑲᕐᓇᐅᓕᖅᑎᓪᓗᒍ, ᑕᐃᒪ ᒥᓂᔅᑕ 
ᑲᔪᓯᑎᑦᑎᓂᐊᕐᓂᕋᖅᑲᐅᖕᒪᑦ ᒪᓕᒐᓕᐅᖅᑎᓄᑦ ᑕᕝᕙᓂ ᒪᓕᒐᓕᐅᕐᕕᖕᒥ, ᐊᔾᔨᖏᓐᓂᑦ 
ᖃᓄᐃᓕᖓᓂᕆᔭᖓᑕ ᖃᐅᔨᓇᓱᖕᓂᐅᓚᐅᖅᑐᑦ ᐊᒻᒪ ᑎᑎᕋᖅᓯᒪᔪᓂᑦ ᒪᓕᒐᐅᑉ 
ᐊᓯᔾᔨᖅᑕᐅᓂᕆᓯᒪᔭᖏᓐᓂᑦ.  
 
ᑕᕝᕙ ᑕᐃᒫᒃ ᖃᐅᔨᓇᓱᒃᑐᖓ ᐱᔪᒪᒐᓗᐊᕋᑦᑕ ᓄᓇᓕᖁᑎᕗᑦ ᐃᑲᔪᕆᐊᕈᓐᓇᕐᓂᐊᕈᑦᑎᒍᑦ 
ᖃᐅᔨᒋᐊᑦᑎᕐᕕᒋᔪᓐᓇᖃᑦᑕᕐᓂᐊᕐᒪᖔᑦᑎᒍᑦ ᒪᓕᒐᐅᑉ ᒥᒃᓵᓄᑦ ᓄᓇᓕᖁᑎᕗᑦ ᑐᑭᓯᑦᑎᐊᕈᓐᓇᕐᓂᐊᕐᒪᑕ 
ᖃᐅᔨᒪᖃᑦᑕᕐᓂᐊᕐᒪᑕᓗ ᐊᓯᔾᔨᖅᑕᐅᓂᐅᔪᓂᑦ ᐊᒻᒪ ᐊᒃᑐᐃᓂᕆᓂᐊᖅᑕᖓᓂᒃ ᑖᒃᑯᓄᖓ. ᑕᐃᒫᒃ 
ᑐᑭᓯᓇᓱᒃᑐᒍᑦ. ᖁᔭᓐᓇᒦᒃ, ᐅᖃᖅᑏ.  
 
ᐃᒃᓯᕙᐅᑕᖅ: ᒥᓂᔅᑕ ᕿᓚᕝᕙᖅ.  
 
ᒥᓂᔅᑕ ᐲᑕ ᕿᓚᕝᕙᖅ: ᐅᖃᖅᑏ, ᒪᓕᒐᓕᐅᖅᑎ ᐊᑐᐃᓐᓇᕈᐃᕕᒋᔪᒪᑐᐃᓐᓇᑦᑎᐊᖅᑕᕋ ᐊᔾᔨᖏᓐᓂᑦ 
ᑐᑭᓯᒋᐊᒃᑲᓐᓂᕈᑎᓂᑦ ᑐᓂᓚᐅᖅᑕᑦᑎᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪ ᑎᒍᒥᐊᖅᑎᐅᔪᓄᑦ 
ᐱᔾᔪᑎᒋᓪᓗᒋᑦ ᖃᐅᔨᒋᐊᕐᕕᖃᕐᓂᐅᓚᐅᕐᑐᖅ.  
 
ᐊᒻᒪ ᓇᓗᓇᐃᖅᓯᑦᑎᐊᕈᒪᔪᖓ ᐱᒻᒪᕆᐅᓂᖓᓂᒃ ᐱᕙᓪᓕᐊᑎᑦᑎᓂᐅᔫᑉ ᑖᔅᓱᒥᖓ ᓄᑖᖑᔪᒥᒃ ᒪᓕᒐᕐᒥᒃ 
ᑖᓐᓇᓕ ᒪᓕᒐᑐᖃᕐᒧᑦ ᐃᓚᕕᓂᑐᐃᓐᓇᐅᖏᒻᒪᑦ, ᒪᓕᒐᑐᖃᐅᑉ ᐋᖅᑭᐅᒪᓂᖓ ᒪᓕᒃᑕᐅᓚᐅᕋᓗᐊᖅᑐᓂ 
ᐱᓪᓗᒋᑦ ᐃᓗᓕᖏᑦ ᐊᒻᒪ ᐊᖅᑭᐅᒪᓂᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒪᓕᒐᖅ. ᑕᐃᒪᐃᒻᒪᑦ, ᐅᖃᖅᑏ, 
ᐊᑐᐃᓐᓇᑦᑎᐊᖑᔪᖓ ᒪᓕᒐᓕᐅᖅᑎ ᐱᔪᒪᑐᐊᖅᐸᑦ ᐊᔾᔨᖏᓐᓄᑦ ᑐᑭᓯᒋᐊᒃᑲᓐᓂᕈᑎᓂᑦ 
ᑐᓂᐅᖅᑲᓚᐅᖅᑕᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ.  
 
ᑕᐃᒪ ᐅᖃᑲᐃᓐᓇᕋᒪ, ᐊᖏᖅᐳᖓ ᑐᑭᓯᒋᐊᒃᑲᓐᓂᕈᑎᒃᓴᓂᑦ ᐊᑐᐃᓐᓇᕈᐃᔪᒪᓪᓗᖓ 
ᐅᖃᐅᔾᔭᐅᓚᐅᖅᑎᓪᓗᖓ ᑲᑎᒪᔨᕋᓛᓄᑦ ᑖᒃᑯᓄᖓ ᖃᐅᔨᒋᐊᒃᑲᓐᓂᕈᑕᐅᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᓯᖅᑎᒍᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᑐᑐ.  
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᑕᐃᒪ ᐅᖃᖅᐸ ᓯᕗᓪᓕᖅᐹᒥᑦ, ᑐᒃᓯᕋᐅᑎᓂᑦ 
ᖃᐅᑦᑎᔭᐅᓚᐅᖏᓐᓂᕋᖅᑐᓂ ᑐᑭᓯᒋᐊᒃᑲᓐᓂᕈᑎᓄᑦ ᐱᓚᐅᖅᑕᖏᓐᓂᑦ ᖃᐅᔨᒋᐊᒃᑲᓐᓂᕋᓱᒃᑎᓪᓗᒋᑦ, ᐊᒻᒪ 
ᐊᐃᑉᐸᖓ ᐅᕙᑦᑎᓐᓄᑦ ᐊᑐᐃᓐᓇᕈᐃᔾᔮᖏᑦᑐᖅ ᑖᒃᑯᓂᖓ. ᖁᔭᓐᓇᒦᒃ, ᐅᖃᖅᑏ.  
 
ᐃᒃᓯᕙᐅᑕᖅ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᓚᐅᖏᑦᑐᖓ ᑐᑭᓯᒋᐊᒃᑲᓐᓂᕈᑎᓂᑦ 
ᐊᑐᐃᓐᓇᕈᐃᔾᔮᖏᓐᓂᕋᕐᓗᖓ. ᑖᒃᑯᐊᓕ ᒪᓕᒐᓕᐅᖅᑎᒧᑦ ᐊᑐᐃᓐᓇᕈᕈᓐᓇᕋᒃᑭᑦ ᑲᑎᒪᔨᕋᓛᓄᑦ 
ᐅᖃᐅᔾᔭᐅᓚᐅᖅᑎᓪᓗᖓ, ᐊᑐᐃᓐᓇᕈᐃᕕᒋᔪᓐᓇᖅᑕᒃᑲ ᑐᑭᓯᒋᐊᒃᑲᓐᓂᕈᑎᒃᓴᓂᑦ ᑐᒃᓯᕋᖅᑕᖏᓐᓂᑦ, ᑭᓯᐊᓂ 
ᐅᖃᐅᔾᔭᐅᓚᐅᖅᑎᓪᓗᖓ ᑲᑎᒪᔨᕋᓛᓄᑦ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᐅᓯᖅᑎᒍᑦ ᐊᐱᖅᑯᓰᑦ. ᐃᒃᑲᕐᕆᐊᓗᒃ.  
 
ᐊᐱᖅᑯᑦ 134-1(6): ᓄᓇᓕᓐᓂ ᒥᑦᑕᕖᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᓯᕆᓂᐊᖅᑕᕋ ᑐᕌᖓᔪᖅ ᒥᓂᔅᑕᒧᑦ 
ᑲᒪᒋᔭᖃᖅᑐᒧᑦ ᐃᖏᕐᕋᔪᓕᕆᓂᕐᒥᑦ. ᒥᕝᕖᑦ ᓄᓇᓕᖕᓂ, ᒐᕙᒪᑐᖃᒃᑯᑦ ᐊᑐᐊᒐᖃᐅᕐᒪᑕ ᒥᕝᕖᑦ 
ᐊᑦᑕᕐᓇᖏᑦᑑᔭᕆᐊᖃᕐᓂᖏᓐᓂ ᐊᒻᒪ ᐋᖅᑭᐅᒪᐃᓐᓇᖅᑎᒋᐊᖃᕐᓂᖏᓐᓂᑦ.  
 
ᐃᓚᖏᑦ ᓄᓇᓖᑦ ᒥᕝᕕᖏᑦ ᐱᐅᖏᑦᑐᐊᓘᖕᒪᑕ. ᒥᕝᕖᑦ ᒥᑭᓗᐊᖅᑐᑎᒡᓗ. ᐃᓚᖏᑦ ᓄᓇᓕᐅᔪᑦ 
ᓄᓇᓯᐅᑎᒃᑯᕕᖃᖏᒻᒪᕆᖕᒪᑕ ᒥᕝᕕᖕᒥᐅᑕᕐᓄᑦ. ᕿᑭᖅᑕᕐᔪᐊᖅ ᑕᐃᒪ ᑕᐃᒪᐃᑦᑐᖅ. ᐱᑐᖄᓘᖕᒪᑦ ᒥᕝᕕᖓ. 
ᓄᓇᓯᐅᑎᒃᑯᕕᒃᑕᖃᖏᒻᒪᕆᒃᑐᓂ ᒥᕝᕕᐅᑉ ᖃᓂᒋᔮᓂᑦ.  
 
ᑕᐃᒃᑯᐊ ᓄᓇᓕᐅᔪᑦ ᐱᖁᑎᖃᐅᑦᑎᐊᙱᓗᐊᖅᑐᑦ ᒥᕝᕕᖏᑦ, ᒐᕙᒪᑐᖃᒃᑯᑦ ᐊᑐᐊᒐᖃᖅᑎᓪᓗᒋᑦ 
ᐃᖏᕐᕋᔪᓕᕆᓂᕐᒧᐊᖓᔪᓂᑦ, ᖃᓄᐃᓕᐅᕆᐊᕐᓂᐊᖅᐳᒃᑭᐊᖅ ᒥᓂᔅᑕᐅᕝᕕᒃᓯᓐᓂᑦ ᑕᒪᓐᓇ 
ᑲᒪᒋᔭᐅᒋᐊᕋᓱᒡᓗᓂ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᑖᒻᓴᓐ.  
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑮᓇᐅᔭᓂᑦ ᓴᓂᕐᕙᐃᓯᒪᔪᖃᓚᐅᕐᑐᖅ 
ᐊᑎᖃᖅᑐᑎᒃ ᒥᑦᑕᕐᕕᖕᓄᑦ ᐊᑭᑐᔪᖅᓯᐅᑎᑖᕐᕕᒃ ᑐᕌᖓᓚᐅᖅᑐᑎᒃ ᒥᑦᑕᕐᕕᖕᓄᑦ 
ᑐᐊᕕᕐᓇᖅᑐᖃᓯᑳᓚᖕᓂᖅᐸᑦ. ᑐᐊᕕᕐᓇᖅᑐᓄᑦ ᑐᕌᖓᓪᓗᑎᒃ ᑮᓇᐅᔭᓂᒡᓗ ᑐᒃᓯᕋᖅᓯᒪᓪᓗᑕ 
ᒐᕙᒪᑐᖃᒃᑯᓐᓂᑦ ᑐᕌᖓᔪᒃᓴᓂᑦ ᓄᓇᓕᖕᓄᑦ. 
 
ᕿᒥᕐᕈᓇᓱᐊᖅᑐᒍᑦ ᐊᓯᖏᓐᓄᑦ ᓄᓇᓕᓐᓄᑦ ᖃᖓᑕᓱᒃᑯᕕᖃᑦᑎᐊᖏᑦᑐᓄᑦ ᐊᒻᒪᓗ ᑕᒪᒃᑯᐊ ᕿᒥᕐᕈᓪᓗᒋᑦ 
ᒥᑦᑕᕐᕕᐅᔪᑦ. 
 
ᓯᕗᓂᑦᑎᓐᓂᒃ ᐃᖅᑲᓇᐃᔭᖅᑎᒋᔭᒃᑲ ᕿᒥᕐᕈᖃᑦᑕᕐᓂᐊᖅᑐᑦ ᑕᒪᒃᑯᐊ ᓄᓇᓕᐅᔪᓂ ᖃᖓᑕᓱᒃᑯᕕᐅᔪᑦ 
ᖃᐅᔨᓴᖅᑕᐅᓚᖅᑐᑦ. ᑮᓇᐅᔭᓂᒃ ᐊᑐᐃᓐᓇᖅᑕᖃᖅᑐ ᓄᓇᓕᓕᒫᓄᓐᖏᑦᑐᖅ. ᑕᒪᓐᓇ ᖃᐅᔨᒋᐊᕐᓂᐊᖅᐸᕋ 
ᐱᔾᔪᑎᖃᖅᑐᑦ ᖃᖓᑕᓱᒃᑯᕕᓂ. ᐅᖃᖅᑲᐅᒐᒪ, ᑕᒪᓐᓇ ᖃᐅᔨᒋᐊᓛᖅᐸᕋ ᐊᒻᒪᓗ ᕿᓂᕋᓱᐊᕐᓗᖓ 
ᐃᑲᔪᕈᑎᒃᓴᐅᔪᓂᒃ ᓄᓇᓕᓐᓂ. ᑭᓯᐊᓂᓕ ᒫᓐᓇᐅᔪᖅ ᑮᓇᐅᔭᐃᑦ ᓇᒻᒪᖏᑦᑐᑦ ᖃᖓᑕᓲᒃᑯᕕᐅᔪᓄᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅ ᐊᐱᖅᑯᑎᒋᖃᐅᔭᕋ ᕿᑭᖅᑕᕐᔪᐊᒥ 
ᖃᖓᑕᓲᒃᑯᕕᐅᔪᖅ ᐊᒻᒪᓗ ᑕᐃᒃᑯᐊ ᐱᓕᕆᖃᑎᒋᒍᑦᓯᐅᒃ ᕼᐊᒻᓚᒃᑯᑦ ᕿᑭᖅᑕᕐᔪᐊᒥ ᑕᒪᓐᓇᖃᐃ 
ᐱᓴᕋᐃᓐᓂᕐᓴᐅᔪᓐᓇᖅᑐᑦ. ᐱᓕᕆᖃᑎᖃᑦᑎᐊᑲᓐᓂᕈᓐᓇᖅᐱᑦ ᕿᑭᖅᑕᕐᔪᐊᑉ ᕼᐊᒻᓚᒃᑯᖏᓐᓂᑦ 
ᑐᑭᓯᐅᒪᑦᑎᐊᕐᓂᕐᓴᐅᓂᐊᕐᒪᑕ ᑕᒪᒃᓱᒥᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐅᖃᖅᑲᐅᒐᒪ ᑕᒪᓐᓇ ᕿᒥᕈᓂᐊᖅᑕᕗᑦ 
ᐃᑲᔪᖅᑕᐅᓗᑕ ᕼᐊᒻᓚᒃᑯᑦ ᑲᑎᒪᔨᖏᓐᓂᑦ ᐊᒻᒪᓗ ᐃᒪᐃᓐᓂᐊᖅᑐᖓ, ᕼᐊᒻᓚᒃᑯᑦ ᕿᑭᖅᑕᕐᔪᐊᒥ ᑎᑎᕋᖅᐸᑕ 
ᐱᓕᕆᕕᒋᔭᑦᑎᓐᓄᑦ ᐱᔾᔪᑎᖃᖅᑐᓂᒃ ᐃᓱᒪᓗᒍᑎᒋᔭᒥᓐᓂᒃ ᐱᓕᕆᖃᑎᒋᒍᓐᓇᖅᑐᒍᑦ. 

ᑎᑎᕋᕐᓗᓂ ᐊᑲᐅᓂᖅᐸᐅᒐᔭᖅᑐᖅ. ᐅᖃᐅᑎᔪᒪᔭᕋ ᒪᓕᒐᓕᐅᖅᑎᐅᔪᖅ ᑕᒪᓐᓇ ᖃᐅᔨᒋᐊᕐᓂᐊᕋᒃᑯᑦ 
ᑕᐃᒃᑯᐊ ᕼᐊᒻᓚᒃᑯᑦ ᑲᑎᒪᔨᖏᑦ ᑎᑎᕋᕈᓐᓇᕐᒪᖔᑕ ᐅᕙᖓ ᐱᓕᕆᕕᖓᓄᑦ ᕿᑭᖅᑕᕐᔪᐊᒥ 
ᐱᓕᕆᖃᑎᒌᒍᓐᓇᖅᑐᒍᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᐅᔪᖅ ᖁᔭᓐᓇᒦᕈᒪᔭᕋ ᐊᒻᒪᓗ ᕿᑭᖅᑕᕐᔪᐊᒥ 
ᒥᓂᔅᑕᐅᔪᖅ ᑎᑎᕋᕐᓯᒪᔪᓂ ᖃᓄᐃᓕᖓᓕᕐᓂᖏᓐᓂᒃ ᑐᓂᓯᔪᓐᓇᖅᑕᕋ ᖃᖓᑕᓱᒃᑯᕕᐅᑉ ᒥᒃᓴᓄᑦ 
ᕿᑭᖅᑕᕐᔪᐊᒥ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎᐅᔪᑦ ᖃᐅᔨᓂᐊᖅᐳᑦ ᐊᐱᖅᓱᕐᓇᖅ ᐃᓱᓕᑦᑐᖅ. 
 
ᓈᓴᐅᑖ 7. ᑎᑎᖅᑲᑎᒍᑦ ᐊᐱᖅᑯᑎᐅᔪᖅ. ᓈᓴᐅᑖ 8. ᑭᐅᔾᔪᑎᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. ᓈᓴᐅᑖ 9. 
ᑭᐅᔾᔪᑎᑦ ᐅᖃᐅᓯᕐᖓᐅᑎᓄᑦ. ᓈᓴᐅᑖ 10. ᑭᐅᔾᔪᑏᑦ ᑮᓇᐅᔭᓄᑦ ᐊᐱᖅᑯᑕᐅᔪᓄᑦ. ᓈᓴᐅᑖ 11. 
ᐊᑎᓕᐅᕐᓯᒪᔪᑦ ᑐᒃᓯᕋᐅᑎᐅᔪᑦ. 
 
ᓈᓴᐅᑖ 12. ᐅᓂᒃᑳᖏᑦ ᑲᑎᒪᔨᕋᓛᖑᔪᑦ. ᓈᓴᐅᑖ 13. ᐅᓂᒃᑳᖏ ᑲᑎᒪᔨᕋᓚᑦ ᕿᒥᕐᕈᔭᐅᓂᖏᓐᓄᑦ 
ᐱᖁᔭᒃᓴᐃᑦ. ᓈᓴᐅᑖ 14. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᓈᓴᐅᑖ 15. ᖃᐅᔨᒃᑲᐃᔾᔪᑎᑦ ᐱᒋᐊᖅᑎᑦᑎᓂᕐᒧᑦ. 
ᓈᓴᐅᑖ 16. ᖃᐅᔨᒃᑲᐃᔾᔪᑎᑦ ᐱᒋᐊᖅᑎᑕᐅᓂᖏᓐᓄᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᐱᖁᔭᒃᓴᐃᑦ. 
ᒥᓂᔅᑕ ᑲᑦᑐᒃ. 
 

ᑲᑎᒪᔾᔪᑎᒃᓴᖅ 16: ᑲᑎᒪᔨᕋᓛᓂᑦ ᐱᒋᐊᖅᑎᑕᐃᑦ 
 
ᒪᓕᒃᓴᖅ 8, ᒪᓕᒐᖅ ᐋᖅᑭᒋᐊᕆᔾᔪᑕᐅᔪᖅ ᐅᑎᖅᑕᑉᐸᒃᑯᑦ ᑮᓇᐅᔭᓄᑦ ᒪᓕᒐᖅ - ᖃᐅᔨᒃᑲᐃᔾᔪᖅ 
 
ᒥᓂᔅᑕ ᐲᑕ ᑲᑦᑐᒃ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᖃᐅᔨᒃᑲᐃᕗᖓ ᒪᐃ 10, 2002-ᖑᓕᖅᑲᑦ, 
ᐱᒋᐊᖅᑎᓪᓗᒍ ᐱᖁᔭᖅ 8, ᒪᓕᒐᖅ ᐊᔅᓯᔾᔨᖅᑕᐅᖁᓪᓗᒍ ᐅᑎᖅᑕᖅᑐᑦ ᑮᓇᐅᔭᓄᑦ ᒪᓕᒐᐅᔪᖅ, 
ᐅᖃᓕᒫᖅᑕᐅᖁᓪᓗᒍ ᓯᕗᓕᖅᐹᒥ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᒥᓂᔅᑕ.  ᓈᓴᐅᑖ 16.  ᖃᐅᔨᒃᑲᐃᔾᔪᑏᑦ ᐱᖏᐊᖅᑎᑎᑦᔪᑎᓄᑦ ᓯᕗᓕᖅᐹᒥᐅ 
ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ.  ᐃᖕ. 
 
ᒪᓕᒐᒃᓴᖅ 7, ᐊᑐᖅᑐᐊᕋᔅᓴᓂᑦ ᐊᖏᖅᑕᐅᔾᔪᑎᒃ ᒪᓕᒐᖅ 2002-2003 - ᖃᐅᔨᒃᑲᐃᔾᔪᑎᒃ 
 
ᒥᓂᔅᑕ ᑭᐅᓪᕕᓐ ᐃᖕ:  ᖁᔭᓐᓇᒦᒃ, ᐅᖃᖅᑏ.  ᖃᐅᔨᒃᑲᐃᕗᖓ ᐅᓪᓗᑐᐃᓐᓇᐅᓕᖅᑲᑦ, ᒪᐃ 10, 2002-
ᖑᓕᖅᑲᑦ, ᐱᒋᐊᖅᑎᑦᑎᓛᖅᑯᖓ ᐱᖁᔭᐅᔪᖅ 8, ᐊᑐᖅᑕᐅᕋᔅᓴᓂᑦ ᐊᖏᖅᑕᐅᔾᔪᑎᓂᑦ ᒪᓕᒐᐅᔪᖅ 
2002/2003, ᐅᖃᓕᒫᖅᑕᐅᖁᓪᓗᒍ ᓯᕗᓕᖅᐹᒥ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ.  ᑎᑎᑕᐅᑦᑎᐊᖁᓪᓗᒍ ᑖᓐᓇ ᒪᓕᒐᒃᓴᖅ 7, ᒪᓕᒐᒃᓴᖅ 8-ᖑᓐᖏᑦᑐᖅ, 
ᒪᓕᒐᒃᓴᖅ 7. 
 
ᓈᓴᐅᑖ 16. ᖃᐅᔨᒃᑲᐃᔾᔪᑏᑦ ᐱᒋᐊᖅᑎᑎᔾᔪᑎᓄᑦ ᓯᕗᓕᖅᐹᒥ ᐅᖃᓕᒫᖅᑕᐅᓂᖏᓐᓄᑦ ᐱᖁᔭᒃᓴᐃᑦ.  
ᓈᓴᐅᑖ 17. ᐱᒋᐊᖅᑎᔾᔪᑏᑦ. ᓈᓴᐅᑖ 18. ᓯᕗᓕᖅᐹᒥ ᐅᖃᓕᒫᖅᑕᐅᓂᐊᑐᑦ ᐱᖁᔭᔅᓴᐃᑦ. ᓈᓴᐅᑖ 19.  
ᐊᐃᑉᐸᖓᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
 
ᓈᓴᐅᑖ 20.  ᐃᓱᒪᒃᓴᕐᓯᐅᕈᑎᒃᓴᐃᑦ ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᐃᑦ ᐊᓯᖏᓪᓗ;  ᐱᖁᔭᒃᓴᖅ 2, 
ᒪᓕᒐᒃᓴᖅ 3, ᒪᓕᒐᒃᓴᖅ 4, ᒪᓕᒐᒃᓴᖅ 5 ᐊᒻᒪᓗ ᒪᓕᒐᒃᓴᖅ 6.  ᒥᓂᔅᑕᐅᑉ ᐅᖃᐅᓯᖏ 20-1(6) ᐊᒻᒪᓗ 
ᒪᓕᓪᓗᒍ ᓴᓐᖏᓂᖃᖅᑎᑕᐅᓂᕋ ᐱᒋᐊᕈᑎᐅᔪᖅ 02-1(6) ᑲᑎᒪᑐᐃᓐᓇᕐᓂᐅᔪᖅ ᐱᖁᔭᔅᓴᓂᑦ 
ᑲᑎᒪᑐᐃᓐᓇᓂᐊᖅᑯᑦ ᓄᖅᑲᕋᓱᓐᓂᖏᓐᓂ, ᐃᕿᑦᑐᖅ, ᐃᔅᓯᕙᐅᑕᕆᔭᐅᓗᓂ. 

ᐱᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᕐᓂᕆᔭᕗᑦ ᐱᖁᔭᒃᓴᐅᔪᓂᑦ, ᑲᑎᒪᔨᐅᔪᑦ ᒪᓕᒍᒪᑉᐸᑕ ᐅᕙᓐᓂ 
ᒪᓕᒐᓕᐅᕕᐅᑉ ᑳᐱᕐᕕᖓᓄᑦ ᓄᖅᑲᖓᑲᐃᓐᓇᑎᓪᓗᑕ.  ᐃᖅᓱᒃᑏ. 
 
>>ᒪᓕᒐᓕᐅᕐᕕᒃ ᓄᖅᑲᑲᐃᓐᓇᖅᑯ 3:27 ᐅᓐᓄᓴᒃᑯᑦ ᐱᒋᐊᒃᑲᓂᖅᑐᑎᑦ 3:55 ᐅᓐᓄᓴᒃᑯᑦ. 
 

ᑲᑎᒪᔾᔪᑎᔅᓴᖅ 20: ᐃᓱᒪᒃᓴᕐᓯᐅᕈᑎᒃᓴᐃᑦ ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᑎᕈᓐᓇᕋᔅᓯ ᑲᑎᒪᓂᕐᒧᑦ. ᐱᒋᐊᕈᒪᕗᖓ ᑲᑎᒪᓂᕆᓂᐊᖅᑕᑎᓐᓂ. 
ᑲᑎᒪᑐᐃᓐᓇᑎᓪᓗᑕ ᐃᒪᐃᑦᑑᔪᓂᑦ ᑲᑎᒪᔾᔪᑎᖃᕆᐊᖃᖅᑯᒍᑦ; ᒪᓕᒐᒃᓴᐃᑦ 2, 3, 4, 5, ᐊᒻᒪᓗ 6, ᐊᒻᒪᓗ 
ᒥᓂᔅᑕᐅᑉ ᐅᖃᐅᓯᖏᓐᓂ 20 - 1(6). 
 
ᖃᓄᖅ ᐱᒋᐊᓂᖃᕈᒪᕙᑦ ᑲᑎᒪᔨᐅᔪᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐱᒋᐊᖅᕕᖃᕈᒪᕗᖓ ᒪᓕᒐᒃᓴᖅ 6 ᐋᓂᐊᖅᑐᓕᕆᔨᒃᑯᓐᓂ 
ᐊᒻᒪᓗ ᐃᓄᓕᕆᔨᒃᑯᓐᓂᑦ. ᑖᒃᑯᐊ ᐱᔭᕇᖅᑲᑕ ᑲᑎᒪᔾᔪᑎᒋᓕᕐᒥᓗᒋᑦ ᓄᓇᕗᒻᒥ ᐃᓗᓪᓕᕆᔨᕐᔪᐊᒃ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᐊᖏᖃᑎᒌᑉᐱᑕ ᐱᒋᐊᕐᕕᖃᓪᓗᑕ ᒪᓕᒐᒃᓴᖅ ᓈᓴᐅᑎᓕᒃ 
6? 
 
ᐊᐱᕈᔪᒪᕙᕋ ᒥᓂᔅᑕᐅᔪᖅ ᑲᒪᔪᖅ ᐋᓐᓂᐊᖅᑐᓕᕆᔨᒃᑯᓐᓂ ᒪᑐᐃᕈᑎᖏᓐᓂᑦ ᐅᖃᐅᓯᕆᓂᐊᖅᑕᖏᓐᓂ. 
 
ᒪᓕᒐᒃᓴᖅ 6, ᑮᓇᐅᔭᖅᑐᕈᑎᒃᓴᓄᑦ ᒪᓕᒐᔅᓴᓄᑦ 2, 2002-2003-ᐃᓱᒪᒃᓴᕐᓯᐅᕈᑎᒃᓴᐃᑦ ᑲᑎᒪᔨᕋᓛᓄᑦ 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓐᓄᓴᒃᑯᑦ ᐃᔅᓯᕙᐅᑖᖅ ᐊᒻᒪᓗ ᑲᑎᒪᔨᐅᖃᑎᒃᑲ. 
ᐅᐱᒍᓱᒻᒪᕆᑉᐳᖓ ᑐᓂᓯᒋᐊᔅᓴᖅ ᐃᓕᔅᓯᓐᓄᑦ 2002-200ᕐ ᑮᓇᐅᔭᐃᑦ ᐊᑐᖅᑕᐅᔾᔪᑎᒋᓂᐊᖅᑕᖏᓐᓄᑦ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ. 
 
ᐱᒋᐊᓚᐅᓐᖏᓂᓐᓂ ᖃᐅᔨᒃᑲᐃᔪᒪᕗᖓ ᐅᕙᓃᖃᑎᒋᔭᓐᓂ ᐅᓪᓗᒥ ᐃᖅᑲᓇᐃᔭᖅᑎᒃᑲ: ᒥᔅᑕ ᐋᓄᓗ ᔮᓐᔅᑕᓐ 
ᑐᖏᓕᕋ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ; ᒥᔅᑕ ᐊᐃᕙᓚᕼᐊ ᑕᕐᕋᓕᒃ ᐃᑲᔪᖅᑎᒋᓪᓗᓂᐅᒃ 
ᐊᐅᓚᓂᕐᒧᑦ ᐱᔨᑦᑎᕋᐅᑏᑦ; ᒥᔅᑕ ᑮᑦ ᕕᐊᔅ, ᐃᑲᔪᖅᑎᖓ ᐊᐅᓚᓂᓕᒫᖓᓄ; ᐊᒻᒪᓗ ᑖᓐ ᒪᐃᓴᒃ, 
ᐊᐅᓚᑦᑎᔨᐅᔪᖅ ᑮᓇᐅᔭᓕᕆᓂᕐᒧᑦ. 
 
ᐋᓐᓂᐊᑦᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᑮᓇᐅᔭᓄᑦ ᐊᑐᖅᑐᔅᓴᓄᑦ ᐊᒥᓲᓂᖏᓐᓄᑦ ᐊᖏᓛᖑᖃᑎᖓ 
ᒐᕙᒪᒃᑯᓐᓂᑦ ᓄᓇᕗᒻᒥ. ᖃᐅᔨᒪᒻᒪᕆᑉᐳᒍᑦ ᑲᒪᔭᕆᐊᓕᑦᑎᓐᓂ ᐱᔨᔅᓴᕋᖅᑎᑦᑎᓗᑕ ᐊᒻᒪᓗ 
ᐱᓕᕆᐊᕆᔭᐅᔪᓂ ᐃᖅᑲᓇᐃᔭᖅᑎᑦᑎᓗᑕᓗ ᑮᓇᐅᔭᓂᑦ ᐊᑐᑦᑎᐊᓂᕐᒥᑦ. 
 
ᐋᓐᓂᐊᖅᑐᓕᕆᔨᒃᑯᑦ ᑲᒪᒋᔭᖃᖅᐳᑦ ᓴᖅᑭᐅᒪᑦᑎᑎᓂᕐᒥᑦ, ᓴᐳᔾᔨᓂᕐᒥᑦ ᐊᒻᒪᓗ ᐱᐅᓯᕚᓪᓕᑎᑦᑎᓂᕐᒥᑦ 
ᐋᓐᓂᐊᖅᑕᐃᓕᒪᓂᕐᒥᑦ ᐊᒻᒪᓗ ᐃᓅᓯᖏᓐᓂ ᖃᓄᐃᓐᖏᓂᕐᒧᑦ ᓄᓇᕗᒻᒥᐅᓕᒫᓂᑦ ᐊᑐᓕᖅᑎᑦᑎᓗᑕᓗ 
ᐃᓄᐃᑦ ᖃᐅᔨᒪᔭᑐᖃᖏᑦ ᐅᕝᕙᓘᓐᓃᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᓂᖏᓐᓂ ᓇᒥᓕᒫᖅ  

ᐊᑐᐃᓐᓇᐅᑎᑕᑦᑎᓐᓂ ᐊᒻᒪᓗ ᓴᓇᓯᒪᔭᑦᑎᓐᓂ. ᖁᕕᐊᒋᔭᖃᒻᒪᕆᑉᐳᖓ ᐃᔅᓯᕙᐅᑖᖅ, ᐅᖃᐅᑎᒋᐊᔅᓴᕕᑦ 
ᐃᖅᑲᓇᐃᔭᖅᑎᖃᓕᕐᓂᑎᓐᓂ ᐃᓄᐃᑦ ᖃᐅᔨᒪᔭᑐᖃᖏᓐᓂ ᑲᒪᔨᐅᔪᒥᑦ ᐃᑲᔪᕐᓂᐊᖅᑐᒥᑦ ᑐᕚᕆᔭᑦᑎᓐᓄᑦ 
ᐊᒻᒪᓗ ᖃᓄᐃᓕᐅᕆᐊᓕᑦᑎᓐᓄᑦ ᐊᑐᑦᑎᐊᕐᓗᒍ ᕿᖓᐅᒻᒥ ᑐᕌᒐᓕᐊᖑᓚᐅᖅᓯᒪᔪᖅ. 
 
ᑲᑎᑦᑐᒋᑦ ᑮᓇᐅᔭᐃᑦ ᐃᓕᔭᐅᓯᒪᔪᑦ ᐋᓐᓂᐊᖅᑐᓕᕆᔨᒃᑯᓐᓄ 2002-2003 156.9-ᒥᓕᐊᓐ ᑮᓇᐅᔭᐃᑦ 
ᐋᖅᑭᑦᑕᐅᓯᒪᕗᑦ. ᐃᔅᓯᕙᐅᑖᖅ, ᑖᒃᑯᐊ ᐱᖃᓯᐅᑎᓯᒪᕗᑦ 151-ᒥᓕᐊᓐ ᑮᓇᐅᔭᐃᑦ ᓴᓂᕐᕙᖅᑕᐅᓯᒪᔪᑦ 
ᐊᐅᓚᓂᖏᓐᓄᑦ ᐊᒻᒪᓗ ᐋᖅᑭᐅᒪᓂᖏᓐᓄᑦ, ᐊᒻᒪᓗᑦᑕᐅ 5.9-ᒥᓕᐊᓐ ᑮᓇᐅᔭᑦ ᐋᖏᔪᓄᑦ 
ᓱᔭᐅᔭᕆᐊᓕᓐᓄᑦ ᐋᖅᑭᑦᑕᐅᓯᒪᔪᑦ.  
 
ᓰᑏᕝᕙᐅᑎᓪᓗᒍ 2001, ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔩᑦ ᑲᑎᒪᔨᖏᑦ ᐊᖏᓯᒪᓚᐅᖅᑯᑦ 21-ᒥᓕᐊᓐ 
ᑮᓇᐅᔭᐃᑦ ᐃᓚᒍᑕᐅᓪᓗᑎᑦ 2001-2002 ᐊᒻᒪᓗ 2002-2003. ᐃᔅᓯᕙᐅᑖᖅ, ᑕᒪᓐᓇ ᐃᓚᔭᐅᒋᐊᕐᓂᖅ 
ᐊᒥᒐᓗᐊᖅᑐᓂᑦ ᑮᓇᐅᔭᓂᑦ ᐊᑐᖅᑕᐅᔪᔅᓴᓂᑦ ᑐᓂᔭᐅᓐᖏᓗᐊᕐᓂᑰᔪᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ 
ᐃᔅᓯᕙᐅᑖᖅ ᐱᒻᒪᕆᐅᕗᖅ ᖃᐅᔨᑎᑦᑎᒋᐊᕐᓗᖓ, ᑖᒃᑯᐊ ᐊᑐᖅᑕᐅᓂᑰᓐᖏᒻᒪᑕ ᑮᓇᐅᔭᐃᑦ ᓄᑖᒧᑦ 
ᐱᓕᕆᐊᔅᓴᒧᑦ ᓴᖅᑭᐅᒪᑎᑦᑎᓂᕐᒥᑦ. 
 
ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨᐅᔪᑦ ᑲᑎᒪᔨᖏᑦ ᐊᖏᖅᓯᒪᒋᕗᑦ 4-ᒥᓕᐊᓂ ᑮᓇᐅᔭᓂᑦ ᓄᑖᓂ ᐱᓕᕆᐊᔅᓴᓂᑦ 
ᐊᒻᒪᓗ ᐱᐅᓯᕚᓪᓕᑎᑦᑎᓂᕐᒧᑦ ᐱᓕᕆᐊᒧᑦ 2002/2003-ᒧᑦ ᐊᕐᕌᒎᔪᒧᑦ. 
 
ᐋᓐᓂᐊᖅᑐᓕᕆᔨᒃᑯᑦ ᓯᕗᒧᑦ ᓅᒋᐊᕐᔪᑎᖃᕐᓂᐊᖅᑯᑦ ᑎᑎᖅᑕᐅᓯᒪᔪᓄᑦ ᓯᕗᓪᓕᐅᑕᐅᔭᕆᐊᓕᓐᓂ 
ᐃᑲᔫᑎᖃᕐᓗᑎᑦ ᐃᓱᒪᒥᒍᑦ ᐊᔅᓱᕈᑎᖃᖅᑐᑦ ᐊᔪᓕᖅᓯᒪᔾᔪᑎᖃᖅᑐᓄᑦ ᐱᔨᔅᓯᕋᐅᑎᖃᖅᑐᓄᑦ ᓱᕐᓗ 
ᐱᒋᐊᖅᑎᑦᑎᑕᐃᓕᒪᓂᕐᒧᑦ, ᓇᒻᒥᓂ ᐃᑲᔪᕐᓂᖅ, ᐊᒻᒪᓗ ᐅᐸᓗᓇᖅᑐᖃᖅᑎᓪᓗᒍ ᐅᐸᒍᑎᓂᖅ. 
ᑕᖅᑭᐅᓂᐊᖅᑐᓂ, ᐱᑕᖃᖅᑎᑦᑎᔪᓐᓇᕐᓂᐊᓕᕆᕗᒍᑦ ᐊᔾᔨᒌᓐᖏᑦᑐᓂᑦ ᐱᑕᖃᕆᐅᖃᑦᑕᐅᑎᒋᔪᓂᑦ, ᒪᓐᓇᒧᑦ 
ᐊᑐᐃᓐᓇᐅᑎᑕᐅᓐᖏᑦᑐᓂᑦ ᐃᑲᔫᑎᓂᑦ ᐃᓄᓐᓄᑦ, ᖃᑕᓐᖑᑎᒌᓄᑦ ᐊᒻᒪᓗ ᓄᓇᓕᓐᓄᑦ. 
 
ᐃᔅᓯᕙᐅᑖᖅ, ᐱᖃᓯᐅᑎᓯᒪᕗᖅ ᐃᓱᒪᒥᒍᑦ ᐊᔅᓱᕉᑎᖃᖅᑐᓄᑦ ᐱᒋᐊᕈᑕᐅᓂᐊᖅᑐᖅ ᐸᕐᓇᑕᐅᓯᒪᔪᖅ 
ᐃᖅᑲᓇᐃᔭᖅᑎᑖᕐᓂᕐᒥᑦ ᓄᑖᓂᑦ ᐃᓱᒪᒥᒍᑦ ᐊᔅᓱᕈᑎᖃᖅᑐᓄᑦ ᑲᑎᒪᔨᓂᑦ ᓄᓇᓕᓐᓄᑦ ᐊᒻᒪᓗ 
ᐊᐅᓚᑕᐅᓂᖓᓄᑦ ᓯᕗᓪᓕᖅᐹᒥ, ᐃᔅᓯᕙᐅᑖᖅ, ᓯᕗᓪᓕᖅᐹᕆᔭᐅᔪᒥᑦ ᐃᓱᒪᓕᕆᔨᒃᑯᓐᓄ ᐃᖅᑲᓇᐃᔭᕐᕕᒃ 
ᓄᓇᕗᒻᒥ. 
 
ᐱᓕᕆᕕᒋᔭᕗᑦ ᐊᒥᓱᕈᕆᐊᖅᑎᑦᑎᓂᐊᕐᒥᔪᑦ ᑕᒪᒃᑯᓄᖓ ᕿᒪᕕᐅᕙᒃᑐᓄᑦ, ᐱᖃᓯᐅᑎᓗᒋᑦ ᐋᓐᓂᖅᑎᖅᑕᐅᕙᒃᑐ. ᑕᒪᒃᑯᐊ 
ᐊᒥᓱᕈᕆᐊᕈᑕᐅᓂᐊᕐᒥᔪᑦ ᑲᑐᑦᔨᖃᑎᒋᖑᔪᑦ ᑲᒪᔪᓐᓇᕐᓯᑎᓪᓗᒋᑦ ᐃᒥᐊᓗᒻᒧᑦ ᐊᖓᔭᕐᓇᖅᑐᓄᑦ ᐊᑐᓗᐊᖅᐸᒃᑐᓄᑦ 
ᐃᑲᔪᕈᑕᐅᔪᓐᓇᖅᑐᓂᒃ. ᑕᒪᒃᑯᐊ ᐊᒥᓱᕈᕆᐊᕈᑎᖏᑦ ᐊᖏᔪᑲᓪᓚᐅᑎᓪᓗᒋᑦ, ᑕᑯᒃᓴᐅᑎᑦᑎᕗᑦ ᓯᕗᓪᓕᖅᐹᖑᔪᒥᒃ ᐊᒥᓱᕈᕆᐊᕐᓂᐅᔪᒥᒃ 
ᐊᕐᕋᒍᓂᒃ ᐱᖓᓱᓂᒃ ᐊᒻᒪᓗ ᒪᓕᒐᓕᐅᖅᑎᐅᔪᑦ ᐃᑲᔪᖅᑐᐃᓂᖏᓐᓄᑦ ᐱᓕᕆᕕᐅᔪᖅ ᐱᐅᓯᕙᓪᓕᖅᑎᑦᑎᓇᓱᐊᕐᓂᐊᖅᐳᒍᑦ 
ᑮᓇᐅᔭᖅᑕᖅᑎᑕᐅᓂᕆᕙᒃᑕᖏᓐᓂᒃ ᑲᑐᑦᔨᖃᑎᒋᖑᔪᑦ. 
 
ᐃᒃᓯᕙᐅᑖᖅ, ᐊᖏᖅᑕᐅᓯᒪᒻᒥᔪᖅᑕᐅᖅ ᓄᑖᒥ ᐱᓕᕆᐊᖑᔪᓄᑦ ᑮᓇᐅᔭᖃᖅᑎᑕᐅᓂᕐᒧᑦ ᐃᑲᔪᖅᑐᐃᓂᕐᒧᑦ 
ᓄᓇᓕᐅᔪᓂ ᑯᐊᐳᕆᓴᐅᔪᓂᒃ ᑲᔪᓯᖁᓪᓗᒍ ᐊᐅᓚᓂᕆᕙᒃᑕᖓ ᐊᑯᓂᐅᓕᖅᑐᖅ ᐃᓂᒋᔭᐅᕙᒃᑐᖅ ᐃᓪᓗᓕᒐᕐᔪᒻᒥ 
ᐃᓄᖃᕈᓐᓇᖅᑐᖅ 12-ᒥ 15-ᒧᑦ ᐃᓗᓯᕐᓗᒃᑐᓂᒃ ᐃᓄᓐᓂᒃ. ᐃᑲᔪᖅᑕᐅᓪᓗᑎᒃ ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗ 
ᓴᓇᔪᓕᕆᔨᒃᑯᓐᓄᑦ ᒫᓐᓇᐅᔪᖅ ᐱᔭᕆᖅᐸᓪᓕᐊᓕᖅᑐᒍᑦ ᑮᓇᐅᔭᑎᒍᑦ ᐊᑭᖓᓄᑦ ᖃᐅᔨᓴᖅᑕᐅᓂᖓᓄᑦ 
ᐃᓱᒪᒃᓴᕐᓯᐅᕈᑕᐅᔪᓐᓇᕐᓗᓂ ᐊᑐᖅᑐᐊᖅᑕᐅᓂᐊᕐᓂᖓᓄᑦ ᓄᑖᖑᔪᑦ ᐃᓪᓗᔪᑉ ᐅᕝᕙᓘᓐᓃᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᐃᓪᓗᖁᑎᒋᔭᐅᒐᔭᕐᒪᖔᖅ. ᐱᓕᕆᕕᐅᔪᖅ ᑐᓂᓯᓂᐊᖅᑐᑦ ᐊᑐᓕᖁᔭᒥᓂᒃ ᑮᓇᐅᔭᐃᑦ 
ᑲᒪᒋᔭᐅᓂᖏᓐᓄᑦ ᑲᑎᒪᔨᓄᑦ ᒫᓐᓇᒫᒃᑯᑦ ᐊᒻᒪ ᐊᐱᖅᓱᖅᑎᓪᓗᒍ ᐊᕐᕚᕐᓗᒃ ᑕᒪᓐᓇ ᒪᓐᓇᒃᑯᑦ 
ᑲᒪᒋᒋᐊᕐᓂᐊᑕᒃᓴᕆᕙᕗᑦ. 
 
ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑭᐅᑦᑕᖃᑦᑕᕈᓐᓇᖅᐳᑦ ᐱᔪᒪᔭᐅᔪᓂᒃ ᐊᑐᓂᑦ ᐃᓄᓐᓂᒃ ᐊᒻᒪᓗ 
ᓄᓇᓕᐅᔪᓂᒃ. ᐃᒃᓯᕙᐅᑕ, ᐃᑲᔪᖅᑐᐃᖏᓐᓇᖅᑐᒍᑦ ᑲᑎᒪᔨᓄᑦ ᑲᑎᒪᔨᕋᓛᖑᔪᓂᒃ, ᕿᓂᖅᐸᒃᑐᒍᑦ 
ᖃᐅᔨᒪᓂᖏᓐᓂᒃ ᐃᓐᓇᓪᓚᕆᐅᔪᓂᒃ ᖃᐅᔨᒪᓂᖏᓐᓂᒃ ᐊᒻᒪᓗ ᑕᒪᒃᑯᐊ ᐱᔨᑦᓯᕈᑎᒋᔭᕗᑦ ᐱᓕᕆᐊᕗᑦ 
ᐃᓕᖅᑯᓯᐅᔪᓂᒃ ᐃᒃᐱᒍᓱᒃᑲᓗᐊᕐᒪᖔᑕ. 

ᐱᓕᕆᕕᐅᔪᖅ ᓱᓕ ᐊᒃᓱᕈᕈᑎᒃᓴᖃᖅᐸᒃᐳᖅ, ᐊᒃᓱᕈᕐᓇᖅᑐᓂᒃ. ᐃᒃᓯᕙᐅᑖᖅ, ᐃᖅᑲᓇᐃᔭᖅᑎᑕᕐᓂᕐᒧᑦ 
ᐋᓐᓂᐊᓯᐅᖅᑎᐅᔪᓂᒃ ᐃᖅᑲᓇᐃᔭᕈᒪᔪᓂ ᓄᓇᕗᒻᒥ. ᕿᒥᕐᕈᐃᓐᓇᖅᑐᒍᑦ ᖃᓄᖅᑐᕈᑎᒃᓴᑲᓐᓂᐅᔪᓂᒃ 
ᓄᓇᕗᒻᒧ ᑲᔪᖏᕐᓴᐃᔾᔪᑎᓂᒃ ᐋᓐᓂᐊᓯᐅᖅᑎᐅᔪᓂᒃ ᐊᒻᒪᓗ ᐊᑯᓂᒃ ᑕᒪᓂᓐᓂᐊᕐᓗᑎᒃ. ᑕᐃᒪᓕ, 
ᐃᑲᔪᖅᑐᐃᖏᓐᓇᕆᕗᒍᑦ ᑮᓇᐅᔭᑎᒍᑦ ᓄᓇᕗᒻᒥ ᓯᓚᑦᑐᓴᕐᕕᐅᔪᒧᑦ ᐋᓐᓂᐊᓯᐅᖅᑎᐅᓂᕐᒧᑦ 
ᐃᓕᓐᓂᐊᖅᑎᑦᑎᓂᕐᒧᑦ, ᐊᒻᒪᓗ ᐱᓕᕆᐊᒥᒃ ᑲᔪᓯᑦᑎᑎᓐᓇᖅᐳᒍ ᐃᓕᓐᓂᐊᖅᑎᑦᑎᕙᒃᑐᓂᒃ ᐃᓄᓐᓂᒃ 
ᓄᓇᓕᐅᔪᓂᒃ ᐃᖅᑲᓇᐃᔭᕈᓐᓇᖁᓪᓗᒋᑦ ᐋᓐᓂᐊᖅᑐᓕᕆᓂᕐᒥ ᐃᓄᓕᕆᓂᕐᒥ. 
 
ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ ᓄᓇᖃᖅᑳᕐᓯᒪᔪᓄᑦ ᐊᒻᒪ ᐃᓄᐃᑦ ᓄᓇᓕᐅᔪᓪᓗ ᑲᒪᒋᔭᐅᓂᖏᓐᓄᑦ 
ᓴᖅᑭᑕᐅᕙᓪᓕᐊᔪᑦ ᓄᓇᕗᒻᒥ. ᓄᓇᕗᑦ ᑮᓇᐅᔭᓂᒃ ᐱᓂᐊᖅᑐᑦ ᐅᖓᑕᓂᑦᑐᓂᒃ ᐃᒃᓯᕙᐅᑖᖅ, 4 ᒥᓕᐊᓐ 
ᐊᕐᕋᒍᑕᒫᑦ ᑲᒪᓂᐊᕐᓗᑎᒃ ᐊᖏᕐᕋᕆᔭᐅᔪᓂᒃ ᐊᒻᒪᓗ ᓄᓇᓕᐅᔪᓂᒃ ᑲᒪᓂᕐᒧᑦ ᐊᑕᖏᔪᓂᒃ, ᐃᓕᖅᑯᓯᕐᓄᑦ 
ᖃᐅᔨᒪᔪᓂᒃ, ᐊᑐᐃᓐᓇᐅᔪᓂᒃ ᐊᒻᒪᓗ ᐊᑐᑎᖃᑦᑎᐊᕈᓐᓇᖅᑐᓂᒃ ᓄᓇᕗᒻᒥᐅᓄᑦ. 
 
ᐅᓪᓗᒥᒧᑦ, ᐃᒃᓯᕙᐅᑖᖅ, ᖃᐅᔨᒪᔭᕆᐊᖃᕐᒥᔪᒍᑦ ᒫᓐᓇᒧᑦ, 80-ᖑᔪᑦ ᓄᓇᕗᒻᒥᐅᑕᐅᔪᑦ ᐱᑎᑕᐅᓯᒪᔪᑦ 
ᓇᓗᓇᐃᒃᑯᑕᕐᒥᒃ ᐋᓐᓂᐊᖅᑐᓂ ᑲᒪᓂᕐᒧᑦ ᐊᖏᕐᕋᕆᔭᐅᔪᓂ; 44-ᖑᔪᑦ ᐃᖅᑲᓇᐃᔭᖃᓕᖅᑐᑦ ᑲᒪᔨᐅᓪᓗᑎᒃ. 
ᓱᓕ 20-ᑲᓐᓂᐅᔪᑦ ᐃᖅᑲᓇᐃᔮᖅᑕᑎᑕᐅᓚᕐᒥᔪᑦ ᐃᓕᓐᓂᐊᕆᖅᐸᑕ. ᐃᖅᑲᓇᐃᔭᖅᑎᑕᕋᓱᐊᕐᒥᔪᑦ 11-ᖑᔪᓄᑦ 
ᐊᖏᕐᕋᕆᔭᕗᑦ ᐋᓐᓂᐊᓯᐅᖅᑎᐅᓂᕐᒧᑦ ᑕᕝᕙᓂ ᐱᓕᕆᐊᒥ. 
 
ᐊᑭᑐᔪᑎᓄᑦ ᐸᕐᓇᒍᑕᐅᔪᖅ ᑮᓇᐅᔭᖃᖅᑎᑕᐅᔪᑦ 5.9 ᒥᓕᐊᓐ 2002-2003. ᐊᑭᑐᔪᑎᓄᑦ ᐱᓕᕆᐊᖑᔪᑦ 
ᓇᓗᓇᐃᖅᑕᐅᓯᒪᔪᑦ ᑕᓪᓕᒪᓂ ᐊᕐᕋᒍᓂ ᐊᑭᑐᔪᑎᓄᑦ ᐸᕐᓇᒍᑕᐅᔪᒥᒃ ᐊᒻᒪᓗ ᐱᖃᓯᐅᑦᔨᓪᓗᑎᒃ ᐃᒪᐃᑦᑐᓂᒃ 
ᓴᓇᔭᐅᒋᐊᕐᓂᖏᓐᓄᑦ ᐊᒥᓱᑲᓪᓚᐅᔪᖅ ᓄᓇᓕᐅᔪᓂᑦ ᐋᓐᓂᐊᕐᕕᐅᔪᑦ ᐊᒻᒪᓗ ᐊᓯᖏᑦ ᐃᓪᓗᐃᑦ. 
 
ᑲᔪᓯᕙᓪᓕᐊᒻᒥᔪᒍ ᐱᕙᓪᓕᐊᓂᕐᒧᑦ ᐱᖓᓱᓂᒃ ᐋᓐᓂᐊᕐᕕᐅᔪᓂᒃ ᐃᖃᓗᓐᓂ, ᑲᖏᖅᖠᓂᕐᒥ ᐊᒻᒪᓗ 
ᐃᖃᓗᑦᑐᑦᑎᐊᒥ. 
 
ᐊᐅᓚᓂᖏᓐᓄᑦ ᐸᕐᓇᒍᑕᐅᔪᑦ ᑕᒪᒃᑯᓄᖓ ᐃᓪᓗᓄᑦ ᐊᖏᖅᑕᐅᓯᒪᓕᖅᑐᑦ ᐊᒻᒪᓗ, ᐃᓄᓕᒫᓄᑦ 
ᐱᖁᑎᒋᔭᐅᔪ ᑯᐊᐳᕆᓴᒃᑯᑦ, ᑎᑎᕋᐅᔭᖅᑕᐅᓂᖏᑦ ᐱᔭᐅᕙᓪᓕᐊᓕᖅᑐᑦ. ᐃᑲᔪᖅᑕᐅᓪᓗᑎᒃ ᐊᒻᒪᓗ 
ᐅᖃᐅᑦᔭᐅᒋᐊᖅᐸᒃᑐᑎᒃ ᐃᖃᖅᑐᐃᕕᓕᕆᔨᒃᑯᓐᓄᑦ, ᐊᖅᑭᒃᓱᐃᕙᓪᓕᐊᔪᒍᑦ ᑳᓐᑐᕌᖑᔪᓂᒃ ᐊᒻᒪᓗ 
ᐊᖏᖃᑎᒋᒍᑕᐅᔪᓂᒃ ᖃᖓᒃᑯᑦ ᓴᓇᔭᐅᓂᖓ ᐱᒋᐊᖅᑕᐅᔪᓐᓇᕋᔭᕐᒪᖔᖅ.  ᑕᒪᓂᓗ ᑕᑯᓚᐅᕐᒥᒐᑦᑕ 
ᐱᓇᓱᐊᕈᓯᕐᒥ ᐱᒋᐊᕐᓂᖏᓐᓂᒃ ᐃᓪᓗᒧᑦ ᑐᓐᖓᕕᒃᓴᖏᓐᓄᑦ ᓴᕕᕋᔭᓐᓂᒃ ᑲᖏᖅᖠᓂᕐᒥ. 
 
ᓄᓇᕗᑦ ᒐᕙᒪᒃᑯᖏᑦ ᑲᑎᒪᖃᑎᖃᖃᑦᑕᕐᓯᒪᒻᒥᔪᖅ ᐊᒻᒪᓗ ᐅᖃᖃᑎᖃᖃᑦᑕᕐᓯᒪᓪᓗᑎᒃ ᐊᖓᔪᖅᑲᐅᑕᐅᔪᓂᒃ 
ᑲᓇᑕᒥ ᒐᕙᒪᒃᑯᓐᓄᑦ ᐱᔾᔪᑎᖃᖅᑐᓂᒃ ᐊᓯᐊᒍᑦ ᑮᓇᐅᔭᖃᖅᑎᑕᐅᔪᓐᓇᕐᓂᖏᓐᓄᑦ ᐃᓪᓗᐃᑦ. ᐊᑕᐅᑦᓯᑯᓪᓗ 
ᐅᖃᖃᑎᖃᖃᑦᑕᕐᓯᒪᒻᒥᔪᒍ ᐊᒻᒪᓗ ᐱᖃᑎᖃᖅᑐᑕ ᑮᓇᐅᔭᓕᕆᔨᒃᑯᓐᓄᑦ ᐱᔾᔪᑎᖃᖅᑐᓂᒃ ᑮᓇᐅᔭᐃᑦ 
ᖃᐅᔨᓴᖅᑕᐅᓂᖏᓐᓄᑦ ᓇᓕᕋᕈᑎᒃᓴᓄᑦ. ᐃᒃᓯᕙᐅᑖᖅ, ᑭᖑᓪᓕᖅ ᖃᓄᐃᓕᐅᕈᑎᒋᓂᐊᖅᑕᕗᑦ 
ᐊᑎᓕᐅᖅᑕᐅᓂᖏᓐᓄᑦ ᐊᖏᖃᑎᒌᒍᑕᐅᔪᓄᑦ ᐊᒻᒪ ᐱᔭᕆᑕᐅᓂᖓᓄᑦ ᑎᑎᕋᐅᔭᕐᓯᒪᓂᖓᓄᑦ 
ᐱᕙᓪᓕᐊᓂᕐᒧᑦ ᐋᓐᓂᐊᕐᕕᓐᓄᑦ ᐊᒻᒪᓗ ᒪᕐᕈᒃ ᐋᓐᓂᐊᕐᕕᐅᔪᒃ. 
 
ᐊᒻᒪᓗ ᓱᓕ ᑕᒪᒃᑯᐊ ᐃᓚᓕᐅᑎᓗᒋᑦ ᐊᑭᑐᔪᓄᑦ ᐱᓕᕆᐊᖑᔪᑦ ᐃᒃᓯᕙᐅᑖᖅ. ᐊᑐᕐᓗᑎᑦ ᑕᐃᒪᒃᓴᐃᓐᓇᖅ 
ᐊᒥᓱᓂᖏᓐᓂᒃ ᑮᓇᐅᔭᖃᖅᑎᑕᐅᓗᓂ ᑲᓇᑕᐅ ᒐᕙᒪᒃᑯᖏᓐᓂᒃ, ᐱᕙᓪᓕᐊᓕᕋᑦᑕ ᐊᕐᕋᒍᒧᑦ ᐊᐃᒃᐸᖓᓄᑦ 
ᐊᖏᓪᓕᕆᐊᖅᑕᐅᓂᖓᓄᑦ ᑕᓚᕕᓴᒃᑯᑦ ᐋᓐᓂᐊᖅᑐᓂᒃ ᑲᒪᔪᓐᓇᕐᓂᕐᒧᑦ. ᑕᒪᓐᓇ ᑕᓚᕕᓴᒃᑯᑦ ᐊᒻᒪᓗ 
ᐊᖏᓪᓕᒋᐊᖅᑕᐅᓯᒪᔪᑦ ᐱᓕᕆᐊᖑᔪᑦ ᐊᒥᓱᑲᓪᓚᐅᔪᑦ ᓄᓇᓕᐅᔪᑦ ᐊᒻᒪᓗ ᑕᒪᒃᑯᐊ ᖃᓪᓗᓈᑦ ᓄᓇᖓᓐᓄᑦ 
ᑐᕙᖃᓐᖏᓐᓂᕐᓴᐅᓗᑎᒃ ᑲᒪᒋᔭᐅᓂᖏᓐᓄᑦ. 
 
ᐃᒃᓯᕙᐅᑖᖅ, ᑕᒪᒃᑯᐊ ᐱᕙᓪᓕᐊᓂᕆᓂᐊᖅᑕᖏᑦ ᐱᔨᑦᓯᕈᑕᐅᔪᑦ ᑲᔪᓯᓂᐊᖅᐳᑦ ᐊᕐᕋᒍᒥ ᑕᒫᓂ ᐊᒻᒪᓗ 
ᐱᐅᓯᒋᐊᖅᑕᐅᓗᑎᒃ ᑕᓪᓕᒪᐅᔪᑦ ᑕᓕᕕᓴᒃᑯᑦ ᑲᒪᒋᔭᐅᔪᓐᓇᕐᓂᖏᑦ ᐋᓐᓂᐊᖅᑐᑦ ᒪᑦᓯ 15, 2003. ᑕᒪᓐᓇ 
ᑕᒪᓐᖏᑦᑐᖅ ᐃᒃᓯᕙᐅᑖᖅ. 15 2003-ᒥ. 

>>ᐸᑦᑕᑐᖅᑐᑦ 
 
ᖁᔭᓐᓇᒦᒃ ᐃᖕ, ᖁᔭᓐᓇᒦᒃ ᒪᓕᒐᓕᐅᖅᑎᑦ. ᖁᔭᓐᓇᒦᒃ. ᖁᔭᓐᓇᒦᒃ, ᐃᒃᓯᕙᐅᑖᖅ 
ᐅᖃᕈᓐᓇᖅᑎᑲᐃᓐᓇᕋᕕᙵ ᑲᑎᒪᔨᕋᓛᓄᑦ ᐅᓪᓗᒥ ᓂᕆᐅᑦᑎᐊᖅᐳᖓ ᐊᐱᖅᑯᓯᕆᓂᐊᖅᑕᔅᓯᓐᓂ ᐊᒻᒪ 
ᐅᖃᐅᓯᕆᓂᐊᖅᑕᔅᓯᓐᓂ ᕿᒥᕐᕈᕙᓪᓕᐊᑎᓪᓗᑕ ᒥᓂᔅᑕᐅᕝᕕᐅᔪᓂᑦ ᐊᑐᖅᑐᒃᓴᐅᔪᓂᑦ ᒥᓂᔅᑕᐅᕝᕕᖓᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗᑦ 2002-2003-ᒧᑦ ᑕᒫᓂ ᐃᖃᓗᖕᓂ ᑕᒪᑐᒪᓂ 
ᐱᓇᓱᐊᕈᓯᕆᔭᑦᑎᓐᓂ. ᖁᔭᓐᓇᒦᒃ, ᐅᖃᖅᑏ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑯ. ᒥᓂᔅᑕ ᐊᐱᕆᑲᐃᓐᓇᕈᒪᔭᕋ ᖃᐅᔨᒪᔨᑕᖃᐅᕐᒪᖔᑦ 
ᐅᖃᕆᐊᖅᑐᕐᕕᒻᒧᐊᕈᓐᓇᕐᓂᐊᖅᑐᓂᑦ. ᒥᒥ 
 
ᒥᓂᔅᑕ ᐃᐊᑦ ᐲᑯ: ᑖᓐᓇ ᑕᒻᒪᖏᑦᑐᖅ, ᖃᐅᔨᒪᔨᑕᐃᑦ ᐅᕙᓐᓂᒃ ᒪᓕᑲᐃᓐᓇᖁᔭᒃᑲ ᐃᖏᑦᑕᖅᑐᕐᓗᑕ ᑖᒃᑯᐊ 
ᒥᓂᔅᑕᐅᑉ ᑐᖏᓕᖓ ᐋᓐᑐᓘ ᔮᓐᓴᓐ ᐊᒻᒪ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨᕗᑦ, ᑖᓐ ᒪᐃᓴᒃ. ᐳᓛᕐᕕᒻᒥ 
ᓇᖏᖅᑐᑦ, ᓘᒃᑖᖅ ᑮᑦ ᐱᐊᔅᑦ ᐊᒻᒪ ᐊᐃᕙᓚᕼᐋᒻ ᑕᕐᕋᓕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒋᕕᓯᐅᒃ ᖃᐅᔨᒪᔨᑕᐃᑦ ᐅᖃᕆᐊᖅᑐᕐᕕᖕᒧᐊᖁᓪᓗᒋᑦ. ᐃᖅᓱᒃᑏ. 
ᖁᔭᓐᓇᒦᒃ. ᓇᓗᓇᐃᙵᑲᐃᓐᓇᒃᑭᑦ ᖃᐅᔨᒪᔨᑕᐃᑦ ᐲᑯ.  
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᓕᖅᐱᓐᓃᑦᑐᖅ ᐋᓐᑐᓘ ᔮᓐᓴᓐ, ᒥᓂᔅᑕᐅᑉ 
ᑐᖏᓕᖓ ᒥᓂᔅᑕᐅᕝᕕᐊᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, ᑕᓕᖅᐱᓐᓃᑦᑐᖅ 
ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨ, ᑮᓇᐅᔭᓕᕆᓂᕐᒧᑦ ᑐᑭᒧᐊᒃᑎᑦᑎᔨ, ᐱᔪᓐᓇᐅᑎᓕᐊᓗᒃ ᒥᓂᔅᑕᐅᕝᕕᖓᓂ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, ᑐᑭᓯᒧᐊᒃᑎᑦᑎᔨ ᑮᓇᐅᔭᓕᕆᓂᕐᒧᑦ ᑖᓄᓪ ᒪᐃᓴᒃ.  
 
ᐳᓛᕐᕕᖕᒥ ᐃᒃᓯᕙᐅᑖᖅ, ᓇᖏᕐᒥᔪᖅ ᑮᑦ ᐱᐊᔅᑦ ᒥᓂᔅᑕᐅᑉ ᑐᖏᓕᖓᓄᑦ ᐃᑲᔪᖅᑎ ᐊᐅᓚᓂᕐᒧᑦ ᐊᒻᒪ 
ᐊᐃᕝᕙᓚᕼᐋᒻ ᑕᕐᕋᓕᒃ ᒥᓂᔅᑕᐅᑉ ᑐᖏᓕᖓ ᐊᐅᓚᓂᕐᒧᑦ ᐱᔨᑦᓯᕋᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖓᑦ ᑲᑎᒪᔨᕋᓛᑦ ᐱᒋᐊᑐᐃᓐᓇᕆᐊᖃᓕᖅᐸ 
ᓯᕗᓪᓕᖅᐹᖅᓯᐅᑎᒥᖕᓂᒃ? ᓄᑕᕋᖅ.  
 
ᓄᑕᕋᖅ (ᑐᓵᔨᑎᒍᑦ): ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᑲᑎᒪᔨᕋᓛᑦ 
ᕿᒥᕐᕈᓈᓂᓚᐅᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᓐᓂᒃ 
ᐊᒻᒪᓗ ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᓐᓂᒃ 2002-2003-ᒧᑦ ᐊᑐᕐᓂᐊᖅᑐᓂᒃ.  ᖁᕕᐊᓱᒃᑐᖓ 
ᑲᑎᒪᔨᕋᓛᑦ ᐅᖃᐅᓯᒃᓴᖏᓐᓂᒃ ᓂᓪᓕᐅᑎᖃᕈᓐᓇᕋᒪ.   
 
ᑲᑎᒪᔨᕋᓛᑦ ᕿᒥᕐᕈᓇᖕᓂᕐᒥᓂ ᐅᔾᔨᕆᓚᐅᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᑮᓇᐅᔭᑦ 
ᐊᑐᕈᒫᕐᓂᐊᖅᑐᖁᑎᖏᑦ ᐅᓄᖅᓯᒋᐊᖅᑕᐅᑲᓪᓚᓚᐅᕐᓂᖏᓐᓂᒃ 2002-2003-ᒥ ᐊᑐᖅᑐᒃᓴᖁᑎᖏᓐᓂ.  
ᑲᑎᒪᔨᕋᓛᑦ ᓇᓗᖅᑯᑎᓐᖏᓐᓂᖅᓴᐅᓕᖅᑐᑦ ᑖᒃᑯᐊ ᑮᓇᐅᔭᑦ ᐊᑐᕈᒫᕐᓂᐊᖅᑐᒃᓴᓕᐊᕆᔭᐅᓯᒪᔪᑦ 
ᓈᒻᒪᓈᕐᓂᖅᓴᐅᓂᐊᕋᓱᒋᓪᓗᓂᔾᔪᒃ ᐊᑐᖅᑕᐅᓂᐊᖅᑎᓪᓗᒋᑦ ᐊᐅᓚᔾᔪᑎᓄᑦ, ᐊᒻᒪᓗ ᐃᓚᒋᐊᕈᑎᒃᓴᓂᒃ 
ᑕᑯᖃᑦᑕᓐᖏᓐᓂᖅᓴᐅᓂᐊᕋᓱᒋᓕᖅᖢᑎᒃ ᑕᒪᑐᒪᓂ ᐊᕐᕌᒍᒥ ᐊᒡᒋᖅᑐᒥ. 
 
ᑲᑎᒪᔨᕋᓛᑦ ᖁᕕᐊᓱᖕᒥᔪᑦ ᐃᓅᓕᓴᐃᔨᓄᑦ ᑐᕌᖓᔪᑦ ᐃᖅᑲᓇᐃᔮᒃᓴᑦ ᐃᓐᓄᒃᑕᐅᕙᓪᓕᐊᖏᓐᓇᕐᓂᖏᓐᓂᒃ, 
ᖃᐅᔨᒪᑦᑎᐊᕋᑦᑕ ᑕᒪᓐᓇ ᑲᓇᑕᓕᒫᒥ ᐃᓱᒫᓘᑕᐅᖏᓐᓇᕐᓂᖓᓂᒃ.  ᒥᓂᔅᑕᕆᔭᐅᔪᖅ  

ᖁᔭᓐᓇᒦᕈᒪᓗᐊᓐᖑᐊᖅᑕᕗᑦ ᐊᑐᓐᖏᓐᓂᖅᓴᐅᓇᓱᒃᓯᒪᖕᒪᑦ ᐋᓐᓂᐊᓯᐅᖅᑎᓂᒃ ᓂᑭᑦᑖᖅᖢᑎᒃ ᑎᑭᑦᑕᖃᑦᑕᖅᑐᓂᒃ, 
ᐊᑭᑐᔪᒻᒪᕆᐊᓘᓂᖓ ᖃᐅᔨᒪᒐᑦᑎᒍᑦ.  
 
ᐃᓅᓕᓴᐃᔨᓂᒃ ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᒋᓂᐊᖅᑕᑦᑎᓐᓂᒃ ᑕᒫᓃᖏᓐᓇᕐᓂᐊᖅᑐᓂᒃ ᑕᑯᔪᒪᒍᑦᑕ, 
ᓄᓇᕗᒥᐅᑕᓂᒃ ᐃᓕᓐᓂᐊᖅᑎᑦᑎᔭᕆᐊᖃᖅᑐᒍᑦ ᐋᓐᓂᐊᓯᐅᖅᑎᒃᓴᓂᒃ ᐃᓐᓄᐃᕙᓪᓕᐊᔪᒃᓴᓂᒃ, ᑲᑎᒪᔨᕋᓛᓪᓗ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ ᐃᑲᔪᖅᓱᐃᑦᑎᐊᖅᖢᑎᒃ ᓄᓇᕘᒥ ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐃᓕᓐᓂᐊᖅᑐᓂᒃ 
ᐊᓯᖏᓐᓄᓪᓗ ᑕᒪᒃᑯᓄᖓ ᑐᕌᖓᔪᓂᒃ ᑮᓇᐅᔭᖃᖅᑎᑦᑏᓐᓇᕐᒪᑦ. 
 
ᑲᑎᒪᔨᕋᓛᑦ ᒥᓂᔅᑕᒥᒃ ᕿᓂᒃᑲᓐᓂᖁᔨᔪᑦ ᐃᓕᓴᖅᑐᑦ ᑕᖅᑳᓐᖓᑦ ᑮᓇᐅᔭᖅᑎᒍᑦ ᐃᑲᔫᑎᒃᓴᒃᑲᓐᓂᖏᓐᓂᒃ, ᐊᒻᒪᓗ 
ᓴᖅᑭᔮᖅᑎᒃᑲᓐᓂᖁᔨᓪᓗᑕ ᐃᓕᓐᓂᐊᕈᑎᒃᓴᑦᑎᐊᕙᒃ ᑕᖅᑲᐅᖓ ᖃᐅᔨᒪᔮᕆᔭᐅᓂᖅᓴᐅᓂᐊᕐᒪᑦ. 
 
ᑲᑎᒪᔨᕋᓛᑦ ᑕᐃᒪᓐᖓᓂᑦ ᐃᓱᒫᓘᑎᖃᐃᓐᓇᖅᑐᑦ ᑳᓐᑐᕌᒃᑎᒍᑦ ᐱᔨᑦᑎᕋᐅᑎᓕᐊᕆᔭᐅᕙᒃᑐᓂᒃ, ᓲᕐᓗ 
ᐋᓐᓂᐊᕕᓕᐊᖅᑐᑦ ᖃᖓᑦᑕᐅᓯᖅᑕᐅᔾᔪᓯᖏᑦ, ᓄᓇᓕᖕᓂ ᐋᓐᓂᐊᕕᓕᐊᕆᐊᓖᑦ ᖃᖓᑕᓲᒃᑯᕕᓕᐊᕈᔾᔭᐅᔾᔪᓯᖏᑦ 
ᐊᒻᒪᓗ ᑐᔪᕐᒥᕖᑦ.  ᑲᑎᒪᔨᕋᓛᑦ ᑐᑭᓯᑎᑕᐅᓯᒪᓕᖅᑐᑦ ᑕᒪᒃᑯᓄᖓ ᑐᕌᖓᔪᑦ ᐱᔨᑦᑎᕋᐅᑏᑦ 
ᕿᒥᕐᕈᓇᒃᑕᐅᓕᕐᓂᖏᓐᓂᒃ ᐊᒻᒪᓗ , ᒥᓂᔅᑕ ᐊᖏᖅᓯᒪᒐᓗᐊᖅᑎᓪᓗᒍ ᐊᑐᐃᓐᓇᕈᐃᓂᐊᕐᓂᕐᒥᓂᒃ, ᓱᓕ 
ᐅᑕᖅᑭᔪᒍᑦ ᖃᓄᐃᑦᑐᓂᒃ ᒪᓕᒐᓂᒃ ᐊᑐᕐᓗᑎᒃ ᕿᒥᕐᕈᓇᖕᓂᐊᕐᒪᖔᖏᓐᓂᒃ. 
 
ᐅᔾᔨᕈᓱᒋᐊᖃᖅᑐᒍᑦ ᓄᓇᕘ ᐊᖏᔫᓂᖓ ᐱᔭᕆᐊᑦᑑᑎᓪᓚᕆᐊᓘᔪᓐᓇᕐᓂᖓᓂᒃ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᑐᕌᖓᔪᓂᒃ ᐱᔨᑦᑎᕋᐅᑎᓂᒃ ᓴᖅᑭᔮᖅᑎᑦᑎᑦᑎᐊᕋᓱᖕᓂᕐᒧᑦ.  ᑕᐃᒪᐃᓐᓂᖓᓄᑦ ᐋᓐᓂᐊᕕᓕᐊᖅᑐᓄᑦ 
ᑮᓇᐅᔭᖅᑑᑏᑦ ᓇᓕᒨᑎᑲᓴᒻᒪᕆᒃᑐᑦ ᒥᑭᓛᑦ ᐱᖓᓱᑦ ᒐᕙᒪᒃᑯᑦ ᐱᓕᕆᕝᕕᖏᑦᑕ ᑮᓇᐅᔭᑦ 
ᐊᑐᕈᒫᕐᓂᐊᖅᑐᖁᑎᓕᒫᖏᓐᓄᑦ.   
 
ᐃᓱᒪᓕᕆᓂᕐᒧᑦ ᑐᕌᖓᔪᑦ ᐊᒻᒪᓗ ᐃᒥᐊᓘᑉ ᐋᖓᔮᕐᓇᖅᑐᓪᓗ ᐊᑐᕐᓂᕐᓗᒃᑕᐅᖃᑦᑕᕐᓂᖏᓐᓄᑦ ᐊᑲᐅᓐᖏᓕᐅᕈᑏᑦ 
ᑕᐃᒪᓐᖓᓂᑦ ᐃᓱᒫᓘᑕᐅᖏᓐᓇᕐᒥᔪᑦ.  ᑲᑎᒪᔨᕋᓛᑦ ᖁᕕᐊᓱᒃᑐᑦ ᒥᓂᔅᑕᕆᔭᐅᔪᖅ ᐊᑐᓕᖁᔭᓕᐊᑦᑎᓐᓂᒃ 
ᐊᑐᓕᖅᑎᑦᑎᔪᓐᓇᖅᓯᓚᐅᕐᒪᑦ ᑮᓇᐅᔭᓂᒃ ᓴᓂᕐᕙᐃᓪᓗᓂ ᐊᑐᖅᑐᒃᓴᐅᑕᐅᓂᐊᖅᑐᓂᒃ ᓄᓇᓕᖕᓂ 
ᐱᓕᕆᐊᓐᖑᖅᑎᑕᐅᓂᐊᖅᑐᓄᑦ ᐃᓱᒪᓕᕆᓂᕐᒧᑦ ᑐᕋᖓᔪᓄᑦ. 
 
ᐊᑕᐅᓯᐅᓐᖏᑦᑐᓂᒃ ᐊᑐᓕᖁᔭᓕᐅᖅᓯᒪᒐᓗᐊᖅᑎᓪᓗᑕ, ᓱᓕ ᒥᓂᔅᑕᕆᔭᐅᔪᖅ ᐃᑲᔪᖅᑎᑖᕋᓱᓐᖏᑦᑐᖅ ᐊᓯᖏᓐᓂᒃ 
ᒐᕙᒪᒃᑯᑦ ᐱᓕᕆᕝᕕᖏᓐᓂᒃ, ᐆᒃᑑᑎᒋᓗᒍ ᐱᖅᑯᓯᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ, ᐃᓐᓇᕐᓄᑦ ᒪᒃᑯᒃᑐᓄᓪᓗ 
ᐱᓕᕆᕝᕕᖓᓐᓂᒃ. ᑲᑎᒪᔨᕋᓛᑦ ᐅᔾᔨᕈᓱᑦᑎᐊᕐᒥᔪᑦ ᕿᒫᕕᖕᓄᑦ ᑐᕌᖓᔪᓂᒃ ᐱᔨᑦᑎᕋᐅᑎᓂᒃ 
ᐱᑕᖃᐅᒃᑲᓐᓂᕆᐊᖃᕐᓂᖏᓐᓂᒃ ᓄᓇᕘ ᐃᓗᐊᓂ, ᐊᒻᒪᓗ 2002-2003 ᐊᑐᕈᒫᕐᓂᐊᖅᑐᖁᑎᖏᓐᓂ 
ᐅᔾᔨᕆᓚᐅᖅᑐᒍᑦ ᐊᕐᕌᒍᒐᓴᑦ ᐊᓂᒍᖅᑎᓪᓗᒋᑦ. 
 
ᑭᓯᐊᓂ ᓯᕗᓪᓕᖅᐹᑦᑎᐊᕐᒥ ᑕᒪᒃᑯᓄᖓ ᐊᑐᕐᓂᐊᖅᑐᓂᒃ ᐅᓄᖅᓯᒋᐊᖅᑕᐅᓂᖏᓐᓂᒃ.  ᑕᐃᒪᐃᑦᑑᒐᓗᐊᖅᑎᓪᓗᒍ, 
ᑲᑎᒪᔨᕋᓛᑦ ᐊᒃᓱᕉᑎᖃᒃᑲᓐᓂᖁᔨᔪᑦ ᐱᓕᕆᔭᐅᒃᑲᓐᓂᖁᓪᓗᒍ ᐃᓚᒌᖕᓄᑦ ᐱᑦᑎᐊᖃᑦᑕᐅᑎᖃᑦᑕᓐᖏᓐᓂᖅ, 
ᐊᑐᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓄᓇᓕᖏᑦᑕ ᐃᓗᐊᓂ. ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᑐᓴᕋᒥᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᑐᑭᒧᐊᒃᑎᑦᑎᔨᒥᒃ ᐃᖅᑲᓇᐃᔭᖅᑎᖃᓕᕐᓂᖏᓐᓂᒃ, ᐊᒻᒪᓗ ᒐᕙᒪᒃᑯᑦ ᐱᓕᕆᕝᕕᖓᑦᑕ 
ᐃᓗᐊᓂ ᐱᓕᕆᐊᓐᖑᖅᑎᑕᐅᓯᒪᔪᑦ ᐊᓯᔾᔨᖅᑕᐅᓂᐊᓕᕐᓂᖏᓐᓂᒃ ᓂᕆᐅᒃᐳᑦ.   
 
ᒪᓕᒐᓕᐅᕐᕕᐅᑉ ᐃᓗᐊᓂ ᓇᓗᓇᐃᖅᑕᐅᓚᐅᕐᓂᖓᑐᑦ, ᓄᓇᓕᖕᓂ ᑲᑎᒪᔨᕋᓛᑦ ᑲᑎᒪᔨᖏᑦᑕ 
ᑮᓇᐅᔭᖅᑖᕆᓂᐊᖅᑕᖏᑦ ᐅᓄᖅᓯᒋᐊᖅᑕᐅᒃᑲᓐᓂᖅᑐᑦ ᐃᓚᖏᓐᓂ ᓄᓇᓕᖕᓂ, ᐅᓄᖅᓯᒋᐊᕐᓂᖏᑦ ᓄᓇᓕᐅᑉ 
ᐃᓄᖏᑦᑕ ᐅᓄᕐᓂᖏᓐᓄᑦ ᒪᓕᒃᓯᒪᓪᓗᑎᒃ. ᑲᑎᒪᔨᕋᓛᑦ ᒥᓂᔅᑕᒥᒃ ᐅᖃᐅᔾᔨᒃᑲᓐᓂᕈᒪᔪᑦ ᑲᓇᑕᓕᒫᖅ ᑕᑯᓐᓇᕐᓗᒍ, 
ᓄᓇᕘᒥᐅᑕᐃᑦ ᐅᖃᐅᔾᔨᓇᓱᐃᓐᓇᖃᑦᑕᖅᑐᑦ ᑭᓐᖒᒪᔭᖃᕐᓂᖅᐹᑦ ᒪᓕᒃᑕᐅᓗᑎᒃ 
ᑮᓇᐅᔭᖅᑖᖅᑎᑕᐅᖔᖃᑦᑕᖁᔨᓪᓗᒋᑦ, ᐃᓄᐃᑦ ᐅᓄᕐᓂᖏᑦᑎᒎᖅᑎᑕᐅᓐᖏᖔᕐᓗᑎᒃ ᑮᓇᐅᔭᖅᑖᖑᕙᖕᓂᐊᖅᑐᑦ 
ᐅᓄᕐᓂᖏᑦ. 
 
ᑲᒥᓴᓇ ᕉᒪᓅ, ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᓂᖅ ᖃᓄᐃᑦᑐᒥᒃ ᓯᕗᓂᒃᓴᖃᕐᓂᐊᕐᒪᖔᖓ ᖃᐅᔨᓴᐃᓪᓗᓂ 
ᐃᖃᓗᖕᓄᑦ ᐳᓛᕆᐊᖅᑎᓪᓗᒍ, ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᒥᓂᔅᑕᐅᑉ 
ᐅᖃᐅᓯᕆᓚᐅᖅᑕᖏᑦ ᐅᖃᒃᑲᓐᓂᕈᒪᔭᒃᑲ. 

ᑲᒥᓴᒧᑦ ᐅᓂᒃᑲᐅᑎᖃᖅᖢᓂ ᑭᖑᓪᓕᖅᐹᒥᓂᒃ ᐊᑐᓕᖁᔭᕐᒥᓂᒃ, ᒥᓂᔅᑕᖁᑎᕗᑦ ᐊᑐᓕᖁᔭᓕᐅᓚᐅᖅᑐᖅ 
ᐃᒪᐃᓕᖓᔪᒥᒃ, "ᐱᒻᒪᕆᐅᓂᖅᐹᖅ....ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᑐᖅᑐᒃᓴᑦ  ᑮᓇᐅᔭᑦ, ᐊᒻᒪᓗ ᐊᓯᖏᑦ 
ᑕᒪᒃᑯᓄᖔᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᓐᖔᖃᑦᑕᖅᑐᑦ ᑮᓇᐅᔭᑦ ᑭᓐᖒᒪᔭᐅᓂᖅᐹᓄᑦ 
ᑐᕌᖓᑎᑕᐅᖔᕆᐊᓖᑦ, ᐃᓄᐃᑦ ᐅᓄᕐᓂᖏᓐᓄᑦ ᐃᓄᒋᐊᕐᓂᖏᓐᓄᓪᓗ ᐋᖅᑭᒃᑕᐅᓯᒪᓐᖏᖔᕐᓗᑎᒃ, 
ᑕᐃᒪᐃᓕᖓᔭᕌᖓᑕ ᐅᖁᒪᐃᒃᓴᖅᑎᑕᐅᓗᐊᖃᑦᑕᕐᒪᑕ ᐊᔪᕈᑎᑖᖅᑎᑕᐅᖃᑦᑕᕐᒪᑕᓗ ᓄᓇᐃᑦ ᒥᑭᓐᓂᖅᓴᑦ."  
ᐅᖃᕐᓂᕆᓚᐅᖅᑕᖓ ᑕᕝᕗᖓ ᐃᓱᓕᑉᐳᖅ. 
 
ᐃᒃᓯᕙᐅᑖᖅ, ᓄᓇᓕᐅᔪᓂᑦᑕᐅᖅ ᓄᓇᕗᓕᒫᒥ ᑕᐃᒪᓐᓇᐃᑐᐃᓐᓇᕐᒥᖕᒪᑦ.  ᐃᓄᒋᐊᖕᓂᕆᔭᐅᔪᓄᑦ 
ᐊᑐᖅᖢᑎᒃ ᑮᓇᐅᔭᖃᖅᑎᑦᑎᓂᐅᔪᖅ ᓄᓇᓕᖕᓂ ᑲᑎᒪᔨᕋᓛᖁᑎᖏᓐᓄᑦ ᑲᑎᒪᔨᐅᔪᑦ ᓈᒻᒪᖏᒻᒪᑦ.  
ᑲᑎᒪᔨᐅᖃᑕᐅᔪᑦ ᐊᑐᓕᖁᔨᕗᑦ ᐱᓕᕆᕕᐅᔪᖅ ᕿᒥᕐᕈᓇᖁᓪᓗᒍ ᑮᓇᐅᔭᓂᒃ ᑐᓂᓯᐅᖅᑲᐃᓂᕆᕙᒃᑕᖏᑕ 
ᐊᐅᓚᓂᖓᓂᒃ ᐱᕕᒃᓴᖃᓕᑐᐊᖅᐸᑕ. 
 
ᑭᖑᓪᓕᖅᐹᒥ, ᐃᒃᓯᕙᐅᑖᖅ, ᐃᓗᓕᑯᓘᔭᕆᓂᐊᖅᑕᖏᑦ ᐱᖓᓱᓄᑦ ᐋᓐᓂᐊᕕᒃᓴᕐᓄᑦ ᓱᓕ 
ᐊᖏᖃᑎᒌᒐᓱᐊᕈᑕᐅᑎᓪᓗᒋᑦ, ᑲᑎᒪᔨᐅᖃᑕᐅᔪᑦ ᑐᑭᓯᕗᑦ ᐊᐅᓚᓂᕆᒐᔭᖅᑕᖏᓐᓄᑦ ᓱᓕ ᖃᐅᔨᓴᐃᖕᒪᑕ.  
ᑲᑎᒪᔨᐅᖃᑕᐅᔪᑦ ᐃᓱᒫᓗᒃᐳᑦ ᑕᒪᑐᒧᖓ ᐊᐅᓚᓂᐅᔪᖅ ᑲᔪᓯᓂᖃᕋᓗᐊᖅᑎᓪᓗᒍ ᓇᑉᐸᖅᑎᕆᓂᕐᒧᑦ, ᐊᒻᒪᓗ 
ᖃᓄᐃᑦᑐᓂᒃ ᐱᔨᑦᑎᕋᕈᑎᖃᖃᑦᑕᕐᓂᐊᕐᒪᖔᑕ ᓱᓕ ᐋᖅᑭᒃᑕᐅᔭᕆᐊᖃᕐᒪᑦ. 
 
ᐃᓚᒋᓪᓗᒍ, ᑲᔪᓰᓐᓇᖅᐸᒃᑐᑦ ᐊᑭᒋᔭᖏᓐᓄᑦ ᐊᐅᓚᑕᐅᓂᖏᓐᓄᑦ ᐊᒻᒪᓗ ᒪᑭᒪᑎᑕᐅᓂᖏᓐᓄᑦ ᐋᓐᓂᐊᕖᑦ 
ᓱᓕ ᒫᓐᓇ ᐅᔾᔨᕐᓱᑦᑎᐊᕐᓗᑎᒃ ᐃᓱᒪᒃᓴᕐᓯᐅᕈᑕᐅᔭᕆᐊᖃᕐᒪᑦ.  ᑲᑎᒪᔨᐅᖃᑕᐅᔪᑦ ᑐᒃᓯᕋᕐᓯᒪᓕᖅᐳᑦ 
ᐅᓪᓗᒥᒧᑦ ᐊᖑᒻᒪᑎᔪᓂᒃ ᑐᓴᒐᒃᓴᓂᒃ ᑐᓂᔭᐅᖃᑦᑕᕈᒪᓪᓗᑎᒃ ᒥᓂᔅᑕᐅᔪᒥᑦ ᐸᕐᓇᐃᓂᕆᔭᖏᓐᓄᑦ 
ᐊᐅᓚᓂᒃᓴᖓᓐᓄᑦ ᐊᒻᒪᓗ ᐃᖅᑲᓇᐃᔭᖅᑎᑖᕐᓂᒃᓴᖏᓐᓄᑦ ᐋᓐᓂᐊᕕᒃᓴᐅᔪᑦ ᐊᒻᒪ ᓂᕆᐅᑦᑎᐊᖅᐳᒍᑦ 
ᐸᕐᓇᐅᑎᖏᓐᓂᒃ ᑐᓴᖅᑎᑕᐅᖃᑦᑕᕐᓂᐊᕐᓂᑦᑎᓐᓂᒃ. 
 
ᑕᕝᕙ ᒪᑐᐃᕐᓯᒋᐊᕈᑎᓄᑦ ᐅᖃᐅᓯᒃᓴᒃᑲ.  ᓂᕆᐅᒃᑐᖓ ᑲᑎᒪᔨᐅᖃᑎᒃᑲ ᐊᐱᖅᑯᑎᒃᓴᖃᕐᓂᐊᕐᓂᖏᓐᓂᒃ 
ᐊᒻᒪᓗ ᐅᖃᐅᓯᒃᓴᖃᖃᑦᑕᕐᓂᐊᕐᓂᖏᓐᓂᒃ ᑕᒪᓐᓇ ᑲᑎᒪᐅᑎᒋᓕᖅᑎᓪᓗᑎᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓄᑕᕌᒃ. ᑲᔪᓯᒋᐊᓚᐅᓐᖏᓂᑦᑎᓐᓂ ᐃᓕᑕᕆᔪᒪᕚᒃᑲ ᐸᓂᑯᓘᒃᑲ ᒪᕐᕉᒃ 
ᒪᓕᒐᓕᐅᕐᕕᒻᒦᑦᑑᒃ, ᐅᕇᓇ ᐊᒻᒪ ᑳᒪᓐ ᐃᖅᑭᑦᑐᖅ ᐊᒻᒪᓗ ᒪᓕᒐᓕᐅᖅᑎᐅᖃᑎᒫ ᓄᓕᐊᖓ ᐊᐃᒡᒐ 
ᐃᒃᑲᕐᕆᐊᓗᒃ ᐊᒻᒪ ᓇᔭᑯᓗᒐ ᔩᓚ ᐊᒻᒪ ᐱᖃᑎᕗᑦ ᐅᑦᑐᑯᑦᑐᒃ. ᑐᓐᖓᓱᒃᑐᐃᓐᓇᐅᒋᑦᑎ. 
 
>>ᐸᑦᑕᑐᖅᑐᑦ 
 
ᒫᓐᓇᐅᔪᖅ ᒪᓕᒐᖁᑎᕗᑦ ᐃᓕᖅᑯᓯᕗᓪᓗ ᒪᓕᓪᓗᒋᑦ ᑲᑎᒪᔨᕋᓛᓂᑦ ᑲᑎᒪᑐᐃᓐᓇᑎᓪᓗᒋᑦ 
ᐱᒋᐊᕈᓐᓇᖅᓯᕗᒍᑦ. ᑲᑎᒪᔩᑦ ᓂᓪᓕᕈᒪᔪᑦ ᐱᔪᓐᓇᕐᓂᐊᖅᑐᑦ, ᑭᓯᐊᓂ 10 ᒥᓇᑦᑎᖃᕐᓂᐊᕋᑦᑎ 
ᒪᑐᐃᕈᑎᑦᑎᓐᓄᑦ. ᑭᖑᓂᐊᒍᑦ ᐊᐱᖅᑯᑎᖃᕈᓐᓇᕐᓂᐊᖅᑐᓯ ᐃᓕᖅᑯᓯᕗᑦ ᒪᓕᓪᓗᒍ. ᑭᖑᓂᐊᒍᑦ 
ᐱᕕᖃᖅᑎᑦᑎᒃᑲᓐᓂᕐᓂᐊᖅᑐᖓ ᐊᐱᖅᑯᑎᒃᓴᒃᑲᓐᓂᕐᓄᑦ. ᒪᑐᐃᖓᓕᖅᐳᖅ. ᐊᕐᕚᕐᓘ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᒪᓕᒐᓕᐅᖅᑎᐅᖃᑎᑦᑎᑐᑦ, ᐃᒃᓯᕙᐅᑖᖅ. ᑕᐱᖃᕈᒪᓐᖏᒃᑲᓗᐊᖅᑐᖓ, ᑭᓯᐊᓂᓕ 
ᐅᖃᕈᒪᒐᒪ ᐅᐱᖅᑲᓂᕆᔭᕐᓂᒃ ᒥᓂᔅᑕᐅᔪᒧᑦ ᐅᖃᐅᓯᕐᖓᐅᑎᒥᓂᒃ ᐅᖃᖅᑎᓪᓗᒍ ᐊᒃᓱᐊᓗᒃ 
ᐅᖃᐅᓯᖃᑦᑎᐊᓚᐅᕐᒪᑦ ᐅᕙᖓ ᓄᓇᖁᑎᖓᑕ ᐃᓚᖓᓐᓄᑦ. ᐃᓪᓗᓕᒐᕐᔪᒃ ᐊᒻᒪᓗ ᖁᕕᐊᓱᑦᑎᐊᖅᐳᖓ 
ᑕᒪᓐᓇ ᑲᔪᓯᓂᐊᕐᒪᑦ. ᐅᖃᕈᒪᒻᒥᔪᖓ ᑕᐃᓐᓇ ᐃᓪᓗ ᐃᓪᓗᓕᒐᕐᔪᒻᒥᒃ ᐃᓂᒋᐅᒻᒪᑦ ᑎᒥᖏᓐᓄᒃ 
ᐊᔪᕈᑎᖃᖅᑐᓄᑦ, ᑕᒪᒃᑯᐊ ᑕᐃᑲᓂᑦᑐ ᐃᓪᓗᓕᒐᕐᔪᒻᒥᐅᑕᑐᐃᓐᓇᐅᖏᑦᑐᖅ ᑭᓯᐊᓂᓕ ᓄᓇᕗᓕᒫᒥᖓᕐᓯᒪᔪᑦ. 
 
ᖃᐅᔨᒪᔪᖓ ᑕᐃᓐᓇ ᐊᕐᕋᒍᓄᑦ ᐊᒥᓱᓄᑦ ᐊᐅᓚᓂᖃᕐᓯᒪᓕᕐᒪᑦ, ᐊᒻᒪᓗ ᐅᖓᑖᓂᑉᐸᓪᓚᐃᓪᓗᑎᒃ 60 
ᐅᖓᑕᓂ ᑲᒪᒋᔭᐅᔪᑦ, ᐊᒃᓱᐊᓗᒃ ᖁᕕᐊᒃᑐᖓ ᒥᓂᔅᑕᒥᒃ ᐃᓱᒪᓂᖓᓄᑦ ᓄᓇᓄᒻᒥᐅᓕᒪᓄ ᑖᒃᓱᒧᖓ  

ᓇᔪᖅᑕᐅᕙᒃᑐᒧᑦ ᓄᓇᕗᒻᒥ ᓄᓇᖃᖅᑐᓄᑦ. ᐃᓚᖓᓐᓄᑦ ᑕᒪᓐᓇ ᐱᔭᕆᐊᑐᔾᔪᑕᐅᒻᒪᑦ ᒥᓂᔅᑕᐅᓪᓗᓂ 
ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ. 
 
ᑲᓇᑕᒥ ᐊᕕᒃᑐᕐᓯᒪᔪᓕᒫᓂ, ᑭᑭᑕᐅᔪᖃᓐᖏᑦᑐᖅ, ᑕᒪᒃᑯᐊ ᐋᓐᓂᐊᖅᑐᓕᕆᓂᕐᒧᑦ ᐱᓕᕆᕕᒋᔭᖏᑦ 
ᑮᓇᐅᔭᑭᕐᓱᑐᐃᓐᓇᐅᒻᒪᑕ. ᐊᓪᓚᑦ ᐃᓚᖏᑦ ᐋᓐᓂᐊᕐᕕᐅᔪᑦ ᒪᑐᖃᑦᑕᕐᓯᒪᔪᑦ, ᓱᕐᓗ ᑕᐅᓇᓂ ᐊᓪᐳᑕᒥ. 
ᐊᒻᒪᓗ ᐋᓐᓂᐊᓯᐅᖅᑎᐅᔪᑦ, ᐊᓐᓂᐊᓯᐅᖅᑎᑭᕐᓱᐃᓐᓇᕋᑦᑕ, ᐊᓪᓚᑦ ᑕᒪᓂ ᑲᓇᑕᒥ ᒥᐊᓕᒐᐃᑦ ᓄᓇᖓᓐᓂ. 
ᑭᓇᐅᔭᓂᒃ ᐃᓱᒪᐃᓐᓇᕿᑎᖃᓐᖏᒃᑲᓗᐊᖅᑎᓪᓗᑕ, ᒥᓂᔅᑕᐅᔪᖅ ᐊᔪᐃᓐᓇᖃᑦᑕᕋᒥ ᑮᓇᐅᔭᒃᑲᓂᕐᒧᑦ ᐊᒻᒪᓗ 
ᐊᒃᓱᐊᓗᒃ ᐅᐱᒋᕙᕋ ᖃᐅᔨᒪᓪᓗᒍᓗ ᐊᖏᕐᓯᒪᑦᑎᐊᕐᒪᑦ. 
 
ᑕᑯᔪᒪᔪᖓ ᑲᔪᓯᑎᑕᐅᓗᓂ ᐃᓕᓐᓂᐊᖅᑎᑦᑎᓂᖅ ᐋᓐᓂᐊᓯᐅᖅᑎᐅᓂᕐᒧᑦ ᐃᑲᔪᖅᑐᖅᑕᐅᒃᑲᓐᓂᕐᓗᑎᒃ 
ᐃᓕᓐᓂᐊᖅᑎᐅᔪ ᐃᑲᔪᖅᑐᖃᑦᑕᕐᓗᒋᑦ  ᑮᓇᐅᔭᑎᒍᓪᓗᓂ ᐊᓯᐊᒍᓪᓗᓐᓂᒃ. ᐅᓇᓗ 
ᐃᓱᒪᒋᔭᐅᖃᓯᐅᑦᔭᐅᖁᔭᕋ, ᑐᑐ ᐅᖃᖅᑲᐅᒻᒪᑦ, ᐊᒥᓲᓂᕐᓴᐃᑦ ᐃᓄᐃᑦ ᓂᕿᒥᒃ ᑐᒃᓯᕋᓱᖑᓐᖏᒻᒪᑕ ᑭᓯᐊᓂᓕ 
ᐊᔪᕐᓴᓪᓚᕆᓕᕋᐃᒐᒥᒃ, ᑕᐃᒪᓕ ᐊᒥᓱᓪᓗᑕ ᐊᓯᕙᓱᖑᔪᑎᒍᑦ ᕿᒥᕐᕈᑲᓐᓂᕆᐊᖃᕋᓗᐊᖅᑐᒍᑦ 
ᓂᕿᖃᖅᑎᑦᑎᔪᓐᓇᕐᓂᕐᒧᑦ ᐃᓕᓐᓂᐊᖅᑎᐅᔪᓄᑦ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑐᓄᑦ ᐊᓯᖏᓐᓄᓪᓗ 
ᐃᓕᓐᓂᐊᖅᑎᐅᔪᓄᑦ. ᑕᒪᓐᓇ ᐃᓱᒪᒋᔭᐅᒋᐊᖁᔭᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᐃᓄᒃᑎᑐᖅᑐᒥᒃ ᑐᓴᒍᓐᓇᖏᓐᓇᑦᑕ ᑐᓴᔾᔪᑎᒃᑯᑦ. ᑕᒪᓐᓇ 
ᖃᓄᐃᓐᖏᓚᖅ. ᐊᕐᕚᕐᓗ ᑲᔪᓯᒋᑦ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᒪᒥᐊᓇᖅ. ᐃᒃᓯᕙᐅᑖᖅ. ᐱᓇᓱᐊᕈᓯᓐᓂᒃ ᒪᕐᕈᓐᓂᒃ ᓄᕙᓕᕋᒪ ᐊᒻᒪᓗ 
ᓂᐱᓗᓕᖅᑐᖓ ᐱᓇᓱᐊᕈᓯᓐᓂᒃ ᒪᕐᕈᓐᓂᒃ. ᖁᔭᓐᓇᒦᒃ. 
 
ᐅᖃᕋᓱᐊᖅᑲᐅᔪᖓ, ᐃᒃᓯᕙᐅᑖᖅ ᑕᒪᒃᑯᓄᖓ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᓄᑦ, ᖃᐅᔨᒪᔪᖓ ᑕᒪᒃᑯᐊ 
ᐊᖑᓇᓱᒃᑎᐅᔪᑦ ᓂᕿᒃᓴᕐᓯᐅᖅᐸᒻᒪᑕ ᐃᓕᓐᓂᐊᖅᑐᓄᑦ ᖃᐅᔨᒪᑐᐊᕋᐃᒐᒥᒃ. ᑭᓯᐊᓂᓕ ᐅᕙᓂ ᓄᓇᓕᐅᔪᓂᒃ 
ᐱᓗᐊᖅᑐᒥᒃ ᐃᓕᓐᓂᐊᖅᑎᐅᔪᑦ ᑭᕙᓪᓕᕐᒥᐅᑦ ᕿᑎᕐᒥᐅᑦ, ᑕᐃᒃᑯᐊᓗ ᐊᒥᓱᓂᕐᓴᐃᑦ ᐊᓯᕙᖅᑎᓂᒃ 
ᖃᐅᔨᒪᐅᓐᖏᒻᒪᑕ ᐊᒻᒪᓗ ᐃᓕᓐᓂᐊᖅᑎᐅᔪᑦ ᐊᓯᕙᖅᑎᓄᑦ ᖃᐅᔨᒪᔭᐅᕙᓐᓇᑎᒃ. 
 
ᑕᐃᒪᓕ ᐃᓱᒪᖅᑲᐅᔪᖓ ᒥᓂᔅᑕᓴᐅᔪᖅ ᑕᒪᒃᓱᒥᖓ ᐃᓱᒪᒋᐊᕈᓐᓇᕐᒪᖔᖅ ᐃᑲᔪᖅᑐᑕᐅᒃᑲᓐᓂᖃᑦᑕᑲᕐᓂᐊᕐᒪᑕ 
ᐃᓄᐃᑦ ᓂᕿᖏᑎᒍᑦ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑐᑦ ᓯᓚᑦᑐᓴᕐᕕᒻᒥ, ᐊᒻᒪᓗ ᐊᓯᖏᑦ 
ᐃᓕᓐᓂᐊᖅᑎᐅᔪᑦ ᐃᓕᓐᓂᐊᖅᐸᒃᑐᑦ ᓯᓚᑦᑐᓴᕐᕕᒻᒥ ᕿᑭᖅᑖᓗᑉ ᓯᓚᑖᓂᖓᕐᓯᒪᔪᑦ. 
 
ᓇᒧᓐᖓᕆᐊᒃᓴᖅ ᓇᓗᕙᒻᒪᑕ, ᐱᔭᕆᐊᒃᓴᖅ ᓂᐅᕕᕆᐊᒃᓴᓗᓐᓂᒃ ᐃᓄᐃᑦ ᓂᕿᖏᓐᓂᒃ ᐃᖃᓗᓐᓂ ᐊᒻᒪᓗ 
ᖃᐅᔨᒪᔭᖃᕐᓇᑎᒃ. ᐅᖃᐅᓯᕆᔪᒪᒻᒥᔭᕋ, ᒥᓂᔅᑕᐅᑉ ᐅᖃᐅᓯᕐᖓᐅᑎᖏᓐᓂ, ᒪᒃᐱᒐᕐᒥ 2, ᑭᖑᓪᓕᖅᐹᑉ 
ᖁᓕᑦᑎᐊᖓᓂ, ᒥᓂᔅᑕᐅᔪᖅ ᐅᖃᕐᓯᒪᒻᒪᑦ ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ ᑲᑎᒪᔨᐅᔪᑦ ᐊᖏᓚᐅᕐᒪᑕ 21 
ᒥᓕᐊᓐᓂ ᐃᓚᒋᐊᕈᑎᒃᓴᐅᔪᓂᒃ 2001-2002. 
 
2002-2003, ᑮᓇᐅᔭᓂᒃ ᑐᒃᓯᕋᒃᑲᓐᓂᕐᒪᑕ ᑲᑎᑦᑐᒋᑦ. ᖃᐅᔨᒪᓐᖏᑦᑐᖓ ᖃᓄᐃᓕᓚᐅᕐᒪᖔᖅ, ᑭᓯᐊᓂᓕ 
ᐅᖃᖅᐸᓪᓚᐃᓚᐅᖅᑐᖅ 115 ᒥᓕᐊᓐ ᐅᖃᐅᓯᕆᓚᐅᖅᑕᖏᑦ ᑲᑎᑦᑐᒋᑦ. ᑲᑎᑦᑐᒋᑦ ᑮᓇᐅᔭᐃᑦ 
ᐋᓐᓂᐊᓯᐅᖅᑎᓄᑦ, ᑭᓯᐊᓂᓗᐊᓯ ᐳᐃᒍᕆᓪᓗᒍ 151 ᒥᓕᐊᓐ. 
 
ᑮᓇᐅᔭᑎᒍᑦ ᐊᕐᕌᒍᖓᓄᑦ 2002-2003. ᐊᖏᓪᓕᒋᐊᓚᐅᖅᑐᖅ 36-ᒥᐊᓕᓐᓂᒃ ᑮᓇᐅᔭᑎᒍᑦ ᐊᕐᕌᒍᖓᓄᑦ 
2002-2003. ᐊᐱᕆᒍᒪᔭᕋ ᒥᓂᔅᑕ ᐊᕐᕌᒍᖓᓄᑦ ᑮᓇᐅᔭᑎᒍᑦ 2002-2003 ᐊᕐᕌᒎᑉ ᐃᓗᐊᓂ, 
ᐊᑭᓕᑦᓴᒨᓛᖅᑐᑦᓴᐅᔪᓯ ᐊᕐᕌᓂᑎᑐᑦ. ᖁᔭᓐᓇᒦᒃ  ᐃᑦᓯᕙᐅᑖᖅ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᕐᕚᓪᓗᒃ. ᐱᕕᖃᖅᑎᓐᓂᐊᖅᑕᒋᑦ ᓯᐊᕈᒋᐊᖅ 
ᐊᐱᖅᓱᕈᓐᓇᖅᑎᓪᓗᒋᑦ, ᒪᓕᒐᓕᐅᑎᓕᒫᑦ ᐅᖃᐅᓯᕆᒍᒪᔭᒥᓂᒃ ᐅᖃᖅᓯᒪᓕᖅᐸᑕ. ᐱᕕᖃᖅᑐᑎᑦ ᓱᓕ 10 
ᒥᓂᑦᓯᒥᒃ ᒪᓕᒐᓕᐅᖅᑏᑦ ᐅᖃᖅᕕᖃᓚᐅᖅᑎᓪᓗᒋᑦ.  ᐃᒃᑲᕐᕆᐊᓗᒃ, 10-ᒥᓂᑦᓯᖃᖅᑐᑎᑦ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑖᖅ. ᖁᔭᓐᓇᒦᕈᒪᔭᕋ ᒥᓂᔅᑕ ᑎᒍᒥᐊᖅᑐᖅ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐃᓄᓕᕆᓂᕐᒥᓪᓗ ᐊᒻᒪᓗ ᐃᖅᑲᓇᐃᔭᖅᑎᖁᑎᖏᓐᓂᒃ ᑎᒥᖁᑎᖓᑦᑕ 
ᐃᓗᐊᓐᓂ. ᐅᖃᕈᒪᔪᖓ ᑕᐃᒪᓐᖓᑦ ᓄᓇᕗᒻᒥ ᒐᕙᑖᔪᒐᑦᑕ, ᑖᒃᑯᐊ ᓵᓐᖓᓱᓐᖑᑐᐃᓐᓇᖅᑕᕗᑦ ᑎᒥᐅᔪᑦ. 
ᖃᐅᔨᒪᔪᖓ ᑎᒥᖁᑎᖓᑦᑕ ᐃᓗᐊᓐᓂ ᑎᒍᒥᐊᖅᑕᖏᑦ ᐊᑦᓱᕈᕐᓇᖅᑐᓪᓚᕇᑦ ᑲᒪᒋᑦᓱᒋᑦ. 
 
ᖃᐅᔨᒪᔪᖓ ᐃᓛᓐᓂᒃᑯᑦ ᐊᐳᓲᖑᔪᒍᑦ ᐊᔾᔨᒌᓐᖏᑦᑐᓂᒃ ᐱᖅᑯᓯᖃᕐᓂᑎᓐᓄᑦ ᐊᒻᒪᓗ ᐅᖃᐅᓯᖃᖃᑎᒌᓐᓇᑕ. 
ᐊᐳᖃᑦᑕᖅᓯᒪᔪᒍᑦ ᑕᒪᒃᑯᓄᖓ ᐅᐱᓐᓇᕋᓂ ᑖᒃᑯᐊ ᐃᓄᓕᕆᔩᑦ ᐋᓐᓂᐊᖃᕐᓇᖏᑦᑐᓕᕆᔩᓪᓗ ᐃᒻᒪᖃ 
ᐊᔾᔨᒌᓐᖏᑦᑐᒥᒃ ᐃᓱᒻᒪᓯᖃᕋᑦᑕ. 
 
ᑎᒥᐅᔪᑦ ᐃᖅᑲᓇᐃᔭᖅᑎᑦᓯᓕᖅᐸᑕ ᐃᓄᑦᑎᑐᑦ ᐅᖃᕈᓐᓇᖅᑐᓂᒃ ᐊᐳᖅᑕᖏᓐᓂᖅᓴᐅᓚᖓᔪᒍᑦ 
ᐅᖃᐅᓯᕐᒨᖓᔪᓄᑦ ᐊᒻᒪᓗ ᖃᓂᒌᒃᑲᓐᓂᕈᓐᓇᕋᔭᖅᓱᑕ. ᖃᐅᔨᒪᔪᖓ ᑕᒪᓐᓇ ᐋᓐᓂᐊᖃᕐᓇᖏᑦᑐᓕᕆᓂᖅ 
ᐱᔭᕆᐊᑐᔪᓪᓚᕆᒃ ᐅᕙᑦᑎᓐᓄᑦ ᒪᓕᒐᓕᐅᖅᑎᑐᐃᓐᓇᐅᔪᓄᑦ ᐊᒻᒪᓗ ᐊᓪᓛᑦ ᐃᓘᓐᓇᖏᓐᓄᑦ 
ᒪᓕᒐᓕᐅᖅᑎᓄᑦ ᐊᒻᒪᓗ ᖃᐅᔨᒪᔪᖓ ᐊᒥᓱᐊᓗᓐᓂᒃ ᑮᓇᐅᔭᓂᒃ ᐊᑐᖅᓯᒪᓕᖅᑐᖅ ᑕᐃᒪᓐᖓᓂᑦ ᓄᓇᕗᒻᒥ 
ᒐᕙᒪᕈᔪᒐᑦᑕᓂᑦ. 
 
ᑐᓴᖅᓱᒍ ᒪᓕᒐᓕᐅᖅᑎᐅᖃᑎᒐ ᓇᓄᓕᒻᒥ ᐅᖃᖅᑲᐅᒻᒪᑦ ᐊᑲᐃᓪᓕᐅᕈᑕᐅᓯᓚᔪᓂᒃ ᓴᖅᑭᖅᓯᒪᔪᓂᒃ ᑖᒃᑯᐊ 
ᑎᒥᖁᑎᒋᔭᖓ ᐱᔭᕆᐊᑐᓂᑯᖓᓐᓄᑦ ᐊᐅᓚᒋᐊᖓ. ᖃᐅᔨᒪᒐᓗᐊᖅᓱᑎᒍ ᑕᒪᓐᓇ, ᑭᓯᐊᓂᓕ 
ᐃᓄᓕᕆᔨᒃᑯᓐᓄᑦ, ᑕᒪᒃᑯᐊ ᐃᓅᓯᕐᒨᖓᔪᑦ ᐊᑦᑐᐊᓂᖅᓴᐅᒻᒪᑕᓕ ᐆᒻᒪᑎᓐᓄᑦ ᐊᑦᑐᐃᓯᒪᓂᖅᐸᐅᓂᖓᓄᑦ 
ᐃᓅᓯᓐᓂᒃ. 
 
ᐊᑲᐃᓪᓕᐅᕈᑎᖃᖃᑦᑕᓚᕿᓯᒪᕙᓪᓚᐃᔪᒍᑦ ᑐᑭᓯᐊᓐᖏᓗᐊᕐᓂᑯᒧᑦ ᐊᒻᒪᓗ ᑕᐃᑦᓱᒪᓂ 
ᑐᓴᐅᒪᖃᑦᑕᐅᑎᑦᓯᐊᖃᑦᑕᕐᓯᒪᓐᖏᓐᓂᑯᒧᑦ. ᐊᑭᕋᖅᑐᑐᐃᓐᓇᖏᑦᑕᕗᑦ ᐃᖅᑲᓇᐃᔮᖏᑦ ᑎᒥᐅᔫᑉ, 
ᒥᑭᓪᓕᑎᕋᓱᐊᓐᖏᑕᕗᑦ ᐱᓕᕆᐊᕆᔭᖏᑦ ᑭᓯᐊᓂᓕ ᐱᓕᕆᖃᑎᒌᑦᓯᐊᕈᑦᑕ ᐊᒻᒪᓗ 
ᑐᓴᐅᒪᖃᑎᒌᑦᓯᐊᖃᑦᑕᕈᓐᓇᕈᑦᑕ, ᕿᓂᕆᐊᒃᑲᓐᓂᕈᓐᓇᖅᑐᒍᑦ ᐱᕚᓪᓕᕈᑎᑦᓴᓂᒃ ᐃᓗᐊᓂ ᑎᒥᐅᔫᑉ 
ᐱᔾᔪᑎᒋᓪᓗᒋᑦ ᓄᓇᕗᒻᒥᐅᑦ. 
 
ᑕᒪᓐᓇ ᐱᔾᔪᑎᒋᓪᓗᒍ, ᐊᒥᓱᐊᓘᒻᒪᑕ ᐃᓄᓕᕆᐊᖑᕙᑦᑐᑦ ᑎᒥᐅᔪᒧᑦ ᐃᓄᑦᑎᑐᐃᓐᓇᖅ ᐅᖃᕈᓐᓇᖅᑐᐃᑦ. 
ᐊᓯᖏᓐᓄᑦ ᐊᕕᑦᑐᖅᓯᒪᔪᓄᑦ ᐊᐅᓪᓚᖃᑦᑕᕐᒪᑕ ᐋᓐᓂᐊᕕᓕᐊᕐᓂᖅ ᐱᔾᔪᑕᐅᑦᓱᓂ ᐊᒻᒪᓗ ᓄᓇᓕᒻᒥᓄᑦ 
ᐅᑎᕐᒪᑕ, ᐃᓱᒫᓘᑕᐅᖏᓐᓇᖅᑐᖅ ᐋᓐᓂᐊᓯᐅᖅᑎᖃᕋᑦᑕ ᐋᓐᓂᐊᕕᓕᐊᔨᐊᖃᖅᐸᑦᑐᓂᒃ ᐃᓄᓐᓂᒃ 
ᐃᓄᑦᑎᑐᑐᐃᓐᓇᖅ ᐅᖃᕈᓐᓇᖅᑐᓂᒃ.  
 
ᐃᖅᑲᓇᐃᔭᕐᓇᕈᓃᕋᐃᒻᒪᑦ, ᐋᓐᓂᐊᕕᓕᐊᕆᐊᓖᑦ  ᑐᓵᔨᑦᓴᖃᖃᑦᑕᖏᑦᑐᑦ ᐃᑲᕐᕋᐃᑦ ᓯᓚᑖᓐᓂ ᑕᒪᓐᓇ 
ᐊᑲᐃᓪᓕᐅᕈᑎᒋᖃᑦᑕᕐᓯᒪᒻᒥᔭᕗᑦ, ᑐᓵᔨᑦᓴᖃᓐᖏᓐᓂᖅ ᐃᑲᕐᕋᐃᑦ ᓯᓚᑖᓐᓂ ᐃᓚᖏᓐᓂ ᓄᓇᓖᑦ ᓄᓇᕗᒻᒥ. 
ᐊᑯᓂᑲᓪᓚᒃ ᑐᓵᔨᑦᓴᖅᓯᐅᖅᓯᒪᒍᓐᓇᕐᒪᑕ.  
 
ᐋᓐᓂᐊᕕᓕᐊᕈᒪᔪᓄᑦ ᐃᑲᕐᕋᐃᑦ ᓯᓚᑖᓂ ᑕᒪᓐᓇ ᐊᑲᐃᓪᓕᐅᕈᑕᐅᓪᓚᕆᑦᑐᖅ ᑐᓵᔨᑦᓴᖅᓯᒍᓐᓇᓐᖏᒐᐃᒻᒪᑕ 
ᐋᓐᓂᐊᕕᓕᐊᕈᒪᓪᓗᑎᒃ, ᐋᓐᓂᐊᕕᓕᐊᕈᓐᓇᓲᖑᓐᖏᑦᑐᑦ. 

ᐊᒻᒪᓗ ᑕᑯᖃᑦᑕᕐᓯᒪᒻᒥᔪᒍᑦ ᓄᓇᕗᒻᒥ ᐋᓐᓂᐊᕕᓕᐊᕆᐊᓕᓐᓂᒃ ᑭᓯᐊᓂ ᐊᑲᕐᕆᔮᓐᖏᑦᑐᓂᒃ 
ᑐᓴᖃᑦᑕᐅᑎᓂᕐᒨᖓᔪᓄᑦ ᐊᒻᒪᓗ ᐋᓐᓂᐊᕕᓕᐊᑦᑕᓯᓐᓇᓕᕐᒪᑕ ᐅᐸᓗᖅᓱᑎᑦ ᐊᐃᓲᑦ ᑕᒻᒪᓄᓗ 
ᐊᑐᓗᐊᖃᑦᑕᕐᓯᒪᓕᖅᓱᓂ. ᖃᐅᔨᔭᐅᓕᕐᓂᖓ ᑭᖑᕙᓗᐊᖃᑦᑕᕐᒪᑦ ᐋᓐᓂᐊᔫᑉ. 
 
ᑕᐃᒪᐃᒻᒪᑦ ᖃᐅᔨᓴᕈᑎᖃᑦᓯᐊᖏᓐᓂᑎᓐᓄᑦ ᖃᓂᒪᔪᓄᑦ ᖃᓂᒻᒪᐸᓪᓕᐊᓕᖅᑎᓪᓗᒋᑦ, 
ᖃᐅᔨᓴᐅᑎᖃᑦᓯᐊᕆᐊᖃᕋᓗᐊᖅᑐᒍᑦ. ᖃᐅᔨᒪᔪᖓ ᐊᑭᑐᔪᓪᓚᕆᐅᓂᐊᖅᑐᖅ ᐅᓪᓗᒥᓯᐅᑎᓂᒃ ᐋᓐᓂᐊᕕᒃ 
ᓱᓇᒃᑯᑎᑖᖅᐸᑦ ᐃᑲᔪᕐᓂᖃᓪᓚᕆᒐᔭᕐᒪᑕ ᓄᓇᕗᒻᒥᐅᓂᒃ. 
 
ᑭᓯᐊᓂᓕ ᐋᓐᓂᐊᓯᒪᐅᔭᖅᓯᒪᔪᓄᑦ ᖃᐅᔨᔭᐅᑦᑕᓯᓐᓇᓕᕐᒪᑕ, ᓇᒧᑦ ᓵᒋᐊᒃᑲᓐᓂᕐᕕᑦᓴᖃᕈᓐᓃᓲᖑᒻᒪᑕ ᐊᒻᒪᓗ 
ᐃᑲᔪᕈᓐᓇᕐᓇᑎᒍ. ᓘᑦᑖᕐᔪᐊᓄᓪᓗ ᐃᑲᔪᖅᑕᐅᒍᓐᓇᕈᓐᓃᖅᓱᑎᒃ ᑭᖑᕙᓗᐊᕐᓂᖓᓄᑦ; ᐋᓐᓂᐊᕕᒻᒥᐅᑕᐃᑦ 
ᐊᓪᓛᑦ ᐃᑲᔪᕈᓐᓇᐃᓪᓕᓲᑦ ᑖᒃᑯᓇᓐᖓᑦ ᐋᓐᓂᐊᔪᓂᒃ.  
 
ᐅᐊᑎᐊᕈᓕ ᐃᓅᑎᓪᓗᑕ ᐱᖅᑯᓯᑐᖃᖅᑐᑦ, ᐊᒻᒪᓗ ᓂᕆᖃᑦᑕᑎᓪᓗᑕ ᓂᕿᓪᓚᕆᑦᑎᓐᓂ, ᑕᐃᒪᐃᑦᑐᓂᑦ 
ᐋᓂᐊᔪᖁᑎᖃᖅᑑᔭᖅᐸᓚᐅᓐᖏᓚᒍᑦ.  ᐱᕈᖅᓴᑎᑕᐅᓚᐅᕋᑦᑕ ᓂᕿᓪᓚᕆᓐᓂᑦ ᐊᒻᒪᓗ ᐊᑕᖏᐸᓗᑦᑐᑎᑦ 
ᐃᓐᓇᕈᑦᑎᐊᑐᐃᓐᓇᖅᑑᔮᖅᐸᓚᐅᖅᑯᑦ.  ᐃᒪᖅᑲ ᑕᒪᓐᓇ ᑕᐃᒪᐃᑦᑎᑎᔫᔭᖅᑯ ᐊᓂᐊᓇᖅᑐᓂᑦ, 
ᓂᕿᒋᓕᖅᑕᕗᑦ. 
 
ᐃᒪᖃᓗᑭᐊᖅ ᐊᔾᔨᒌᓐᖏᓐᓂᖏᓐᓄᑦ ᓂᖀᑦ ᒫᓐᓇᐅᓕᖅᑐᖅ, ᑕᑯᕙᓪᓕᐊᓕᕋᑦᑕ ᐋᓂᐊᖃᑦᑕᖅᑐᓂᑦ 
ᐃᓄᓐᓂᑦ.  ᑕᐃᒪᐃᓕᖅᑎᑦᑎᕗᖅ ᐊᒥᓱᒻᒪᕆᐅᒻᒪᑕ ᓱᕋᓴᐃᔾᔪᑏᑦ ᓄᓇᑦᑎᓅᖅᐸᓪᓕᐊᒻᒪᑕ. 
 
ᑕᒪᒃᑯᐊ ᓱᕈᕈᔪᐃᑦ ᓱᕋᔅᓴᐃᒻᒪᑕ ᐱᕈᔅᓯᐊᓂᑦ, ᓂᕐᔪᑎᓂᑦ, ᐊᒻᒪᓗ ᑭᓱᑐᐃᓐᓇᕐᓂᑦ ᓂᕐᔪᑏᑦ ᓂᕆᕙᑦᑕᖏᓐᓂ.  
ᓄᓇᕗᒻᒥᐅᑦ ᑐᑭᓯᑎᒋᐊᖃᖅᐸᕗᑦ ᓱᕈᕈᔪᐃᑦ ᓴᓐᖏᓂᖏᑦ ᐊᒻᒪᓗ ᖃᓄᐃᓕᔾᔪᑕᐅᔪᓐᓇᕐᓂᖏᓐᓂ.  
ᒪᓕᑦᑐᒍᓕ ᐃᓕᖅᑯᓯᑐᖃᕐᑎᓐᓂ ᖃᐅᔨᒪᔭᑦᑎᓐᓂ ᐅᑭᐅᖅᑕᕐᑐᒥ, ᐅᑭᐅᖅᑕᕐᑐᒥᐅᑕᐅᒐᑦᑕ, ᐃᓚᖏᓐᓂ 
ᐱᓕᕆᕕᐅᔪᓂᑦ, ᐊᑐᖅᑕᐅᕙᑦᑐᓂᓪᓗ, ᖃᐅᔨᒪᓐᖏᒻᒪᑕ ᖃᐅᔨᒪᔭᑦᑎᓐᓂ, ᑕᐃᒫᔅᓴᐃᓇᖅᓱᓕ 
ᐅᖃᐅᓯᕆᓚᐅᖅᓯᒪᔭᒃᑲ ᐊᕐᕌᓂ ᐱᔾᔪᑎᖃᖅᑐᓂ ᐃᓄᐃ ᐃᓕᖅᑯᓯᑐᖃᖏᓐᓂ ᐊᒻᒪᓗ ᐃᓕᖅᑯᓯᑐᖃᕐᓂᑦ 
ᖃᐃᔨᒪᓂᖅ. 
 
ᐊᕐᕌᓂ ᐅᖃᓚᐅᖅᓯᒪᕗᖓ ᐃᓄᒃ ᓂᐅᖏᒃ ᓇᑲᑕᐅᓚᐅᖅᓯᒪᔪᒥᑦ, ᖁᐊᖅᑐᒥᓂᐅᓚᐅᖅᑎᓪᓗᒋᑦ, ᐃᓄᐃᑦ 
ᖃᓄᐃᓕᐅᖅᔪᓯᖓ ᐊᑐᖅᑕᐅᓂᖅᑲᑦ ᖁᐊᖅᑐᒥᓂᕐᓄᑦ, ᐊᑐᖅᑐᒥᓂᐅᑉᐸᑕ ᐃᓕᖅᑯᓯᑐᖃᕐᓂᑦ, ᓂᐅᖏᒃ 
ᓇᑲᑕᐅᔭᕆᐊᖃᕐᓂᖏᒃᑲᓗᐊᖅᑰᒃ. 
 
ᐊᒻᒪᓗᑦᑕᐅ ᐃᓄᐃᑦ ᐃᒫᖅᑐᒥᓃᑦ ᐃᐱᓪᓗᑎᑦ, ᐃᓅᔪᓃᐸᑦᑐᑦ ᐃᐱᔪᒥᓂᐅᓪᓗᑎᑦ.  ᒪᓕᓪᓗᒍ 
ᐃᓕᖅᑯᓯᑐᖃᕐᓂ ᖃᐅᔨᒪᓂᕐᒥᑦ ᐃᓄᓐᓄᑦ, ᐆᒻᒪᖅᑎᑕᐅᒃᑲᓐᓂᕈᓐᓇᖅᑯᑦ ᒪᓕᑦᑎᐊᖅᑲᑕ 
ᖃᓄᐃᓕᐅᖅᑕᐅᔭᕆᐊᓕᓐᓂ.  ᐃᓄᓐᓄᑦ ᐊᑐᖅᑕᐅᓲᖅ ᐆᒻᒪᑎᑦᑎᓂᕐᒥᑦ ᐊᒻᒪᓗ ᖃᓪᓗᓈᑦ ᐊᑐᖅᑕᐅᓂᖏᑦ 
ᐊᔾᔨᒌᓐᖏᒻᒪᑕ.  ᑕᒪᓐᓇ ᐊᑐᖅᐸᑦᑕᕗᑦ ᐃᓅᓪᓗᑕ, ᐃᓄᒃ ᐃᐱᔪᒥᓂᐅᑉᐸᑦ, ᖃᓂᖓ ᐊᒻᒪᓗ ᕿᖓᖓ 
ᐊᑐᖅᑕᐅᔭᕆᐊᖃᓐᖏᓚᖅ ᖃᐳᐊᖅᒥᑦ ᐊᓂᔪᖃᓕᕋᐃᒻᒪᑦ. 
 
ᑕᒪᒃᑯᐊᓕ ᖃᐅᔨᒪᔭᕗᑦ.  ᓇᒻᒥᓂᖅ ᐊᓂᖅᓵᓕᕈᓐᓇᖅᑯᑦ ᑭᖑᓂᐊᒍᑦ, ᐊᒻᒪᓗ ᐹᒻᒪᑎᓪᓗᒋᑦ.  ᑕᒪᒃᑯᐊ 
ᖃᓄᐃᕈᑕᐅᔪᓐᓇᓚᐅᖅᑯᑦ ᐊᑐᖅᐸᓚᐅᖅᓯᒪᔭᕗᑦ. 

ᑕᒪᓐᓇ ᐃᓕᓴᕆᔭᐅᔭᕆᐊᖃᓪᓚᕆᑦᑐᖅ ᐊᒻᒪᓗ ᐃᓕᓴᔭᐅᑦᑎᐊᕐᓗᑎᑦ.  ᑭᓯᐊᓂᓕ ᒫᓐᓇᐅᓕᖅᑐ 
ᐆᒻᒪᑎᑦᑎᒐᓱᓐᓂᐅᔪᖅ ᖃᓃᓇᒃᑯᑦ ᐊᑐᖃᑦᑕᕐᖓᑕ.  ᐋᖀᒋᐊᖃᕋᓗᐊᖅᑯᒍᑦ ᐃᓕᖅᑯᓯᑐᖃᐃᑦ ᐊᒻᒪᓗ 
ᖃᓪᓗᓈᑎᑐᑦ ᐊᑐᖅᑕᐅᕙᑦᑐᑦ ᐊᑕᐅᑦᑎᒃᑯᑦ ᐊᑐᖅᑕᐅᑦᑎᐊᓗᑎᒃ ᐃᑲᔫᑎᖃᕈᓐᓇᕋᑦᑕ. 
 
ᐱᔾᔪᑎᒋᓗᒍ ᐃᕐᓂᓱᔅᓰᓂᖅ, ᐃᓚᖏᑦ ᐊᕐᓇᐃᑦ ᐃᕐᓂᓲᖑᒻᒪᑕ ᓄᑕᕋᕐᓂᑦ ᐃᓅᓐᖏᑦᑐᓂᑦ.  ᒪᓪᓕᑦᑐᒍ 
ᐃᓕᖅᖁᓯᑐᖃᖅ ᖃᐅᔨᒪᔪᐊᔪᓂᑦ ᖃᐅᔨᒪᕗᒍᑦ, ᐊᑐᖅᑕᐅᔪᓐᓇᖅᑐᖃᕐᖓᑦ.  ᐃᖅᑲᐅᒪᓐᖏᓚᖓ 
ᐊᕐᕌᒍᖓᓂᑦ, ᑕᕝᕙᓂ ᐋᓐᓂᐊᕕᒻᒥ, ᐋᕐᓇᐅᔪᖅ ᐃᕐᓂᓚᐅᖅᑯ ᑐᖁᖓᔪᒥᑦ ᓄᑕᕋᕐᒥᑦ ᒪᓕᓪᓗᒍ 
ᐃᓕᖅᑯᓯᑐᖃᖅ ᐃᓄᑐᖃᖅ ᐊᑐᓚᐅᖅᑯ ᐃᓕᖅᑯᓯᑐᖃᐅᔪᒥᑦ ᓄᑕᕋᖅ ᐊᓈᓇᖓᑕ ᓈᖓᓅᖅᑐᒍ ᐊᒻᒪᓗ 
ᑖᔅᓱᒪ ᐴᕆᕋᑖᖅᑕᖓ ᖄᖓᓅᖅᑕᐅᓪᓗᓂ ᓄᑕᕋᐅᔫᑉ.  ᐅᐊᑦᑎᐊᕈᒃᑲᓂᐅᓕᖅᑎᓪᓗᒍ ᓄᑕᕋᖅ 
ᐊᓂᖅᓵᓕᖅᑐᓂ, ᐊᑐᓚᐅᖅᑯᒍᑦ ᐃᓕᖅᑯᓯᑐᖃᐅᔪᒥᑦ ᐅᐱᓐᓇᕋᓂ ᐊᓈᓇᖓ ᐊᑕᔪᖅ ᓄᑕᕋᕐᒥᓄᑦ.  
 
ᑕᐃᒪᐃᑦᑐᓂᑦ ᖃᐅᔨᒋᐊᕆᐊᖃᖅᑯᒍᑦ ᐊᒻᒪᓗ ᖃᓄᐃᑦᑐᓂ ᐃᓄᐃᑦ ᐊᑐᕈᓐᓇᖅᑕᖏᓐᓂ ᐋᖅᑮᒋᐊᕐᓗᑕ.  
ᑐᑭᓯᓯᒪᓂᑕᖃᑦᑎᐊᖅᑲᑦ ᐅᓪᓗᒥᐅᓕᖅᑐᖅ ᐊᑐᖅᑕᐅᕙᑦᑐᓂᑦ ᐊᒻᒪᓗ ᐃᓕᖅᑯᓯᑐᖃᕐᓂᑦ ᐊᑐᖅᑕᐅᓲᓂᑦ 
ᐃᒻᒪᖃ ᑖᒃᑯᐊ ᑲᑎᓪᓗᒋᑦ ᐊᑐᑦᑎᐊᓕᕈᓐᓇᖅᑲᕗᑦ. 
 
ᐅᑭᐅᖅᑕᖅᑐᒦᓐᖔᕐᓂᑰᒐᑦᑕ ᐊᒻᒪᓗ ᐃᑮᓇᖅᑐᒥᐅᑕᐅᓪᓗᑕ, ᑕᐃᒪᐃᑉᐳᖅ ᐊᑐᖅᐸᑦᑕᕗᑦ ᑐᕌᖓᕗᖅ 
ᐅᑭᐅᖅᑕᖅᑐᒥᐅᑕᐅᓂᑦᑐᓂᑦ .  ᐆᓇᖅᑐᓄ ᐊᒻᒪᓗ ᐃᒃᑮᓇᖅᑐᓄᑦ ᐊᑐᖅᑕᐅᕙᑦᑐᑦ, ᐊᔾᔨᒌᓐᖏᒻᒪᑕ, 
ᐃᓕᓐᓂᐊᑎᑕᐅᔭᕆᐊᖃᕋᓗᐊᖅᑯᑦ ᐊᒻᒪᓗ ᐃᓕᑕᐅᓗᑎᑦ.  ᑕᐃᒫᒃ ᑖᒃᑯᐊ ᐊᑐᖅᑕᐅᓕᕈᓐᓇᕋᔭᖅᑯᑦ 
ᐊᔾᔨᒌᓐᖏᑦᑐᑦ ᐊᑕᐅᑦᑎᒃᑯᑦ. 
 
ᐱᑕᖃᓐᖏᓇᑦᑕᓕ ᖃᐅᔨᓴᐅᑎᒐᓚᓐᓂ ᑕᕝᕙᓂ ᐋᓐᓂᐊᕕᒻᒥ.  ᐱᑕᖃᓐᖏᓂᑦᑎᓐᓄᑦ ᖃᐅᔨᓴᐅᑎᓪᓚᕆᓐᓂ, 
ᐃᓛᓐᓂᒃᑯᑦ ᑭᖑᕙᖅᐸᑉᐳᒍᑦ ᖃᓄᐃᓐᓂᖏᓐᓄᑦ ᐋᓐᓂᐊᔪᐃᑦ.  ᐃᓱᒪᖅᓴᖅᓯᐅᕈᑕᐅᔪᑦ 
ᓴᖅᑭᐸᓪᓕᐊᓕᖅᑑᒐᓗᐊᑦ, ᐱᕕᖃᕈᓐᓃᕋᒪ ᑕᐃᒫᑲᓚᐅᓕᖅᑐᖓ.  ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑲᕐᕆᐊᓘᒃ.  ᐅᖃᕐᓂᐊᓕᕐᒥᔪᖅ, ᓯᕗᓪᓕᕐᒥᑦ ᑐᓐᖓᓱᑦᑎᔪᒪᕙᕋ 
ᑖᓄᑦ ᕼᐊᕕᐅᔭᖅ ᒪᓕᒐᓕᐅᕐᕕᑎᓐᓄᑦ.  ᑐᓐᖓᓱᒋᑦ ᕼᐊᕕᐅᔭᖅ.  ᒫᓐᓇᐅᔪᖅ, ᐅᖃᕐᓂᐊᓕᕐᒥᔪᖅ ᐅᐃᓕᐊᒥᔅ. 
 
ᐅᐃᓕᐊᒥᔅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᔅᓯᕙᐅᑖᖅ.  ᓇᐃᑦᑐᑯᓗᒻᒥ ᐅᖃᐅᓯᖃᕐᓂᐊᖅᑐᖓ ᐃᔅᓯᕙᐅᑖᖅ.  
ᐊᒥᓲᒐᓗᐊᑦ ᐅᖃᐅᓯᔅᓴᒃᑲ ᑭᓯᐊᓂᓕ ᐊᒥᓲᓂᖅᓴᓂᑦ ᐊᐱᖅᑯᓯᔅᓴᖃᖅᑐᖓ ᐅᓪᓗᒥ, ᑭᓯᐊᓂᓕ 
ᐊᐱᖅᑯᓯᕆᓂᐊᖅᑕᒃᑲ ᐱᔪᓐᓇᖅᓯᒍᒪ. 
 
(ᑐᓵᔨᖃᕐᓂᖅ ᓄᖅᑲᖅᑐᖅ) ᑕᑯᓪᓗᒋᑦ ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ ᓯᕗᓂᑦᑎᓃᑦᑐᑦ ᓱᕐᓗ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ.  ᐊᐱᖅᑯᓯᕆᕙᕋ ᐃᓄᓕᕆᔨᒃᑯᑦ ᓱᒻᒪᑦ ᐅᕙᓂ 
ᐅᖃᐅᓯᐅᓐᖏᒻᒪᖔᑕ ᐊᒻᒪᓗ ᐋᓐᓂᐊᖅᑐᓕᕆᓂᕐᒧᑦ ᑐᕌᖓᔪᐃᓐᓇᐅᒻᒪᑕ ᐱᐅᒻᒪᕆᑦᑑᒐᓗᐊᖅ.  
ᖃᐅᔨᒪᔪᐃᓐᓇᐅᕗᒍᑦ, ᐊᕐᕌᒎᒐᓴᐅᓕᖅᑐᑦ ᓄᑕᖅᑲᓄᑦ ᐃᓅᒍᓐᓃᕐᓂᖏᑦ ᐊᒥᓱᒻᒪᕆᐅᓚᐅᖅᑯᑦ ᐊᒻᒪᓗ 
ᐅᓪᓗᒥ ᑕᐃᒪᐃᒍᓐᓃᖅᑐᓂ.  ᑕᒪᓐᓇ ᐱᔾᔪᑎᒋᓪᓗᒍ ᖁᕕᐊᒋᔭᖃᒻᒪᕆᑉᐳᒍᑦ ᐋᓐᓂᐊᖅᑐᓕᕆᔨᒃᑯᓐᓂ 
ᐊᑐᐃᓐᓇᐅᒪᑎᑕᐅᔪᑦ ᐅᕙᑎᓐᓄᑦ. 
 
ᐃᓱᒪᒋᕗᖓ ᑐᑭᓯᓯᒪᔪᐃᓐᓇᐅᒐᑦᑕ, ᐱᐅᓂᖅᐹᖑᖃᑕᐅᔪᓂᑦ ᐋᓐᓂᐊᖅᑲᑐᓕᕆᔨᒃᑯᓂ ᐱᖃᖅᑎᑕᐅᒐᑦᑕ 
ᓄᓇᕗᒻᒥ ᐃᒻᒪᖃ ᑲᓇᑕᒥ.  ᐋᓐᓂᐊᕕᓕᐊᕈᒪ ᐃᖃᓗᓐᓂ, ᐊᑲᐅᔅᓴᕈᓐᓃᕋᔭᖅᑐᖓ ᐅᑕᖅᑭᒋᐊᖃᕐᓂᕈᒪ 
ᐃᑲᕐᕌᓐᓂ ᒪᕐᕉᓐᓂ ᓘᑦᑖᒧᑦ ᑕᑯᔭᐅᔪᔅᓴᐅᓗᖓ.  ᑭᓯᐊᓂᓕ, ᑐᕉᓐᑐᒦᓐᓂᕈᒪ, ᐃᒻᒪᖃ ᐅᑕᖅᑭᒋᐊᖃᕋᔭᖅᑯᖓ 
ᐅᓪᓘᓐᓂᒃ ᒪᕐᕉᓐᓂᒃ ᐅᕝᕙᓘᓐᓃᒃ ᐊᑯᓂᐅᓂᖅᓴᖅ ᐱᓚᑦᑕᐅᔭᕆᐊᖃᕐᓂᕈᒪᓘᓐᓃᑦ.  ᑕᒪᓐᓇ ᐱᔾᔪᑎᒋᓪᓗᒍ, 
ᐅᐱᒋᒻᒪᕆᑉᐸᒃᑲ ᐋᓐᓂᐊᖅᑐᓕᕆᔨᒃᑯᑦ ᐊᑐᐃᓐᓇᐅᑎᑦᑎᓂᖏᓐᓄᑦ ᐱᐅᔪᒻᒪᕆᒻᒥ ᐱᖃᑦᑎᑦᑎᓂᖏᓐᓄᑦ 
ᐊᒻᒪᓗ ᐊᑭᖃᕐᓇᑎᑦᑎ ᐃᓄᓐᓄᑦ ᓄᓇᕗᒻᒥ. 

ᑐᑭᓯᓂᕐᓗᑦᑕᐅᔪᒪᓐᖏᑦᑐᖓ, ᖁᕕᐊᒋᒻᒪᕆᑦᑕᕋ.  ᐃᓄᐃᑦ ᐊᑕᖏᐸᓗᑦᑐᑎᑦ ᖁᕕᐊᒋᔭᖃᖅᐸᓪᓚᐃᔪᑦ 
ᑕᒪᓐᓇ ᐱᐅᒻᒪᕆᑦᑐᖅ ᐋᓐᓂᐊᑐᓕᕆᔨᑦ ᐊᒻᒪᓗ ᑐᓵᔨᖏᓐᓄᑦ ᐱᑕᖃᖅᑎᑕᐅᒐᑦᑕ ᓄᓇᕗᒻᒥ. 
 
ᑭᓯᐊᓂᓕ, ᖁᕕᐊᓇᓐᖏᑦᑑᒐᓗᐊᖅ, ᐃᓄᓕᕆᔨᒃᑯᑦ ᐱᖃᑕᐅᑎᑕᐅᓐᖏᒻᒪᑕ ᐊᒻᒪᓗ ᑕᑯᓐᖏᓚᖓ ᑮᓇᐅᔭᓂᑦ 
ᐊᑐᖅᑕᐅᔪᔅᓴᓂ ᐋᖅᑭᑦᑕᐅᓯᒪᔪᑦ ᐱᐅᓯᕚᓪᓕᑎᑦᑎᓂᖏᓐᓂ ᐃᓄᓕᕆᓂᕐᒧᑦ ᓄᓇᕗᒻᒥ.  ᑭᓱᑐᐃᓐᓇᕐᓂᑦ 
ᑕᑯᔭᕆᐊᖃᖅᑯᒍᑦ ᓱᕈᓯᕐᓄᑦ ᐱᓯᒪᑎᑦᑎᑕᐅᓲᑦ ᐃᓄᓕᕆᔨᒃᑯᑎᒍᑦ, ᐱᓯᒪᑦᑎᔩᑦ ᑲᑐᔾᔨᖃᑎᒌᖏᑦ.  ᑕᒪᒃᑯᐊ 
ᐱᖃᑕᒻᒪᕆᐅᒐᓗᐊᕐᖓᑕ ᐃᓄᓕᕆᓂᕐᒥᑦ ᑭᓯᐊᓂᓕ ᐅᖃᐅᓯᕆᔭᐅᔪᓐᓇᖏᑦᑐᑦ.  ᐊᒻᒪᓗᑦᑕᐅᖅ ᓱᕈᓯᕐᓄᑦ 
ᐱᓯᒪᑦᑎᑎᔨᑕᖃᕐᓂᖏᑉᐸᑕ ᓄᓇᕗᒻᒥ, ᐱᖓᓱᓂᖅᑲᐃ ᐅᕝᕙᓘᓐᓃᑦ ᑎᓴᒪᓂᑦ ᐃᓄᓕᕆᔨᖃᕆᐊᖃᕋᔭᖅᑐᒍᑦ 
ᓄᓇᓕᓕᒫᓂᑦ. 
 
ᐅᖃᕆᐊᕈᒪᕗᖓ ᐱᔾᔪᑎᒋᓗᒍ ᓴᐳᑎᔭᐅᓯᒪᔭᕆᐊᖃᕐᓂᖏᓐᓄᑦ ᐊᒻᒪᓗ ᐊᑕᐅᓯᐊᖅᑐᓂ ᒥᓂᔅᑕᐅᔪᖅ 
ᐅᖃᐅᓯᖃᖅᑲᐅᒻᒪᑦ ᓴᐳᑎᔭᐅᓯᒪᔭᕆᐊᖃᕐᓂᕐᒧᑦ ᑭᓯᐊᓂᓕ ᑕᐃᒪᐃᑦᑐᒥᑦ ᑕᑯᓐᖏᓚᖓ 
ᐱᓕᕆᐊᕆᔭᐅᓂᐊᖅᑐᒥᑦ ᓴᐳᔾᔭᐅᓂᕐᒥᑦ.  ᐅᖃᐅᓯᖃᖅᑯᖓ, ᐃᒫᒃ, ᓱᕈᓰᑦ ᑲᒪᒋᔭᐅᑦᑎᐊᖏᓐᓂᖏᓐᓄᑦ 
ᐊᒻᒪᓗ ᖃᓄᐃᓕᐅᖅᑕᐅᑲᒻᒪᓐᓂᖏᓐᓄᑦ.  ᓴᐳᔾᔭᐅᓯᒪᔭᕆᐊᖃᕐᓂᖏᓐᓄᑦ. 
 
ᐊᒻᒪᓗᑦᑕᐅ ᐱᓂᕐᓗᑦᑕᐃᓕᒪᓂᕐᒥᑦᑕᐅᖅ ᐊᓯᖏᓐᓄᑦ ᓱᕐᓗ ᐅᕕᒃᑲᓄᑦ.  ᐃᓄᓕᕆᔨᓕᒫᑦ ᐅᕕᒃᑲᓕᕆᔨᐅᒻᒪᑕ, 
ᒫᓐᓇ ᓄᓇᕗᒻᒥ, ᐱᓕᕆᐊᖅᑕᖃᕆᐊᖃᕆᕗᖅ ᐱᓂᕐᓗᑦᑕᐃᓕᒪᓂᕐᒧᑦ ᐅᕕᒃᑲᕐᓄᑦ ᐊᑲᐅᓐᖏᓕᐅᕈᑕᐅᔪᓄᑦ 
ᖃᑕᓐᖑᑎᒋᓂᑦ ᐋᕐᓂᖅᑎᕆᓂᕐᒥᑦ, ᐱᓂᕐᓗᑦᑕᐃᓕᒪᓂᕐᒥᑦ ᖃᑐᓐᖑᑎᒌᓄᑦ ᐊᒻᒪᓗ ᑐᑭᓯᕗᖓ ᐊᒥᓲᔪᑦ 
ᐱᓕᕆᐊᕆᔭᐅᔪᑦ ᖃᓄᐃᔪᖃᕐᓂᖅᑲᑦ ᐋᖅᑭᒐᓱᓐᓂᕐᒥᑦ ᑭᓯᐊᓂᓕ ᑕᑯᒋᐊᕆᐊᖃᕆᕗᒍᑦ 
ᐱᒋᐊᖅᑎᑦᑕᐃᓕᒪᓂᕐᒥᑦ ᐊᒻᒪᓗ ᑖᒃᑯᐊ ᐱᑕᖃᓐᖏᑐᑦ ᐋᓐᓂᐊᑦᑐᓕᕆᔨᒃᑯᓐᓂ ᑭᓯᐊᓂᓕ 
ᑲᒪᒋᔭᕆᐊᓕᒐᓗᐊᖏᑦ. 
 
ᐊᒻᒪᓗᑦᑕᐅᖅ ᐅᖃᐅᓯᖃᕈᒪᒋᕗᒐ ᐃᓄᓕᕆᔨᒃᑯᓐᓂ.  ᖃᖓᑐᐃᓐᓇᒃᑯᑦ ᐅᖄᓚᕕᐅᔪᓐᓇᕐᖓᑕ, ᐃᑲᕐᕋᑕᒫᖅ, 
ᖃᐅᑕᒫᖅ.  ᐱᑕᖃᒃᑲᓐᓂᕆᐊᖃᕋᓗᐊᖅᑯᒍᑦ ᐃᓄᓕᕆᔨᓂᑦ ᓄᓇᓕᓐᓃᒃᑲᔭᖅᑐᓂᑦ.  ᐊᒻᒪᓗ, ᐃᓱᒪᓕᕆᔨᓂᑦ 
ᐋᓐᓂᐊᓯᐅᑎᓂᑦ, ᐃᓱᒪᓕᕆᔨᐅᔪᓂᑦ, ᐊᒻᒪᓗ ᐃᓱᒪᕙᓪᓕᐊᓕᖅᑯᖓ ᐃᓚᖏᓐᓄᑦ ᐅᖃᖃᑎᒋᓯᒪᔭᕐᓄᑦ 
ᐅᖃᐅᓯᕆᔭᐅᕙᒃᑲᑦᑕ ᐃᓱᒪᖃᑦᑎᐊᖏᑦᑐᑎᑐᑦ ᐃᓅᓪᓗᑕ ᐊᑐᐃᓐᓇᖃᖅᑎᑦᑎᕙᓪᓕᐊᓂᑦᑎᓐᓂ ᑕᒪᒃᑯᓄᖓ 
ᑭᓯᐊᓂᓕ ᐱᒋᐊᖅᑎᑦᑕᐃᓕᒪᓂᕐᒥᑦ ᐋᖅᑮᓯᒪᒐᑕ. 
 
ᐊᒻᒪᓗᑦᑕᐅ ᐅᖃᐅᓯᖃᑲᐃᓐᓇᕈᒪᕙᕋ ᕼᐋᒻᒪᓗᒃᑯᑦ ᑲᑎᒪᔨᖏᑦᑕ ᑲᑎᒪᔨᕋᓛᖏᓐᓂ ᓄᓇᓕᓐᓂ. ᒐᕙᒪᑐᖃᒃᑯᓐᓄᑦ 
ᑮᓇᐅᔭᖃᖅᑎᑕᐅᓲᖒᖅᑰᕐᒪᑕ ᐃᖏᕐᕋᑎᑦᑎᔾᔪᑕᐅᖃᑦᑕᕐᓂᐊᖅᑐᓂᑦ ᐊᖏᕐᕋᒥ ᐸᖅᑭᒃᓯᓂᕐᒥᑦ ᑲᑎᒪᔨᕋᓛᖏᑎᒍᑦ 
ᑲᑎᒪᔩᑦ ᑭᓯᐊᓂᓕ, ᑲᑎᒪᔨᕋᓛᖏᑦ ᑲᑎᒪᔩᑦ ᐊᐅᓚᑕᐅᒻᒪᑕ ᒥᓂᔅᑕᐅᕝᕕᖕᒧᑦ ᑭᓯᐊᓂ ᓄᓇᓕᑦᑎᓐᓂ, 
ᓄᓇᓕᖕᓂᓗᐊᖑᖏᓐᓂᖅᓴᐅᔪᖅ, ᐱᓕᕆᐊᒃᓴᖏᑦ ᑕᒪᕐᒥᒃ, ᑕᐃᒫᒃ ᐱᓕᕆᔾᔪᓯᖃᕐᓂᐊᕋᔅᓯ, ᑕᐃᒫᒃ ᐱᐅᕗᖅ, ᑕᐃᒫᒃ 
ᐱᓕᕆᔾᔪᓯᖃᓪᓗᐊᖅᑐᓯ, ᐃᒫᒃ ᐱᖃᑦᑕᕆᐊᖃᖏᑦᑐᓯ. ᐱᓕᕆᐊᒃᓴᖏᑦ ᑕᐃᒫᒃ ᐃᓱᒪᓇᕐᒪᑕ.  
 
ᓱᓕ, ᐃᓄᓕᕆᔨᒃᑯᑦ ᓱᓕ ᑲᒪᒋᔭᖃᕐᒪᑕ ᐱᕋᔭᒃᑕᐃᓕᔪᓕᕆᓂᕐᒥᑦ ᐊᒻᒪ ᐊᓄᓪᓚᒃᓰᕕᖕᓂᑦ ᐊᓂᓵᓕᓯᒪᔪᓂᑦ, 
ᐊᒻᒪ ᒪᒃᑯᒃᑐᓕᕆᔨᐅᓂᕐᒥᑦ ᐃᓗᐊᒍᑦ ᒪᒃᑯᒃᑐᑦ ᐱᕋᔭᒃᓯᒪᔪᑦ ᒪᓕᒐᖓᑦᑎᒍᑦ. ᐊᐱᕆᓂᐊᖅᑐᖓ 
ᐅᐊᑦᑎᐊᕈᒃᑲᓐᓂᖅ ᖃᔅᓯᓂᒃ ᐃᓄᓕᕆᔨᖃᕐᒪᖔᑦᑕ ᑲᒪᒋᔭᖃᖅᑐᓂᑦ ᐱᕋᔭᑦᑕᐃᓕᔪᓕᕆᓂᕐᒥᑦ ᐊᒻᒪ 
ᐊᓄᓪᓚᒃᓰᕕᖕᓂᑦ ᐊᓂᓵᓕᓯᒪᔪᓂᑦ, ᐱᓕᕆᕝᕕᒐᓗᐊᖓᒍᑦ ᐱᓕᕆᖃᑦᑕᕐᒪᑕ ᐊᒻᒪ ᐊᕝᕕᐊᕈᑎᕙᒃᑐᓂ 
ᐃᓚᖏᓐᓄᑦ ᑲᒪᒋᔭᕆᐊᖃᖅᑕᖏᓐᓄᑦ ᓲᕐᓗ ᓱᕈᓯᕐᓂᑦ ᑲᒪᒋᔭᕆᐊᖃᖅᑐᓂᑦ ᐃᖅᑲᓇᐃᔮᖃᕐᓂᕐᒥᑦ.  
 
ᓇᓗᓇᐃᙵᐃᑲᐃᓐᓈᕐᔪᖕᓂᐊᖅᑐᖓ. ᐃᓄᓕᕆᔨᐅᒍᕕᑦ ᐅᓚᕕᓴᐃᒍᕕᓪᓗ ᐱᔾᔪᑎᖃᕐᓗᑎᑦ ᓱᕈᓯᕐᒥᒃ, ᐃᓚᒌᑦ 
ᐊᑲᐅᙱᓕᐅᕈᑎᖃᖅᑐᓂᑦ ᐅᕝᕙᓘᓐᓃᑦ ᓱᕈᓯᖅ ᐱᓂᕐᓗᖓᔭᐅᓐᓂᖅᐸᑦ ᐱᕋᔭᒃᑐᒧᑦ, ᐃᓄᓕᕆᔨᐅᑉ 
ᑲᒪᒋᔭᕆᒻᒪᒍ ᓴᐳᔾᔨᓇᓱᖃᑦᑕᕐᓂᖅ ᓱᕈᓯᕐᓂᑦ ᐃᓗᐊᒍᑦ ᓴᐳᔾᔨᓇᓱᖕᓂᐅᑉ ᒪᓕᒐᖓᑕ, 
ᓴᐳᔾᔨᓇᓱᖕᓂᕐᒧᐊᖓᔪᖅ.  
 
ᑭᓇᑐᐃᓐᓇᖅ ᐱᕋᔭᖕᓂᕈᓂ ᐃᓄᓕᕆᔨᒋᓕᕐᓂᕐᓗᓂᐅᒃ ᐃᖅᑲᓇᐃᔮᖓᓂ ᒪᓕᒡᓗᓂ, ᐃᖅᑲᖅᑐᐃᕕᒃᑯᑦ 
ᑎᑭᑦᑕᕌᖓᑕ ᐃᖅᑲᖅᑐᖅᑕᐅᓂᕆᓂᐊᖅᑕᖓᓄᑦ ᐱᕋᔭᖕᓂᑰᑉ ᐅᓂᒃᑳᓕᐅᖅᓯᒪᔭᕆᐊᖃᖃᑦᑕᕐᒪᑕ. ᑭᓯᐊᓂ  

ᑕᕝᕙᓂᑦᑕᐃᓐᓇᖅ ᓱᕈᓯᕐᓂᑦ ᐱᓂᕐᓗᒃᑕᐅᑦᑕᐃᓕᑎᑦᑎᔨᐅᓪᓗᑎᒃ. ᑖᓐᓇ ᐃᒻᒥᒃᑰᖓᔾᔪᑕᐅᖕᒪᑦ. ᑕᒪᓐᓇ 
ᑕᑯᓇᒃᑕᐅᑦᑎᐊᕆᐊᖃᕋᓗᐊᕐᒪᑦ.  
 
ᑕᐃᒪᐃᒻᒪᑦ ᐃᓄᓕᕆᔩᑦ ᑕᐃᒪᐃᓕᐅᖃᑦᑕᕆᐊᖃᕈᓐᓃᖅᑎᑕᐅᓗᑎᒃ ᐃᖅᑲᓇᐃᔮᖏᓐᓂᑦ 
ᐱᓕᕆᐊᕆᔭᕆᐊᖃᖅᑕᖏᑦ ᐊᒥᓲᓗᐊᖅᐸᒌᕐᒪᑕ, ᐊᒻᒪ ᓄᓇᓕᐅᔪᓂᑦ ᐅᖃᓪᓚᖃᑎᒃᓴᖃᖃᑦᑕᕋᑎᒃ ᓲᖃᐃᒻᒪ 
ᐃᓄᑑᒐᒥᒃ. ᐃᖅᑲᓇᐃᔭᖅᑎᒃᑲᓐᓂᕐᒥᑦ ᐅᖃᓪᓚᖃᑎᒃᓴᖃᖃᑦᑕᙱᓚᑦ.  
 
ᐅᓪᓗᒥᐅᓕᕐᑐᖅ ᐊᑐᖅᑐᒃᓴᓂᑦ ᐱᓕᕆᐊᖃᖅᑎᓪᓗᒋᑦ, ᐊᐱᖅᓱᑲᑕᖕᓂᐊᖅᑐᖓ ᐃᒻᒪᖃ ᐊᒥᓱᐊᖅᑎᕐᓗᖓ 
ᐃᓄᓕᕆᔩᑦ ᒥᒃᓵᓄᑦ ᖃᐅᔨᒪᒐᒪ ᐱᒻᒪᕆᐅᓂᖓᓂᒃ ᒥᓂᔅᑕᐅᕝᕕᐅᑉ ᑲᒪᒋᔭᖃᕆᐊᖃᕐᓂᖓᓂᒃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᒡᓗ, ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑑᖏᑦᑐᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᐅᖃᐅᓯᒃᓴᖃᖅᑐᖃᒃᑲᓐᓂᖅᐸ? ᒪᓕᒐᓕᐅᖅᑎᓂᒃ 
ᐅᖃᐅᓯᒃᓴᖃᖅᑐᖃᒃᑲᓐᓂᖅᐹ? 
 
ᐱᒋᐊᕈᑎᖃᕈᓐᓇᖅᑐᒍᖅᑲᐃ ᐊᐱᖅᑯᓯᐅᔪᒃᓴᐅᑕᐅᔪᓂᑦ. ᐊᐱᖅᑯᓯᒃᓴᖃᖅᑐᖃᖅᐸ? 
ᐊᐱᖅᑯᓯᒃᓴᖃᖅᑐᖃᕈᓐᓃᖅᐸᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓐᓄᓪᓗ ᖁᔭᓐᓇᒦᒃ, ᒥᓂᔅᑖ. ᐋᒃᑲ, 
ᐅᖃᙳᐊᑐᐃᓐᓇᖅᑐᖓ. ᓄᑕᕋᖅ.  
 
ᓄᑕᕋᖅ (ᑐᓵᔨᑎᒍᑦ): ᒪᒥᐊᓇᖅ. ᒪᒃᐱᒐᐃᑦ ᓂᑭᑦᑖᕐᓂᐊᖅᑕᕗᑦ ᒥᓂᔅᑕᐅᕝᕕᖓᓄᑦ ᑐᕌᖓᔪᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐱᒋᐊᖁᔨᒃᐸᑕ ᐊᐱᖅᓱᕆᐊᕈᓐᓇᖅᑐᑎᒃ. ᐃᒻᒪᖃ ᕼᐊᕕᐅᔭᖅ 
ᐅᖃᐅᓯᒃᓴᓕᒃ. ᕼᐊᕕᐅᔭᖅ.  
 
Hᐊᕕᐅᔭᖅ (ᑐᓵᔨᑎᒍᑦ): ᖁᕕᐊᓱᒃᐳᖓ ᐅᑎᕋᒪ. ᑐᓴᖅᑎᑦᑎᔪᒪᑐᐃᓐᓇᖅᑐᖓ ᓄᓕᐊᕋ ᖃᓄᐃᖏᓐᓂᖓᓂᒃ. 
ᒪᕐᕉᖕᓂᒃ ᐅᖃᐅᓯᖃᕈᒪᑐᐃᓐᓇᖅᑐᖓ.  
 
ᐊᒥᓱᐊᖅᑎᖅᑰᓕᕋᔅᓯ ᑐᓴᖅᑐᓯ ᑖᒃᑯᓂᖓ ᐃᓱᒫᓘᑕᐅᓯᒪᔪᓂᑦ. ᐊᐱᖅᓱᕐᓇᐅᓕᕌᖓᑦ ᒪᓕᒐᓕᐅᕐᕕᖕᒥ, 
ᐃᓱᒫᓘᑕᐅᒐᔪᓕᕐᒥᖕᒪᑦ ᓱᐴᖅᑐᖃᑦᑕᕐᓂᖏᓐᓂᑦ ᒪᒃᑯᒃᑐᐃᑦ ᐃᓐᓇᑐᖃᐃᓪᓗ.  
 
ᐅᓇ ᐊᐱᖅᑯᓯᕆᖃᑦᑕᖅᓯᒪᒐᒃᑯ ᖃᔅᓰᖅᓱᒻᒪᕆᓕᖅᑐᒍ, ᐊᒻᒪᑦᑕᐅᖅ ᐃᒥᐊᓗᒃ. ᑕᖅᑲᒃᑯᐊ ᑐᓴᖅᑎᒋᐊᖃᖅᑕᕗᑦ 
ᒪᒃᑯᒃᑐᓪᓗ ᓲᖃᐃᒻᒪ ᓱᐴᖅᑐᖃᑦᑕᕐᓂᖅ ᐊᒻᒪ ᐃᓂᐊᓗᒃ ᑕᒪᒃᑯᐊᓗ ᐊᔪᓕᕈᑕᐅᓲᑦ ᐋᖓᔮᕐᓇᖅᑐᑦ, ᑎᒥᒧᑦ 
ᐱᐅᖏᒻᒪᑕ.  
 
ᓱᐴᖅᑐᖃᑦᑕᕐᓂᖅ ᐆᒃᑑᒋᙳᐊᕐᓗᒍ, ᒪᒃᑯᓐᓂᖅᓴᐃᑦ ᑕᑯᖃᑦᑕᓕᕌᖓᒥᒃ ᐱᔪᒥᓇᙱᓴᐅᑎᓂᑦ 
ᓱᐴᖅᑐᖃᑦᑕᕐᓂᖅ ᑎᒥᒧᑦ ᐱᐅᖏᓐᓂᖓᓂᒃ ᑭᒃᑯᑐᐃᓐᓇᕐᓄᑦ ᐃᓱᒪᓕᖃᑦᑕᕐᒪᑕ ᐃᒻᒪᖃ 
ᓱᐴᖅᑐᖃᑦᑕᓕᕆᐅᖏᑦᑎᐊᒻᒪᕆᒃᑯᒪ. ᑕᐃᒪᐃᒻᒪᑦ, ᑐᓴᖅᑎᒃᑯᑦᑎᒍᖅᑲᐃ ᒪᒃᑯᓐᓂᖅᓴᐃᑦ. ᐊᐱᕐᓱᕐᓂᐊᖅᑐᖓ 
ᐃᓚᖏᓐᓂᑦ ᑕᒪᒃᑯᓂᖓ ᖃᓄᖅ ᑮᓇᐅᔭᐃᑦ ᐊᑐᖅᑕᐅᓂᐊᕐᒪᖔᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᓪᓗ.  
 
ᐱᔾᔪᑎᒋᓪᓗᒋᑦ ᓘᒃᑖᑦ ᐊᒻᒪ ᑐᐊᕕᕐᓇᖅᑐᒃᑯᑦ ᐊᐅᓪᓚᐅᔾᔭᐅᖃᑦᑕᖅᑐᑦ. ᐊᐱᖅᑯᑎᒋᒌᔪᒐᒃᑭᑦ ᑖᒃᑯᐊ ᐊᕐᕌᓂ. 
ᐱᐅᒐᔭᖅᑑᒐᓗᐊᖅ ᐊᑐᓂ ᓄᓇᓕᐅᔪᑦ ᓘᒃᑖᖃᕈᓐᓇᖅᐸᑕ; ᐃᒻᒪᖃ ᑕᐃᒪᐃᒃᑯᑎᒃ 
ᐊᑐᖏᓐᓂᖅᓴᐅᒐᔭᕋᓗᐊᖅᑐᒍᑦ ᑮᓇᐅᔭᓂᑦ ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑐᖃᕆᐊᖃᖃᑦᑕᕈᓐᓃᖅᐸᑦ ᓲᖃᐃᒻᒪ 
ᓘᒃᑖᖅᑕᖃᐅᖅᐸᑦ ᓄᓇᓕᖕᓂ ᐃᒻᒪᖃ ᐊᐅᓪᓚᖅᑎᑦᑎᔭᕆᐊᖃᖏᓐᓂᖅᓴᐅᖃᑦᑕᕋᔭᕐᒪᑕ ᐋᓐᓂᐊᕕᓕᐊᖅᑐᓂᑦ. 

 



ᐱᖓᔪᐊᑦ, ᒪᐃ 8, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

561 

ᖃᐅᔨᒪᔪᖓ ᑕᒪᓐᓇ ᐱᔭᕆᐊᑭᑦᑑᔾᔮᖏᑦᑐᖅ. ᑕᐃᒪᐃᒃᑲᓗᐊᖅᑎᓪᓗᒍ, ᐃᓚᖏᑦ ᐋᓐᓂᐊᕕᓕᐊᖅᑐᑦ 
ᓂᕈᐊᕈᓐᓇᕐᕕᖃᖏᒻᒪᑕ ᑭᓯᐊᓂ ᐊᐅᓪᓚᖅᑎᑕᐅᓗᑎᒃ ᔭᓗᓇᐃᕝ-ᒧᓐ ᐅᕝᕙᓘᓐᓃᑦ ᐃᐊᑦᒪᓐᑕᓐ-ᒧᑦ 
ᑕᑯᔭᖅᑐᖅᑐᑎᒃ ᓘᒃᑖᒥᑦ. ᓘᒃᑖᖃᐅᕈᑦᑕ ᐊᑐᓂ ᐊᕕᒃᑐᖅᓯᒪᓂᐅᔪᓂᑦ ᐅᕝᕙᓘᓐᓃᑦ ᐊᑐᓂ ᓄᓇᓕᐅᔪᓂᑦ 
ᐃᒻᒪᖃ ᖃᔅᓰᓐᓇᐅᓂᖅᓴᐅᖃᑦᑕᓕᕋᔭᖅᑐᑦ ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐅᔪᑦ ᑮᓇᐅᔭᓂᑦ 
ᐊᑐᖏᓐᓂᖅᓴᐅᓕᕐᓗᑕ, ᐊᕕᒃᑐᖅᓯᒪᓂᐅᔪᓂᑦ.  
 
ᑖᓐᓇ ᐃᓱᒫᓘᑕᐅᓲᖅ ᐅᖃᐅᓯᕆᔪᒻᒥᔭᕋ ᐊᕐᕌᓂ ᐅᖃᐅᓯᕆᒃᑲᓐᓂᕐᓂᐊᕆᓪᓗᒍ. ᐊᒻᒪᑦᑕᐅᖅ 
ᐊᐱᖅᓱᕐᓂᐊᕐᒥᔪᖓ ᐱᔾᔪᑎᒋᓗᒋᑦ ᓘᒃᑖᑦ ᐊᑐᓂ ᐊᕕᒃᑐᖅᓯᒪᓂᐅᔪᓃᑦᑐᑦ ᐅᕝᕙᓘᓐᓃᑦ ᓄᓇᓕᐅᔪᓂᑦ ᐊᒻᒪ 
ᑐᐊᕕᕐᓇᖅᑐᒃᑯᑦ ᐊᐅᓪᓚᐅᔾᔭᐅᖃᑦᑕᖅᑐᑦ ᒥᒃᓵᓄᑦ.  
 
(ᑐᓵᔨᑎᒎᕈᓐᓃᖅᑐᓂ) ᐊᒻᒪᒃᑲᓐᓂᖅᑕᐅᖅ ᐅᖃᐅᓯᕆᔪᒪᒻᒥᔭᕋ, ᐅᖃᐅᓯᖃᖅᑲᐅᒐᔅᓯ ᐊᒥᓱᕈᕆᐊᖅᑎᑦᑎᓇᓱᒋᐊᒃᓴᖅ 
ᓴᐳᔾᔨᓯᒪᕕᐅᖃᑦᑕᖅᑐᓂᑦ. ᑐᓴᕈᒥᓇᑦᑎᐊᕐᐳᖅ ᑕᒪᓐᓇ ᐱᓕᕆᐊᖑᒋᐊᕋᓱᖕᒪᑦ ᑭᓯᐊᓂ ᐊᐱᖅᑯᓰᑦ 
ᑐᕌᖓᓗᐊᕐᓂᖅᓴᐅᒐᔭᖅᑐᑎᒃ ᐊᐅᓚᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ ᐊᓯᖏᓐᓄᓪᓗ. ᑕᒪᑐᒪ ᒥᒃᓵᓄᑦ 
ᑐᓴᑦᑎᐊᒃᑲᓐᓂᕐᓂᐊᖅᑐᒃᓴᐅᕗᒍᑦ. ᑕᒪᓐᓇ ᐅᖃᐅᓯᐅᖏᓐᓇᓲᖑᒻᒪᑦ ᓄᓇᓕᑦᑎᓐᓄᑦ ᖃᔅᓯᒐᓚᐅᓕᖅᑐᓄᑦ 
ᐊᕐᕌᒍᓄᑦ.  
 
ᓄᓇᓕᐅᔪᓂᑦ ᐱᑕᖃᕆᐊᖃᕋᓗᐊᕐᒪᑦ ᓴᐳᔾᔭᐅᓯᒪᖃᑦᑕᕆᐊᖃᕐᒪᑕ ᑭᒃᑯᑐᐃᓐᓇᐃᑦ ᐊᑐᕆᐊᖃᖃᑦᑕᖅᑐᑦ 
ᑕᐃᒪᐃᑦᑐᓂᑦ ᐱᔨᑦᓯᕈᑕᐅᔪᓂᑦ. ᐅᖃᐅᓯᖃᕈᒪᑐᐃᓐᓇᑲᐃᓐᓇᖅᑐᖓ ᑖᒃᑯᓂᖓ ᐱᖓᓲᔪᓂᑦ.  
 
ᑭᖑᓪᓕᖅᐹᒥᑦ, ᐃᓄᓕᕆᔩᑦ, ᑕᐃᒪ ᐃᓚᖓᑦᑕ ᒪᓕᒐᓕᐅᖅᑎᐅᖃᑎᒪ ᐅᖃᖅᑲᐅᒻᒪᑦ ᐅᐊᑦᑎᐊᖅ, 
ᐃᓄᓕᕆᔨᖃᐅᑦᑎᐊᙱᓗᐊᕋᑦᑕ ᓄᓇᓕᖕᓂᑦ ᖃᐅᔨᒪᓪᓗᖓᓗ ᐃᓚᖏᑦ ᐃᖅᑲᓇᐃᔮᒃᓴᐃᑦ 
ᐃᓐᓄᒃᓯᒪᖏᓐᓂᖏᓐᓂ ᐊᕐᕌᒍᓄᑦ ᒪᕐᕈᒻᒪᕆᐅᔪᓄᑦ ᑕᒪᓐᓇ ᓴᓂᕐᕙᒃᑕᐅᖏᓐᓇᖅᑰᔨᖃᑦᑕᕐᒪᑦ ᐃᒻᒪᖃ 
ᓈᒻᒪᖕᒪᑕ ᐃᓄᓕᕆᔩᑦ.  
 
ᐊᑏᑐᖅ ᐱᓕᕆᒋᐊᕈᑎᖃᑦᑎᐊᕐᓂᐊᖅᐳᒍᑦ ᐅᕝᕙᓘᓐᓃᑦ, ᖃᐅᔨᒪᑦᑎᐊᕐᓇᖓ ᖃᓄᑦᑎᐊᖅ ᐅᖃᕈᓐᓇᕐᒪᖔᒃᑯ, 
ᑭᓯᐊᓂ ᐱᓪᓗᒋᑦ ᑕᒪᒃᑯᐊ ᐃᖅᑲᓇᐃᔮᒃᓴᐃᑦ, ᐱᓕᕆᔾᔪᓯᖃᑦᑎᐊᕐᓂᖅᓴᐅᔭᕆᐊᖃᕋᓗᐊᕋᑦᑕ, ᖃᐅᔨᒪᓇᖓ ᖃᓄᖅ 
ᐅᖃᕆᐊᒃᓴᖅ, ᐃᓐᓄᒐᓱᒡᓗᒋᑦ ᑖᒃᑯᐊ ᐃᖅᑲᓇᐃᔮᑦ. ᐃᓐᓄᒋᐊᖃᕌᖓᑕ, ᖃᐅᔨᒪᖏᑦᑐᖓᐃᓛᒃ, ᐃᒻᒪᖃ 
ᒥᓂᔅᑕᐅᕝᕕᐅᑉ ᐃᓱᒫᓂᐅᖏᑦᑑᒐᓗᐊᖅ, ᐃᒻᒪᖃ ᓇᓂᓯᓇᑦᑎᐊᖏᒻᒪᑦ ᐊᔪᖏᑦᑐᓂᑦ ᐃᓄᓕᕆᔨᓂᑦ. 
ᖃᐅᔨᒪᖏᑦᑐᖓ ᑭᓯᐊᓂ ᐊᐱᖅᑯᓯᐅᒍᓂ ᑭᒡᒍᓯᐅᔪᖅ ᑐᓴᕈᒥᓇᕐᓂᐊᕐᑐᖅ ᐅᓪᓗᒥᒃᑲᓐᓂᖅ ᖃᐅᕐᐸᓪᓘᓐᓃᑦ ᑕᒪᑐᒪ 
ᒥᒃᓵᓄᑦ. (ᑐᓵᔨᑎᒎᓕᖅᑐᓂ) ᑕᕝᕙᑐᐊᖅ ᐅᖃᐅᓯᒃᓴᒃᑲ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᒃᓴᖃᓗᐊᕌᓗᖕᓇᖓ ᑭᓯᐊᓂ ᐃᓚᖏᑦ ᐅᖃᐅᓯᒃᓴᐃᑦ 
ᑕᑯᔪᒪᒐᓗᐊᖅᑐᖓᓕ ᒥᓂᔅᑕᐅᕝᕕᖕᒥ ᑲᒪᒋᔭᐅᒋᐊᖅᑎᓪᓗᒍ ᐊᕐᕌᒎᓂᐊᖅᑐᒥᑦ ᖃᐅᔨᒪᓪᓗᖓ ᐃᓚᖏᓐᓂᑦ 
ᖃᐅᔨᓇᓱᒃᐸᒌᖅᑐᒃᓴᐅᓂᖏᓐᓂᑦ ᑲᔪᓯᑦᑎᐊᖏᓐᓇᖁᕙᒃᑲ.  
 
ᐃᓚᒋᔭᐅᕗᖅ ᐋᓐᓂᐊᓯᐅᖅᑏᑦ, ᒥᓂᔅᑕ ᖃᐅᔨᒪᖅᑰᕐᒪᑦ ᐊᑭᖏᑦ ᐋᓐᓂᐊᓯᐅᖅᑏᑦ ᑎᑭᑎᑕᐅᓯᒪᔪᑦ ᐊᖏᔫᖕᒪᑦ 
ᒥᔅᑕᐅᕝᕕᖕᒧᑦ ᐃᓱᒪᒐᓗᐊᖅᑐᖓᓕ ᖃᔅᓰᓐᓇᕈᕆᐊᖅᑎᑦᑎᓯᒪᐃᓐᓇᕆᐊᖃᕋᓱᒋᓪᓗᒋᑦ ᑎᑭᑎᑦᑎᖃᑦᑕᕐᓂᕐᒥᑦ 
ᐋᓐᓂᐊᓯᐅᖅᑎᓂᑦ.  
 
ᑕᐃᒃᑯᐊᖃᐃ ᐅᑎᖅᑕᐸᒃᑐᑦ ᐋᓐᓂᐊᓯᐅᖅᑎᐅᔪᑦ ᐊᔾᔨᐅᑎᓐᖑᐊᕐᓗᒋᑦ ᐋᓐᓂᐊᓯᐅᖅᑎᐅᔪᓄᑦ 
ᐃᖅᑲᓇᐃᔭᐃᓐᓇᖅᑐᓄᑦ, ᑕᒪᓐᓇ ᐊᒃᓱᐊᓗᒃ ᐊᔾᔨᒋᓐᖏᒻᒪᑦ ᑕᑯᓐᓇᖅᑐᒋᑦ ᐊᑐᓂᑦ. 
 
ᑕᐃᒪᓕ ᐃᓱᒪᔪᖓ ᐊᒃᓱᕈᒃᑲᓐᓂᕈᑦᑕ ᐊᔾᔨᒋᔾᔪᒥᔪᓂᓪᓗ ᑲᒪᒋᔭᐅᓗᑎᒃ ᐋᓐᓂᐊᓯᐅᖅᑎᐅᔪᑦ 
ᑲᔪᖏᓐᓇᕐᓂᓴᐅᓪᓗᑎᒃ ᐃᖅᑲᓇᐃᔭᐃᓐᓇᕈᓐᓇᕐᓗᑎᒃ ᐋᓐᓂᐊᓯᐅᖅᑎᐅᓗᑎᒃ ᓄᓇᕗᒻᒥᓪᓗᑎᒃ. ᑕᒪᓐᓇ 
ᖃᓄᖅᑐᕈᑎᒋᔪᓐᓇᕈᑦᑎᒍᑦ, ᐃᑲᔪᖅᑐᖅᑕᒃᑲ ᐱᓕᕆᕕᐅᔪᑦ ᐱᓇᓱᐊᕐᓂᖏᓐᓄᑦ. ᑭᓯᐊᓂᓕ ᑕᒪᓐᓇ 
ᐃᒃᐱᒋᑦᑎᐊᑲᓐᓂᕆᐊᖃᖅᑕᕗᑦ. 

ᑕᒪᒃᑯᐊ ᐊᓯᑦᔨᖃᑦᑕᕐᓂᖏᑦ ᐋᓐᓂᐊᓯᐅᖅᑎᐅᔪᑦ ᓄᓇᓕᓐᓂ, ᖃᐅᔨᖃᑦᑕᕐᓯᒪᔪᖓ ᓄᑖᒥᒃ 
ᐋᓐᓂᐊᓯᐅᖅᑎᑕᖃᐃᓐᓇᖅᑐᖅ ᐋᓐᓂᐊᓪᓚᕆᑦᑐᖃᓕᕋᐃᒻᒪᑦ ᐋᓐᓂᐊᕐᕕᓕᐊᖏᓐᓇᖅᑐᒧᓪᓗᓂ, 
ᐊᓐᓂᐊᕐᕕᓕᐊᖅᑐᓂ ᑕᐃᒃᑯᓂᖓᒃᓴᐃᓐᓇᖅ ᐅᖃᖃᑦᑕᕆᐊᓕᒃ ᐅᖃᐅᓯᕆᓯᒪᒐᓗᐊᕆᓪᓗᒋᑦ ᐱᖓᓱᓄᑦ 
ᑎᓴᒪᓄᑦ ᐋᓐᓂᐊᓯᐅᖅᑎᐅᔪᓄᑦ ᑕᐃᑯᓐᖓᕐᓗᓂ. 
 
ᑕᐃᒪᓕ ᖃᐅᔨᒪᔪᑎᑦ ᑲᔪᓯᑦᑎᐊᕐᓂᑐᐃᓐᓇᕆᓐᖏᑕᖏᓐᓄᑦ, ᐊᒃᑕᕐᓇᕐᓂᐊᖏᒻᒪᑦ ᐃᑲᔪᖅᐸᓪᓕᒻᒪᕆᒃᑲᔭᖅᑐᖅ 
ᑕᒪᒃᑯᓄᖓ ᐊᑯᓂᒃ ᐃᖅᑲᓇᐃᔭᖅᑐᓄᑦ, ᐋᓐᓂᐊᓯᐅᖅᑎᐅᔪᓄᑦ ᓄᓇᕗᒻᒥ ᐱᑐᐃᓐᓇᖏᓪᓗᒋᑦ ᐊᒃᓱᕈᓗᐊᒧᑦ 
ᐊᒻᒪᓗ ᐊᐅᓪᓚᖅᑎᓕᕐᓗᒋᑦ ᐅᕙᓗᓐᓂᑦ ᑎᑭᑎᑎᑲᐃᓐᓇᖃᑦᑕᕐᓂᕐᒧᑦ ᒫᓐᓇᐅᔪᖅ ᑕᐃᒪᐃᒻᒪᑦ. 
 
ᑎᓕᐅᕆᐊᒃᑲᓐᓂᖅᐸᕋ ᒥᓂᔅᑕᐅᔪᖅ ᐊᒻᒪᓗ ᐱᓕᕆᕕᐅᔪᖅ, ᖃᐅᔨᒪᔪᖓ ᐊᒃᓱᕈᖅᑐ ᑕᒪᒃᓱᒧᖓ ᐊᒻᒪᓗ 
ᑎᓕᐅᕆᐊᒃᑲᓐᓂᕈᒪᓪᓗᒍ ᐊᒃᓱᕈᕆᐊᖁᓪᓗᒍ ᑕᒪᒃᓱᒧᖓ ᐊᒻᒪᓗ  ᓴᖅᑭᒋᐊᒃᑲᓐᓂᖃᑦᑕᖁᓗᒍ 
ᒪᓕᒐᓕᐅᖅᑎᐅᖃᑎᒥᓄᑦ ᒥᓂᔅᑕᐅᔪᓂᒃ ᑕᒪᓐᓇ ᐊᒃᓱᕈᐊᕆᔭᐅᒃᑲᓂᕐᓗᓂ. 
 
ᐊᒻᒪᓗ ᓱᓕ, ᐅᖃᐅᓯᐅᔭᕆᕐᓯᒪᕙᓪᓚᐃᔪᖅ, ᑕᒪᒃᑯᐊ ᕿᒥᕐᕈᓪᓗᒋᑦ ᐋᓐᓂᐊᓯᐅᖅᑎᓕᕆᓂᖅ, 
ᐅᒃᑐᑲᓐᓂᕆᐊᖃᖅᑐᒍᖅᑲᐃ ᐊᓯᐊᒍ 10 ᑕᐅᓴᑐᐃᓐᓇᐅᖏᑦᑐᓂᒃ, ᐊᑭᓕᐅᑦᔭᐅᔪᒧᑦ ᐊᑐᐃᓐᓇᐅᔪᖅ 
ᐋᓐᓂᐊᓯᐅᖅᑎᓄᑦ, ᑭᓯᐊᓂᓕ ᑮᓇᐅᔭᕐᓯᐅᕆᐊᕐᓗᑕ ᐊᔾᔨᐸᓗᖏᓐᓂᒃ ᑕᒪᒃᑯᐊ ᒪᓕᒐᓕᕆᓂᕐᒧᑦ 
ᐃᓕᓐᓂᐊᖅᑐᓄᑦ ᑲᔪᖏᕈᑕᐅᓂᐊᖅᑐᓂᒃ ᓄᖅᑲᓂᐊᖏᒻᒪᑕ ᐃᓕᓐᓂᐊᖅᑐᑦ ᐋᓐᓂᐊᓯᐅᖅᑎᐅᓂᕐᒧᑦ. 
 
ᖃᐅᔨᒪᔪᖓ ᐃᓚᖏᓐᓂᒃ ᐋᓐᓂᐊᓯᐅᖅᑎᐅᔪᓂᒃ, ᐊᓐᓂᐊᓯᐅᖅᑎᑦᑎᐊᕙᒃᓴᑦᑕᖃᕈᓐᓇᕋᓗᐊᕐᒪᑦ 
ᓄᖅᑲᕐᓯᒪᔪᓂᒃ ᐃᓕᓐᓂᐊᖅᑕᒥᓂᒃ ᑮᓇᐅᔭᒧᑦ ᐊᒥᒐᕐᓯᓂᕐᒧᑦ. ᑕᐃᒪᓕ ᐊᑯᓂᒧᑦ ᑲᔪᓯᖁᔨᓂᖅ 
ᐱᑕᖃᕆᐊᖃᕋᓗᐊᕐᒪᑦ ᐋᓐᓂᐊᕐᕕᐅᔪᓂ ᓄᓇᓕᓐᓂ ᑲᔪᖏᕈᑕᐅᓂᕐᓴᐅᓗᑎᒃ ᑕᒪᒃᑯᓄᖓ 
ᐃᓕᓐᓂᐊᖅᑎᐅᔪᓄᑦ ᐊᒻᒪᓗ ᐃᓕᓐᓂᐊᕐᓗᑎᒃ ᐋᓐᓂᐊᓯᐅᖅᑎᕈᕐᓂᐊᕐᒪᑕ. 
 
ᐃᓚᖓᑦᑕᐅᖅ ᒥᓂᔅᑕᐅᑉ ᐅᖃᐅᓯᕆᖅᑲᐅᒻᒥᔭᖓ, ᐊᖏᔪᑦ ᑮᓇᐅᔭᓂ ᐊᑐᖅᑐᒃᓴᐅᔪᓂᒃ ᐊᑐᖅᑕᐅᓗᐊᖅᐸᒃᑐᑦ 
ᐋᓐᓂᐊᕐᕕᓕᐊᖅᑐᓄᑦ ᐃᖏᕐᕋᔾᔪᑕᐅᔪᖅ.ᐱᓕᕆᕕᐅᔪᖅ ᑐᑭᓕᒻᒧᑦ ᐱᔪᖅ ᕿᒥᕐᕈᓇᓱᐊᕐᒪᑕ, ᑐᑭᓯᐅᒪᓪᓗᖓ 
ᑭᕙᓪᓕᕐᒥ, ᐊᕕᒃᑕᐅᓯᒪᖃᑦᑕᕐᒪᑦ ᐊᔾᔨᒋᓐᖏᑦᑐᓂᒃ ᖃᖓᑕᓱᓕᕆᔨᐅᔪᓂ ᐊᒻᒪᓗ ᐊᑭᑐᕋᐅᑎᓂᕐᓴᐅᓗᑎᒃ. 
 
ᑕᒪᓐᓇ ᕿᒥᕐᕈᔭᐅᒃᑲᓐᓂᕆᐊᓕᒃ ᑕᒪᓂ ᕿᑭᖅᑖᓗᒻᒥ ᐊᒻᒪᓗ ᖃᐅᔨᒪᓐᖏᑦᑐᖓ ᕿᑎᕐᒥᐅᓂ 
ᑕᐃᒪᐃᓕᐅᕐᒪᖔᑕ, ᑭᓯᐊᓂᓕ ᑕᒪᒃᑯᐊ ᐃᑲᔪᕐᓂᕐᓴᐅᔪᓐᓇᖅᑐᖅ ᐱᓕᕆᕕᐅᔪᒧᑦ ᐊᑯᓂᒧᑦ ᐊᑭᑦᑐᕋᐅᑎᑉᐸᑕ. 
ᖃᐅᔨᒪᓇᕐᒪᑦ ᐊᑕᐅᓯᖅ ᖃᖓᑕᓱᓕᕆᔨᐅᔪᖅ ᐃᒪᓐᓇᓂ ᐊᑭᓕᑎᑦᑎᓂᐊᕐᒪᑕ ᐋᓐᓂᐊᕐᕕᓕᐊᖅᑐᓄᑦ, 
ᑕᐃᒃᑯᐊ ᐊᑭᑦᑐᕋᐅᑎᔪᑦ ᖃᐅᔨᓴᖃᑦᑕᐃᓇᕐᒪᑕ ᒪᕐᕈᑐᐊᕈᑎᒃ ᓇᓕᐊᒃ ᐊᑭᑭᓐᓂᕐᓴᐅᔪᓐᓇᖅᑐᓂ. 
 
ᐊᒻᒪᓗ ᓱᓕ ᐅᖃᐅᓯᐅᖅᑲᐅᒻᒥᔪᖅ ᑕᒪᒃᑯᐊ ᐊᖏᕐᕋᐅᔪᑦ. ᖃᐅᔨᒪᔪᖓ ᒥᓂᔅᑕᐅᔪᖅ ᑖᓐᓇ ᒥᓂᔅᑕᐅᒻᒥᒻᒪᑦ 
ᐊᖏᕐᕋᖃᓐᖏᑦᑐᓕᕆᓂᕐᒧᑦ, ᐊᒻᒪᓗ ᑕᒪᓐᓇ ᐃᒃᐱᒋᔭᐅᒃᑲᓐᓂᕆᐊᖃᕐᒪᑦ ᐱᔪᒪᔭᐅᔪᓄᑦ ᐊᒻᒪᓗ 
ᑭᓱᑐᐃᓐᓇᕐᓂᒃ ᐱᔾᔪᑎᖃᖅᑐᓄᑦ ᐊᖏᕐᕋᖃᓐᖏᑦᑐᓄᑦ ᓇᔪᖅᑕᐅᔪᓄᑦ ᐃᖃᓗᓐᓂ, ᐃᖃᓗᓐᓂᐅᖏᑦᑐᖅ 
ᑭᓯᐊᓂᓕ ᓄᓇᕗᒻᒥ ᐊᒻᒪᓗ ᑕᒪᒃᑯᐊ ᐱᔪᒪᔭᖏᑦ ᐊᖏᕐᕋᖃᓐᖏᑦᑐᑦ ᓄᓇᕗᓕᒫᒥ. ᑕᕝᕙᓂ 
ᑲᒪᒋᖃᓯᐅᑎᒻᒪᒍ. 
 
ᐊᒻᒪᓗ ᓱᓕ, ᐊᓯᐊᑦᑕᐅᖅ ᕿᒥᕐᕈᔭᐅᔭᕆᐊᖃᕐᒥᔪᖅ ᐊᒻᒪᓗ ᑕᐃᓐᓇ ᒥᓂᔅᑕᐅᔪᖅ ᑕᒪᒃᑯᓇᓂ 
ᕿᒥᕐᕈᓂᖃᕐᓗᑎᒃ ᑕᒪᒃᑯᐊ ᐃᓄᓯᓕᕆᓂᕐᒧᖓᔪᑦ ᑕᕝᕙᓂ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓂᑦ, 
ᑕᒪᓐᓇ ᐱᑕᖃᓐᖏᒻᒪᑦ ᓱᒃᑯᐊᕿᔪᓕᕆᓂᕐᒧᑦ ᐊᐅᓚᑕᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪᓗ ᑕᐃᒃᑯᐊ 25  

ᒥᓕᐊᓐᖑᓪᓗᑎᒃ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖁᑎᖏᓐᓂᒃ ᐊᑐᖅᑐᑦ. 
 
ᐃᒻᒪᖃ, ᐅᑎᕐᕕᖃᕐᓗᑕ ᐅᖃᐅᓯᕆᖅᑲᐅᔭᖓᓂᒃ ᒥᓂᔅᑕᒧᑦ ᖃᐅᔨᒪᔭᐅᕙᒌᖅᑐᒧᑦ ᖃᖓᑲᓪᓚᓂᒃ, 
ᐊᑕᖏᐅᒪᔪᒥᒃ ᐃᓄᓕᕆᓂᕐᒧᐊᖓᔪᒥᒃ ᖃᐅᔨᓇᓱᒡᓗᒃ ᖃᓄᖅ ᑕᐃᒪᐃᑦᑐᓂᑦ ᐱᔨᑦᓯᕈᑎᓂᑦ 
ᑲᔪᓯᑎᑦᑎᔪᓐᓇᕐᒪᖔᑕ ᐊᑑᑎᖃᑦᑎᐊᖅᑐᒃᑯᑦ ᐊᒻᒪ ᑲᔪᓯᓂᖃᕈᓐᓇᑦᑎᐊᖅᑐᒃᑯᑦ ᐊᒥᓱᕈᕆᐊᖅᑎᑦᑎᔪᓐᓇᖅᑐᒍᑦ 
ᑮᓇᐅᔭᓂᑦ ᐱᓂᐊᒐᒃᓴᖁᑎᑦᑎᓐᓄᑦ ᑐᕌᖓᑎᑦᑐᓐᓇᖅᑕᑦᑎᓐᓂ ᑕᐃᒪᐃᓐᓂᖓᓄᑦ.  
 
ᑕᕝᕙᑐᐊᖅ ᐅᖃᐅᓯᑐᐃᓐᓇᕐᒧᐊᖓᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᑕᒪᕐᒥᒃ ᒪᓕᒐᓕᐅᖅᑏᑦ ᑕᕝᕙᓃᑦᑐᑦ ᐊᑐᖅᓯᒪᔪᐃᓐᓇᐅᓕᖅᐳᑦ 
10 ᒥᓇᖏᓐᓂᑦ ᐅᖃᕈᓐᓇᕐᕕᖏᓐᓂᑦ. ᓅᑦᑐᓐᓇᖅᓯᔪᒍᑦ ᐊᐱᖅᑯᓯᕐᓄᑦ. 10 ᒥᓇᖃᖅᑐᓯ 
ᐊᐱᖅᓱᕈᓐᓇᕐᕕᒋᓂᐊᖅᑕᔅᓯᓐᓂ. ᐊᕐᕚᓪᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᖅᑲᐅᓪᓗᖓ ᐅᐊᑦᑎᐊᖅ ᐊᐱᖅᓱᕆᐊᓚᐅᖅᑎᓐᓇᑕ 
ᓱᓕ ᒥᓂᔅᑕᒧᑦ, ᐊᐱᖅᑯᓯᕆᒃᑲᓐᓂᕐᓂᐊᖅᑕᕋ.  
 
ᒪᑐᐃᖅᓯᓂᕐᒧᑦ ᐅᖃᐅᓯᕆᔭᖏᑦ ᒪᒃᐱᒐᖅ 2-ᒥᑦ ᐅᖃᖅᑲᐅᒻᒪᑦ ᐊᕐᕌᓂ ᐊᖏᖅᓯᔭᕆᐊᖃᓚᐅᕐᒪᑕ 21 ᒥᓕᐊᓐ 
ᑖᓚᓂᑦ ᐱᔾᔪᑎᒋᓪᓗᒋᑦ ᑮᓇᐅᔭᓄᑦ ᐃᑲᔫᑎᓂᑦ ᐊᕐᕌᒍᖏᓐᓄᑦ 2001-2002. ᐊᒥᓱᕈᕆᐊᖅᓯᒪᓕᕐᒪᑕ 36 
ᒥᓕᐊᓐ ᑖᓚᓂᑦ 2002-2003-ᖑᓪᓗᑎᒃ.  
 
ᒥᓂᔅᑕ ᐊᐱᕆᔪᒪᔭᕋ ᓂᕆᐊᒃᑯᓂ ᐊᕐᕌᒍᖏᓐᓂᑦ 2002-2003, ᑖᒃᑯᓂᖓ ᐊᒥᓱᕈᕆᐊᕈᑎᖃᖅᑎᓪᓗᒋᑦ 
ᐊᒃᑮᑦᑐᖃᔾᔮᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ.  
 
ᒥᓂᔅᑕ ᐃᐊᑦ ᐲᑯ: ᐃᒃᓯᕙᐅᑕᖅ, ᓯᕗᓕᖅᐹᒥᑦ, ᓇᓗᓇᐃᖅᓯᓇᓱᒃᑐᓂ ᐱᓕᕆᔾᔪᓯᐅᔪᒥᒃ, 
ᑭᐅᔪᓐᓇᕐᕕᖃᓲᖑᒐᓗᐊᕋᑦᑕ ᒪᑐᐃᖅᓯᔾᔪᑕᐅᔪᓄᑦ ᐅᖃᐅᓯᕐᓄᑦ ᒪᓕᒐᓕᐅᖅᑎᓄᑦ, ᑕᐃᒪ ᒥᓂᔅᑕ 
ᑲᒪᒋᔭᖃᕐᑐᖅ ᒥᓂᔅᑕᐅᕝᕕᖕᒧᑦ ᕿᒥᕐᕈᔭᐅᔪᖅ.  
 
ᖃᐅᔨᔪᒪᔪᖓ ᑕᐃᒪᐃᓕᐅᕐᓂᐊᕐᒪᖔᑦᑕ ᐅᓪᓗᒥ. ᐋᒃᑲ. ᐅᖃᐅᓯᑦᑎᐊᕙᐅᖅᑲᐅᓪᓗᑎᒃ ᐊᒻᒪ 
ᑭᐅᔪᓐᓇᕐᕕᖃᕈᒪᒐᔭᖅᑲᐅᒐᓗᐊᖅᑐᖓ.  
 
ᐊᐱᖅᑯᓯᕆᑲᐃᓐᓇᖅᑕᖓ ᐊᕐᕚᕐᓘᑉ ᐱᓪᓗᒍ, ᐊᒃᑮᑦᑐᖃᕐᓂᐊᕋᓱᒋᕕᑕ 2002/2003-ᒥ, ᐃᒃᓯᕙᐅᑖᖅ, 
ᐅᖃᕈᓐᓇᖏᑦᑐᖓ ᐊᒃᑮᑦᑐᖃᕐᓂᐊᕐᒪᖔᑦᑕ ᐋᒃᑲᓘᓐᓃᑦ. ᐅᖃᕈᓐᓇᕋᓗᐊᖅᑐᖓ, ᒪᓕᒃᑐᓂ ᖃᐅᔨᓯᒪᔭᑦᑎᓐᓂ, 
ᑕᐃᒪᐃᓐᓂᐊᕋᓱᒋᕙᕋ.  
 
ᑮᓇᐅᔭᖅᑖᒃᑲᓐᓂᓚᐅᕐᓂᑦᑎᓐᓄᑦ ᐊᑐᐃᓐᓇᕈᖅᑕᐅᓚᐅᖅᑐᓄᑦ ᐅᕙᑦᑎᓐᓄᑦ, ᑕᐃᒪ ᐅᖃᖅᑲᐅᒻᒪᑦ ᐅᐊᑦᑎᐊᖅ 
ᒪᑐᐃᖅᓯᔾᔪᑎᒥᒃ ᐅᖃᓪᓚᒃᑎᓪᓗᒍ, ᐱᔾᔪᑎᖃᓚᐅᕐᑐᖅ ᖃᔅᓰᓐᓇᐅᓗᐊᕈᑎᓚᐅᖅᑐᓂᑦ ᐅᕝᕙᓘᓐᓃᑦ 
ᖃᔅᓰᓐᓇᐅᓗᐊᖅᑎᑕᐅᓂᖏᓐᓄᑦ ᑮᓇᐅᔭᖁᑎᑖᖑᑎᑕᐅᔪᑦ, ᐅᑉᐱᕈᓱᒃᐳᒍᑦ 
ᖃᔅᓰᓐᓇᕐᓗᐊᑲᓪᓚᐅᓂᐊᖅᑐᒋᓪᓗᑎᒍᑦ ᒪᕐᕉᓚᐅᖅᑐᓂᑦ ᑮᓇᐅᔭᐃᑦ ᐊᕐᕌᒍᒋᓚᐅᖅᑕᖓᓂᑦ.  
 
ᐊᐱᕆᔪᒪᔪᖓ ᐃᒃᓯᕙᐅᑖᖅ, ᑭᐅᒋᐊᕋᔅᓴᐅᒻᒪᖔᑕ ᐅᖃᐅᓯᐅᖅᑲᐅᔪᑦ ᒪᓕᒐᓕᐅᖅᑎᓄᑦ ᕿᒥᕐᕈᓂᐅᖅᑲᐅᔪᒥᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᑭᐅᑦᑎᐊᕐᒪᑦ. ᒪᑐᐃᖅᓯᔾᔪᑎᓂᑦ ᐅᖃᓪᓚᖅᑲᐅᔭᖏᓐᓂᑦ, 
ᒪᒃᐱᒐᖅ 4-ᒥᑦ. ᑐᑐ ᐅᖃᐅᓯᕆᖅᑲᐅᔭᖓ ᐅᐊᑦᑎᐊᖅ, ᐱᔾᔪᑎᒋᓪᓗᒋᑦ ᐋᓐᓂᐊᓯᐅᖅᑎᐅᓂᕐᒧᑦ 
ᐃᓕᓐᓂᐊᕐᓂᖅ, ᒥᓂᔅᑕ ᓇᓗᓇᐃᖅᓯᑦᑎᐊᕆᐊᒃᑲᓐᓂᕈᓐᓇᖅᐳᖃᐃ ᑕᒪᑐᒥᖓ ᓲᖃᐃᒻᒪ ᓄᓇᕘᒥᑦ 
ᓯᓚᑦᑐᖅᓴᕐᕕᒃ ᑮᓇᐅᔭᖃᖅᑎᑦᑎᔭᕆᐊᖃᕐᓂᐊᕐᒪᑦ ᐅᕝᕙᓘᓐᓃᑦ ᐃᓕᓐᓂᐊᖅᑐᖃᓛᕐᒪᑦ ᐃᓄᓕᕆᔨᐅᓂᕐᒧᑦ 
ᓯᓚᑦᑐᖅᓴᕐᕕᖕᒥ.  
 
ᐸᕐᓇᐅᑎᔅᓯᓐᓂ 2002/2003 ᐱᐅᓯᕚᓪᓕᖅᔪᑎᑕᖃᖅᑳ ᐃᓕᓐᓂᐊᑕᐅᔪᓄᑦ ᓯᓚᑦᑐᓴᕐᕕᒻᒥ.  ᖁᔭᓐᓇᒦᒃ, 
ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ.  ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐃᔅᓯᕙᐅᑖᖅ, ᓱᓕ ᐅᑕᖅᑭᕗᖓ ᑭᐅᔾᔪᑎᒋᓂᐊᖅᑲᐅᔭᓐᓂ 
ᐃᔅᓯᕙᐅᑖᖅ, ᐱᒋᐊᕐᓂᐅᖅᑲᐅᔪᓂᑦ ᐅᖃᐅᓯᐅᔪᓂᑦ.  ᑭᓯᐊᓂᓕ ᑭᐅᓂᐊᖅᑲᕋ ᐊᕐᕚᓪᓘᑉ ᐊᐱᖅᑯᓯᖓ 
ᐱᔾᔪᑎᖃᖅᑐᖅ ᐋᓐᓂᐊᓯᐅᖅᑎᐅᓂᕐᒥᑦ ᐃᓕᓐᓂᐊᕐᓂᐅᔪᖅ. 
 
ᓯᕗᓪᓕᖅᐹᒥ ᐃᔅᓯᕙᐅᑖ, ᐅᖃᐅᓯᕆᖅᑲᐅᔭᓐᓂ ᓴᖅᑮᓚᐅᖅᑯᒍᑦ ᑮᓇᐅᔭᓂᑦ ᑐᓂᕐᕈᑎᐅᔪᓐᓇᖅᑐᓄᑦ 
ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ, ᐋᓐᓂᐊᖅᓯᐅᑎᐅᓂᕐᒧᑦ ᐃᓕᓐᓂᐊᖅᑐᑦ ᑕᒫᓂ ᐊᕐᕌᒍᒥ 
ᐊᔪᖅᓴᓐᖏᓂᖅᓴᐅᓂᐊᓐᖓᑕ ᐊᔪᖅᓴᕐᓂᕋᖅᑐᑎᑦ ᐅᖃᐅᔾᔭᐅᖏᓐᓇᓚᐅᖅᑯᒍᑦ. 
 
ᐅᑉᐱᕆᕙᕗᑦ ᐱᓂᐊᕐᓂᕋᖅᑕᖏᑦ ᒐᕙᒪᒃᑯᓐᓂᑦ ᑕᑯᔅᓴᐅᓚᐅᖅᑯᑦ ᐃᑲᔫᓯᑦᑎᓐᓂ ᐋᓐᓂᐊᓯᐅᕈᓇᓱᐊᖅᑐᓄᑦ 
ᐱᓕᕆᐊᓂᒃ. ᐊᒻᒪᒃᑲᓐᓂᖅ ᐅᖃᖅᑏ, ᑕᐃᒃᑯᐊ ᐊᓯᖏᑦ ᒪᕐᕉᒃ ᐱᓕᕆᐊᒃ ᕿᒥᕐᕈᖃᑎᒋᓇᓱᒃᑕᕗᑦ 
ᓯᓚᑦᑐᓴᕐᕕᐅᓪᓗ, ᓄᓇᕘᒥᒃ ᐃᓐᓴᐃᑦ ᓯᓚᑦᑐᓴᕐᕕᐊ ᐊᐅᓚᓂᖓᒍᑦ ᐊᒻᒪᓗ ᐱᔨᑦᓯᖅᑕᐅᓂᖓᒍᑦ 
ᐃᓄᓕᕆᔨᓇᓱᐊᕐᓂᕐᓄᑦ ᐱᓕᕆᐊᒥᒃ ᑕᒪᓐᓇᑦᑕᐅᖅ ᑲᑐᔾᔭᐅᒻᒥᔪᖅ ᐅᑭᐅᖅᑕᖅᑐᒥᒃ ᓯᓚᑦᑐᓴᕐᕕᓄᑦ ᐊᒻᒪᓗ 
ᐱᓕᕆᕝᕕᐊᑕ ᐋᓐᓂᐊᕐᓇᖃᓐᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ ᐊᒻᒪᓗ ᐃᒃᓯᕙᖁᑖ, ᓯᕗᓪᓕᖅᐹᒥᒃ 
ᐊᕐᕌᒍᓂ ᐱᖓᓱᓂᒃ ᐱᔨᑦᓯᕋᐅᑎᖃᓚᐅᖅᐳᑦ ᓯᕗᓪᓕᖅᐹᒥᒃ ᓄᓇᓕᓐᓂ ᐊᓐᓂᐊᕐᓇᖃᓐᖏᑦᑐᕆᔨᐅᓂᕐᒧᑦ 
ᐱᓕᕆᐊᒥᒃ ᓄᓇᕘᒥᒃ ᐅᑭᐅᖅᑕᖅᑐᒥᒃ ᓯᓚᑦᑐᓴᕐᕕᐊᓂ. 
 
ᐱᓗᐊᖅᑐᒥᒃ ᐅᖃᐅᓯᕐᖓᐅᑎᖏᓐᓂᒃ ᐊᕐᕚᓘᑉ ᐅᖃᐅᓯᖃᑦᓯᖃᖅᑲᐅᒻᒪᑦ ᓂᕿᑐᐃᓐᓇᐃᑦ ᒥᒃᓵᓄᑦ 
ᐱᑕᖃᖅᑎᑕᐅᓂᕆᕙᑦᑕᖏᓐᓂᑦ ᐃᓕᓐᓂᐊᖅᑎᓄᑦ ᓯᓚᑦᑐᓴᕐᕕᒻᒥ ᐊᒻᒪᓗ ᑕᒪᓐᓇ ᐃᓱᒫᓄᑕᐅᓯᒪᓕᕐᒪᑦ 
ᐊᑯᓂᑲᓪᓚᑦ ᐃᓕᓐᓂᐊᖅᑎᓄᑦ. 
 
ᐅᖃᐅᔾᔭᐅᒍᒪᑦᓯᐊᑐᐃᓐᓇᖅᐳᖓ ᖃᓄᖅᑑᕆᐊᕈᑎᓂᒃ ᒪᓕᒐᓕᐅᖅᑎᒥᒃ ᖃᓄᖅ ᑕᒪᓐᓇ ᐱᓕᕆᖃᑎᒋᓗᒍ 
ᖃᓄᖅᑑᕆᐊᕐᕕᒋᒍᓐᓇᕐᒪᐋᖔᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᕆᓇᒧᖅᑲᐅᒐᕕᑦ ᑭᐅᒍᓐᓇᕐᒪᖔᖅᐱᑦ ᐅᖃᐅᓯᒃᓴᐅᖅᖃᐅᔪᓄᑦ, 
ᑭᓯᐊᓂᓕ ᑖᓐᓇ ᒪᓕᒐᓕᐅᖅᑎ ᐊᑕᐅᓯᐅᓐᖏᑦᑐᒥᒃ ᐅᖃᐅᓯᒃᓴᓕᐅᖅᓯᒪᖅᑲᐅᒻᒪᑦ, ᐊᑐᓕᖁᔭᖏᓐᓂᒃ ᐊᒻᒪᓗ 
ᖃᓄᖅᑑᕆᐊᕈᑎᓂᒃ ᐅᖃᐅᓯᕐᖓᐅᑎᖏᓐᓂᒃ. ᐅᖃᐅᓯᒃᓴᕋᓴᐅᒻᒪᑕ ᖃᓄᖅᑑᕆᐊᕈᑏᓪᓗ 
ᓇᕿᑦᑕᖅᑕᐅᕙᓪᓕᐊᔪᐃᑦ ᐅᖃᓕᒫᕈᓐᓇᕐᓂᐊᕋᕕᒋᑦ. 
 
ᑭᐅᓇᓱᐊᖅᑕᐃᓐᓇᕆᒐᓗᐊᕈᕕᒋᑦ ᒪᓕᒐᓕᐅᖅᑎᐅᑉ ᐅᖃᐅᓯᖏᑦ, ᐊᑯᓂᐅᓇᔭᕐᒪᑦ, ᐊᑯᓂᐅᓗᐊᕋᔭᕐᒪᖃᐃ, 
ᑕᐃᒪᐃᒻᒪᑦ ᐊᓯᐊᓄᑦ ᐊᐱᖅᑐᓂᓄᐊᕐᓂᐊᕋᑦᑕ. ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒫᒃ ᐅᖃᕋᓱᐊᕈᓗᐊᖅᐳᖓ, ᐅᓇᖃᐃ 
ᐊᐱᕆᐊᕐᔪᑲᐃᓐᓇᕈᒃᑯ. ᑕᒪᒃᑯᐊ ᐃᓕᓐᓂᐊᕈᑕᒃᓴᐃᑦ ᐱᔾᔪᑎᓖᑦ ᐋᓐᓂᐊᕐᓇᖃᓐᖏᑦᑐᓕᕆᓂᕐᒧᑦ, ᑕᒪᒃᑯᐊ  

ᐱᓇᓱᐊᖅᑕᐅᑦᓯᐊᖁᒐᓗᐊᕋᑦᑎᒍ, ᓇᓪᓕᖅᑯᐊᕇᒃᐹᑦ ᒪᑯᓂᐊ ᐱᓕᕆᐊᓂᒃ ᐆᑦᑐᑎᒋᓗᒍ ᐊᑭᑦᓯᕋᖅ 
ᒪᓕᒐᓕᕆᓂᕐᓄᑦ ᐱᓕᕆᐊᒥᒃ? 
 
ᒥᒃᓯᖃᖅᑎᒋᕙᕋ ᑮᓇᐅᔭᖃᖅᑎᑕᐅᓂᖏ ᐊᒻᒪᓗ ᐃᒡᓗᖃᖅᑎᑕᐅᓂᖏᑦ. ᐋᓐᓂᐊᓯᐅᖅᑎᕈᕆᐅᖅᓴᕐᓂᕐᓄᑦ 
ᐱᓕᕿᐊ ᓇᓪᓕᖅᑯᐊᒌᑦᑎᒋᔭᐅᕙ ᒪᑯᓂᖓ ᐊᓯᖏᓐᓂᑦ ᐱᓕᕆᐊᓂᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓕᕗᖓ ᖃᓄᐃᓕᖓᒋᐊᕐᓂᕆᖅᑲᐅᔭᐃᑦ 
ᐊᐱᖅᑯᑎᒋᒋᐊᓐᖓᖅᑲᐅᔭᓐᓄᑦ. ᑭᐅᒍᒪᕆᐊᖅᑲᐅᒐᓗᐊᖅᑐᖓ ᒪᓕᖓᓕᐅᖅᑎᐅᑉ ᐅᖃᐅᓯᖏᓐᓄᑦ ᑭᓯᐊᓂᓕ 
ᐊᑭᕋᖅᑐᕐᓂᐊᓐᖏᓚᕋ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ, ᐱᓪᓗᒍ ᐋᓂᐊᓯᐅᖅᑎᕈᓇᓱᐊᕐᓂᕐᒧᑦ ᐱᓕᕆᐊ, ᐅᖃᖃᑦᑕᖅᓯᒪᒐᒪ ᑕᕝᕙᓂ ᒪᓕᒐᓕᐅᕐᕕᒻᒥ, 
ᐊᕐᕌᒍᑦᑎᓐᓂ ᐱᒋᐊᕈᑎᖃᓚᐅᖅᓯᒪᒐᑦᑕ ᑮᓇᐅᔭᖃᖅᑎᑦᓯᓂᕐᒥᒃ 10ᑕᐅᓴᓂᒃ ᐋᓐᓂᐊᓯᐅᖅᑎᕈᕆᐊᖅᓴᖅᑐᓄᑦ 
ᐃᓕᓐᓂᐊᕆᐊᓐᖓᖅᓯᒪᔪᓄᑦ, ᐃᓕᓐᓂᐊᓕᕇᖅᑐᓄᑦ ᐊᒻᒪᓗ ᐱᖓᔪᐊᓐᓃᓕᖅᑐᓄᑦ ᐃᓕᓐᓂᐊᕐᓂᖏᓐᓂᒃ 
ᐱᓕᕆᐊᒥᒃ. 
 
ᑕᐃᑲᓂᑦᑕᐃᓐᓇᖅ ᐊᕐᕌᒍᕐᒥ, ᑮᓇᐅᔭᖃᖅᑎᑦᓯᓇᕐᒥᒃ ᐊᑐᐃᓐᓇᐅᑎᑦᓯᓚᐅᕆᕗᒍᑦ 15ᑕᐅᓴᓂᒃ. ᑕᒪᓐᓇ 
ᐊᔪᕈᑎᖃᕐᓇᓚᐅᓐᖏᓚᖅ ᑮᓇᐅᔭᖃᖅᑎᑕᐅᓂᖅ ᐃᒃᓯᕙᐅᑕᖅ, ᑮᓇᐅᔭᖅᑖᕋᒥᒃ ᐊᑐᕈᓐᓇᑦᓯᐊᓚᐅᖅᖃᖏᑦ 
ᒪᑯᓄᖓ ᐃᓪᓗᓄᑦ ᐊᑭᓕᖅᑐᐃᓂᕐᓄᑦ, ᖃᖓᑦᑕᐅᑎᓄᑦ, ᐊᓐᓄᕌᓄᑦ ᐊᓯᖏᓐᓄᓪᓗ.  
 
ᐅᑉᐱᕆᕙᕕᑦ ᑖᓐᓇ ᑮᓇᐅᔭᖃᖅᑎᑕᐅᓂᒃᑲᓐᓂᖅ, ᐊᒻᒪᓗ ᐅᖃᐅᓯᕆᕕᐅᓯᒪᔭᕗᑦ ᐋᓐᓂᐊᓯᐅᑎᕈᕋᓱᐊᕐᓂᕐᒧᑦ 
ᐃᓕᓐᓂᐊᖅᑎᖏᓐᓂᒃ, ᖁᔭᓕᒋᔭᐅᑦᓯᐊᓚᐅᕐᒪᑕ. ᐊᒻᒪᓗ ᑕᒪᒻᓇ ᐱᒻᒪᕆᐅᔪᕆᕋᒃᑯ ᓇᓗᓇᐃᕆᐊᕐᓗᒍ, 
ᐃᒃᓯᕙᐅᑕᖅ, ᐃᓕᓐᓂᐊᖅᑎᕗᑦ ᐃᓕᓐᓂᐊᖅᑎᐅᔮᓐᖏᒻᒪᑕ ᖃᓪᓗᓈᓃᑦᑐᑎᑐᑦ ᓯᓚᑦᑐᓴᕐᕕᓕᐊᖅᐸᑦᑐᓂᒃ 16, 
17, ᐅᕝᕙᓗᓐᓃᑦ 18ᖑᓕᕌᖓᒥᒃ ᐃᓕᓐᓂᐊᕆᔭᒥᓂᒃ ᐱᔭᕆᖅᓯᒪᓕᕋᐃᒻᒪᑕ. 
 
ᐃᓕᓐᓂᐊᖅᑎᕋᓴᕗᑦ ᐃᓐᓇᐅᕗᑦ ᐊᒻᒪᓗ ᐱᓗᐊᖅᑐᒥ ᐋᓐᓂᐊᓯᐅᖅᑎᕈᕆᐅᖅᑕᖅᑐᐃᑦ ᐊᓈᓴᐅᓕᓵᖅᐳᐃᑦ, 
ᐊᐃᑉᐸᓖᑦ, ᐅᐃᓖᑦ, ᖃᑕᓐᖑᑎᓖᑦ ᐱᕈᖅᓴᕆᐊᓕᓖᑦ ᐊᒻᒪᓗ ᑕᒪᒃᑯᐊ ᐊᔾᔨᐅᖏᑦᑐᒥᒃ 
ᐃᑲᔪᕐᓂᖃᖅᑎᑕᐅᒋᐊᓖᑦ ᑕᐃᑦᓱᒪᓂᐅᓐᖏᑦᑐᑎᒍ, ᐆᑦᑐᑎᒋᓗᖑ ᖃᓪᓗᓈᓂ, ᐃᓱᒪᒋᓪᓗᒋᑦ 
ᐊᒃᓱᕈᕐᓇᕐᓂᖏᑦ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖏᑦ. ᑕᒪᓐᓇ ᐊᑭᓕᖅᑕᐅᖃᑦᑕᕐᓂᐅᔪᖅ ᑕᐃᒪᐃᓯᒪᔪᖅ. 
 
ᐊᑕᐅᑦᓯᑯᑦᑕᐅᖅ, ᐊᓯᖏᓐᓂ ᐱᓕᕆᐊᓂ ᑲᒪᒋᔭᑦᑎᓐᓂᒃ ᐋᓐᓂᐊᖅᑐᓕᕆᔨᒃᑯᓐᓂ, ᒪᓕᒐᓕᐅᖅᑎᐅᔪᖅ 
ᓱᖅᑯᐃᓱᒃᑐᑦ, ᒪᓐᓇᕈᓗᓚᐅᖅᑐᒧᑦ  ᐱᔭᕇᕋᑖᓚᐅᖅᑐᑦ ᐋᓐᓂᐊᖅᑐᓕᕆᓂᕐᒧᑦ ᑐᓵᔨᒧᑦ/ᑐᑭᓯᓕᐅᕆᓂᕐᒧᑦ. 
ᑕᒪᓐᓇ ᓯᕗᓪᓕᖅᐸᐅᓪᓗᓂ ᐃᓕᓐᓂᐊᖅᑕᐅᓕᕐᒪᑦ ᐊᑯᓂᑲᓪᓚᒃ ᐃᓕᓐᓂᐊᖅᑕᐅᓚᐅᕐᓯᒪᓇᓂ ᐊᒻᒪᓗ 
ᑐᑭᓕᐅᖅᑕᐅᓪᓗᑎᒃ ᐋᓐᓂᐊᕐᕕᒻᒥ ᐅᖃᐅᓯᐅᔪᑦ ᐊᑐᖅᑕᐅᓚᖅᑐᑦ ᐋᓐᓂᐊᕐᕕᐅᔪᓂ ᐊᒻᒪᓗ ᐋᓐᓂᐊᕐᕕᒻᒥ. 
 
ᐃᓕᓐᓂᐊᖅᑎᑦᑎᓚᐅᕐᒥᔪᒍ ᓄᓇᓕᓐᓂ ᐋᓐᓂᐊᖅᑕᐃᓕᔪᓕᕆᔨᒃᑯᑦ. ᐊᒻᒪᓗ ᒫᓐᓇᐅᔪᖅ 
ᕿᒥᕈᕙᓪᓕᐊᓂᐊᖅᑐᒍᑦ, ᐃᓄᓕᕆᔨᐅᓂᕐᒧᑦ. 
 
ᑕᐃᒪᓕ ᑕᒪᒃᑯᐊ ᐃᓕᓐᓂᐊᕐᓂᐅᔪᑦ ᐋᖅᑭᓚᐅᖅᑕᕗᑦ ᐃᓕᓐᓂᐊᖅᑎᐅᔪᓄᑦ ᑕᕝᕙᓐᖓ 
ᐋᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ, ᑕᕝᕙᓂᒃᓴᐃᓐᓇᖅ, ᒪᒃᐱᒐᖅ 4, 
ᐅᖃᐅᓯᕐᖓᐅᑎᖏᓐᓂᒃ ᓯᕗᓪᓕᖅᐹᒥ. ᐅᖃᕈᓐᓇᖅᐱᑦ ᐊᐱᕆᕙᓪᓚᐃᓚᐅᕐᓯᒪᒻᒥᔪᒍᑦ ᐊᕐᕋᓂᐅᕙᓪᓚᐃᔪᖅ. 
ᖃᑦᓯᐅᔪᑦ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑐᓄᑦ ᓄᖅᑲᕐᓯᒪᓕᕐᒪᖔᑕ ᑕᐃᒪᓐᖓ ᐱᒋᐊᓚᐅᕐᒪᑦ. 
ᖃᐅᔨᒪᔪᒍ ᑕᐃᒃᑯᐊ ᐊᒥᐊᒃᕐᑯᖏᑦ ᖃᑦᓯᓐᓇᑯᓗᓕᓚᐅᕐᒪᑕ, ᑕᕝᕙᓂ ᐊᑕᐃᓐᓇᖅᑐᑦ ᐃᓚᖏᑦ 
ᓄᖅᑲᕐᓯᒪᓕᖅᑎᓪᓗᒋᑦ. 
 
ᓇᓗᓇᐃᕐᓯᒋᐊᕈᓐᓇᖅᑲ ᖃᑦᓯᐅᔪᑦ ᐃᓕᓐᓂᐊᖅᑎᐅᔪᑦ ᐱᒋᐊᓚᐅᕐᓯᒪᒻᒪᖔᑕ ᓯᕗᓪᓕᖅᐹᖓᓂ, ᐊᒻᒪᓗ 
ᖃᑦᓯᐅᔪᑦ ᐃᓕᓐᓂᐊᖅᑎᐅᔪᑦ ᑲᔪᓯᓯᒪᒻᒪᖔᑕ ᑕᕝᕙᓂ. ᐊᒻᒪ ᐊᐃᒃᐸᖓ, ᓇᓗᓇᐃᕐᓯᒋᐊᕈᓐᓇᕆᕕᑦ ᖃᑦᓯᐅᔪᑦ 
ᐊᕐᕋᒍ ᐊᐃᒃᐸᖓᓂᓕᕐᒪᖔᑕ ᖃᑦᓯᓪᓗ ᑲᔪᓯᒻᒪᖔᑕ ᐊᒻᒪᓗ ᐊᕐᕋᒍᒧᑦ ᐱᖓᔪᖓᓄᕈᓐᓇᓕᖅᑐᒍᖃᐃ. 
ᑕᐃᒪᓕ ᑐᓴᖅᑎᑦᑎᔪᓐᓇᖅᐸ ᑲᑎᒪᔨᕋᓛᖑᔪᓂᒃ ᖃᓄᐃᓕᐅᓕᕐᒪᖔᑕ ᑲᔪᓯᑦᑎᐊᕐᒪᖔᑕ ᑕᒪᒃᑯᐊ 
ᐃᓕᓐᓂᐊᖅᑎᐅᔪᑦ ᐊᒻᒪᓗ ᑕᒪᓐᓇ ᐱᓕᕆᐊᖅ. ᖁᔭᓐᓇᒦᒃ, ᐅᖃᖅᑎ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᔪᖅ ᓱᖅᑯᐃᓱᒃᑐᒃᓴᐅᕗᖅ 
ᑕᒪᓐᓇ ᐱᒋᐊᖅᑎᑲᓐᓂᓚᐅᕋᑦᑎᒍᑦ ᐃᓕᓐᓂᐊᕐᓂᐅᔪᖅ, ᓄᓇᕗᒻᒥ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᓇ, 
ᐊᑖᓂᖃᑦᑕᓚᐅᕐᒪᑦ ᓄᓇᕗᒻᒥ ᐃᖅᑲᓇᐃᔭᓂᕐᒧᑦ ᐱᕙᓪᓕᐊᓂᕐᒧᑦ ᐸᕐᓇᒍᑕᐅᔪᖅ, ᓴᖅᑭᓚᐅᖅᑎᓐᓇᒍ 
ᓄᓇᕗᑦ, ᐋᖅᑭᒃᑕᐅᓯᒪᓚᐅᖅᑐᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᒻᒪᓗ ᓄᓇᑦᓯᐊᑉ ᒐᕙᒪᒃᑯᖏᓐᓂᑦ. 
 
ᐅᓪᓗ ᐊᑕᐅᓯᖅ ᓄᓇᕗᑦ ᓴᖅᑭᑕᐅᓂᐊᕐᓕᖅᑎᓪᓗᒍ, ᑮᓇᐅᔭᐃᑦ ᑕᒪᒃᓱᒧᖓ ᓄᖅᑲᖅᑎᑕᐅᓚᐅᕐᒪᑦ. ᑕᐃᒪᓕ 
ᐃᓕᓐᓂᐊᖅᑐᒐᓗᐊᑦ ᐃᓕᓐᓂᐊᒐᒃᓴᖃᕈᓐᓂᓚᐅᖅᐳᑦ. 
 
ᑭᖑᓂᑦᑎᐊᖓᒍᑦ ᐄᐳᕈᓪ 1, 1999, ᐃᒃᓯᕙᐅᑖᖅ, ᒥᓂᔅᑕᐅᓚᐅᖅᑐ ᑕᐃᒃᓱᒪᓂ, ᒥᓂᔅᑕ ᐊᕐᕚᕐᓗᒃ ᐊᒻᒪᓗ 
ᐅᕙᖓ ᕿᒥᕐᕈᓚᐅᕋᑦᑎᒍᑦ ᐊᔾᔨᒋᓐᖏᑦᑐᑦ ᐱᓕᕆᐊᖑᔪᑦ ᐊᒻᒪᓗ ᐃᓱᒪᓕᐅᓕᓚᐅᖅᑐᑕ ᑕᒪᒃᑯᐊ 
ᓯᕗᓪᓕᐅᑦᔭᐅᖁᔭᕗᑦ ᐃᑲᔪᖅᑕᐅᓗᑕ ᒥᓂᔅᑕᐅᔪᓂᒃ ᓴᖅᑭᓂᐊᕐᓗᒍ. ᑕᐃᒃᓱᒪᓂᐅᑎᓪᓗᒍ ᐃᓕᓯᓚᐅᖅᑐᒍ 
600 ᑕᐅᓴᓐᓂᒃ ᑕᕝᕗᖓ ᐊᖅᑯᑎᖃᖅᑐᑕ ᓯᓚᑦᑐᓴᕐᕕᒃᑯᑦ ᐊᒻᒪᓗ ᑕᒻᒪᓐᖏᒃᑯᒪ 150 ᑕᐅᓴ 
ᐃᓕᓐᓂᐊᖅᑎᓄᑦ ᑮᓇᐅᔭᑦᔭᒃᓴᕆᔭᐅᓂᐊᖅᑐᓂ. 
 
1999-2000 ᐃᓕᓐᓂᐊᖅᑐᖃᓚᐅᕐᒪᑦ 7-ᖑᔪᓂ ᓄᓇᕗᒻᒥ ᐃᖅᑲᓇᐃᔭᓂᕐᒧᑦ ᐱᕙᓪᓕᐊᓂᕐᒧᑦ ᐸᕐᓇᒍᑕᐅᔪᖅ. 
ᐊᕐᕋᒍᒻᒥᑦᑎᓪᓗᒍ, ᐃᒃᓯᕙᐅᑖᖅ ᐱᖓᓱᐃᓐᓇᐅᓕᓚᐅᖅᑐᑦ ᐃᓕᓐᓂᐊᖅᑐᑦ. ᓄᖅᑲᐸᓪᓕᐊᖃᑦᑕᓕᓚᐅᕐᒪᑕ 
ᑎᓴᒪᐅᓇᖅᑎᖅᑐᑎᒃ. ᒥᒃᓴᐅᓴᒃᓯᓯᒪᔪᒍ ᑕᒪᒃᑯᐊ ᓄᖅᑲᐸᓪᓕᐊᔪᑦ 20-ᒥ 30-%. 
 
2001-2002, ᑕᒪᒃᑯᐊ ᐊᕐᕋᓂᐅᓚᐅᖅᑐᑦ ᐊᒻᒪᓗ ᑕᒪᓂ ᐊᕐᕋᒍᒥ, ᐃᓕᓐᓂᐊᖅᑎᖃᖅᑐᒍᑦ 7-ᖑᔪᓂᒃ, 
ᐱᖓᓱᑦ ᓯᕗᓪᓕᖅᐹᖓᓂ ᐊᕐᕋᒍᒥ ᐃᓕᓐᓂᐊᖅᑐᑦ ᐊᒻᒪᓗ ᑎᓴᒪᑦ ᐊᐃᒃᐸᖓᓂ ᐊᕐᕋᒍᖓᓂ. ᐊᒻᒪᓗ 
ᓂᕆᐅᒃᑐᒍ 2002-2003 8-ᖑᓂᐊᕐᒪᑕ ᓯᕗᓪᓕᖅᐸᖓᓂ ᐊᕐᕋᒍᖓᓂ, ᑕᒪᓐᓇᓗ ᖃᐅᔨᓴᖅᑕᐅᕕᐅᓪᓗᓂ, 
ᒪᕐᕈᒃ ᐊᐃᒃᐸᖓᓂ ᐊᕐᕋᒍᖓᓂ, ᑎᓴᒪᐅᔪᑦ ᐊᕐᕋᒍᖓᓂ ᐱᖓᔪᖓᓂᒃ, ᑲᑎᑦᑐᒋᑦ 14. 
 
ᐊᕐᕋᒍᓚᖅᑐᒥᒃ ᕿᒥᕐᕈᓂᐊᕐᒥᔭᕗᑦ ᐃᒃᓯᕙᐅᑖᖅ, ᑕᑯᓐᓇᕐᓂᐊᖅᑐᒍᑦ ᑲᑎᓪᓗᒋᑦ12, 6 ᐊᒻᒪᓗ 2. ᓂᕆᐅᒃᑐᒍ 
ᐃᒃᓯᕙᐅᑖᖅ, ᑕᐃᒃᑯᐊ ᓯᕗᓪᓕᖅᐹᒥᒃ ᐱᔭᕇᖅᑐᑦ ᐱᒐᔭᖅᑐᑦ ᓇᓗᓇᐃᒃᑯᑕᖅᑕᕐᓗᑎᒃ 2003-2004-ᒧᑦ, 
ᐊᒻᒪᓗ ᐊᔪᓐᖏᔾᔪᑎᑕᕐᓗᑎᒃ ᑕᒪᓂᒃᓴᐃᓐᓇᖅ ᐊᕐᕋᒍᒥ. 

ᑕᐃᒪᓕ ᓂᕆᐅᒃᐳᒍ ᐱᒋᐊᕐᓗᑕ 2007-2008 ᐱᔭᕆᕐᓯᒪᔪᖃᓕᕋᔭᕆᐊᖓᓂᒃ 11-ᓂ 12-ᓂᒃ 
ᐃᓕᓐᓂᐊᖅᑎᐅᔪᓂᒃ ᐱᔭᕇᕐᓯᒪᔪᓂᒃ ᓇᓗᓇᐃᒃᑯᑕᖃᖅᑐᓂᒃ ᐋᓐᓂᐊᓯᐅᖅᑎᐅᓂᕐᒧᑦ. 
 
ᑕᐃᒪᓕ ᑕᒪᒃᑯᐊ ᐅᑭᐅᓄᑦ ᐱᖓᓱᓂᑦ ᑕᓪᓕᒪᓄᑦ ᑲᔪᓯᓗᑎᒃ ᐱᓕᕆᐊᒧᑦ. ᐃᓱᒪᒋᔭᕗᑦ ᑕᒪᒃᑯᐊ 
ᐊᒥᓱᒻᒪᕆᒻᒪᑕ. ᑭᓯᐊᓂᓕ ᐊᔪᕐᓇᖅᑐᔭᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᓄᑕᕋᖅ ᑭᖑᓪᓕᐅᓗᓂ ᐅᖃᕈᒪᔪᖅ. 
 
ᓄᑕᕋᖅ (ᑐᓵᔨᑎᒍᑦ): ᐅᖃᖁᑐᐃᓐᓇᕿᓐᖓ. ᖁᔭᓐᓇᒥᒃ, ᐃᒃᓯᕙᐅᑖᖅ, ᐱᕕᖃᖅᑎᑦᑐᓐᓇᕋᕕᓐᖓ. 
ᐱᔾᔪᑎᒋᓪᓗᒍ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᕐᓂᐅᔪᖅ, ᖃᓄᖅ ᐋᖅᑭᒃᓱᖅᑕᐅᓯᒪᖕᒪᑦ? 
ᒥᓂᑕᐅᕝᕕᖓᒎᕆᐊᖃᖃᑦᑕᖅᐸᖅᑲᐃ ᐃᓕᓐᓂᐊᖅᑐᓕᕆᔨᒃᑯᓐᓄᑦ; ᑮᓇᐅᔭᖅᑖᖅᑎᑦᑎᖃᑦᑕᖅᐸᑦ ᐃᓕᓯᓐᓂᒃ 
ᐊᑐᖅᑕᐅᓂᐊᖅᑐᒥ ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐃᓕᓐᓂᐊᖅᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕌᖅ. ᐲᑯ.  
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒃᑲ, ᑕᐃᒪᐃᖁᔨᑐᐃᓐᓇᕋᓗᐊᕐᒥᔪᒍᑦ ᑭᓯᐊᓂ 
ᑕᐃᒪᐃᖏᑦᑎᐊᕐᒪᑦ. ᐃᓕᓐᓂᐊᖅᑕᐅᔪᑦ ᐱᓪᓗᒋᑦ ᓯᓚᑦᑐᖅᓴᕐᕕᖕᒥ, ᓂᐅᕕᐊᖑᓯᒪᖕᒪᑦ 
ᐃᓕᓐᓂᐊᖅᑕᐅᔪᒃᓴᐅᑕᐅᓪᓗᓂ ᓄᓇᕘᒥᑦ ᓯᓚᑦᑐᖅᓴᕐᕕᖓᑦᑎᒍᑦ, ᓂᐅᕕᐊᕆᓚᐅᖅᑕᕗᑦ ᑖᓐᓇ 
ᐃᓕᓐᓂᐊᖅᑕᐅᔪᖅ. ᐃᑲᔫᑎᖃᓚᐅᖅᑐᑕ $600,000-ᓂᑦ ᓯᓚᑦᑐᖅᓴᕐᕕᒻᒧᑦ ᐋᖅᑭᒃᑕᐅᓯᒪᔪᑦ 
ᑮᓇᐅᔭᖁᑎᑖᕆᓚᐅᖅᑕᕗᑦ ᒪᓕᒃᑐᒋᑦ ᑐᕌᖓᔪᑦ ᓄᓇᕘᒥᑦ ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐊᒻᒪᑦᑕᐅᖅ 
ᒥᓂᑕᐅᕝᕕᖓ ᐃᓕᓐᓂᐊᖅᑐᓕᕆᔨᒃᑯᑦ ᐃᓚᓕᐅᔾᔨᓲᖑᒋᓪᓗᑎᒃ ᑮᓇᐅᔭᖁᑎᑖᒥᒍᑦ ᐃᓕᓐᓂᐊᖅᑐᓄᑦ 
ᑮᓐᓇᐅᔾᔭᒃᓵᖑᓂᐊᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑯ. ᓄᑕᕋᖅ.  
 
ᓄᑕᕋᖅ (ᑐᓵᔨᑎᒍᑦ): ᐱᔾᔪᑎᒋᓪᓗᒋᑦ ᐃᓅᓇᓲᑎᒧᑦ ᐃᑲᔫᑕᐅᖃᑦᑕᖅᑐᑦ ᑮᓇᐅᔭᐃᑦ, ᓂᕿᒧᑦ, ᐊᓐᓄᕌᓄᓪᓗ, 
ᐊᔪᕐᓇᙱᓚᖃᐃ ᐃᑲᔫᑎᖃᖅᑎᒃᑲᓐᓂᕆᐊᒃᓴᖅ ᐃᓕᓐᓂᐊᖅᑕᒥᖕᓂᒃ ᐃᓱᓕᑦᑎᓇᓱᑦᑎᐊᕐᓂᖅᓴᐅᖁᓪᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᐲᑯ.  
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᐱᒻᒪᕆᐅᓛᖑᖃᑕᐅᕗᖅ 
ᐃᓕᓐᓂᐊᖅᑐᐅᔪᓂᑦ ᐅᑉᐱᕆᔭᕋᐃᓛᒃ ᐃᖏᕐᕋᑎᑕᐅᔪᓂᑦ ᓄᓇᕘᒥᑦ. ᒫᓐᓇᐅᔪᖅ ᑕᑯᓪᓗᒋᓪᓗ 
ᑮᓐᓇᐅᔾᔭᒃᓵᕆᖃᑦᑕᖅᑕᖏᑦ, 200-ᓂᑦ 280-ᓄᑦ ᑎᑭᓪᓗᒍ ᐋᓐᓂᐊᓯᐅᖅᑎᖃᕆᐊᖃᕐᓂᐊᕋᑦᑕ ᐊᕐᕌᒍᐃᑦ 
ᑕᓪᓕᒪᐃᑦ ᐃᓗᐊᓂ.  
 
ᐃᓚᒋᓪᓗᒋᑦ ᐋᓐᓂᐊᓯᐅᖅᑎᑦ ᒫᓐᓇ ᐃᖅᑲᓇᐃᔭᖅᐸᒌᖅᑐᑦ ᐊᒻᒪ ᐊᖏᕐᕋᒥᑦ ᐸᖅᑭᒃᓯᔭᖅᑐᖃᑦᑕᕐᓂᐅᔪᑦ. 
ᐋᓐᓂᐊᓯᐅᖅᑎᓄᑦ ᒪᑐᐃᙶᕈᑕᐅᔪᑦ ᐊᒥᓲᖕᒪᑕ. ᐃᓚᒋᕙᐅᒃ ᐃᒧᒫᓘᑕᐅᖃᑦᑕᕐᓂᑰᔫᑉ ᑮᓇᐅᔭᐃᑦ 
ᑐᕌᖓᑎᑕᐅᖃᑦᑕᖅᑐᑦ ᑖᒃᑯᓄᖓ, ᑖᔅᓱᒧᖓᑑᖏᑦᑐᖅ ᐃᓕᓐᓂᐊᖅᑕᐅᔪᒧᑦ ᑭᓯᐊᓂ ᐊᓯᖏᓐᓄᑦᑕᐅᖅ 
ᐊᑐᐃᓐᓇᐅᑎᑕᐅᔪᓄᑦ ᓯᓚᑦᑐᖅᓴᕐᕕᖕᒧᑦ ᑕᐃᒫᒃ ᒥᓂᔅᑕᐅᕝᕕᖓ ᐃᓕᓐᓂᐊᖅᑐᓕᕆᔨᒃᑯᑦ 
ᕿᒥᕐᕈᓂᕆᔭᐅᓚᐅᖅᑐᒥᑦ ᖃᐅᔨᓴᓚᐅᖅᐳᑦ ᐃᓕᓐᓂᐊᖅᑐᑦ ᑮᓐᓇᐅᔾᔭᒃᓵᕆᖃᑦᑕᖅᑕᖏᓐᓂᑦ, ᐊᒻᒪ 
ᖃᐅᔨᓇᓱᒃᑭᓪᓗᑎᒃ ᐊᒥᓱᕈᕆᐊᕈᑎᓂᐊᖅᑐᓂᑦ ᑮᓇᐅᔭᖅᑖᕆᖃᑦᑕᖅᑕᖏᓐᓄᑦ ᐊᓂᒍᖅᑎᑕᐅᖃᑖᓚᐅᕐᑐᖅ 
ᑕᕝᕙᓂ ᒪᓕᒐᓕᐅᕐᕕᖕᒥ.  

ᒫᓐᓇᐅᔪᖅ ᐊᑐᖅᑕᐅᑎᑦᑎᓪᓗᑕ, ᑕᐃᒪ ᐅᖃᖅᑲᐅᒐᒪ, ᐃᓕᓐᓂᐊᖅᑐᓄᑦ ᑮᓇᐅᔭᑎᒍᑦ ᐃᑲᔫᑎᒥᒃ  
$10,000-ᓂᑦ ᐋᓐᓂᐊᓯᐅᖅᑎᐅᓂᕐᑦᒧ ᐃᓕᓐᓂᐊᖅᑐᓄᑦ, ᐊᒻᒪ ᐃᑲᔫᓯᐊᖃᓚᐅᕆᓪᓗᑎᒃ $15,000-ᓂᑦ 
ᐃᓕᓐᓂᐊᖅᑎᙳᕈᒪᔪᑦ ᐋᓐᓂᐊᓯᐅᖅᑎᒃᓴᕈᕈᓐᓇᕆᐊᒃᓴᖏᓐᓂ ᖃᐅᔨᓴᖅᑕᐅᓂᖃᖅᑎᓪᓗᒋᑦ.  
 
ᑖᒃᑯᐊ ᑮᓇᐅᔭᐃᑦ ᑲᔪᓰᓐᓇᖅᑎᑕᐅᔭᕆᐊᖃᖅᐳᑦ ᐃᒃᓯᕙᐅᑕᖅ, ᑖᓐᓇ ᑐᑭᖃᖅᑐᓂ ᐋᓐᓂᐊᓯᐅᖅᑎᐅᓂᕐᒧᑦ 
ᐃᓕᓐᓂᐊᖅᑏᑦ ᐱᖃᑦᑕᕐᒪᑕ $10,000-ᓂᑦ, ᐊᑐᕈᓐᓇᖅᑕᖏᑦ ᐊᖏᕐᕋᒧᑦ ᖃᖓᑦᑕᐅᑎᒋᓗᓂᔾᔪᒃ, 
ᓂᐅᕕᐅᑎᖃᕈᓐᓇᕆᓪᓗᑎᒃ ᐃᒡᓘᑉ  ᓱᓇᒃᑯᑖᖏᓐᓂᑦ, ᐊᑐᕈᒪᔭᖓᒍᑦ ᐊᑐᕈᓐᓇᖅᑕᖏᑦ ᑖᒃᑯᐊ ᑮᓇᐅᔭᐃᑦ.  
 
ᑐᓴᓚᐅᖅᑕᕗᑦ ᑖᒃᑯᐊ ᒥᒃᓵᓄᐊᖓᔪᑦ ᐋᓐᓂᐊᓯᐅᖅᑎᓂᑦ ᐃᒃᓯᕙᐅᑖᖅ ᐱᐅᑦᑎᐊᖅᑐᓂ. ᐄᓛᒃ, ᐅᑉᐱᕈᓱᒃᐳᑦ 
ᐱᓕᕆᐊᖑᒃᑲᓐᓂᕆᐊᒃᓴᖓᓂᒃ ᐃᑲᔫᑎᖃᖅᓯᒪᓪᓗᓂ ᑎᒍᒥᐊᖏᓐᓇᕋᓱᓐᓂᕐᒧᑑᖏᑦᑐᖅ, ᑭᓯᐊᓂ ᓅᑖᓂᑦ 
ᐊᓐᓂᐊᓯᐅᖅᑎᒃᓴᙳᕋᓱᒍᒪᔪᓄᑦ ᐊᑐᐃᓐᓇᐅᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑯ. ᑭᓇᓗ? ᐅᐃᓕᐊᒻᔅ.  
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐃᓕᓐᓂᐊᕐᓂᖅ 
ᐱᔾᔪᑎᒋᒃᑲᓐᓂᕐᓗᒍ, ᖃᐅᔨᓇᕐᒪᑦ ᑐᖔᓃᓐᓂᖏᓐᓂᑦ ᖁᓖᑦ ᐃᓕᓐᓂᐊᖅᑐᑦ ᐊᒻᒪ 
ᐊᒥᓱᕈᕆᐊᖅᑕᐅᖁᑐᐃᓐᓇᕆᕙᒃᑲᑦᑕᐅᖅ.  
 
ᐊᒥᓱᐊᓘᖕᒪᑕ ᑮᓇᐅᔭᐃᑦ ᓴᓂᕐᕙᒃᑕᐅᓯᒪᔪᑦ ᒪᓕᒐᓕᕆᔨᐅᓂᕐᒧᑦ ᐃᓕᓐᓂᐊᖅᑎᓄᑦ ᐱᑎᑕᐅᓚᐅᕐᒥᖕᒪᑕ 
$350,000-ᓂᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᖃᓄᐃᒻᒪᓪᓕᑭᐊᖅ ᐋᓐᓂᐊᓯᐅᖅᑎᒃᓴᐅᓂᕐᒧᑦ 
ᐃᓕᓐᓂᐊᕐᓂᐅᔪᖅ ᑐᓂᓯᔭᐅᓯᒪᙱᓚᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᒥᓂᔅᑕ ᐲᑯ.  
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑉᐱᕈᓱᒃᐳᖓ ᒪᓕᒐᓕᕆᔨᐅᓂᕐᒧᑦ ᐃᓕᓐᓂᐊᕐᓂᐅᔪᖅ 
ᐅᖃᐅᓯᐅᑦᑎᐊᖅᐸᒌᖅᓯᒪᓂᖓᓂᑦ ᑕᕝᕙᓂ ᒪᓕᒐᓕᐅᕐᕕᖕᒥ, ᐊᔾᔨᒋᖏᒻᒪᒍ ᐃᓕᓐᓂᐊᕐᓂᐅᔫᑉ 
ᐋᓐᓂᐊᓯᐅᖅᑎᒃᓴᐅᓂᕐᒧᑦ.  
 
ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐃᓕᓐᓂᐊᕐᓂᖅ ᒪᓕᒃᑐᑎᒃ ᐃᓕᓐᓂᐊᕈᑕᐅᖕᒪᑦ ᐊᑐᐃᓐᓇᕈᖅᑕᐅᓯᒪᓪᓗᓂ 
ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕐᓂᒃᓴᐅᑕᐅᓪᓗᓂ. ᒪᓕᒐᓕᕆᔨᐅᓂᕐᒧᑦ ᐃᓕᓐᓂᐊᕐᓂᖅ ᐃᓚᖃᕐᒪᓪᓕ 
ᐃᖅᑲᓇᐃᔭᖃᑦᑕᕐᓂᕐᒥᑦ, ᐃᓕᓐᓂᐊᖅᑏᑦ ᐃᓱᓕᑦᑎᔪᑦ ᐃᓕᓐᓂᐊᖅᑕᒥᖕᓂᒃ ᐊᒻᒪ ᐃᓕᓐᓂᐊᖃᑕᐅᔪᑦ 
ᐃᖅᑲᓇᐃᔭᖃᑦᑕᕆᐊᖃᖅᑎᑕᐅᓪᓗᑎᒃ ᓄᓇᕘᑉ ᒐᕙᒪᒃᑯᖏᓐᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ 
ᑮᓇᐅᔭᖃᖅᑎᑦᑎᔨᐅᔪᓄᑦ ᐃᓕᓐᓂᐊᖅᑕᐅᔪᒥᒃ.  
 
ᑖᓐᓇ ᐊᔾᔨᒋᖏᑦᑎᐊᕐᒪᒍ, ᐊᒻᒪ ᑲᔪᓯᑎᑕᐅᖏᓐᓇᕐᓂᐊᖅᑐᒥᑦ ᑮᓐᓇᐅᔾᔭᒃᓵᒃᓴᖃᖅᑐᑎᒃ. 
ᐱᕚᓪᓕᖅᑎᑦᑎᓇᓱᒃᓯᒪᒐᓗᐊᕐᒥᔪᒍᑦ ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐃᓕᓐᓂᐊᕐᓂᐅᔪᒥᑦ ᐊᑐᐃᓐᓇᕈᐃᓪᓗᑕ 
ᐃᑲᔫᑎᒥᒃ. 
 
ᑖᒃᑯᐊ ᐃᓕᓐᓂᐊᖅᑕᐅᔫᒃ ᐊᔾᔨᒌᒃᑎᑕᐅᓇᓱᒋᐊᖃᖅᑰᔨᖏᒻᒪᑏᒃ ᐊᔾᔨᒌᖏᓐᓂᖏᓐᓄᑦ ᑕᐃᒪ ᐅᖃᖅᑲᐅᒐᒪ. 
ᒪᓕᒐᓕᐅᖅᑏᓪᓗ ᓯᕗᓪᓕᖅᐹᖅᓯᐅᑎᖏᓐᓂᑦ ᐱᔾᔪᑎᖃᖅᑐᓂ ᐃᓕᓐᓂᐊᖅᑕᐅᔪᓂᑦ ᐊᒻᒪ ᐊᓯᖏᓐᓂᑦ 
ᐅᖃᐅᓯᐅᖅᑲᐅᔪᓂᑦ, ᑐᓴᖅᑕᐅᑦᑎᐊᑐᐃᓐᓇᓚᐅᕐᒪᑕᓕ ᐅᕙᓐᓄᑦ ᐃᖅᑲᓇᐃᔭᖅᑎᓐᓄᓪᓗ.  
 
ᖃᔅᓰᓐᓇᕆᐊᕈᑎᔪᑦ ᓯᕗᓪᓕᖅᐹᖅᓯᐅᖅᑎᓪᓗᒋᑦ ᐃᓕᓐᓂᐊᖅᑐᑦ ᐊᕝᕙᓪᓗᐊᐸᓗᒋᓚᐅᖅᐸᐃᑦ. ᒫᓐᓇ  20-ᒥ 
30 ᐳᓴᓐᑎᒧᑦ ᑎᑭᓯᒪᓕᖅᑐᓂ ᒪᒥᐊᕝᕕᒋᕙᕋ ᒪᓕᒐᓕᐅᖅᑎ ᓲᖃᐃᒻᒪ ᐃᓚᖓᑦ ᐊᐱᖅᑯᓯᕆᖅᑲᐅᔭᖓᓄᑦ 
ᐅᕙᓐᓄᑦ ᐅᐊᑦᑎᐊᖅ ᑭᐅᖅᑲᐅᒐᒪ 8-ᖑᓂᕋᐃᓪᓗᖓ ᑲᙳᓇᓚᐅᖅᑐᓂ ᒪᓕᒐᓕᐅᖅᑎ ᐊᓪᓚᕝᕕᖕᓄᐊᕐᒪᑦ 
ᐅᖃᖅᑐᓂ ᓇᓂᓯᔪᓐᓇᖏᓐᓂᕋᐃᓪᓗᓂ ᓇᓕᖅᑯᑎᔪᓪᓗᓂ ᓲᖃᐃᒻᒪ ᐊᒥᓲᓂᕆᓚᐅᖅᑕᖏᑦ 
ᐅᖃᐅᓯᕆᓚᐅᖅᑕᒃᑲ 8-ᖑᔪᒻᒪᑕ ᓯᕗᓪᓕᖅᐹᖅᓯᐅᖅᑎᓪᓗᒋᑦ, 2003-2004-ᒥ ᓂᕆᐅᒋᔭᐅᓚᐅᕐᒪᑦ  

ᐃᓕᓐᓂᐊᕆᐊᖅᑐᒃᓴᐃᑦ ᑕᐃᒫᒃ ᐊᒥᓲᓂᖃᖅᑎᒋᓂᐊᖅᑐᒋᔭᐅᓪᓗᑎᒃ ᑕᐃᒫᒡᓗ ᐊᒥᓲᓂᖃᖅᑎᒋᓚᐅᕋᑎᒃ 
ᐃᓕᓐᓂᐊᕆᐊᓪᓚᕆᒃᑐᑦ ᑕᐃᒫᒃ ᐅᖃᐅᓯᓕᖅᑭᖅᑲᐅᕗᖓ ᖃᔅᓯᐅᓂᖏᓐᓂᑦ ᐅᓪᓗᒥ 
ᓇᓗᓇᐃᖅᓯᑦᑎᐊᕋᓱᑐᐃᓐᓇᖅᑐᖓ ᑖᔅᓱᒥᖓ ᐃᒃᓯᕙᐅᑖᖅ.  
 
ᑲᑕᒋᐊᕐᓂᕐᒪᑕ ᐊᒥᓲᓂᖏᑦ 7-ᒥ 3-ᒧᑦ ᐊᑕᐅᓯᕐᒥᒃ ᐊᕐᕌᒍᒥᑦ. ᓄᓇᑦᓯᐊᕐᒥ ᒐᕙᒪᒃᑯᖏᑦ 
ᓄᖅᑲᖅᑎᑦᑎᑎᓪᓗᒋᑦ ᑖᔅᓱᒥᖓ ᐃᓕᓐᓂᐊᖅᑐᐅᔪᒥᒃ 1998-1999-ᖑᑎᓪᓗᒍ ᑖᓐᓇᓗ ᐃᓕᓐᓂᐊᖅᑕᐅᔪᖅ 
ᐱᒋᐊᒃᑲᓐᓂᖅᑎᑕᐅᖕᒪᑦ ᐅᕙᒍᑦ ᒐᕙᒪᒋᓕᖅᑕᖓᓄᑦ 7-ᖑᔪᓂᑦ ᐃᓕᓐᓂᐊᓚᐅᖅᑐᓂᑦ ᐱᖓᓱᐃᓐᓇᐃᑦ 
ᐅᑎᓚᐅᖅᓯᒪᓐᓂᕐᒪᑕ. ᑭᓯᐊᓂ ᐊᒥᓱᕈᕆᐊᖅᑎᓯᒪᓕᖅᑐᑎᒍᑦ ᑕᐃᒪᙵᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑰ. ᕼᐊᕕᐅᔭᖅ.  
 
Hᐊᕕᐅᔭᖅ: ᖁᐊᓇᖅᑯᑎᑦ ᐃᑦᓯᕙᐅᑖᖅ. ᐊᐱᕆᔪᒪᑐᐃᓐᓇᕆᒃᑭᑦ ᐱᔾᔪᑎᒋᓪᓗᒍ ᐸᖅᑭᒃᓯᕕᒃᑖᖃᑦᑕᕐᓂᖅ. 
ᖃᐅᔨᔪᒥᓇᕐᒪᑦ ᓄᓇᕘᒥᑦ, ᐸᖅᑭᒃᓯᕕᐅᔪᑦ ᖃᔅᓰᓐᓇᕈᕆᐊᖅᓯᒪᓕᕐᒪᖔᑕ.  
 
ᖃᐅᔨᒪᓪᓗᖓ ᓄᓇᑦᑎᓐᓂ, ᑐᓴᖅᑎᑕᐅᓚᐅᕋᒪ ᐃᓚᒌᓄᑦ ᐊᖏᕐᕋᙳᐊᖅᑖᖅᑐᒃᑲᓐᓂᕆᐊᖃᕐᓂᖏᓐᓂᑦ 
ᑐᓴᕈᒥᓇᕐᓂᐊᕐᐳᖅ ᖃᓄᖅ ᐱᔪᒥᓇᖅᓴᐅᑎᓂᑦ ᓴᖅᑭᔮᖅᑎᑦᑎᒻᒪᖔᔅᓯ ᐸᖅᑭᕐᓯᕕᒃᑖᕆᔭᐅᔪᓐᓇᖅᑐᓂᑦ 
ᓄᓇᓕᐅᔪᓂᑦ ᖃᓄᕐᓗ ᓯᕗᓂᒃᓴᑦᑎᓐᓂ ᐸᖅᑭᒃᓯᕕᐅᔪᓂᑦ ᓴᖅᑭᑦᑎᓂᖃᕐᓂᐊᕐᒪᖔᑕ ᓄᓇᓕᐅᔪᓂᑦ.  
 
ᐆᒃᑑᑎᖃᕐᓗᖓᑲᐃ, ᖁᕐᓗᖅᑑᕐᒥ, ᑖᓐᓇ ᐆᒃᑑᑎᒋᑐᐃᓐᓇᖅᑕᕋ, ᐊᑐᖅᑕᐅᔭᕆᐊᖃᑐᐃᓐᓇᕆᐊᖃᕐᒪᑕ 
ᓇᓂᑐᐃᓐᓇᖅ. ᒥᑦᑎᒪᑕᓕᖕᒥᐅᑐᐃᓐᓇᕆᐊᖃᖅᑐᓂ, ᓄᓇᔅᓯᓐᓂᐅᑐᐃᓐᓇᕆᐊᖃᖅᑐᓂ ᐃᑦᓯᕙᐅᑖᖅ, ᑖᓐᓇ 
ᐆᒃᑑᑎᒋᑐᐃᓐᓇᖅᑕᕋ ᓇᓗᓇᐃᖅᑕᐅᓚᐅᖅᓯᒪᖕᒪᑦ ᐊᕐᕌᒍᑦ ᖃᔅᓯᒐᓚᐃᑦ ᐊᓂᒍᖅᓯᒪᓕᖅᑐᑎᒃ 
ᐸᖅᑭᒃᓯᕕᒃᑖᕆᐊᖃᕐᓂᑦᑎᓐᓂ.  
 
ᐸᖅᑭᒃᓯᕕᒃᑕᖃᐅᑦᑎᐊᖏᓐᓂᖓᓄᑦ ᓱᕈᓰᑦ ᐊᐅᓪᓚᖅᑎᑕᐅᔭᕆᐊᖃᓱᖑᓪᓗᑎᒃ ᓄᓇᓕᖏᓐᓂᑦ ᑕᒪᓐᓇ 
ᐋᓐᓂᕈᑕᐅᖃᑦᑕᕐᒪᑦ ᐃᓚᖏᓐᓄᑦ ᐊᕕᒃᑎᑕᐅᑎᓪᓗᒋᑦ ᐃᓚᒌᑦ, ᑭᓯᐊᓂ 
ᓄᓇᓕᖕᓃᖏᓐᓇᖅᑎᑕᐅᔪᓐᓇᖃᑦᑕᖅᐸᑕ ᐱᐅᒐᔭᖅᑑᒐᓗᐊᖅ ᐊᒻᒪ ᐊᑲᐅᙱᓕᐅᕈᑎᔪᓂᑦ 
ᐋᖅᑭᒃᓯᓇᓱᒍᓐᓇᕐᓂᖅᓴᐅᒐᔭᖅᑐᑎᒃ ᐃᓚᒌᑦ.  
 
ᑭᓯᐊᓂ ᐊᐱᕆᔾᔪᑎᒋᓗᒍ; ᖃᓄᕐᓕ ᑕᒪᓐᓇ ᒫᓐᓇᐅᔪᒃᑯᑦ ᑲᒪᒋᔭᐅᓂᖃᖃᑦᑕᖅᐸ? ᖃᐅᔨᒃᑲᖅᑕᐅᖃᑦᑕᖅᐱᓯ 
ᐅᕝᕙᓘᓐᓃᑦ ᖃᐅᔨᕙᓪᓕᐊᕕᓯ ᐸᖅᑭᒃᓯᕕᒃᑕᖃᐅᑦᑎᐊᕆᐊᖃᓕᕐᓂᖓᓂᒃ ᖃᓄᕐᓗ 
ᐸᖅᑭᒃᓯᕕᒃᑖᖅᑐᒃᑲᓐᓂᕈᓐᓇᕐᒪᖔᔅᓯ ᐊᑐᓂ ᓄᓇᓕᐅᔪᓂᑦ. ᖁᐊᓇᖅᑯᑎᑦ, ᐃᑦᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᐲᑯ.  
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ. ᑖᓐᓇ ᒪᓕᒐᓕᐅᖅᑎ ᑕᒻᒪᖏᑦᑐᖅ. ᐃᓗᐊᓂ 
ᑕᖅᑮᑦ 12 ᑎᑭᑦᑐᒍ 14-ᓄᑦ ᖃᔅᓰᓐᓇᕈᕆᐊᖅᓯᒪᓕᕐᒪᑕ ᐸᖅᑭᒃᓯᕕᐅᔪᑦ ᐊᒻᒪ ᑎᒍᐊᙳᐊᖅᑖᖅᓯᒪᔪᑦ 
ᐊᑐᐃᓐᓇᐅᔪᑦ ᑎᒍᐊᙳᐊᕈᓐᓇᖅᑐᑦ ᓱᕈᓯᕐᓂᑦ ᑕᐃᒫᒃ ᐱᔨᑦᓯᖅᑕᐅᔭᕆᐊᖃᖅᑐᓂᑦ.  
 
ᒪᕐᕈᒃ ᖃᓄᐃᓕᔾᔪᑕᐅᓯᒪᓕᕐᒪᑏᒃ ᐃᒃᓯᕙᐅᑖᖅ. ᐱᓕᕆᐊᖑᕙᓪᓕᐊᓇᓱᓕᖅᑐᓂ 
ᐊᖏᕐᕋᙳᐊᕆᔭᐅᑲᐃᓐᓇᕈᓐᓇᖅᑐᓂᑦ ᐅᕝᕙᓘᓐᓃᑦ ᑲᑐᔾᔭᐅᔪᓐᓇᕋᔭᖅᑐᒥᒃ ᖃᐅᔨᓇᓱᒃᑐᖃᕐᓂᕐᒥᑦ 
ᐃᓚᖏᓐᓂᑦ ᐊᑐᐊᒐᕐᓄᑦ ᒪᓕᒐᕐᓄᓪᓗ ᐸᕐᓇᐅᑎᓂᑦ ᐃᑲᔪᖅᑐᖅᑕᐅᓇᓱᒡᓗᑎᒡᓗ ᐊᖏᕐᕋᙳᐊᕆᑎᑕᐅᔪᑦ. 
ᑖᓐᓇ ᐱᓕᕆᐊᕆᔭᕆᐊᖃᖅᑕᖏᑕ ᒐᕙᒪᒃᑯᑦ ᓯᓚᑖᓃᒻᒪᑦ, ᑖᒃᑯᐊᓕ ᑮᓐᓇᐅᔾᔭᒃᓴᒐᑎᒃ ᐃᑲᔪᖅᑎᓄᑦ 
ᒪᑭᒪᑎᑕᐅᖃᑦᑕᕐᒪᑕ.  
 
ᑕᕝᕙᓂᑦᑕᐃᓐᓇᖅ, ᕿᒥᕐᕈᓪᓗᑎᒍᑦ ᖃᔅᓯᐅᓂᖏᑦ ᐊᑭᓕᐅᑕᐅᖃᑦᑕᖅᑐᑦ ᐊᖏᕐᕋᙳᐊᕆᔭᐅᑎᑕᐅᔪᓄᑦ. 
ᑮᓇᐅᔭᓂᑦ ᐱᓂᐊᒐᒃᓴᒧᑦ ᑐᕌᖓᔪᓂᑦ ᐊᑐᐃᓐᓇᕈᐃᓚᐅᖅᑐᑕ ᑮᓇᐅᔭᖁᑎᑖᓂᙶᖅᑐᓂᑦ. 

ᑭᓯᐊᓂ ᐅᖃᕐᓗᖓᖃᐃ ᐃᓕᓐᓄᑦ, ᐃᒃᓯᕙᐅᑖᖅ ᐊᒥᓲᓂᖅᓴᓂᑦ ᐊᖏᕐᕋᙳᐊᒃᓴᓂᑦ ᐱᔪᒪᒐᓗᐊᖅᑐᒍᑦ ᐊᒻᒪ 
ᐃᑲᔪᖅᑐᖅᑕᐅᓂᕆᖃᑦᑕᓕᖅᑕᖓᓄᑦ ᐅᕙᑦᑎᓐᓄᑦ, ᐋᖅᑭᑦᑎᐊᕋᓱᒃᓯᒪᓂᖅᑎᒍᑦ ᐊᒻᒪ ᐊᐅᓚᑕᐅᓂᖓᑦᑎᒍᑦ 
ᐊᓪᓚᒡᕕᒃᑯᑦ ᐊᒻᒪ ᒫᓐᓚᐅᔪᖅ ᕿᒥᕐᕈᔭᐅᓪᓗᑎᒃ ᑮᓇᐅᔭᐃᑦ ᑖᒃᑯᓄᖓ ᑐᕌᖓᔪᑦ, ᐱᕚᓪᓕᕈᓐᓇᖅᑐᒃᓴᐅᕗᑦ 
ᐊᑐᐃᓐᓇᐅᓂᕆᔭᖏᑦ ᐸᖅᑭᒃᓯᔪᒪᔪᑦ, ᑕᒫᓂᑑᖏᑦᑐᖅ ᑭᓯᐊᓂᓕ ᓄᓇᕘᓕᒫᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑯ. ᕼᐊᕕᐅᔭᖅ.  
 
Hᐊᕕᐅᔭᖅ: ᑐᓴᕈᒥᓇᑦᑎᐊᕐᐳᖅ ᐸᕐᓇᒃᑕᐅᓂᖃᖅᓯᒪᓂᖓ ᐊᒻᒪ ᒫᓐᓇᒃᑯᑦ ᑲᔪᓯᑎᑕᐅᓇᓱᖕᓂᖓ ᑕᐃᒪ 
ᐅᖃᖅᑲᐅᒐᒪ ᐊᑐᐊᒐᕆᓂᐊᖅᑕᖏᑦ ᐸᕐᓇᒃᑕᐅᓂᕆᔭᖓᓄᑦ ᖃᐅᔨᓇᓱᒃᑲᓐᓂᖅᑐᑕᓗ ᐊᖏᕐᕋᓂᑦ 
ᐊᒥᓱᒃᑲᓐᓂᕐᓂᑦ ᐸᖅᑭᒃᓯᔪᖃᕈᓐᓇᕐᒪᖔᑦ ᓄᓇᓕᐅᔪᓂᑦ. ᑐᓴᕈᒥᓇᑦᑎᐊᕐᐳᖅ ᒥᓂᔅᑕᐅᕝᕕᒃ ᑕᒪᑐᒥᖓ 
ᐱᓕᕆᐊᖃᕋᓱᖕᒪᑦ ᓲᖃᐃᒻᒪ ᐊᑐᖅᑕᐅᔭᕆᐊᖃᒻᒪᕆᖕᒪᑦ.  
 
ᐊᓯᐊᓂᖔᖅ ᐅᖃᐅᓯᖃᓯᑳᓪᓚᒡᓗᖓ, ᓄᓇᕘᒥᐅᑦ ᑐᓴᖃᑦᑕᕐᒪᑕ ᖃᓪᓗᓈᑦ ᓄᓇᖓᓐᓂ, 
ᐊᓐᓇᐅᒪᔾᔪᑎᖃᕈᓐᓃᕐᓂᖅ/ᐊᓴᐱᑖᖃᑦᑕᖅᑐᓂᑦ. ᐊᐅᓚᑕᐅᒐᓗᐊᕐᒪᑦ, ᑭᓯᐊᓂ ᖃᓄᕐᓕ ᓄᓇᕘᒥᐅᑦ 
ᐊᖏᖅᑎᑦᑎᐊᕈᓐᓇᕋᑦᑎᒍᑦ ᐊᐅᓚᑕᐅᓂᖓᓂᒃ ᐱᒋᐊᖅᑎᑦᑎᑦᑕᐃᓕᒪᓂᕐᒧᑦ ᐱᓂᐊᒐᒃᓴᖅᑕᖃᐅᕐᒪᑦ ᐊᓄᕐᓕ 
ᓴᖅᑭᓗᐊᖅᑕᐃᓕᒪᑎᑦᑎᔪᓐᓇᕋᑦᑕ ᓄᓇᕘᒥᑦ.  
 
ᒫᓐᓇᐅᔪᒃᑯᑦ ᖃᓄᐃᓕᐅᖅᐱᓯ ᐱᓂᐊᒐᒃᓴᖃᕐᓂᕐᒥᑦ ᐱᔨᑦᓯᕈᑎᖃᕐᓂᕐᒥᒡᓗ 
ᐊᓐᓇᐅᒪᔾᔪᑎᖃᕈᓐᓃᕐᓂᖅ/ᐊᓴᐱᑖᖅᓯᒪᔪᓄᑦ? ᖁᐊᓇᖅᑯᑎᑦ. ᐃᑦᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔮᖅ. ᐲᑰ.  
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᓕᒐᓕᐅᖅᑎ ᓄᓇᕘᒥᑦ ᐱᓪᓚᕆᐊᓗᖕᒥᒃ 
ᐅᖃᐅᓯᖃᕐᐳᖅ. ᐆᒻᒪᔾᔨᖃᑦᑕᕐᓂᐅᔪᑦ ᓄᓇᕘᒥᑦ 17-ᖏᖅᓲᑎᓪᓗᐊᖓᓂᒃ ᖁᕝᕙᓯᖕᓂᖅᓴᐅᕗᖅ ᑲᓇᑕᓕᒫᒥᑦ.  
 
ᑕᒪᓐᓇ ᖁᐊᖅᓵᕐᓇᒻᒪᕆᒃᐳᖅ ᐃᒃᓯᕙᐅᑖᖅ. ᐆᒻᒪᔾᔨᖃᑦᑕᕐᓂᐅᔪᑦ, ᒥᓂᑕᐅᕝᕕᖕᒥᑦ 
ᖃᐅᔨᓇᓱᓐᓂᕆᖃᑦᑕᖅᑕᕗᑦ ᐱᕚᓪᓕᖅᑎᑕᐅᓇᓱᒃᑲᓗᐊᕐᐳᖅ ᐊᑐᐃᓐᓇᖃᖅᑐᑎᒃ 
ᖃᐅᔨᓴᖅᑕᐅᔭᖅᑐᕈᓐᓇᖅᑎᑦᑎᓪᓗᑎᒃ ᑎᖑᓪᓗᖕᓂᕐᒥᑦ, ᐊᓐᓇᐅᒪᔾᔪᑎᖃᕈᓐᓃᕐᓂᕐᒥᑦ ᐊᒻᒪ ᐆᒻᒪᔾᔨᓯᒪᓂᕐᒥᑦ 
ᐊᓯᖏᓐᓂᒡᓗ ᐆᒻᒪᔾᔨᔾᔪᑕᐅᖃᑦᑕᖅᑐᓂᑦ ᓄᓇᕘᒥᑦ.  
 
ᒫᓐᓇᐅᔪᒃᑯᑦ ᓲᕐᓗ ᐃᒃᓯᕙᐅᑖᖅ, 5 ᐳᓴᓐᑏᓐᓇᖏᑦ ᖃᐅᔨᓴᖅᑕᐅᔭᖅᑐᖅᓯᒪᔪᑦ ᐆᒻᒪᔾᔨᓯᒪᖏᒃᑲᓗᐊᕐᒪᖔᑕ 
ᐃᓂᒃᓴᓕᐅᖅᓯᒪᓪᓗᑎᒃ ᕿᑭᖅᑖᓘᑉ ᐋᓐᓂᐊᕕᐊᓗᐊᓂ. ᓴᖅᑭᑦᑎᓂᐅᓴᒐᓗᐊᖅᑐᒍᑦ ᐱᓕᕆᔾᔪᓯᕐᓂᑦ 
ᖃᐅᔨᓴᖅᑕᐅᓕᖅᑭᒍᓐᓇᐅᑕᐅᓂᐊᖅᑐᒥᑦ ᐊᒻᒪ ᐱᖓᓱᓂᑦ ᐅᖃᐅᓯᕐᓂᑦ ᑎᑎᕋᖅᓯᒪᓪᓗᑎᒃ 
ᐃᓕᓐᓂᐊᒃᑲᓐᓂᖅᑎᑦᑎᔾᔪᑎᓂᑦ ᐊᑭᓐᓇᕐᒥᐅᑕᕐᓂᑦ ᐱᔾᔪᑎᖃᖅᑐᓂ ᐆᒻᒪᔾᔨᔾᔪᑕᐅᕙᒃᑐᓂᑦ ᐊᒻᒪ 
ᐆᒻᒪᔾᔨᖃᑦᑕᖅᑐᓄᑦ ᐃᓅᓕᓴᕐᕕᖕᒥᑦ ᓴᖅᑭᑦᑎᒋᐅᕐᖓᕋᓱᖕᓂᐊᕆᓪᓗᑕ.  
 
ᒪᓕᒐᓕᐅᖅᑎ ᐃᖅᑲᐅᒪᔪᒃᓴᐅᕗᖅ ᖃᖓᑦᑎᐊᖃᑖᖅ ᐅᑭᐅᖅᑕᖅᑐᒥ ᐱᙳᐊᕕᔾᔪᐊᕐᓂᖃᖅᑎᓪᓗᒋᑦ 
ᑲᑐᔾᔨᖃᑎᒋᓪᓗᒋᑦ ᐸᐅᒃᑑᑎᒃᑯᑦ ᑲᑐᔾᔨᖃᑎᒋᓚᐅᕋᑦᑎᒍᑦ ᐱᙳᐊᕕᔾᔪᐊᕐᓂᐅᔪᓂᑦ ᐊᑦᑕᕐᓇᖏᑦᑐᒥᒃ 
ᐱᖃᑎᖃᑦᑎᐊᖃᑦᑕᕐᓂᕐᒧᑦ ᑎᑎᕋᖅᓯᒪᔪᓂᑦ ᑐᓴᐅᒪᑎᑦᑎᔾᔪᑎᖃᖅᑐᑕ ᐅᓱᖕᒧᑦ ᐴᖅᑕᖃᐅᓚᐅᖅᑐᓂ, 
ᐊᒥᓱᐊᓗᖕᓂᑦ ᐅᓲᑉ ᐴᖏᓐᓂ ᑐᓂᐅᖅᑲᐃᓚᐅᖅᑐᑕ  
ᐱᙳᐊᕆᐊᖅᑐᖅᓯᒪᔪᓄᑦ ᐊᔾᔨᒌᖏᑦᑐᓂᑦ ᓄᓇᕐᔪᐊᑉ ᐅᑭᐅᖅᑕᖅᑐᖏᓐᓂᙶᖅᑐᓄᑦ 
ᐱᙳᐊᕕᔾᔪᐊᖃᑕᐅᔭᖅᑐᖅᓯᒪᔪᓄᑦ.  
 
ᐅᕙᖓᓕ, ᐃᖅᑲᐅᒪᔪᒃᓴᐅᕗᓯ ᐃᒃᓯᕙᐅᑖᖅ, ᐅᓱᖕᒧᑦ ᐴᕐᒥᑦ ᑐᓂᐅᖅᑲᐃᔨᐅᓚᐅᖅᑐᖓ ᐊᔾᔨᒌᖏᑦᑐᓄᑦ 
ᖃᓄᐃᓕᐅᕐᕕᐅᔪᓄᑦ ᑐᓂᐅᖅᑲᐃᓚᐅᖅᑐᖓ ᐅᓱᖕᒧᑦ ᐴᕐᓂᑦ. ᑖᓐᓇ ᐱᓂᐊᒐᒃᓴᐅᑎᑕᕗᑦ  

ᐊᑑᑎᖃᑦᑎᐊᓚᐅᖅᑐᓂ. ᐃᓚᖓᑦ ᐆᒻᒪᔾᔨᓂᐅᖃᑦᑕᕐᑐᖅ ᐱᒋᐊᖅᑎᑕᐅᑦᑕᐃᓕᒪᔪᓐᓇᕐᒪᑦ 
ᐅᖃᐅᓯᕆᑦᑎᐊᕐᓂᑯᒋᙵᓗᐊᕋᑦᑎᒍᑦ ᑕᒪᓐᓇ ᒪᓕᒐᓕᐅᕐᕕᖕᒥᑑᖏᑦᑐᖅ ᐊᓯᖏᓐᓂᒡᓗ ᐃᓐᓄᒃᑕᖅᑐᓂᑦ.  
 
ᖁᔭᒋᕙᕋ ᒪᓕᒐᓕᐅᖅᑎᐅᑉ ᐅᖃᐅᓯᕆᔪᓐᓇᑲᐃᓐᓇᕐᒪᒍ ᑕᒪᓐᓇ. ᐋᖅᑭᒋᐊᖅᓯᒪᔪᓂᑦ ᖃᐅᔨᓴᖃᑦᑕᕐᓂᐅᔪᓂᑦ 
ᓴᖅᑭᑦᑎᓚᐅᖅᑐᑕ ᖃᐅᔨᔾᔪᑕᐅᓲᓂᑦ ᐊᕐᓇᓂᑦ ᒥᖑᐊᖅᓯᖃᑦᑕᕐᓂᒃᑯᑦ ᐋᓐᓂᐊᕕᖕᓂᑦ ᑲᔪᓯᑎᑕᐅᖃᑦᑕᖅᑐᓂᑦ 
ᓄᓇᓕᐅᔪᓃᑦᑐᓂᑦ ᐋᓐᓂᐊᕕᐊᓗᖕᒥᓗ.  
 
ᑐᓴᕈᒥᓇᖅᑐᖅᑕᖃᕐᒥᔪᒍᑦᑕᐅᖅ ᐊᒻᒪ ᐊᑕᐅᓯᕐᒥᐅᒐᓗᐊᖅ ᐅᖃᓕᒫᕐᕕᒋᓂᐊᖅᐸᓯ ᓇᓚᐅᒃᓵᕋᑦᑕ 
ᖁᐱᕐᕆᓂᐅᔪᑦ ᓇᑉᐸᒋᓐᖏᑕᖏᑦ ᓴᖅᑭᔮᕐᒪᑕ ᐋᓐᓂᐊᓯᐅᖅᑕᐅᓂᕐᒧᑦ ᓄᓇᕗᒥ ᐋᓐᓂᐊᔪᖁᑎᑦᑎᓐᓂᓪᓘᓐᓃᑦ. 
ᓇᓗᓇᐃᖅᑕᐅᔭᕆᐊᖃᕐᒥᔪᖅ ᐊᐱᖅᑯᑕᐅᓚᐅᖅᓯᒪᔪᖅ ᒪᓕᒐᓕᐅᖅᑎᒧᑦ ᖁᐱᕐᕆᔾᔪᑕᐅᔪᑦ 
ᓇᔾᔨᒍᓐᓇᐃᓕᒍᑕᐅᕙᒻᒪᑕ ᐊᒻᒪ ᐳᓪᓚᓇᖅᑐᖅᑖᕈᑕᐅᓪᓗᓂ ᐊᒻᒪᓗ ᐊᐃᑦᑐᐃᓂᖅᑎᒍᑦ ᐃᕐᓂᓱᓐᓂᕐᒥ. 
 
ᑕᐃᒪᓐᓇᐃᓐᓂᖓᓄᑦ ᒥᖑᐊᖅᑎᕆᔪᓐᓇᕐᓂᖃᕆᐊᖃᖅᐳᖅ, ᐱᓗᐊᖅᑐᒥᒃ ᒪᒃᑯᒃᑑᓂᖏᓐᓂᑦ ᐊᒻᒪ 
ᐊᑐᖅᑕᐅᖏᓐᓇᐅᔭᕐᓗᓂ ᐃᓄᒃ ᐊᐃᑉᐸᖃᕈᓐᓇᖅᓯᒍᓂ.  ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓃᖅ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ ᐃᒃᓯᕙᐅᑖ. ᓄᓇᕘᓕᒫᒥᐅᖅᑰᖅᑐᖅ ᓈᓴᐅᑎᑕᖃᖅᑐᖅ ᐊᑎᖃᓐᖏᑐᒃᑯᑦ 
ᐊᓴᐱᖃᓂᕐᒥᒃ. ᐃᓄᓕᒫᑦ ᐊᑯᓐᖓᓐᓃᓐᓂᕈᒪ ᐊᒻᒪ ᑐᓴᐅᒪᓗᒋᑦ ᑕᒪᒃᑯᐊ ᖃᓂᒪᐃᑦ ᑎᑭᑉᐸᓪᓕᐊᓂᖏᓐᓂᑦ 
ᖃᓪᓗᓈᑦ ᓄᓇᖓᓐᓂᒃ, ᖃᓄᖅ ᓱᒃᑲᑎᒋᔪᒥᒃ ᑎᑭᑉᐸᓪᓕᐊᓂᖓᓂᒃ ᓈᓴᐅᑎᖏᓐᓃᓛᒃ, ᖃᑦᑎᐅᒐᔭᓐᖑᐊᖅᐸᑦ 
ᓄᓇᕗᒥ ᑕᐃᒪᓐᓇᐃᑦᑐᖅᑖᖅᓯᒪᔪᑦ. ᑕᒪᒃᑯᓂᖓ ᑐᓴᒐᒃᓴᖅᑕᖃᖅᐲᑦ ᑐᓴᖅᑕᐅᔪᓐᓇᖅᑐᓂᑦ ᐅᕙᓐᓄᓪᓘᓐᓃᑦ? 
ᖃᖓᒃᑯᑦ ᓯᕗᓂᒃᓴᒥ ᐊᑐᕈᓐᓇᕋᔭᖅᑕᑦᑎᓐᓂ ᒪᓕᒐᓕᐅᕐᕕᒻᒥ ᓈᓴᐅᑎᑕᖃᖅᐸ 
ᖃᓄᐃᓘᕈᑎᒋᔪᓐᓇᕋᔭᖅᑕᑦᑎᓐᓂ ᐱᑦᑕᐃᓕᓂᕐᒧᐊᖓᔪᓂᑦ. 
 
ᑖᒃᑯᐊ ᓈᓴᐅᑏᑦ ᑐᓴᕈᒥᓇᓐᖑᐊᖅᐳᑦ. ᖁᐊᓇᖅᑯᑎᑦ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑰ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ ᐃᒃᓯᕙᐅᑖ. ᐃᒃᓯᕙᐅᑖ, ᐅᖃᕋᓱᖅᑲᐅᒐᒪ ᐅᐊᑦᑎᐊᓵᖅ ᒪᓕᒐᓕᐅᖅᑎᓕᒫ 
ᐊᒻᒪ ᐃᓄᓕᒫ ᓄᓇᕗᒥ ᐃᖅᑲᐅᒪᔭᕆᐊᖃᓪᓚᕆᒻᒪᑕ ᖁᐱᕐᕆᓂᐅᕙᒃᑐᑦ 17ᕌᕐᓗᒍ ᓴᖅᑭᔮᕐᓂᖅᓴᐅᓂᖃᕐᒪᑦ 
ᑲᓇᑕᓕᒫᒥ ᓴᖅᑭᔮᖅᐸᒃᑐᒥᒃ ᑕᐃᒪᓐᓇᓗ ᐃᓱᒪᓇᖅᐳᖅ ᐊᓯᖏᑦ ᑐᑎᓐᓂᒃᑯᑦ ᐋᓐᓂᐊᖑᔪᑦ ᓲᕐᓗ ᐊᓴᐱ 
ᑕᐃᒪᓐᓇᑎᒋᑦᑕᐅᖅ ᖁᕝᕙᓯᒋᐊᕐᓂᖅᓴᐅᓂᖃᕐᒥᒻᒪᑕᑦᑕᐅᖅ. 
 
ᐊᒻᒪ ᐱᔾᔪᑕᐅᔪᖅ ᐃᒃᓯᕙᐅᑖ ᖃᓄᐃᒻᒪᑦ ᐊᓴᐱᒧᑦ ᖃᐅᔨᕕᐅᓗᐊᖅᐸᓐᖏᑦᑐᒍᑦ ᐅᖃᖅᓯᒪᒐᒪ 5 
ᐳᓴᑐᐃᓐᓇᐃᑦ ᖁᐱᕐᕆᓯᒪᔪᑦ ᐊᓴᐱᒧᑦ ᖃᐅᔨᓴᖅᑕᐅᔪᒪᕙᒻᒪᑕ ᓲᖃᐃᒻᒪ ᑕᒪᓐᓇ ᓂᕈᐊᕈᑕᐅᔪᓐᓇᕐᒪᑦ. 
ᑕᒪᓐᓇ ᐃᓱᒪᖅᓲᑎᒋᔭᐅᕗᖅ ᖃᐅᔨᓴᖅᑕᐅᔪᒪᓂᖅ. 
 
ᑕᐃᒃᑯᐊ ᖁᐱᕐᕆᓯᒪᔪᑦ ᓇᑉᐸᖏᑦ ᖃᐅᔨᔭᐅᓐᓂᖅᐸᑕ ᐊᓴᐱᖃᕆᐊᖏᓐᓂᑦ, ᐃᒪᐃᑐᐃᓐᓇᕆᐊᓕᒃ 
ᓴᖅᑭᔮᕐᓂᖓ ᖁᕝᕙᓯᓐᓂᖅᓴᒻᒪᕆᐅᒐᔭᖅᑐᖅ. ᑭᓯᐊᓂᓕ 5 ᐳᓴᑐᐃᓐᓇᖏᑦ ᖃᐅᔨᓴᖅᑕᐅᔭᕌᖓᑕ 
ᐊᓴᐱᖃᕐᓂᒃᓴᒧᑦ ᓈᓴᐅᑎᑦ ᒥᑭᑦᑑᓂᐅᓴᑐᐃᓐᓇᖅᐳᑦ. 

ᐃᓱᒪᓇᕋᒐᔭᖅᑕᕋᓕ ᐃᒃᓯᕙᐅᑖ ᐊᓴᐱᑕᖃᕐᒪᑦ ᓇᓂᑐᐃᓐᓇᖅ ᑐᑎᓐᓂᐅᔪᒥ ᓴᐳᒻᒥᓂᖃᓐᖏᑦᑐᒥ ᐃᓄᓕᒫᓂ. 
ᑕᐃᓐᓇᐃᓐᓂᖓᓄᑦ ᓄᓇᕗᑦ ᒐᕙᒪᒃᑯᑦ ᐋᓐᓂᐊᖅᑐᓕᕆᔨᒃᑯᑎᒍᑦ ᑐᓴᐅᒪᑎᑦᑎᓇᓱᒃᓯᒪᕗᑦ 
ᓴᐳᑎᓯᒪᔾᔪᑎᖃᕐᓂᕐᒥᒃ ᑯᔭᖃᑦᑕᖁᔨᓪᓗᑎᑦ ᐊᒻᒪ ᐅᓱᐃᑦ ᐴᖏᓐᓂᑦ ᐊᑐᖅᑕᐅᖃᑦᑕᖃᓪᓗᒋᑦ ᐊᓴᐱᒥᒃ 
ᓄᖅᑲᖓᕈᑕᐅᖁᓪᓗᒋᑦ ᐊᓯᖏᓐᓂᓪᓗ ᐊᐃᑦᑐᕐᓗᐃᓂᐅᔪᓂᑦ. 
 
ᐊᒻᒪ ᖁᔭᒋᕙᕋ ᒪᓕᒐᓕᐅᖅᑎ ᐅᖃᐅᓯᕆᔭᖓᓄᑦ ᑕᕝᕙᓂ ᑮᓇᐅᔭᓕᕆᓂᑦᑎᓐᓂ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᒃᑲᓐᓃᑦ?. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᐊᐱᖅᑯᑎᖃᕈᓐᓇᖅᑐᖓ ᖃᖓᑐᐃᓐᓇᖅ ᒥᓂᔅᑕj5 ᓲᖃᐃᒻᒪ ᐊᓯᖏᓐᓂᑦ ᐅᓪᓗᓂᑦ 
ᐊᐱᖅᓱᕈᓐᓇᕐᓂᐊᕐᒥᒐᑦᑕ. ᑭᓯᐊᓂ ᐊᑕᐅᓯᐊᖅᑐᒍ ᐅᖃᐅᓯᖃᓚᐅᖅᓯᒪᕗᑦ ᐊᖑᑏᑦ 
ᑲᑐᔾᔨᖃᑎᒌᓐᓂᖃᕋᔭᕐᓂᖓᓂᒃ. ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᑖᒃᑯᐊ ᐊᖑᑏᑦ ᑲᑐᔾᔨᖃᑎᒌᒍᑎᖓ 
ᖃᓄᐃᓘᓕᕐᒪᖔᑕ ᐅᖃᐅᓯᕆᕙᓚᐅᖅᓯᒪᕗᑦ? ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᔭ ᒥᓂᔅᑕ ᐲᑯ. ᐃᒃᓯᕙᐅᑖ ᐃᒻᒪᖄ ᒪᓕᒐᓕᐅᖅᑎ 
ᓇᓗᓇᐃᖅᓯᒋᐊᒃᑲᓐᓂᕈᓐᓇᕈᓂ, ᒪᓕᒐᓕᐅᖅᑎ ᐅᖃᐅᓯᖃᖅᑰᕐᒪᑦ ᐊᖑᑏᑦ ᑲᑐᔾᔨᖃᖏᕝᑎᒌᒍᑎᖏᓐᓂᑦ 
ᓴᖅᑭᑕᐅᓯᒪᔪᓂᑦ ᓄᓇᓕᓐᓂ ᐃᓚᖏᓐᓂ. 
 
ᑕᒪᓐᓇᐅᒻᒪᖔᒻ ᒪᓕᒐᓕᐅᖅᑎᐅᑉ ᐊᐱᖅᑯᑎᖃᕈᓂ ᓇᓗᓇᐃᕆᒋᐊᒃᑲᓐᓂᖁᔨᕗᖓ ᑭᐅᓇᓱᒍᓐᓇᕐᓂᐊᕋᒃᑯ 
ᐊᐱᖅᑯᑏᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕌᒃ. 
 
ᓄᑕᕋᖅ (ᑐᓵᔨᑎᒍᑦ): ᐅᖃᐅᓯᐅᓚᐅᕐᒪᑦ ᓈᓚᐅᑎᒃᑯᑦ ᐊᑯᓂᑲᓪᓚᒃ ᑕᓪᓕᒪᒋᓕᖅᑕᖓᓂᒃ 
ᑲᑎᒪᓂᖃᖅᑎᓪᓗᑕ. ᑕᐃᔅᓱᒪᓂ ᐊᕐᓇᐃᑦ ᑲᑐᔾᔨᖃᑎᒌᖏᑦ ᑮᓇᐅᔭᖃᖅᑎᑕᐅᓚᐅᕐᒪᕐᑕ ᒐᕙᒪᒃᑯᓐᓂᑦ 
ᐃᓗᐊᒍᑦ ᐱᖅᑯᓯᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ, ᐃᓐᓇᐃᑦ ᐊᒻᒪ ᒪᒃᑯᒃᑐᑦ ᒥᓂᔅᑕᐅᕝᕕᖓᓂ 
ᐅᖃᐅᓯᐅᑲᑕᓚᐅᖅᑐᓂ ᖃᓄᐃᒻᒪᑦ ᐃᒻᒥᓄᑦ ᐃᑲᔪᕆᐊᒃᑲᓐᓂᕐᒧᑦ ᑲᑐᔾᔨᖃᑎᒌᒃᑐᓂᑦ ᐊᖑᑎᓄᑦ ᑐᕌᖓᔪᓄᑦ 
ᐊᒻᒪ ᖃᓄᐃᒻᒪᑦ ᕿᒫᕕᒃᑕᖃᖏᒻᒪᖔᑦ ᐊᖑᑎᓄᑦ ᑐᕌᖓᔪᒥᒃ.  
 
ᓲᕐᓗ, ᐊᕐᓇᕐᒥᒃ ᐃᓚᖓᓐᓄᑦ ᕿᒫᕕᖕᒧᐊᖅᑐᖃᕈᓂ ᐅᖃᖃᑎᒋᔭᒃᓴᐅᓲᖑᖏᒻᒪᑕ ᐃᒡᓗᖁᑎ ᑐᕌᖓᓂᖓᓄᑦ 
ᐊᕐᓇᐃᓐᓇᕐᓄᑦ ᑕᐃᒪᐃᓐᓂᖓᓄᓪᓗ ᐅᖃᓪᓚᐅᓯᖃᓚᐅᖃᑦᑕ ᓴᖅᑭᑦᑎᓇᓱᑐᐃᓐᓇᕆᐊᒃᓴᖅ ᐊᖑᑎᓄᑦ 
ᑐᕌᖓᔪᓂᑦ ᐊᔾᔨᒌᓂᑦ ᐃᑲᔪᖅᑕᐅᓂᖃᕈᓐᓇᖁᓪᓗᒋᑦ ᐊᕐᓇᐃᑦ ᐊᒻᒪ ᐊᖑᑏᑦ 
ᐊᑲᐅᙱᓕᐅᕈᑎᒋᖃᑦᑕᖅᑕᖏᓐᓄᑦ.  
 
ᒥᓂᔅᑕᐅᑉ ᖃᓄᐃᓕᖓᓕᕐᓂᖓᓂᒃ ᓇᓗᓇᐃᖅᓯᕕᒋᑲᐃᓐᓇᕈᓐᓇᖅᐹᑎᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ.  

ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᓇᓗᓇᐃᖅᓯᑦᑎᐊᕐᒪᑦ 
ᐊᐱᖅᑯᓯᕆᔭᒥᓂᒃ. ᑖᒃᑯᐊ ᑲᑐᔾᔨᖃᑎᒌᖏᔪᑦ ᑮᓇᐅᔭᖁᑎᑖᖃᑦᑕᖅᐳᑦ ᐱᖅᑯᓯᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ, 
ᐃᓐᓇᕐᓄᑦ ᒪᒃᑯᒃᑐᓄᓪᓗ ᒥᓂᔅᑕᐅᕝᕕᐊᓂᑦ, ᐊᕐᓇᐃᑦ ᑲᑎᒪᔨᖏᓐᓂᐅᖅᑰᕐᑐᖅ. 
 
ᒪᓕᒐᓕᐅᖅᑎ ᑕᒻᒪᙱᓚᖅ. ᑭᒡᒐᖅᑐᐃᔨᐅᖃᑦᑕᖅᐳᑦ ᐊᕐᓇᓄᑦ ᓄᓇᕘᒥᑦ ᑮᓇᐅᔭᖃᖅᑎᑕᐅᓪᓗᑎᒃ 
ᒐᕙᒪᒃᑯᓐᓄᑦ. ᐊᔾᔨᖓᓂᒃ ᐱᑕᖃᙱᓚᖅ ᑐᕌᖓᔪᒥᒃ ᐊᖑᑎᓄᑦ ᐃᓚᖓᓪᓗ 
ᐅᖃᕋᓴᖃᑦᑕᐅᑎᐅᖃᑦᑕᖅᓯᒪᓪᓗᓂ ᖃᔅᓯᒐᓚᐅᓕᖅᑐᓄᑦ ᑕᖅᑭᓄᑦ ᑕᐃᒪᐃᑦᑐᒥᒃᑕᐅᖅ ᐊᖑᑏᑦ ᑲᑎᒪᔨᖏᓂᑦ 
ᐱᑕᖃᓕᖅᑎᑦᑎᓇᓱᖕᓂᐅᔪᖅ. 
 
ᒪᓕᒐᓕᐅᖅᑎ ᑕᒻᒪᙱᓚᕐᖔᓯᑦ ᐅᖃᖅᑐᓂ ᐊᒥᓱᐊᖅᑎᖅᑐᓂ ᓂᖓᖅᑕᐅᓂᑰᔪᑦ ᓄᓇᓕᖕᓂ, ᐊᕐᓇᐃᑦ, 
ᓄᓇᓕᖏᓐᓂᑦ ᐊᐅᓪᓚᐅᔾᔭᐅᖃᑦᑕᕐᒪᑕ ᐃᓅᓯᓕᕆᔭᐅᔪᓐᓇᖅᑰᔨᒐᑎᒃ ᓂᖓᖅᓯᖃᑦᑕᖅᑐᑦ. ᐃᓚᖏᑦ 
ᐱᓕᕆᐊᕆᓯᒪᔭᕗᑦ ᑕᖅᑭᐅᔪᓂᑦ ᖃᔅᓯᒐᓚᐅᔪᓂᑦ ᐊᓂᒍᖅᑐᓂᑦ ᐃᒃᓯᕙᐅᑖᖅ, ᓄᑖᖑᔪᖅ ᐃᓱᒪᒥᒍᑦ 
ᐊᒃᓱᕈᕈᑎᖃᖅᑐᓄᑦ ᐸᕐᓇᒃᑕᐅᓯᒪᔪᖅ ᐃᓚᓕᐅᑎᓯᒪᔪᖅ ᑮᓇᐅᔭᖁᑎᓄᑦ, ᖃᐅᔨᓇᓱᒃᑐᑕ 
ᐃᓅᓯᓕᕆᔨᑕᖃᖅᑎᑦᑎᔪᓐᓇᕐᓂᐊᕐᒪᖔᑦᑕ ᐃᑲᔪᕈᓐᓇᕐᓂᐊᖅᑐᓂᑦ ᓂᖓᖅᑕᐅᓂᑰᔪᒧᑦ ᓂᖓᖅᑎᐅᔪᒧᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ.  
 
ᓄᑕᕋᖅ (ᑐᓵᔨᑎᒍᑦ): ᑕᒪᓐᓇ ᐱᕙᓪᓕᐊᓂᐊᖅᑐᒃᓴᐅᕗᖅ ᐸᕐᓇᒃᑕᐅᕙᓪᓕᐊᓂᖓ ᑲᔪᓯᕙᓪᓕᐊᑎᓪᓗᒍ. 
ᐃᓚᒌᑦ ᓂᖓᕐᕕᐅᖃᑦᑕᖅᑐᓄᑦ ᐸᕐᓇᒃᑕᑕᐅᓯᒪᔪᖃᕐᓂᐊᕐᒪᑦ, ᐃᒡᓗᖁᓯᐅᓚᐅᖅᑎᓪᓗᒋᑦ ᖃᓪᓗᓈᑦ 
ᓄᓇᖓᓐᓂᙶᖅᑐᓂᑦ ᑎᑭᑎᑦᑎᔭᕆᐊᑐᔾᔮᖏᑦᑐᒃᓴᐅᕗᒍᑦ ᐃᖅᑲᓇᐃᔭᖅᑖᖅᑐᖅᑎᑦᑎᓇᓱᒡᓗᑕ 
ᐃᑲᔪᖅᑎᒃᓴᓂᑦ ᑲᒪᒋᔭᐅᖃᑦᑕᕐᓂᐊᖅᑐᓄᑦ. ᑖᓐᓇ ᐃᓱᒪᒃᓴᖅᓯᐅᕈᑕᐅᓯᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒫᒃ ᑐᑭᖃᖅᑎᓯᒪᖏᒻᒪᑦ. ᐃᒃᓯᕙᐅᑖᖅ, 
ᐅᓪᓗᐃᑦ ᒪᕐᕉᒃ ᐃᓗᐊᓂ ᐊᓂᒍᖅᑐᓂ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᖃᑦᑎᐊᑲᑕᒃᑲᑦᑕ ᐊᒻᒪ 
ᐋᔩᕈᑎᖃᑦᑎᐊᑲᑕᒃᑐᑕ ᐱᔾᔪᑎᒋᓪᓗᒋᑦ ᐃᖅᑲᓇᐃᔮᕆᔭᖏᑦ ᐃᓄᓕᕆᔩᑦ ᐊᒻᒪ ᐃᓅᓯᓕᕆᔩᑦ ᐊᒻᒪ ᐊᕐᕌᒍᐃᑦ 
ᑕᓪᓕᒪᐃᑦ ᐃᓗᐊᓂ ᐃᓄᓕᕆᔩᑦ ᐃᖅᑲᓇᐃᔮᖏᑦ ᐊᓯᔾᔨᖅᓯᒪᓕᕐᒪᑕ, ᓲᕐᓗ, ᓂᕿᑖᕈᑎᑖᖅᑎᑦᑎᕙᒃᑐᑎᒃ, 
ᑕᐃᒪᐃᖃᑦᑕᕈᓐᓃᕐᒪᑕᓕ ᓲᖃᐃᒻᒪ ᓂᕿᑖᕈᑎᑖᖅᑎᑦᑎᔨᓄᑦ ᑕᒪᓐᓇ ᐱᓕᕆᐊᖑᖃᑦᑕᖔᓕᕐᒪᑦ.  
 
ᐃᓄᓕᕆᔩᑦ ᒫᓐᓇ ᒪᓕᒐᓕᐅᕐᕕᖕᒥ ᐊᒻᒪ ᒪᓕᒐᕐᓖᑦᑐᓂᑦ ᒪᓕᖃᑦᑕᓕᖅᐳᑦ ᐊᒥᓲᔪᓂᑦ ᓄᓇᓕᖕᓂᑦ. 
ᒪᓕᒐᓕᐅᖅᑎ ᐅᐃᓕᐊᒻᔅ ᒪᕐᕈᐊᖅᑎᖅᑐᓂ ᐅᖃᐅᓯᕆᖃᑦᑕᖅᓯᒪᓪᓗᓂᐅᒃ ᖃᓄᐃᓕᐅᖃᑦᑕᕐᒪᖔᑕ 
ᐊᑕᓯᐅᖏᑦᑐᒥᒃ ᑲᒪᒋᔭᖃᖃᑦᑕᕐᓂᖏᑦ ᐃᓚᖓᒍᑦ ᐃᓚᒌᓂᑦ ᐃᓅᓯᓕᕆᖃᑦᑕᕆᐊᖃᖅᑐᑎᒃ ᐃᓚᖓᒍᓪᓗ 
ᓲᕐᓗ ᑎᒍᓯᔭᕆᐊᖃᖅᐸᒃᑐᑎᒃ ᓱᕈᓯᕐᓂᑦ.  
 
ᑕᐃᒪᐃᒻᒪᑦ ᒐᕙᒪᒃᑯᑦ ᐊᕐᕌᒎᔪᓂᑦ ᐱᖓᓱᓂᑦ ᐱᓕᒻᒪᒃᓴᐃᓇᓱᖃᑦᑕᖅᓯᒪᕗᑦ ᐃᓱᒪᒥᒍᑦ ᐊᒃᓱᕈᕈᑎᖃᖅᑐᓄᑦ 
ᐃᓅᓯᓕᕆᔨᐅᓂᐊᖅᑐᓂᑦ ᐅᕝᕙᓘᓐᓃᑦ ᐃᓚᒌᓄᑦ ᐃᓅᓯᓕᕆᔨᓂᑦ ᓄᓇᓕᖕᓂ. ᓯᕗᓂᒃᓴᑦᑎᐊᕆᓐᓂᕐᒧᑦ 
ᑐᕌᖓᔪᓄᑦ ᑮᓇᐅᔭᓄᑦ ᓲᕐᓗ, ᕼᐋᒪᓚᒃᑯᑦ ᐃᖅᑲᓇᐃᔭᖅᑎᑖᕈᓐᓇᖅᐳᑦ ᐃᓄᒃᑎᑐᐃᓐᓇᖅ ᐅᖃᓪᓚᓲᒥᑦ 
ᐃᓅᓯᓕᕆᔨᐅᓂᕐᒧᑦ ᐊᒻᒪ ᓲᕐᓗ, 7-ᖑᔪᓂᑦ ᐱᓕᒻᒪᒃᓴᖅᑕᐅᓂᑰᔪᓂᑦ ᐃᓄᒃᑎᑐᐃᓐᓇᖅ ᐅᖃᓪᓚᓲᓂᑦ 
ᓄᓇᓕᖕᓂ ᐃᓅᓯᓕᕆᔨᐅᔪᓂᑦ ᐃᖅᑲᓇᐃᔭᖅᑐᑎᒃ ᒫᓐᓇ ᐃᓱᓕᑦᑎᓚᐅᖅᑐᑦ ᐱᓕᒻᒪᒃᓴᓂᐅᔪᒥᑦ 
ᑲᖏᖅᑐᒑᐱᒻᒥ. ᓲᕐᓗ, ᓴᓂᕋᔭᖕᒥ, ᐃᒃᐱᐊᕐᔪᖕᒥ, ᖃᐅᓱᐃᑦᑐᕐᒥ, ᐊᒻᒪ ᒥᑦᑎᒪᑕᓕᖕ, ᒫᓐᓇ ᐃᓕᓐᓂᐊᖅᑐᑦ 
ᐅᕝᕙᓘᓐᓃᑦ ᐱᓕᒻᒪᒃᓴᔭᐅᓪᓚᕆᒃᑐᓂᑦ.  

ᑕᐃᒪᐃᒻᒪᑦ, ᐱᕙᓪᓕᐊᑦᑎᐊᕐᓂᐊᖅᑐᒍᑦ ᑕᐃᒪ ᒪᓕᒐᓕᐅᖅᑎ ᐅᖃᑲᐃᓐᓇᕐᒪᑦ ᐱᔾᔪᑎᒋᓪᓗᒋᑦ 
ᐊᒃᑐᐃᓂᖃᖃᑦᑕᖅᑐᑦ ᐃᓚᒌᓄᑦ ᓂᖓᖃᑦᑕᕐᓂᐅᔪᒧᑦ ᐊᒻᒪ ᐃᓅᓕᕆᓂᕐᒧᑦ ᑕᑯᓇᖔᕐᓗᑕ ᑎᑎᕋᖅᓯᒪᕕᐅᑉ 
ᓯᓚᑖᓄᖔᖅ ᐊᑐᓕᖅᑎᑦᑎᓗᑕ ᐃᓄᐃᑦ ᖃᐅᔨᒪᔭᑐᖃᖏᓐᓂ ᑕᐃᒪᐃᑦᑐᓂᑦ ᐃᖅᑲᓇᐃᔮᓂᑦ 
ᐊᑐᓕᖅᑎᑦᑎᓗᑕ. 
 
ᑭᐅᑦᑎᐊᕋᓗᐊᖅᐳᖓᖃᐃ ᒪᓕᒐᓕᖅᑎᐅᑉ ᐊᐱᖅᑯᓯᕆᑲᐃᓐᓇᖅᑕᖓᓂ, ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ.  
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᔪᖓ, ᑮᓇᐅᔭᐃᑦ ᐊᑐᖅᑐᒃᓴᓃᖏᒃᑲᓗᐊᖅᑎᓪᓗᒍ, ᑭᓯᐊᓂ 
ᐃᓄᓕᕆᔩᑦ ᐅᖃᐅᓯᐅᖅᑲᐅᒻᒪᑕ ᒪᕐᕈᐊᖅᑎᖅᑕᐅᓪᓗᑎᒃ. ᐊᐱᕆᔪᒪᔭᕋ ᒥᓂᔅᑕ ᖃᔅᓯᑦ ᐃᓄᓕᕆᔩᑦ 
ᐅᓪᓗᒥᐅᔪᖅ ᑲᒪᒋᔭᖃᖃᑦᑕᕐᒪᖔᑕ ᐱᕋᔭᒃᑕᐅᓕᑎᑕᐅᔪᓂᑦ ᐊᒻᒪ ᐊᓄᓪᓚᒃᓰᕕᖕᓂ ᐊᓂᓵᓕᓂᑰᔪᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᐲᑰ.  
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑭᐅᔪᓐᓇᖅᑕᕋ ᑖᓐᓇ. ᒪᓕᒐᓕᐅᖅᑎᐅᖃᑎᒃᑲ 
ᑕᒪᕐᒥᒃ ᓴᓂᑦᑎᐊᓐᓃᑦᑑᒃ ᐱᓯᒪᓱᒋᔅᓯᖏᑦᑑᒐᓗᐊᒃ ᑭᓯᐊᓂ ᖃᐅᔨᒪᓪᓗᖓ ᑕᑯᖅᑲᐅᒐᓗᐊᕐᓂᓐᓂᒃ ᐊᒻᒪ 
ᐃᓱᒪᓕᕆᔨᒧᑦ ᖃᐅᔨᓴᖅᑕᐅᓯᒪᓪᓗᖓ ᓘᒃᑖᖅ ᐱᐊᔅᑦ-ᒧᓐ ᐅᕙᓐᓄᑦ ᐅᖃᓚᐅᕐᒪᑦ ᑕᐃᑲᓂ 
ᐃᖅᑲᐅᒪᒃᑲᐅᓂᕋᖅᑐᓂᖓ ᐊᒻᒪ ᐅᖃᓕᒫᖅᓴᕋᐃᑦᑑᓂᕋᖅᑐᓂᖓ, ᖃᐅᔨᒪᔪᖓ ᑕᒻᒪᖏᓐᓂᓐᓂᒃ ᐅᖃᕋᒪ 
ᑕᑯᔭᕕᓂᕋᖅᑐᕈ.  
 
ᒪᓕᒐᓕᐅᖅᑎᐅᑉ ᐱᕝᕕᖃᖅᑎᓐᓂᐊᖅᐹᖓ, ᐅᖃᐅᑎᑲᐃᓐᓇᕋᔅᓯ ᑕᑯᖅᑲᐅᓂᕋᖅᑐᒍ. ᓇᓂᕙᕗᑦ ᐃᒃᓯᕙᐅᑖᖅ 
ᑲᔪᓯᑦᑎᐊᑐᐃᓐᓇᕐᓗᖓ ᐃᑲᔪᖅᑕᐅᓪᓗᖓ ᐃᒃᑲᕐᕆᐊᓗᖕᒧᑦ. 
 
ᖃᓄᐃᓕᖓᓂᕆᔭᖓ ᓄᓇᓕᖕᓂ ᐃᑲᔪᖅᑕᐅᕕᓕᕆᔩᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐊᒻᒪ 
ᒥᓂᔅᑕᐅᕝᕕᖓᓂ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐅᖃᐅᔾᔭᐅᓚᐅᖅᑐᖓ ᓄᓇᓕᖕᓂ ᐱᕋᔭᒃᑕᐅᓕᔪᓕᕆᔨᓂᑦ 
ᐃᖅᑲᓇᐃᔭᖅᑎᑖᖅᑐᓚᐅᕐᓂᕋᖅᑐᑎᒃ ᐱᓕᒻᒪᒃᓴᔭᐅᓪᓗᑎᒡᓗ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐱᒋᐊᓚᐅᖅᑐᑎᒃ 
ᐃᓄᓕᕆᔨᐅᓂᕐᒧᑦ ᐅᑯᓇᙵᑦ ᓄᓇᓕᐅᔪᓂᙶᖅᑐᑦ, ᐃᖃᓗᐃᑦ, ᐃᖃᓗᒃᑑᑦᑎᐊᖅ, ᑲᖏᕐᖠᓂᖅ, ᐊᕐᕕᐊᑦ, 
ᖃᒪᓂᑦᑐᐊᖅ, ᖁᕐᓗᖅᑑᖅ ᐊᒻᒪ ᒥᑦᑎᒪᑕᓕᖕᒥ. ᒥᑦᑎᒪᑕᓕᖕᒥᐅᑕᖅ ᐱᕋᔭᒃᑕᐅᓕᔪᓕᕆᔨ 
ᑲᒪᒋᔭᖃᕐᓂᐊᕆᓪᓗᓂ ᐃᑲᔪᖅᑕᐅᕕᓕᕆᔨ ᐃᒃᐱᐊᕐᔪᖕᒥ.  
 
ᑖᒃᑯᐊ ᑕᕝᕙ ᐊᒥᓲᓂᖏᓐᓂᑦ ᓇᓗᓇᐃᖅᓯᓯᒪᔪᑦ ᐱᓯᒪᔭᒃᑲ ᒫᓐᓇᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ.  
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒥᖓ ᐱᔾᔪᑎᖃᕐᓗᖓ ᐊᐱᕆᓚᐅᖏᑦᑐᖓ. ᐊᐱᕆᑲᐃᓐᓇᖅᑐᖓ 
ᖃᔅᓯᐅᒻᒪᖔᑕ ᐃᓄᓕᕆᔩᑦ ᒫᓐᓇᒃᑯᑦ ᐱᕋᔭᒃᑕᐅᓕᔪᓕᕆᖃᑦᑕᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ.  
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᒥᓲᓂᖏᑦ ᖃᓂᒋᔮᓃᑦᑐᒃᓴᐅᓪᓗᑎᒃ 15 
ᒪᓕᒡᓗᒋᑦ ᓄᓇᓖᑦ ᐱᕋᔭᒃᑕᐅᓕᔪᓕᕆᔨᖃᖅᐸᑕ. 15-ᖑᖅᑰᖅᑐᑎᒃ ᒫᓐᓇᐅᔪᖅ. ᐊᕝᕙᓗᐊᕌᕐᔪᖏᑦ ᓄᓇᕘᒥᑦ 
ᓄᓇᓕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᐅᐃᓕᐊᒻᔅ.  
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒫᒃ ᐊᐱᕆᖅᑲᐅᔪᖓ, ᖃᓄᐃᓕᖓᓕᖅᐸᓪᓕ ᒫᓐᓇ 
ᐃᖅᑲᖅᑐᐃᕕᓕᕆᔨᒃᑯᑦ ᒥᓂᔅᑕᐅᕝᕕᖓᓗ ᑖᒃᑯᐊ ᓄᓇᓖᑦ ᐱᕋᔭᒃᑕᐅᓕᔪᓕᕆᔨᖃᖁᓪᓗᒋᑦ ᐃᓄᓕᕆᔩᑦ 
ᑖᒃᑯᐊ ᐱᓕᕆᐊᕆᔭᕆᐊᖃᖅᑕᖏᓐᓂᑦ ᑲᒪᖃᑦᑕᕐᓂᐊᕈᓐᓃᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ.  
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᖃᐅᔨᒪᓪᓗᖓ ᒪᓕᒐᓕᐅᖅᑎ 
ᐱᖃᑕᐅᖃᑦᑕᖅᓯᒪᓂᖓᓂᒃ ᐃᖅᑲᓇᐃᔮᕆᓚᐅᖅᓯᒪᒻᒪᒍ, ᑭᓯᐊᓂ ᐃᖅᑲᓇᐃᔭᖅᑐᓂ ᒐᕙᒪᒃᑯᓐᓄᑦ. 
ᐅᑎᕐᕕᖃᕈᒪᔪᖓ ᐅᓪᓗᓄᑦ.  
 
ᑖᓐᓇ ᐋᖅᑭᒃᑕᐅᓚᐅᖅᓯᒪᖕᒪᑦ 1992-ᖑᑎᓪᓗᒍ ᓄᓇᑦᓯᐊᑉ ᒐᕙᒪᒃᑯᖏᓐᓄᑦ ᓅᑕᐅᓪᓗᑎᒃ ᐃᓄᓕᕆᔨᒃᑯᓐᓂᑦ 
ᐃᑲᔪᖅᑕᐅᕕᓕᕆᔨᒃᑯᓐᓄᑦ. ᐊᕐᕌᒍᒻᒪᑦ, ᒥᓂᔅᑕᐅᕝᕕᖓ ᐃᖅᑲᖅᑐᐃᕕᓕᕆᔨᒃᑯᑦ ᑲᒪᒋᔭᖃᓕᓚᐅᕐᒪᑦ 
ᐊᐅᓚᑦᑎᓂᕐᒥᑦ ᐃᓐᓇᕐᓂᑦ ᐊᒻᒪ ᐃᑲᔪᖅᑕᐅᕕᖕᓂᑦ ᒪᒃᑯᒃᑐᓄᑦ ᐊᒻᒪ ᐊᕕᒃᑐᖅᓯᒪᔪᑎᒍᑦ, ᓴᖅᑭᑦᑎᓪᓗᑎᒃ 
ᒪᒃᑯᒃᑐᓕᕆᔨᕋᓛᓂᑦ ᐊᒻᒪ ᐃᖅᑲᖅᑐᐃᔨᕋᓛᓂᑦ ᓄᓇᓕᐅᔪᓂᑦ.  
 
ᐊᖏᖃᑎᒌᒍᒻᒥᒃ ᐊᑎᓕᐅᖃᑎᒌᖅᑐᖃᓚᐅᖅᓯᒪᖕᒪᑦ ᐃᑲᔪᕈᑕᐅᓇᓱᒃᑐᓂ ᐃᓄᓕᕆᔩᑦ 
ᐱᓕᕆᐊᕆᖃᑦᑕᖅᑕᖏᓐᓂᑦ ᑕᒪᒃᑯᓂᖓᖔᖅ ᑲᒪᒋᔭᖃᓕᖅᑐᑎᒃ. 1997-ᖑᑎᓪᓗᒍ ᐊᒻᒪ 1998-ᒥ, 
ᔭᓗᓇᐃᕝ-ᒥ ᒐᕙᒪᒃᑯᑦ ᑕᐃᔅᓱᒪᓂ ᓄᑖᓂᑦ ᑮᓇᐅᔭᖁᑎᑖᖅᑎᑦᑎᓚᐅᖅᓯᒪᒻᒪᑕ ᐃᖅᑲᖅᑐᐃᕕᓕᕆᓂᕐᒧᑦ 
ᑐᕌᖓᔪᓂᑦ ᐱᓕᒻᒪᒃᓴᓂᐅᔪᖅ ᐊᒻᒪ ᐃᖅᑲᓇᐃᔭᖅᑎᑖᖑᓂᑰᔪᑦ ᐃᑲᔪᖅᑐᖅᑕᐅᑦᑎᐊᖁᓪᓗᒋᑦ ᓅᑕᐅᔪᓄᑦ 
ᑖᒃᑯᓄᖓ ᐃᖅᑲᓇᐃᔮᖑᔪᓄᑦ ᐃᓄᓕᕆᔨᓂᑦ ᓄᓇᓕᖕᓂ ᐱᕋᔭᒃᑕᐅᓕᔪᓕᕆᔨᓄᑦ ᐱᒋᐊᓕᕋᔭᕐᒪᑕ.  
 
ᓄᓇᕗᒻᒥ ᒐᕙᒪᒃᑯᑦ ᐱᓕᕆᐊᖃᖔᓕᕐᒪᑕ 1999-2000-ᒥ ᐃᖅᑲᖅᑐᐃᕕᓕᕆᔨᒃᑯᑦ ᐃᓚᓕᐅᔾᔨᓚᐅᖅᐳᑦ ᑮᓇᐅᑎᒍᑦ 
ᐸᕐᓇᐅᑎᖏᓐᓂᑦ ᓯᕗᓪᓕᖅᐸᐅᓚᐅᖅᐳᖅ ᐱᕙᓪᓕᐊᑎᑦᑎᒐᑦᑕ ᓄᓇᓕᓐᓂᑦ ᑎᒍᔭᐅᓯᒪᕕᓐᓂᑦ ᖃᐅᔨᓴᖅᑎᓄᑦ 
ᐱᔨᑦᓯᕐᓂᖅ. 
 
ᒫᓐᓇᐅᔪᖅ ᐃᒃᓯᕙᐅᑖᖅ, ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ ᑲᔪᓯᓯᒪᕗᑦ ᐱᓕᕆᖃᑎᖃᖅᐸᑦᑐᑎᒃ 
ᐃᖅᑲᖅᑐᐃᕕᓕᕆᔨᒃᑯᓐᓂᑦ ᖃᐅᔨᒋᐊᖅᑐᑎᒃ ᓄᑦᑎᖅᑕᐅᓯᒪᔪᑦ ᐱᓕᕆᐊᔅᓴᐃᑦ ᐱᓕᕆᐊᕆᓂᖅᓴᐅᖁᓪᓗᒋᑦ 
ᐃᓄᓕᕆᔨᓂᒃ ᓄᓇᓕᓐᓂᑦ ᐱᕋᔭᑦᑕᐃᓕᔪᓂᒃ ᖃᐅᔨᓴᖅᑎᓄᑦ ᐊᒻᒪ ᓄᑦᑎᕆᔪᖃᕐᓂᐊᕆᓪᓗᓂ ᑕᒫᓂ ᐅᐱᕐᖓᔅᓵᒥ, 
ᐅᐱᕐᖓᔅᓵᖓᓂ 2002. 
 
ᑕᐃᒪᐃᒻᒪᑦ ᑕᒪᓐᓇ ᑕᐃᒪᐃᓕᖓᐃᓐᓇᖅᐳᖅ ᖃᓄᐃᓐᓂᐅᓚᐅᖅᑐᓂᒃ ᐊᒻᒪ ᖃᓄᐃᓐᓂᓪᓚᑦᑖᖑᔪᓂᑦ ᐊᒻᒪ ᑕᒪᓐᓇ 
ᑲᔪᓯᑎᒍᒪᓪᓗᑎᒍ.  ᑖᓐᓇᓗ ᐅᖃᐅᓯᖃᑦᑎᐊᖅᐳᖅ ᑕᒪᓐᓇ ᐊᖏᕈᑎᔅᓴᐅᓐᖏᒻᒪᑦ ᐃᓄᓕᕆᔩᑦ 
ᐃᑲᔪᖃᑦᑕᕋᓗᐊᕐᒥᑎᓪᓗᒋᑦ ᐱᕋᔭᖃᑦᑕᖅᑐᓂᒃ ᐃᓛᓐᓂᒃᑯᑦ ᑯᔅᓴᓱᖃᑦᑕᕐᒪᑕ ᐃᓚᖏᓐᓂᑦ (ᐱᕋᔭᖃᑦᑕᖅᑐᓂᒃ).  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐅᐃᓕᐊᒻᔅ. 
 
ᐅᐃᓕᐊᒻᔅ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᑐᓴᕈᒥᓇᖅᐳᖅ ᑕᒪᓐᓇ ᑲᔪᓯᕙᓪᓕᐊᒻᒪᑦ ᐊᒻᒪ ᑕᑯᖃᑦᑕᕐᓂᐊᕋᑦᑕ 
ᐱᕋᔭᑦᑕᐃᓕᔪᓄᑦ ᐃᑲᔪᖅᑎᓂᒃ ᐅᕝᕙᓘᓐᓃᑦ ᐃᓄᓕᕆᔨᓂᒃ ᐱᓕᕆᐊᖃᕈᓐᓃᕇᓛᕐᓗᑎᒃ  ᐊᒻᒪ 
ᑐᓐᖓᓱᑦᑎᑕᒻᒪᕆᐅᓱᒋᕙᕋ ᐃᖅᑲᓇᐃᔭᖅᑎᓄᑦ ᓄᓇᓕᑦᑎᓐᓂᑦ. 

ᐊᐱᖅᑯᑎᒋᒃᑲᓐᓂᕈᒪᖅᑲᐅᔭᕋ ᑕᕝᕙᓃᓐᖏᒃᑲᓗᐊᖅᑎᓪᓗᒍ ᒪᓕᒐᓕᐅᖅᑎᐅᖃᑎᒐ ᕼᐊᕕᐅᔭᖅ 
ᐅᖃᐅᓯᕆᓚᐅᖅᑕᖓ, ᑎᒍᐊᓐᖑᐊᖃᑦᑕᖅᑐᓄᑦ. 
 
ᑕᑯᖃᑦᑕᑐᒻᒪᕆᐅᕗᒍᑦ ᐊᕐᕌᒎᓐᓂᒃ ᒪᕐᕉᓕᖅᑑᓐᓂᒃ ᒪᕐᕉᒃ, ᐱᖓᓱᑦ ᐊᒥᓲᓂᖅᓴᐃᓪᓘᓐᓃᑦ ᐃᓚᒌᑦ ᓇᒻᒥᓂᖅ 
ᐃᓚᒥᓐᓄᑦ ᑎᒍᐊᓐᖑᐊᖅᑖᕆᔭᐅᕙᒻᒪᑕ ᐅᕝᕙᓘᓐᓃᑦ ᑎᒍᐊᓐᖑᐊᖅᐸᑦᑐᑎᒃ ᓇᒻᒥᓂᖅ ᐅᔪᕈᖏᓐᓂᑦ 
ᖃᖏᐊᖏᓐᓂᑦ ᐅᕝᕙᓘᓐᓃᑦ ᐃᕐᖑᑕᖏᓐᓂᑦ.  ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᖏᓐᓇᖃᑦᑕᓚᐅᖅᑐᑦ 
ᐊᑭᓕᖅᓱᖅᑕᐅᒐᑎᓪᓗ.  ᑕᐃᒪᐃᒐᐃᒻᒪᑕ ᑕᐃᒃᑯᐊ ᐃᓚᒌᑦ ᑎᒍᐊᓐᖑᐊᖃᖅᑐᑦ ᓱᕈᓯᕐᓂᑦ ᐃᑲᔫᓯᐊᖃᑦᑕᖃᑕᐅᕗᑦ, 
ᖃᐅᒪᓐᖏᒃᑲᓗᐊᖅᑐᖓ ᒥᓂᔅᑕ ᑭᐅᔪᓐᓇᕐᒪᖔᖅ, ᑭᓯᐊᓂ, ᐅᑎᕆᐊᑲᐃᓐᓈᕐᔪᓪᓗᖓ. 
 
ᐃᓚᒌᑦ ᑎᒍᐊᓐᖑᐊᖃᑦᑕᖅᑐᑦ ᐊᑭᓕᖅᓱᖅᑕᐅᕙᑉᐳᑦ ᐅᓪᓗᐃᑦ ᐊᒥᓲᓂᖏᑦ ᒪᓕᑦᑐᒋᑦ ᑎᒍᐊᓐᖑᐊᕐᓂᕐᒧᑦ 
ᐱᓕᕆᐊᒃᑯᑦ ᑭᓯᐊᓂ ᐃᓚᒌᒻᒪᑕ, ᐊᔭᖏᑦ-ᐊᑦᑕᖏᑦ ᐊᒃᑲᖏᑦ-ᐊᓐᖓᖏᑦ ᐅᕝᕙᓘᓐᓃᑦ ᐃᑦᑐᖏᑦ-ᓂᖏᐅᖏᑦ, 
ᑕᒪᓐᓇ ᑕᐃᒪᐃᖃᑦᑕᕐᒪᑦ ᓄᓇᓕᓐᓂᑦ ᐅᓪᓗᒥᐅᔪᖅ. 
 
ᐊᒻᒪ ᑐᑭᓯᒋᕗᒍᑦ ᕿᓂᕋᓱᒋᐊᖃᕋᑦᑕ ᓱᕈᓰᑦ ᓄᓇᓕᖓᓐᓃᖃᑦᑕᖁᓪᓗᒋᑦ ᐊᐅᓪᓚᖅᑎᑕᐅᓐᖏᖔᕐᓗᑎᒃ 
ᖃᐅᔨᒪᓐᖏᑕᖏᓐᓄᑦ ᐃᓚᒌᓄᑦ, ᑕᒪᓐᓇ ᐱᐅᔪᒻᒪᕆᐅᕗᖅ.  ᑕᑯᒋᐊᖅᓯᒪᕚᑦ, ᐃᓚᒌᑦ ᑎᒍᐊᓐᖑᐊᖃᑦᑕᖅᑐᑦ 
ᐊᑭᓕᖅᓱᖅᑕᐅᒋᐊᖃᖅᐹᑦ, ᐅᕝᕙᓘᓐᓃᑦ ᐃᓛᓐᓂᒃᑯᑦ ᐊᑭᓕᖅᓱᑕᐅᕙᒻᒪᑕ ᐃᑲᔫᓯᐊᖅᑐᓕᕆᔨᒃᑯᑎᒍᑦ 
ᐃᓚᓕᐅᔾᔭᐅᓪᓗᓂ ᓱᕈᓯᖅ ᐊᑭᓕᖅᓱᖅᑕᐅᓐᖏᖔᖅᑐᑎᒃ ᑎᒍᐊᓐᖑᐊᖃᑦᑕᖅᑐᑦ ᑮᓇᐅᔭᓂᒃ.  
ᓇᓗᓇᐃᑦᑎᐊᖅᑕᔅᓴᕆᕙᕋ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑖᖅ, ᐅᑉᐱᕈᓱᑉᐳᖓ, ᑐᑭᓯᐅᒪᔭᒃᑯᓪᓗ ᐆᑦᑑᑎᒋᓗᒍ, 
ᐊᑦᑕᒋᔭᐅᔪᖅ ᐅᕝᕙᓘᓐᓃᑦ ᐊᒃᑲᒋᔭᐅᔪᖅ ᑎᒍᐊᓐᖑᐊᕈᓐᓇᕐᒪᑕ ᓱᕈᓯᕐᒥᑦ ᐊᑭᓕᖅᓱᖅᑕᐅᓪᓗᑎᓪᓗ ᑕᐃᔅᓱᒧᖓ 
ᑎᒍᐊᓐᖑᐊᕆᔭᐅᔪᒧᑦ. 
 
ᑐᑭᓯᐅᒪᒋᕗᖓᑦᑕᐅᖅ, ᐃᒃᓯᕙᐅᑖᖅ, ᑎᒍᐊᓐᖑᐊᖃᑦᑕᖅᑐᓄᑦ ᐊᑭᓕᖅᓱᖅᑕᐅᕗᑦ ᓯᓚᑖᒍᑦ 
ᐃᑲᔫᓯᐊᖑᖃᑦᑕᖅᑐᓂᒃ.  ᑭᓇᑐᐃᓐᓇᖅ ᐃᑲᔫᓯᐊᖃᑦᑕᖅᐸᑦ ᖃᐅᔨᒃᑲᐃᖃᑦᑕᕆᐊᖃᖅᐳᖅ ᑮᓇᐅᔭᓕᐊᒥᓂᖏᓐᓄᑦ 
ᖁᓛᒍᒃᑲᓐᓂᖅ ᑮᓇᐅᔭᓕᐊᖏᑕ ᑎᒍᐊᓐᖑᐊᖃᕐᓂᖓᓄᑦ ᐊᑭᐅᔪᓂᒃ.  ᑕᒪᔾᔭ ᑐᑭᓯᓯᒪᔭᕋ ᐅᓪᓗᒥᐅᔪᖅ.  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐅᐃᓕᐊᒻᔅ ᑲᔪᓯᔪᒪᕖᑦ? 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐊᐱᕆᔪᒪᒐᒪ ᑎᒍᐊᓐᖑᐊᖃᑦᑕᑦᑐᑦ ᒥᔅᓵᓄᑦ.  
ᐃᑲᔪᖅᓱᖅᑕᐅᑦᑎᐊᖅᐸᒻᒪᑕ ᐊᒻᒪ ᐃᓄᓕᕆᔩᑦ ᐳᓚᕋᖅᐸᑦᑐᑎᒃ ᐊᖏᕐᕋᐅᔪᓄᑦ ᑕᒪᒃᑯᐊ ᐊᑐᐊᒐᕆᒃᑲᔪᒻᒪᒋᑦ 
ᐃᓄᓕᕆᔩᑦ. 
 
ᐃᒻᒪᖃ ᐱᓕᕆᕝᕖᑦ ᐱᒋᖃᐊᖅᑎᑦᑎᓯᒪᕗᖅ ᐅᕝᕙᓘᓐᓃᑦ ᐱᓕᕆᐊᖃᖅᓯᒪᕗᖅ ᐅᖃᐅᓯᖃᖃᑦᑕᕐᓂᕐᒥᒃ 
ᑲᑐᔾᔨᖃᑎᒌᓂᒃ ᑎᒍᐊᓐᖑᐊᖃᑦᑕᖅᑐᓄᑦ ᑎᒍᐊᓐᖑᐊᖃᑦᑕᖅᑐᑦ ᑐᓴᐅᒪᖃᑎᒌᒍᓐᓇᖁᓪᓗᒋᑦ ᓄᓇᕗᒻᒥ, ᑕᒪᓐᓇ 
ᐊᓯᐊᒍᑦ ᐃᑲᔫᑕᐅᒐᔭᖅᐳᖅ, ᐱᓗᐊᖅᑐᒥ ᓇᒻᒥᓂᖅ ᕿᑐᕐᖓᖃᖅᑐᑎᒃ ᑲᒪᒋᒋᐊᓕᖏᓐᓂᑦ ᖁᓛᒍᒃᑲᓐᓂᖅ.  
ᐊᔅᓱᕈᑦᑎᐊᖅᐸᑉᐳᑦ ᐱᑦᑎᐊᕋᓱᐊᖅᑐᑎᒃ ᐊᒻᒪ ᐃᓕᓐᓂᐊᖅᑎᑦᑎᑦᑎᐊᕋᓱᐊᖅᑐᑎᒃ ᑭᒍᐊᓐᖑᐊᕆᔭᖏᓐᓂᑦ 
ᐅᑉᐱᕆᔭᐅᔪᓂᒃ ᐊᖏᔪᖅᑳᖑᑎᓪᓗᒋᑦ ᐊᒻᒪ ᐊᖏᔪᒻᒪᕆᓐᓂᒃ ᐱᓕᕆᐊᔅᓴᖃᕐᒪᑕ.   
 
ᖃᐅᔨᔪᒪᕗᖓ ᐱᓕᕆᕝᕕᓯ ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᖔᖅ ᐱᒋᐊᖅᑎᑦᑎᓂᕐᒥᒃ ᑲᑐᔾᔨᖃᑎᓯᒌᓂᒃ 
ᑎᒍᐊᓐᖑᐊᖅᑎᐅᔪᓂᒃ.  ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐃᔅᓯᕙᐅᑖᖅ, ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ 
ᐃᑲᔪᑐᐃᓐᓇᕋᔭᓐᖏᓚᑦ ᑕᐃᒪᐃᑦᑐᒥᑦ ᐃᑲᔪᖅᑎᐅᔪᓂᑦ, ᑐᕌᖓᑎᑦᑎᒋᕗᒍᑦ ᐃᓱᒪᓕᕆᓂᑎᒍᑦ ᑮᓇᐅᔭᓂᑦ 
ᐊᑐᖅᑕᐅᒐᔭᖅᑐᓂᑦ ᐊᐅᓚᑕᐅᓂᖓᓄᑦ ᐊᒻᒪᓗ ᓱᕈᓯᕐᓄᑦ ᐱᓯᒪᑦᑎᔨᓄᑦ ᑲᑐᔾᔨᔨᐅᒐᔭᖅᑐᒥᑦ ᒪᓕᓪᓗᑕ 
ᑐᔅᓯᕋᑕᐅᓯᒪᔪᒧᑦ ᑲᑎᒪᔨᐅᔪᒥᑦ ᖁᕐᓗᖅᑑᒦᓐᖔᖅᑐᒥ ᐃᒻᒪᖃ 7-ᓂ ᑕᖅᑭᓚᐅᖅᑐᓂ ᐊᒻᒪᓗ ᐅᖃᐅᓯᐅᒋᐊᕐᓂᐅᔪᑦ 
ᑲᑎᒪᔨᕋᓛᒃᑯᓐᓂ ᐋᓐᓂᐊᖅᑐᓕᕆᔨᒃᑯᓐᓄᑦ. 
 
ᑕᒪᓐᓇ ᐃᖅᑲᓇᐃᔮᕆᓯᒪᕙᕗᑦ ᐊᒻᒪᓗ ᑮᓇᔭᓂᑦ ᐊᑐᖅᑕᐅᕙᑦᑎᓂ ᓴᓂᕐᕙᐃᓯᒪᕗᒍᑦ ᐃᓱᒪᓕᕆᓂᕐᒧᑦ, ᑮᓇᐅᔭᓂᑦ 
ᐊᐅᓚᑕᐅᔾᔪᑎᔅᓴᖓᓂᑦ ᐊᒻᒪᓗ ᐱᒋᐊᕈᑕᐅᔾᔪᑎᔅᓴᖓᓂᑦ ᓱᕈᓯᕐᓄᑦ ᐱᓯᒪᑦᑎᔨᐅᕙᑦᑐᑦ ᑲᑎᒪᔾᔨᖃᑎᒌᒃᑯᓐᓂ.  
ᑖᓐᓇ ᑭᐅᓗᒍ ᐊᐱᖅᑯᓯᕆᕋᑖᖅᑕᖓ ᐄ, ᑕᐃᒪᐃᒐᓱᑉᐳᒍᑦ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᕕᓕᐊᒻᔅ.  ᐃᖅᑲᐃᑎᒃᑲᓐᓂᕈᒪᓪᓗᑎᑦ ᐱᔾᔪᑎᒋᔭᖓᓂᑦ ᒥᓂᔅᑕᐅᑉ ᐅᖃᐅᓯᖏᓐᓂᑦ 
ᐅᖃᐅᔾᔨᒋᐊᕈᒪᕗᖓ ᑲᑎᒪᔨᓂᑦ ᐊᐱᕆᔪᓐᓇᕐᖓᑕ ᐅᖃᐅᓯᕆᔭᖏᓐᓂ ᐊᒻᒪᓗ ᑲᔪᓯᓂᖅᑐᑕ ᑮᓇᐅᔭᐃᑦ 
ᐊᑐᖅᑕᐅᔪᔅᓴᐃᑦ ᐱᔾᔪᑎᒋᓗᒋᑦ. 
 
ᐃᖅᑲᐃᑎᒍᒪᕙᒃᑲᑦ ᒪᓕᒐᓕᐅᖅᑏᑦ, ᒪᑉᐱᖅᑐᒐᖏᓐᓅᕐᓂᐅᓴᕗᒍᑦ ᐊᐅᓚᑕᐅᓂᖏᓐᓄᑦ ᐋᖅᑭᐅᒪᔭᐅᓂᖏᓐᓄᑦ 
ᑮᓇᐅᔭᐃᑦ ᐊᑐᖅᑕᐅᔪᔅᓴᓐᓂ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ, ᑭᓯᐊᓂᓕ 
ᐃᖅᑲᐃᑎᑦᑎᒐᓱᑉᐳᖓ ᑲᑎᒪᔨᓂᑦ ᐊᐱᖅᑯᓯᖃᕈᓐᓇᕐᖓᑕ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᓐᓂ 
ᒪᑐᐃᕈᑎᒋᖅᑲᐅᔭᖏᓐᓂ.  ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ):  ᓇᑦᑐᑯᓗᒻᒥᑦ, ᐃᔅᓯᕙᐅᑖᖅ, ᐊᐱᖅᑯᓯᖃᕐᓂᐊᖅᑯᖓ.  ᐊᐱᕆᒃᑲᓐᓂᕈᒪᕗᖓ 
ᐅᖃᐅᓯᐅᖅᑲᔪᒧᑦ ᑐᓂᓂᕐᒦᖓᖅᑐᒧᑦ.  ᐱᔾᔪᑎᒋᓪᓗᒍ ᐊᖑᑏ ᐃᑲᔪᖃᑦᑕᐅᑎᓂᕐᒧᑦ ᑲᑐᔾᔨᖃᑎᒌᑦ, ᓄᓇᑦᑎᓂᓕ, 
ᐱᒋᐊᖅᓯᒪᓕᕋᑦᑕ ᐊᖑᑏᑦ ᐃᑲᔪᖃᑦᑕᐅᑎᓂᕐᒧᑦ ᑲᑐᔾᔨᖃᑎᒌᖑᔪᑦ ᑲᖏᖅᑐᒑᐱᒻᒥ. 
 
ᑭᓯᐊᓂᓕ ᑐᑭᓯᑎᑕᐅᒃᑲᓐᓂᕆᐊᖃᖅᑯᖓᑦᑕᐅᖅ.  ᐊᓯᖏᑦ ᓄᓇᓖᑦ ᐱᒋᐊᖅᑎᑦᑎᒐᓱᑦᑐᑦ ᐃᑲᔪᖃᑦᑕᕿᓯᐅᒃ 
ᓄᓇᓖᑦ ᐱᒋᐊᖅᑎᑦᑎᒐᓱᑦᑐᖅ ᐃᒪᐃᑦᑑᔪᓂᑦ ᑲᑐᔾᔨᖃᑎᒌᖑᔪᓂᑦ.  ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ:  ᐲᑯ 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐃᔅᓯᕙᐅᑖᖅ, ᐃᑲᔪᖃᑦᑕᐅᑎᓂᐅᔪᑦ ᑲᑐᔾᔨᖃᑎᒌᑦ ᓄᓇᓕᓐᓂ 
ᐱᔭᐅᕙᑉᐳᑦ ᑲᑐᔾᔨᔨᐅᔪᓄᑦ, ᐊᒻᒪᓗᑦᑕᐅ ᑖᒃᑯᐊ ᐊᐅᓚᑕᐅᓪᓗᑎᑦᑎ ᓄᓇᓕᓐᓄᑦ. 
 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐋᖅᑮᓚᐅᖅᓯᒪᓐᖏᓚᑦ ᐃᑲᔪᖃᑦᑕᐅᑎᔨᐅᔪᓂᑦ ᓄᓇᓕᓐᓂ.  
ᑭᓯᐊᓂᓕ ᓴᖅᑭᑕᐅᓂᑰᕗᑦ, ᑲᑎᒪᔨᐅᑉ ᐅᖃᐅᓯᕆᕋᑖᖅᑕᖏᑐ, ᓄᓇᖃᖅᑑᔪᓄᑦ ᑲᖏᖅᑐᒑᐱᒻᒧ, ᑖᒃᑯᐊ 
ᐱᒋᐊᖅᐸᓪᓕᐊᓂᐊᖅᑎᓪᓗᒋᑦ ᐅᖃᐅᔾᔨᒌᐊᖅᑐᑎᑦ ᓱᒃᓗ, ᐃᔅᓯᕙᐅᑖᖅ, ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ 
ᓄᓇᖏᓐᓂ. 
 
ᑐᔅᓯᕋᐅᑎᑕᖃᕋᐃᒻᒪᑦ ᐃᔅᓯᕙᐅᑖᖅ, ᐃᑲᔫᑎᔅᓴᓂᑦ, ᖃᓄᑐᐃᓐᓇᖅ ᐃᑲᔫᑎᔅᓴᓂ ᖃᓄᖅ 
ᐊᐅᓚᑕᐅᔭᕆᐊᖃᕐᓂᖏᓐᓄᑦ, ᐋᖅᑭᑦᑕᐅᔾᔪᑎᖏᓐᓄᑦ ᐃᑲᔪᖃᑎᒌᓐᓂᐊᔪᖅ ᐅᖃᐅᓯᕆᔭᖏᓐᓄᑦ, ᐃᔅᓯᕙᐅᑖᖅ, 
ᐋᓐᓂᐊᖅᑐᓕᕆᔨᒃᑯᑦ ᐃᑲᔪᕋᓱᒃᑲᔭᖅᑯᑦ ᐱᒋᐊᖅᑎᑕᐅᓂᖓᓂᑦ. 

ᑕᒪᓐᓇ ᑭᐅᓗᒍ, ᐃᑲᔪᖃᓱᒃᑲᔭᖅᑯᒍᑦ ᑭᓯᐊᓂᓕ ᑐᔅᓯᕋᖅᕕᐅᓚᐅᖅᓯᒪᓐᖏᑦᑐᒍᑦ ᑕᐃᒪᐃᑦᑐᓚᑖᒥ ᑐᔅᓯᕋᐅᑎᐅᔪᒥᑦ 
ᐅᓪᓗᒥᑯ ᓇᓕᐊᓐᓂᑐᐃᓐᓇ ᓄᓇᓕᓐᓂᐅᔪᖅ ᐱᒋᐊᖅᑎᑦᑎᓂᕐᒥᑦ ᐊᖑᑎᓄᑦ ᐃᑲᔪᖃᑎᒌᓐᓂᕐᒧᑦ 
ᑲᑐᔾᔨᖃᒌᓐᓂᐅᔪᒥᑦ ᐅᖃᐅᓯᐅᖅᑲᐅᔪᓂᑦ, ᓱᕐᓗ ᖃᑕᓐᖑᑎᒌᓄ ᐋᓐᓂᖃᑦᑕᐅᑎᓂᖅ.  ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᕼᐊᕕᐅᔭᖅ. 
 
Hᐊᕕᐅᔭᖅ:  ᖁᔭᓐᓇᒦᒃ, ᐃᔅᓯᕙᐅᑖᖅ.  ᐅᖃᐅᓯᕆᖅᑲᐅᔭᓐᓂ ᓘᒃᑖᖃᕐᓂᖅ ᐊᐅᓪᓚᑎᑦᑎᓂᕐᓗ, ᖃᐅᔨᒪᔪᖓ 
ᑕᒪᓐᓇ ᓄᑖᖑᓐᖏᒻᒪᑦ ᐅᖃᐅᓯᐅᓪᓗᓂ.  ᐅᖃᐅᓯᕆᓚᐅᖅᓯᒪᒻᒥᔭᕗᑦ ᐊᕐᕌᓂ.  ᖃᖓᒃᑯᑦ ᓄᓇᓕᐅᔪᑦ, 
ᐅᕝᕙᓘᓐᓃᑦ ᐊᖏᓂᖅᓴᐅᔪᑦ ᓄᓇᓖᑦ, ᐅᕝᕙᓘᓐᓃᑦ ᓄᓇᓕᑐᐃᓐᓇᐃᑦ, ᖃᖓᒃᑯᑦ ᓗᒃᑖᖃᕈᓐᓇᖅᓯᒐᔭᖅᑲᑦ. 
 
ᖃᓄᖅ ᖃᐅᔨᓇᕐᖓᑦ ᑖᓐᓇ ᓄᓇᓕᐅᔪᖅ ᓘᒃᑖᖃᕈᓐᓇᓕᕋᔭᕐᒪᖔᖅ ᓄᓇᖓᓂ? 
 
ᖃᓄᕐᓕ ᓇᓗᓇᐃᖅᓯᓲᖑᒐᔅᓯ ᓲᕐᓗ ᑕᒪᑐᒪᓂ ᐊᕐᕌᒍᒋᔭᑦᑎᓐᓂ ᐅᕝᕙᓘᓐᓃᑦ ᐊᕌᒍ 
ᓘᒃᑖᖅᑖᕆᐊᖃᓛᕐᓂᑦᑎᓐᓂ. ᐅᕝᕙᓘᓐᓃᑦ ᐃᒫᖔᖅ ᐅᖃᕋᒃᓴᐅᒋᓪᓗᓂ, ᐸᕐᓇᒃᓯᖃᑦᑕᖅᐸᑦ ᓄᓇᕘᒥᑦ 
ᓄᓇᓕᐅᔪᓂᑦ, ᖃᓄᑭᐊᖅ ᐸᕐᓇᒃᑕᐅᓯᒪᔪᖃᖅᐸ ᐱᓕᕆᐊᕆᕙᓪᓕᐊᔭᔅᓯᓐᓂ ᓄᓇᓕᓕᒫᑦ ᓘᒃᑖᖃᖁᓪᓗᒋᑦ 
ᓯᕗᓂᒃᓴᑦᑎᐊᑦᑎᓐᓂ ᐃᒻᒪᖃ ᖃᔅᓰᓐᓇᕈᕆᐊᖅᑎᑦᑎᔾᔪᑕᐅᓇᓱᒡᓗᓂ ᑐᐊᕕᕐᓇᖅᑐᒃᑯᑦ 
ᐊᐅᓪᓚᐅᔾᔭᐅᖃᑦᑕᖅᑐᓄᑦ ᐊᑭᓕᐅᑕᐅᕙᒃᑐᓄᑦ.  
 
ᑕᐃᒫᒡᓕ ᑕᑯᓐᓇᖃᑦᑕᕋᒃᑭᑦ ᑐᐊᕕᕐᓇᖅᑐᒃᑯᑦ ᐊᐅᓪᓚᐅᔾᔭᐅᖃᑦᑕᖅᑐᑦ ᐊᑭᖏᑦ ᑲᑕᒋᐊᖅᑎᓪᓗᒋᑦ 
ᐃᖅᑲᓇᐃᔭᖅᑎᖁᑎᖃᐅᕈᑦᑕ ᐊᑐᓂ ᓄᓇᓕᐅᔪᓂᑦ. ᒥᓂᔅᑕ ᐅᖃᕆᐊᒃᑲᓐᓂᕈᓐᓇᖅᐸ ᑕᒪᑐᒪ ᒥᒃᓵᓄᑦ? 
ᖃᓄᖅ ᐸᕐᓇᒃᑕᐅᓯᒪᔪᖃᖅᐸ ᓯᕗᓂᒃᓴᑦᑎᓐᓄᑦ ᑕᒪᓐᓇ ᐱᓪᓗᒍ? ᖁᐊᓇᖅᑯᑎᑦ, ᐃᑦᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑰ.  
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖ. ᐃᒃᓯᕙᐅᑖᖅ ᑕᒫᓂ ᓄᓇᕘᒥᑦ ᐱᖃᕋᑦᑕ ᑕᐃᔭᐅᔪᒥᒃ 
ᓯᕗᓪᓕᖅᐹᖅᓯᐅᑎᒥᑦ ᐋᓐᓂᐊᖃᖅᑕᐃᓕᔪᓕᕆᓂᕐᒥᑦ ᑲᔪᓯᑎᑦᑎᓂᕐᒥᑦ. ᑖᓐᓇ ᑐᑭᖃᕐᑐᖅ ᓯᕗᓪᓕᖅᐹᖅᓯᐅᑎᑦ 
ᐋᓐᓂᐊᖃᖅᑕᐃᓕᔪᓕᕆᓂᕐᒧᐊᖓᔪᑦ ᑲᔪᓯᑎᑕᐅᖃᑦᑕᖅᐳᑦ 90 ᐳᓴᓐᑎᐅᔪᒥᑦ ᐊᓐᓂᐊᓯᐅᖅᑎᓄᑦ.  
 
ᐃᒃᓯᕙᐅᑖᖅ, ᖃᐅᔨᑳᓪᓚᑐᐃᓐᓇᕆᐊᖃᖅᐳᑎᑦ ᐊᒥᓱᑦ ᐊᐅᓚᑕᐅᔪᑦ ᐊᓯᖏᓐᓂᑦ ᐊᐅᓚᑕᐅᔪᓂᑦ ᑲᓇᑕᒥ 
ᑕᐃᒪᐃᑦᑐᒥ ᐱᔪᒪᑐᐃᓐᓇᕆᐊᖃᕐᓂᖏᓐᓂᑦ ᓲᖃᐃᒻᒪ ᑕᖅᓴᐅᓗᐊᖏᓐᓂᖓᓄᑦ ᐃᒃᓯᕙᐅᑖᖅ.  
 
ᑕᕝᕙᓂᑦᑕᐅᓐᓇᖅ ᐃᒃᓯᕙᐅᑖᖅ, ᒫᓐᓇᐅᔪᒃᑯᑦ, ᒪᓕᒐᓕᐅᖅᑎᐅᑉ ᐊᐱᖅᑯᓯᕆᑲᐃᓐᓇᖅᑕᖓᓄᑦ, ᒥᓂᔅᑕᐅᕝᕕᒃ 
ᕿᒥᕐᕈᓪᓗᓂ ᐃᖅᑲᓇᐃᔭᖅᑎᑖᖅᑐᕐᓂᕐᒥᑦ ᐱᓕᕆᑦᑎᐊᕋᓱᖃᑦᑕᖅᑐᓄᑦ ᐃᓚᖓᓐᓂᒃ ᐊᐅᓚᑕᑦᑕ, ᐊᐅᓚᓂᒃᑯᑦ, 
ᑕᑯᓇᓪᓗᒋᑦ ᑲᑎᓯᒪᓪᓗᑎᒃ ᐃᖅᑲᓇᐃᔭᖅᑎᑖᖅᑐᖃᑦᑕᕐᓂᐅᔪᖅ ᓄᓇᓕᐅᔪᓂᑦ, ᓲᕐᓗ ᑲᑎᓯᒪᓪᓗᑎᒃ 
ᐋᓐᓂᐊᓯᐅᖅᑎᓂᑦ ᐊᑐᐃᓐᓇᖃᓕᕐᓂᕐᒥᑦ, ᐃᓱᒪᓕᕆᔨᒃᑲᓐᓂᕐᓂᑦ ᐋᓐᓂᐊᓯᐅᖅᑎᑖᖅᑐᕆᐊᖃᖅᐱᑕ ᓲᕐᓗ 
ᓄᓇᓕᖕᓂ, ᖃᓄᕐᓕ ᐊᒥᓲᓂᖅᓴᓂᑦ ᐋᓐᓂᐊᓯᐅᖅᑎᑖᕈᓐᓇᕋᑦᑕ.  
 
ᑖᓐᓇ ᕿᒥᕐᕈᔭᐅᓪᓗᓂ ᒫᓐᓇ ᐃᒃᓯᕙᐅᑖᖅ, ᐃᓗᐊᓂ ᐱᓕᕆᕝᕕᐅᑉ ᐅᑎᖅᑎᑦᑎᔪᒪᔪᖓᐅᒐᓗᐊᖅ 
ᑕᖏᖃᖅᑐᒥᒃ ᑲᑎᒪᔨᕋᓛᓄᑦ ᒪᓕᒐᓕᐅᕐᕕᐅᑉ ᐃᓚᒋᔭᐅᕝᕕᒋᔭᖓᓄᑦ, ᐃᒻᒪᖃ ᐅᑭᐊᒃᓵᖅ 
ᕿᒥᕐᕈᔭᐅᓕᖅᑎᓪᓗᒋᑦ ᐃᖅᑲᓇᐃᔭᖅᑎᑖᖅᑐᕋᓱᓐᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᓯᒃᓴᖃᖅᑐᖃᒃᑲᓐᓂᖅᐸ. ᐃᖅᑲᐃᑎᑲᐃᓐᓇᕈᒪᔭᒃᑲ ᒪᓕᒐᓕᐅᖅᑏᑦ 5 
ᒥᓇᖃᑐᐃᓐᓇᖃᑦᑕᕐᓂᑦᑎᓐᓂ. 5 ᒥᓇᐅᓚᐅᖅᑎᓪᓗᒍ ᑐᓵᔩᑦ ᐊᒻᒪ ᐃᖅᓱᒃᑎ ᓂᕆᓂᐊᕐᒪᑕ ᑐᒃᑐ ᑲᑎᒪᕕᒻᒥ 
5 ᒥᓇᑦ ᐊᓂᒍᖅᐸᑕ ᐊᒻᒪ ᒪᓕᒐᓕᐅᖅᑏᑦ ᖃᐅᔨᓴᖅᑏᓪᓗ ᓂᕆᓂᐊᕐᒪᑕ ᓇᓄᖅ ᐃᒡᓗᕈᓯᕐᒥᑦ  

8ᓇᓄᕕᓂᖅᑐᕐᓗᑎᒃ. ᓄᖅᑲᖓᑲᐃᓐᓇᕐᓂᐊᖅᑐᒍᑦ ᐃᑲᕐᕋᐅᖏᑦᑐᒥᑦ ᓂᕆᓐᓇᒥ.  
 
ᐊᐱᖅᑯᓯᒃᓴᖃᖅᑐᖃᒃᑲᓐᓂᕈᓐᓃᕐᒪᑦ ᒪᒃᐱᒐᐃᑦ ᒪᓕᖔᑲᐃᓐᓇᕐᓂᐊᖅᑕᕗᑦ. ᒪᒃᐱᒐᖅ 10-5. 
ᐅᖃᐅᓯᒃᓴᖃᖅᑐᖃᖅᐸ? ᑖᓐᓇ ᐊᖏᕋᓱᓐᓂᐊᕋᑦᑎᒍᑦ ᒥᓂᔅᑕᐅᕝᕕᓕᕆᔭᕇᕈᑦᑕ. ᒪᒃᐱᒐᖅ 10-5-
ᒧᐊᕈᓐᓇᖅᓯᔪᒍᑦ. ᓄᑕᕋᖅ.  
 
ᓄᑕᕋᖅ (ᑐᓵᔨᑎᒍᑦ): ᐃᓗᐊᓂ ᒥᓂᔅᑕᐅᕝᕕᖓᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑮᓇᐅᔭᐃᑦ 
ᐊᒥᓱᕈᕆᐊᖅᑕᐅᓂᖃᓚᐅᕐᒪᑕ 27 ᐳᓴᓐᑎᒥᑦ. ᑖᒃᑯᐊ 27 ᐳᓴᓐᑎ ᐊᒥᓱᕈᕆᐊᕈᑕᐅᓚᐅᕐᑐᖅ ᑭᓱᒨᖕᒪᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑰ. 
 
ᒥᓂᔅᑕ ᐃᐊᑦ ᐲᑯ: ᖃᔅᓯᐅᓂᓪᓚᕆᖏᑦ ᖃᐅᔨᓇᓱᑲᐃᓐᓇᕐᓂᐊᕋᒃᑭᑦ ᐊᒻᒪᓗ ᓇᓗᓇᐃᕐᓯᒪᔪᑦ 
ᐊᒥᓱᕈᕆᐊᕐᓂᖏᓐᓄᑦ ᐅᓪᓗᒥᒧᑦ ᐱᖃᓯᐅᑦᔨᒻᒥᔪᖅ, ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᔪᖅ ᖃᐅᔨᒪᒻᒪᑦ 
ᐊᒥᓱᕈᕆᐊᕐᓂᖏᓐᓄᑦ ᐋᖅᑭᒋᐊᖅᑕᐅᔾᔪᑎᖏᓐᓄᑦ. 
 
ᑕᐃᒪᓕ ᑲᑎᑦᑐᒋᑦ ᐊᒥᓱᕈᕆᐊᕈᑎᖏᑦ ᐃᒪᐃᓕᖓᔪᑦ. ᐊᓯᑦᔨᕆᐊᕈᑕᐅᔪᖅ 21 ᒥᓕᐊᓐ 27%-ᒋᒻᒪᒍ 
ᐱᖃᓯᑦᔨᓪᓗᑎᒃ 21 ᒥᓕᐊᓐ ᐅᖃᐅᑕᐅᖅᑲᐅᔪᖅ ᐅᐊᑦᑎᐊᕈ ᐃᓚᒋᐊᕈᑕᐅᔪᓂ ᑮᓇᐅᔭᓂᒃ. 
 
ᐊᒻᒪᓗ ᓱᓕ ᐱᑕᖃᕐᒥᔪᖅ ᑮᓇᐅᔭᒃᑲᓂᕐᒥᒃ ᓴᖅᑭᕐᓯᒪᔪᑦ ᐃᓄᒋᐊᒃᓯᕙᓪᓕᐊᓂᖏᓐᓄᑦ ᐅᕝᕙᓘᓐᓃᑦ ᓄᑕᖑᔪᑦ 
ᑐᒃᓯᕋᐅᑕᐅᔪᓄᑦ ᐱᓕᕆᕕᐅᔪᒥᒃ ᐊᒻᒪᓗ ᓱᓕ 5.8-ᖓᓐᓂᐅᔪᑦ ᐱᖃᓯᐅᑦᔨᔪᑦ ᐃᖅᑲᓇᐃᔭᖅᑎᓄᑦ 
ᐊᖏᖃᑎᒋᒍᑕᐅᓯᒪᔪᒧᑦ ᐋᖅᑭᒋᐊᖅᑕᐅᓂᖓᓄᑦ ᑕᒪᒃᑯᓇᓐᖓ ᐊᔨᖃᑎᒋᒍᑕᐅᔪᓄᑦ ᓄᓇᕗᒻ 
ᐃᖅᑲᓇᐃᔭᖅᑎᐅᔪᑦ ᑲᑐᑦᔨᖃᑎᒋᖏᓐᓄᑦ ᓄᓇᕗᒻ ᑲᑐᑦᔨᖃᑎᒋᖑᔪᑦ ᑳᓐᑐᕋᖑᔪᑦ ᐊᒥᓱᕈᕆᐊᖅᑕᐅᓂᖏᓐᓄᑦ. 
 
ᑲᑎᓪᓗᒋᑦ ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ ᑲᑎᒪᔨᐅᔪᓄᑦ ᐊᖏᖅᑕᐅᓚᐅᖅᑐᑎᒃ, ᐃᓄᒋᐊᕐᓯᕙᓪᓕᐊᓂᖏᓐᓄᑦ 
ᓄᑖᓄᑦ ᐱᒋᐊᖅᑎᑕᐅᓂᖏᓐᓄᑦ ᐊᖏᖅᑕᐅᔪᒧᑦ, ᐊᒻᒪᓗ 21 ᒥᓕᐊᓐ ᐊᖅᑭᒋᐊᕈᑕᐅᔪᖅ, ᑲᑎᑦᑐᒋᑦ 
ᐊᒥᓱᓂᖏᑦ 31-ᒥᓕᐊᓐ 869 ᑕᐅᓴ ᐅᕝᕙᓘᓐᓃᖅ 27% ᒪᓕᒐᓕᐅᖅᑎᐅᔪᑉ ᐅᐊᑦᑎᐊᕈ 
ᐊᐱᖅᑯᑎᒋᖅᑲᐅᔭᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓱᓕᒃᑲᓐᓂᖅ, ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐅᖃᖅᑲᐅᒐᕕᑦ 5-ᒥᓂᑦᓯᖃᑐᐃᓐᓇᕐᓂᕋᖅᑐᑎᒃ. ᑕᐃᒪᓕ 1 ᒥᓂᖃᑐᐃᓐᓇᖅᐳᖓ 
ᐊᐱᕆᓂᐊᕐᓗᖓ, ᑭᓯᐊᓂ ᐱᕕᖃᓐᖏᑦᑐᐃᓐᓇᕆᐊᖃᖅᑐᖓ, ᑕᐃᒪᓕ ᓄᖅᑲᑲᐃᓐᓇᕈᒪᓕᖅᐳᖓ ᓂᕆᓗᑕ. 
ᖁᔭᓐᓇᒦᒃ. 
 
ᐃᒃᓯᕙᐅᑖ (ᑐᓵᔨᑎᒍᑦ): ᐄ. ᓄᖅᑲᑲᐃᓐᓇᕐᓂᐊᖅᐳᒍ 35 ᒥᓂᑦᒥᒃ. ᖁᔭᓐᓇᒦᒃ, ᐅᑎᕐᓂᐊᖅᑐᒍᑦ ᐃᒃᑲᕋᐅᑉ 
ᓇᒻᐸᕆᓗᐊᒐᓚᒃᑕᖓᓂ. ᖁᔭᓐᓇᒦᒃ. 
 
>>ᒪᓕᒐᓕᐅᖅᑎᑦ ᓄᖅᑲᑲᐃᓐᓇᖅᑐᑦ 5.56 ᐅᓐᓄᒃᑯᑦ ᐊᒻᒪᓗ ᐅᑎᖅᑐᑎᒃ 6.35 ᐅᓐᓄᒃᑯᑦ. 
 
ᐃᔅᓯᕙᐅᑕᖅ (ᐃᖅᑭᑦᑐᖅ) (ᑐᓵᔨᑎᒍᑦ):  ᖁᔭᓐᓇᒦᒃ ᐅᑎᕈᓐᓇᕋᔅᓯ.  ᐱᒋᐊᕈᓐᓇᖅᑯᒍᑦ ᓯᕗᓪᓕᖅᐹᒥ 
ᒪᑉᐱᒐᖓᓂᑦ.  ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ.  ᑲᑎᑕᐅᓂᖏᑦ ᐱᓕᕆᐊᕆᔭᐅᔪᓄᑦ.  
ᒪᑉᐱᖅᑐᒐᖓᓃᑦᑐᒍᑦ 10-5.  ᐊᐱᖅᑯᓯᔅᓴᖃᖅᑐᖃᖅᐹ?  ᓄᑕᕋᖅ. 

ᓄᑕᕋᖅ (ᑐᓵᔨᑎᒍᑦ):  ᒪᑉᐱᖅᑐᒐᐅᖅ ᐊᑖᓂ, 10-5, ᐃᑲᔪᑏᑦ ᐊᒻᒪᓗ ᑐᓂᕐᕈᑏᑦ, 2001-2002-ᒥᑦ 1-
ᒥᓕᐊᓐ ᐅᖓᑕᓃᒐᓛᑐᐃᓐᓇᓚᐅᖅᑯᑦ, ᐊᒻᒪᓗ ᑕᒫᓂ ᐊᕐᕌᒍᒥ 4-ᒥᓕᐊᓐ ᑮᓇᐅᔭᑦ ᑐᕌᖅᑎᑕᐅᕗᑦ.  
 
ᑕᒪᓐᓇ ᐱᔾᔪᑎᖃᖅᑳ ᐃᖅᑲᓇᐃᔭᖅᑎᓄᑦ ᐅᕝᕙᓘᓐᓃᑦ ᐃᑲᔫᓯᐊᖏᓐᓄᑦ ᐊᖏᓪᓕᕚᓪᓕᐊᖅᓯᒪᕚᑦ.  ᑕᒪᓐᓇ 
ᐃᑲᔫᑎᓂᒻᒪᑦ ᐊᒻᒪᓗ ᑐᓂᕐᕈᑎᓂᑦ.  ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐃᔅᓯᕙᐅᑕᖅ.  ᐃᔅᓯᕙᐅᑖᖅ, ᐋᒡᒐ ᑖᔅᓱᒧᖓ ᐊᐱᖅᑯᓯᐅᔪᒧᑦ ᐊᕐᕌᒍᓂ 
ᑕᒪᐅᖓ ᐋᖅᑭᔅᓯᒪᔭᐅᕙᔪᒻᒪᑕ ᐃᑲᔫᑏᑦ ᐊᒻᒪᓗ ᑐᓂᕐᕈᑏᑦ, ᐱᖃᓯᐅᑎᓯᒪᕙᔪᒐᑦᑎᒍ ᐃᓄᓕᕆᔨᒃᑯᓐᓂᑦ 
ᐊᑭᓕᐅᑏᑦ ᐃᒥᐊᓗᓕᕆᔨᒃᑯᓐᓄᑦ ᐊᒻᒪᓗ ᐋᖓᔮᕐᓇᖅᑐᓄᑦ ᑲᑐᔾᔨᖃᑎᒌᖑᔪᑦ ᐊᒻᒪᓗ ᕿᒫᕕᓐᓄᑦ. 
 
ᑖᒃᑯᐊᓕ ᐱᖃᓯᐅᑎᓯᒪᓕᕐᖓᑕ ᑲᓐᑐᕌᖅᑕᑎᑎᓐᓃᑦ ᐊᒻᒪᓗ ᖃᐅᔨᓵᖑᓚᐅᖅᑎᓪᓗᒋᑦ ᑖᒃᑯᐊ ᐊᖏᕈᑎᐅᔪᑦ,  
ᓅᔅᓯᒪᓕᖅᑲᕗᑦ ᐃᑲᔫᑎᐅᔪᑦ ᐊᒻᒪᓗ ᑐᓂᕐᕈᑏᑦ.  ᐅᕙᓂ ᐱᖃᓯᐅᑎᓯᒪᔪᑦ, ᑕᒫᓂ ᑎᑎᖅᓯᒪᔪᒥᑦ ᐃᑲᔫᑎᑦ 
ᐊᒻᒪᓗ ᑐᓂᕐᕈᑏᑦ ᓄᓇᕗᑦ ᓯᓚᑦᑐᓴᕐᕕᒻᒧᑦ, ᐋᓐᓂᐊᓯᐅᑎᐅᓂᕐᒧᑦ ᐊᒻᒪᓗ ᓄᓇᓕᓐᓂᑦ ᐋᓐᓂᐊᖅᑐᓕᕆᔨᒃᑯᓂ 
ᑭᒡᒐᑐᖅᑎᐅᔪᑦ ᐃᓕᓐᓂᐊᕐᓂᕆᔭᖏᑦ ᐊᒻᒪᓗᑦᑕᐅᖅ ᓄᓇᓕᓐᓂ ᒐᕙᒪᖏᑦ ᑲᑎᒪᔨᕋᓛᓄᑦ 
ᕼᐊᒻᒪᓚᒃᑯᓐᓃᓐᖓᖅᑐᓂᑦ. 
 
ᐊᖏᓪᓕᕚᓪᓕᖅᓯᒪᕙᒃᑲ ᐊᔾᔨᒌᓐᖏᑦᑐᑦ ᐊᓯᐊᒍᑦ ᐊᑎᖃᖅᑎᑕᐅᕙᓚᐅᖅᑐᑦ ᐊᒻᒪᓗ ᐊᓯᐊᒍᑦ 
ᑎᑎᖅᓯᒪᓕᖅᑐᓂᑦ ᑕᕝᕗᖓ ᐃᑲᔫᑎᐅᔪᓄᑦ ᐊᒻᒪᓗ ᑐᓂᕐᕈᑎᐅᔪᓄᑦ.  ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᑕᕝᕙᑐᐊᖅ.  ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ):  ᑕᕝᕙᓂᔅᓴᐃᓐᓇᖅ ᒪᑉᐱᖅᑐᒐᕐᒥ, ᑲᓐᑐᕌᖅᑕᑎᑎᓐᓂᕐᒥᑦ, ᖃᓄᐃᑦᑐᓂᑦ ᑳᓐᑐᕌᓂᑦ 
ᐅᖃᐅᓯᖃᖅᑭᑕ?  ᐊᑐᖅᑭᓯ ᑳᓐᑐᕌᖅᑎᓪᓚᕆᓐᓂ ᐅᕝᕙᓘᓐᓃ ᐋᓐᓂᐊᖅᑐᓕᕆᓂᕐᒧᑦ ᑳᓐᑐᕋᖑᕙᑦ?  
ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᔅᓯᕙᐅᑕᖅ (ᑐᓵᔨᑎᒍᑦ):  ᐲᑯ.  
 
ᒥᓂᔅᑕ ᐄᑐᐊᖅ ᐲᑯ: ᒪᓕᒐᓕᐅᖅᑎᐅᔪᖅ ᓱᓕᔪᖅ. ᑕᒪᒃᑯᐊ ᐊᓐᓂᐊᖅᑐᓕᕆᓂᕐᒧᑦ ᑲᓐᑐᕋᓄᑦ. ᓱᕐᓗ, 
ᓄᓇᕗᑦ ᓯᓚᑖᓂ ᐋᓐᓂᐊᕐᕕᐅᔪᓄᑦ 14 ᒥᓕᐊᓐ. ᓇᓪᓕᐅᒃᑯᒫᖃᓐᖏᑦᑐᓄᑦ ᐃᑲᔪᕈᑕᐅᔪᑦ 12.9 ᒥᓕᐊᓐ. 
ᓗᒃᑕᓄᑦ ᐱᔨᑦᓯᕈᑕᐅᔪᑦ 7.2 ᒥᓕᐊᓐ. ᐊᖏᕐᕋᖏᓐᓂᒃ ᑲᒪᒋᔭᐅᓂᖏᓐᓄᑦ, ᑕᒪᒃᑯᐊ ᓄᓇᕗᑦ 
ᓯᓚᑕᓂᐅᓐᖏᑦᑐᑦ ᐃᓕᔭᐅᖃᑦᑕᕐᓂᖏᑦ ᓱᕈᓰᑦ ᐊᒻᒪ ᐃᓐᓇᐃᑦ ᑲᒪᒋᔭᐅᔪᑦ, 5.8 ᒥᓕᐊᓐ. ᓱᕈᓯᕐᓄᑦ 
ᐊᓯᖏᓐᓂᒃ ᐊᖏᕐᕋᖏᓐᓂ ᐃᓕᔭᐅᖃᑦᑕᕐᓂᖏᑦ 2.8 ᒥᓕᐊᓐ. 
 
ᐆᒃᑐᑎᒋᓗᒍ, ᐃᒃᓯᕙᐅᑖᖅ, ᑕᒪᒃᑯᐊ ᐃᓚᐅᖃᑕᐅᔪᐃᓐᓇᐃᑦ ᑕᕝᕙᓂ. ᖁᔭᓐᓇᒦ,ᒃ  ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕ ᑕᕝᕙᓂ ᒪᒃᐱᒐᕐᒥ ᐊᐱᖅᑯᑎᒃᓴᐃᑦ. ᐱᑕᖃᓐᖏᑉᐸᑦ, ᑲᔪᓯᓗᑕ 10-6. 
ᐊᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᓇᐃᓪᓕᒋᐊᕐᓯᒪᔪᑦ. ᐊᐅᓚᑦᓯᔨᒃᑯᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ 
ᒪᑭᒪᐃᓐᓇᕈᑎᓄᑦ 19 ᒥᓕᐊᓐ 339 ᑕᐅᓴᓐ. ᐊᖏᖅᐱᓯ. ᐊᐱᖅᑯᑎᒃᓴᐃᑦ. Hᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᑳᓐᑐᕌᖑᔪᓂᒃ ᖃᑦᓯᓐᓇᕈᕆᐊᕐᓯᒪᔪᑦ ᐊᕝᕙᓪᓗᐊᖏᓐᓂᑦ. 
ᖃᓄᐃᒻᒪᓄᑯᐊ ᖃᑦᓯᓐᓇᕈᕆᐊᕐᓯᒪᕙᑦ. ᖃᐅᔨᒪᔪᐊ ᑕᒪᒃᑯᐊ ᐅᖃᐅᓯᕆᐱᓪᓚᖅᑲᐅᔭᑎᑦ ᑳᓐᑐᕋᖑᔪᑦ 
ᐅᐊᑦᑎᐊᕈ ᑭᓯᐊᓂᓕ ᐊᖓᔪᖅᑲᒃᑯᕕᒻᒥ ᖃᓄᐃᒻᒪ 50%-ᒥ ᖃᑦᓯᓐᓇᕈᕆᐊᕐᓯᒪᕙᑦ. ᖁᐊᓇᖅᑯᑎᑦ. 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, Hᐊᕕᐅᔭᖅ. ᒪᓕᒐᓕᐅᖅᑏᑦ ᖃᐅᔨᒪᖁᔭᒃᑲ ᓱᓕ ᒪᒃᐱᒐᖅᑕᖃᕐᒪᑦ 
ᐊᐅᓚᑦᓯᔨᓂ 10-7. ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ ᐃᒃᓯᕙᐅᑖᖅ. ᓇᓗᓇᐃᕆᐊᒃᑲᓐᓂᑐᐃᓐᓇᕐᓗᒍ ᐊᒻᒪᓗ ᐅᑎᖅᑐᖅ 
ᒥᑦᑎᒪᑕᓕᒻᒥᐅᑉ ᒪᓕᒐᓕᐅᖅᑎᐅᑉ ᐊᐱᖅᑯᓯᕆᖅᑲᐅᔭᖓᓄᑦ. 
 
ᐊᕐᕋᒍᖃᑦᑕᕐᓯᒪᔪᓂ, ᐊᑭᓕᐅᑕᐅᓂᖏᓐᓄᑦ ᐃᒥᐊᓗᓗᐊᖅᐸᒃᑐᓄᑦ ᐊᒻᒪᓗ ᐊᖓᔭᕐᓇᖅᑐᖅᑐᓗᐊᖅᐸᒃᑐᓄᑦ 
ᐊᖏᕐᕋᕆᔭᐅᔪᑦ, ᓴᓂᕐᕙᐃᕕᐅᓯᒪᒧᑦ ᑳᓐᑐᕋᑎᒍᑦ. ᐃᒪᐃᓕᓯᒪᓕᖅᑐᒍᓪᓕ ᐃᓕᒃᑲᓂᖅᑐᒋᑦ ᐃᑲᔪᕈᑎᓄᑦ 
ᑐᓂᕐᕈᑎᓄᑦ ᐅᐱᓐᓇᕋᓂ ᑕᐃᒪᐃᑦᑐᓪᓚᕆᐅᒐᓗᐊᕐᒪᑕ ᑕᐃᒃᑯᓄᖓ ᐊᖏᕐᕋᕆᔭᐅᔪᓄᑦ ᐆᒃᑐᑎᒋᓗᒋ. ᐊᒻᒪᓗ 
ᐱᖃᓯᐅᑦᔨᔪᖅ ᓄᓇᕗᒻᒥ ᓯᓚᑦᑐᓴᕐᕕᐅᔪᒥ ᐊᓯᖏᓐᓂᓪᓗ. 
 
ᑕᐃᒪᓕ ᑕᒪᓐᓇ ᐱᔾᔪᑎᒋᓪᓗᒍ ᖃᑦᓯᓐᓇᕈᕆᐊᕐᓯᒪᕗᖅ, ᐊᓯᖏᓐᓂᒃ ᐱᓯᒪᒐᑦᑕ ᐊᒻᒪᓗ ᐊᑖᓄᖅᑐᓂᒃ 
ᐊᓯᖏᓐᓄᑦ, ᐊᓯᐊᓂᑦᑐᓂᒃ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ. Hᐊᕕᐅᔭᖅ. 
 
Hᐊᕕᐅᔭᖅ: ᐊᓯᖏᓐᓂᒃ ᐊᑐᖅᑐᓂ. ᓄᒃᑎᖅᑎᕆᓯᒪᕙᓪᓚᐃᔪᓯ ᑭᓯᐊᓂ ᑲᖏᓱᐃᓐᓇᖅᑐᖓ, ᖁᕕᐊᓇᖅᐳᖅ 
ᖃᐅᔨᒪᓗᓂ ᖃᓄᐃᑦᑐᓂ ᐃᓕᓯᓯᒪᓂᕆᔭᑦᓯᓐᒻᓂᒃ ᐊᓯᖏᓐᓄᑦ. ᐊᒥᓱᕈᕆᐊᓪᓗᐊᑲᓪᓚᒻᒪᕆᒻᒪᑦ, 2 ᒥᓕᐊᓐᓂᒃ 
ᐊᒥᓱᕈᕆᐊᖅᑐᑦ. ᖁᔭᓐᓇᒦᒃ. 
 
ᐃᒃᓯᐅᕙᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖ. ᐃᒃᓯᕙᐅᑖᖅ. ᑕᐃᒪᓕ ᐊᖏᔪᖅ ᑕᕝᕙᓂᒃᑲᔭᖅᑐᖅ 
ᓱᓇᒃᑯᑕᓄᑦ ᐱᓕᕆᕕᐅᔪᓄᑦ ᐃᖅᑲᓇᐃᔭᖅᑎᓄᑦ ᖃᕋᓴᐅᔭᒃᑯᑦ ᐃᓚᒃᓴᐅᔪᓄᑦ, ᐱᓗᐊᖅᑐᒥᒃ 
ᑎᑎᕋᖅᑕᐅᖃᑦᑕᕐᓂᖏᓐᓄᑦ ᐊᓐᓂᐊᕕᓕᐊᖅᑐᓯᐅᑎᓄᑦ ᑐᑭᓯᒋᐊᕈᑎᒃᓴᐅᔪᑦ, ᑕᐃᒪᐃᑦᑐᓄᑦ 
ᑐᕋᖓᓪᓗᐊᑕᖅᑐᑦ. ᐅᕝᕙᓘᓐᓃᑦ ᐋᓐᓂᐊᖅᑕᐃᓕᒪᓂᕐᒧᑦ ᓇᓪᓕᐅᒃᑯᒪᓄᑦ ᐱᓕᕆᕕᒻᒥ ᑲᖏᖅᖠᓂᕐᒥ. 
ᖁᔭᓐᓇᒦᒃ, ᐃᒃᓯᐅᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ. Hᐊᕕᐅᔭᖅ. 
 
Hᐊᕕᐅᔭᖅ: ᐊᑕᐅᑦᓯᒃᑯᑦ ᐅᖃᓕᒪᕋᑖᕋᑦᓯᒃ ᑭᐅᒐᓗᐊᖅᑎᓪᓗᑎᒃ, ᒪᒥᐊᓇᖅ ᑕᐃᓐᓇ ᑭᐅᔾᔪᑎᒋᔭᐃᑦ 
ᑐᓴᓐᖏᓐᓇᒃᑯᑦ. ᐅᖃᒃᑲᓐᓂᑲᐃᓐᓇᕆᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒥᒃ, ᐃᒃᓯᕙᐅᑕᖅ. ᒪᒥᐊᓇᖅ ᒪᓕᒐᓕᐅᖅᑎᒧᑦ. ᑕᐃᓐᓇ, ᐃᒃᓯᕙᐅᑖᖅ, 
ᐊᖏᓂᖅᐸᐅᔪᖅ ᐅᕙᓂ ᑕᐃᒃᑯᓄᖓ ᖃᕋᓴᐅᔭᕐᒧᑦ ᑎᑎᕋᖅᑕᐅᓂᖏᓐᓄᑦ ᐋᓐᓂᐊᖅᑐᓕᕆᓂᕐᒧᑦ 
ᐱᓕᕆᐊᓄᑦ ᑲᖏᖅᖠᓂᕐᒥᒃ. ᑕᐃᒪᐃᖃᑦᑕᕐᓯᒪᔪᒍ ᓯᕗᓂᑦᑎᓐᓂᒃ ᐊᑐᕐᓗᑎᒃ ᓄᓇᑦᓯᐊᕐᒥ ᖃᕋᓴᐅᔭᕐᓄᑦ, 
ᑕᐃᒪᓕ ᒫᓐᓇᐅᔪᖅ ᐊᑐᓕᖅᐳᒍ ᓄᓇᕗᑦ ᖃᕋᓴᐅᔭᕐᓯᐅᑎᖏᓐᓂᒃ. ᐄ. 
 
ᑕᒪᔾᔭ ᐊᖏᓂᖅᐸᐅᔪᖅ ᑕᕝᕙᓂ, ᒪᓕᒐᓕᐅᖅᑎᐅᔪᑦ ᑐᑭᓯᒋᐊᕈᑎᒃᓴᖓᓄᑦ. ᑕᒪᓐᓇ ᑭᐅᔪᒃᓴᐅᒐᓗᐊᖅᐳᖅ 
ᐃᕝᕕᑦ ᐊᐱᖅᑯᑎᖓᓄᑦ. ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᐊᕐᕚᕐᓗᒃ. 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕ. ᐊᐱᖅᑯᑎᒐ ᑭᖑᓪᓕᕐᒥᒃ 10-7, ᐃᓚᖓ 10-6-ᖑᕙᓪᓚᐃᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᐋᓐᓂᐊᓯᐅᖅᑎᐅᓂᕐᒧᑦ ᐱᓕᕆᐊᒥᒃ ᓯᕗᓪᓕᕐᒥᒃ ᐱᔭᕆᐊᑭᑦᑐᒥᒃ 
ᐊᐱᕆᑲᐃᓐᓇᕈᒃᑯ. 
 
ᑐᓂᓯᔭᐅᔪᓐᓇᖏᑦᑐᒍᑦ ᑐᑭᓯᒋᐊᕈᑎᒃᓴᐅᔪᓂᒃ ᖃᓄᓪᓚᕆᒃ ᑮᓇᐅᔭᓕᐅᕐᒪᖔᑕ. 600 ᑕᐅᓴᓐ ᓄᓇᕗᒻᒥ 
ᐋᓐᓂᐊᓯᐅᖅᑎᒧᑦ ᐱᓕᕆᐊᒥᒃᕐ, ᐊᒻᒪᓗ ᑕᐃᒪᐃᑐᐃᓐᓇᕆᓪᓗᓂ 2001-2002 ᐊᒻᒪᓗ 2002-2003. 
ᐱᔾᔪᑎᖃᖅᐸᓪᓚᐃᔪᖅ 15-ᖑᔪ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑐᒧᑦ ᐊᕐᕋᒍᒥ ᓯᕗᓪᓕᖅᐹᒥ ᐊᒻᒪ 
ᐊᐃᒃᐸᖓᓂ ᐃᓕᓐᓂᐊᖅᑎᓄᑦ. ᑕᒪᒃᑯᓄᖓ ᐋᓐᓂᐊᓯᐅᖅᑎᐅᓂᕐᒧᑦ ᐱᓕᕆᐊᒧᑦ ᓯᕗᓪᓕᕐᒥ ᐊᒻᒪᓗ 
ᐊᐃᒃᐸᖓᓂ ᐊᕐᕋᒍᒥ ᐃᓕᓐᓂᐊᖅᑐᓄᑦ. 
 
ᑕᐃᒪᐃᒃᐸᑦ, ᖃᐅᔨᒪᓕᖅᐳᒍᑦ. ᐊᑖᓂ 2001-2002, ᖃᑦᑎᓪᓚᕆᓐᓂᒃ ᑮᓇᐅᔭᓂᒃ ᐊᑐᓚᐅᖅᐱᑦ 
ᐋᓐᓂᐊᖅᑐᓕᕆᓂᕐᒧᑦ ᐱᓕᕆᐊᓄᑦ 600 ᑕᐅᓴᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᒪᓕᒐᓕᐅᖅᑎᐅᔪᖅ ᐃᖅᑲᐅᒪᔪᒃᓴᐅᕗᖅ 
ᑕᒪᓐᓇ ᐱᒋᐊᖅᑕᐅᑎᓪᓗᒍ, ᐃᓚᓕᐅᑦᔭᐅᓯᒪᓪᓗᓂ ᑮᓇᐅᔭᓄᑦ ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓐᓄᑦ, 
600 ᑕᐅᓴᓐ ᓂᐅᕕᖅᑕᐅᓂᐊᕐᓗᓂ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ. 
 
ᑕᐃᒃᑯᐊ 600 ᑕᐅᓴ ᐱᖃᓯᐅᑦᔨᒐᔭᖅᑐᑦ, ᓱᓕᔪᓂ, ᐊᐅᓚᑕᐅᓂᖏᓐᓄᑦ ᐊᒻᒪᓗ ᐃᓚᖏᑦ ᑮᓇᐅᔭᑎᒍᑦ 
ᐊᑭᖏᑦ ᓯᓚᑦᑐᓴᕐᕕᒻᒧᑦ ᑲᒪᓂᐊᕐᓗᑎᒃ. ᑕᒪᒃᑯᐊ ᐱᖃᓯᐅᑦᔨᔪᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓕᓴᐃᔨᓄᑦ, 
ᐊᒻᒪᓗ ᐃᓕᓐᓂᐊᓯᓐᓇᑦ ᐃᖅᑲᓇᐃᔭᖅᑐᓂᒃ ᐊᒻᒪᓗ ᐊᓯᖏᑦ. ᑕᒪᓐᓇ ᑐᓐᖓᕕᒋᔭᖓ. 
 
ᑕᐃᒪᓕ ᐃᑲᔪᖅᐸᒃᑐᒍᑦ ᑕᕝᕗᖓ ᓯᓚᑦᑐᓴᕐᕕᒻᒧᑦ ᐊᒻᒪᓗ ᑕᐃᒃᑯᐊ ᐃᓕᓐᓂᐊᖅᑎᑦᑎᓕᕐᓗᑎᒃ. ᐊᕕᒃᑐᕐᓯᒪᔪᑦ 
ᐱᓯᒪᓐᖏᓐᓇᒃᑭᑦ ᐅᕙᓂ ᐊᓯᐊᓄᑦ ᐱᓕᕆᕕᒻᒧᖅᑕᐅᓯᒪᒻᒪᑦ. ᒥᓂᔅᑕ ᕿᓚᕝᕙᖅ ᑕᒪᒃᑯᓂᖓ 
ᑐᑭᓯᒋᐊᕈᑎᒃᓴᐅᔪᓂᒃ ᐱᓯᒪᒐᔭᖅᑐᖅ ᑲᑎᑦᑐᒋᑦ ᐊᑭᖏᑦ ᐊᑐᖅᑕᐅᓯᒪᔪᑦ. 
 
ᐊᒥᓱᓂᖏᑦ ᐱᓯᒪᔭᒃᑲᑦ ᓄᒃᑎᖅᑕᐅᓯᒪᔪᑦ 600 ᑕᐅᓴᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᓚᕝᕙᕐᒧᑦ ᐊᐱᖅᑯᓯᕆᓂᐊᖅᑕᕋ ᑖᓐᓇ ᒪᓕᒐᓕᐅᕐᕕᒻᒥ 
ᐊᐱᖅᓱᕐᓇᐅᓕᖅᐸᑦ. ᖃᐅᔨᒪᔪᐃᓐᓇᐅᒐᑦᑕ ᑕᐃᒃᑯᐊ ᒪᓕᒐᓕᕆᔨᒃᓴᐅᓂᕐᒧᑦ ᐃᓕᓐᓂᐊᖅᑐᑦ ᒥᒃᓵᓄᑦ, 
ᐊᑭᑦᓯᕌᖅ ᒪᓕᒐᓕᕆᔨᒃᓴᐅᓂᕐᒧᑦ ᐃᓕᓐᓂᐊᕐᕕᒻᒥ ᐊᒻᒪ ᓄᓇᕘᒥᑦ ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐃᓕᓐᓂᐊᖅᑐᑦ 
ᐃᓚᒋᓪᓗᒋᑦ ᐊᓯᖏᑦ ᐃᓕᓐᓂᐊᖅᑕᐅᔪᑦ, ᖃᐅᔨᒪᒐᑦᑕ ᐊᔾᔨᒌᖏᑦᑑᑕᐅᓂᖏᓐᓂᑦ ᐃᓕᓐᓂᐊᖅᑕᐅᔪᑦ, 
ᐃᓄᒋᐊᓗᐊᕋᑕᓗ ᓄᓇᕘᒥᑦ, ᑭᓯᐊᓂ ᓂᕆᖃᑦᑕᕆᐊᖃᕐᒥᒻᒪᑕ ᐃᓕᓐᓂᐊᖅᑏᑦ ᓲᖃᐃᒻᒪ ᒫᙶᕐᓂᑰᖏᒻᒪᑕ 
ᐊᒻᒪ ᑮᓇᐅᔾᔭᒃᓵᕆᖃᑦᑕᖅᑕᖏᑦ ᐊᒥᓲᓗᐊᖅᐸᒐᑎᒃ.  
 
ᖃᐅᔨᒪᓪᓗᖓ ᓄᓕᐊᕆᔭᐅᔪᒥᒃ ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐃᓕᓐᓂᐊᕆᐊᖅᑐᖃᖃᑦᑕᕐᓂᖓᓂᒃ ᐊᒻᒪ ᐅᐃᖓ 
ᑕᒫᓃᑦᑐᓂ ᐃᓚᖃᖅᑐᓂ ᒪᕐᕉᖕᓂᒃ ᕿᑐᕐᖓᖏᓐᓂᑦ. ᑐᓴᓚᐅᕋᒪ $600-ᓕᐅᕆᐊᒃᓴᖏᓐᓂᑦ ᑕᖅᑭᒧᑦ. 
ᑕᖅᑭᖅ ᕿᑎᖅᐸᕌᖓᑦ $100-ᑖᖅᐸᒃᑐᑎᒃ.  

ᑕᖅᑭᐅᑉ ᓄᙳᐊᓂ $500-ᑖᖅᐸᒃᑐᑎᒃ ᖃᔅᓯᓂᒃᑭᐊᕐᖏᓛᒃ. ᖃᐅᔨᒪᓇᖓ ᑕᒪᓐᓇ ᓱᓕᓪᓚᕆᒃᑲᓗᐊᕐᒪᖔᑦ, 
ᐃᒻᒪᖃ ᒥᓂᔅᑕᐅᑉ ᖃᐅᔨᑎᒋᐊᕈᓐᓇᖅᐹᖓ, ᑭᓯᐊᓂ $600-ᓕᐅᖅᐸᔪᒐᓗᐊᖅᑐᑎᒃ 800-ᓕᐅᖔᖃᑦᑕᓕᖅᑐᑦ 
ᑕᖅᑭᒧᑦ ᑮᓐᓇᐅᔾᔭᒃᓴᖅᑰᖃᑦᑕᖅᑐᑦ. ᐋᖅᑭᒃᓱᖅᑕᐅᓯᒪᓚᐅᕐᒪᑦ ᐊᕝᕙᓪᓗᐊᖏᓐᓂᑦ ᐊᑭᓕᖅᑕᐅᖃᑦᑕᖅᑐᑎᒃ 
ᑕᖅᑭᐅᑉ ᕿᑎᖅᐸᓯᐊᓂᑦ, ᑖᓐᓇᖃᐃ ᓱᓕᕙ ᐅᕝᕙᓘᓐᓃᑦ ᑕᒻᒪᖅᐳᖓ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐲᑯ.  
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ, ᐊᓐᓄᕌᑦᑎᐊᖅᓯᒪᔪᐊᓘᔪᑎᑦ ᐅᓐᓅᔪᖅ ᐃᒃᓯᕙᐅᑖᖅ, 
ᑕᑯᒥᓇᕐᐳᖅ. ᐃᒃᓯᕙᐅᑕᖅ, ᓯᕗᓪᓕᖅᐹᒥᑦ ᐃᓗᐊᓂ ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐃᓕᓐᓂᐊᕐᓂᐅᔪᒥᑦ ᒪᕐᕉᖕᒪᑏᒃ 
ᑮᓇᐅᔾᔭᒃᓴᔾᔪᑕᐅᔪᓐᓇᖅᑐᑦ ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐃᓕᓐᓂᐊᖅᑐᓄᑦ ᖃᐅᔨᒪᔭᒃᑲᓕᓄᓇᕘᑉ 
ᒐᕙᒪᒃᑯᖏᑎᒍᑦ.  
 
ᓯᕗᓪᓕᖅ ᐃᓕᓐᓂᐊᖅᑎᓄᑦ ᑐᕌᖓᓪᓗᓂ ᑮᓐᓇᐅᔾᔭᒃᓴᒐᐅᕗᖅ ᒪᓕᓲᖑᓪᓗᓂ ᐃᓚᒌᑦ ᐊᑐᕆᐊᖃᖅᑕᖏᓐᓄᑦ 
ᐊᑐᓂ ᐃᓕᓐᓂᐊᖅᑎᐅᔪᓄᑦ. ᓲᕐᓗ, ᐃᓕᓐᓂᐊᖅᑎᒥᒃ, ᐅᐃᖓ ᒪᕐᕉᒡᓗ ᕿᑐᕐᖓᖏᒃ 
ᑮᓐᓇᐅᔾᔭᒃᓴᓂᖅᓴᐅᒐᔭᖅᑐᑎᒃ ᐊᑕᐅᓯᕐᒥᒃ ᕿᑐᕐᖓᖃᖅᑐᒥᒃ.  
 
ᐊᑐᖅᑕᐅᔭᕆᐊᖃᖅᑐᓂᑦ ᒪᓕᓲᖑᕗᖅ ᐃᓕᓐᓂᐊᖅᑎᓄᑦ ᑐᕌᖓᔪᖅ ᑮᓐᓇᐅᔾᔭᒃᓵᑦᓅᑎᖅᑕᐅᖃᑦᑕᕐᓂᖏᑦ 
ᐅᖃᕈᓐᓇᕐᓇᖓ ᐊᒥᓲᓛᕆᔪᓐᓇᖅᑕᖏᑦ ᖃᔅᓰᓐᓇᐅᓛᕆᔪᓐᓇᖅᑕᖏᓪᓗ ᖃᔅᓯᐅᓲᖑᒻᒪᖔᑕ. ᑖᓐᓇ 
ᐋᔩᕈᑕᐅᓚᐅᖅᑐᓂ ᐅᓪᓗᓄᑦ ᒪᕐᕉᖕᓄᑦ ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᕿᒥᕐᕈᔭᐅᓂᖓᓄᑦ 
ᐃᓕᓐᓂᐊᖅᑎᓄᑦ ᑐᕌᖓᔪᑦ ᑮᓐᓇᐅᔾᔭᒃᓵᖑᖃᑦᑕᖅᑐᑦ ᐱᔾᔪᑕᐅᓪᓗᑎᒃ.  
 
ᐅᖃᕈᓐᓇᕋᓗᐊᖅᑐᖓ ᐃᓕᓐᓂᐊᖅᑎᓄᑦ ᑮᓐᓇᐅᔾᔭᒃᓵᖑᓲᑦ ᐱᔾᔪᑎᒋᓪᓗᒍ ᑐᓴᖅᓯᒪᒐᑦᑕ 
ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐃᓕᓐᓂᐊᖅᑐᓂᑦ ᐊᒃᓱᕈᕈᑎᖃᑲᑕᓐᓂᖏᓐᓂ ᑕᐃᒫᒃ ᓴᖅᑭᑦᑎᓚᐅᖅᑐᒍᑦ ᐃᑲᔫᑎᒥᒃ 
ᑖᒃᑯᐊ ᑮᓐᓇᐅᔾᔭᒃᓴᔾᔪᑕᐅᖏᓐᓇᓲᖑᓪᓗᓂ ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐃᓕᓐᓂᐊᖅᑐᓄᑦ.  
 
ᐊᑐᓂ ᐃᓕᓐᓂᐊᖅᑐᑦ, ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐱᖃᑦᑕᓚᐅᖅᐳᑦ $10,000-ᓂᑦ ᐃᓕᓐᓂᐊᕐᓇᐅᑉ ᐃᓗᐊᓂ. 
ᑖᒃᑯᐊ ᑮᓐᓇᐅᔾᔭᒃᓵᖑᐃᓐᓇᓲᖑᔪᖅ ᐃᒃᓯᕙᐅᑖᖅ, ᑕᐃᒪ ᖃᐅᔨᒪᒐᔅᓯ ᑮᓐᓇᐅᔾᔭᒃᓵᖑᐃᓐᓇᕈᓐᓇᕐᑐᖅ 
ᑐᑭᖃᕐᑐᖅ ᐊᑭᓕᐅᑕᐅᔪᓐᓇᕐᓂᖏᓐᓂ ᐃᒡᓗᒋᔭᒧᑦ, ᐊᑐᖅᑕᐅᔪᓐᓇᖅᑐᑎᒃ ᓂᕿᒧᑦ 
ᖃᖓᑦᑕᐅᑎᑖᕈᑕᐅᔪᓐᓇᖅᑐᓂ ᐊᖏᕐᕋᕈᒪᒍᑎᒃ ᖃᓄᑐᐃᓐᓇᖅ ᐃᓱᒪᖅᓲᑕᐅᔪᓐᓇᕐᑐᖅ ᐊᑐᕆᐊᖃᕐᓂᖏᑦ 
ᒪᓕᒃᑐᒋᑦ.  
 
ᑕᕝᕙᓂᑦᑕᐃᓐᓇᖅ $1,500-ᓂᑦ ᐊᑐᐃᓐᓇᕈᐃᔪᓪᓗᑕ ᐃᓕᓐᓂᐊᖅᑎᓄᑦ ᐋᓐᓂᐊᓯᐅᖅᑎᒃᓴᐅᓂᕐᒧᑦ 
ᐋᓐᓂᐊᓯᐅᖅᑎᒃᓴᐅᔪᓐᓇᕐᒪᖔᑕ ᖃᐅᔨᓴᖅᑕᐅᓚᐅᖅᑎᓪᓗᒋᑦ. ᒫᓐᓇ ᑐᑭᓯᓕᖅᐳᖓ ᐃᓱᒫᓘᑕᐅᖃᑦᑕᕐᓂᖓᓂ 
ᒪᓕᒐᓕᕆᔨᐅᓂᕐᒧᑦ ᐃᓕᓐᓂᐊᖅᑐᑦ ᐋᖅᑭᒃᑕᐅᓯᒪᔪᒥᑦ ᑮᓐᓇᐅᔾᔭᒃᓴᔾᔪᑎᖃᖃᑦᑕᕐᒪᑕ ᑭᓯᐊᓂ ᑖᓐᓇ 
ᓯᓚᑖᓃᒻᒪᑦ ᐱᓕᕆᐊᕆᔪᓐᓇᖅᑕᒪ ᐅᓪᓗᒥ ᐋᓐᓂᐊᓯᐅᖅᑎᒃᓴᐅᓂᕐᒧᑦ ᐃᓕᓐᓂᐊᖅᑕᐅᔪᒥᒃ.  
 
ᐅᖃᕈᓐᓇᕋᓗᐊᖅᑐᖓ ᐃᓕᓐᓂᐊᖅᑎᓄᑦ ᑐᕌᖓᔪᑦ ᑮᓐᓇᐅᔾᔭᒃᓵᖑᔪᑦ ᑲᔪᓯᓂᖃᑦᑎᐊᖅᐳᑦ ᑕᐃᒪᓗ 
ᐅᖃᓚᐅᕋᒪ ᒪᓕᒐᓕᐅᕐᕕᒻᒥ, ᐃᖅᑲᓇᐃᔭᖅᑎᐅᔪᓄᑦ ᑮᓐᓇᐅᔾᔭᒃᓴᑎᑦᑎᔪᒪᔪᓄᑦ ᑐᒃᓯᕋᕆᐊᖅᑐᕆᐊᖃᖅᑐᖓ 
ᑖᔅᓱᒧᖓ ᐃᓕᓐᓂᐊᖅᑕᐅᔪᒧᑦ ᐊᖏᓂᖅᓴᐅᔪᓂᑦ ᐃᖅᑲᓇᐃᔭᕐᕕᖕᓂᑦ ᐊᔾᔨᒌᓕᖅᑎᓐᓇᓱᓐᓂᐊᕐᓗᒋᑦ 
ᑮᓇᐅᔭᖁᑎᑖᕆᖃᑦᑕᖅᑕᓐᓄᑦ ᒐᕙᒪᒃᑯᓐᓂᑦ ᑖᓐᓇ ᐃᓕᓐᓂᐊᖅᑕᐅᔪᖅ ᑲᔪᓰᓐᓇᖁᓪᓗᒍ.  
 
ᐃᒃᓯᕙᐅᑖᖅ, ᐅᐱᒍᓱᒃᐳᖓ ᐅᖃᕈᓐᓇᕋᒪ ᐱᕙᓪᓕᐊᑎᑦᑎᓂᐅᔪᖅ ᐱᐅᖏᓐᓇᕐᒪᑦ. ᐅᖓᓯᒃᑑᒐᓗᐊᖅ 
ᑎᑭᓐᓇᓱᒃᑕᕋ ᐃᒻᒥᓂᒃ ᐃᖏᕐᕋᐃᓐᓇᕈᑎᒋᓂᐊᖅᑐᒧᑦ ᐃᖅᑲᓇᐃᔭᖅᑎᓄᑦ ᐃᑲᔫᑎᖃᖃᑦᑕᕐᓂᒃᑯᑦ. $10,000 
ᐅᖃᓪᓚᐅᓯᕆᖅᑲᐅᔭᕗᑦ ᐅᐊᑦᑎᐊᖅ, ᐊᑭᓕᐅᑕᐅᑲᑕᓚᐅᕐᐳᖅ ᑎᓴᒪᐃᓕᖅᑲᖓᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᓯᕋ ᑕᒻᒪᕐᒪᖔᕐᒪ ᐋᒃᑲᓘᓐᓃᑦ? ᑖᓐᓇ 
ᐊᐱᖅᑯᓯᕆᕙᒌᖅᑲᐅᒐᒃᑯ ᑭᐅᔪᓐᓇᖅᐸ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ.  
 
ᒥᓂᔅᑕ ᐃᐊᑦ ᐲᑯ: ᑭᐅᖅᑰᖅᑲᐅᓪᓗᒍ ᐊᐱᖅᑯᓯᖓ ᐅᖃᖅᑐᖓ ᐃᓚᖓᒍᑦ ᓇᓕᖅᑯᑦᑎᓂᕋᖅᑐᒍ 
ᓯᕗᓪᓕᖅᐹᒥᑦ ᐊᐱᖅᓯᕆᖅᑲᐅᔭᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᖅᑐᒍᑦ ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ ᐊᒻᒪᓗ 
ᑕᒪᒃᑯᐊ ᐊᖏᕆᐊᖃᕋᑦᑎᒍᑦ. ᐊᒻᒪ ᓱᓕ ᑭᒡᒐᖅᑐᐃᑦᑎᐊᕋᓱᐊᖅᑐᒍ ᑕᒪᒃᑯᓂᖓ ᐃᓄᖁᑎᑦᑎᓐᓂᒃ 
ᐊᖏᕐᓂᐊᕐᓗᒋᑦ ᑮᓇᐅᔭᐃᑦ. 
 
ᐆᒃᑐᑎᖃᕐᓗᖓ, ᐱᔾᔪᑎᖃᖅᑐᖅ 600 ᑕᐅᓴᓐ ᐊᑐᖅᑐᒃᓴᐃᑦ, ᐅᖃᖅᑲᐅᒻᒪᑦ ᐃᓚᖓᒍᑦ ᑕᒻᒪᖏᓐᓂᕋᖅᑐᖓ. 
ᐃᓚᖓᒍᑦ ᑕᒻᒪᓐᖏᒃᑯᒪ ᑐᓴᕐᓯᒪᔪᐃᓐᓇᐅᔪᒍ, ᑕᒪᒃᑯᐊ ᐃᓄᐃᑦ ᐃᓕᓐᓂᐊᖅᑐᑦ ᒪᓕᒐᓕᕆᓂᕐᒧᑦ 
ᑮᓇᐅᔭᖅᑕᖃᑦᑕᕐᒪᑕ 50 ᑕᐅᓴᓐ ᐊᕐᕋᒍᑕᒫᒃ. ᑕᐃᒃᑯᐊ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑐᑦ ᐱᖃᑦᑕᖅᐸᑕ 
$800 ᑕᖅᑭᑕᒫᑦ, ᐃᒪᓐᓇᐅᔪᖅ $9,600 ᐊᕐᕋᒍᑕᒫᑦ.ᐊᑐᕈᑦᑎᒍᑦ ᑮᓇᐅᔭᓂᒃ ᖃᐅᔨᓴᖅᑎᓄᑦ 
ᖃᐅᔨᓇᓱᐊᕐᓗᒋᑦ ᑕᒪᒃᑯᐊ, ᖁᓕᐸᓗᒻᒪᑕ, ᒪᒥᐊᓇᖅ, ᑕᓪᓕᒪᐃᕋᓗᐊᕐᓂᕐᓴᐅᔪᓂᒃ ᐱᖃᑦᑕᕐᒪᑕ 
ᐋᓐᓂᐊᓯᐅᖅᑎᓄᑦ ᐃᓕᓐᓂᐊᖅᑎᐅᔪᑦ ᐱᕙᒃᑕᖏᓐᓂᒃ. 
 
1999-ᒥᓂᑦ, ᑕᐃᒪᓐᖓᑦ ᐊᖏᖅᑎᑕᐅᓚᐅᕐᓯᒪᒐᑦᑕ ᒪᓕᒐᓕᐅᖅᑎᐅᓂᕐᒧᑦ, ᐅᖃᐃᓐᓇᕋᑦᑕ. ᐱᓗᐊᖅᑐᒥᒃ 
ᐱᖃᓐᓇᕆᔭᕋ ᒥᓂᔅᑕᐅᔪᖅ ᐅᖃᖃᑦᑕᕐᒪᑦ ᐋᓐᓂᐊᓯᐅᖅᑎᖃᕆᐊᖃᕋᑦᑕ ᐅᑭᐅᖅᑕᖅᑐᒥᓂᐊᖅᑐᓂᒃ. 
ᐅᖃᐅᓯᖃᖃᑦᑕᕐᓯᒪᒻᒪᑦ ᖃᓄᖅᑐᕈᑎᒃᓴᐅᔪᓂᒃ ᐋᓐᓂᐊᓯᐅᖅᑎᓂ ᓄᓇᕗᒻᒥᑎᑦᑎᓂᕐᒧᑦ. ᐅᖃᖅᐸᒃᑐᓂᓗ 
ᑮᓇᐅᔭᑎᒍᑦ ᐃᑲᔪᖅᑕᐅᑲᓐᓂᖃᑦᑕᕐᓗᑎᒃ ᑕᒪᓂᖁᓗᐊᒧᑦ ᓄᓇᕗᒻᒥ. 
 
ᕿᓂᖅᐸᒃᑐᒍᑦ ᐋᓐᓂᐊᓯᐅᖅᑎᐅᔪᓂᒃ ᓯᓚᕐᔪᐊ ᐊᑖᓂ (ᐊᔅᑐᕋᐃᓕᐊᒥᑦ) ᐊᒻᒪ ᐊᓯᖏᓐᓂᒃ, ᐊᒻᒪᓗ ᑕᐃᒪ 
ᑕᒪᓐᓇ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᕐᓇᐅᔪᖅ ᑲᔪᓯᒋᐊᖃᓪᓚᕆᑉᐳᖅ. ᐊᒻᒪ ᐅᕙᓂ ᑕᐃᒃᑯᐊ 
ᑕᓪᓕᒪᐃᕋᓗᐊᕐᓗᒋᑦ ᖃᑦᓯᓐᓇᐅᓂᕐᓴᓂᒃ ᑮᓇᐅᑦᔭᒃᓴᓪᓗᑎᒃ ᑕᐃᒃᑯᓇᓐᖓ ᒪᓕᒐᓕᕆᓂᕐᒧᑦ ᐃᓕᓐᓂᐊᖅᑐᓂᒃ. 
ᐃᒪᓕᓇᓱᐊᖅᑐᖓ ᑕᐅᑐᒐᖃᖅᐱᑕ. ᐄ, ᑕᒪᓐᓇ ᐊᑕᓂᑦᑐᖅ ᓯᓚᑦᑐᓴᕐᕕᐅᑉ, ᖃᐅᔨᒪᓪᓗᑕᓗᑦ ᑕᐃᒃᑯᐊ 
ᑮᓇᐅᔭᐃᑦ ᓇᒻᒪᒃᑲᓗᐊᕐᒪᖔᑕ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᖅᑐᓄᑦ ᒪᓕᓪᓗᑎᒃ ᑕᐃᒪᐃᓪᓗᐊᖃᑎᒋᓗᒋᑦ 
ᐊᑭᑦᓯᕋ  ᒪᓕᒐᓕᕆᓂᕐᒧᑦ ᐃᓕᓐᓂᐊᖅᑐᓄᑦ ᐅᕝᕙᓘᓐᓃᑦ ᐲᑦᑎᐊᒻᒪᕆᖓᕐᓗᒍ ᓯᓚᑦᑐᓴᕐᕕᒻᒥᒃ. ᑕᒪᓐᓇ 
ᐋᖅᑭᑦᑎᐊᖅᑕᐅᔭᕆᐊᖃᖅᑐᑦ. 
 
ᐊᐱᖅᑯᑎᒋᓗᐊᖅᑕᕋ ᐱᔾᔪᑎᒋᔭᖓ ᐋᓐᓂᐊᓯᐅᖅᑎᖃᕆᐊᖃᕐᓂᖓᓂᒃ ᓄᓇᕗᒻᒥ. ᐊᑕᐅᑦᓯᒃᑯᓪᓗ, 
ᓇᒻᒪᓐᖏᓗᐊᖅᑐᓂᒃ ᑮᓇᐅᔭᓂᒃ ᐱᑎᖃᑦᑕᕋᑦᑎᒍᑦ ᐱᔭᕆᕈᑎᒃᓴᖏᓐᓂᒃ ᐊᒻᒪ ᐃᓚᓐᓂᒃᑯᑦ 
ᓂᕆᔭᒃᓴᖃᕈᓐᓂᖅᐸᒃᑐᑎᒃ ᐃᓕᓐᓂᐊᖅᑎᓪᓗᒋᑦ. ᓂᕆᔭᒃᓴᒥᓐᓂᒃ ᑮᓇᐅᔭᖃᓐᖏᓗᐊᖅᑐᑎᒃ ᐊᒻᒪᓗ 
ᓂᕆᔭᒃᓴᒥᒃ ᐊᔪᖅᓴᐸᒃᑐᑎᒃ ᐊᒻᒪᓗ ᑕᐃᒪᐃᒃᐸᒃᑐᑎᒃ ᐃᓕᓐᓂᐊᕐᓂᓕᒫᖏᓐᓂ. 
 
ᐊᓐᓂᐊᓯᐅᖅᑎᖃᕈᒪᓪᓚᕆᑉᐱᑕ. ᑕᐃᒪᐃᑦᑐᒪᒍᑦ, ᐊᖏᕈᑦᑕ ᐋᓐᓂᐊᓯᐅᑎᖃᕆᐊᖃᖅᑐᒍᑦ, ᑕᐃᒪᓕ ᐃᓱᒪᔪᖓ 
ᓴᓂᕐᕙᐃᔭᕆᐊᖃᖅᑐᒍᑦ ᐃᑲᔪᕈᑎᒃᓴᐅᔪᓂᒃ ᑕᒪᒃᑯᐊ ᑲᒪᒋᓂᐊᕐᓗᒋᑦ. ᐃᒃᓯᕙᐅᑖᖅ, ᐊᐅᓚᑦᓯᔨᓂ, 10-6, 
ᓇᓗᓇᐃᕐᓯᓯᒪᔪᖅ ᑮᓇᐅᑦᔭᒃᓴᓄᑦ ᐊᒻᒪ ᐃᑲᔪᕈᑕᐅᔪᓄᑦ ᐃᖅᑲᓇᐃᔭᖅᑎᓄᑦ 11 ᒥᓕᐊᓐ 360 ᑕᐅᓴᓐ.  

ᐊᒻᒪᓗ ᑕᒪᒃᑯᐊ ᐱᒻᒪᕆᐅᒐᔭᓐᖑᐊᖅᑐᑦ ᓄᓇᕗᒻᒧᑦ, ᐃᓄᓪᓗᑎᒃ ᐋᓐᓂᐊᓯᐅᖅᑎᓄᑦ ᐃᓕᓐᓂᐊᖅᑐ; 600 
ᑕᐅᓴᑐᐃᓐᓇᕐᓂᒃ ᐱᑎᖃᑦᑕᕋᑦᑎᒍᑦ. 
 
ᑕᐃᒪᓕ ᐃᓱᒪᔪᖓ ᐱᒋᐊᖅᑎᑦᑎᔪᖃᕐᓗᓂ ᒪᓕᒐᓕᐅᕐᕕᒻᒥ ᐅᖃᕐᓯᒪᔪᒥᒃ, ᖃᐅᔨᒪᓐᖏᑦᑐᖓ ᖃᖓ 
ᑕᐃᒪᐃᓐᓂᐊᕐᒪᖔ, ᑭᓯᐊᓂᓕ ᐃᑲᔪᓯᐊᕆᕙᒃᑕᖏᓐᓂᒃ ᐋᓐᓂᐊᓯᐅᖅᑎᓄᑦ ᐃᓕᓐᓂᐊᖅᑐᓄᑦ 
ᐱᖃᑦᑕᖅᑕᖏᓐᓂᒃ ᐃᓕᓐᓂᐊᖅᑎᓪᓗᒋᑦ, ᑕᐃᒃᑯᓄᖓ ᑮᓇᐅᔭᐃᑦ ᐃᓄᔾᔪᑎᒋᔭᕆᐊᖃᖅᑐᒋᑦ, ᐊᑭᒐᕐᒪᑕ. 
 
ᑕᒪᒃᑯᐊ ᐱᒻᒪᕆᐅᓂᖏᑦ ᐃᖅᑲᓇᐃᔭᖑᔪᑦ ᐊᑐᑎᖃᓗᐊᓐᖏᒻᒪᑕ ᐅᐱᓐᓇᕋᓂ ᐅᒪᔪᓐᓇᖅᑐᒍᑦ 
ᒪᓕᒐᓕᕆᔨᖃᓐᖏᒃᑲᓗᐊᕐᓗᑕ ᐊᒻᒪᓗ ᑐᖁᔪᖃᑦᔭᒐᓂ ᒪᓕᒐᓕᕆᔨᖃᓐᖏᓐᓂᕐᒧᑦ. ᑭᓯᐊᓂᓕ 
ᐋᓐᓂᐊᓯᐅᖅᑎᑕᖃᓐᖏᑉᐸᑦ ᐊᑐᐃᓐᓇᐅᔪᓂᒃ, ᑐᖁᔪᖃᕐᓂᐅᓴᑐᐃᓐᓇᖅᑐ. ᓇᓕᐊᒃ ᐅᕙᑦᑎᓐᓄᒃ 
ᐱᒻᒪᕆᐅᓂᕐᓴᐅᕙ, ᓄᓇᕗᒻᒥᐅᓄᑦ. 
 
ᐊᐱᕆᔪᒪᔭᕋ ᒥᓂᔅᑕᐅᔪᖅ ᐊᖏᕈᓐᓇᕐᒪᖔᖅ ᐊᒻᒪᓗ ᐅᒃᐱᕈᓱᒻᒪᖔᖅ ᐱᓕᕆᐊᖑᔪᒥᒃ 
ᐃᓕᓐᓂᐊᖅᑎᑦᑎᓂᕐᒧᑦ ᐋᓐᓂᐊᓯᐅᖅᑎᐅᔪᓂᒃ ᐊᒻᒪᓗ ᐊᖏᕈᓐᓇᕐᒪᖔᖅ ᖃᓄᐃᑦᑐᓂᒃ ᐱᑕᖃᕆᐊᖃᖅᑐᓂᒃ 
ᑲᔪᓯᑦᑎᐊᕈᓐᓇᕐᓗᓂ ᐃᓕᓐᓂᐊᕐᓂᐅᔪᖅ ᐊᒻᒪᓗ ᑕᐃᒃᑯᐊ ᐱᔭᕇᖅᑐᑦ ᐃᖅᑲᓇᐃᔭᕈᓐᓇᕐᓗᑎᒃ ᓄᓇᕗᒻᒥ, 
ᐃᓪᓗᓕᕆᓂᕐᒥᒃ, ᑮᓇᐅᔭᓕᕆᓂᕐᒧᑦ ᐅᕝᕙᓘᓐᓃᑦ ᐊᓯᐊᓂᒃ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᐃᒃᓯᕙᐅᑖᖅ, ᓯᕗᓪᓕᕐᒥᒃ ᐅᖃᕐᓗᖓ ᖁᕕᐊᒋᔭᒃᑲ ᒥᔅᑕ ᐊᕐᕚᕐᓗᒃ ᐅᖃᐅᓯᖏᓐᓂᒃ. 
ᐊᕐᕚᕐᓗᒃ, ᒪᓕᒐᓕᐅᖅᑎᐅᔪᑦ ᖃᐅᔨᒪᒻᒪᑕ ᐊᒻᒪᓗ ᐊᒥᓱᐊᖅᑎᖅᑐᖓ ᒪᓕᒐᓕᐅᕐᕕᒻᒥ ᐅᖃᖃᑦᑕᕐᓯᒪᒐᒪ 
ᑮᓇᐅᔭᓂᒃ ᐊᑐᖅᑐᒃᓴᓂᒃ ᑲᒪᑎᓪᓗᑕ, ᑕᐃᓐᓇ ᐃᑲᔪᖅᑎᒋᓚᐅᕐᓯᒪᒐᑦᑎᒍᑦ ᑕᒪᒃᑯᐊ ᓴᖅᑭᐸᓪᓕᐊᓕᖅᑎᓪᓗᒍ 
ᐋᓐᓂᐊᓯᐅᖅᑎᒧᑦ ᐃᓕᓐᓂᐊᕐᓂᐅᔪᖅ ᐅᑭᐅᑦ ᐱᖓᓱᑦ ᐊᓂᒍᓕᖅᑐᖅ. 
 
ᑕᐃᒃᑯᐊ ᑮᓇᐅᔭᐃᑦ ᐊᖏᖅᑕᐅᔪᑦ ᐅᕙᓂ, ᐃᒃᓯᕙᐅᑖᖅ, ᐊᒻᒪᓗ ᓇᓗᓇᐃᑦᑎᐊᕈᒪᔭᕋ. ᑕᐃᒃᑯᐊ ᑮᓇᐅᔭᐃᑦ 
ᐅᓪᓗᒥ ᐊᖏᖅᑕᐅᓇᓱᐊᖅᑐᑦ ᐅᓪᓗᒥ, 600 ᑕᐅᓴᓐ ᐃᓕᓐᓂᐊᖅᑐᓄᑦ ᑮᓇᐅᔭᒃᓴᖏᓐᓄᖏᑦᑐᖅ, 
ᐊᑭᓕᖅᑕᐅᓂᖏᓐᓄᖏᑦᑐᖅ, ᑕᐃᒃᑯᐊ 600 ᑕᐅᓴᓐ ᓂᐅᕕᕈᑎᒃᓴᐅᔪᑦ ᐃᓕᓐᓂᐊᕐᓂᕐᒥᒃ ᐅᑭᐅᖅᑕᖅᑐᒥ 
ᓯᓚᑦᑐᓴᕐᕕᒻᒥ ᐊᑭᓖᓂᐊᕐᓗᑕ ᐃᓕᓐᓂᐊᕐᕕᒃᓴᐅᔪᒥᒃ, ᐃᓕᓴᐃᔨᓄᑦ ᐃᓕᓐᓂᐊᕐᕕᒻᒥ, ᐊᑭᓕᐅᑦᔭᐅᓗᑎᒃ 
ᐃᓕᓐᓂᐊᕈᑎᒃᓴᐅᔪᑦ, ᐊᒻᒪᓗ ᐊᓯᖏᓐᓄᑦ. ᐊᑭᓕᓂᕐᒧᖏᑦᑐᖅ ᐃᓕᓐᓂᐊᖅᑎᓄᑦ ᐊᒻᒪᓗ 
ᐊᑭᓕᔾᔪᑕᐅᓐᖏᖅᑐᖅ ᐃᓕᓐᓂᐊᖅᑎᓄᑦ ᑮᓇᐅᔭᖅᑕᕆᕙᒃᑕᖏᓐᓄᑦ. 
 
ᑕᒪᒃᑯᐊ ᑲᒪᒋᕋᑖᕋᑦᑎᒍᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᑐᖅᑐᒃᓴᓄᑦ ᒪᓕᒐᓕᐅᖅᑎᐅᔪᑦ ᕿᒥᕐᕈᑎᓪᓗᒋᑦ 
ᐃᓕᓐᓂᐊᖅᑎᓄᑦ ᑮᓇᐅᔭᒃᓴᐅᔪᓂᒃ. ᐅᖃᖃᑦᑕᕐᓯᒪᔪᖓ ᐊᒻᒪᓗ ᐅᖃᕐᓯᒪᓪᓗᖓ ᒪᓕᒐᓕᐅᕐᕕᒻᒥ 
ᖃᐅᔨᒪᓪᓗᖓᓗ ᑕᒪᓐᓇ ᐊᑲᐅᓐᖏᓕᐅᕈᑕᐅᒻᒪᑦ ᑮᓇᐅᔭᑎᒍᑦ ᐃᓱᒪᒃᓴᕐᓯᐅᕈᑕᐅᓂᐊᕐᓗᓂ ᐋᓐᓂᐊᓯᐅᖅᑎᓄᑦ 
ᐃᓕᓐᓂᐊᖅᑐᓄᑦ ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ ᑮᓇᐅᔭᓂᒃ, ᓯᕗᓪᓕᖅᐸᑦᑎᐊᒥ, ᐅᑭᐅᖅᑕᖅᑐᒥ 
ᓯᓚᑦᑐᓴᕐᕕᒻᒥ, ᓄᓇᕗᒻᒥ ᓯᓚᑦᑐᓴᕐᕕᒻᒥ ᐊᕈᐊᕋ ᓯᓚᑦᑐᓴᕐᕕᒻᒥᓗ ᐅᐊᓕᓂᕐᒥᒃ ᑮᓇᐅᔭᓂᒃ ᓴᓚᖃᕈᓯᐊᖑᔪᓂᒃ 
ᑮᓇᐅᔭᖃᖅᑎᑕᐅᓪᓗᑎᒃ ᒐᕙᒪᒃᑯᓐᓂᑦ ᓇᓗᓇᐃᖅᑕᐅᓯᒪᔪᓂᒃ ᐃᓕᓐᓂᐊᕐᓂᕐᒧᑦ. 
 
ᖃᓄᐃᓕᒃᑲᓐᓂᕈᓐᓇᐸᓪᓚᐃᔪᒍᑦ ᓄᖅᑲᖅᑎᑦᑕᐃᓕᒪᓗᒋᑦ ᐃᓕᓐᓂᐊᖅᑎᐅᔪᑦ ᐊᒻᒪᓗ 
ᑲᔪᖏᕐᓴᖅᑕᐅᑲᓐᓂᕐᓂᖏᓐᓄᑦ. ᑐᓴᖃᑦᑕᕐᓯᒪᔪᒍᑦ ᑐᓴᕈᒥᓇᖅᑐᓂᒃ ᒪᓕᒐᓕᐅᕐᕕᒻᒥ ᐅᓪᓗᒥ. ᑕᐃᒪᓕ 
ᑐᑭᓯᓇᑦᑎᐊᖁᕙᕋ ᒪᓕᒐᓕᐅᖅᑎᒧᑦ ᑕᒪᒃᑯᐊ ᑮᓇᐅᔭᐃᑦ ᐊᑐᖅᑐᓴᐃᑦ ᓯᓚᑖᓄᖅᐸᑕ ᖃᖓᒍᑦ 
ᑮᓇᐅᔭᑦᓴᒋᐊᖃᕐᓂᖏᓐᓄᑦ ᐋᓐᓂᐊᖅᓯᐅᖅᑎᐅᓂᕐᒧᑦ ᐃᓕᓐᓂᐊᖅᑐᓄᑦ ᐊᒻᒪᓗ ᑕᐃᑲᓂᓐᖏᑦᑐᖅ 
ᐊᔾᔨᐅᑎᓐᓂᐊᕐᓗᒍ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᕐᓂᖅ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ. 
 
ᑕᒪᓐᓇ ᐊᔾᔨᐅᖏᒻᒪᑦ ᐃᓕᓐᓂᐊᕐᓂᐅᔪᖅ, ᐃᖅᑲᓇᐃᔭᕆᐊᖃᖅᑐᑎ , ᐱᓕᕆᕕᐅᔪᓂᒃ 
ᑮᓇᐅᔭᖃᖅᑦᑎᑕᐅᓪᓗᑎᒃ ᑮᓇᐅᔭᑦᔭᒃᓴᖏᓐᓄᑦ. ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᖃᕐᓂᐅᔪᖅ 
ᐊᑭᓕᖅᑕᐅᖃᑦᑕᖅᑐᖅ ᐊᑐᖅᑐᒃᓴᓂᒃ ᐊᒻᒪᓗ ᑲᔪᓯᓂᐊᖅᑐᓂ ᐊᕐᕋᒍᒥ 1, ᐊᕐᕋᒍ 2, ᐊᕐᕋᒍ 3, ᐊᕐᕋᒍ 4  

ᐊᒻᒪᓗ ᐱᔭᕇᖅᑐᖃᖅᐸᑦ ᐊᕐᕋᒍᖓᓂ 3 ᐅᕝᕙᓘᓐᓃᑦ ᐊᕐᕋᒍᖓᓂ 4, ᑲᔪᓯᓐᓇᕐᒪᑕ ᐊᓯᖏᓐᓂᒃ ᐊᕐᕋᒍᓂ 
ᑕᕝᕙᓐᓂ ᐃᓕᓐᓂᐊᕐᓂᐅᔪᒥᒃ. 
 
ᑕᒪᓐᓇ ᐃᒃᓯᕙᐅᑖᖅ, ᖁᔭᓐᓇᒥᖅᐸᕕᑦ ᐃᕝᕕᑦ ᐅᖃᐅᓯᑦᑎᐊᕙᓗᒋᖅᑲᐅᔭᖏᓐᓄᑦ ᐊᒻᒪᓗ ᖁᕕᐊᒋᓪᓗᒍ 
ᐃᑲᔪᖅᑐᐃᓂᖓ ᐊᒻᒪᓗ ᐃᑲᔪᖅᑐᐃᖃᑦᑕᕐᓂᖓ ᐊᕐᕚᕐᓗᒃ ᐊᒻᒪᓗ ᒪᓕᒐᓕᐅᖅᑎᐅᔪᑦ ᐃᑲᔪᐃᓐᓇᕐᒪᑕ 
ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᓚᓐᓂᒃᑯᑦ ᑭᒡᒍᓯᐅᔪᑦ, ᑕᑭᓪᓕᓗᐊᓕᕋᐃᒻᒪᑕ ᓇᓗᓇᐃᕐᓯᖃᑦᑕᕐᒪᑦ 
ᓇᓕᐊᒃ ᐊᐱᖅᑯᑎᐅᔪᑦ ᑭᐅᔭᐅᒐᓗᐊᕐᒪᖔᑕ ᐊᒻᒪᓗ ᖃᓄᐃᑦᑐᓂᒃ ᐊᐱᕆᖅᑲᐅᒻᒪᖔᑦᑕ. 
ᐅᖃᑐᐃᓐᓇᕈᓐᓇᕋᑖᖅᑐᑎᑦ 600 ᑕᐅᓴᓐ ᑭᓱᒧᑦ ᐊᑐᖅᑕᐅᓂᐊᕐᒪᖔᑕ. ᑭᐅᑐᐃᓐᓇᓚᐅᕈᒃ 
ᐊᐱᖅᑯᑕᐅᖃᖅᑕᐅᔪᖅ. ᑕᒪᓐᓇ ᐃᓱᒪᒋᒋᐊᕐᓗᒍ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑭᒡᒍᑎᖓᓄᑦ. ᑭᖑᓪᓕᖅᐹᖅ 
ᐊᐱᖅᑯᑎᒐ. ᐊᖏᖃᑎᖃᖅᐸ ᐱᓕᕆᖃᑎᖃᕐᓂᐊᕐᒪᑦ ᒥᓂᔅᑕᐅᔪᒥᒃ ᐃᓕᓐᓂᐊᖅᑐᓕᕆᔨᑯᓐᓄᑦ ᑕᒪᒃᑯᐊ 
ᑲᔪᖏᕐᓇᑲᓐᓂᕐᓗᒋᑦ ᐃᓕᓐᓂᐊᖅᑕᖏᓐᓂᒃ ᐱᔭᕆᕋᓱᐊᖁᓗᒋᑦ ᐊᒻᒪᓗ ᑕᐃᒃᑯᐊ ᐃᓄᐃᑦ ᓂᕿᖏᓐᓂᒃ 
ᐱᖃᖅᑎᑕᐅᓗᑎᒃ ᐊᒻᒪᓗ ᑕᐃᒃᑯᐊ ᑮᓇᐅᔭᓕᐊᖏᑦ ᓇᒻᒪᓐᓂᐊᕐᓗᑎᒃ ᐊᒻᒪᓗ ᐃᓚᒋᐊᖅᑕᐅᖃᑦᑕᕐᓗᑎᒃ 
ᑮᓇᐅᔭᖏᑦ ᑕᐃᒃᑯᓄᖓ ᐃᓕᓐᓂᐊᖅᑎᐅᔪᓄᑦ ᑕᒫᓂ ᐊᕐᕌᒍᒥ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᖅ, ᐊᖏᖃᑎᒋᖃᑦᑕᓱᕋ ᒥᓂᔅᑕ ᕿᓚᕝᕙᖅ 
ᐊᒥᓱᐊᖅᑎᖅᑐᑕ. ᐊᒥᓱᐊᖅᑎᖅᑐᖓᓗ ᐊᖏᖃᑎᒋᓐᖏᕕᔾᔪᐊᖅᐸᒃᑐᒍ. 
 
ᑕᐃᒪᓕ ᐱᓕᕆᖃᑎᒋᔪᓐᓇᖅᑕᕋ ᐊᒻᒪᓗ ᐱᓕᕆᖃᑎᒋᔪᒪᓂᐊᖅᐸᕋ ᐱᕕᖃᕈᓐᓇᕐᒪᖓᑦᑕ 
ᐱᓕᕆᖃᑎᒋᑦᑎᐊᕐᓗᑕ ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ ᐃᑲᔪᖅᑕᐅᓂᖏᓐᓄᑦ ᐊᒻᒪ ᒪᕐᕈᒍᓯᓐᖏᑦᑐᖓ ᒥᓂᔅᑕ 
ᕿᓚᕝᕙᖅ, ᖃᐅᔨᒪᓕᖅᑐᖓ ᐱᔪᒪᑐᐃᓐᓇᖅᑐᖅ, ᐊᕙᓂᑦᑐᓂ ᐊᓐᖓᒻᒪᑦ, ᑕᒪᒃᓱᒪᓂ ᐱᓕᕆᖃᑎᖃᕈᒪᔪᖅ 
ᐅᕙᓐᓂᒃ. 
 
ᑕᐃᒪᓕ ᑲᔪᖏᑦᑎᐊᖅᐳᖓ ᐱᓕᕆᖃᑎᒋᓂᐊᕐᓗᒍ ᑕᒪᒃᓱᒪᓂ ᐊᒻᒪᓗ ᐊᖏᕈᓐᓇᖅᑐᖓ ᒪᓕᒐᓕᐅᖅᑎᒧᑦ 
ᑕᒪᓐᓇ ᕿᒥᕐᕈᒃᑲᓐᓂᕐᓂᐊᕋᑦᑎᒍᑦ ᓴᖅᑭᖅᐸᒃᑐᖅ ᐃᓕᓐᓂᐊᖅᑎᐅᔪᑦ ᐊᑭᓕᖅᑕᐅᖃᑦᑕᕐᓂᖏᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖁᕚ?  ᐊᕐᕚᕐᓗᒃ.  ᒪᕐᕉᓐᓂᒃ ᐊᑎᖅᑕᖃᖅᐳᖓ.  ᕕᓕᐊᒻᔅ ᐊᒻᒪ 
ᐃᒃᑲᕐᕆᐊᓗᒃ.  ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐊᑖᓂ 10-6, ᐊᖏᔪᖅᑲᐅᑏᑦ ᐊᓪᓚᕝᕕᖓ.  ᖃᑦᑎᓂᒃ 
ᐃᖅᑲᓇᐃᔭᖅᑎᓄᑦ ᓈᒻᒪᑉᐸ $11-ᒥᓕᐊᓐ, ᖃᑦᑎᓄᑦ ᐃᖅᑲᓇᐃᔭᖅᑎᓄᑦ ᑖᒃᑯᐊ 11-ᒥᓕᐊ ᑐᓂᔭᐅᕙᑉᐸᑦ.  
ᑕᑯᓐᓇᖅᑐᒋᑦ ᐊᓯᖏᑦ ᐱᓕᕆᕝᕖᑦ, ᑕᐃᒪᓐᓇᓂᒃ ᐊᑐᖃᑦᑕᖏᒻᒪᑕ.  ᖃᐅᔨᔪᒪᑐᐃᓐᓇᖅᑐᖓ ᖃᑦᑎᕈᔫᒻᒪᖔᑕ 
ᐃᖅᑲᓇᐃᔭᖅᑏᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑖᖅ, ᑖᓐᓇ ᑎᑎᕋᖅᓯᒪᔪᓂᒃ ᐃᓚᓕᐅᔾᔨᕗᖅ ᐱᖓᓱᓂᑦ 
ᓄᓇᓖᑦ ᐊᕕᑦᑐᖅᓯᒪᔪᓂᑦ, ᑲᖏᖅᖠᓂᖅ ᐸᓐᓂᖅᑑᖅ ᐊᒻᒪ ᖁᕐᓗᖅᑐᖅ ᓯᐊᕐᒪᑎᕐᕕᐅᓯᒪᔪᑦ ᐊᓪᓚᕝᕕᓂᒃ ᐊᒻᒪ  

ᐊᓪᓚᕝᕕᒻᒪᕇᑦ ᑕᑯᓐᓇᖅᑐᑕ ᐃᓚᒋᐊᕋᔭᖅᑐᒋᓪᓗᑎᒍ 130-ᓂᒃ ᐃᖅᑲᓇᐃᔮᔅᓴᓂᒃ ᑲᑎᑦᑐᒋᑦ ᓄᓇᓖᑦ 
ᐊᕕᑦᑐᖅᓯᒪᔪᑎᒍᑦ ᐊᓪᓚᕝᕕᓂᒃ ᐊᒻᒪ ᐊᓪᓚᕝᕕᒻᒪᕆᓐᓂᒃ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐅᐃᓕᐊᒻᔅ. 
 
ᐅᐃᓕᐊᒻᔅ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᑐᑭᓯᑦᑎᐊᕈᒪᑐᐃᓐᓇᖅᑐᖓ, ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ 
ᐊᑭᓕᐅᑕᐃᑦ 2001-2002-ᒧᑦ, ᐅᖃᖅᓯᒪᒻᒪᑕ 127 ᐃᖅᑲᓇᐃᔭᖅᑏᑦ ᑮᓇᐅᔭᑎᒍᑦ ᐸᕐᓇᐅᑎᓂᒃ, ᐊᑭᒋᓪᓗᓂᐅᒃ 
19-ᒥᓕᐊᓐ 562-ᑕᐅᓴᓐ.  ᑭᓱᓂᒃ ᐊᔾᔨᒋᓐᖏᓐᓂᖃᕐᒪᑕ ᑕᐃᒪᓐᖓᓂᑦ ᐅᓪᓗᒥᒧᑦ?  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ.  ᒪᓕᒐᓕᐅᖅᑎ ᓇᓗᓇᐃᖅᓯᑲᐃᓐᓇᖁᕙᕋ ᓇᓕᐊᓐᓃᒻᒪᖔᖅ ᒪᑉᐱᖅᑐᒐᕐᒥᑦ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᑐᒐᖅ 10-6-ᒦᑉᐳᒍᑦ ᑲᔪᓯᓪᓗᓂ 10-7-ᒧᑦ, ᐊᖏᔪᖅᑲᐅᑏᑦ. ᐅᐃᓕᐊᒻᔅ 
ᓇᓗᓇᐃᕈᓐᓇᖅᐱᐅᒃ ᐊᐱᖅᑯᑏᑦ? 
 
ᐅᐃᓕᐊᒻᔅ:  ᐱᔾᔪᑎᖃᖅᐳᖓ ᐱᓕᕆᐊᓂᒃ ᕿᒥᕐᕈᓂᕐᒥᒃ ᐱᓕᕆᔾᔪᑎᓂᒃ ᐅᕙᑦᑎᓅᖅᑕᐅᓚᐅᖅᑐᑦ ᐅᖃᖅᓯᒪᓪᓗᑎᒃ 
ᐊᕕᑦᓱᑐᖅᓯᒪᔪᓂᒃ ᐊᒡᒍᖅᓯᒪᔪᓂᒃ, ᐃᖅᑲᓇᐃᔭᖅᑏᑦ ᐊᒻᒪ ᐊᑭᖏᑦ, ᑕᒪᑐᒥᖓ ᐅᖃᐅᓯᖃᖅᐳᖓ.  ᐅᖃᖅᓯᒪᒻᒪᑦ 
ᐊᕐᕌᒍᒧᑦ ᐃᖅᑲᓇᐃᔮᓄᑦ 127 ᐊᖏᔪᖅᑲᐅᑎᓄᑦ ᐊᒻᒪ ᐊᑭᖏᑦ 19-ᒥᓕᐊᓐ 562-ᑕᐅᓴᓐ. 
 
ᑭᓯᐊᓂ ᒥᓂᔅᑕ ᐅᖃᐅᓯᖃᕐᒪᑦ 130-ᓂᒃ ᐃᖅᑲᓇᐃᔭᖅᑎᓂᒃ ᑖᔅᓱᒧᖓ ᑭᓯᐊᓂ ᑮᓇᐅᔭᑎᒍᑦ ᐸ3ᓇᐅᑎᑦ 11-
ᒥᓕᐊᖑᒻᒪᑕ, ᑕᐃᒪᐃᒻᒪᑦ ᑐᑭᓯᑦᑎᐊᕋᓱᑐᐃᓐᓇᖅᐳᖓ ᖃᓄᐃᓕᖓᓪᓚᑦᑖᒻᒪᖔᖅᑕ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᑕᕝᕙᓃᖅᑲᐅᓐᖏᓚᒍᑦ ᒪᑉᐱᖅᑐᒐᕐᒥ, ᑕᒪᑐᒥᖓ ᐅᖃᐅᓯᖃᓐᖏᓚᖅ ᒪᑉᐱᖅᑐᒐᕐᒥ 
ᑭᓯᐊᓂ ᒥᓂᔅᑕ ᑭᐅᑎᓐᓂᐊᖅᐸᕋ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑖᖅ, ᑭᐅᔪᓐᓇᖅᐳᖓ ᐊᑖᓂ 10-6 ᐊᒻᒪ ᐅᖃᐅᑎᓗᑎᑦ 
ᐃᑲᔫᑎᓃᒃᑲᕕᑦ ᐊᑭᓕᐅᑕᐃᑦ ᖁᓛᒍᒃᑲᓐᓂᖅ ᖃᓄᐃᓐᖏᑉᐸᑦ ᐅᖃᐅᑎᒍᒃᑯ, ᓱᒃᑲᐃᒋᐊᕐᓂᐊᖅᐳᖓ ᓇᒻᒪᐃᑦ 
ᑎᑎᕋᕈᓐᓇᕐᓂᐊᕋᕕᒋᑦ. 
 
ᐊᑖᓂ ᐊᓪᓚᕝᕕᒻᒪᕇᑦ, ᐃᖅᑲᓇᐃᔭᐃᓐᓇᖅᑐᑦ ᐅᕝᕙᓘᓐᓃᑦ ᐃᖅᑲᓇᐃᔭᐃᓐᓇᖅᑐᑎᑐᑦ ᐱᔭᐃᑦ 112-ᖑᕗᑦ 
ᐊᓪᓚᕝᕕᒻᒪᕆᒻᒧᑦ, ᐊᒻᒪ ᑮᓇᐅᔭᑎᒍᑦ ᐸᕐᓇᐅᑏᑦ 10-ᒥᓕᐊᓐ 254-ᑕᐅᓴᓐ.  ᐊᑖᓂᑦ ᕿᑭᖅᑖᓗᒻᒥ 
ᓄᓇᓕᓕᒫᓅᖅᑐᑎᓪᓗ ᕿᑭᖅᑖᓗᒻᒥ 257-ᖑᕗᑦ ᐃᖅᑲᓇᐃᔭᐃᓐᓇᖅᑐᑦ ᑖᒃᑯᐊ 21-ᒥᓕᐊᓐ 984-ᑕᐅᓴᐅᓪᓗᑎᒃ.  
ᐊᑖᓂᑦ ᑭᕙᓪᓕᕐᒥ 148.3 ᐃᖅᑲᓇᐃᔭᐃᓐᓇᖅᑐᑦ 12-ᒥᓕᐊᓐ 80-ᑕᐅᓴᐅᓪᓗᑎᒃ ᕿᑎᕐᒥᐅᓂᑦ 72.6 
ᐃᖅᑲᓇᐃᔭᐃᓐᓇᖅᑐᑦ 6-ᒥᓕᐊᓐ 106-ᑕᐅᓴᐅᓪᓗᑎᒃ. 
 
ᑕᕝᕙ ᑲᑎᑦᑐᒋᑦ ᐃᖅᑲᓇᐃᔭᖅᑏᑦ ᐊᑕᓂ ᑮᓇᐅᔾᔭᔅᓵᓄᑦ ᐃᓚᒋᐊᕈᑎᓄᑦ ᐃᑲᔫᑎᓄᑦ ᐃᖓᓱᓂᑦ ᓄᓇᓖᑦ 
ᐊᕕᑦᑐᖅᓯᒪᔪᓂᒃ ᐊᒻᒪ ᐊᓪᓚᕝᕕᒻᒪᕇᑦ 589.9 ᐅᕝᕙᓘᓐᓃᑦ 50-ᒥᓕᐊᓐ 424-ᑕᐅᓴᓐ.  ᑖᒃᑯᐊ 
ᐊᑭᓕᖅᓲᑕᐅᒃᑲᓂᖅᑐᑦ ᐋᖅᑭᒋᐊᖅᑕᐅᓯᒪᕗᑦ ᒪᓕᑦᑐᒋᑦ ᐊᑭᑦᑐᕆᐊᓚᐅᖅᑐᑦ ᓄᑖᒥᒃ ᑳᓐᑐᕌᒧᑦ ᐊᖏᕈᒻᒥᑦ 
ᐊᑎᓕᐅᖅᑕᐅᓚᐅᖅᑐᒧᑦ. 
 
ᑕᒪᓐᓇ ᐃᓚᓕᐅᔾᔨᕗᖅ ᐱᓕᕆᕝᕕᓐᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓚᓕᐅᑎᓪᓗᒋᑦ ᐱᖓᓱᑦ ᓄᓇᓖᑦ 
ᐊᕕᑦᑐᖅᓯᒪᔪᑦ ᐊᒻᒪ ᐊᓪᓚᕝᕕᒻᒪᕇᑦ.  ᑕᒪᓐᓇ ᓇᓗᓇᐃᑦᑎᐊᖅᑕᔅᓴᕆᕙᕋ  ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᐃᑎᒋᐊᑲᓐᓂᕐᓗᒋᑦ ᒪᓕᒐᐅᓕᐅᖅᑎᐅᔪᑦ ᐅᕙᓂᑦᑐᒍᑦ 10-6, 
ᐊᐱᖅᑯᑎᒃᓴᖃᕈᑦᓯ ᐊᐱᕆᔪᓐᓇᖅᑐᓯ ᐱᔾᔪᑎᖃᖅᑐᓂᒃ 10-6 ᐊᒻᒪᓗ ᐊᐱᕆᔪᓐᓇᖏᑦᑐᓯ ᐊᐱᖅᑯᑎᐅᔪᓂᒃ 
ᓴᖅᑭᑕᐅᓯᒪᓐᖏᑦᑐᓂ ᒪᓕᒐᓕᐅᕐᕕᒻᒥ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᓇᖅ. ᐊᐱᖅᑯᑎᒐ ᓇᓗᓇᕐᓯᑎᒃᑲᒃᑯᑦ. 
ᐊᐱᖅᑯᑎᒋᔪᒪᖅᑲᐅᔭᕋᓗᐊᕋ ᐊᐅᓚᑦᓯᔨᖏᓐᓄᒃ. ᐅᖃᐅᓯᖃᓐᖏᑦᑐᖓ ᓄᓇᕗᓕᒫᒥᒃ. ᖃᑦᓯᐅᕙᑦ 
ᐃᖅᑲᓇᐃᔭᖑᔪᑦ ᑕᕝᕙᓂᑦᑐᑦ ᐊᑭᖃᖅᑐᑦ 11 ᒥᓕᓐᐊ 360 ᑕᐅᓴᓐ. ᒪᒃᐱᒐᕐᒥᑦᑐᖅ 10-6. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ. ᓇᓴᐅᑎᖏᑦ ᐱᓯᒪᓐᖏᑦᑕᒃᑲ ᓵᓐᓂ ᐊᒻᒪᓗ 
ᑲᑎᓪᓗᒋᑦ ᐃᖅᑲᓇᐃᔮᖑᔪᑦ ᐊᐅᓚᑦᓯᔨᓄᑦ 11 ᒥᓕᐊᓐᓄᑦ. ᑭᓯᐊᓂᓕ ᐅᖃᕈᓐᓇᖅᑐᖓ ᐱᖃᓯᐅᑦᔨᔪᖅ 
ᐊᖓᔪᖅᑳᖃᕐᕕᐅᔪᓂ, ᐊᒻᒪᓗ ᐱᖓᓱᑦ ᐊᕕᒃᑐᕐᓯᒪᔪᓂ ᐊᓪᓚᕝᕕᐅᔪᖅ. ᑭᓯᐊᓂᓕ ᑕᒪᒃᑯᐊ 
ᑐᑭᓯᒋᐊᕈᑎᒃᓴᐅᔪᑦ ᐊᑐᐃᓐᓇᐅᑎᒍᓐᓇᓛᖅᑕᕗᑦ ᖃᐅᑉᐸᑦ ᑲᑎᒪᑐᐃᓐᓇᖅᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕᒃᑲᓐᓂᖅ. ᐱᔭᕇᖅᐱᑦ ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᖑᑎᑦᑕᐃᓕᖓ ᒥᓂᔅᑕᒧᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᐱᖅᓱᑎᓪᓗᖓ ᐊᐱᕆᔾᔭᖏᓐᓇᒃᑯᑦ.  ᓇᐃᑦᑐᑯᓗᒻᒥᒃ ᐊᐱᕆᔪᒪᔪᖓ. 
 
ᐊᑕᓂ ᐊᑭᓕᕆᐊᓕᓐᓂᒃ ᐊᒻᒪᓗ ᐊᑭᓕᐅᑎᓂ, 409 ᑕᐅᓴᓐ ᐊᒻᒪᓗ ᐊᑉᐸᕆᐊᖅᑐᓂᒃ 206 ᑕᐅᓴᓄᑦ. 
ᖃᓄᐃᒻᒪᓄᓇ ᖃᑦᓯᓐᓇᕈᕆᐊᖅᐸ ᐊᑭᓕᕆᐊᓕᓐᓂ ᐊᒻᒪᓗ ᐊᑭᓕᐅᑎᓂ ᒪᒃᐱᒐᕐᒧᑦ 10-6. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᒪᓕᒐᓕᐅᖅᑎᐅᔪᖅ ᐊᒃᓱᐊᓗᒃ 
ᖃᐅᔨᒪᑦᑎᐊᖅᑐᖅ, ᐊᒻᒪᓗ ᓇᓗᓇᐃᕐᓯᓇᓱᑐᐃᓐᓇᖅᑲᐅᔪᖓ ᐊᐱᖅᑯᑎᐅᔪᒥᒃ ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᓐᓂᒃ. 
 
ᐊᒃᓱᐊᓗᒃ ᖁᕕᐊᓱᒃᑐᖓ ᐊᒻᒪᓗ ᐅᐱᒍᓱᑦᑐᖓ ᑭᒡᒐᖅᑐᕆᐊᖓ ᐋᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᐅᓪᓗᖓ. 
ᒪᓐᓇᐅᔪᖅ ᓇᓗᓇᐃᕆᐊᕈᒪᔭᕋ ᑭᒡᒍᑎᐅᔪᖅ. ᐊᒻᒪᓗ ᑕᐃᓐᓇ ᑭᒡᒍᓯᐅᔪᖅ ᐃᒪᐃᓕᖓᑐᐃᓐᓇᖅᑐᖅ 
ᐃᓄᓯᓕᕆᓂᕐᒧᑦ ᐱᔾᔪᑎᖃᖅᑐᑦ ᐊᑭᓕᖅᑕᐅᓂᖏᓐᓄᑦ ᕿᑎᕐᒥᐅᓄᑦ ᐊᕕᒃᑐᕐᓯᒪᔪᓂ ᑕᒻᒪᖅᑕᐅᓪᓗᑎᒃ 
ᓈᓴᐅᑎᖏᑦ ᑎᑎᕋᖅᑕᐅᓂᕐᒪᑕ ᐊᐅᓚᑦᓯᕕᐅᔪᒥ. 
 
ᑕᐃᒪᓕ ᑕᐃᒃᑯᐊ ᑐᑭᖃᖅᑐᑦ ᐊᒥᓱᓂᖏᑦ ᑎᑎᕋᖅᑕᐅᑦᑎᐊᕐᓯᒪᓕᕐᒪᑕ ᐊᑖᓂ ᖃᓄᐃᓐᖏᑦᑎᐊᖅᑐᓄᑦ 
ᓱᕈᓯᕐᓄᑦ, ᐃᓚᒋᓄᑦ ᐊᒻᒪᓗ ᓄᓇᓕᐅᔪᓄᑦ 2002-2003 ᐊᒻᒪᓗ ᑕᐃᒫᒃ ᑲᑕᒃᓯᒪᕗᖅ. ᑕᒻᒪᕐᓯᒪᓪᓗᓂ 
ᓇᓴᐅᑎᖓ ᑎᑎᕋᖅᑕᐅᓂᕐᒪᑦ ᐋᖅᑭᒋᐊᖅᑕᐅᓯᒪᔪᓂᒃ ᒥᒃᓴᐅᓴᒃᑕᐅᔪᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᓂ ᐊᑭᓕᕆᐊᓕᓐᓂ 10-5, ᑮᓇᐅᔭᐃᑦ 
ᐊᑐᖅᑐᒃᓴᐃᑦ 2001-2002, ᐱᑕᖃᕐᒪᑦ 2 ᒥᓕᐊᓐ 18 ᑕᐅᓴᓐ 2001-2002-ᒧᑦ ᐊᒻᒪ ᐋᖅᑭᒋᐊᕐᓯᒪᔪᖅ  

ᒥᒃᓴᐅᓴᒃᑕᐅᓯᒪᔪᖅ 518 ᑕᐅᓴᓐ ᐊᒻᒪᓗ 2002-2003-ᔪᑦ, ᖁᕝᕙᕆᓪᓗᓂ 2 ᒥᓕᐊᓐ 150 ᑕᐅᓴᓐ. 
ᖃᓄᐃᒻᒪᑦ ᐊᒥᓱᓂᖏᑦ ᐊᓯᑦᔨᖅᓯᒪᕙᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᖅ. ᑕᒪᓐᓇ ᑭᐅᓚᐅᕐᓯᒪᕙᓪᓚᐃᒻᒥᔭᕗᑦ 
ᑕᒪᒃᓱᒧᖓ. ᑕᐃᒃᓱᒪᓂ ᐅᖃᐅᓯᖃᖅᑎᓪᓗᑕ ᑮᓇᐅᔭᒃᑲᓂᕐᓂᒃ ᐊᖅᑭᒃᓯᒪᔭᑦᑎᓐᓂᒃ ᖃᕋᓴᐅᔭᓕᕆᓂᕐᒧᑦ 
ᓂᐅᕕᕈᑎᒃᓴᐅᔪᑦ, ᐊᓯᖏᓐᓂᒃ ᐊᑭᓕᕆᐊᓕᓐᓄᑦ, ᖃᕋᓴᐅᔭᒃᑯᑦ ᐃᓗᓕᖏᑦ ᐅᖃᐅᓯᕆᖅᑲᐅᔭᕗᑦ ᐅᐊᑦᑎᐊᕈ. 
ᐊᑐᖃᑦᑕᓚᐅᕐᓯᒪᒐᑦ ᖃᕋᔭᐅᔭᐅᑉ ᐃᓗᓕᖏᓐᓂᒃ ᓄᓇᑦᓯᐊᕐᒥ ᐊᒻᒪᓗ ᓴᖅᑭᓯᒪᓕᖅᑐᑕ ᓄᓇᕗᒻᒥ 
ᖃᕋᓴᐅᔭᐃᑦ ᐃᓗᓕᖏᓐᓂᒃ ᑕᕝᕙ ᑕᐃᒪ ᐊᒥᓱᕈᕆᐊᕐᓯᒪᕗᑦ. 
 
ᑕᐃᒪᓕ ᑮᓇᐅᔭᓂᒃ ᐊᑐᖅᑐᒃᓴᓂ, ᐱᑕᖃᓚᐅᕐᒪᑦ 2 ᒥᓕᐊᓐ, ᐊᒻᒪᓗ ᐋᖅᑭᒋᐊᖅᑕᐅᓯᒪᔪᓂᒃ, 518 ᑕᐅᓴᓐ. 
ᑕᒪᓐᓇ ᑲᔪᓯᒋᐊᖃᓚᐅᕐᒪᑦ ᐊᕐᕌᒍᒥ ᖃᕋᓴᐅᔭᐃᑦ ᐃᓗᓕᖏᓐᓄᒃ ᓂᐅᕕᖅᑕᐅᓂᖏᓐᓄᑦ ᐊᒻᒪᓗ ᑕᐃᒪᓕ 
ᑕᒪᓐᓇ ᖃᑦᓯᐅᓂᖓ ᑕᕝᕙᓂᑉᐳᖅ. ᑕᑯᒃᓴᕈᖅᑎᒍᓐᓇᓚᐅᓐᖏᓐᓇᑦᑎᒍᑦ ᐊᕐᕋᓂᐅᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ)ᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᓂ 10-7, ᕼᐊᒻᓚᒃᑯᑦ ᑲᑎᒪᔨᖏᑕ 
ᑲᑎᒪᔨᕋᓛᖏᑦ. ᐃᑲᔪᕈᑕᐅᔪᑦ 5 ᑕᐅᓴᓐ ᐊᑕᐅᓯᕐᒧᑦ ᓄᓇᓕᓐᓄᑦ ᐃᑲᔪᖅᑕᐅᓂᐊᕐᓗᑎᒃ ᕼᐊᒻᓚᒃᑯᓐᓂᑦ 
ᑲᑎᒪᔨᕋᓛᖑᔪᑦ. 200 ᑕᐅᓴᓐ ᐊᒻᒪᓗ 130 ᑕᐅᓴᓐ ᐊᒻᒪᓗ ᑕᐃᒃᑯᐊ ᐃᑲᔪᕈᑕᐅᔪᑦ ᐊᓯᑦᔨᕐᓯᒪᓐᖏᑦᑐᑦ. 
 
ᑕᐃᒪᓕ ᖃᐅᔨᒪᒍᒪᒐᓗᐊᖅᑐᖓ ᑕᒪᒃᑯᐊ ᐊᓯᑦᔨᖅᑕᐅᓯᒪᓐᖏᒻᒪᖓᑕ ᓄᓇᓕᐅᔪᑦ ᐱᔾᔪᑎᒋᓪᓗᒍ ᓄᓇᓕᐅᔪᑦ 
ᐊᐱᕐᓱᖃᑦᑕᖏᒻᒪᑕ ᐊᒥᓱᕈᕆᐊᖁᔨᓗᑎᒃ. ᐱᔾᔪᑎᒋᕙᐅᒃ ᑕᒪᒃᑯᐊ ᐃᓚᖏᑦ ᓄᓇᓕᐅᔪᑦ 
ᑲᑎᒪᔨᕋᓛᖃᓐᖏᒻᒪᑕ ᐅᕝᕙᓘᓐᓃᑦ ᑕᒪᓐᓇ ᐊᐅᓚᑕᐅᑦᑎᐊᖏᒻᒪᑦ. ᖁᔭᓐᓇᒦᒃ, ᐅᖃᖅᑎ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐊᕐᕋᓂ ᐋᖅᑭᒃᓯᓚᐅᕐᓯᒪᒐᑦᑕ 
ᐊᑐᖅᑐᒃᓴᐅᔪᓂᒃ 2001-2002 130 ᑕᐅᓴᓐ, ᑲᑎᒪᔨᕋᓛᓄᑦ ᑲᑎᒪᔨᓄᑦ, ᑕᒪᒃᑯᐊ ᐊᑐᖅᑕᐅᓚᐅᖅᑐᑦ. 
ᐊᒥᓱᕈᕆᐊᕐᓯᒪᔭᕗᑦ 200 ᑕᐅᓴᓄᑦ ᑕᒫᓂ ᐊᕐᕋᒍᒥ ᑕᐃᒃᑯᐊ ᐊᒥᓱᕈᕆᐊᕐᓯᒪᓇᓱᐊᖅᑕᕗᑦ ᐊᒥᓱᓂᖏᑦ 
ᐊᑐᓂᑦ ᓄᓇᓕᐅᔪᑦ ᐊᒻᒪᓗ ᐅᖃᐅᓯᕐᖓᐅᑕᐅᔪᓂ ᐃᒃᓯᕙᐅᑕᐅᔪᓄᑦ ᑲᑎᒪᔨᕋᓚᓄᑦ, ᐅᖃᖅᑲᐅᒻᒪᑦ 
ᐃᓱᒪᓗᒍᑎᖃᕐᓂᕋᖅᑐᓂ ᐊᔾᔨᒋᓐᖏᑎᑕᐅᓂᖏᓐᓄᑦ ᑕᒪᒃᑯᐊ ᓄᓇᓕᐅᔪᑦ ᒥᑭᓂᕐᓴᐅᔪᑦ 
ᐊᒥᓱᕈᕆᐊᖅᑕᐅᖏᒻᒪᑕ. 
 
ᑕᐃᒪᓕ ᐃᒪᐃᓕᕆᓯᒪᔪᒍ ᓇᓕᐊᓐᓂᒃ ᖃᑦᓯᓐᓇᕈᕐᓯᒋᐊᕐᓯᒪᓐᖏᑦᑐᒍᑦ. ᑭᒃᑯᑐᐃᓐᓇᐃᑦ ᐊᔾᔨᒋᒥᒃ 
ᐊᒥᓱᓂᖏᓐᓂᒃ ᐱᔪᑦ 5 ᑕᐅᓴᓐ ᐊᒻᒪᓗ ᒪᓕᓪᓗᑎᒃ ᐃᓄᒋᐊᓐᓂᑎᓐᓄᑦ ᒪᓕᑦᑐᒋᑦ ᐊᒥᓱᕈᕆᐊᖅᑕᐅᓚᐅᖅᑐᑦ. 
ᑕᐃᒪᓕ, ᒪᓕᒐᓕᐅᖅᑎᐅᔪᖅ, ᑕᐃᒪᓕ ᐊᒥᓱᕈᕆᐊᕐᓯᒪᔭᕗᑦ ᐊᒥᓱᓂᖏᑦ 130 ᑕᐅᓴᓂᒃ 200 ᑕᐅᓴᓄᑦ 
ᑮᓇᐅᔭᓂ ᐊᑐᖅᑐᒃᓴᓂᒃ. 
 
ᐊᒻᒪᓗ ᐱᕕᖃᖅᑎᑦᑎᓪᓗᓂ ᐅᕙᑦᑎᓂᒃ ᕿᒥᕐᕈᑲᓐᓂᕈᓐᓇᕐᓗᒍ, ᒪᓕᓪᓗᒋᑦ ᐱᔭᐅᔭᕆᐊᖃᖅᑐᑦ 
ᑲᑎᒪᔨᕋᓛᖑᔪᓂᒃ, ᑕᒪᒃᑯᐊ ᓄᓇᓕᐅᔪᑦ ᐅᑎᒃᑲᓐᓂᖅᐸᒃᑐᑎᒃ ᐅᖃᖅᑐᑎ ᑐᓂᓯᔭᐅᓯᒪᒐᓗᐊᕋᑦᑕ 5 
ᐅᕝᕙᓘᓐᓃᑦ 6 ᐊᒻᒪ ᑕᐃᒃᑯᐊ ᑮᓇᐅᔭᐃᑦ ᓈᒻᒪᓐᖏᒻᒪᑕ. ᐱᑕᖃᒃᑲᓂᐊᕐᔪᒃᑲᓗᐊᖅᑐᐊ ᑮᓇᐅᔭᓂᒃ ᑕᕝᕙᓐᖓ 
ᐊᑐᖅᑐᒃᓴᓂᒃ ᑐᓂᔭᐅᔪᓐᓇᖅᑐᓂᒃ ᑮᓇᐅᔭᖃᖅᑎᑦᑎᑲᓐᓂᕐᓂᕐᒧᑦ ᒪᓕᑦᑐᒋᑦ ᐱᔪᒪᔭᐅᔪᑦ ᑲᑎᒪᔨᕋᓛᖑᔪᑦ. 

ᑕᒪᔾᔭ ᐃᓚᖓ ᐊᑐᓕᖁᔭᔪᑦ ᐊᑐᖃᑦᑕᕐᓯᒪᔭᖏᑦ ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᓐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔭᕋ ᑭᒡᒍᑎᖓ. ᐃᓚᖏᑦ ᓄᓇᓕᐅᔪᑦ 
ᐊᐱᕆᓯᒪᔪᒃᓴᐅᖏᒻᒪᑕ ᐅᖓᑕᓂ 5 ᑕᐅᓴᓐ. ᑕᐃᒪᓕᖃᐃ ᐊᑕᓂᓪᓗᑎᒃ ᐃᓕᓐᓂᐊᕐᓂᕐᒧᑦ ᑕᐃᒃᑯᐊ 
ᐃᖅᑲᓇᐃᔭᖅᑎᓯ ᓄᓇᓕᓐᓄᖃᑦᑕᖅᑎᓪᓗᒋᑦ ᐃᓕᓐᓂᐊᖅᑎᑦᑎᔭᖅᑐᖅᑎᓪᓗᒋᑦ ᑲᑎᒪᔨᐅᔪᓂᒃ. ᑕᐃᒪᓕ 
ᐃᓱᒪᕗᖓ ᑕᐃᒃᑯᐊ ᑲᑎᒪᔨᐅᔪᑦ ᖃᐅᔨᒪᒐᓗᐊᕐᒪᖔᑕ ᐊᒥᓱᕈᕆᐊᖅᑕᐅᔪᓐᓇᕐᓂᖏᓐᓂᒃ ᑮᓇᐅᔭᓂᒃ 
ᐱᔪᓐᓇᖅᑕᖏᓐᓂᒃ. 
 
ᑕᐃᒃᑯᐊ ᑕᒪᒃᓱᒥᖓ ᖃᐅᔨᒪᑎᑕᐅᕙᒃᐸᑦ. ᑕᒪᓐᓇ ᐅᕙᓐᓄᑦ ᓇᓗᓇᐃᕆᐊᒃᑲᓐᓂᕆᓐᓇᖅᐸᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒥᒃ, ᐃᒃᓯᕙᐅᑕᖅ. ᐊᒃᑲ. ᑕᒪᒃᓱᒥᖓ ᖃᐅᔨᒪᒐᔭᓐᖏᑦᑐᑦ ᐅᓪᓗᒥ ᑭᓯᐊᓂᓕ 
ᐅᐱᓐᓇᕋᓂ ᓯᕗᓪᓕᖅᐸᒥᒃ ᑮᓇᐅᔭᐃᑦ ᐊᑐᖅᑐᒃᓴᐃᑦ ᓴᖅᑭᕋᑦᑎᒍᑦ ᐊᒻᒪᓗ ᐊᒥᓱᓂᖏᑦ. 
 
ᑕᐃᒪᓕ, ᐊᑐᖅᑐᒃᓴᐅᔪᑦ ᐊᖏᖅᑕᐅᑉᐸᑕ, ᓄᓇᓕᐅᔪᑦ ᑐᓴᖅᑎᓂᐊᖅᑕᕗᑦ ᐊᒻᒪᓗ ᐅᖃᐅᑎᓗᒋᑦ ᒪᑯᐊ 
ᓴᓂᕐᕙᖅᑕᐅᓯᒪᔪᑦ ᐅᖃᐅᓯᕆᓗᒋᑦ ᐊᒻᒪᓗ ᑮᓇᐅᔭᖃᒃᑲᓐᓂᕆᐊᖃᖅᐸᑕ ᒪᓕᓪᓗᒋᑦ ᑕᐃᒃᑯᐊ 
ᓇᓪᓕᐅᒃᑯᒪᖑᔪᓐᓇᖅᑐᑦ ᐊᑐᖅᑐᒃᓴᓂᒃ ᕿᒥᕐᕈᔪᓐᓇᖅᑕᕗᑦ ᑐᒃᓯᕋᐅᑎᖏᑦ ᐊᒻᒪᓗ 
ᐊᒥᓱᕈᕆᐊᕈᓐᓇᕋᔭᖅᑕᒃᓴᕆᕙᕗᑦ. 
 
ᑕᐃᒃᑯᐊ ᑮᓇᐅᔭᐃᑦ ᐊᑐᖅᑕᐅᓚᐅᖅᑐᑦ ᐃᓕᓐᓂᐊᖅᑎᑦᑎᔪᖃᖅᑎᓪᓗᒍ ᑲᑎᒪᔨᕋᓛᖏᓐᓂᒃ ᑲᑎᒪᔨᐅᔪᑦ 
ᐃᓚᓕᐅᑦᔭᐅᓯᒪᔪᑦ ᐱᓕᕆᕕᐅᔪᑦ ᑮᓇᐅᔭᓂᒃ ᐊᑐᖅᑐᒃᓴᖁᑎᖏᓐᓂᒃ ᑲᑎᒪᔨᕋᓛᓂᐅᓐᖏᑦᑐᑦ. ᑕᐃᒃᑯᐊ 
ᑕᒪᒃᓱᒥᖓ ᐊᑭᓕᔭᕆᐊᖃᓐᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇᐅᔪᖅ ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᒪᒃᐱᒐᕐᒥ 10-6, ᐊᓯᖏᑦ ᐊᑭᓕᕆᐊᓖᑦ. (ᑐᓵᔨᑎᒍᑦ) ᒥᓂᔅᑕᐅᔫᑉ 
ᐅᖃᐅᑎᔪᓐᓇᖅᐸᖓ ᑕᐃᒃᑯᐊ 2 ᒥᓕᓐᐊ 150 ᑕᐅᓴᓐ ᐊᑕᓂᑦᑐᖅ ᐊᓯᖏᓐᓂᒃ ᐊᑭᓕᕆᐊᓕᓐᓄᑦ ᑭᓱᒧᑦ 
ᐊᑐᕐᓂᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐅᐊᑦᑎᐊᕈ ᐊᐱᖅᑯᑕᐅᔪᖅ ᑭᐅᖅᑲᐅᔭᕋ. 
ᐅᖃᖅᑲᐅᒐᒪ, ᑕᐃᒃᑯᐊ ᐊᒥᓱᓂᕐᓴᐅᔪᑦ ᐊᑭᓕᕆᐊᖃᕈᑎᖏᓐᓄᑦ ᖃᕋᓴᐅᔭᓕᕆᔨᔾᔪᑎᓄᑦ ᐊᖓᔪᖅᑲᓂ ᐊᑕᓂ 
ᐊᒻᒪᓗ ᑕᒪᒃᑯᐊ ᖃᕋᓴᐅᔭᕐᓄᑦ ᐊᑐᖅᑐᑦ. ᐱᓗᐊᖅᑐᖅ ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒪᖃᕐᓂᕐᒧᑦ 
ᐱᓕᕆᕕᒻᒥ ᑲᖏᖅᖠᓂᕐᒥ. ᑕᒪᓐᓇ ᑕᒪᒃᓱᒥᖓ ᒪᓕᒃᑲᔭᖅᑐᖅ. ᐊᒻᒪᓗ ᓇᓪᓕᐅᒃᑯᒪᖑᔪᑦ ᑮᓇᐅᔭᐃᑦ 
ᐃᒪᐃᑦᑐᓄᑦ, ᐃᓛᓂᒃᑯᑦ ᑐᐊᕕᕐᓇᖅᑐᓄᑦ ᑭᖑᒪᔭᐅᓱᓄᑦ, ᑕᕝᕙᓂ ᐱᓕᕆᕕᐅᔪᒥᑦᑕᐅᖅ. 
 
ᐆᑦᑑᑎᒋᓗᒍ, ᐊᓂᖅᑎᕆᓂᕐᒧᑦ ᐋᓐᓂᐊᑕᖃᒃᑲᓐᓂᕈᑦᑕ ᐊᐃᑦᑐᓪᓗᐃᔪᓂᒃ, ᑮᓇᐅᔭᖅᑕᖃᖅᐳᖅ 
ᐊᑐᐃᓐᓇᐅᒐᔭᖅᑐᓂᒃ.  ᐃᓚᖓᑦ ᓄᓇᓕᐅᔪᖅ ᐆᑦᑑᑎᒋᓗᒍ ᑕᕝᕙᓂ ᐊᕐᕌᒍᒥ, ᐊᓂᖅᑎᕆᓂᕐᒧᑦ ᐋᓐᓂᐊᒥᒃ  

ᐊᐃᑦᑐᓪᓗᐃᔪᖃᖅᑎᓪᓗᒍ, ᐊᒥᓱᓂᒃ ᓘᑦᑖᓂᒃ ᑎᑭᑎᑦᑎᒋᐊᖃᓚᐅᕋᑦᑕ ᐊᒻᒪ ᐊᒥᓱᑦ ᐊᐅᓪᓚᖅᑎᑕᐅᓪᓗᑎᒃ 
ᐋᓐᓂᐊᔪᑦ ᑮᓇᐅᔭᖅᑕᕋᓱᐊᖅᐸᑉᐳᒍᑦ ᓇᓪᓕᐅᒃᑯᒫᓂᒃ ᐃᓚᓕᐅᑎᔪᓂᒃ ᐊᓯᖏᓐᓄᑦ ᐊᑭᓕᐅᑎᔅᓴᓄᑦ. 
 
ᐊᖏᔪᒻᒪᕆᒻᒥᒃ ᐊᑦᑐᖅᑕᐅᓂᐊᖃᖅᑐᑦ ᐊᑭᓕᕋᔅᓴᐃᑦ ᖃᕋᓴᐅᔭᓄᑦ ᐊᑐᖅᑕᕙᑦᑐᓄᑦ ᓂᐅᕕᖃᑦᑕᕐᓂᕐᒧᑦ.  
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᓄᑕᕋᖅ ᑲᔪᓯᔪᓐᓇᖅᐳᑎᑦ. ᒪᒥᐊᓇᖅ ᕼᐊᕕᐅᔭᖅ ᐊᒻᒪ ᐊᕐᕚᕐᓗᒃ. 
 
Hᐊᕕᐅᔭᖅ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᖃᐅᔨᔪᒥᓇᕋᔭᖅᐳᖅ, ᐅᖃᐅᓯᖃᕋᑖᕋᕕᑦ ᑐᐊᕕᕐᓇᖅᑐᓂᒃ.  
ᖃᑦᑎᐅᒐᔭᖅᐸᑦ ᑐᐊᕕᕐᓇᖅᑐᓄᑦ ᑮᓇᐅᔭᐃᑦ ᐃᓕᔭᑎᑦ?  ᐱᔾᔪᑎᒋᓪᓗᒍ ᐃᓛᓐᓂᒃᑯᑦ 
ᐊᑐᓐᖐᓐᓇᑐᐃᓐᓇᕆᐊᖃᕐᒪᑕ, ᐊᒻᒪ ᖃᐅᔨᒪᕗᖓ ᒪᓕᒻᒪᑦ ᑐᐊᕕᕐᓇᖅᑐᓂᒃ.  ᖃᐅᔨᔪᒥᓇᕋᔭᖅᐳᖅ 
ᖃᑦᑎᐅᒻᒪᖔᑕ ᐊᒻᒪ ᖃᑦᑎᑐᕐᒪᖔᑕ ᑐᐊᕕᕐᓇᖅᑐᒧᑦ ᓇᓪᓕᐅᒃᑯᒫᑦ.  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑖᖅ, ᑕᐃᒪᐃᒻᒪᑦ ᓇᓪᓕᐅᒃᑯᒫᖅᑕᖃᖅᐳᖅ ᑮᓇᐅᔭᓂᒃ, 
ᐱᓪᓗᒍ ᐱᒡᒐᓇᖅᑐᒻᒪᕆᐅᒻᒪᑦ ᖃᑦᑎᑐᕋᔭᕐᒪᖔᑕ ᐊᑐᖅᑕᐅᒐᔭᖅᑐᑦ ᑐᐊᕕᕐᓇᖅᑐᓄᑦ, ᒪᓕᒃᑲᔭᖅᐳᖅ 
ᖃᓄᐃᑦᑑᒻᒪᖔᖅ ᑐᐊᕕᕐᓇᖅᑑᔪᖅ.  ᓇᓪᓕᐅᒃᑯᒫᖅᑕᖃᖅᐳᖅ ᑮᓇᐅᔭᓂᒃ ᑕᕝᕙᓂ ᑎᑎᕋᖅᓯᒪᔪᓂᒃ 
ᐊᑐᖅᑕᐅᔪᓐᓇᕋᖅᔭᑐᑦ ᑐᐊᕕᕐᓇᖅᑐᓄᑦ ᓲᕐᓗ ᐊᓂᖅᑎᕆᓂᕐᒧᑦ ᐋᓐᓂᐊᕐᒥᑦ ᐊᐃᑦᑐᓪᓗᐃᔪᖃᓕᕐᓂᖅᐸᑦ ᓄᓇᓕᒻᒥᑦ 
ᐅᕝᕙᓘᓐᓃᑦ ᐳᕙᓪᓗᑦᑐᖃᓕᕐᓂᖅᐸᓪᓗ ᐊᐃᑦᑐᓪᓗᐃᓇᖅᑐᒻᒪᕆᒻᒥᒃ ᑕᐃᒫᒐᓚᓪᓗ.  ᑭᓯᐊᓂ ᓇᓗᓇᖅᑐᒻᒪᕆᐅᕗᖅ 
ᐅᖃᕆᐊᖓ ᖃᑦᑎᐅᒐᔭᕐᒪᖔᑕ ᒪᓕᒃᑲᔭᕐᒪᑦ ᖃᓄᐃᓐᓂᐅᔪᓂᒃ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ):  ᑲᔪᓯᑐᐃᓐᓇᕐᓂᐊᖅᐳᒍᑦ.  10-6-ᒦᑉᐳᒍᑦ ᑲᔪᓯᓗᑕᓗ 10-7-ᒧᑦ.  ᕼᐊᕕᐅᔭᖅ. 
 
Hᐊᕕᐅᔭᖅ:  ᑐᓴᕈᒥᓇᖅᐳᖅ, ᐱᓕᕆᕝᕕᒃ ᑮᓇᐅᔭᓂᒃ ᓴᓂᕐᕙᐃᓪᓗᓂ ᑕᕝᕗᖓ, ᐊᒻᒪ ᑮᓇᐅᔭᑎᒍᑦ 
ᐸᕐᓇᐅᑎᑐᐃᓐᓇᕐᓂᒃ, ᑭᓯᐊᓂ ᑮᓇᐅᔭᐃᑦ ᓴᓂᕐᕙᖅᑕᐅᓯᒪᔪᑦ ᑐᐊᕕᕐᓇᖅᑐᑕᖃᓕᕐᓂᖅᐸᑦ.  ᐅᖃᕐᒪᑕ 
ᑐᐊᕕᕐᓇᖅᑐᓄᑦ ᑮᓇᐅᔭᓂᒃ ᓴᓂᕐᕙᐃᒐᑦᑕ, ᐊᐅᓚᑕᐅᓐᖏᑦᑐᓂᒃ ᐊᓯᖏᓐᓄᑦ ᐱᓕᕆᕝᕕᓄᑦ ᐊᒻᒪ ᓱᓕ ᐱᓕᕆᕝᕕᒃ 
ᓇᒻᒥᓂᖅ ᐊᓯᐊᓂᒃ ᑐᐊᕕᕐᓇᖅᑐᓄᑦ ᓴᓂᕐᕙᐃᓪᓗᓂ.   
 
ᐊᖏᔪᒻᒪᕆᐳᖅᑰᔨᒻᒪᑕ ᑮᓇᐅᔭᐃᑦ ᓴᓂᕐᕙᖅᑕᐅᓯᒪᔪᑦ ᐊᓯᖏᓐᓂᑦ ᑮᓇᐅᔭᖅᑕᖃᕐᓇᓂ ᐱᓕᕆᔾᔪᑎᔅᓴᓪᓚᑦᑖᓂᒃ 
ᑮᓇᐅᔭᑎᒍᑦ ᐊᕐᕌᒍᒥ.  ᐅᖃᑐᐃᓐᓇᖅᐳᖓ ᐊᒥᓲᓗᐊᕐᒪᑕ ᑮᓇᐅᔭᐃᑦ ᓴᓂᕐᕙᖅᑕᐅᓯᒪᔪᑦ.  ᐅᖃᑐᐃᓐᓇᖅᐳᖓ 
ᑮᓇᐅᔭᖅᑕᖃᕐᒪᑦ ᓴᓂᕐᕙᖅᑕᐅᓯᒪᔪᓂᒃ ᓄᓇᕗᒻᒥ ᒐᕙᒪᒃᑯᓐᓄᑦ, 10%, ᑐᐊᕕᕐᓇᖅᑐᑕᖃᓕᕐᓂᖅᐸᑦ 
ᖃᓄᑐᐃᓐᓇᕐᓘᓐᓃᑦ. 
 
ᖃᐅᔨᒪᓪᓚᑦᑖᓐᖏᓚᖓ ᑭᓯᐊᓂ ᑮᓇᐅᔭᐃᑦ ᐊᑐᖅᑕᐅᔪᓐᓇᖅᐳᑦ ᑐᐊᕕᕐᓇᖅᑐᓄᑦ.  ᐅᖃᕋᓱᑐᐃᓐᓇᖅᐳᖓ 
ᑐᑭᓯᒍᒪᓪᓗᒍ, ᓱᒻᒪᑦ ᑕᐃᒪᐃᓕᖓᒻᒪᖔᖅ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑖᖅ, ᑐᑭᓯᕙᕋ ᖃᓄᐃᓕᒐᓱᐊᕐᒪᖔᖅ.  ᐃᒻᒪᖃ ᐃᒫᒃ 
ᓇᓗᓇᐃᖅᓯᓇᓱᐊᕈᒪ.  ᐅᕙᖓ ᑮᓇᐅᔭᑎᒍᑦ ᐸᕐᓇᐅᑎᖏᓐᓂᑦ, ᒪᓕᒐᓕᐅᖅᑎᓕᒫᑦ ᖃᐅᔨᒪᒻᒪᑕ,  

ᐊᒥᐊᒃᑯᖃᐃᓐᓇᖃᑦᑕᕋᒪ.  ᐊᕐᕌᓂ 25-ᒥᓕᐊᖑᓚᐅᖅᐳᑦ ᑕᒫᓂᒐᓚᓪᓘᓐᓃᑦ.  ᐊᕐᕌᓂᒃᑲᓐᓂᖅ 
ᐊᒥᓱᑲᓪᓚᐅᓚᐅᖅᐳᑦ ᒥᓕᐊᓐ. 
 
ᐱᔾᔪᑎᒋᓪᓗᒍ ᐋᒡᒑᕈᓐᓇᖏᓐᓇᑦᑕ ᐊᐃᑦᑐᓪᓗᐃᔪᖃᓕᕐᓂᖅᐸᑦ ᓲᕐᓗ, ᐊᓂᖅᑎᕆᓂᕐᒧᑦ ᐊᐃᑦᑐᓪᓗᐃᓂᕐᒥᒃ, 
ᐅᖃᕐᕕᔅᓴᐅᓐᖏᒻᒪᑦ ᖃᖓᑦᑕᐅᓰᔪᓐᓇᓐᖏᓐᓂᕋᕐᓗᑕ ᓱᕈᓯᕐᓂᒃ ᑕᐃᒫᒐᓚᓪᓗ.  ᑕᐃᒪᐃᒻᒪᑦ ᐱᒻᒪᕆᐅᑎᑦᑎᓂᐊᕈᓯ 
ᑲᑎᑎᕆᑎᓪᓗᓯ ᑮᓇᐅᔭᑎᒍᑦ ᐸᕐᓇᐅᑎᓂᒃ, ᖃᐅᔨᒪᓂᐊᕋᔅᓯ ᑐᐊᕕᕐᓇᖅᑐᑕᖃᕐᓂᐊᕐᒪᑦ, ᐆᑦᑑᑎᒋᓗᒍ, 
ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐃᑦ, ᐋᓐᓂᐊᕕᓕᐊᖅᑐᑎᒃ ᐊᐅᓪᓚᖅᑎᑕᐃᑦ, ᐊᓂᖅᑎᕆᓂᕐᒧᑦ ᐋᓐᓂᐊᑦ ᐊᓯᖏᓪᓗ. 
 
ᑕᐃᒪᐃᒻᒪᑦ ᐊᑭᓕᖅᓱᖅᑐᒋᑦ ᐊᔾᔨᒌᓐᖏᑦᑑᑏᑦ, ᐱᕕᔅᓴᖅᑕᖃᖅᐸᑦ ᒥᑭᔫᒐᓗᐊᓂᒃ ᑮᓇᕗᐅᔭᑎᒍᑦ ᐸᕐᓇᐅᑎᓂᒃ 
ᑐᐊᕕᕐᓇᖅᑐᓄᑦ ᓲᕐᓗ ᐊᓂᖅᑎᕆᓂᕐᒧᑦ ᐋᓐᓂᐊᕐᒧᑦ, ᑕᒪᓐᓇ ᐃᑲᔫᑕᐅᒐᔭᕐᒪᑦ ᐃᓱᐊᓂ.  ᑕᐃᒪᐃᔅᓯᒪᕗᖅ 
ᐱᓕᕆᕝᕕᒃ.  ᓂᕆᐅᓇᓐᖏᑦᑐᓄᑦ ᐊᒻᒪ ᐸᕐᓇᐃᑦᑎᐊᕐᓂᕐᒧᑦ ᐱᓕᕆᕝᕕᒃᑯᑦ ᐃᖅᑲᓇᐃᔭᖅᑎᖏᑕ. 
 
ᑕᕝᕙᓂᔅᓴᐃᓐᓇᖅ, ᐃᒃᓯᕙᐅᑖᖅ, ᐊᑖᓂ ᑮᓇᐅᔭᓕᕆᔨᒃᑯᑦ, ᒥᓂᔅᑕ ᐃᖕ ᐱᓕᕆᐊᖃᑦᑎᐊᖅᓯᒪᔪᒻᒪᕆᐅᕗᖅ 
ᑐᓂᓯᖃᑦᑕᖅᑐᓂ ᓇᓪᓕᐅᒃᑯᒫᓂᒃ ᐆᑦᑑᑎᒋᔭᔅᓴᑦᑎᐊᕙᐅᕗᖅ, ᓲᕐᓗ 21-ᒥᓕᐊᓐ ᐃᓚᒋᐊᕈᑏᑦ ᑐᓂᔭᐅᓯᒪᔪᑦ.  
ᑕᒪᓐᓇ ᑕᑯᓐᓇᖅᑕᐅᔪᓐᓇᖅᐳᖅ ᑐᐊᕕᕐᓇᖅᑑᑎᓪᓗᒍ ᑮᓇᐅᔭᐃᑦ.  ᑕᒪᔾᔭᐅᓚᐅᖅᐳᑦ ᐃᓚᒋᐊᕈᑏᑦ.  
ᐱᒋᐊᖃᓚᐅᕋᑦᑎᒃᑯ ᑮᓇᐅᔭᑎᒍᑦ ᐸᕐᓇᐅᑎᓄᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᑕᒪᔾᔭᑖᕚ.  ᐊᕐᕚᕐᓗᒃ. 
 
ᐊᕐᕚᕐᓗᒃ:  ᓯᕗᓪᓕᕐᒥ ᐅᖃᑐᐃᓐᓇᕐᓗᖓ. ᐊᒃᓱᐊᓗᒃ ᑐᓴᕈᒥᓇᖅᐳᖅ ᒪᓕᒐᓕᐅᖅᑎᐅᖃᑎᒐ 
ᓇᓗᓇᐃᕐᓯᒋᐊᖃᕐᒪᑦ ᓴᓂᕐᕙᐃᓯᒪᔪᖃᓐᖏᒻᒪᑦ ᑐᐊᕕᕐᓇᖅᑐᓄᑦ ᓇᓪᓕᐅᒃᑯᒫᓄᑦ ᑮᓇᐅᔭᓄᑦ 
ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᒧ ᓇᓕᐊᓐᓄᑦ ᐱᓕᕆᐊᓄᑦ. ᓇᓗᓇᐃᖅᑕᐅᓯᒪᓐᖏᑦᑐᖅ ᐱᑕᖃᕐᓗᓂ ᐅᕙᓂ 
ᑭᓯᐊᓂᓕ ᐃᓚᓕᐅᓯᒪᔭᕆᐊᖃᓐᖏᒻᒪᑦ ᐊᑕᖏᔪᓂ ᕿᒥᕐᕈᓂᐅᔪᓂᒃ ᑮᓇᐅᔭᓕᕆᔨᒃᑯᓐᓂᑦ. ᑕᐃᒪᓕ 
ᖃᐅᔨᒪᔪᓐᓇᕐᓂᐊᓕᖅᐳᒍ ᓴᓂᕐᕙᐃᓯᒪᔪᖃᕐᒪᑦ ᑐᐊᕕᕐᓇᖅᑐᓄᑦ ᐃᓚᖏᓐᓂ ᐱᓕᕆᕕᐅᔪᓂᒃ 
ᐋᓐᓂᐊᖅᑐᓕᕆᔨᒃᑯᓐᓂᑦ. ᐅᖃᐅᓯᒃᓴᑐᐃᓐᓇᖅ ᒫᓐᓇᒧᑦ ᐃᒃᓯᕙᐅᑖᖅ. 
 
ᐃᒃᑲᕐᕆᐊᓗᒃ ᐊᐱᖅᑯᑎᖃᖅᑲᐅᒥᒻᒪᑦ 5 ᑕᐅᓴᓂᒃ ᐃᑲᔪᕈᑕᐅᔪᓂᒃ ᑐᓂᕐᕈᑎᐅᔪᓂᒃ ᓄᓇᓕᒻᒧᑦ ᐊᑕᐅᓯᕐᒧᑦ 
ᐊᒻᒪᓗ ᒥᓂᔅᑕ ᑭᐅᖅᑲᐅᓪᓗᓂ ᒪᓕᒻᒪᑕ ᐃᓄᒋᐊᓐᓂᖏᓐᓄᑦ ᐊᑐᓂᑦ ᓄᓇᓕᐅᔪᓄᑦ. ᐊᖏᓂᕐᓴᐅᑉᐸᑦ 
ᓄᓇᓕᐅᔪᖅ ᐊᖏᓂᕐᓴᓂᒃ ᑮᓇᐅᔭᓂᒃ ᐱᔪᓐᓇᖅᑐᑦ, ᑎᑭᓪᓗᒍᖃᐃ 7500 ᐅᕝᕙᓘᓐᓃᑦ 10 ᑕᐅᓴᓐ. 
ᖃᐅᔨᒪᓪᓚᕆᓐᖏᑦᑐᖓ. 
 
ᑭᓯᐊᓂᓕ, ᓄᓇᓕᐅᔪᑦ ᒥᑭᕐᓴᐅᔪᑦ ᖁᑦᑎᑦᑐᒥ ᐊᒻᒪᓗ ᐃᓪᓗᓕᒐᕐᔪᒻᒥ, ᑎᑭᕋᕐᔪᐊᒥ, ᐱᓚᐅᖅᑐᑦ 5 ᑕᐅᓴᓂᒃ 
ᐅᖃᖅᑲᐅᒐᕕᑦ ᒪᓕᒻᒪᑕ ᐃᓄᒋᐊᓐᓂᖏᓐᓂᒃ. ᓄᓇᒋᔭᓯ ᐊᖏᓂᕐᓴᐅᑉᐸ ᐃᒪᒃ ᐃᓪᓗᓕᒃ ᐅᕝᕙᓘᓐᓃᑦ 
ᒥᑦᑎᒪᑕᓕᒃ ᐱᔪᓐᓇᕋᔭᖅᐳᓯ 5 ᑕᐅᓴᓐ ᐅᖓᑕᓂ. ᑕᒪᒃᑯᐊ ᐊᔾᔨᒋᓐᖏᓐᓂᖏᑦ ᐱᐅᒋᓗᐊᖏᓐᓇᒃᑭ 
ᐅᐱᓐᓇᕋᓂ ᐃᕝᕕᑦ ᐅᖃᐅᓯᕐᖓᐅᑎᖏᓐᓂᒃ ᐅᖃᖅᑲᐅᒐᕕᑦ ᑲᓇᑕᐅᑉ ᒐᕙᒪᒃᑯᖏᑦ 
ᐊᑐᖃᑦᑕᕆᐊᖃᓐᖏᒃᑲᓗᐊᕐᒪᑕ ᐃᓄᒋᐊᓐᓂᖏᓐᓄᑦ ᒪᓕᓪᓗᑎᒃ ᐱᔾᔪᑎᒋᓪᓗᒍ ᖃᖓᑦᑕᐅᑎᓄᑦ 
ᐊᑭᑐᓂᖏᓐᓄᑦ, ᐃᓄᓇᓱᐊᕐᓗᓂ ᐊᑭᑐᓂᖏᓐᓄᑦ ᓄᓇᕗᒥ, ᑕᐃᒪᓕ ᑕᐃᒪᐃᓕᖓᔪᓂᒃ ᐊᑐᓕᕆᓪᓗᑎᒃ 
ᓄᓇᓕᐅᔪᑦ 5 ᑕᐅᓴᓐ. 
 
ᓄᓇᓕᐅᔪᑦ ᐃᒪᐃᑦᑐᑦ ᐃᓪᓗᓕᒐᕐᔪᒃ ᐅᖃᖃᑦᑕᕐᒪᑕ ᓄᓇᓕᐅᒐᑦᑕ ᒥᑭᔪᓪᓗᑕ ᐊᒻᒪᓗ ᑕᒪᒃᑯᐊ ᐱᔭᒃᓴᕗᑦ 
ᑕᐃᒪᒃᓴᐃᓐᓇᖅᑕᐅᖅ ᐅᖁᒪᐃᑎᒋᓪᓗᑎᒃ ᑲᑎᓐᓇᖃᑦᑕᕆᐊᖃᕐᒥᒐᑦᑕ ᐊᓯᖏᑎᑐᑦ ᓄᓇᓕᐅᔪᑎᑐᑦ ᒪᑐᑎᑐᓇ 
ᐊᖏᓂᕐᓴᐅᔪᓂ ᓄᓇᓕᓐᓂ. 

ᒥᓂᔅᑕᐅᔪᖅ ᓇᓗᓇᐃᕐᓯᒋᐊᕈᓐᓇᖅᐸ ᖃᓄᐃᒻᒪᑦ ᓇᒻᒪᒃᑐᑎᒋᒻᒪᖓᑦᓯᐅᒃ ᐊᑭᓕᖅᑕᐅᓗᑎᒃ ᐃᓄᒋᐊᓐᓂᖏᑦ 
ᒪᓕᓪᓗᒍᑦ ᐊᑭᕋᖅᑐᓚᐅᖅᑐᓂ ᐅᖃᐅᓯᕐᖓᐅᑎᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕ. ᖁᕕᐊᒋᔭᕋ ᒪᓕᒐᓕᐅᖅᑎᐅᔪᖅ 
ᓇᓗᓇᐃᕐᓯᕕᖃᖅᑎᑦᑎᒻᒪᑦ ᐃᑲᔪᕈᑕᐅᕙᒃᑐᓂ ᑲᑎᒪᔨᓄᑦ. ᒪᓕᒐᓕᐅᖅᑎᐅᔪᖅ ᖃᐅᔨᒪᒻᒪᑦ, ᑲᑎᒃᑲᑦᑎᒍᑦ 
ᐋᓐᓂᐊᖅᑐᓕᕆᔨᒃᑯ ᑲᑎᒪᔨᑦ ᐊᕐᕋᒍ ᒪᕐᕈᓕᖅᑐᒃ, ᐊᕐᕋᒍ ᒪᕐᕈ ᐅᖓᑕᓂ, ᑲᑎᒪᔨᕋᓛᖃᓚᐅᓐᖏᒻᒪᑕ 
ᑲᑎᒪᔨᐅᔪᑦ ᓄᓇᓕᓐᓂ ᐊᒻᒪᓗ ᑮᓇᐅᔭᖅᑕᖃᓚᐅᓐᖏᑦᑐᖅ. 
 
ᑕᐃᒃᓱᒪᓂᐅᑎᓪᓗᒍ ᐅᖃᓚᐅᕐᓯᒪᒐᒪ ᕼᐊᒻᓚᒃᑯᓄᑦ ᐊᒻᒪᓗ ᐃᓚᒋᔭᐅᔪᓄᑦ ᑲᑎᒪᔨᕋᓛᓄᑦ ᑕᐃᒪᓐᓇᓗᐊᓐᓂᒃ 
ᑮᓇᐅᔭᓂᒃ ᑐᓂᓯᓗᑕ ᓄᓇᓕᐅᔪᓄᑦ, ᐊᒻᒪᓗ ᓱᓕ, ᐊᒥᒐᕐᓯᓚᐅᕋᑦᑕ. ᑮᓇᐅᔭᐃᑦ ᓴᓂᕐᕙᕈᓐᓇᓚᐅᖅᑕᒃᑲ 
ᑕᐃᒃᓱᒪᓂ, ᐊᒻᒪᓗ ᑲᑎᒪᔨᕋᓛᓄᖅᑐᖓ, 5 ᑕᐅᓴᓐᖑᓚᐅᖅᑐᑦ ᑲᑎᒪᔨᕋᓛᖏᓐᓄᑦ ᑲᑎᒪᔨᐅᔪᑦ. 
 
ᐊᔾᔨᒋᓐᖏᑦᔪᑎᖓ ᐃᓄᒋᐊᓐᓂᖏᓐᓄᑦ ᑮᓇᐅᔭᖃᖅᑎᑕᐅᓂᖏᓐᓄᑦ ᑲᓇᑕᒥᑦ, ᐅᑭᐅᖅᑕᖅᑐᒥ 
ᐊᕕᒃᑐᕐᓯᒪᔪᓂᒃ ᐊᒻᒪᓗ ᑲᓇᑕᒥ ᐊᕕᒃᑐᕐᓯᒪᔪᓂ ᐊᒻᒪ ᐃᓄᒋᐊᓐᓂᖏᓐᓄᑦ ᑮᓇᐅᔭᖃᖅᑎᑕᐅᓂᖏᑦ ᐅᕙᓂ 
ᐃᓱᓕᕝᕕᖃᓐᖏᑦᑐᖅ ᐃᓄᒋᐊᓐᓂᖏᑎᒍᑦ. ᑕᐃᒪᓕ ᐃᓄᒋᐊᒃᐸᑕ ᐅᒃᑐᑎᒋᓗᒍ, ᐃᒃᓯᕙᐅᑕ, ᐅᒃᑐᑎᒋᓗᒍ 
ᑲᓇᑕᐅᑉ ᒐᕙᒪᒃᑯᖏᑦ ᐅᖃᕐᒪᑕ 4.2 ᒥᓕᐊᓂᒃ CHST, ᓄᓇᕗᑦ ᒐᕙᒪᒃᑯᖏᑦ  ᐱᑐᐃᓐᓇᓚᐅᕐᒪᑕ 3.5 
ᒥᓕᐊᓂᒃ ᐋᓐᓂᐊᖅᑐᓕᕆᓂᕐᒧᑦ ᐃᓱᓕᕝᕕᖃᖅᑎᑕᐅᓂᖓᓄᑦ. ᖃᑦᓯᓐᓇᐅᓚᒥ ᐊᖅᑭᒃᓯᓯᒪᓚᐅᓐᖏᒻᒪᑕ. 
ᒪᓕᑐᐃᓐᓇᓚᐅᕐᒪᑦ ᐃᓄᒋᐊᓐᓂᖏᓐᓄᑦ. 
 
ᑕᐃᒪᒃ ᐅᖃᓚᐅᖅᑐᖓ ᐅᕙᖓ ᐅᖃᐅᓯᖏᓐᓂᒃ ᕈᐃ ᕈᒪᓄ, ᐊᒥᓱᐊᖅᑎᖅᑐᖓ ᐅᖃᖃᑦᑕᕐᓯᒪᔪᖓ. 
ᐃᓱᓕᕝᕕᖃᖅᑎᒋᐊᖃᖅᑐᑦ ᑲᓇᑕᒥ ᐊᕕᒃᑐᕐᓯᒪᔪᑦ ᐊᒻᒪᓗ ᐊᑐᓂᑦ ᐅᑭᐅᖅᑕᖅᑐᒥ ᐊᕕᒃᑐᕐᓯᒪᔪᑦ 
ᖃᑦᓯᓐᓇᐅᓂᖅᐸᖏᓐᓄᑦ 5 ᒥᓕᐊᓐ ᐊᒻᒪᓗ ᐃᓄᒋᐊᓐᓂᖏᓐᓄᑦ ᖁᓚᒍ ᐊᒻᒪ ᑕᒪᓐᓇ ᓇᒻᒪᒃᑲᔭᖅᑐᓂ. 
 
ᑕᐃᒪᐃᓕᐅᕐᓯᒪᔪᒍᑦ ᓄᓇᓕᐅᔪᓂᒃ. ᓄᓇᓕᐅᔪᑦ 5 ᑕᐅᓴᓐ ᑐᖓᓂᑦᑐᓂᒃ ᐱᔪᖃᓐᖏᑦᑐᖅ. 
ᐃᓱᓕᕝᕕᖃᖅᑎᑦᑎᓕᓚᐅᖅᐳᒍ. ᐊᑐᓂᑦ ᓄᓇᓕᐅᔪᑦ ᐊᔾᔨᒋᒥᒃ ᐱᓗᑎᒃ ᐊᒻᒪᓗ ᒪᓕᓪᓗᒋᑦ 
ᐃᓄᒋᐊᓐᓂᖏᓐᓄᑦ ᑕᒪᐅᓇ ᐊᒥᓱᕈᕆᐊᖅᑕᐅᔪᖅ. 
 
ᖃᖓᒍᒃᑲᓐᓂᖅ, ᐅᖃᖅᑕᐅᒐᒪ ᐃᒃᑲᕐᕆᐊᓗᒻᒧᑦ, ᐃᓕᓯᓯᒪᒻᒥᔪᖓ ᐊᑐᖅᑐᒃᓴᓂ ᐊᑭᑦᑐᕆᐊᕈᑕᐅᔪᓄᑦ 
ᐊᒥᓱᕈᕆᐊᕆᐊᖃᕐᓂᖅᐸᑕ, ᐊᐅᓱᐃᑦᑐᖅ ᑐᒃᓯᕋᖅᐸᑕ ᐊᒻᒪᓗ ᐅᖃᕐᓗᑎᒃ, ᖃᐃᑦᑎᓯᒪᒐᑦᓯ 5 ᑕᐅᓴᓂᒃ, 
ᐊᒥᒐᕐᒪᑕ ᒫᓐᓇᐅᔪᖅ, ᐱᒃᑲᓐᓂᕆᐊᖃᖅᑦᑐᒍᑦ 4 ᑕᐅᓴᓂ, ᑕᐃᒪᓐᓇᐅᔪᓂ ᐱᑕᖃᖅᑐᒍᑦ ᐊᒻᒪᓗ 
ᕿᒥᕐᕈᑲᓐᓂᕈᓐᓇᖅᑐᒋᑦ. 
 
ᑕᐃᒪᓕ, ᐊᔾᔨᒋᓐᖏᔾᔪᑎᖓ ᑕᒪᒃᑯᐊ ᐅᖃᐅᓯᕆᓚᐅᖅᑕᖏᑦ ᕈᐃ ᕈᒥᓄᒧᑦ ᒥᓂᔅᑕᐅᓪᓗᓂ 
ᐋᓐᓂᐊᖅᑐᓕᕆᔨᒃᑯᓐᓄᑦ, ᑕᒪᓐᓇ ᐃᓱᓕᕝᕕᖃᖅᑎᑕᐅᓪᓗᓂ. ᐃᓱᓕᕝᕕᖃᖅᑎᑦᑎᓚᐅᓐᖏᒻᒪᑕ ᑲᓇᑕᒥ 
ᓄᒃᑎᖅᑕᐅᔪᓂᒃ ᐊᑭᓕᐅᑕᐅᔪᓂᒃ. ᐃᓱᓕᕝᕕᖃᓐᖏᑦᑐᑦ ᐃᓄᒋᐊᓐᓂᖏᓐᓄᑦ ᓄᒃᑎᕐᓯᕆᓂᕐᒧᑦ ᑲᓇᑕᒥ 
ᐊᕕᒃᑐᕐᓯᒪᔪᓄᑦ ᐅᑭᐅᖅᑕᖅᑐᒥ ᐊᕕᒃᑐᕐᓯᒪᔪᓄᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᒻᒪᓗ ᑕᒪᔾᔭ 
ᐊᔾᔨᒋᓐᖏᔾᔪᑎᒋᕙ.  ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓃᖅ? ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 
ᐊᕕᒃᑐᖅᓯᒪᓂᐅᔪᓂᑦ ᓇᐃᓈᖅᓯᒪᔪᑦ. ᐊᐅᓚᑦᓯᔨᒃᑯᑦ. ᑲᑎᑦᑐᒋᑦ ᐃᑲᔪᕈᑕᐅᔪᑦ ᑐᓂᕐᕈᑎᐅᒧᑦ 19 ᒥᓕᐊᓐ 339 
ᑕᐅᓴᓐ. ᐊᖏᖅᐱᓯ. 

ᐃᓚᖏᑦ ᒪᓕᒐᓕᐅᖅᑏ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᐅᑎᕐᓗᑕ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ. 
ᓇᐃᓪᓕᒋᐊᕐᓯᒪᔪᑦ. ᒪᒃᐱᒐᖅ 10-8. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕗᓐᖓᖓᔪᒥᒃ, ᐊᑭᓕᖅᑕᐅᖃᑦᑕᕐᓂᖏᓐᓄᑦ ᐃᑲᔪᓯᐊᖑᔪᓄᑦ, 
ᐊᑕᓂ ᖃᓄᐃᓐᖏᑦᑎᐊᖅᑐ ᓱᕈᓯᐅᔪᑦ ᐃᓚᒋᖑᔪᑦ ᐊᒻᒪᓗ ᓄᓇᓕᐅᒧᑦ. ᖁᓚᓐᖏᑦᑐᖓ ᐅᖃᐅᓯᖃᖅᑐᖅ 
ᓄᓇᕗᒻᒥ ᓄᓇᖃᖅᑐᓂᒃ. ᐊᐱᖅᑯᑎᒋᔭᕋ, ᐊᒥᓱᕈᕆᐊᖅᑕᐅᓂᐊᖅᐸᑕ ᐃᖅᑲᓇᐃᔭᖅᑎᐅᔪᑦ 
ᐱᓕᕆᐊᖃᖃᑦᑕᕐᓂᐊᖅᑐᑦ ᓱᕈᕐᓯᓂᒃ ᐊᒻᒪᓗ ᖃᓄᐃᓐᖏᑦᑎᐊᕐᓂᖏᓐᓄᑦ ᓱᕈᓯ. ᐊᑎᖏᑦ ᐃᓱᒪᒋᓪᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑭᓯᒋᐊᕈᑎᒃᓴᑐᐃᓐᓇᐅᔪᖅ ᒪᓕᒐᓕᐅᖅᑎᓄᑦ, ᑲᒪᒋᔭᖃᖅᑐᒍᑦ ᑕᒪᒃᑭᓐᓂᒃ 10-8 
ᐊᒻᒪᓗ 10-9. ᐱᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᒥᓱᕈᕆᐊᕐᓂᐊᖅᑕᕗᑦ ᐃᓚᖏᑦ 
ᐃᖅᑲᓇᐃᔭᖅᑎᐅᔪᑦ ᑕᒪᒃᑯᓇᓂ, ᐱᓗᐊᖅᑐᒥᒃ ᐊᑖᓂ ᓄᓇᕗᒻᒥ ᐊᖏᕐᕋᕆᔭᐅᔪᓂᒃ ᐊᒻᒪᓗ ᓄᓇᓕᓐᓂ 
ᐊᖏᕐᕋᕆᔭᐅᔪᓂᒃ ᐃᑲᔪᕐᓂᕐᒧᑦ ᑕᒪᒃᑯᐊ ᓴᖅᑭᐸᓪᓕᐊᔭᕗᑦ ᓄᑖᓄᑦ ᐊᓐᓂᐊᓯᐅᖅᑎᓄᑦ ᐃᓂᒃᓴᐅᔪᓄᑦ 
ᓄᓇᓕᓐᓄ ᐱᓗᐊᖅᑐᒥ ᓄᓇᓕᓐᓄᑦ ᒥᑭᓂᕐᓴᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒥᓱᕈᕆᐊᖅᑐᑦ 6 ᒥᓕᐊᓂᑦ 11 ᒥᓕᐊᓄᑦ ᑮᓇᐅᔭᓂ 
ᐊᑐᖅᑐᒃᓴᐅᔪᓂᒃ. ᑭᓯᐊᓂᓕ ᐊᒥᓱᕈᕆᐊᖅᑕᐅᖏᒻᒪᑕ ᓄᓇᓕᓐᓂ ᐋᓐᓂᐊᕐᕕᐅᔪᑦ ᐊᒻᒪᓗ ᐊᓯᖏᑦ ᐃᓪᓗᐃᑦ, 
ᑕᒪᒃᑯᐊ ᑲᑎᑦᑐᒋᑦ ᐊᒥᓱᕈᒃᑲᓐᓂᕋᓗᐊᖅᑎᑐᓪᓗᒋᑦ. ᑕᒪᒃᑯᐊ ᐊᒥᓱᕈᕆᐊᕐᓂᐊᖅᐱᑎᒍᑦ ᐃᖅᑲᓇᐃᔭᖅᑎᐅᔪᑦ 
ᑕᕝᕙᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ,ᒃ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᖅ. ᑭᐅᔾᔪᑎᒐ ᐄ. ᑮᓇᐅᔭᐃᑦ ᐊᑐᖅᑐᒃᓴᐃᑦ 
ᐊᒥᓱᕈᕆᐊᕐᓂᐊᖅᑐᑦ ᐊᒥᓱᑲᓪᓚᐅᔪᓂᒃ ᐋᓐᓂᐊᓯᐅᖅᑎᐅᔪᓂᒃ ᐱᖃᓯᐅᑎᓪᓗᒋᑦ ᐃᑲᔪᖅᑐᐃᕙᒃᑐᑦ 
ᐃᖅᑲᓇᐃᔭᖅᑎᐅᒧᑦ ᐊᒻᒪᓗ ᑕᒪᒃᑯᐊ ᓱᕈᓯᕐᓄᑦ ᐃᑲᔪᖅᑎᐅᖃᑦᑕᖅᑐᑦ ᑕᒪᒃᑯᐊ ᓄᑖᖑᔪᑦ ᐃᖅᑲᓇᐃᔭᖑᔪᑦ 
ᐱᔾᔪᑎᖃᓗᐊᖅᑐᑦ ᑕᒪᒃᑯᓄᖓ ᐃᒻᒥᓂᕐᓂᐅᕙᒃᑐᒧᑦ ᐅᕕᒃᑲᐅᔪᓂᒃ. 
 
ᐃᒃᓯᕙᐅᑖᖅ, ᐱᑕᖃᖅᑐᒍᑦ ᓄᑖᓂᒃ ᐃᖅᑲᓇᐃᔭᖑᔪᓂᒃ ᐊᑐᕐᓂᐊᖅᑐᑎᒃ 12-ᖑᔪᓂᒃ ᓄᑖᓂᒃ 
ᐃᖅᑲᓇᐃᔭᓂᒃ. ᐱᖃᓯᐅᑦᑎᓪᓗᒋᑦ ᓱᕈᓯᕐᓄᑦ ᐊᒻᒪᓗ ᐅᕕᒃᑲᓕᕆᔨᐅᔪᑦ ᑕᒪᓐᓇ ᐊᑐᓕᖁᔭᐅᓚᐅᖅᑐᖅ 
ᓄᓇᓕᓐᓂ ᐊᓐᓂᐊᖅᑐᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑭᓯᔪᖓ ᐃᕝᕕᑦ ᑭᒡᒍᑎᖓᓂᒃ. ᑕᒪᒃᑯᓄᖓ 12-ᖑᔪᓄᑦ 
ᐃᖅᑲᓇᐃᔭᖅᑎᐅᔪᓄᑦ ᓄᓇᑦᑎᓐᓄᑦ, ᑕᒪᒃᑯᐊ ᐃᓪᓗᑭᕐᓱᕐᓂᐊᖅᐸᑦ ᐊᒃᑲᓗᕝᕙ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 

ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᒪᓕᒐᓕᐅᖅᑎ ᓱᓕᔪᖅ. ᐃᓚᖏᓐᓂ ᓄᓇᓕᐅᔪᓂ 
ᐊᑲᐅᓐᖏᓕᐅᕈᑎᖃᖃᑦᑕᕐᓯᒪᒐᑦᑕ ᐃᖅᑲᓇᐃᔭᖅᑎᑕᕐᓂᕐᒥᒃ. ᐅᒃᑐᑎᒋᓗᒍ ᖁᕐᓗᖅᑐᒥ, ᑕᐃᒃᑯᐊ 
ᐊᖓᔪᖅᑳᖃᕐᕕᐅᑎᓐᓇᓱᒃᑲᓗᐊᖅᑐᒍ ᓄᒃᑕᐅᓯᒪᒻᒪᑕ ᐊᓪᓚᕝᕕᐅᔪᑦ, ᐃᓪᓗᑭᕐᓱᕐᓯᒪᒻᒪᑕ. 
 
ᐃᓚᖏᓐᓂᒃ ᒥᑭᓂᕐᓴᐅᔪᓂ ᓄᓇᓕᓐᓂ ᑕᐃᒪᐃᑐᐃᓐᓇᕐᒥᔪᖅ. ᓄᓇᕗᑦ ᒐᕙᒪᒃᑯᖏᑦ ᖃᐅᔨᒪᒐᑦᓯ 
ᐊᖅᑭᒃᓯᓯᒪᓕᖅᑐᑦ ᐱᓕᕆᐊᖑᔪᒥᒃ ᐊᒥᓱᕈᕆᐊᖅᑕᐅᓂᐊᕐᓗᑎᒃ ᐃᖅᑲᓇᐃᔭᖅᑎᓄᑦ ᐃᓪᓗᐃᑦ 
ᐊᑐᐃᓐᓇᐅᔪᓐᓇᕐᓗᑎᒃ ᓄᓇᓕᐅᔪᓄᑦ ᓯᓚᑕᓂ ᒐᕙᒪᖃᕐᕕᐅᔪᑦ. 
 
ᐊᑕᐅᓯᒃᑯᑦᑕᐅᖅ, ᐃᒃᓯᕙᐅᑖᖅ, ᑕᒪᓐᓇ ᐃᒃᐱᓐᓇᕐᓂᖃᕐᒥᒻᒪᑦ ᐊᖓᔪᖅᑳᖃᕐᕕᐅᔪᒥᒃ ᐅᕝᕙᓘᓐᓂ ᐃᖃᓗᓐᓂ 
ᐃᓚᖏᓐᓄᑦ ᐃᖅᑲᓇᐃᔭᓄᑦ. ᑕᐃᒪᓕ ᒪᓕᒐᓕᐅᖅᑎᐅᔪᖅ ᓱᓕᔪᖅ. ᐃᓱᒪᓗᒍᑎᖃᕐᒪᑕ ᐃᖅᑲᓇᐃᔭᖅᑎᐅᔪᓄᑦ 
ᐃᓕᔭᐅᓂᖏᓐᓄᑦ ᐃᓪᓗᒃᓴᖃᖅᑐᓄᑦ. ᐃᓚᖏᑦ ᑕᒪᒃᑯᐊ ᐃᖅᑲᓇᐃᔭᖑᔪᑦ ᐅᖃᐅᓯᕆᕋᑕᖅᑕᕗᑦ ᓱᕐᓗ, 
ᓱᕈᓯᕐᓄᑦ ᐅᕕᒃᑲᕐᓄᑦ ᐃᖅᑲᓇᐃᔭᖅᑎᐅᔪᑦ, ᑕᒪᒃᑯᐊ ᓄᓇᓕᓐᓂ ᐃᖅᑲᓇᐃᔭᖅᑎᑕᖑᒐᔭᖅᑐᑦ ᐊᒻᒪᓗ  
ᐃᓪᓗᖃᕆᐊᑐᒐᔭᓐᖏᑦᑐᑦ ᓄᓇᓕᓐᓂ ᓄᓇᖃᖅᐸᒋᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒥᒃ, ᐃᒃᓯᕙᐅᑖᖅ. ᒪᒃᐱᒐᖅ 8-10 ᐅᖃᕐᓯᒪᒻᒪᑦ ᑭᒍᓯᓕᕆᓂᕐᒧᑦ. ᑕᒪᒃᑯᐊ ᐅᖃᐅᓯᖃᖅᐸᑦ 
ᓄᓇᓕᓐᓂ ᑭᒍᓐᓂᐊᖅᑎᐅᔪᓂᒃ ᐃᓕᓐᓂᐊᕐᕕᐅᔪᓂ ᐅᕝᕙᓗ ᐅᖃᐅᓯᖃᖅᐸ ᑭᒍᓐᓂᐊᖅᑎᓄᑦ ᑳᓐᑐᕌᒃᓯᓂᕐᒧᑦ 
ᐱᔾᔪᑎᒋᓪᓗᒍ ᑳᓐᑐᕋᖑᔪᑦ ᑕᕝᕙᓂ ᒪᒃᐱᒐᕐᒥ 14 ᒥᓕᐊᓐ. ᑕᒪᓐᓇ ᓇᓗᓇᐃᖅᑕᐅᒋᐊᕈᓐᓇᖅᐸᑦ 
ᑭᒍᓐᓂᐊᖅᑎᓕᕆᓂᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕ: ᐲᑯ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᓯᒋᒐᓗᐊᕐᒥᑎᓪᓗᒋᑦ, ᑕᒪᓐᓇ ᐱᖃᓯᐅᑦᔨᔪᖅ 
ᑭᒍᓐᓂᐊᖅᑎᓄᑦ ᐱᓕᕆᐊᓄᑦ, ᑭᒍᓐᓂᐊᖅᑎᓄᑦ ᑳᓐᑐᕌᖑᔪᑦ ᐊᒻᒪᓗ ᐃᓕᓐᓂᐊᕐᕕᓐᓂ ᑭᒡᒐᓐᓂᐊᖅᑎᐅᔪᑦ. 
ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐊᐱᖅᑯᑎᒃᓴᖃᖅᑐᖓ. ᒪᒃᐱᒐᕐᒥ 10-9. ᕿᒫᕕᐅᔪᓂ ᐱᓕᕆᓂᕐᒥ. 
ᐊᒥᓱᕈᕆᐊᖅᑐᒻᒪᕆᐅᒻᒪᑦ ᑕᒪᒃᑯᐊ ᐊᒥᓱᓂᖏᑦ ᕿᒪᕕᐅᔪᓄᑦ, ᐊᕐᓇᓄᑦ ᐱᓗᐊᖅᑐᒥᒃ. ᖃᓄᑎᒋ %-ᖓ 
ᑕᕝᕙᓐᖓᑦ ᐊᒥᓱᓂᖏᓐᓂᒃ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. 300 ᑕᐅᓴᓐ ᐊᕐᕋᓂ ᑕᕝᕙᓂᓚᐅᕐᓯᒪᔪᖅ 
ᐃᓱᒪᓕᕆᔨᐅᔪᒧᑦ ᐅᐸᑦᑕᐅᖃᑦᑕᕈᓐᓇᕋᔭᖅᑐᖅ ᒪᑐᐃᖅᑐᒥᓂ ᐃᖃᓗᓐᓂ, ᓯᕗᓪᓕᖅᐹᑦᑎᐊᒥᒃ 
ᑕᐃᒪᐃᑦᑐᖃᕆᐅᖅᑐᒍᑦ. 
 
ᐊᑕᓂ ᐃᑲᔪᕈᑕᐅᔪᑦ ᑐᓂᕐᕈᑎᐅᔪᑦ, ᐃᓄᓕᕆᔨᒃᑯᓐᓄᑦ ᐊᑭᓕᐅᑦᔭᐅᔪᑦ ᐃᒥᐊᓗᒻᒧ ᐊᖓᔭᕐᓇᖅᑐᒧᑦ 
ᐱᓕᕆᐊᓄᑦ ᐊᒻᒪᓗ ᐊᖏᕐᕋᕆᔭᐅᔪᓄᑦ, ᑮᓇᐅᔭᓂᒃ ᐊᑐᖅᑐᒃᓴᖃᖅᑎᑕᐅᒻᒪᑕ ᑲᓐᑐᕋᖑᔪᓄᑦ ᐊᓯᖏᓐᓄᑦ 
ᐊᑭᓕᕆᐊᓕᓐᓄᑦ. ᕿᒥᕐᕈᓚᐅᖅᑐᒍ ᐊᖏᖃᑎᒋᒍᑕᐅᔪᖅ, ᑖᒃᑯᐊ ᑮᓇᐅᔭᐃᑦ ᐊᑐᖅᑐᒃᓴᐃᑦ 
ᓴᖅᑭᑕᐅᓯᒪᓕᖅᐳᑦ ᐃᑲᔪᕈᑕᐅᔪᑦ ᐊᒻᒪᓗ ᑐᓂᕐᕈᑕᐅᔪᑦ. ᑕᐃᒪᓕ ᑎᑎᕋᑦᑎᐊᖅᐸᓕᖅᐸᕗᑦ ᑕᒪᒃᑯᐊ ᐊᑕᓐᓂ 
ᐃᑲᔪᕈᑕᐅᔪᑦ ᐊᒻᒪᓗ ᑐᓂᕐᕈᑕᐅᔪᑦ. 

ᐱᖃᓯᐅᑦᔨᒻᒥᔪᖅ 2002-200ᕐ, ᓄᑖᖑᔪᑦ ᑮᓇᐅᔭᖃᕐᓂᕐᒧᑦ 172 ᑕᐅᓴᓐ ᐃᓱᒪᓕᕆᓂᕐᒧᑦ ᐊᒻᒪᓗ 
ᐊᔪᓕᕈᑕᐅᓯᒪᔪᓄᑦ ᐸᕐᓇᒍᑕᐅᔪᑦ ᐊᒻᒪᓗ ᐃᒻᒥᓂᖅᑕᐃᓕᒪᓂᕐᒧᑦ. ᑕᐃᒪᓕ ᐃᓚᖓ ᐱᔾᔪᑎᒋᓗᐊᖅᑕᖓ 
ᐊᒥᕈᕆᐊᕐᓂᖏᓐᓄᑦ ᐊᒃᓱᑲᓪᓚᒃ ᐱᕙᓪᓕᐊᓂᕐᓴᐅᒐᑦᑕ, ᐊᒥᓱᓂᕐᓴᐅᔪᓂᒃ ᑕᕝᕗᓇ ᑮᓇᐅᔭᓂᒃ 
ᐊᑐᖅᑐᒃᓴᐅᔪᓂᒃ ᑕᕝᕙᓂ ᑲᑎᒪᓂᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ. ᖁᔭᓐᓇᒦᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᒪᓕᒃᑐᒋᑦ ᐊᖏᕐᕋᕆᔭᐅᔪᓄᑦ ᐅᕙᓂ ᐅᖃᕐᓯᒪᒻᒪᑕ ᐊᑐᓂᑦ ᐃᓄᐃᑦ ᐱᔭᕆᐊᖃᖅᑕᖏᑦ 
ᓱᕐᓗ ᐊᕐᓇᓄᑦ ᕿᒪᕕᐅᔪᑦ ᐊᒻᒪᓗ ᐃᓐᓇᒻᒪᕆᓐᓄᑦ ᐃᓪᓗᐃᑦ. ᖃᑦᓯ %-ᖓ ᐊᑐᖅᑕᐅᓂᐊᖅᐸ 
ᐊᖏᕐᕋᕆᔭᐅᔪᓄᑦ ᐊᒻᒪᓗ ᐃᓐᓇᕐᓄᑦ ᐃᓪᓗᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖ. ᐃᒃᓯᕙᐅᑖᖅ, ᑕᐃᒪᐃᒍᓐᓇᕈᒪ. ᑕᐃᒃᑯᐊ ᓇᓴᐅᑎᖏᑦ 
ᐱᓯᒪᔭᒃᑲ. ᐅᒃᑐᑎᒋᓗᒍ ᐊᖏᕐᕋᖃᓐᖏᑦᑐᓄᑦ ᐃᓪᓗᔪᖅ ᐃᖃᓗᓐᓂ, 75 ᑕᐅᓴᓐ. 
 
ᐃᑲᔪᖅᑕᐅᕕᐅᔪᓐᓇᖅᑐᒧᑦ ᐅᖃᓚᐅᒻᒧᑦ. ᐊᒻᒪᓗ ᐃᓐᓇᓪᓚᕆᓐᓄᑦ ᑲᑐᑦᔨᖃᑎᒌᓄᑦ, ᕿᑭᖅᑕᕐᓗᒻᒥ ᐊᕐᕕᒃᑯᑦ 
ᑲᑐᑦᔨᖃᑎᒋᖏᑦ, ᐊᐅᓚᕙᒃᑐᖅ ᕿᒪᕕᐅᓪᓗᓂ ᐊᕐᓇᓄᑦ, ᐃᓪᓗᓕᒻᒥ ᕼᐊᒻᓚᒃᑯᑦ, ᐊᐅᓚᑦᑎᖃᑦᑕᕐᒥᔪᑦ 
ᐃᓄᓕᕆᔨᒃᑯᑦ ᐱᓕᕆᐊᖏᓐᓂᒃ ᒐᕙᒪᒃᑯᓐᓄᑦ, ᐊᒻᒪᓗ ᐃᓕᑏᑦ ᑲᑐᑦᔨᖃᑎᒋᑦ, ᑕᐃᒃᑯᐊ ᓴᓂᕐᕙᐃᕕᐅᓯᒪᔪᑦ 
1.4 ᒥᓕᐊᓐ. 
 
ᑭᕙᓪᓕᕐᒥ, ᑭᓴᕐᕕᒃ ᑲᑐᑦᔨᖃᑎᒋᖑᔪᑦ, 230 ᑕᐅᓴ ᐊᒻᒪ ᕿᑎᕐᒥᐅᓂ ᐃᖃᓗᑦᑐᑦᑎᐊᒥ ᕿᒪᕕᐅᔪᒥ, 85 
ᑕᐅᓴᓐ. ᐃᓄᐃᑦ ᐊᕐᓇᐃᑦ ᐊᖏᕐᕋᖓᓐᓄᑦ 95 ᑕᐅᓴᓐ ᐊᒻᒪᓗ ᖁᕐᓗᖅᑐᒥᒃ, ᖁᕐᓗᖅᑐ ᐊᕐᓇᐃᑦ 
ᑲᑐᑦᔨᖃᑎᒋᖏᓐᓄᑦ 70 ᑕᐅᓴᓐ ᑲᑎᑦᑐᒋᑦ 250. 
 
ᑕᒪᒃᑯᐊ ᐃᓚᖏ ᐃᓱᒪᒋᔭᐅᔪᑦ ᑕᕝᕙᓂ ᐊᖏᕐᕋᐅᔪᒥᒃ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓂᒃ ᐱᖃᓯᐅᑦᔨᔪᑦ 
ᐊᖏᕐᕋᖃᓐᖏᑦᑐᓄᑦ ᐊᖏᕐᕋᐅᔪᓂᒃ ᐊᒻᒪᓗ ᑕᒪᒃᑯᐊ ᐋᓐᓂᖅᑎᖅᑕᐅᕙᒃᑐᓄᑦ ᐊᖏᕐᕋᐅᔪᓄᑦ ᐊᒻᒪ 
ᕿᒪᕕᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᐊᑎᑦᑎᐊᖓᓂ, ᐱᑕᖃᕐᒥᔪᑦ ᐃᒥᐊᓗᓗᐊᖅᐸᒃᑐᓄᑦ ᐊᒻᒪᓗ 
ᐊᖓᔭᕐᓇᖅᑐᖅᑐᓗᐊᖅᐸᒃᑐᓄᑦ ᐱᓕᕆᐊᑦ, 949 ᑕᐅᓴᓐ. 
 
ᐆᑦᑑᑎᒋᓗᒍ, ᑕᕝᕚᑲᒧᑦ ᓄᖅᑲᖅᑎᑦᑎᓇᓱᐊᓚᐅᕋᔅᓯ ᐊᒻᒪ ᑕᒪᓐᓇ ᓴᖅᑭᑕᐅᒌᕐᒪᑦ ᐱᓕᕆᐊᖅ ᐱᓕᕆᖃᑎᖃᖅᑐᓯ 
ᒐᕙᒪᑐᖃᒃᑯᓐᓂᒃ, ᓴᖅᑭᐊᑦᑎᐊᖅᓯᒪᕗᑦ ᓴᖅᑭᔮᖅᑎᒐᓱᐊᓚᐅᖅᑕᓯᓐᓂᒃ ᐊᕐᕌᓂᐅᓚᐅᖅᑐᖅ.  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑖᖅ, ᐅᖃᐅᑎᒍᒪᕙᒋᑦ ᐊᐅᓚᓂᖃᑦᑎᐊᖅᓯᒪᔪᒻᒪᕆᐅᒻᒪᑦ.  
ᑕᒪᒃᑯᐊ ᓇᓗᓇᓐᖏᑦᑐᖅ ᑕᑯᔅᓴᐅᕗᑦ ᑕᕝᕙᓂ ᒪᓕᒐᓕᐅᕐᕕᒻᒥ.  ᐊᒥᓱᑲᓪᓚᐃᑦ ᒪᓕᒐᓕᐅᖅᑏᑦ ᐊᕐᕌᒍᒥ 
ᓄᖅᑲᐅᔾᔨᓯᒪᓕᕐᒪᑕ ᓯᒡᒐᓕᐊᒥᑦ ᒫᓐᓇᐅᔪᖅ ᖁᕕᐊᒋᑲᐃᓐᓇᕈᒪᕙᒃᑲ ᑕᐃᒃᑯᐊ ᒪᓕᒐᓕᐅᖅᑏᑦ ᓄᖅᑲᓚᐅᖅᑐᑦ  

ᓯᒡᒐᓕᐊᖅᑐᕈᓐᓇᐃᓕᓪᓗᑎᒃ ᐊᒻᒪ ᑭᒃᑰᒻᒪᖔᑕ ᐅᖃᐅᓯᕆᔾᔮᓐᖏᓚᒃᑲ. 
 
ᐃᒃᓯᕙᐅᑖᖅ, ᑕᒪᓐᓇ ᐊᐅᓚᓂᖃᑦᑎᐊᖅᓯᒪᓱᒋᕙᕋ, ᑕᒪᓐᓇ ᐅᖃᖅᐸᒃᑲᒪ ᓴᖅᑭᓚᐅᕋᑦᑎᒍ ᒪᕐᕉᓕᖅᑑᒃ ᐊᕐᕌᒎᒃ 
ᐊᓯᔾᔨᕐᓂᐅᔪᑦ ᑕᕝᕙᓴᐃᓐᓇᐅᓐᖏᒻᒪᑕ ᓴᖅᑭᐊᔪᓪᓗ ᑕᑯᔅᓴᕈᑦᑕᐅᑎᒋᓐᖏᒻᒪᑕ, ᓴᖅᑭᐊᔪᑦ ᑖᒃᑯᓇᓐᖓᑦ ᐱᓕᕆᐊᓂᒃ, 
ᐃᒻᒪᖃ 3,4,5 ᐊᕐᕌᒍᓂᒃ.  ᐃᓱᒪᖏᑦ ᐊᓯᔾᔨᕆᐊᖃᕐᒪᑕ ᐃᓕᖅᑯᓯᖅᓲᑕᐅᔪᓐᓃᖁᒐᑦᑎᒍᓗ ᓯᒡᒐᓕᐊᖅᑐᕐᓂᖅ, 
ᐱᓗᐊᖅᑐᒥ ᒪᒃᑯᓐᓂᖅᓴᓂᒃ. 
 
ᓇᓗᓇᐃᖅᓯᒃᑲᓐᓂᕈᒪᕗᖓ, ᐃᒃᓯᕙᐅᑖᖅ, ᐊᔭᐅᖅᓯᔪᒻᒪᕆᐅᓪᓗᖓ ᐃᖅᑲᖅᑐᐃᕕᓕᕆᔨᒃᑯᓐᓂᒃ, 
ᒪᓕᒐᓕᐅᖅᑎᓪᓗᒋᑦ ᓴᕝᕚᑲᒥᑦ ᓂᐅᕕᖃᑦᑕᖅᑐᓄᑦ ᒪᒃᑯᑦᑐᓄᑦ ᒪᒃᑯᑦᑐᖁᑎᑦᑎᓐᓄᑦ.  ᑕᒪᓐᓇᓗ ᐃᓱᒪᒋᕙᕋ 
ᐊᑦᑐᐃᓂᖃᓪᓚᕆᓐᓂᐊᕐᒪᖔᖅ ᓯᒡᒐᓕᐊᑦ ᑖᒃᓰᔭᐅᑎᖏᑦ ᐊᑭᑦᑐᕆᐊᖅᑕᐅᑎᓪᓗᒋᑦ ᐃᑲᔫᑕᐅᓂᐊᕐᓗᓂ 
ᓯᒡᒐᓕᐊᖅᑐᕆᐅᖅᑕᐃᓕᑎᑦᑎᓂᕐᒧᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᐱᔾᔪᑎᒋᓪᓗᒍ ᐃᒥᐊᓗᓕᕆᓂᖅ ᐊᒻᒪ ᐋᓐᓇᔮᕐᓇᖅᑐᓕᕆᓂᖅ.  ᐱᑕᖃᐅᕐᒪᑦ 
ᑲᑎᒪᔨᓛᓂᒃ ᓄᓇᓕᓐᓂᑦ.  ᕼᐋᒻᒪᓚᐅᔪᑦ ᑳᓐᑐᕌᖃᖅᐳᑦ ᐱᓕᕆᐊᖃᖅᑐᑎᒃ ᐊᒻᒪ ᐊᖏᕈᑎᖃᖃᑦᑕᖅᑐᑎᒃ 
ᐊᑭᓖᖃᑦᑕᕐᓂᕐᒥᒃ ᑕᐃᒃᑯᓄᖓ ᑎᑭᓴᐃᖃᑦᑕᕈᒪᔪᓄᑦ. 
 
ᑕᕝᕙᓂ ᑎᑎᕋᖅᓯᒪᔪᓂᒃ ᐃᓚᓕᐅᑎᕚ ᓄᓇᓕᓐᓂᑦ ᐃᒥᐊᓗᓕᕆᔩᑦ ᑲᑎᒪᔨᕋᓛᖏᓐᓂᑦ?  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ:  ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑖᖅ, ᐊᒥᓲᓂᖏᑦ ᑮᓇᐅᔭᐃᑦ ᐊᑖᓂᑦ ᐃᒥᐊᓗᓕᕆᓂᕐᒧᑦ 
ᐊᒻᒪ ᐋᓐᖓᔮᕐᓇᖅᑐᓕᕆᓂᕐᒧᑦ ᑕᑯᔭᓯ ᑲᑎᒪᔨᕋᓛᓅᖅᐸᑉᐳᑦ.  ᕼᐋᒻᒪᓚᐅᒧᑦ ᓴᖅᑭᔮᖅᑎᑦᑎᕙᑦᑐᑎᒃ 
ᐊᔾᔨᒌᓐᖏᑦᑐᓂᒃ ᐱᓕᕆᐊᓂᒃ ᐅᕙᑦᑎᓐᓄᑦ.  ᐆᑦᑑᑎᒋᓗᒍ, ᓄᓇᓕᐅᔪᖅ ᑲᖏᖅᑐᒑᐱᒃ ᑐᓂᔭᐅᓚᐅᕐᒪᑦ 50-
ᑕᐅᓴᓂᒃ ᓴᕕᒃ ᓴᓴᐃᔭᑎᒃᑯᓐᓄᑦ ᐃᒥᐊᓗᓕᕆᓂᕐᒧᑦ ᐊᒻᒪ ᐋᓐᖓᔮᕐᓇᖅᑐᓕᕆᓂᕐᒧᑦ ᐱᓕᕆᐊᓄᑦ ᐊᒻᒪ 
ᑕᐃᒫᔅᓴᐃᓐᓇᒐᓚᐅᓪᓗᑎᒃ ᐊᓯᖏᓐᓄᑦ ᓄᓇᓕᓐᓂᑦ ᓄᓇᕗᒻᒥ.  ᑭᓯᐊᓂ, ᑮᓇᐅᔭᖃᓐᖏᓚᒍᑦ ᐃᒥᐊᓗᓕᕆᓂᕐᒧᑦ 
ᐊᒻᒪ ᐋᓐᖓᔮᕐᓇᖅᑐᓕᕆᓂᕐᒧᑦ ᑲᑎᒪᔨᕋᓛᓄᑦ ᕼᐋᒻᒪᓚᐅᔪᓂᑦ. 
 
ᑕᐃᒫᒃ ᑕᑯᓐᓇᕋᔭᖅᐸᕋ ᐃᒥᐊᓗᓕᕆᓂᕐᒧᑦ ᐊᒻᒪ ᐋᓐᓇᔮᕐᓇᖅᑐᓕᕆᓂᕐᒧᑦ ᑲᑎᒪᔨᕋᓛᑦ ᐃᑲᔪᖃᑦᑕ ᖅᑐᑦ 
ᑕᐃᒃᑯᓂᖓ ᐃᒥᐊᓗᓗᐊᖃᑦᑕᖅᑐᓄᑦ ᓄᓇᓕᓐᓂᑦ.  ᑮᓇᐅᔭᖃᖅᑎᑦᑎᕙᓐᖏᓚᒍᑦ ᑲᑎᒪᔨᕋᓛᓂᒃ.  
ᑮᓇᐅᔭᖃᖅᑎᑦᑎᕙᑉᐳᒍᑦ ᐃᒥᐊᓗᓕᕆᓂᕐᒧᑦ ᐊᒻᒪ ᐋᓐᖓᔮᕐᓇᖅᑐᓕᕆᓂᕐᒧᑦ ᐊᒻᒪ ᐊᖏᓐᓄᑦ ᐱᓕᕆᐊᓄᑦ 
ᓄᓇᓕᓐᓂᑦ. ᓲᕐᓗ ᐃᒥᐊᓗᓕᕆᔩᑦ ᐊᒻᒪ ᐋᓐᖓᔮᕐᓇᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᓄᑦ.  ᑕᒪᓐᓇ ᐅᕙᒍᑦ 
ᐱᓕᕆᐊᖓᓄᑦ ᐃᓕᒐᔭᖅᐳᖅ ᑭᓯᐊᓂ ᐃᒥᐊᓗᓕᕆᔨᒃᑯᑦ ᕿᒥᕐᕈᔩᑦ ᑲᑎᒪᔨᕋᓛᖏᐅᓐᖏᑦᑐᖅ.  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᓂᔅᑕ ᐲᑯ.  ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ):  ᐅᐊᑦᑎᐊᕉᖅᑲᐅᔪᖅ ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ ᒪᑐᐃᖅᓯᓂᕐᒧᑦ 
ᐅᖃᐅᓯᕆᖅᑲᐅᔭᖏᓐᓂᑦ ᐱᔾᔪᑎᒋᓪᓗᒍ ᐃᑲᔫᓯᐊᖅᑐᓕᕆᔨᒃᑯᑦ ᐃᑲᔪᖅᓲᑕᐅᕙᑦᑐᑦ ᐅᖃᐅᓯᕆᖅᑲᔭᖏᑦ 
ᐃᖅᑲᓇᐃᔭᖃᑎᖃᕐᓂᐊᕐᓂᕋᖅᑲᐅᒻᒪᑦ ᒥᓂᔅᑕᖓᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᖏᖃᑎᒌᖅᑰᔨᓪᓗᑎᓪᓗ. 
 
ᐃᒻᒪᖄ ᑕᒪᒃᑯᓄᖓ ᐃᒥᐊᓗᖕᒧᑦ ᐊᒻᒪᓗ ᓱᐳᖅᑐᕐᓗᒐᕐᓄᑦ ᐊᑐᖅᑕᐅᕙᒃᑐᑦ ᐱᓕᕆᐊᖑᔪᑦ, ᑕᒪᒃᑯᐊ 
ᑲᑎᒪᔨᕋᓛᑦ ᓄᓇᓕᐅᔪᓂᑦ ᑮᓇᐅᔭᖃᖅᑎᑕᐅᔭᕆᐊᓕᑦ ᐱᔾᔪᑎᒋᓪᓗᒍ ᑕᒪᒃᑯᐊ ᐅᓪᓗᒥ ᑲᑎᒪᔨᕋᓛᑦ 
ᐊᑭᖃᖏᖦᖢᑎᒃ ᐱᓕᕆᕙᖕᒪᑕ. ᖃᐅᔨᔪᒪᒐᒪ ᒥᓂᔅᑕ ᐃᒥᐊᓗᓕᕆᓂᕐᒧᑦ ᑲᒪᒋᔭᖃᖅᑐᖅ ᐱᓕᕆᐊᖑᔪᓄᑦ  

ᐱᓕᕆᖃᑎᖃᕈᓐᓇᕐᒪᖔᑦ ᒥᓂᔅᑕᒥᒃ ᑲᒪᒋᔭᖃᖅᑐᒥᒃ ᑕᒪᒃᑯᓇᓂ ᑲᑎᒪᔨᕋᓛᖑᔪᓂᒃ ᑲᑎᒪᓂᕆᔭᕗᑦ 
ᐃᓱᓕᓯᒪᓕᕈᓂᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓄᑕᕋᖅ. ᐊᖓᔪᖅᑳᖅ ᐱᑯ. 
 
ᒥᓂᔅᑕ ᐱᑯ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑕᒪᓐᓇ ᒪᑐᐃᖓᔾᔪᑎᔭᕗᑦ ᐱᓕᕆᕝᕕᑦᑎᓐᓂᒃ ᐊᒻᒪᓗ 
ᒥᓂᔅᑕᐅᓂᓐᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖅᑳᖅ ᐱᑯ. ᑲᔪᓯᓂᐊᖅᐲᑦ? ᐃᓵᖃᑦᑕᕐᓗᓯ ᖃᐅᔨᖃᑦᑕᕐᓂᐊᕋᔅᓯ 
ᐱᔭᕆᖅᑐᓯ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓇᑦᑕᐅᖅ, ᑕᔅᓱᒪᐅᑉ ᐊᑖᒍᑦ, ᓄᑖᑦ ᑮᓇᐅᔭᑦ, $97,000  
ᐃᒻᒥᓃᖅᑕᐃᓕᒪᓂᕐᒧᑦ ᐱᓕᕆᐊᖑᔪᖅ ᓴᖅᑭᑕᐅᓂᐊᖅᐸ ᑕᒪᓐᓇ ᐊᕐᕌᒎᔪᖅ ᐊᓂᒍᓚᐅᓐᖏᑎᓪᓗᒍ ᒪᐃ 
ᐃᓱᖓᓂᑦ ᐅᕝᕙᓗ ᑖᓐᓇ ᐱᓕᕆᐊᖑᔪᖅ ᑲᔪᓯᓯᒪᓕᖅᐸ? ᖁᔭᓐᓇᒦᒃ ᐃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓄᑕᕋᖅ. ᒥᓂᔅᑕ ᐲᑯ. 
 
ᒥᓂᔅᑕ ᐱᑯ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑖᓐᓇ $97,000  ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
ᐊᑐᖅᑕᐅᓂᐊᖅᑐᑦ ᑲᑎᒪᓂᕆᔭᖓᓄᑦ ᑲᓇᑕᒥᑦ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐊᕐᕌᒍᑕᒫᖅᓯᐅᑎᖓᓄᑦ ᐊᒻᒪᓗ 
ᑲᑎᒪᕐᔪᐊᕐᓂᐊᖅᖢᑎᒃ ᓄᓇᕘᒥᑦ ᓯᕗᓪᓕᖅᐹᖑᓂᐊᖅᖢᓂ ᑕᐃᒪᓐᖓᓂᑦ ᐊᐃᕆᓕ 1999-ᒥᑦ ᓄᓇᕗᑦ 
ᓴᖅᑭᓚᐅᖅᑎᓪᓗᒍ. 
 
ᐱᓕᕆᐊᖑᔪᖅ ᐊᐅᓚᑕᐅᓪᓗᓂᓗ ᐊᒻᒪᓗ ᐃᒃᓯᕙᐅᑕᐅᖃᑕᐅᓂᐊᖅᖢᓂ ᑖᓐᓇ ᒥᔅ ᓯᕼᐄᓚ ᓚᕕ. 
ᐃᖃᓗᖕᒥᐅᑕᐅᓪᓗᓂᓗ ᓄᓇᖃᖅᑐᖅ ᑕᕝᕙᓂ. ᑕᒪᒃᑯᐊ ᐊᓯᖏᑦ ᑮᓇᐅᔭᐅᔪᑦ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ, 
ᐃᒃᓯᕙᐅᑖᖅ, ᐅᖓᑖᓄᑦ $2.1 ᒥᓕᐊᓐ ᑖᓚᑦ. ᐃᓚᐅᖃᑕᐅᓂᐊᖅᑐᑦ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᓂᕐᒧᑦ 
ᐸᕐᓇᐅᑎᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖅᑳᖅ ᐱᑯ. ᑲᔪᓯᓂᐊᖅᐲᑦ? ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖᖅ. ᒪᓕᒡᓗᒍ ᐅᕿᐅᑉ ᐊᐱᖅᑯᐅᓯᕆᖅᑲᐅᔭᖏᑦ ᐱᔾᔪᑎᖃᖅᑐᑦ 
ᑳᓐᑐᕌᒃᖃᑦᑕᖅᑐᓂᒃ, 14 ᒥᓕᐊᓐ 7 ᑕᐅᓴᓐ ᑖᓚᑦ, ᒪᒃᐱᖅᑐᒐᕐᒥᑦ 10-8. ᑕᑯᓪᓗᒋᑦ ᓄᓇᕘᒥᑦ ᓄᓇᖃᖅᑐᑦ, 
ᑕᐃᒪᓕ ᑕᒪᕐᒥᑦᑎᐊᖅ ᑭᒍᑎᕐᓗᒃᐸᑕ ᐅᕝᕙᓗ ᓇᑉᐸᖏᑦ, ᐅᖃᖅᑲᐅᖕᒪᑦ ᑕᒪᒃᑯᐊ ᑭᒍᓯᕆᓂᕐᒧᑦ ᐱᓕᕆᐊᖑᔪᑦ  
ᓱᕐᓗ ᑭᒍᑎᑦᑎᐊᕆᒃᓴᐃᔨᑦ ᐊᒻᒪᓗ ᑭᒍᓯᕆᔨᑦ. ᑕᕝᕙᓂ ᑮᓇᐅᔭᖃᐅᑎᐅᔪᓂᒃ ᑎᑎᕋᖅᓯᒪᔪᓂᑦ. 
 
ᐃᒻᒪᖄ ᑐᑭᓯᓂᕐᓗᒃᑲᒃᑯ ᒥᓂᔅᑕ. ᑕᒪᓐᓇ ᓇᓗᓇᐃᕈᓐᓇᕐᒪᒍᑭᐊᖅ ᑐᑭᓯᒋᐊᕈᒪᔪᖓ ᒥᓂᔅᑕᒥᑦ. ᑕᑯᓗᒋᑦ 
ᐃᓄᖁᑎᕗᑦ ᓄᓇᕘᒥᑦ ᐊᑐᓂᑦ ᐊᑭᒋᔭᖏᓪᓗ, ᑕᒪᓐᓇ 500 ᑕᐅᓴᓐ ᑖᓚᑦ ᐊᑭᓕᐅᑎᔪᓐᓇᕐᒪᒃᑭᐊ ᐊᑕᐅᓯᕐᒧᑦ 
ᐃᓄᖕᒧᑦ ᑭᒍᓯᕆᔭᐅᓂᖓᓄᓪᓗ. ᑕᒪᓐᓇ ᑐᑭᓯᓇᖅᓯᑎᑦᑐᓐᓇᖅᐸᐅᒃ ᒥᓂᔅᑕᐅᑉ ᐋᖅᑭᑦᑎᐊᖅᓯᒪᔫᔮᖏᒻᒪᑦ. 
 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐱᑯ.  
 
ᒥᓂᔅᑕ ᐱᑯ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᓕᒐᓕᐅᖅᑎ ᑕᒪᖏᑦᑐᖅ. ᖁᔭᓐᓇᒦᒃ ᒥᔅ ᑖᒻᓴᓐ, 
ᑕᒪᖏᒻᒥᔪᖅᑕᐅᖅ. 

ᑕᒪᓐᓇ ᑮᓇᐅᔭᐅᔪᖅ ᑭᒍᓯᕆᓂᐅᔪᒧᑦ ᑭᒍᓯᕆᔨᓄᓪᓗ ᐱᔨᑦᑎᕋᐅᑎᖏᓐᓄᓪᓗ ᓇᓂᔭᐅᔪᓐᓇᖅᐳᑦ, ᐃᓚᒃ 
ᐱᖓᓱᓂᑦ ᓇᓂᔭᐅᔪᓐᓇᖅᑐᑦ ᑮᓇᐅᔭᖁᑎᑦᑎᓐᓂᒃ ᐊᕐᕌᒍᒧᑦ. ᑐᑭᓕᐅᑎᓗᒍ ᑮᓇᐅᔭᓕᐊᕆᔭᖏᑦ, ᑕᒪᒃᑯᐊ 
ᐊᑖᒍᑦ ᑮᓇᐅᔭᓕᐊᑦ ᐃᑲᔫᓯᐊᓪᓗ ᓈᓴᐅᑎᖏᓐᓂᒃ ᐊᒻᒪᓗ ᑳᓐᑐᕌᒃᑎᒍᑦ ᐊᑭᓕᐅᑎᐅᔪᑦ, ᐱᔨᑦᑎᕋᖅᑕᐅᔪᑦ  
ᐃᓚᐅᖃᑕᐅᖕᒪᑕ ᓄᓇᕘᒥᑦ ᓇᓪᓕᐅᒃᑯᒫᖃᖏᑦᑐᓄᑦ ᐃᑲᔪᑎᓄᑦ. 
 
ᐃᓛᒃ ᐅᖓᑖᓃᑦᑐᖅ 500 ᑕᐅᓴᓐ ᑖᓚᐅᑉ ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑲᐅᔭᖓ. ᑕᒪᓐᖏᓚᖅᑕᐅᖅ 
ᑕᕝᕘᓇ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᑲᔪᓯᓂᐊᖅᐲᑦ ᐊᕐᕚᕐᓗᒃ? 
 
ᐊᕐᕚᕐᓗᒃ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖᖅ. ᖃᐅᔨᔪᒪᖅᑲᐅᔪᖓ, ᑕᑯᓗᒍ ᐃᓄᒃ ᐊᑕᐅᓯᖅ 
ᐊᑭᑐᓗᐊᖏᒻᒫᑦ ᐃᓄᒻᒧᑦ ᐊᑕᐅᓯᕐᒧᑦ. ᐊᑭᓕᖅᓱᐃᓗᐊᖏᒃᑲᓗᐊᖅᐱᑕ ᑭᒍᓯᕆᓂᕐᒧᑦ ᐱᔨᑦᑎᕋᖅᑕᑦᑎᓐᓄᑦ 
ᐊᒻᒪᓗ ᐃᓕᓐᓂᐊᖅᑎᑦᑎᓇᓱᐊᖅᖢᑕ ᐋᓐᓂᐊᓯᐅᑎᒃᓴᓂᒃ ᐊᒻᒪᓗ ᑕᒪᓐᓇ ᑕᑯᓪᓗᒍ 500 ᑕᐅᓴᓐ ᑖᓚᑦ 
ᐊᖏᔪᐊᓘᖕᒪᑦ. 
 
ᐃᒻᒪᖄ ᑕᒪᓐᓇ ᑕᑯᓇᒃᑲᓐᓂᕈᓐᓇᕈᕕᐅᒃ, ᓱᖃᐃᒻᒪ ᐊᑭᓖᓂᐊᕋᑦᑕ 14 ᒥᓕᐊᓐ ᑖᓚᓂᒃ, ᐃᒻᒪᖄ ᑕᒪᓐᓇ 
ᐃᓄᒋᐊᖕᓂᕗᑦ ᑕᑯᓗᒍ 27,000 ᐅᖓᑖᓄᑦ ᑎᑭᐅᒪᖅᑰᖏᒻᒪᑦ. ᖃᐅᔨᒪᔪᖓ ᐊᑭᑐᔪᐊᓘᖕ,ᑦ ᓄᓇᕘᒥᑦ  
ᓄᓇᖃᕋᑦᑕ. ᖃᐅᔨᒪᒐᒪ ᑕᒪᒃᑯᐊ ᐃᖏᕐᕋᓃᑦ ᓂᕆᔾᔪᑏᓪᓗ ᐊᑯᑎᓂᖏᓐᓂᒃ, ᑭᓯᐊᓂ ᐃᓄᒃ ᐊᑐᓂᑦ 
$500,000 ᐊᑭᖃᓗᐊᓕᕈᓂ. 
 
ᑕᐃᒪᓕ ᑕᒪᓐᓇ ᑐᑭᓯᓇᕆᐊᑦᑎᑦᑐᓐᓇᕈᓂᐅᒃ ᒥᓂᔅᑕᐅᔫᑉ ᑎᑎᕋᖅᓯᒪᔪᒃᑯᓪᓗ ᑐᓴᖅᑎᓪᓗᓂᑎᒍᑦ ᖃᓄᐃᒻᒪᑦ 
ᑕᒪᓐᓇ ᐊᑭᑐᔪᒻᒪᕆᐊᓘᖕᒪᖔᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐱᑯ.  
 
ᒥᓂᔅᑕ ᐱᑯ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᓕᒐᓕᐅᖅᑎ ᐅᖃᐅᑎᔪᓐᓇᖅᑕᕋ ᑲᑎᒪᔨᕋᓛᖑᔪᓪᓗ 
ᐱᓕᕆᓇᓱᒍᓐᓇᕐᓂᕐᓂᒃ ᑕᒪᒃᑯᐊ ᑭᒍᓯᕆᓂᕐᒧᑦ ᐱᔨᑦᑎᕋᖅᑕᐅᔪᑦ, ᓇᓗᓇᐃᕐᓗᑎᒍᑦ ᖃᓄᑎᒋ 
ᐊᑭᓕᖅᓱᖅᑕᐅᒻᒪᖔᑕ ᓇᓪᓕᐅᒃᑯᒫᓄᑦ, ᐊᒻᒪᓗ ᑕᒪᒃᑯᐊ ᐊᑭᕆᔭᖏᑦ ᑭᒍᓯᕆᔨᑦ ᐊᒻᒪᓗ ᐊᑭᓕᕆᐊᓕᑦ 
ᑭᒍᓯᕆᓂᕐᒧᑦ, ᑕᒪᒃᑯᐊ ᑳᓐᑐᕌᒃᑎᓯᒪᒐᑦᑎᒍᑦ ᐱᔨᑦᑎᐅᑎᑦ ᐊᒻᒪᓗ ᐃᓚᖏᑦ ᐊᑭᓕᖅᑕᐅᓂᐊᖅᑐᑦ 
ᓇᓪᓕᐅᒃᑯᒫᓄᑦ ᐃᓚᒋᔭᐅᓪᓗᑎᒃ ᐊᐅᓚᕈᑎᐅᔪᑦ ᐊᑭᒋᔭᖏᑦ. 
 
ᑕᐃᒪᓕ ᑲᔪᓯᑦᑎᐊᖅᖢᑕ ᐋᔩᖃᑎᖃᖅᓯᒪᕗᒍᑦ ᖄᒃᑲᓐᓂᐊᒍᑦ ᐃᓚᒋᐊᕈᑎᒥᒃ ᑮᓇᐅᔭᓂᒃ… ᐅᒃᐱᕈᓱᒃᑐᖓ 
ᐊᖏᓕᒋᐊᓚᐅᖅᑕᕗᑦ ᐅᖓᑖᓄᑦ $1 ᒥᓕᐊᓐ ᑖᓚᓄᑦ ᑕᖅᑭᓄᑦ 9-ᓄᑦ ᑎᑭᖦᖢᒍ ᐅᓪᓗᒥᒧᑦ 
ᐋᔩᖃᑎᖃᖅᖢᑕ ᒐᕙᒪᑐᖃᒃᑯᓐᓂᑦ. ᑕᒪᓐᓇ ᑐᑭᓯᐅᒪᔾᔪᑎ ᓴᖅᑭᑎᑕᐅᓇᓱᐊᕐᓂᐊᖅᐸᕋ ᑲᑎᒪᔨᕋᓛᓄᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖᖅ. ᐊᑭᓖᓂᐊᕋᑦᑕ 14 ᒥᓕᐊᓐ ᑖᓚᓂᒃ, ᑕᒪᓐᓇ 
ᐅᒃᐱᕆᔪᓐᓇᖅᑕᕋ ᐃᒃᓯᕙᐅᑖᖅ. ᐅᓇᓕ ᐅᒃᐱᕆᔪᓐᓇᖏᓐᓇᒃᑯ ᐱᓕᕆᕝᕕᐊᑕ ᐊᐅᓚᑦᑎᑦᑎᐊᖏᓐᓂᖓ 
ᑕᑯᓪᓗᒍ ᐊᑭᓪᓗᐊᖏᑦ ᐃᓄᒃ ᐊᑕᐅᓯᕐᒧᑦ. 
 
ᑕᐃᒪᖃᐃ ᕿᓂᕈᓐᓇᖅᐸ ᐱᐅᓂᖅᓴᒥᒃ ᐅᕝᕙᓗ ᐊᑐᑦᑎᐊᕐᓂᖅᓴᐅᔪᒥᑦ ᑭᒍᓯᕆᓂᕐᒧᑦ ᐱᔨᑦᑎᕋᐅᑎᐅᔪᓄᑦ 
ᐊᒻᒪᓗ ᐊᒥᐊᒃᑯᔪᑦ ᐊᑐᖅᑕᐅᑎᓪᓗᓂᒋᑦ ᐊᑐᕈᒥᓇᕐᓂᖅᓴᓄᑦ ᓱᕐᓗ ᐋᓐᓂᐊᓯᐅᑎᒃᓴᓄᑦ ᐃᓕᓐᓂᐊᕈᑎᖏᓐᓄᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐱᑯ.  
 
ᒥᓂᔅᑕ ᐱᑯ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᖏᖃᑎᒋᓐᖏᑕᕋ ᒪᓕᒐᓕᐅᖅᑎ ᑕᒪᑐᒨᓇ. 
ᐅᖃᐅᑎᒐᔭᖅᐸᒋᑦ ᑕᒪᑐᒧᖓ ᐱᓕᕆᓂᕗᑦ ᑕᑯᓗᒍ, ᑕᒪᓐᓇ ᒥᑭᓗᐊᖅᑐᖅ ᑮᓇᐅᔭᖃᖅᑎᑦᑎᓂᕗᑦ 
ᑭᒍᓯᕆᔨᓄᑦ ᐱᔨᑦᑎᕋᐅᑎᐅᔪᓄᑦ. 
 
ᐊᑭᑐᓛᖑᖃᑕᐅᔪᖅ ᒐᕙᒪᑦᑎᓐᓄᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐱᔨᑦᑎᕋᓂᑦᑎᓐᓄᑦ ᐊᒻᒪᓗ 
ᓇᓪᓕᐅᒃᑯᒫᑰᖅᑐᑦ ᐱᓕᕆᐊᖑᔪᑦ, ᑕᒪᒃᑯᐊ ᓱᕈᓯᓛᑦ ᐊᕐᕌᒍᓖᑦ ᑐᖔᓂᑦ 2, ᑭᒍᑎᖏᑦ ᐲᖅᑕᐅᑎᓪᓗᒋᑦ 
ᐊᒫᒪᖃᑦᑕᕐᓂᖏᓐᓄᑦ ᓯᓂᒃᖢᑎᒃ ᐊᒻᒪᓗ ᑭᒍᑎᑦ ᓴᓗᒪᑎᑕᐅᑦᑎᐊᖏᖦᖢᑎᒃ. 
 
ᐊᖏᓕᒋᐊᕈᒪᔭᒃᑲ ᐃᓂᒋᔭᐅᔪᑦ ᑕᒪᒃᑯᐊ ᑭᒍᓯᕆᔨᐅᔪᑦ ᐃᓕᓐᓂᐊᕐᕕᖕᓂᑦ ᐊᒻᒪᓗ ᑕᒪᒃᑭᕐᓗᒋᑦ 
ᐃᓕᓐᓂᐊᕐᕕᑦ. ᑕᐃᒪᓕ ᐅᓄᖅᑑᖕᒪᑕ ᐃᓕᓐᓂᐊᕐᕖᑦ ᑭᒍᓯᕆᔨᖃᖏᑦᑐᑦ. ᑕᐃᒪᓕ ᐅᖃᕋᓱᒃᐳᖓ 
ᒪᓕᒐᓕᐅᖅᑎᐅᖃᑎᓐᓄᑦ ᑕᒪᓐᓇ 14 ᒥᓕᐊᓐ ᑖᓚᑦ ᑕᑯᔭᓯ ᑕᒪᐃᓐᓄᑦ ᑳᓐᑐᕌᒃᓯᒪᔪᓄᑦ ᐱᔨᑦᑎᕋᐅᑎᐅᔪᑦ 
ᐃᓚᖃᕈᓘᔭᖅᖢᓂ ᐊᒻᒪᓗ ᑭᒍᓯᕆᓂᑐᐃᓐᓇᐅᓇᑎᒃ. 
 
ᐅᒃᐱᕈᓱᒃᑐᖓ ᑕᒪᓐᓇ ᑕᒪᒃᑭᖅᖢᒍ ᐊᑐᖅᑕᕗᑦ ᑭᒍᓯᕆᓂᑐᐊᒧᑦ ᐱᓕᕆᐊᖑᔪᓄᑦ ᓄᓇᕘᒥᑦ 2 ᒥᓕᐊᓐ ᑖᓚᑦ 
ᐅᖓᑎᑦᑎᐊᖓᓃᑦᑐᖅ. ᑕᐃᒪᓕ ᑕᒪᓐᓇ ᓇᓗᓇᐃᑦᑎᐊᕐᓂᐊᖅᑕᕋ ᖃᐅᒃᐸᑦ ᒪᓕᒐᓕᐅᖅᑎᓄᑦ. 
ᐅᖃᐅᑎᔪᒪᕙᕋ ᑲᑎᒪᔨᕋᓛᖑᔪᑦ ᐃᓚᓯ ᐅᖃᑦᑎᐊᓐᓇᔪᖕᒪᑦ ᐊᒻᒪᓗ ᐅᖃᐅᓯᖏᑦ ᒪᓕᒡᓗᒋᑦ 
ᐱᓂᐊᕐᓂᕋᕈᓐᓇᖅᐳᖓ, ᐃᒻᒪᖄ ᖃᐅᒃᐸᑦ, ᑕᒪᒃᑯᐊ ᑮᓇᐅᔭᓕᐊᕆᔭᐅᕙᒃᑐᑦ ᑭᒍᓯᕆᔨᓄᑦ ᓇᓗᓇᐃᕈᒪᓪᓗᒋᑦ 
ᓇᓂᔪᓐᓇᕈᑦᑎᒍᑦ, ᐱᔨᑦᑎᕋᖅᐸᒃᑐᑦ ᑭᒍᓯᕆᔨᓄᑦ ᐊᒻᒪᓗ ᐊᐅᓚᖃᑦᑕᕐᓂᖏᓐᓄᑦ ᐊᒻᒪᓗ ᑭᓱᑦ 
ᐅᑎᖅᑎᑕᒃᓴᐅᖕᒪᖔᑕ ᓇᓪᓕᐅᒃᑯᒫᑎᒍᑦᔭ 
 
ᐅᖃᒃᑲᓐᓂᕐᓗᖓ, ᐊᒃᓱᕈᖅᖢᖓ ᐅᖃᐅᔾᔨᕗᖓ ᒪᓕᒐᓕᐅᖅᑎᒧᑦ ᑕᑯᒍᑦᑎᒍᑦ ᑕᒪᐃᓐᓂᒃ ᓱᓕ 
ᐱᓕᕆᓐᖏᓗᐊᖅᑐᒍ ᑭᒍᓯᕆᓂᐅᑉ ᐃᓗᐊᒍᑦ ᐊᒻᒪᓗ ᐊᖏᓕᕆᐊᖃᖅᑕᕗᑦ. 
 
ᐅᓇ ᑐᓴᖅᐸᒃᑲᒃᑯ ᖃᖓᓕᒫᖅ ᒪᓕᒐᓕᐅᑦᑎᓂᑦ, ᓱᓕ ᑲᒪᒋᔭᖃᑦᑎᐊᖏᓐᓇᑦᑕ ᐊᒻᒪᓗ ᑭᒍᓯᕆᔨᖃᑦᑎᐊᕋᑕ 
ᓄᓇᓕᑦᑎᓐᓂᑦ ᐊᒻᒪᓗ …(ᑐᓴᖅᓴᐅᓐᖏ)… ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᓂᐊᖅᐲᑦ? ᕼᐊᕕᐅᔭᖅ. 
 
Hᐊᕕᐅᔭᖅ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. ᑐᐊᕝᕐᓇᖅᑐᓄᑦ ᐅᐸᓗᕐᓇᖅᑐᓄᑦ ᑮᓇᐅᔭᓂᒃ ᓴᓂᕐᕙᐃᓯᒪᕕᑦ 
ᑕᕝᕙᓂ ᒪᒃᐱᖅᑐᕋᒥᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐱᑯ.  
 
ᒥᓂᔅᑕ ᐱᑯ: ᐃᒃᓯᕙᐅᑖᖅ, ᐋᒃᑲ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐊᕕᐅᔭᖅ. ᐃᒃᑲᕐᕆᐊᓗᒃ.  
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒃᑲ ᐊᐱᖅᑯᑎᒋᓂᐊᖅᑕᓐᓂᒃ 
ᐊᐱᕆᔭᕆᕐᒪᑕ ᓄᖅᑲᑐᐃᓐᓇᑲᓚᐅᖅᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒻᒪᖄ ᒪᓕᒡᓗᒍ ᐊᕐᕚᕐᓘᑉ ᐊᐱᖅᑯᑎᒋᖅᑲᐅᔭᖓᓄᑦ. ᒥᓂᔅᑕ ᐅᖃᖅᑲᐅᖕᒪᑦ 
ᖃᐅᒃᐸᑦ ᐅᑎᕐᕕᒋᓂᐊᕐᓂᕋᖅᖢᓂᐅᒃ ᑐᑭᓯᔪᒪᖅᑲᐅᔭᖏᓐᓄᑦ. ᑕᒪᓐᓇ ᖃᖏᑐᐃᓐᓇᕈᒪᒍᔅᓯᐅᒃ 
ᖃᓄᐃᖏᑦᑐᖅ. ᐊᕐᕚᕐᓗᒃ. 

ᐊᕐᕚᕐᓗᒃ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖᖅ. ᖃᐅᒃᐸᒧᑦ ᐅᑕᖅᑭᓂᐊᓕᖅᐳᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐸᒋᑦ. ᓄᑕᕌᒃ. 
 
ᓄᑕᕋᒃ (ᑐᓵᔨᑎᒍᑦ): ᐃᓛᓐᓂᒃᑯᑦ ᒪᓕᒐᐃᑦ ᐃᓚᖏᓐᓂᑦ ᑖᓐᓇ ᒪᑉᐱᒐᖅ ᖄᖏᕌᖓᑦᑎᒍᑦ 
ᐊᐱᖅᑯᑎᒋᒃᑲᓐᓂᕈᓐᓇᖅᐸᓐᖏᑕᕗᑦ. ᐃᒻᒪᖄ ᒥᓂᔅᑕ ᐅᑎᒃᑲᓐᓂᕈᓐᓇᕐᓂᐊᖅᑐᖅ ᖃᐅᑉᐸᑦ ᒪᓕᒐᓕᐅᕐᕕᒻᒧᑦ. 
ᐱᒋᐊᖅᑎᑦᑎᕗᖓ ᓯᕗᒧᐊᕈᒪᓂᕐᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᖅᑎᑕᐅᔪᖃᕐᒪᑦ ᓯᕗᒧᐊᕈᒪᓂᕐᒥᒃ, ᐊᐃᕙᐅᑕᐅᔪᓐᓇᕋᓂ. 
ᓈᒻᒪᓴᖅᑐᑦ ᐱᒋᐊᖅᑎᑕᒧᑦ. ᐊᖏᓐᓂᖏᑦᑐᑦ. ᑲᔪᓯᕗᖅ. 
 
ᖁᔭᓐᓇᒦᒃ ᑲᑎᒪᖃᑕᐅᓂᑦᑎᓐᓄᑦ. ᑖᒃᑯᐊᓴᐃᓐᓇᐃᑦ ᒥᓂᔅᑕᐅᕝᕕᒃ ᐱᓕᕆᓛᕐᒥᔭᕗᑦ ᖃᐅᑉᐸᑦ. ᐅᖃᖅᑎ 
ᐅᑎᒃᑲᓐᓂᖁᒍᓐᓇᖅᓯᕙᕗᑦ ᒪᓕᒐᓕᐅᕐᕕᒻᒧᑦ. 
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᒃᓴᓄᑦ, ᓈᓴᐅᑖ 21, ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ. 
ᐃᒃᓯᕙᐅᑖ. 
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑲᑎᒪᔨᕋᓛᑦ ᐃᓱᒪᖅᓴᓯᐅᖅᑲᐅᕗᑦ ᒪᓕᒐᒃᓴᖅ 6ᒥᒃ ᐊᒻᒪ 
ᓇᓚᐅᒃᓵᒐᓂᑦ ᐊᒻᒪ ᓯᕗᒧᐊᕈᒪᓂᖃᖅᐳᑦ. ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᔨᕋᓛ ᑲᑎᒪᑐᐃᓐᓇᑎᓪᓗᒋᑦ 
ᐅᓂᒃᑳᖓᑦ ᐊᖏᖃᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐃᒃᓯᕙᐅᑖ. ᐱᒋᐊᖅᑎᑕᐅᔪᖃᕐᒪᑦ. ᐊᐃᑉᐲᔪᖃᖅᐹ. ᐅᐃᓕᐊᒻᔅ ᐊᑉᐲᕗᖅ. ᐱᒋᐊᖅᑎᑕᖅ 
ᓈᒻᒪᑉᐳᖅ. ᐊᖏᖅᑐᑦ. ᐊᖏᓐᖏᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ. ᓈᓴᐅᑖ 22, ᐱᖓᔪᐊᓐᓂᒃ ᐅᖃᓕᒫᕐᓂᖅ 
ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. ᖃᐅᑉᐸᒧᑦ ᑲᑎᒪᓂᐅᓂᐊᖅᑐᑦ ᕿᑎᖅᑰᒥ ᒪᐃ 9, 2002ᒥ. 
ᒪᓕᒐᓕᐅᖅᑏᑦ ᑲᑎᒪᓂᐊᖅᑐᑦ 9ᒧᐊᖅᐸᑦ ᓇᑦᑎᖅ ᑲᑎᒪᕕᒻᒥ. ᐊᔭᐅᖅᑎᒃᑯᑦ ᑲᑎᒪᓂᐊᖅᑐᑦ 10ᒧᐊᖅᐸᑦ 
ᓇᓄᕐᒥ ᐊᒻᒪ ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔩᑦ ᑲᑎᒪᓂᐊᖅᑐᑦ 11ᒧᐊᖅᐸᑦ ᑐᒃᑐᒥ. 
 
ᑲᑎᒪᔾᔪᑎᒃᓴᐃᑦ ᕿᑎᖅᑰᒧᑦ ᒪᐃ 9, 2002ᒧᑦ: 
 
1. ᑐᒃᓯᐊᕐᓂᖅ 
2. ᒥᓂᔅᑕᐃᑦ ᐅᖃᐅᓯᖏᑦ 
3. ᒪᓕᒐᓕᐅᖅᑏᑦ ᐅᖃᐅᓯᖏᑦ 
4. ᑭᐅᔾᔪᑎᒃ ᐅᖃᒃᑯᑦ ᐊᐱᖅᑯᑎᓄᑦ 
5. ᐃᓕᑕᖅᓯᓂᖅ ᐳᓛᖅᑎᓂᑦ 
6. ᐅᖃᒃᑯᑦ ᐊᐱᖅᑯᑎᑦ 
7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 
9. ᑭᐅᔾᔪᑎᑦ ᒪᑐᐃᕈᑎᒧᑦ 
10. ᐊᑎᓕᐅᕈᑕᐅᓯᒪᔪᑦ 
11. ᑲᑎᒪᔨᕋᓛᓂᑦ ᐅᓂᒃᑳᑦ 
12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 
13. ᑎᑎᖅᑲᓂᑦ ᓴᖅᑭᑎᕆᓂᖅ 
14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 
15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 
16. ᐱᒋᐊᖅᑎᑕᐃᑦ 
17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 2 
• ᒪᓕᒐᒃᓴᖅ 3 
• ᒪᓕᒐᒃᓴᖅ 4 
• ᒪᓕᒐᒃᓴᖅ 5 
• ᒪᓕᒐᒃᓴᖅ 6 
• ᒥᓂᔅᑕᐃᑦ ᐅᓂᒃᑳᖓᑦ 20-1(6) 

 
20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 
21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᐳᖅ ᕿᑎᖅᑰᖑᓇᓱᓐᓂᖓᓂ ᒪᐃ 9ᒥ 
1:30ᒧᐊᖅᐸᑦ ᐅᓐᓄᓴᒥ. ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 7:56ᒧᐊᖅᑎᓪᓗᒍ ᐅᓐᓄᓴ

